
Review of Harvester Support Programs  1 

 

Aarluk Consulting Inc. 

1. ᓯᕗᓪᓕᖅᐸᑦ ᐅᖃᐅᓯᒃᓴᐃᑦ 

 
ᐊᖑᓇᓱᖃᑦᑕᕐᓂᖅ ᐆᒪᔪᕿᕐᓂᒃ ᐃᓅᔾᔪᑎᒃᓴᓄᑦ ᑐᖓᕕᐅᓪᓚᕆᖕᒪᑕ ᐃᓕᖅᑯᓯᑐᖃᒃᑯᑦ ᐃᓅᓯᖃᕐᓂᕐᒧᑦ, ᐊᒻᒪᓗ 
ᐃᓚᒋᔭᐅᓪᓗᓂ ᐱᒻᒪᕆᐅᓘᔪᒥᒃ ᐅᓪᓗᒥᐅᓕᖅᑐᖅ ᐃᓅᓇᓱᐊᕐᓂᖅ ᐊᒻᒪᓗ ᑮᓇᐅᔭᒃᑯᑦ ᐊᑭᓕᖅᓱᖅᑕᐅᓪᓗᓂ 
ᐃᓅᓯᓕᐅᖃᑕᐅᓂᖅ ᓄᓇᕗᒻᒥ. ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ ᐊᔩᖃᑎᒌᒍᑕᐅᓯᒪᖕᒪᑕ, ᐃᓚᖓᒍᑦ, 
ᐱᔪᓐᓇᖁᓪᓗᒋᑦ ᐃᓄᐃᑦ ᐊᐅᑦᑎᓂᖃᖃᑕᐅᔪᓐᓇᕐᓂᖅ ᐊᒻᒪᓗ ᐱᔪᓐᓇᐃᓐᓇᕐᕆᐊᖃᕐᓂᖅ ᐆᒪᔪᕐᓂᒃ 
ᐊᖑᓇᓱᒍᓐᓇᕐᓂᖅ; ᐊᖑᓇᓱᖕᓂᖅ ᐃᓚᒋᔭᐅᓪᓚᕆᖕᒪᑦ ᓱᓕ ᐃᓅᔾᔪᑎᒃᓴᓄᑦ, ᓂᕿᒃᓴᓄᑦ ᐊᒻᒪᓗ ᐃᓕᖅᑯᓯᖏᓐᓄᑦ 
ᓄᓇᕗᒥᐅᑦ. ᐊᑕᐅᓯᖅ ᐱᒻᒪᕆᐅᔪᖅ ᑐᓐᖓᕕᒃᑯᑦ ᓄᓇᕗᒥ (TFN) ᐊᖏᖃᑎᒌᒍᑎᒋᓇᓱᒍᓐᓇᓚᐅᖏᑕᖓ ᓄᓇᕗᒥ 
ᓄᓇᑖᕐᓂᒃᑯᑦ ᐊᖏᕈᑎᓕᐊᒃᑯᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᒋᕙᒃᑕᖓ ᐊᖏᖃᑎᒌᒍᑕᐅᓚᐅᖅᑐᑎᑐᑦ ᓄᓇᕕᒃᒥ. 

ᐊᖏᕈᑎ ᐊᑎᓕᐅᖅᑕᐅᓂᐊᓕᖅᑎᓪᓗᒍ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᑦ ᑭᖑᓪᓕᖅᐹᖑᓪᓗᑎᒃ 
ᐱᓕᕆᐊᖑᐊᓂᒋᐊᖃᓕᓚᐅᖅᓯᒪᖕᒪᑕ ᓄᓇᕗᒥ ᓄᓇᑖᕐᓂᒃᑯᑦ ᐊᖏᕈᑎᓕᐊᖅ ᐊᑎᓕᐅᖅᑕᐅᖅᑳᖅᑎᓐᓇᒍ.  
ᓄᓇᑦᑎᐊᑉ ᒐᕙᒪᒃᑯᖏᑦ ᐋᖅᑭᒋᐊᕈᑎᒃᓴᒥᒃ ᐃᓱᒪᒃᓴᖅᓯᐅᕈᑎᖃᖁᔨᓪᓗᑎᒃ ᐃᖕᒥᓂᒃ ᑐᓐᖓᕕᒃᑯᓪᓗ ᐃᓕᓯᓗᑎᒃ 
ᑐᓂᓯᓗᑎᒃ $15 ᒥᓕᔭᒥᒃ ᐊᑐᓂ ᑕᓪᓕᒪᓄᑦ ᐅᑭᐅᓄᑦ ᐊᑐᖅᑐᒃᓴᒥᒃ ᓴᖅᑭᑎᑦᑎᔪᒪᓗᓂ ᐊᖑᓇᓱᒃᑎᓄᑦ ᐃᑲᔫᑎᒃᓴᒥᒃ.  
ᑕᒪᓐᓇ ᐋᖅᑭᒋᐊᕈᑎᒃᓴᖅ ᓇᒻᒪᒋᔭᐅᓪᓗᓂ ᐊᒻᒪᓗ ᓄᓇᑦᑎᐊᑉ ᒐᕙᒪᒃᑯᖏᑦ ᑐᓂᓯᓪᓗᑎᒃ ᑮᓇᐅᔭᓂᒃ 
ᖃᓄᖅᑑᕈᑕᐅᒋᐊᒃᑲᓐᓂᕈᓐᓇᖅᑐᓂᒃ ᓴᖅᑭᔮᖅᑎᑦᑎᓂᐊᕐᓗᓂ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᓂᒃ.  ᑮᓇᐅᔭᑦ 
ᐃᓕᔭᐅᓯᒪᔪᑦ ᓄᓇᕗᒥ ᐊᖑᓇᓱᒃᑎᓄᑦ ᑮᓇᐅᔭᓕᐅᕈᑎᒃᓴᓄᑦ ᐃᑲᔫᑎᒃᓴᓄᑦ ᐸᐸᑕᐅᔪᓄᑦ ᐊᒻᒪᓗ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᑐᓂᓯᕙᒃᑐᑦ ᐊᕐᕋᒍᑕᒫᑦ ᑮᓇᐅᔭᖅᑖᕈᑕᐅᔪᒪᔪᓂᒃ ᐸᐸᑦᑎᔨᓄᑦ ᑕᒪᑐᒧᖓ. 

ᐊᖑᓇᓱᖃᑦᑕᕐᓂᖅ ᐃᓄᓂᕐᒧᑦ ᐊᒻᒪᓗ ᐃᓕᖅᑯᓯᕆᓪᓗᒍ ᐃᓅᓯᕐᒥ, ᑭᓯᐊᓂ ᐊᒃᓱᕈᕐᓇᖅᓯᕙᓪᓗᐊᑐᐃᓐᓇᕐᒪᑦ 
ᒫᓇᓵᖑᓕᖅᑐᖅ ᐊᕐᕌᒍᓂ. ᐊᖑᓇᓱᒍᑎᓄᑦ ᐊᑭᓕᖅᑐᕆᐊᓖᑦ - ᐅᖅᓱᐊᓗᐃᑦ, ᐅᖅᓯᖅᑎᕈᑏᑦ, ᖃᕐᔪᐃᑦ, ᓯᑭᑑᑦ, 
ᐅᒥᐊᓪᓗ ᐊᐅᓚᑕᐅᑏᓪᓗ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᖁᓕᐅᓕᖅᑐᓂ ᐊᕐᕌᒍᓂ. ᐊᓯᔾᔨᑭᑕᐃᓐᓇᕐᓂᖏᑦ ᒥᖁᓖᑦ 
ᐊᑭᖏᑦ ᓂᖀᓪᓗ ᓴᓇᔭᐅᓯᒪᓂᖏᑦ, ᐊᑭᑦᑐᖅᐸᓪᓕᐊᔪᑦ ᐊᐅᓛᕈᑎᓄᑦ ᐊᑭᓕᕆᐊᓖᑦ, ᐃᖃᓇᐃᔭᕐᓂᕐᒧᑦ 
ᐊᑭᓕᖅᑐᖅᑕᐅᓂᖅ ᐊᒻᒪᓗ ᓄᓇᒦᖃᑦᑕᖏᓐᓂᖅᓴᐅᓕᖅᑎᓪᓗᒋᑦ ᒪᒃᑯᒃᑐᑦ ᐃᓄᐃᑦ ᐃᓚᒋᔭᐅᒐᓛᑐᐃᓐᓇᖅᑐᑦ 
ᐊᓯᔾᔨᖅᐸᓪᓕᐊᓪᓚᕆᒃᑐᓄᑦ ᐃᓄᐃᑦ ᐊᖑᓇᓱᒃᑎᖏᖕᓐᓄᑦ ᐅᓪᓗᒥ. 

ᑕᐃᒪᐃᒃᑲᓗᐊᖅᑎᓪᓗᒍ, ᐊᖑᓇᓱᒃᐸᖕᓂᖅ ᓱᓕ ᐃᓱᒪᒋᔭᐅᔪᖅ ᐱᓪᓚᕆᐅᓂᖅᐹᖑᖃᑕᐅᓂᖓᓂᒃ ᐊᑯᓂᐅᔪᒧᑦ 
ᐃᓅᔪᓐᓇᕐᓂᖏᓐᓄᑦ ᓄᓇᕗᒻᒥ ᓄᓇᓖᑦ, ᐆᒪᔪᐃᓪᓗ ᐱᑕᖃᕐᓂᖏᑦ ᓄᓇᓕᖕᓂᓗ ᐊᖑᓇᓱᒃᑎᖃᕐᓂᖅ 
ᕿᑎᐊᓃᓪᓚᕆᒃᑐᑦ ᐃᓄᐃᑦ ᑕᐅᑐᒐᕆᔭᖏᓐᓂ ᓄᓇᕗᒻᒥ.  
ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᖅ ᐃᓕᑕᖅᓯᓯᒪᔪᑦ ᐱᒻᒪᕆᐅᓂᖏᓐᓂᒃ 
ᐊᖑᓇᓱᖃᑦᑕᕐᓂᖅ ᓄᓇᕗᒻᒥᐅᓄᑦ ᐊᒻᒪᓗ ᐃᑲᔪᖅᓱᐃᖃᑦᑕᖅᓯᒪᓪᓗᑎᒃ ᐊᖑᓇᓱᒃᑎᓂᒃ ᓇᖕᒥᓂᖅ ᐃᑲᔫᑎᒃᓴᑎᒍᑦ 
ᓴᕿᑦᑎᓯᒪᓪᓗᑎᒃ. ᑕᐃᒪᖓᑦ ᓴᕿᑕᐅᓚᐅᖅᑎᓪᓗᒍ ᓄᓇᕗᑦ 1999-ᒥ, ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᓯᒪᔪᑦ 
ᐊᔾᔨᒌᖏᑦᑐᓂᒃ ᐃᑲᔫᑎᓂᒃ ᓇᖕᒥᓂᖅ ᑐᕋᖓᔪᓂᒃ ᐊᓯᐊᒎᖅᑑᒐᓗᐊᓂᓗ, ᓲᕐᓗ ᐊᑭᖃᖅᑎᑕᐅᓂᖏᓐᓂᒃ ᕿᓰᑦ ᐊᒻᒪᓗ 
ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑏᑦ. ᑕᒪᕐᒥᑲᓴᐃᑦ ᑖᒃᑯᐊ ᑎᒍᔭᐅᖃᓯᐅᔾᔭᐅᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. 
ᑐᓐᖓᕕᒃᑯᑦ ᐊᑐᐃᓐᓇᐅᑎᑦᑎᓯᒪᔪᑦ ᓇᖕᒥᓂᖅ ᐃᑲᔫᑎᒥᓂᒃ ᐊᖑᓇᓱᒃᑎᓄᑦ 1995-ᒥ ᐱᒋᐊᖅᓱᑎᒃ. ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᖅ ᓴᖅᑭᑎᑕᐅᓚᐅᖅᑐᖅ 2003-ᒥ, ᓇᓗᓇᐃᔭᐃᑦᑎᐊᖅᓯᒪᔪᒃᑯᑦ 
ᐅᖃᐅᓯᖃᖅᑐᖅ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓄᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑕᐅᕙᒃᑐᓄᑦ ᒪᓕᒐᑦ ᓄᓇᕗᑦ 
ᒐᕙᒪᒃᑯᖏᓐᓂᖔᖅᐸᒃᑐᑦ ᓄᓇᕗᑦ ᑐᓐᖓᕕᒃᑯᓐᓂᖔᖅᐸᒃᑐᓪᓗ ᐋᖅᑭᐅᒪᓂᖅᓴᐅᓕᕈᓐᓇᖁᑉᓗᒋᑦ ᐊᒻᒪᓗ ᓄᓇᕗᒥ 
ᑮᓇᐅᔾᔭᒃᓴᕈᑕᐅᕙᒃᑐᓄᑦ ᐊᒃᑐᐊᖓᓂᖅᓴᐅᓕᕈᓐᓇᖁᑉᓗᒋᑦ. 

ᐊᒥᓱᒐᓴᐃᑦ ᐃᓅᓯᕐᒥ ᐊᕙᑎᓕᕆᓂᕐᒥᓗ ᐊᓯᔾᔨᖅᓯᒪᖕᒪᑕ ᑕᐃᒪᓐᖓᑦ ᑕᒪᒃᑯᐊ ᐃᑲᔫᑏᑦ ᓴᖁᑕᐅᓚᐅᖅᑎᓪᓗᒋᑦ. 
ᒐᕙᒪᓕᕆᔨᒃᑯᑦ ᐊᕙᑎᐅᔪᑦ ᐊᓯᔾᔨᖅᓯᒪᖕᒥᔪᑦ: ᓄᓇᕗᑦ ᒫᓇ ᓄᑖᕐᓂᒃ ᐆᒪᔪᓕᕆᓂᕐᒧᑦ ᒪᓕᒐᖃᓕᖅᑐᑦ ᐊᒻᒪᓗ ᓄᑖᕐᒥᒃ 
ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᒡᔪᐊᖓᓂᒃ. 
ᐃᑲᔪᕈᒪᓪᓗᒋᑦ ᓇᓗᓇᐃᔭᐃᓂᖅ ᖃᓄᖅᑑᕈᓐᓇᕐᓂᕐᓗ ᓴᕿᑉᐸᓪᓕᐊᑐᐃᓐᓇᖅᑐᓂᒃ ᐱᔭᕆᐊᖃᕐᓂᖏᓐᓂᒃ 
ᓂᕆᐅᒋᔭᐅᔪᓂᒡᓗ ᓄᓇᕗᒻᒥ ᐊᖑᓇᓱᒃᑎᓄᑦ, ᐋᒐᓯ 2005-ᒥ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑐᓐᖓᕕᒃᑯᑦ 
ᑎᓕᓯᓚᐅᖅᓯᒪᔪᑦ ᕿᒥᕐᕈᐊᖅᑕᐅᖁᔨᓪᓗᑎᒃ ᐊᒻᒪᓗ ᖃᐅᔨᓴᖅᑕᐅᖁᔭᐅᓪᓗᑎᒃ ᒫᓐᓇᐅᔪᖅ ᐱᑕᖃᖅᑐᓂᒃ 
ᐊᖑᓇᓱᒃᑎᓄᑦ ᐃᑲᔫᑏᑦ ᓄᓇᕗᒻᒥ. 

1.1.  ᐱᔾᔪᑕᐅᔪᑦ ᐱᓕᕆᐊᖑᓂᖏᑦ ᑕᒪᒃᑯᐊ 

ᐅᓂᒃᑳᓕᐊᑦ ᐱᑕᖃᕐᒪᑕ ᕿᒥᕐᕈᐊᖅᑕᐅᓂᖏᓐᓂᒃ ᐊᒻᒪᓗ ᖃᐅᔨᓴᖅᑕᐅᓂᖏᓐᓂᒃ ᐃᑲᔫᑎᐅᕙᒃᑐᑦ ᐊᖑᓇᓱᒃᑎᓄᑦ 
ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᕙᑎᓕᕆᔨᒃᑯᖏᑦ ᐊᒻᒪᓗ ᑐᓐᖓᕕᑦ. ᑐᑭᓯᓂᐊᖅᑏᑦ ᑎᓕᔭᐅᓚᐅᖅᑐᑦ 
ᐃᒪᓐᓇᐃᓕᐅᖁᔭᐅᓪᓗᑎᒃ: 

• ᖃᐅᔨᓴᖅᑕᐅᓗᑎᒃ ᒫᓐᓇᐅᔪᖅ ᐆᒪᔪᓕᕆᓂᕐᒧᑦ ᐃᑲᔪᑎᑦ ᐊᑐᖅᑕᐅᕙᒃᑕᑦ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ 
ᑐᓐᖓᕕᒃᑯᓐᓂᒃ, ᐱᖁᔨᕗᖔᕈᑏᓪᓗ ᓴᕿᑕᐅᓗᑎᒃ ᑕᐅᑐᒡᓗᒋᑦ ᐅᓪᓗᒥᐅᓕᖅᑐᖅ ᑮᓇᐅᔭᐃᑦ 
ᖃᓄᐃᓕᖓᓂᖏᑦ; 

• ᖃᐅᔨᑦᑎᐊᕐᓗᒋᑦ ᖃᓄᑎᒋ ᒫᓐᓇᐅᔪᖅ ᐊᖑᓇᓱᒃᑎᓄᑦ ᐃᑲᔫᑎᑦ ᐊᑐᖅᑕᐅᕙᒃᑐᑦ ᐊᖑᒪᖕᒪᖔᑕ 
ᐃᑲᔪᖅᑕᐅᔭᕆᐊᖃᖅᑐᓄᑦ; 

• ᖃᐅᔨᓴᕐᓗᒋᑦ ᒫᓐᓇᐅᔪᖅ ᐊᑐᐃᓇᕈᐃᔪᓐᓇᖃᑕᕐᓂᖏᑦ ᓇᓗᓇᐃᕐᓗᒋᓪᓗ ᖃᓄᖔᖅ ᐊᓯᖏᓐᓂᒃ 
ᐊᑐᐃᓐᓇᕈᐃᔪᓐᓇᕐᒪᖔᑕ; 

• ᖃᐅᔨᓴᕐᓗᒋᑦ ᐊᕐᕋᒍᑕᒫᖅ ᑮᓇᐅᔭᖅᑖᖑᕙᒃᑐᑦ ᐊᒻᒪᓗ ᓯᕗᓕᐅᑎᑕᐅᕙᒃᑐᑦ, ᐊᑐᓕᖁᔭᓕᐅᕐᓗᑎᒡᓗ 
ᐊᑯᓂᐅᔪᒧᑦ ᑐᕌᖓᔪᓂᒃ ᐊᑐᖅᑕᐅᖃᑕᕐᓂᖏᓐᓄᑦ ᑮᓇᐅᔭᖃᕈᑎᒃᓴᐃᑦ; 

• ᓴᕿᑕᐅᓗᑎᒃ ᐊᒥᒐᕐᓂᖏᑦ ᐃᓄᐃᑦ ᓂᕆᐅᒋᕙᒃᑕᖏᓐᓂᒃ ᐊᔾᔨᒋᖏᓐᓂᖏᑦ ᐊᒻᒪᓗ ᐊᔪᖏᓐᓂᖏᑦ ᓄᓇᕗᑦ 
ᒐᕙᒪᒃᑯᑦ ᑐᓐᖓᕕᒃᑯᓪᓗ ᐊᖀᒍᓐᓇᕐᓂᖏᓐᓂᒃ; 

• ᕿᒥᕐᕈᐊᖅᑕᐅᓗᑎᒃ ᐊᖑᓇᓱᒃᑎᓄᑦ ᐃᑲᔪᑏᑦ ᐊᓯᖏᐃᓐᓂᒃ ᓄᓇᓂ ᓇᓗᓇᐃᕐᓗᒋᓪᓗ 
ᐊᑐᖅᑕᐅᓕᕈᓐᓇᕋᔭᕐᒪᖔᑕ ᐱᖁᖅᕆᔭᐅᔪᑦ ᓄᓇᕗᒻᒥ; 

• ᐱᒋᐊᖅᑎᑦᑎᓇᓱᒡᓗᑎᒃ ᐊᒻᒪᓗ ᓴᖀᓗᑎᒃ ᐱᖅᑯᓯᕆᔭᐅᓂᐊᖅᑐᓂᒃ ᓄᑖᕈᕆᐊᕈᑎᒃᓴᖏᓐᓂᒃ 
ᑐᑭᓯᒪᔭᐅᓕᖅᑐᑦ ᑐᑭᓯᓂᐊᕐᕕᐅᓯᒪᔪᓂᒃ ᑕᒪᐃᓐᓂᒃ ᑐᑭᓯᓂᐊᖅᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᑐᓐᖓᕕᒃᑯᓄᓪᓗ 2000-ᖑᑎᓪᓗᒍ.  

1.2. ᖃᓄᖅ ᐱᖅᑯᓯᖃᓚᐅᕐᒪᖔᑕ 

ᐱᓕᕆᐊᕆᔪᒪᓪᓗᒋᑦ ᑕᒪᒃᑯᐊ ᖃᐅᔨᓴᖅᑕᐅᔪᓂ ᐱᔭᕆᖅᑕᐅᖁᔭᐅᔪᑦ ᐱᕕᒃᑭᑦᑑᓪᓗᑎᒡᓗ ᓴᓇᕕᒃᓴᖏᓐᓂᒃ, 
ᑐᑭᓯᓂᐊᖅᑎᐅᔪᑦ ᐃᒪᓐᓇᐃᓕᖓᑎᑦᑎᖃᑦᑕᓚᐅᖅᑐᑦ: 

• ᕿᒥᕐᕈᐊᖅᑕᐅᓯᒪᔪᑦ ᑐᑭᓕᐅᖅᑕᐅᓂᖏᓪᓗ ᖃᓄᖅ ᐱᕙᓪᓕᐊᓚᐅᖅᓯᒪᖕᒪᖓᑕ ᒫᓐᓇᐅᓕᖅᑐᕐᓗ 
ᖃᓄᐃᓕᖓᓕᕐᓂᖏᑦ ᑎᑎᖃᐃᑦ ᐅᓂᒃᑲᖅᓯᒪᔪᑦ ᓇᓗᓇᐃᖅᑕᐅᓯᒪᓗᑎᒃ ᓄᓇᕗᑦ ᒐᕙᒪᒃᑯᓐᓂ 
ᑐᓐᖓᕕᒃᑯᓐᓂᓗ, ᐊᓯᖏᓐᓂᖓᖅᑐᓂᓗ ᐊᑐᐃᓐᓇᐅᓚᐅᖅᑐᓂ ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 

ᐊᑐᖅᑕᐅᓪᓗᑎᒃ ᑎᑎᖃᕕᓃᑦ. ᑎᑎᖃᖁᑎᒋᔭᐅᔪᑦ ᕿᒥᕐᕈᐊᖅᑕᐅᓚᐅᖅᑐᑦ ᐃᓚᖃᓚᐅᖅᑐᑦ 
ᐃᑲᔫᑎᑖᕈᓐᓇᕐᓂᕐᒧᑦ ᒪᓕᒐᐃᑦ ᐊᒻᒪᓗ ᒪᓕᒋᐊᖃᖅᑕᐅᔪᑦ, ᐃᑲᔪᓯᐊᖅᑖᖅᐸᓪᓕᐊᔪᓂᒃ ᑮᓇᐅᔭᐃᑦ ᒥᒃᓵᓄᑦ 
ᐅᓂᒃᑳᑦ, ᓯᕗᓂᐊᒍᑦ ᖃᐅᔨᓴᖅᑕᐅᓂᕕᓂᖏᑦ ᐊᒻᒪᓗ ᑐᑭᑖᕐᓂᖏᑦ ᐊᖑᓇᓱᒃᑎᓄᑦ ᐃᑲᔫᑎᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑐᓐᖓᕕᒃᑯᓄᓪᓗ (2000-ᒥ ᐊᒻᒪᓗ 1998-ᖑᓚᐅᖅᑐᒥ ᐊᑐᓂ), ᑎᑎᕋᖅᑕᐅᖃᑦᑕᕐᓂᑰᔪᑦ 
ᐸᐃᐹᑦ ᐱᔾᔪᑎᖃᖅᑐᓂᒃ ᐊᑐᐊᒐᐃᑦ ᓴᕿᑕᐅᓂᖏᓐᓄᑦ, ᐊᒻᒪᓗ ᐸᕐᓇᐃᓂᕐᒧᑦ ᑎᑎᖃᖁᑎᕕᓃᑦ 
ᐱᔾᔪᑎᖃᖅᑐᑦ ᐋᕿᒋᐊᖅᑕᐅᑦᑎᐊᕈᑎᒃᓴᖏᓐᓄᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᖅ ᓄᓇᕗᒻᒥ. ᑎᑎᖃᐃᑦ 
ᕿᒥᕐᕈᐊᖅᑕᐅᓂᑯᑦ ᐃᓚᒋᔭᐅᔪᑦ ᑖᒃᑯᐊ ᑎᑎᖃᐃᑦ ᐃᓚᒃᑲᓐᓂᖓᓐᓂᒃ 1-ᒥ. 

• ᑐᑭᓯᓂᐊᖅᑏᑦ ᓴᕿᑕᐅᓚᐅᖅᓯᒪᔪᑦ ᐊᖑᓇᓱᒃᑎᒃᑯᓐᓄᑦ 6-ᓂ ᓄᓇᕗᒻᒥ ᓄᓇᓕᖕᓂ, ᑐᑭᓯᓂᐊᖅᑕᐅᓪᓗᑎᒃ 
ᐊᖑᓇᓱᒃᑎᑦ ᐱᔭᕆᐊᖃᖃᑦᑕᖅᖏᓐᓂᒃ, ᓯᕗᓕᐅᖁᔭᖏᓐᓂᒃ ᐊᒻᒪᓗ ᖃᓄᖅ ᓈᒻᒪᒃᓴᖅᑎᒋᖕᒪᖓᑕ 
ᐃᑲᔫᑕᐅᕙᒃᑐᓂᒃ. ᑕᐃᒪᓕ ᐱᓕᕆᐊᒃᓴᖏᓐᓄᑦ ᒪᓕᒐᕐᓂ ᓄᑖᑦ ᑐᑭᓯᓂᐊᕐᓂᐅᔪᑦ 
ᑲᔪᓯᓯᒪᒃᑲᓐᓂᓐᖏᓐᓂᖏᓐᓄᑦ, ᑐᑭᓯᓂᐊᖅᑎᐅᑎᑕᐅᔪᑦ ᑎᓕᔭᐅᓚᐅᖅᑐᑦ ᖃᐅᔨᒋᐊᖁᔭᐅᓪᓗᑎᒃ 
ᓄᑖᕈᕆᐊᖅᑕᐅᖁᔭᐅᓪᓗᑎᒡᓗ ᑐᑭᓯᔭᐅᓯᒪᔪᑦ ᑐᑭᓯᓂᐊᕐᕕᐅᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ 
ᑐᓐᖓᕕᒃᑯᓐᓄᑦ 2000-ᒥ. ᐱᖓᓱᑦ ᑐᑭᓯᓂᐊᕐᕕᖃᓚᐅᖅᑐᑦ ᓇᖕᒥᓂᖅ ᐃᓄᖕᓂᒃ ᐱᓕᕆᐊᒃᓴᓂᒃ 
ᑲᒪᔨᐅᑎᑕᐅᔪᓂ: ᐊᒥᐊᒃᑯᖏᑦ ᐱᖓᓱᒃᑲᓐᓂᐅᓚᐅᖅᑐᑦ ᐊᐱᖅᓱᖃᑦᑕᓚᐅᖅᑐᑦ ᐅᖄᓚᐅᑎᒃᑯᑦ/ᑕᕐᕆᔭᐅᑎᒃᑯᑦ 
ᑲᑎᒪᔾᔪᑎᑎᒍᑦ. ᖃᐅᔨᒋᐊᖅᑎᐅᓚᐅᖅᓯᒪᔪᑦ ᑎᒦᑦ ᑭᓇᒃᑰᖕᒪᖔᑕ ᑎᑎᕋᖅᓯᒪᔪᑦ ᑎᑎᖃᐃᑦ ᑖᒃᑯᐊ 
ᐃᓚᒃᑲᓐᖏᓐᓂ 2-ᒥ.  

• ᑲᑎᓪᓗᒋᑦ 7 ᓄᓇᕗᑦ ᒐᕙᒪᒃᑯᖏᓐᓂ ᐃᖃᓇᐃᔭᖅᑏᑦ ᐊᒻᒪᓗ ᓯᑕᒪᐃᑦ ᑐᓐᖓᕕᒃᑯᓐᓂ ᐃᖃᓇᐃᔭᖅᑏᑦ 
ᐊᐱᖅᓱᖅᑕᐅᓚᐅᖅᑐᑦ. ᑕᐃᒃᑯᐊ ᑭᓇᒃᑰᖕᒪᖔᑕ ᑎᑎᕋᖅᑕᐅᓯᒪᔪᑦ ᑎᑎᖃᐃᑦ ᐃᓚᒃᑲᓐᓂᖏᓐᓂ 2-ᒥ.  

ᐱᕕᑭᓗᐊᕐᓂᕐᒧᑦ ᑮᓇᐅᔭᒃᓴᖃᑦᑎᐊᖏᒧᓪᓗ ᖃᐅᔨᓴᖅᑕᐅᓂᖏᑦ ᐅᓂᒃᑲᓕᐊᒃᓴᐃᑦ ᑕᒪᒃᑯᓄᖓᓇᓐᖓᐃᓐᓇᖅ 
ᐱᒋᐊᖅᓯᒪᔪᑦ. ᑭᓯᐊᓂ ᑐᓴᖅᑎᑦᑎᓯᒪᔪᑦ ᑎᒥᐅᔪᓪᓗ ᐃᑲᔪᖅᑏᑦ ᐃᓚᐅᓚᐅᖅᑐᓂ ᖃᐅᔨᒪᑦᑎᐊᖃᑦᑕᓚᐅᖅᑐᑦ, 
ᐆᒪᔪᓕᕆᓂᕐᒥᒃ ᐱᓕᕆᓕᓂᐅᓪᓗᑎᒃ; ᑕᐃᒪᐃᓐᓂᖏᓐᓄᑦ, ᐊᔾᔨᒌᒃᓯᒪᔪᑦ ᐊᒥᓱᑦ ᐃᓱᒪᒋᔭᐅᔪᑦ ᑭᐅᖃᑦᑕᓚᐅᖅᑐᓄᑦ, 
ᓴᖏᓂᖃᕈᑕᐅᓪᓗᑎᒡᓗ ᐊᑐᓕᖁᔭᓕᐊᖑᓯᒪᔪᓄᑦ ᑖᒃᑯᓇᓂ. 

ᐊᑖᓃᑦᑐᓂ ᑕᒡᕙ, ᐅᖃᐅᓯᐅᔪᑦ ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ ᒫᓐᓇᐅᔪᕐᓗ ᐃᓗᓕᖏᑦ ᐊᔾᔨᒌᖏᑦᑑᑎᓄᑦ 
ᐊᖑᓇᓱᒃᑎᓄᑦ ᐃᑲᔫᑎᓄᑦ, ᓄᓇᕗᑦ ᒐᕙᒪᒃᑯᓐᓂᒃ ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᑐᓐᖓᕕᒃᑯᓐᓂᒃ, 
ᑕᑯᓇᒃᑕᐅᓯᒪᓪᓗᑎᒡᓗ ᐊᔾᔨᒌᖏᓐᓂᖏᑦ ᐊᑐᐃᓐᓇᐅᕙᒃᑐᑦ ᐱᖓᓱᓂ ᒐᕙᒪᖃᕐᕕᐅᔪᓂ ᐊᓯᖏᓐᓂ. 

ᐃᓗᓕᖏᓐᓂ 3-ᒥ, ᓇᐃᓈᖅᓯᒪᔭᕗᑦ ᓴᕿᑉᐸᓪᓕᐊᓯᒪᔪᑦ ᐱᔭᕆᐊᖃᖅᑕᖏᑦ ᓂᕆᐅᒋᔭᖏᓪᓗ ᐊᖑᓇᓱᒃᑎᑦ. 
ᐃᓗᓕᖏᓐᓂ 4-ᒥ ᐃᓱᒪᒋᔭᐅᔪᑦ ᒫᓐᓇᐅᔪᖅ ᐊᔾᔨᒌᖏᓐᓂᖏᑦ ᐊᖑᓇᓱᒃᑎᓄᑦ ᐃᑲᔪᑎᑦ, ᓇᓗᓇᐃᖅᑕᐅᓯᒪᓪᓗᑎᒃ 
ᐱᒻᒪᕆᐅᓂᖅᐸᖑᔪᑦ ᐃᓱᒫᓗᑕᐅᓂᖏᑦ ᓯᑕᒪᓄᑦ ᐊᕕᒃᑐᖅᓯᒪᓪᓗᑎᒃ: 

1. ᐊᑑᑎᖃᕐᓂᖏᑦ ᐃᑲᔪᑏᑦ ᐊᖑᓇᓱᒃᑎᑦ ᐱᔭᕆᐊᖃᕐᓂᖏᓐᓄᑦ; 

2. ᐃᑲᔪᑎᑦ ᐋᕿᐅᒪᓂᖏᑦ, ᐊᐅᓚᑕᐅᓂᖏᑦ ᐊᒻᒪᓗ ᐊᑐᐃᓐᓇᕈᐃᔭᐅᓂᖏᑦ; 

3. ᐃᑲᔪᑎᑦ ᐊᒃᑐᐃᓯᒪᓂᖏᑦ ᑲᔪᓯᓯᒪᑦᑎᐊᕐᓂᖏᓪᓗ; 

4. ᐃᑲᔪᑎᓂᒃ ᓴᕿᑦᑎᔾᔪᑏᑦ (ᑮᓇᐅᔭᐃᑦ) 

ᐃᓗᓕᖏᑦ 5-ᒦᑦᑐᑦ ᓇᓗᓇᐃᖅᓯᓯᒪᔪᑦ ᖃᓄᐃᓕᐅᖅᑐᖃᕆᐊᖃᕐᒪᖔᑦ ᐊᒻᒪᓗ ᐊᑐᓕᕆᐊᖃᖅᑐᓂᒃ ᐋᕿᒃᑕᐅᖁᓪᓗᒋᑦ 
ᐃᓱᒪᓘᑕᐅᔪᑦ ᓯᕗᓂᐊᓂ ᑎᑎᖃᖏᓐᓂᒃ, ᐊᒻᒪᓗ ᑐᖓᕕᐅᓪᓗᑎᒃ ᐃᓱᓕᔾᔪᑎᓄᑦ ᐅᖃᐅᓯᒃᓴᓄᑦ ᓇᐃᓈᖅᓯᒪᔪᓄᓪᓗ 
ᐊᑐᓕᖁᔭᓕᐊᖑᓯᒪᔪᓄᑦ ᐃᓱᐊᓃᑦᑐᓂ ᐅᓂᒃᑲᓕᐊᓂ. 

2. ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 

 

ᓄᓇᕗᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔾᔪᑎᖏᑦ ᓴᕿᑕᐅᖄᓚᐅᖅᓯᒪᔪᑦ ᐊᔩᖃᑎᒌᒍᑕᐅᓂᖏᓐᓂ ᓄᓇᕗᒻᒥ ᓄᓇᑖᕈᑎᓂᒃ 
ᐊᖏᕈᑎᒃᓴᐃᑦ, ᒪᓕᒃᑕᐅᓪᓗᑎᒃ ᐱᖁᓯᕆᔭᐅᓚᐅᖅᑐᑦ ᐊᑖᓂ ᓄᓇᑦᓯᐊᑉ ᒐᕙᒪᒃᑯᖏᓐᓂ. ᐊᑖᓂ ᓄᓇᑖᕈᑏᑦ, 
ᒪᓕᒐᖃᓕᓚᐅᖅᑐᑦ ᐃᓚᔭᐅᔪᓂᒃ ᑕᒪᐃᓐᓄᑦ ᐊᐅᓚᑦᑎᔨᐅᖃᑕᐅᔭᕆᐊᖃᕈᑎᒃᓴᓂᒃ ᐃᓄᖕᓄᑦ ᒐᕙᒪᓄᓪᓗ, 
ᐊᖅᑯᑎᒋᔭᐅᓗᑎᒃ ᑲᑎᒪᔩᑦ ᓴᕿᑕᐅᓯᒪᔪᑦ ᓄᓇᑖᕈᑎᑎᒍᑦ (ᐊᕙᑎᓕᕆᔨᒃᑯᑦ, ᐸᕐᓇᐃᔨᒃᑯᑦ ᐊᓯᖏᓪᓗ). ᐱᖁᓯᕆᔭᐅᔪᑦ 
ᓴᕿᑕᐅᓚᐅᖅᑐᑦ ᐊᔩᖃᑎᒌᒃᑏᑦ ᓇᓚᐅᑦᑕᖅᓯᒪᓚᐅᖅᑕᖏᓐᓂᒃ ᖃᓄᖅ ᓄᓇᐃᑦ ᓄᓇᕗᒥᐅᑕᐃᓪᓗ 
ᐊᐅᓚᑕᐅᔭᕆᐊᖃᕐᓂᐊᕐᒪᖔᑕ ᑭᖑᓂᐊᓂ ᓄᓇᑕᕈᑏᑦ ᐊᖏᖅᑕᐅᓯᒪᓕᖅᐸᑕ.  

11-ᖑᓕᖅᑐᑦ ᐊᕐᕌᒍᐃᑦ ᑭᖑᓂᐊᓂ, ᓇᓗᓇᕈᓃᖅᑐᖅ ᐋᕿᐅᒪᔭᐅᔪᑦ ᐱᖅᑯᓯᕆᔭᐅᔪᑦ, ᑲᔪᓯᓯᒪᑦᑎᐊᖅᑐᒻᒪᕆᐊᓘᖕᒪᑕ. 
ᓄᓇᕗᒥᐅᓕᒫᓂ ᐱᓕᕆᖃᑎᒌᖃᑦᑕᖅᑐᑦ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓴᕿᑕᐅᓯᒪᔪᑦ; ᐃᑲᔪᑏᑦ 
ᐱᔨᑦᑎᕋᐅᑏᓪᓗ ᐊᖑᓇᓱᒃᑎᓄᑦ ᓴᕿᑕᐅᓯᒪᔪᑦ ᐊᑐᖅᑕᐅᓕᖅᓱᑎᒡᓗ; ᐊᒻᒪᓗ ᓄᓇᒋᔭᖓᑦ ᒫᓐᓇ ᓄᓇᕗᒥ-
ᓴᓇᔭᐅᓯᒪᓪᓚᑖᖅᑐᒥᒃ ᐆᒪᔪᓕᕆᓂᕐᒧᑦ ᒪᓕᒐᖃᓕᖅᓱᑎᒃ. 

ᑕᒡᕘᓇᑦᓴᐃᓐᓇᖅ, ᓄᑖᑦ ᐃᓱᒪᓘᑕᐅᕙᒃᑐᑦ, ᐱᔭᐅᖃᑦᑕᕆᐊᖃᖅᑐᑦ ᓯᕗᓪᓕᐅᔭᕆᐊᖃᖅᑐᓪᓗ ᓴᕿᓯᒪᖕᒥᔪᑦ 
ᑕᐃᒪᖓᓂᑦ ᓄᓇᒥᐅᑕᓂᒃ ᐊᐅᓚᑦᑎᔾᔪᙱᒃᓴᐃᑦ ᐊᒻᒪᓗ ᐊᖑᓇᓱᖕᓂᕐᒧᑦ ᐊᑐᖅᑕᐅᕙᒃᑐᑦ 
ᐃᓱᒪᒋᔭᐅᖄᓚᐅᖅᓯᒪᓂᖏᓐᓂᕐᒃ. ᐱᒋᐊᕐᕕᒋᔭᕗᑦ ᖃᐅᔨᓴᐃᓂᖅ ᐅᕙᓐᖓᑦ, ᓇᐃᓇᖅᓯᒪᔪᒥᒃ ᐅᓂᒃᑲᖄᑲᐃᓇᕐᓗᒋᑦ 
ᐱᓕᕆᖃᑎᒌᒃᐸᒃᑐᑦ ᑲᑐᔾᔨᖃᑎᒌᖑᔪᑦ (ᑎᒥᐅᔪᑦ), ᑎᓕᔭᐅᓯᒪᔪᑦ ᐊᔾᔨᒌᖏᑦᑑᓂᒃ ᐋᕿᐅᒪᔭᐅᔪᓂᒃ. 

2.1. ᑲᑐᔾᔨᖃᑎᒌᖑᔪᑦ ᐃᓚᐅᔪᑦ ᐊᖑᓇᓱᒃᑎᓄᒃ ᐃᑲᔪᑎᓂ 

2.1.1. ᓄᓇᕗᑦ ᑐᓐᖓᕕᒃᑯᑦ 

ᑐᓐᖓᕕᒃᑯᑦ ᐃᓄᖕᓄᑦ ᑲᑐᔾᔨᖃᑎᒌᖑᑎᑕᐅᖕᒪᑕ ᑎᓕᔭᐅᓯᒪᓪᓗᑎᒃ ᐊᑐᓕᖅᑎᕆᔨᐅᓂᖅ ᓄᓇᕗᒻᒥ ᓄᓇᑖᕈᑎᓂᒃ 
ᐊᖏᕈᑎᓂᒃ, ᑭᒡᒐᖅᑐᐃᓗᑎᒃ ᓄᓇᕗᒻᒥ ᓄᓇᑖᖃᑕᐅᓯᒪᔪᓂᒃ, ᐊᒻᒪᓗ ᐅᔾᔨᖅᑐᖅᑎᐅᓪᓗᑎᒃ ᐃᓚᒋᔭᐅᓚᐅᖅᑐᑦ 
ᐊᑎᓕᐅᖃᑕᐅᔪᓂ ᐊᖏᕈᑎᓂ - ᒐᕙᒪᐃᑦ, ᑲᑎᒪᔨᐅᑎᑕᐅᔪᑦ ᐊᖏᕈᑎᒃᑯᑦ, ᐊᒻᒪᓗ ᐃᓕᑕᕆᔭᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ - ᐱᓕᕆᐊᕆᖃᑦᑕᕆᐊᖃᖅᑕᖏᓐᓂᒃ ᐱᓕᕆᖃᑦᑕᕐᓗᑎᒃ.  

ᐅᒪᔪᓕᕆᓂᕐᒥ, ᑲᒪᔨᐅᔪᑦ ᑐᓐᖓᕕᒃᑯᑦ ᐅᒪᔪᓕᕆᓂᕐᒥᒃ ᐃᖃᓇᐃᔭᕐᕕᖓᑦ, ᑎᓕᔭᐅᓯᒪᓪᓗᑎᒃ ᐃᒫᒃ ᐱᖓᓱᓂᒃ: 

• ᑕᒪᕐᒥᒃ ᐃᓚᒋᔭᐅᖃᑕᐅᔪᑦ ᐊᑐᓕᖅᑎᕆᖁᑉᓗᒋᑦ ᓇᖕᒥᓂᖅ ᐱᓕᕆᐊᒃᓴᒥᓂᒃ ᐆᒪᔪᓕᕆᓂᒃᑯᑦ ᒪᓕᒃᖢᒍ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ; 

• ᑕᐱᕆᔭᐅᓗᑎᒃ (ᓯᕐᓈᖅᑎᐅᖃᑦᑕᕐᓗᑎᒃ) ᐃᓄᖕᓂᒃ ᐆᒪᔪᓕᕆᓂᕐᒥᒃ ᐃᓱᒪᓘᑕᐅᔪᓂᒃ; ᐊᒻᒪᓗ 

• ᐱᒋᐊᖅᑎᑦᑎᔨᐅᓗᑎᒃ ᐱᓕᕆᐊᒃᓴᓂᒃ ᐃᑲᔫᑎᒃᓴᓂᒡᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

ᐆᒪᔪᓕᕆᔨᒃᑯᑦ ᐃᖃᓇᐃᔭᕐᕕᖓᑦ ᐊᐅᓚᑦᑎᔨᖃᖅᑐᖅ, ᐅᓂᒃᑲᖃᑦᑕᕆᐊᖃᖅᓱᓂᓗ ᖃᓄᐃᓕᐅᕐᓂᕐᒥᓂᒃ 
ᐃᖃᓇᐃᔭᖅᑎᓕᒫᑦ ᐊᐅᓚᑦᑎᔨᖓᓄᑦ ᑐᓐᖓᕕᒃᑯᓐᓂ. ᐃᖃᓇᐃᔭᕐᕕᖓᓐᓂ ᐊᑐᖁᔭᐅᔪᓂᒃ ᒪᓕᒐᕐᓂᒃ ᐱᖃᑦᑕᖅᑐᑦ 
ᑭᖑᓪᓕᐅᓂᖅᓴᒥᒃ ᐊᖓᔪᖄᑉ ᑐᒡᓕᕆᔭᖓᓂᒃ.  

ᑭᖑᓪᓕᖅᐹᕐᒥ ᓴᖏᓂᖃᖅᐳᑦ ᑐᓐᖓᕕᒃᑯᑦ ᑲᑎᒪᔨᖏᑦ ᐊᐅᓚᑦᑎᔪᓐᓇᕐᓂᕐᒥᒃ.  

ᑐᖓᕕᒃᑯᑦ ᐊᒥᓱᓂᒃ ᐅᒪᔪᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᐱᓕᕆᐊᖃᕆᐊᖃᖅᑐᑦ ᐊᑖᒍᑦ ᓄᓇᑖᕈᑏᑦ ᐊᖏᕈᑎᐊᒍᑦ. 
ᐃᓚᖏᑦ ᑎᒃᑯᐊᖅᑕᐅᓯᒪᔪᑦ ᓇᖕᒥᓂᖅ ᑐᓐᖓᕕᒃᑯᓐᓄᑦ (ᓄᓇᑖᕈᑎᒃᑯᑦ), ᐃᓚᖏᓪᓗ ᑎᒍᒥᐊᖅᑕᐅᓪᓗᑎᒃ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᐱᓕᕆᐊᒃᓴᖏᓐᓄᑦ. ᑕᒪᕐᒥᐅᖏᑦᑐᖅ ᐱᓕᕆᐊᒃᓴᐃᑦ ᐊᐅᓚᑕᐅᔪᐃᓐᓇᐃᑦ ᐆᒪᔪᓕᕆᔨᒃᑯᑦ 
ᐃᖃᓇᐃᔭᕐᕕᖓᓄᑦ: ᐃᓚᖏᑦ ᐱᓕᕆᐊᒃᓴᐃᑦ ᑎᒍᒥᐊᖅᑕᐅᔪᑦ ᑲᒪᒋᔭᐅᖃᑦᑕᕆᐊᖃᖅᓱᑎᒃ ᐊᑐᓕᖅᑎᕆᔨᒃᑯᓐᓄᑦ 
ᐃᖃᓇᐃᔭᕐᕕᖓᓐᓂ, ᐊᖓᔪᖃᐅᑎᓄᑦ ᐊᐅᓚᑦᑎᔨᓄᑦ, ᐊᑐᖅᑕᐅᔪᒃᓴᓂᒃ ᓴᓇᔨᐅᕙᒃᑐᓄᑦ ᐃᖃᓇᐃᔭᖅᑎᓄᑦ, 
ᐃᓚᖏᓐᓂᓗ ᑲᑎᒪᔨᓄᑦ. ᑭᖑᓪᓕᐅᓂᖅᓴᖅ ᐊᖓᔪᖃᕐᒧᑦ ᑐᒡᓕᕆᔭᖅ ᑎᓕᔭᐅᓯᒪᓪᓗᑐᖅᑐᖅ ᑕᑯᓇᐃᓐᓇᖃᑕᕐᓂᕐᒥᒃ 
ᐊᑐᖅᑕᐅᓂᐊᖅᑐᓂᒃ (ᐊᑐᐊᒐᕐᓂᒃ) ᐆᒪᔪᓕᕆᓂᕐᒧᑦ ᐃᖃᓇᐃᔭᕐᕕᖕᒥ ᐱᓕᕆᐊᖑᕙᓪᓕᐊᔪᓂ.  

ᓴᓂᐊᓂ ᓄᓇᑕᕈᑎᒃᑯᑦ ᒪᓕᒋᐊᖃᖅᑕᖏᓐᓂ, ᑐᓐᖓᕕᒃᑯᑦ ᐃᑲᔪᖅᓱᐃᓲᖑᖕᒥᔪᑦ ᐊᖑᓇᓱᒃᑎᓂᒃ ᓄᓇᕗᒻᒥ, 
ᑲᑐᔾᔨᖃᑎᒌᖏᓐᓄᓪᓗ. ᒪᑯᓂᖓ ᓲᕐᓗ: 

• ᑮᓇᐅᔭᖅᖃᑎᑦᑎᓂᖅ ᐊᐅᓚᑦᑎᓂᕐᒥᒡᓗ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᓂᒃ (NHSP); 

• ᐃᑲᔪᕐᓂᖅ ᐊᖑᓇᓱᒃᑏᑦ/ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᒃ/ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐊᑐᓕᖅᑎᕆᓂᖏᓐᓂ ᖃᓄᐃᓕᐅᕆᐊᖃᕐᑲᑦᑕᖅᑕᖏᓐᓂᒃ ᐊᒻᒪᓗ ᐱᓕᕆᐊᕆᖃᑦᑕᕆᐊᖃᖅᑕᖏᓐᓂᒃ 
ᐅᒪᔪᕐᓂᒃ ᐊᐅᓚᑦᑎᔨᐅᓂᖏᓐᓂ; 

• ᐅᔾᔨᖅᑐᐃᓂᖅ ᐊᖑᓇᓱᒃᑏᑦ ᐱᒧᓐᓇᐅᑎᖏᑦ ᐃᒃᐱᒋᔭᐅᑦᑎᐊᕐᓂᖏᓐᓂᒃ ᐊᑐᖅᑕᐅᓂᖏᓐᓂᓗ; 

• .ᐊᕿᒃᓱᐃᓂᖅ ᑲᑎᒪᓂᐊᖅᑐᓂ ᑐᑭᓯᓂᐊᕐᕕᐅᓂᐊᖅᑐᓂᒡᓗ ᓴᕿᑦᑎᔪᒪᓂᕐᒧᑦ 
ᐋᕿᐅᒪᑦᑎᐊᓂᖅᓴᐅᔪᓐᓇᖅᑐᓂᒃ ᑎᒥᐅᔪᑦ ᐆᒪᔪᐃᑦ ᐊᐅᓚᑕᐅᓂᖏᓐᓂ. 

2.1.2. ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᕿᑕᐅᓚᐅᖅᓯᒪᔪᑦ ᐊᑖᒍᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᒃᑯᑦ, 
ᑭᒡᒐᖅᑐᐃᔨᐅᓪᓗᑎᒃ ᐃᓚᒋᔭᐅᓂᖅ ᐃᓄᓕᒫᓄᑦ ᒐᕙᒪᐅᔪᓄᑦ, ᐊᒻᒪᓗ ''ᐊᖅᑯᑎᓪᓗᐊᑕᐅᓪᓗᑎᒃ'' ᐆᒪᔪᓕᕆᓂᕐᒥᒃ 
ᐊᐅᓚᑦᑎᓂᕐᒥᒃ ᓄᓇᕗᒻᒥ ᓄᓇᑕᕈᑎᓃᑦᑐᓂ (ᐃᓗᖏᓐᓂ ᐊᖏᕈᑎᓂ 5.2.33-ᒦᑦᑐᑦ). ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ NWMB-ᑯᑦ ᑲᑎᖅᓱᐃᕙᒃᑐᑦ ᖃᐅᔨᒪᓂᖏᓐᓂᒃ ᐃᓱᒪᒋᔭᖏᓐᓂᓗ ᐃᓄᐃᑦ, ᒐᕙᒪᐃᓪᓗ 
ᐆᒪᔪᖃᖅᑎᑦᑏᓐᓇᕆᐊᖃᕐᓂᕐᒧᑦ ᐊᒻᒪᓗ ᐊᑐᕈᓐᓇᕐᓂᖏᓐᓄᑦ ᐃᓄᐃᑦ ᐊᖑᓇᓱᒍᓐᓇᕐᓂᕐᒥᓂᒃ ᐱᔪᓐᓇᐅᑎᓂᒃ 
ᐃᓄᓕᒫᓄᑦ ᐃᓚᒋᔭᐅᓪᓗᑎᒃ.  

ᐃᓚᖏᑦ ᑕᒡᕙ NWMB-ᑯᑦ ᒪᓕᒐᕆᔭᖏᑦ, ᐃᓗᐊᓂ ᓄᓇᕗᒻᒥ ᓄᓇᑖᕈᓂ, ᐊᒻᒪᓗ ᓄᓇᕗᒻᒥ ᓄᓇᑕᕈᑎᓂ 
ᑳᓐᑐᓛᖁᑎᒋᔭᐅᔪᓂ, ᒪᑯᓂᖓ ᐃᓚᖃᖅᑐᑦ; 

• ᓴᓇᖃᑦᑕᕐᓂᖅ ᐊᕐᕋᒍᑕᒫᖅ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᖑᓇᓱᒃᑎᒃᑯᓐᓄᑦ (HTO-ᑯᑦ) ᐊᒻᒪᓗ 
ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ (RWO-ᑯᑦ), ᑮᓇᐅᔭᖃᖅᑎᑦᑎᕙᒡᓗᑎᒡᓗ 
ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒌᖏᓐᓄᑦ HTO-ᑯᓐᓄᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ RWO-ᑯᓐᓄᑦ; 

• ᐃᓚᐅᖃᑕᕐᓗᑎᒃ ᖃᐅᔨᓴᖅᑕᐅᔪᓂ (ᐃᓗᓕᖏᑦ(5.2.37-ᒥᒃ  5.2.38-ᒧᑦ); 

• ᓄᓇᕗᒻᒥ ᐆᒪᔪᓕᕆᓂᕐᒥᒃ ᐊᖑᓇᓱᒃᑕᐅᕙᒃᑐᓂᒃ ᖃᐅᔨᓴᐃᖃᑕᕐᓗᑎᒃ(5.4.2); 

• ᐅᖃᐅᔾᔨᒋᐊᖅᑎᐅᓗᑎᒃ ᐱᑕᖃᕆᐊᖃᕐᓂᖏᓐᓂᒃ ᑐᓴᐅᒪᔭᐅᓂᖅᓴᐅᓕᕐᓂᐊᕐᒪᑕ ᐆᒪᔪᓕᕆᓂᕐᒥᒃ 
ᐃᓕᓐᓂᐊᕐᓂᖅ, ᑐᑭᓯᐅᒪᓂᖅ ᐊᔪᕈᓂᖅᓴᔭᐅᓂᖏᓪᓗ ᐃᓄᐃᑦ ᐆᒪᔪᕐᓂᒃ ᐊᐅᓚᑦᑎᓂᕐᒥᒃ;(5.2.34[g]): 

• ᐱᔪᒥᓴᐃᔨᐅᓗᑎᒃ ᐃᓕᓐᓂᐊᕈᒪᓂᕐᒥᒃ ᐃᓄᐃᑦ ᐊᔾᔨᒌᖏᑦᑑᑎᓂᒃ ᐆᒪᔪᓕᕆᓂᕐᒥᒃ ᖃᐅᔨᓴᐃᓂᕐᒥᒃ 
ᐊᐅᓚᑦᑎᔨᐅᓂᕐᒥᒡᓗ (5.2.38[b]); 

• ᓴᕿᑎᑦᑎᕙᓪᓕᐊᓂᖅ ᐊᒻᒪᓗ ᐱᔫᒥᓴᐃᓂᖅ ᐃᖃᓇᐃᔮᒃᓴᓂᒃ ᐃᓄᖕᓄᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ 
ᖃᐅᔨᓴᐃᓂᕐᒥᒃ ᓴᓇᔨᐅᓂᕐᒥᓗ ᐃᖃᓇᐃᔮᒃᓴᓂᒃ ᐊᑐᐃᓐᓇᐅᔪᓂ ᒐᕙᒪᒃᑯᓐᓂ ᓇᖕᒥᓂᖃᖅᑐᓂᓗ 
ᑳᓐᑐᓛᒃᑕᕆᔭᐅᖃᑕᖅᑐᓂ (5.2.38(c)-ᒥ). 

ᑲᑎᒪᔨᐅᔪᑦ ᑎᒃᑯᐊᖅᑕᐅᖃᑦᑕᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᓯᑕᒪᓄᑦ ᐃᓄᐃᑦ ᑎᒥᖁᑎᖏᓐᓄᑦ, 
ᑲᓇᑕᐅᑉ ᒪᓕᒐᓕᐅᖅᑎᖏᓐᓂ ᐊᐅᓚᑦᑎᔨᓄᑦ ᐊᒻᒪᓗ ᑲᒥᓯᓇᒧᑦ ᐊᐅᓚᑦᑎᔨᓄᑦ ᑎᓕᔭᐅᓯᒪᓪᓗᓂ. ᑲᓇᑕᐅᑉ 
ᒪᓕᒐᓕᐅᖅᑎᖏᑕ ᐊᐅᓚᑦᑎᔨᖏᑦ ᑎᒃᑯᐊᖅᓯᖃᑦᑕᕐᒥᔪᑦ ᐃᒃᓯᕙᐅᑕᕐᒥ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
NWMB-ᑯᑦ ᐅᓂᒃᑳᑦᑎᐊᖃᑦᑕᕆᐊᖃᖅᑐᑦ ᖃᓄᐃᓕᐅᕐᓂᕐᒥᓂᒃ ᒐᕙᒪᒃᑯᓐᓄᑦ ᑲᓇᑕᒥ, ᐊᖅᑯᑕᐅᓪᓗᓂ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓ. 

2.1.3. ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖑᔪᑦ (RWOs) 

ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ (RWO's) ᑎᒥᐅᔪᑦ ᐃᓕᑕᕆᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓂᖃᕐᕕᐅᔪᑦ ᐋᕿᒃᓱᐃᔨᐅᓪᓗᑎᒃ ᐃᓄᖕᓂᒃ ᐊᖑᓇᓱᒃᑎᓂᒃ ᑭᒡᒐᖅᑐᖅᑕᐅᖃᑕᕆᐊᖃᖅᑐᓂᒃ ᐊᕕᒃᑐᖅᓯᒪᓂᖏᓐᓂ. 
ᑎᓕᔭᐅᓯᒪᔪᑦ ᒪᓕᒐᖅᑎᒍᑦ ᓴᕿᑕᐅᓯᒪᔪᓂ ᐊᖏᕈᑎᓂᒃ (ᐱᓗᐊᖅᑐᒥᒃ ᓄᓇᑖᕈᑎᑦ ᐊᖏᕈᑎᖏᓐᓃᑦᑐᓂ 5-ᒥ, 
ᐃᓗᓕᖏᓐᓂ 7-ᖓᓃᑦᑐᓂ) 

ᐃᓚᖏᑦ ᑎᑎᕋᖅᓯᒪᔪᑦ RWO-ᓄᑦ ᑲᒪᒋᔭᐅᔭᕆᐊᖃᖅᑐᑦ, ᑐᑭᓕᐅᖅᑕᐅᓯᒪᓪᓗᑎᒃ ᓄᓇᑖᕈᑎᓂ ᐊᑐᓕᖅᑎᕆᓂᕐᒧᓪᓗ 
ᑳᓐᑐᓚᖕᓂᒃ, ᐃᓚᖃᖅᑐᑦ ᒪᑯᓂᖓ: 

• ᐊᖑᓇᓱᒍᓐᓇᖏᓐᓂᒃ ᐱᔪᓐᓇᕐᓂᖏᓐᓂᒃ ᐃᓄᐃᑦ ᖃᐅᔨᓴᖅᑎᐅᓂᖅ ᐊᑐᓂ ᐊᕕᒃᑐᖅᓯᒪᓂᐅᔪᓂ (5.7.1); 

• ᒪᓕᒐᕐᓂᒃ ᒪᓕᒃᑕᐅᑲᐃᔨᐅᓂᖅ ᐊᖑᓇᓱᒃᑐᓂ ᐱᖅᑯᓯᕆᔭᐅᔪᓂᒃ ᐊᖑᓇᒍᑎᒋᕙᒃᑕᖏᓐᓂᓗ ᐃᓚᒋᔭᐅᔪᓂ 
ᐊᖑᓇᓱᒃᑎᓄᑦ ᑲᑐᔾᔨᖃᑎᒌᖕᓄᑦ HTO-ᓄᑦ ᐊᕕᒃᑐᖅᓯᒪᓂᖏᓐᓂ, ᐱᖃᓯᐅᑎᓪᓗᒋᑦ ᐊᑐᖅᑕᐅᓂᖏᑦ 
ᐃᓱᖃᖅᑎᑕᐅᖏᑦᑐᓂᒃ ᐱᔪᓐᓇᕐᓂᖏᑦ (5.7.6[a]); 

• ᐊᐅᓚᑦᑎᓂᖅ ᐊᖑᓇᓱᖃᑕᕐᓂᕐᒥᒃ ᐃᓚᓕᐅᑎᓯᒪᔪᓂᒃ ᕼTO-ᓄᑦ ᐊᕕᒃᑐᖅᓯᒪᓂᖏᑦᑕ ᐃᓗᐊᓂ (5.7.6[d]); 

• ᑐᑭᓯᓂᐊᕐᕕᒋᖃᑕᕐᓂᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᔨᖏᑦ ᓯᕗᓂᐊᒍᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᑦ 
ᐱᔪᓐᓇᖅᓯᓚᐅᖏᓐᓂᖏᓐᓂ ᐃᓄᖕᓄᑦ ᐱᖁᑎᒋᔭᐅᔪᓂᒃ ᓄᓇᓂᒃ (21.5.7); 

• ᐃᑲᔪᖅᑎᐅᓗᑎᒃ ᐊᑐᕈᓐᓇᖅᑐᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᐃᑲᔪᑕᐅᓂᐊᕐᑐᓂᒃ ᐃᓄᖕᓄᑦ (5.6.31.c); 

• ᐅᖃᐅᔾᔨᒋᐊᖅᑎᐅᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᔾᔪᑎᖃᖅᑐᓂᒃ 
ᐊᖑᓇᓱᖕᓂᓕᕆᓂᖅ ᐊᒻᒪᓗ ᐅᒪᔪᓕᕆᓂᕐᒥᒃ ᐃᓱᒪᓘᑕᐅᔪᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔪᓯᐊᖅᑖᕈᑎᒃᓴᖏᓄᓪᓗ ᐊᖏᕈᑎᒃᓴᐃᑦ ᐊᔨᖃᑎᒌᒎᑕᐅᓕᖅᑎᓪᓗᒋᑦ (Schedule 8.3, and 26.1). 

ᐊᓯᖏᑦ ᐊᖑᓇᓱᒃᑎᐅᓂᕐᒧᑦ ᐱᔾᔪᑎᖃᖅᑐᓂᒃ ᐱᓕᕆᐊᖑᔪᑦ ᐃᓚᖃᕐᒥᔪᑦ ᑐᓴᐅᒪᑎᑦᑎᖃᑕᕐᓂᕐᒥᒃ ᑐᑭᓕᐅᖅᑎᐅᓂᖅ, 
ᐸᕐᓇᐃᓂᖅ, ᐊᑐᐊᒐᕐᓂᒃ ᓴᓇᕙᓪᓕᐊᓂᖅ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᓐᓂᒃ HTO-ᑯᑦ ᐊᕕᒃᑐᖅᓯᒪᓂᐅᔪᓂ. 
ᕿᑭᖅᑖᓗᖕᒥ, ᕿᑭᖅᑕᓂ ᐆᒪᔪᓕᕆᓂᕐᒧᑦ ᑲᑎᒪᔩᑦ (QWB-ᑯᑦ) ᑲᒪᔨᐅᔪᑦ ᑐᓂᐅᖃᐅᔨᐅᓂᕐᒥᒃ ᓄᓇᕗᑦ ᒐᕙᒪᒃᑯᑦ 
ᐊᖑᓇᓱᒃᑎᓄᑦ  ᐃᑲᔫᑎᖏᓐᓂᒃ (Community Harvesters Assistance Program [CHAP-ᓂᒃ]) 
ᑮᓇᐅᔭᖁᑎᒃᓴᓂᒃ. 

ᑲᑎᒪᔩᑦ ᐊᑐᓂ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓚᖃᖅᑐᑦ ᑭᒡᒐᖅᑐᐃᔨᓂᒃ ᐊᑐᓂ 
ᐊᖑᓇᓱᒃᑎᓄᑦ ᑲᑐᔾᔨᖃᑎᒌᖏᓐᓂᒃ HTO-ᑯᓐᓂᒃ ᐊᕕᒃᑐᖅᓯᒪᓂᐅᔪᓂ (5.7.5). RWO-ᖑᔪᑦ ᐅᓂᒃᑲᖃᑦᑕᕆᐊᖃᖅᑐᑦ 
ᐃᓚᓕᐅᑎᓯᒪᔪᓄᑦ, ᐊᒻᒪᓗ ᑐᓐᖓᕕᒃᑯᓐᓄᑦ ᐃᓕᑕᕆᔭᐅᓯᒪᓂᖏᓐᓄᑦ ᐃᓄᐃᑦ ᑲᑐᔾᔨᖃᑎᒌᖑᓂᖏᓐᓄᑦ 
ᐱᓕᕆᐊᕆᖃᑦᑕᕆᐊᖃᖅᑕᖏᓐᓂᒃ, ᐊᒻᒪᓗ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᓐᓄᑦ NWMB-ᑯᓄᑦ ᑮᓇᐅᔭᖁᑎᖏᑦ 
ᖃᐅᔨᓴᖅᑕᐅᔭᕌᖓᑕ.  

2.1.4. ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᑦ (HTOs) 

ᐊᔾᔨᑲᓴᒋᓪᓗᒋᑦ RWO's (ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ), ᐊᖑᓇᓱᒃᑏᑦ ᒥᑭᒋᐊᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ HTO-ᑯᑦ ᓴᕿᑕᐅᓯᒪᓂᑯᖕᒥᔪᑦ ᐊᑕᒍᑦ ᓄᓇᕗᒻᒥ ᓄᓇᑕᕈᑎᑎᒍᑦ ᐊᖏᕈᑎᒃᑯᑦ, ᑭᓯᐊᓂ 
ᓯᕗᓪᓕᐅᓂᖅᓴᐅᓯᒪᔪᑦ ᐊᖏᕈᑎᓂᒃ ᓴᕿᑕᐅᓯᒪᓂᕕᓂᖏᑦ. ᓯᕗᓪᓕᕐᒥ ᑕᐃᔭᐅᕙᓚᐅᖅᑐᑦ ᖃᓗᓇᑎᑐᑦ "Hunters 
and Trappers Associations"-ᓂᒃ, HTO-ᑯᑦ ᐊᖑᓇᓱᒃᑏᑦ ᐊᖏᖅᓯᒪᓕᓚᐅᖅᑐᑦ ᐊᔾᔨᒌᒃᑐᓂᒃ ᒪᓕᒐᕋᓛᓂᒃ 
ᐃᓚᒋᔭᐅᓪᓗᑎᒃ ᐊᑐᓕᖅᑎᑕᐅᓂᖏᓐᓂᒃ ᓄᓇᑖᕈᑏᑦ. ᑎᓕᔭᐅᓯᒪᓂᖏᑦ ᒪᓕᒐᕐᓂᖓᖅᑐᑦ ᐃᓗᓕᖏᓐᓂᒃ ᓄᓇᕗᒻᒥ 
ᓄᓇᑖᕈᑎᑦ, ᐱᓗᐊᖅᑐᒥᒃ ᑎᑎᖃᖏᓐᓂᒃ 5-ᒦᑦᑐᓂ. HTO-ᑯᑦ ᐃᓕᑕᕆᔭᐅᓯᒪᓪᓗᑎᒃ ᐃᓄᖕᓄᑦ 
ᑲᑐᔾᔨᖃᑎᒋᖑᑎᑕᐅᔪᑦ ᐊᑖᒍᑦ ᓄᓇᑖᕈᑎᑎᒍᑦ.  

ᐃᓚᖏᑦ ᑎᑎᕋᖅᑕᐅᓯᒪᔪᑦ HTO-ᑯᑦ ᑲᓚᒋᖃᑦᑕᕆᐊᖃᖅᑕᖏᑦ, ᓇᓗᓇᐃᖅᑕᐅᓯᒪᓪᓗᑎᒃ ᓄᓇᕗᒻᒥ ᓄᓇᑕᕈᑎᑎᒍᑦ 
ᐊᒻᒪᓗ ᐊᑐᓕᖅᑎᑦᑎᕙᓪᓕᐊᕐᓂᕐᒧᑦ ᑲᓐᑐᓛᒃᑯᑎᒍᑦ, ᐃᓚᖃᖅᑐᑦ ᒪᑯᓂᖓ: 

• ᒪᓕᒐᕐᓂᒃ ᒪᓕᖕᓂᖅ ᐊᖑᓇᓱᖃᑕᕐᓂᕐᒥᒃ ᐱᖁᖅᕆᔭᐅᔪᓂᒃ ᐊᖑᓇᓱᒍᓐᓇᐅᑎᖃᕐᓂᖏᓐᓂᓗ HTO-ᑯᑦ, 
ᐃᓚᖃᖅᑐᓂᒃ ᐊᑐᖅᑕᐅᓂᖏᓐᓂᒃ ᐃᓱᖃᖅᑎᑕᐅᖏᑦᑐᓂᒃ ᐅᒪᔪᕐᓂᐊᕈᓐᓇᕐᓂᖅ (ᓄᓇᕗᒻᒥ ᓄᓇᑖᕈᑎᓂ 
ᐊᖏᕈᑏᑦ 5.7.3[a]); 

• ᑎᒃᑯᐊᖅᓯᔪᓐᓇᕐᓂᖅ HTO-ᑯᓐᓂᒃ ᑭᒡᒐᖅᑐᐃᔨᓂᒃ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᓐᓂᒃ 
RWO-ᑯᓐᓄᑦ (5.7.5); 

• ᑭᒡᒐᖅᑐᐃᓗᑎ ᐱᓇᓱᐊᖅᑐᒥᒃ, ᓇᓪᓕᐅᒃᑯᒫᒃᓴᖅᑖᕋᓱᐊᖅᑎᐅᓲᑦ ᓱᕈᖅᑕᐅᓯᒪᔪᖃᖅᐸᑦ ᓱᕋᐃᓯᒪᔪᖃᖅᐸᑦ 
ᔭᒐᐃᓯᒪᔪᖃᖅᐸᓪᓗᓐᓃᑦ ᓴᓇᔨᒧᑦ. ᓇᓪᓕᐅᒃᑯᒫᒃᓴᖅᑖᕋᓱᐊᕈᑎ ᐋᕿᒃᑕᐅᖏᐸᑦ 30 ᐅᓪᓗᐃᑦ ᐃᓗᐊᓂ, 
HTO-ᑯᑦ ᑐᓂᓯᔪᓐᓇᖅᑐᑦ ᓇᓪᓕᐅᒃᑯᒪᖅᑖᕋᓱᐊᕈᑎᒥᓂᒃ ᓄᓇᐃ ᖄᖓᓃᑦᑐᓄᑦ ᑲᑎᒪᔨᓄᑦ, ᑭᒡᒐᖅᑐᐃᓗᑎᒃ 
ᓇᓪᓕᐅᒃᑯᒪᖅᑖᕋᓱᐊᖅᑐᒥᒃ.  (6.4.1); 

• ᐃᑲᔪᖅᑎᐅᓗᑎᒃ ᐊᑐᕈᓐᓇᖅᑐᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᐃᑲᔪᑕᐅᓂᐊᕐᑐᓂᒃ ᐃᓄᖕᓄᑦ (5.6.31c, 5.6.39, 
5.7.38); 

• ᐅᖃᐅᔾᔨᒋᐊᖅᑎᐅᓗᑎᒃ ᐃᓕᑕᕆᔭᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᔾᔪᑎᖃᖅᑐᓂᒃ 
ᐊᖑᓇᓱᖕᓂᓕᕆᓂᖅ ᐊᒻᒪᓗ ᐅᒪᔪᓕᕆᓂᕐᒥᒃ ᐃᓱᒪᓘᑕᐅᔪᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔪᓯᐊᖅᑖᕈᑎᒃᓴᖏᓄᓪᓗ ᐊᖏᕈᑎᒃᓴᐃᑦ ᐊᔨᖃᑎᒌᒎᑕᐅᓕᖅᑎᓪᓗᒋᑦ  (IIBA); 

• ᐅᖃᐅᔾᔨᒋᐊᖅᑎᐅᓗᑎᒃ ᓄᓇᓕᕆᔨᒃᑯᓐᓂᒃ ᓄᓇᒥᐅᑕᓕᕆᔨᒃᑯᖏᓐᓂᓗ ᑲᑎᒪᔨᓂᒃ, ᓄᓇᕗᒻᒥ 
ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᖏᓐᓂᒃ ᐊᓯᖏᓐᓂᓗ ᑎᒥᐅᔪᓂᒃ ᐱᔾᔪᑎᖃᖅᑐᓂᒃ 
ᐊᖑᓇᓱᖃᑕᕐᓂᕐᒥᒃ ᐆᒪᔪᓕᕆᓂᕐᒥᒡᓗ ᐃᓱᒪᓘᑕᐅᔪᓂᒃ. 

HTO-ᑯᑦ ᐊᒥᓱᓂᒃ ᓯᕗᓪᓕᐅᓪᓗᑎᒃ ᑭᒐᖅᑐᐃᔨᐅᔪᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒥᒃ ᓄᓇᕗᒻᒥ. ᓴᓂᐊᓂ ᐊᓯᖏᑦ 
ᐱᓕᕆᐊᒃᓴᖏᑦᑕ, ᐃᓚᒋᔭᐅᖃᑦᑕᕐᒥᔪᑦ ᐊᖑᓇᓱᒃᑎᓂᒃ ᐃᑲᔪᖅᑎᐅᓂᖅ, ᐃᒫᒃ: 

• ᑲᒪᔨᐅᓗᑎᒃ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔪᑎᖏᓐᓂᒃ ᓄᓇᒥᓂ; 

• ᐊᔨᖃᑎᒋᒃᑎᐅᓪᓗᑎᒃ IIBA-ᓂᒃ; 

• ᓴᕿᑦᑎᕆᓂᖅ ᓇᖕᒥᓂᖃᖅᑐᓄᒃ ᑮᓇᐅᔾᔭᒃᓴᐅᑎᒃᓴᓄᓪᓘᓐᓃᑦ ᐃᑲᔪᖅᑕᐅᔪᓐᓇᕐᓂᖅ; 

• ᓄᓇᓕᖕᓂ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ; 

• ᐊᑐᐃᓐᓇᐅᑎᑦᑎᕙᖕᓂᖅ ᓄᓇᓕᖕᓂ ᐃᓕᓐᓂᐊᖅᑎᑦᑎᓂᖅ ᐱᔾᔪᑎᖃᖅᑐᓂᒃ ᐊᖑᓇᓱᖕᓂᕐᒥᒃ, 
ᐃᓅᓇᓱᐊᕆᐊᖃᕐᓂᕐᒥᒃ ᐊᒻᒪᓗ ᐅᒪᔪᓕᕆᓂᕐᒥᒃ ᐊᐅᓚᑦᑎᓂᕐᒥᒃ, ᐊᒻᒪᓗ ᐊᐅᓚᖅᑎᑦᑎᔨᐅᖃᑕᕐᓂᕐᒥᒃ.  

HTO-ᑯᓐᓄᑦ ᐃᓚᒋᔭᐅᔪᓐᓇᖅᑐᑦ ᑕᒪᕐᒥᒃ ᐃᓄᐃᑦ ᓄᓇᓕᖕᒥᐅᑕᐃᑦ. HTO-ᑯᑦ ᐃᓕᑕᕆᔭᐅᓂᖃᖅᑎᑦᑎᔪᓐᓇᖅᑐᑦ 
ᓂᕈᐊᕈᓐᓇᖅᑐᓄᑦ ᐃᓚᒋᔭᐅᔪᓄᑦ ᐊᒻᒪᓗ ᐱᔪᓐᓇᐅᑎᖃᖅᑐᓄᑦ, ᐊᒻᒪᓗ ᐊᔨᒌᖏᑦᑐᒥᒃ ᐊᕕᒃᑐᖅᑕᐅᓯᒪᔪᓐᓇᖅᑐᑦ 

ᐃᓄᐃᑦ ᐃᓄᓪᓚᕆᐅᔪᑦ ᐃᓅᓂᕐᒥᓄᑦ ᐱᖅᑯᓯᕆᓐᓇᖅᑕᖏᓐᓄᓪᓗᓐᓃᑦ, ᑭᓯᐊᓂ ᐊᑎᓕᐅᖅᑕᐅᓯᒪᖏᑦᑐᑦ ᐊᑖᓂ 35-
ᖓᓂ ᓄᓇᑖᕈᑎᓂ, ᐊᓯᖏᓐᓂᓗ ᐃᓅᖃᑕᐅᔪᓂᒃ.  

HTO-ᑯᑦ ᐊᐅᓚᑎᔨᖃᖅᑐᑦ ᑲᑎᒪᔨᓂᒃ ᓂᕈᐊᖅᑕᐅᖃᑦᑕᖅᑐᓂᒃ, ᐅᓂᒃᑳᑦᑎᐊᖃᑦᑕᕆᐊᖃᖅᑐᓂᒃ ᐃᓚᓕᐅᑎᓯᒪᔪᓄᑦ: 
ᐅᓂᒃᑲᖃᑦᑕᕆᐊᖃᕐᒥᔪᑦ ᖃᓄᐃᓕᐅᕐᓂᕐᒥᓂᒃ NWMB-ᑯᓐᓄᑦ ᑮᓇᐅᔭᖁᑎᖏᑦ ᖃᐅᔨᓴᖅᑕᐅᓯᒪᓂᖏᓐᓄᑦ 
ᑐᓐᖓᕕᒃᑯᓐᓄᓪᓗ ᐃᓕᑕᕆᔭᐅᓯᒪᓂᖏᓐᓄᑦ ᑎᒥᖁᑎᒋᔭᐅᓂᖏᓐᓄᑦ ᐊᒻᒪᓗ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓄᑦ 
ᑐᕋᖓᔪᓂᒃ ᑮᓇᐅᔭᖅᑖᕆᐊᖃᕐᓂᕐᒧᑦ.  

2.1.5. ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᒡᔪᐊᖓ (NIWS) 

2004-ᒥ, ᑭᐅᔭᐅᓪᓗᑎᒃ ᐊᖑᓇᓱᒃᑎᓄᑦ ᐃᓱᒪᓘᑕᐅᔪᑦ, ᑐᓐᖓᕕᒃᑯᑦ ᐊᒻᒪᓗ NWMB-ᑯᑦ ᖃᐅᔨᓴᐃᓚᐅᖅᑐᑦ 
ᐱᔭᕆᐊᖃᕐᓂᖏᓐᓂᒃ ᐊᖑᓇᓱᒃᑎᒐᓚᐃᑦ, ᑐᑭᓯᓂᐊᕐᕕᐅᓪᓗᑎᒃ, RWO-ᑯᑦ, RIA-ᑯᑦ, ᑭᒡᒐᖅᑐᐃᔩᑦ HTO-ᑯᓐᓂ ᐊᒻᒪᓗ 
ᒐᕙᒪᒃᑯᓐᓂ ᐃᓕᑕᕆᔭᐅᓯᒪᔪᑦ. ᓴᕿᑕᐅᔪᑦ ᐅᓂᒃᑳᓕᐊᖏᑦ, ᑐᓂᕐᕈᑕᐅᓚᐅᖅᑐᑦ ᐆᒪᔪᓕᕆᓂᕐᒧᑦ ᐊᑐᐊᒐᓕᕆᔩᑦ 
ᑲᑎᒪᔨᕋᓛᖏᓐᓄᑦ ᐊᒃᑑᐸ 2004-ᒥ, ᐊᑐᓕᖁᔨᔪᓂᒃ ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᓪᓚᕆᒃᓴᖓᓂᒃ. 
ᑕᐃᒃᑯᐊ ᐱᓕᕆᐊᖃᕋᔭᖅᑐᑦ ᐃᒪᓐᓇ ᑎᓕᔭᐅᓗᑎᒃ: 

• ᓴᕿᑦᑎᔨᐅᓗᑎᒃ ᐊᔪᕈᓃᕈᑎᒃᓴᒃᑲᓐᓂᖏᓐᓂᒃ HTO ᐊᒻᒪᓗ RWO, ᐱᔭᕆᐊᖃᕌᖓᑕ; 

• ᐃᑲᔪᖅᑎᐅᓗᑎᒃ ᐸᕐᓇᐃᓂᖅ, ᐊᑐᐊᒐᓕᕆᓂᖅ, ᐊᐅᓚᑦᑎᓂᕐᒥᒡᓗ HTO-ᑯᓐᓂᒃ RWO-ᑯᓐᓂᒡᓗ, 
ᐱᔭᕆᐊᖃᓕᕈᑎᒃ; 

• ᐃᑲᔪᖅᑎᐅᓗᑎᒃ ᐅᖃᐅᔾᔨᒋᐊᖅᑎᐅᓗᑎᒡᓗ RWO-ᑯᓐᓄᑦ HTO-ᑯᓐᓄᓪᓗ ᐊᑐᓕᖅᑎᑕᐅᓂᖏᓐᓂᒃ 
ᐊᑐᓕᖅᑎᒋᐊᖃᖅᑕᖏᑦ ᐊᑖᓃᑦᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ; 

• ᐃᓚᖏᑦ ᐱᓕᕆᐊᖑᖃᑦᑕᖅᑐᓂᒃᑦ ᑎᒍᓯᓗᑎᒃ ᐆᒪᔪᓕᕆᓂᕐᒧᑦ ᐃᖃᓇᐃᔭᕐᕕᖓᓐᓂ ᑐᓐᖓᕕᒃᑯᑦ. 

ᑲᑐᔾᔨᖃᑎᒋᖏᑦ ᐃᓕᑕᕆᔭᐅᓯᒪᓕᖅᑐᑦ ᑎᒥᐅᓂᖏᑦ, ᐊᒻᒪᓗ ᐃᖃᓇᐃᔭᖅᑎᓂᒃ ᐊᐅᓚᑦᑎᔨᖃᓕᖅᑐᑦ. ᐃᓚᒋᔭᐅᔪᑦ 
ᑲᑐᔾᔨᖃᑎᒌᖑᔪᑦ ᐱᖓᓱᑦ RWO-ᑯᑦ ᑭᒡᒐᖅᑐᖅᑕᐅᕙᒃᑐᑦ ᐃᒃᓯᕙᐅᑕᒥᓄᑦ ᐊᒻᒪᓗ ᐃᒃᓯᕙᐅᑕᖏᑦᑕ ᑐᖏᓕᖏᓐᓄᑦ 
ᐊᒻᒪᓗ ᑐᓐᖓᕕᒃᑯᑦ, ᑕᐃᓐᓇᓗ ᑭᖑᓪᓕᐅᓂᖅᓴᖅ ᐊᖓᔪᖄᕐᒧᑦ ᑐᒡᓕᕆᔭᐅᔪᖅ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᖏᓂ.  

2.1.6. ᒐᕙᒪᒃᑯᑦ ᓄᓇᕗᒻᒥ, ᐊᑎᓕᕆᔨᒃᑯᖏᑦ 

ᓄᓇᕗᑦ ᒐᕙᒪᒃᑯᖏᓐᓂ, ᐊᕙᑎᓕᕆᔨᒃᑯᖏᑦ ᓯᕗᓕᐅᖅᑎᐅᓪᓗᑎᒃ ᑲᒪᔨᐅᔪᑦ ᓴᐳᓐᓂᐊᖅᑎᐅᓂᕐᒥᒃ, 
ᐱᕙᓪᓕᐊᑎᑦᑎᓂᕐᒥᒃ, ᐊᒥᐊᒃᑯᖃᐃᓐᓇᕐᓂᐊᖅᑐᓂᒡᓗ ᐊᑐᖅᑕᐅᓂᖅ ᓄᓇᒥᐅᑕᑐᖃᕐᓂᒃ ᓄᓇᕗᒻᒥ, 
ᐃᑲᔪᖅᓱᐃᔨᐅᓂᒃᑯᑦ ᐊᐅᓚᑕᐅᓂᖏᓐᓂᒃ ᐊᕙᑎᕗᑦ, ᐆᒪᔪᐃᑦ, ᐃᖃᓗᐃᑦ ᐃᒪᕐᒥᐅᑕᐃᑦ ᓇᑦᓯᓕᕆᓂᖅ, ᐊᒻᒪᓗ 
ᒥᖑᐃᖅᓯᕐᕖᑦ.  

ᐊᕙᑎᓕᕆᔨᒃᑯᑦ ᐊᒥᓱᓂᒃ ᒪᓕᒐᓕᕆᔨᐅᖕᒪᑕ ᐊᒻᒪᓗ ᐃᓄᖕᓄᑦ ᐊᑐᖅᑕᐅᔪᓐᓇᖅᑐᓂᒃ ᑲᒪᔨᐅᓪᓗᑎᒃ, 
ᐊᑐᓕᖅᑎᕆᔭᐅᓪᓗᑎᒡᓗ ᒪᓕᒐᖅᑎᒍᑦ ᓴᕿᐅᒪᑎᑦᑕᕆᐊᖃᖅᑕᖏᓐᓂᒃ ᓄᓇᕗᑦ ᒐᕙᒪᑯᑦ ᐃᓚᖃᖅᑐᓂᒃ 
ᒪᓕᒋᐊᖃᕐᒥᔭᖏᓐᓂᒃ ᐊᑖᓂ ᓄᓇᕗᒻᒥ ᓄᓇᑖᕈᑎᓃᑦᑐᓂ.  

ᑖᒃᑯᐊ ᐊᕕᒃᑐᖅᓯᒪᔪᑦ ᐅᓂᒃᑲᑦ ᐅᓂᒃᑳᖅᓯᒪᔪᑦ ᐊᑐᖅᑕᐅᕙᒃᑐᓂᒃ ᐃᓄᖕᓄᑦ ᐊᑐᐃᓐᓇᐅᔪᑦ ᐊᕙᑎᓕᕆᔨᒃᑯᓐᓂᒃ, 
ᐊᖑᓇᓱᒃᑎᓄᑦ ᐃᑲᔫᑏᑦ.  

2.2. ᒐᕙᒪᒃᑯᓐᓂᒃ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑏᑦ 

ᒐᕙᒪᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᖏᑦ DOE-ᑯᑦ, ᐊᒥᓱᓂᒃ ᑐᕋᖓᓪᓚᕆᒃᑐᓄᑦ ᑕᐃᒃᑯᓄᖓ ᐊᓯᐊᒍᓪᓗ 
ᐃᑲᔪᖅᑎᐅᖃᑕᕐᒪᑕ ᐊᖑᓇᓱᒃᑎᓄᑦ ᐃᓕᑕᕆᔭᐅᓯᒪᔪᓄᓪᓗ ᐊᖑᓇᓱᒃᑎᑦ ᑎᒥᖁᑎᖏᓐᓄᑦ 
"ᐊᑐᑦᑎᐊᕋᓱᐊᕐᓂᕋᖅᑕᐅᔪᓂᒃ ᐊᖑᓇᓱᒃᑕᐅᕙᒃᑐᓂᒃ ᓄᓇᒥᐅᑕᓂᒃ ᓄᓇᕗᒻᒥ". ᑕᒪᒃᑯᐊ ᐊᑐᖅᑕᐅᕙᒃᑐᑦ ᒪᑯᓂᖓ 
ᐅᒃᐱᕐᓂᖃᖅᓱᑎᒃ ᑐᖓᕕᖃᖅᐳᑦ: 

1. ᐱᑕᖃᖅᐸᓪᓕᐊᖏᓇᖅᑐᓂᒃ ᓄᓇᒥᐅᑕᓕᕆᓂᕐᒥᒃ ᐱᕙᓪᓕᐊᔪᓐᓇᕐᓂᖅ ᐃᓚᒋᔭᐅᒻᒪᕆᖕᒪᑦ ᐱᒻᒪᕆᐅᓪᓗᓂ 
ᓄᓇᕗᒻᒥ ᐃᓅᓯᓕᐅᕈᑕᐅᔪᓄᑦ.  

2. ᑲᑐᔾᔨᖃᑎᒌᖑᔪᑦ ᐃᓕᑕᕆᔭᐅᓯᒪᔪᑦ ᐱᒻᒪᕆᐊᓗᖕᒥᒃ ᐃᑲᔪᖅᑎᐅᕙᒃᑐᑦ ᓄᓇᒥᐅᑕᐃᑦ ᐊᐅᓚᑕᐅᓂᖏᓐᓂᒃ 
ᐱᕙᓪᓕᐊᔾᔪᑕᐅᓂᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑎᐅᖃᑕᕐᓂᐊᖅᑐᑦ ᒪᓕᒐᕐᓂᒃ ᒪᓕᓱᓐᖓᕐᓗᑎᒃ.  

3. ᐃᑲᔪᖅᑎᐅᖃᑕᕐᓂᐊᖅᑐᓄᑦ ᐊᑐᓂ ᐃᓄᖕᓄᑦ ᓄᓇᒥᐅᑕᓂᒃ ᐊᑐᕐᓂᖏᓐᓂᒃ ᐱᓕᕆᓂᖏᓐᓂᓗ ᐃᓅᓯᕐᒥᓂ 
ᐃᓕᖅᑯᓯᑐᖃᕐᒥᓂᒃ ᐊᑐᖔᕈᒪᔪᓂ. 

ᐊᒥᓲᓂᖅᓴᐃᑦ ᑕᒪᒃᑯᐊ ᐃᑲᔫᑏᑦ ᑎᒍᐊᖅᑕᐅᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ, ᓴᕿᑕᐅᓯᒪᔪᑐᖃᐅᓪᓗᑎᒃ 
ᓯᕗᓂᑐᖄᒍᑦ ᓄᓇᕘᖅᑖᓚᐅᖏᓐᓂᖏᓐᓂ, 1980-ᖏᓐᓂ ᐱᖏᐊᖅᓯᒪᔪᓂ. ᑕᐃᒪᐃᑐᑐᖃᐅᓂᖏᓐᓄᑦ, ᑕᒪᒃᑯᐊ 
ᐊᑐᖅᑕᐅᕙᖕᓂᖏᑦ ᐋᕿᐅᒪᓂᖅᓴᐅᔪᑦ ᓯᕗᓕᐅᑎᑕᐅᓂᑯᕕᓂᐅᔪᓂᒃ ᐱᔭᕆᐊᖃᕐᓂᕕᓂᖏᓐᓂᓗ ᓄᓇᑦᓯᐊᕐᒥᐅᑦ 
ᑕᒪᕐᒥᒃ, ᐊᕿᐅᒪᓐᖏᓐᓂᖅᓴᐅᓪᓗᑎᒃ ᐃᓚᒋᔭᐅᓂᖏᓐᓄᑦ ᓄᓇᕗᒻᒥᐅᑦ.  

ᒫᓐᓇᐅᔪᖅ ᐃᑲᔪᑎᑦ ᐊᖑᓇᓱᒃᑎᓄᑦ DOE-ᑯᓐᓂᒃ ᕿᒥᕐᕈᐊᖅᑕᐅᓯᒪᔪᑦ ᒪᑯᐊ: 

1. ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔪᑎᑦ (CHAP) 

2. ᓄᓇᓕᖕᓂ ᑲᑐᔾᔨᖃᑎᒌᒃᓱᑎᒃ (ᐃᓚᒌᒃᑐᐃᓐᓇᐅᓪᓗᑎᒃ) ᐊᖑᓇᓱᒋᐊᕐᓃᑦ (COH) 

3. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᓱᕈᐃᔭᐅᓂᕐᒧᑦ ᓇᓪᓕᐅᒃᑯᒪᓴᖏᑦ (DC) 

4. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ (HTOs) 

5. ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᑦ (RWOs) 

6. ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑏᑦ ᓴᓇᔨᓄᑦ ᓇᓪᓕᐅᒃᑯᒪᒃᓴᐃᑦ ᑲᑎᒪᔨᖏᓐᓂ (MOU with WCB) 

 
ᐃᖃᓇᐃᔭᕐᕕᖓᓂᑦᑕᐅᖅ ᐊᐅᓚᑦᑎᔨᐅᔪᑦ ᒥᖅᑯᓖᑦ ᐊᑭᒃᓴᖏᓐᓂᒃ ᐃᑲᔪᑎᓂᒃ, ᐱᒻᒪᕆᐊᓗᖕᒥ ᒐᕙᒪᒃᑯᑦ 
ᐃᑲᔪᕈᑎᒋᔭᖏᑦ ᐊᖑᓇᓱᒃᑎᓄᑦ. ᒥᖅᑯᓖᑦ ᐊᑭᒃᓴᖃᕆᐊᖃᕐᓂᖏᓐᓄᑦ ᐃᑲᔪᑏᑦ ᐊᑐᖅᑕᐅᕙᒃᑐᑦ 
ᐊᑭᑭᓐᓂᖅᓂᐸᕆᔭᐅᓂᐊᖅᑐᓂᒃ ᐋᕿᒃᓯᓯᒪᔾᔪᑕᐅᓗᑎᒃ ᒥᖅᑯᓕᖕᓂᒃ (ᐊᒥᒐᓚᖕᓂᒃ) ᓂᐅᕐᕈᑕᐅᕙᒃᑐᓂᒃ 
ᒥᖅᑯᖃᖅᑐᓕᕆᔨᒃᑯᑦ ᐊᒥᓕᕆᔨᒃᑯᑦ ᓂᐅᕐᕈᑎᒃᓴᖃᖅᑎᖏᓐᓄᑦ ᐊᒻᒪᓗ ᓇᖕᒥᓂᖅ ᓂᐅᕕᖅᑎᐅᕙᒃᑐᓄᑦ ᖃᓗᓇᓂ 
ᐊᒥᕐᓂᒃ. ᑖᒃᑯᐊ ᒫᓐᓇᐅᓕᖅᑐᖅ ᐊᓯᐊᒍᑦ ᖃᐅᔨᓴᖅᑕᐅᓕᕐᒥᔪᑦ ᐊᕙᑎᓕᕆᔨᒃᑯᓐᓄᑦ ᖃᐅᔨᓴᖅᑎᑕᐅᓂᐊᖅᑐᓄᑦ, 
ᐃᓚᒋᔭᐅᓯᒪᖏᑦᑐᑦ ᑎᓕᔭᐅᓯᒪᓂᕆᓚᐅᖅᑕᑦᑎᓐᓂ ᖃᐅᔨᓴᖁᔭᐅᔪᓂ.    

.ᐃᑲᔪᑎᑦ ᑮᓇᐅᔭᐃᑦ ᐊᑐᖅᑕᒃᓴᖏᑦ ᑮᓇᐅᔭᐃᓪᓗ ᐊᑐᖅᑕᐅᓪᓚᑖᓚᐅᖅᑐᑦ DOE-ᑯᓐᓄᑦ 6-ᖑᔪᓂ ᐃᑲᔪᑎᓂᒃ 
ᐱᒋᐊᖅᓱᑎᒃ 2001-ᒥᒃ 2005-ᒧᑦ ᑕᑯᒃᓴᐅᔪᑦ ᒪᓕᒃᑐᒥ ᒪᒃᐱᒐᕐᒥ.  

ᐊᕕᒃᑐᖅᓯᒪᓂᖏᑦ 1 
 ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ 
 ᐊᖑᓇᓱᒃᑎᓄᑦ ᐃᑲᔪᑎᖏᑦ 

 ᑮᓇᐅᔭᐃᑦ ᐊᑐᖅᑐᒃᓴᕕᓃᑦ ᐊᑐᖅᑕᐅᓪᓚᕆᓚᐅᖅᑐᓪᓗ  ᑮᓇᐅᔭᐃᑦ 2001-2006   

 
2001-02 2002-03 2003-04 2004-05 

ᐃᑲᔪᑏᑦ 
ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ  ᐊᑐᖅᑕᐅ

HTOs ᐊᖑᓇᓱᒃᑎᒃᑯᑦ      317,000      316,200     317,000      316,100     317,000      317,000     317,000      31
ᕿᑭᖅᑕᓂ      135,000         135,000         135,000         135,000    
ᑭᕙᓪᓕᖅ        87,500          87,500          87,500          87,500   
ᕿᑎᖅᒥᐅᑦ        93,600          93,600          93,600          93,600   

RWOs ᐊᕕᒃᑐᖅᓯᒪᓂᐅᔪᓂ      223,000      223,100     223,000      223,100     223,000      223,200     223,000      22
ᑭᕙᓪᓕᕐᒥ ᐅᒪᔪᓕᕆᓂᖅ        92,500          92,500          92,500          92,500   
ᕿᑭᖅᑖᓗᖕᒥ ᐆᒪᔪᓕᕆᓂᖅ        73,000          73,000          73,000          73,000   
ᕿᑎᖅᒥᐅᑦ ᐊᖑᓇᓱᒃᑏᑦ        57,600          57,600          57,600          57,600   

CHAPᓄᓇᓕᖕᓂ ᐊᖑᓇᓱᒃᑎᓄᑦ      251,000      203,037     251,000      251,000     250,000      242,455     243,500      23
ᕿᑭᖅᑕᓂ      201,000       157,110       191,000       191,000       150,000       143,393       143,500       14
ᑭᕙᓪᓕᖅ        50,000        45,927         60,000        60,000         50,000        49,062         50,000        
ᕿᑎᖅᒥᐅᑦ                50,000        50,000         50,000        

COHᑕᒪᕐᒥᒃ ᓄᓇᓕᑦ ᐊᖑᓇᓱᒃᑐᑦ        50,000        48,513       45,000        41,106       45,000        12,500       45,000        
ᐊᖓᔪᖃᖃᕐᕕᒃ (ᓄᓇᕗᑦ)          31,394              
ᕿᑭᖅᑕᓂ          12,119           38,606           12,500           
ᑭᕙᓪᓕᖅ               2,500          
ᕿᑎᖅᒥᐅᑦ           5,000              

DCᔭᒐᐃᓂᕐᒧᑦ ᓇᓪᓕᐅᒃᑯᒫᒃᓴᑦ        15,000  N/A        15,000         3,700       20,000       20,000       20,000        
ᖁᓛᓃᑦᑐᑦ ᑲᑎᓪᓗᒋᑦ WCB-ᑯᑦ ᐱᖏᑎᓗᒋᑦ
ᓱᓕ      856,000      790,850     851,000      835,006     855,000     815,155     848,500      8
WCB-ᑯᑦ ᐃᓚᔭᐅᓪᓗᑎᒃ        748,109        369,532        (90,306)       56

ᑲᑎᓪᓗᒋᑦ     1,538,959      1,204,538         724,849     1,391
ᐱᔭᐅᓯᒪᔪᑦ ᖃᐅᔨᔾᔪᑏᑦ: ᒐᕙᒪᒃᑯᑦ ᐊᕙᑎᓕᕆᔨᖏᑦ. ᖃᐅᔨᒪᔭᐅᓂᐊᖅᐳᖅ 2003-04-ᒥ ᐊᑭᓕᒃᓴᖃᕐᕕᐅᓚᐅᖅᑐᑦ ᓇᓪᓕᐅᒃᑯᒫᒃᓴᓕᕆᔨᒃᑯᓐᓂ ᒪᓕᒃᑕᐅᓂᖏᓐᓄᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᑦ WCB-ᑯᓐᓂ. 

2.2.1. ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔪᑏᑦ CHAP-ᑯᑦ 

ᒪᓕᒃᑕᐅᓪᓗᑎᒃ ᐊᕙᑎᓕᕆᔨᒃᑯᑦ ᒪᓕᒐᖏᑦ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔪᑏᑦ CHAP ᐱᑕᖃᖅᑐᑦ ᑮᓇᐅᔭᒃᑯᑦ 
ᐃᑲᔪᖅᑕᐅᓂᖏᓐᓄᑦ HTO-ᑯᑦ ᐊᖑᓇᓱᒍᓐᓇᐅᑎᓂᒃ ᓚᐃᓴᓐᓯᖃᖅᑐᑦ ᐊᒻᒪᓗ ᓄᓇᑖᖅᓯᒪᔪᑦ ᓄᓇᖃᖅᓱᑎᒃ HTO-
ᑯᓐᓄᑦ ᐃᓕᑕᕆᔭᐅᑎᓯᒪᔪᓂᒃ ᐊᐅᓚᑦᑎᓂᖃᕐᕕᒋᔭᖏᓐᓂ, ᐊᖑᓇᓱᒡᕕᐅᕙᒃᑐᓂ. ᓄᓇᓖᑦ ᐃᓕᑕᕆᔭᐅᓯᒪᔪᒥᒃ HTO-
ᖃᖅᑐᑦ ᐊᔪᖏᑦᑐᑦ ᑮᓇᐅᔭᖅᑕᖃᑕᐅᔪᓐᓇᕐᓂᖅ. ᐃᓕᑕᕆᔭᐅᓯᒪᔪᒥᒃ ᐱᑕᖃᖏᑦᑎᓗᒋᑦ HTO-ᑯᑦ, ᑮᓇᐅᔭᐃᑦ 
ᑐᓂᔭᐅᔪᓐᓇᕐᒥᔪᑦ ᐊᑐᓂ ᐃᓄᖕᓄᑦ.  

ᐊᑭᓕᐅᑎᒃᓴᖅᑖᕈᓐᓇᖅᑐᑦ ᐊᑖᒍᑦ CHAP-ᑯᑦ ᒪᑯᓄᖓ ᐊᑐᕐᓂᐊᖅᑐᓄᑦ: 

• ᐅᖅᓱᐊᓗᒃᓴᓄᑦ ᐊᐅᓛᕈᑎᒃᓴᓄᑦ ᐅᖅᑰᓴᕈᑎᒃᓴᓄᓪᓗ; 
• ᑕᖁᐊᒃᓴᓄᑦ ᐊᓯᖏᓄᓪᓗ; 
• ᐊᑭᑐᔪᑎᓄᑦ ᓲᕐᓗ ᓯᑭᑑᕐᓄᑦ, ᕼᐋᓐᑕᓄᑦ, ᐊᐅᓚᐅᑎᓄᓪᓗ, ᒥᑭᐸᕐᓄᑦ, ᓇᓚᐅᑎᑦ, ᓗᐊᑦ, ᐊᓯᖏᓪᓗ 

ᐊᖑᓇᓱᒍᑏᑦ, ᐊᓯᖏᓐᓂᒃ ᐱᖁᑎᑖᕈᑎᒃᓴᓄᑦ ᐱᖁᑏᖅᑐᓄᑦ, ᐅᖁᐊᖃᕈᑎᒃᓴᓄᑦ, ᐅᓯᓕᖅᑐᕆᐊᖃᖅᑐᓄᓪᓗ.  

ᐃᑲᔫᑏᑦ ᐊᐅᓚᑕᐅᔪᑦ ᐊᕙᑎᓕᕆᔨᒃᑯᑦ ᐊᕕᒃᖅᑐᓯᒪᓂᐅᔪᓂ ᐊᖓᔪᖃᕆᔭᖏᓐᓄᑦ. ᑕᓪᓕᒪᐅᓕᖅᑐᓂ ᖃᓄᒋᔭᖏᑦ 
$250,000 ᐊᑐᐃᓐᓇᐅᓯᒪᔪᑦ ᐊᕐᕋᒍᑕᒫᑦ ᑮᓇᐅᔭᓂᒃ ᐊᑐᖅᑐᒃᓴᓂ ᑕᒪᐃᓐᓂ ᓄᓇᕗᒻᒥ. ᐊᕐᕋᒎᕋᑖᖅᑐᓂ, ᕿᑎᖅᒥᐅᓂ 
ᑭᕙᓪᓕᕐᒥᐅᓂᓗ ᐱᑎᑕᐅᓯᒪᔪᑦ $50,000-ᓂᒃ ᐊᕕᒃᑐᖅᑕᐅᓯᒪᓪᓗᑎᒃ HTO-ᑯᓐᓄᑦ ᐊᕕᒃᑐᖅᓯᒪᓂᐅᔪᓂ.  

ᐅᒃᑐᑎᒋᓗᒍ, ᐊᕐᕌᓂ, $7,1000 ᑐᓂᔭᐅᓚᐅᖅᑐᑦ ᐊᑐᓂ ᓄᓇᓕᓕᒫᓄᑦ ᑭᕙᓪᓕᕐᒥ, ᐃᓱᒪᓕᐅᖅᑕᐅᓪᓗᑎᒃ 
ᐊᕕᒃᑐᖅᓯᒪᓂᐅᔪᓂ ᐊᖓᔪᖄᕐᒧᑦ ᐆᒪᔪᓕᕆᓂᕐᒧᑦ ᐅᖃᖃᑎᖃᖅᑳᖅᖢᑎᒃ ᑕᒪᑐᒧᖓ ᑲᒪᔨᖑᖅᑎᑕᐅᓯᒪᔪᓂᒃ 
ᑲᑎᒪᔨᕋᓛᓂᒃ ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᓂᒃ, ᓄᓇᕗᑦ ᑐᓐᖓᕕᒃᑯᑦ ᐆᒪᔪᓕᕆᓂᕐᒧᑦ ᓴᓇᔨᖏᓐᓂᒃ ᐊᒻᒪᓗ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᐊᖓᔪᖅᑳᓂᒃ. ᐊᑐᓂ HTO-ᑯᑦ ᑐᓂᓯᖃᑦᑕᖅᑐᑦ ᐊᑐᕈᒪᔭᒥᓂᒃ 
ᑐᒃᓯᕋᐅᑎᓂᒃ ᐊᕐᕌᒍᑕᒪᖅ, ᕿᒥᕐᕈᔭᐅᓱᖑᓪᓗᑎᒃ ᐊᕕᒃᑐᖅᓯᒪᓂᐅᔪᓂ ᐊᖓᔪᖄᕐᒧᑦ ᐱᓕᕆᖃᑎᖃᖅᖢᑎᒃ ᐊᓯᖏᓐᓂᒃ 
ᑭᒡᒐᖅᑐᐃᔨᓂᒃ ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐆᒪᔪᓕᕆᔨᒃᑯᓐᓂᒃ.  
ᐃᑲᔪᑎᑦ ᑐᕋᖓᓲᑦ ᐊᒥᓱᓄᑦ ᐊᑭᓕᖅᑐᕆᐊᖃᖅᑐᑦ ᓄᓇᓕᖕᓃᓐᓂᐊᖅᑐᓂ ᐊᖑᓇᓱᒍᑎᒃᓴᓄᑦ, ᑕᐃᒫᒃ ᐊᖑᓇᓱᒃᑏᑦ 
ᓂᕿᑖᕈᓐᓇᕐᓂᐊᕐᒪᑕ ᑐᓂᐅᖃᖅᑕᐅᓂᐊᖅᑐᓂᒃ ᐊᕕᒃᑐᖅᑕᐅᓗᑎᒃ ᓄᓇᓕᖕᒥᐅᓄᑦ.  

ᕿᑭᖅᑕᓂ, ᓄᓇᓕᕋᓛᑦ ᑮᓇᐅᔭᓕᖅᑐᖅᑕᐅᖏᓐᓇᖃᑦᑕᖅᓯᒪᔪᑦ ᐱᒋᐊᖅᖢᒍ 1970-ᖏᓐᓂᒃ, ᐊᒻᒪᓗ ᐃᒻᒪᖄ 
$150,000 ᐊᕐᕋᒍᑕᒫᖅ CHAP-ᑯᓄᑦ ᐊᑐᖅᑕᐅᓚᐅᖅᑐᑦ ᐊᒥᓱᒐᓴᖕᓂ ᐊᕐᕌᒎᓕᖅᑐᓂ, ᓄᓇᓕᕋᓚᕐᓄᑦ 
ᐃᑲᔫᑕᐅᓪᓗᑎᒃ. ᐃᑲᔪᖅᑕᐅᔪᓐᓇᖅᑐᑦ ᓄᓇᓕᕋᓛᕐᒥᐅᑕᐅᓕᖅᑐᑦ 6-ᓂᒃ ᑕᖅᑭᓂᒃ ᐅᖓᑕᓃᓘᓐᓃᑦ 
ᓄᓇᒥᐅᑕᐅᓪᓗᑎᒃ. ᐆᒃᑐᕈᑏᑦ ᑐᓂᔭᐅᖃᑦᑕᖅᑐᑦ ᓄᓇᓕᖕᓂ ᐆᒪᔪᓕᕆᔨᒧᑦ, ᑐᓂᓂᐊᕐᒪᒋᑦ ᓄᓇᓕᖕᓂ HTO-ᑯᓐᓄᑦ 
ᐊᖏᖅᑕᐅᓂᐊᕐᒪᖔᑕ ᐊᒻᒪᓗ ᑐᓂᔭᐅᓕᕆᓪᓗᑎᒃ DOE-ᑯᓐᓂ ᐊᕕᒃᑐᖅᓯᒪᓂᐅᔪᒥ ᐊᖓᔪᖄᕐᒧᑦ ᐊᒻᒪᓗ ᕿᑭᖅᑕᓗᖕᒥ 
ᐆᒪᔪᓕᕆᓂᕐᒧᑦ ᑲᑎᒪᔨᓄᑦ, ᕿᒥᕐᕈᐊᖅᑕᐅᓂᐊᕐᒥᖕᒪᑕ. ᑮᓇᐅᔭᑦ ᐊᑭᓕᖅᑑᑕᐅᕙᒃᑐᑦ ᐱᖁᑎᓄᑦ ᐊᒻᒪᓗ ᓴᓇᕐᕈᑎᓄᑦ, 
ᐅᖅᓱᐊᓗᖕᒧᑦ ᐃᑲᔫᑎᒧᑦ, ᐃᖏᕐᕋᔾᔪᑎᓄᑦ, ᐊᒻᒪᓗ ᐃᒡᓗᕐᔪᐊᓕᐅᕈᑎᓄᑦ, ᑕᒪᕐᒥᒃ ᐊᑭᓕᐅᑕᐅᔪᓐᓇᖅᑐᑦ CHAP-ᑯᑦ.  
ᕿᑎᕐᒥᐅᑦ ᑮᓇᐅᔭᒥᓂᒃ ᐃᓚᖏᓐᓂᒃ ᐊᑐᖅᐸᒃᑐᑦ ᐃᑲᔫᑕᐅᓪᓗᑎᒃ ᓄᓇᓕᕋᓛᓄᑦ (ᐱᓗᐊᖅᑐᒥ ᐅᐱᕐᖔᒃᑯᑦ) ᐊᒻᒪᓗ 
ᑭᕙᓪᓕᖅ ᓄᓇᓕᕋᓛᓂᒃ ᑮᓇᐅᔭᖅᑖᖅᑎᑦᑎᓚᐅᖅᓯᒪᖏᑦᑐᑦ ᑐᒃᓯᕋᖅᑐᓂᒃ ᑕᐃᒪᐅᔪᖃᖃᑦᑕᖅᓯᒪᒐᓗᐊᖅᑎᓪᓗᒍ. 

ᐊᕙᑎᓕᕆᔨᒃᑯᓐᓂ ᑭᒐᖅᑐᐃᔪᑦ ᐊᐱᖅᓱᖅᑕᐅᑎᓪᓗᒋᑦ, ᐅᖃᓚᐅᖅᑐᑦ ᐱᖅᑯᓯᖃᒻᒪᕆᖏᓐᓂᖏᓐᓂᒃ ᐊᑯᓂᐅᔪᒧᑦ 
ᕿᓚᒻᒥᐅᔪᒧᓪᓗᓐᓃᑦ ᓯᕗᓕᐅᑎᑦᑎᓂᐊᕐᓂᕐᒥᓂᒃ ᓇᓗᓇᐃᔭᐃᕕᖃᖃᑦᑕᕐᓂᖅ.  ᐊᖏᖅᑕᐅᓯᒪᔪᑦ ᑮᓇᐅᔭᒃᓴᐃᑦ 
ᐱᒋᐊᖃᑦᑕᖅᑐᑦ ᖃᐅᔨᓴᖅᑕᐅᓪᓗᑎᒃ ᐱᔭᐅᔭᕆᐊᖃᖅᑐᑦ: ᓄᑕᖅ ᓄᓇᓕᕋᓚᖅ, ᓲᕐᓗ ᐆᒃᑑᑎᒋᓗᒍ, 
ᑮᓇᐅᔭᖅᑖᕐᓂᖅᓴᐅᓇᔭᖅᑐᖅ ᓴᕿᐅᒪᓕᕇᖅᑐᒥᒃ ᓄᓇᓕᕋᓛᕐᒥᒃ ᓴᓂᐊᓂ. ᑭᐅᓚᐅᖅᑐᖅ ᐅᖃᓚᐅᖅᑐᖅ ᐃᓚᖓ 
ᐃᓱᒪᓘᑕᐅᖃᑕᕐᓂᖏᓐᓂᒃ ᐊᔾᔨᒌᒃᑎᑕᐅᖃᑦᑕᖏᓐᓂᖏᑦ ᒪᓕᒐᐃᑦ ᕿᒥᕐᕈᐊᖅᑕᐅᓂᖏᓐᓄᑦ ᐊᖏᖅᑕᐅᓂᖏᓄᓪᓗ 
ᐆᒃᑐᕈᑎᑦ ᓯᕗᓂᐊᓂᒃ ᐊᕐᕌᒎᓚᐅᖅᑐᓂᒃ. ᒫᓐᓇᐅᔪᖅ ᐊᕐᕌᒍᒥ ᐊᑐᖅᑐᒥ (2005-06), ᑭᓯᐊᓂ ᐃᓄᐃᑦ ᑕᐃᒃᑯᐊᑐᐊᑦ 
ᓄᓇᒦᖃᑦᑕᖅᑐᑦ ᐊᑯᓂᐅᓂᖅᓴᖅ 6 ᑕᖀᑦ ᐃᓕᑕᕆᔭᐅᓯᒪᓂᐊᓕᖅᑐᑦ ᑮᓇᐅᔭᖅᑖᖅᑎᑕᐅᔪᓐᓇᕐᓂᖅ. ᑕᒪᐃᓐᓂᖓᓄᑦ, 
ᐊᒥᓲᖏᓐᓂᖅᓴᐃᑦ ᐆᒃᑐᖅᑐᑦ ᐊᖏᖅᑕᐅᓚᐅᖅᑐᑦ, ᐊᖏᖅᑕᐅᓯᒪᔪᓪᓗ ᐆᒃᑐᖅᓯᒪᔪᑦ ᐊᒥᓲᓂᖅᓴᓂᒃ 
ᑮᓇᐅᔭᖅᑖᖃᑦᑕᓕᖅᑐᑦ.  

2.2.2.  ᓄᓇᓕᖕᓂ ᐊᖑᓇᓱᒍᔾᔨᓂᖅ 

ᓄᓇᓕᖕᓂ ᐊᖑᓇᓱᒋᐊᕈᔾᔨᓂᖅ (COH) ᐃᑲᔫᑎᑦ ᐊᑐᖅᑕᐅᓲᑦ ᑮᓇᐅᔭᖅᑖᖅᑎᑕᐅᓪᓗᑎᒃ HTO-ᑯᑦ ᐃᑲᔪᕐᓂᖏᓐᓄ 
ᓄᓇᓕᖕᓂᒃ ᐃᓄᖕᓂᒃ ᑐᒃᑐᑖᖃᑦᑕᕆᐊᖃᖅᑐᓂᒃ ᐃᖕᒥᓂᒃ ᑐᒃᑐᓯᐅᕈᓐᓇᖏᑦᑐᑦ ᐊᐅᓛᕈᑎᒃᓴᖅᑖᕈᓐᓇᖏᓐᓂᖏᓐᓄᑦ. 
ᐱᔾᔪᑕᐅᔪᓐᓇᖅᑐᑦ ᓲᕐᓗ ᐅᖓᓯᓗᐊᕐᓂᖏᑦ ᐊᐅᓛᕐᕕᒃᓴᐅᖏᓐᓂᖏᓪᓗᓐᓃᑦ ᓄᓇᐃᑦ. ᑮᓇᐅᔭᐃᑦ ᐊᖏᓂᖏᑦ 
ᑐᖓᕕᖃᖅᑐᑦ ᒪᑯᓂᖓ: 

• ᐊᑐᐃᓐᓇᐅᓂᖏᓐᓂ ᑮᓇᐅᔭᐃᑦ ᐊᕕᒃᑐᖅᓯᒪᓂᐅᔪᓂ ᐊᑐᖅᑐᒃᓴᓂ; 
• ᐅᖓᓯᖕᓂᖏᓐᓂᒃ ᐆᒪᔪᐃᑦ; 
• ᐊᑐᐃᓐᓇᐅ(ᖏ)ᓂᖏᓐᓂ ᐊᐅᓛᕈᑎᒃᓴᐃᑦ; 
• ᑮᓇᐅᔭᐃᑦ ᐃᑲᔫᑎᓪᓗᓐᓃᑦ ᓄᓇᓕᖕᓃᑦᑐᑦ. 

ᐃᑲᔪᕐᓂᐊᕐᓂᕐᒧᑦ ᐊᖏᕈᑏᑦ ᓴᕿᑕᐅᓯᒪᕙᒃᑐᑦ HTO-ᑯᓐᓄᑦ, ᐃᑲᔪᖅᑕᐅᓪᓗᑎᒃ ᐆᒪᔪᓕᕆᔨᒧᑦ.  

ᓯᕗᓪᓕᖅᐹᑦ COH-ᑯᑦ ᐃᑲᔪᑏᑦ ᓄᖃᖅᑎᑕᐅᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, ᑭᓯᐊᓂ 
ᐱᒋᐊᖅᑎᑕᐅᒃᑲᓐᓂᓚᐅᖅᓯᒪᔪᑦ ᕿᑭᖅᑕᓂᒥᐅᓄᑦ 1980-ᖏᓐᓂ ᐊᒻᒪᓗ 1990-ᖏᓐᓂ, ᓴᖑᑕᐅᓗᑎᒃ 
ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᐃᑦ ᑕᐃᒃᑯᓄᖓ. ᑕᐃᒪᐃᓚᐅᖅᓯᒪᔪᑦ ᖃᐅᓱᐃᑦᑐᕐᒥᐅᑦ ᐊᐅᓱᐃᑦᑐᕐᒥᐅᓪᓗ 
ᑐᒃᑐᑖᕈᓐᓇᖁᓪᓗᒋᑦ ᐊᓯᖏᓐᓂᒃ Peary Caribou ᑐᒃᑐᐃᑦ, ᓄᖑᓗᐊᖁᓇᒋᑦ.  

ᐃᑲᔪᑏᑦ ᐱᔭᐅᖃᑦᑕᖅᑐᑦ ᐊᑭᓕᐅᑎᒃᓴᓄᑦ ᐅᖅᓱᐊᓗᖕᒧᑦ ᐊᐅᓛᕈᑎᒃᓴᓄᓪᓗ. 1990-ᖏᑦ ᐱᒋᐊᓕᓵᖅᑎᓪᓗᒋᑦ, 
ᑮᓇᐅᔭᐃᑦ ᐊᑐᖅᑕᐅᕙᓚᐅᖅᑐᑦ ᓵᑕᒃᓴᓄᑦ ᖃᖓᑕᓲᕐᓄᑦ ᐊᖑᓇᓱᒃᑏᑦ ᑐᒃᑐᓯᐅᕆᐊᖃᕐᓂᖏᓐᓄᑦ ᐊᓯᖏᓐᓂᒃ 
ᑐᒃᑐᓂᒃ ᓂᖀᓪᓗ ᑎᑭᑎᑕᐅᔭᕆᐊᖃᕐᓂᖏᓐᓄᑦ ᒪᕐᕈᖕᓄᑦ ᓄᓇᓕᐅᔪᓄᑦ. ᐊᖑᓇᓱᒍᓐᓇᑦᑎᐊᖃᑦᑕᓚᐅᖏᓐᓂᖏᓐᓄᑦ 
ᓯᓚᓗᖕᓂᕐᒧᑦ ᐅᕙᓘᓐᓃᑦ ᑐᒃᑐᖃᖏᓐᓂᕐᒧᑦ, ᑮᓇᐅᔭᐃᑦ ᐊᑐᖅᑕᐅᓕᓚᐅᖅᑐᑦ ᓂᐅᕈᑎᒃᓴᓄᑦ ᑐᒃᑐᓂᒃ ᐊᓯᖏᓐᓂᒃ 
ᓄᓇᓕᖕᓂ ᓄᓇᕗᒻᒥ ᖃᖓᑕᓲᒃᑯᓪᓗ ᑎᑭᓴᖅᑕᐅᓪᓗᑎᒃ ᖃᐅᓱᐃᑦᑐᕐᒧᑦ ᐊᐅᓱᐃᑦᑐᕐᒧᓪᓗ.  

DOE-ᑯᑦ ᐊᓱᐃᓚᒃ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕙᓪᓕᐊᓕᓚᐅᖅᑐᑦ ᓄᓇᕗᒻᒥ ᑕᒪᐃᓐᓂ ᓄᓇᓕᖕᓂ, 
ᐱᔭᕆᐊᖃᕐᓂᖏᑦ ᐊᔾᔨᒋᖏᒃᑲᓗᐊᖅᑐᓂᒋᑦ ᒪᕐᕈᖕᓄᑦ ᕿᑭᖅᑕᓂ ᓄᓇᓕᐅᔪᓄᑦ. ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑐᒃᓴᑦ 
$45,000-ᖑᔪᑦ ᓱᓕ ᐱᔭᐅᖃᑦᑕᖅᑐᑦ ᕿᑭᖅᑖᓗᖕᒦᓐᓇᖅ, ᐊᒥᓱᓂᖏᑦ ᒥᑭᓐᓂᖅᓴᐅᒐᓛᒃᓱᑎᒃ ᑕᒪᐃᓐᓂᒃ ᑮᓇᐅᔭᓂᒃ 
ᐊᑐᖅᑐᒃᓴᓂᒃ. ᐃᖃᓇᐃᔭᕐᕕᖓᓐᓂ ᐅᖃᖅᑎᐅᓚᐅᖅᑐᖅ ᐅᖃᓚᐅᖅᑐᖅ ᕿᑎᖅᒥᐅᑦ ᐊᒻᒪᓗ ᑭᕙᓪᓕᕐᒥᐅᑦ 
ᖃᐅᔨᖏᑐᒃᓴᐅᖃᑦᑕᖅᑐᑦ ᓄᓇᓕᖏᑦ ᑕᒪᒃᑯᓂᖓ ᐊᑐᕈᓐᓇᕐᓂᖏᓐᓂᒃ.  

2.2.3. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᔭᒐᐃᓂᖏᓐᓄᑦ ᓇᓪᓕᐅᒃᑯᒫᒃᓴᐃᑦ 

ᐊᖑᓇᓱᒃᑎᓄᑦ ᓱᕈᐃᔭᐅᓂᕐᒧᑦ ᓇᓪᓕᐅᒃᑯᒫᒃᓴᐃᑦ ᐃᑲᔫᑕᐅᔪᑦ ᐅᑎᖅᑎᑦᑎᕕᐅᔪᓐᓇᖅᓱᑎᒃ ᐊᖑᓇᓱᒃᑎᑦ ᐱᖁᑎᒥᓂᒃ 
ᔭᒐᐃᔪᓂᒃ ᐊᔪᕐᓇᕐᑐᓄᑦ, ᓲᕐᓗ ᓯᓚᒧᑦ ᐱᓂᕐᓗᖕᓂᕐᒧᑦ ᐅᕙᓘᓐᓃᑦ ᐊᐳᒻᒧᑦ ᓴᐅᔭᐅᓯᒪᔪᓄᑦ. ᓴᕿᑕᐅᓯᒪᖏᑦᑐᑦ 
ᐊᑑᑕᐅᓇᓱᐊᕐᓂᕐᒧᑦ ᓇᓪᓕᐅᒃᑯᒫᒃᓴᑐᐃᓐᓇᕐᓄᑦ ᐱᖁᑎᑦ ᓯᖁᒥᓐᓂᖏᓐᓄᑦ ᔭᒐᐃᓂᖏᓄᓪᓗ. ᐃᑲᔪᑎᑦ 
ᐊᑐᖅᑕᐅᕙᒃᑐᑦ ᐊᖑᓇᓱᒃᑎᓄᑦ ᓚᐃᓴᓐᓯᖃᖅᑎᓪᓗᒋᑦ ᐊᖑᓇᓱᒍᓐᓇᐅᑎᒥᒃ ᐅᕙᓘᓐᓃᑦ ᓄᓇᑖᖃᑕᐅᓯᒪᔪᓂ 
ᐊᑎᖃᖃᑕᐅᔪᓄᑦ ᐊᖑᓇᓱᒃᑎᐅᓪᓗᑎᒃ ''ᐊᖏᔪᑲᓪᓚᖕᒥᒃ ᐃᓚᖓᓂᒃ'' ᐃᑲᔪᑕᐅᓪᓗᑎᒃ ᑮᓇᐅᔭᓕᐊᕆᕙᒃᑕᖏᓐᓄᑦ 
(ᒫᓐᓇᐅᔪᖅ ᐊᕿᒃᑕᐅᓯᒪᔪᑦ 25%-ᒧᑦ ᑮᓇᐅᔭᓕᐊᕆᕙᒃᑕᖏᓐᓄᑦ). ᓴᕿᑕᐅᖄᓚᐅᖅᓯᒪᔪᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ 
ᐊᖑᓇᓱᒃᑎᓄᑦ ᐱᒋᐊᒃᑲᓐᓂᕈᑎᒃᓴᖏᓐᓄᑦ ᑲᑕᒃᓯᒪᓂᖏᓐᓄᑦ ᐊᔪᕐᓇᖅᑐᓄᑦ ᐱᓂᕐᓗᖕᓂᕐᒧᑦ ᓲᕐᓗ ᓇᐹᖅᑐᓖᑦ 
ᐃᑭᑦᑐᖃᖅᑎᓪᓗᒋᑦ ᐊᒃᑐᖅᓯᓯᒪᓂᖃᖅᑎᓪᓗᒍ ᑮᔭᖃᑦᑕᒡᕕᐅᕙᒃᑐᓄᑦ, ᑮᔭᖃᑦᑕᑦ ᐱᖁᑎᓪᓗ ᐅᕝᕙᓘᓐᓃᑦ ᐃᒡᓗᕐᔪᐊᑦ 
ᐊᒃᑐᐊᓂᓖᑦ ᑮᔭᖃᑦᑕᒡᕕᐅᕙᒃᑐᓄᑦ. ᐊᑭᑐᓂᖅᐸᑦ ᐃᓄᖕᒧᑦ ᐊᑕᐅᓯᕐᒧᑦ ᐱᔭᐅᔪᓐᓇᖅᑐᑦ ᓱᓕ $4,500-ᖑᔪᑦ 
ᐱᓂᕐᓗᖕᓂᕐᒧᑦ ᐊᑐᓂ, ᐃᓚᖃᕋᔭᖏᖢᑎᒃ ᐊᑭᑐᔪᑎᓄᑦ ᐊᓯᔾᔨᓯᔾᔪᑎᒃᓴᓄᑦ ᓂᐅᕕᖅᑕᐅᓂᖏᓐᓄᑦ ᐊᖏᔪᑎᑦ ᐱᖁᑏᑦ 
ᐊᖑᓇᓱᒍᑎᓄᑦ. ᓄᓇᕗᑦ ᓄᓇᑦᑎᐊᕐᓗ ᐊᕕᖅᑳᖅᑎᓐᓇᒍ, ᓄᓇᑦᑎᐊᑉ ᒐᕙᒪᒃᑯᖏᑦ ᕿᒥᕐᕈᓂᖃᓚᐅᖅᑐᑦ ᑕᒪᐃᓐᓂᒃ 
ᐃᑭᓐᓂᕐᒧᑦ ᐃᑲᔫᑎᒋᕙᒃᑕᖏᓐᓂᒃ ᐊᒻᒪᓗ ᐃᓚᓯᒋᐊᖅᖢᑎᒃ ᓇᓪᓕᐅᒃᑯᒫᖅᑖᖑᕙᒃᑐᓂᒃ ᐊᒻᒪᓗ ᐃᓗᐃᑦᑐᒃᑯᑦ 
ᑮᓇᐅᔭᖅᑖᖑᕙᒃᑐᓂᒃ ᓄᓇᓕᖕᓂ ᓇᐹᖅᑐᓕᖕᓂ. ᑕᒪᓐᓇ ᑲᒪᒋᔭᐅᓂᖓ ᐃᓚᒋᐊᖅᑕᐅᓚᐅᖏᑦᑐᖅ ᕿᒥᕐᕈᔪᒪᓂᕐᒧᑦ 
ᓱᕐᕋᓗᐊᕿᔪᓄᑦ ᓇᓪᓕᐅᒃᑯᒫᖅᑖᕈᑎᒃᓴᓄᑦ ᓇᐹᖅᑐᖃᖏᑦᑐᓂᒃ. ᑕᒪᐃᓐᓂ ᐊᕐᕋᒍᖏᓐᓂ 2003-04 ᐊᒻᒪᓗ 2004-05-
ᒥ, ᐃᖃᓇᐃᔭᕐᕕᖓᓐᓂ ᐊᑭᓖᓚᐅᖅᑐᑦ ᑕᒪᐃᓐᓂᑦᑎᐊᖅ ᐊᑐᖅᑐᒃᓴᓂᒃ $20,000-ᓂᒃ ᐊᕐᕋᒍᑕᒫᖅ.  

ᐃᑲᔪᑏᑦ ᐊᐅᓚᑕᐅᕙᒃᑐᑦ ᐊᕙᑎᓕᕆᔨᒃᑯᓐ ᐊᐅᓚᑦᑎᕕᖓᓐᓂᒃ. ᐆᒃᑐᕈᑏᑦ ᐱᔭᐅᖃᑦᑕᖅᑐᑦ ᐆᒪᔪᓕᕆᔨᒧᑦ, 
ᑐᓴᕐᕕᖃᕐᓂᐊᖅᓱᓂ ᐃᓱᒪᒋᔭᖏᓐᓂᒃ ᓄᓇᓕᖕᓂ HTO-ᑯᑦ, ᑐᓂᔭᐅᓪᓗᑎᒡᓗ ᐊᕙᑎᓕᕆᔨᒃᑯᑦ ᐊᕕᒃᑐᖅᓯᒪᓂᐅᔪᓂ 
ᐊᖓᔪᖃᖓᓄᑦ ᕿᒥᕐᕈᐊᕐᓂᐊᕐᒪᒋᑦ ᐊᑐᓕᖁᔭᓕᐅᕐᓗᓂᓗ, ᑕᐃᑲᓐᖓᑦ ᑐᓂᔭᐅᓂᐊᕐᒥᔪᑦ ᐊᐅᓚᑦᑎᔨᒧᑦ 
ᐆᒪᔪᓕᕆᓂᕐᒧᑦ, ᐃᒃᓯᕙᐅᑕᐅᖃᑦᑕᕐᓱᓂ ᐊᖏᖅᑎᐅᓂᐊᖅᑐᓄᑦ ᑲᑎᒪᔨᕋᓛᓄᑦ. ᐃᑲᔪᑎᑦ ᑐᓴᐅᒪᔭᐅᖃᑦᑕᖏᑦᑐᑦ. 
ᐊᒥᓱᑦ ᐊᖑᓇᓱᒃᑏᑦ ᖃᐅᔨᖃᑦᑕᖅᑐᑦ ᑭᓯᐊᓂ ᑐᓴᖅᓯᒪᓂᑐᐃᓇᕐᒥᒃ ᖃᐅᔨᒪᔭᒥᓂᒃ.  

ᐃᑲᔪᑏᑦ ᐱᓯᒪᓕᖅᑐᑦ 40-ᖏᓃᖃᑦᑕᖅᑐᓂ ᐆᒃᑐᕈᑎᓂᒃ ᐊᕐᕋᒍᑕᒫᖅ ᐊᕐᕋᒍᒐᓴᐅᓕᖅᑐᓂ ᐊᓂᒍᖅᓯᒪᔪᓄ. ᑭᓯᐊᓂ, 
ᑕᐃᒃᑯᐊ ᐊᖏᖅᑕᐅᓯᒪᖏᑦᑐᑦ ᐲᔭᖅᑕᐅᓯᒪᔪᑦ ᐅᒪᔪᓕᕆᔨᓄᑦ ᓈᓴᖅᑕᐅᖃᑦᑕᖏᓐᓂᖏᓐᓄᑦ, ᓇᓗᓇᖅᑐᖅ 
ᖃᔅᓯᓪᓚᕇᑦ ᑐᒃᓯᕋᐅᑏᑦ ᖃᐃᑕᐅᖃᑦᑕᕐᒪᖔᑕ ᐊᖏᖅᑕᐅᖃᑦᑕᖏᑦᑐᑦ. ᑕᒪᕐᒥᒃᑲᓴᐃᑦ ᐱᔾᔪᑎᖃᖃᑦᑕᖏᑦᑐᑦ ᓯᓚᐅᑉ 
ᐊᔪᕐᓇᕐᓂᖓᓄᑦ ᐱᓂᕐᓗᖕᓂᕐᒧᑦ, ᑭᓯᐊᓂ ᐱᓂᕐᓗᒃᓯᒪᓂᖏᓐᓄᑦ ᐱᔮᖁᑕᐅᖏᑦᑐᒃᑯᑦ ᐅᕙᓘᓐᓃᑦ ᓇᖕᒥᓂᖅ 
ᑕᒻᒪᕐᓂᕕᓂᖏᓐᓄᑦ; ᑕᐃᒪᐃᓐᓂᖓᓄᑦ ᐊᒥᓲᖏᑦᑐᒻᒪᕆᐊᓗᐃᑦ ᑮᓇᐅᔭᖅᑖᖅᑎᑕᐅᕙᒃᑐᑦ ᑖᒃᑯᓇᖓ ᐃᑲᔪᑎᓂᒃ.  

2.2.4. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ (HTO-ᑯᑦ) 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖕᓄᑦ HTO-ᑯᓄᑦ ᐊᑐᖅᑕᐅᕙᒃᑐᑦ ᐱᑕᖃᖅᑎᑦᑎᓲᑦ ᐊᕐᕌᒍᑕᒫᖅ 
ᑮᓇᐅᔭᓂᒃ ᐃᑲᔪᑎᓂᒃ HTO-ᑯᓐᓄᑦ ᑭᒡᒐᖅᑐᐃᔪᓄᑦ ᐊᖑᓇᓱᒃᑎᓂᒃ ᒥᑭᒋᐊᕐᓂᐊᖅᑎᓄᒡᓗ ᓄᓇᓕᖕᓂ ᐊᑐᓂ. 
ᑮᓇᐅᔭᖅᑕᖅᑎᑕᐅᖃᑕᕆᖃᕐᓂᖏᑦ HTO-ᑯᑦ ᑎᒍᒥᐊᖅᑕᐅᓐᖏᑦᑐᖅ ᓄᓇᕗᑦ ᒐᕙᒪᒃᑯᓐᓄᑦ, ᐊᑖᒍᑦ ᓄᓇᑖᕈᑎᑎᒍᑦ. 
ᑭᓯᐊᓂ, ᐃᑲᔫᑎᓄᑦ ᑐᕋᖓᔪᑦ ᐃᓚᖃᖅᑐᑦ ᐃᓕᑕᕆᔭᐅᓯᒪᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐱᒻᒪᕆᐅᓂᖏᓐᓂᒃ 
HTO-ᑯᑦ ᐋᕿᐅᒪᔭᐅᓂᖏᓐᓂ ᐅᒪᔪᓕᕆᓂᕐᒥᒃ ᐊᐅᓚᑦᑎᔾᔪᑕᐅᔪᓂ. 

ᐊᖏᖅᓂᖅᐸᖑᔪᑦ ᒪᑭᑕᔾᔪᑎᒃᓴᖏᓐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐊᐅᓚᑕᐅᓂᖏᓐᓂ HTO-ᑯᑦ ᐱᔭᐅᖃᑦᑕᖅᑐᑦ 
ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᑮᓇᐅᔭᖅᑖᖅᑎᑦᑎᖃᑦᑕᕆᐊᖃᕐᓂᖏᓐᓄᑦ ᒪᓕᒃᑕᐅᓪᓗᑎᒃ ᓄᓇᕗᒻᒥ 
ᓄᓇᑕᕈᑎᓃᑦᑐᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᓐᑐᓚᖑᔪᑦ. NWMB-ᑯᑦ ᑐᓂᓯᖃᑦᑕᖅᑐᑦ ᑲᑎᓪᓗᒋᑦ $874,926-ᓂᒃ 
HTO-ᑯᓄᑦ ᕿᑭᖅᑕᓘᑦ ᐊᕕᒃᑐᖅᓯᒪᓂᖓᓂ, $471,114-ᓂᒃ HTO-ᑯᓐᓄᑦ ᑭᕙᓪᓗᕐᒥ ᐊᕕᒃᑐᖅᓯᒪᓂᐅᔪᒥ ᐊᒻᒪᓗ 
$471,112-ᓂᒃ HTO-ᑯᓐᓄᑦ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ. $67,302 ᑐᓂᔭᐅᖃᑦᑕᖅᑐᑦ ᐊᑐᓂ HTO-ᑯᓐᓄᑦ 
ᕿᑭᖅᑕᓂ ᐊᒻᒪᓗ ᑭᕙᓪᓕᕐᒥᐅᓂ, ᐊᒻᒪᓗ HTO-ᑯᓐᓄᑦ ᕿᑎᖅᒥᐅᓂ ᐱᖃᑦᑕᖅᑐᑦ ᐊᔾᔨᒌᖏᑦᑐᓂᒃ, ᒪᓕᒃᑕᐅᓪᓗᑎᒃ 
ᐊᒥᓲᓂᖏᑦ ᐊᓯᖏᓪᓗ ᐃᓱᒪᔭᐅᖃᑦᑕᕆᐊᖃᖅᑐᑦ. HTO-ᑯᓐᓄᑦ ᑮᓇᐅᔭᖅᑖᕆᔭᐅᓯᒪᔪᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᓐᓂᒃ (DOE-ᑯᓐᓂᒃ) ᐊᑐᖅᑕᐅᓲᑦ ᐃᓚᒋᐊᕈᑎᒃᑲᓐᓂᐅᓪᓗᑎᒃ ᑮᓇᐅᔭᓂᒃ ᐊᐅᓚᑎᔾᔪᑎᒃᓴᓄᑦ 
ᑐᕋᖓᓪᓗᑎᒃ ᐃᑲᔫᑎᓄᑦ. ᑕᓪᓕᒪᐅᓕᖅᑐᓂ ᐊᕐᕋᒍᓂ, DOE-ᑯᑦ ᑮᓇᐅᔭᓂᒃ ᓴᓂᕐᕙᐃᓯᒪᔪᑦ ᐊᑐᖅᓯᒪᓪᓗᑎᒃ 
ᑲᑎᓪᓗᒋᑦ ᖃᓂᒋᔭᖏᓐᓃᑦᑐᓂᒃ $317,000-ᓂᒃ HTO-ᑯᓐᓄᑦ ᐃᓚᒋᐊᕈᑎᒃᓴᓄᑦ - $135,000-ᓂᒃ HTO-ᑯᓐᓄᑦ 
ᕿᑭᖅᑕᓂ, $87,500-ᓂᒃ ᑭᕙᓪᓕᕐᒥ ᐊᒻᒪᓗ $93,600-ᓂᒃ ᕿᑎᖅᒥᐅᓂ. ᕿᑭᖅᑕᓂ ᐊᒻᒪᓗ ᕿᑎᖅᒥᐅᓂ 
ᐊᕕᒃᑐᖅᓯᒪᓂᐅᔪᓂ, DOE-ᑯᓐᓂᖔᖅᑐᑦ ᑮᓇᐅᔭᐃᑦ ᐊᕕᒃᑐᖅᑕᐅᖃᑦᑕᖅᑐᑦ HTO-ᑯᓐᓄᑦ ᐊᑐᖅᑕᐅᓪᓗᑎᒃ 
ᑮᓇᐅᔭᓕᕆᓂᐅᔪᑦ ᐋᕿᐅᒪᔭᐅᔪᑦ ᐃᒪᐃᓕᖓᔪᑦ: ᓯᕗᓪᓕᖅᐹᑦ ᐃᑲᔫᐊᖅᑕᕆᔭᐅᔭᕆᐊᖃᖅᑐᑦ ᐱᔭᐅᖏᓐᓇᖅᓱᑦ, 
ᐊᒥᓲᓂᖏᓪᓗ ᓈᓴᖅᑕᐅᓪᓗᑎᒃ ᐊᖑᓇᓱᒍᑎᓂᒃ ᓚᐃᓴᓐᓯᖃᖅᑐᐃᑦ ᓄᓇᓕᖕᓂ, ᐊᒻᒪᓗ ᐊᒥᓲᓂᖏᑦ ᐊᖑᓇᓱᒃᑏᑦ 
ᐊᒥᕐᓂᒃ ᓂᐅᕕᐊᒃᓴᖃᖃᑕᐅᓚᐅᖅᑐᓂᒃ ᓯᕗᓂᐊᓂ ᐊᕐᕌᒍᒋᔭᐅᓚᐅᖅᑐᒥ. ᑭᕙᓪᓕᕐᒥ, ᑲᑎᓪᓗᒋᑦ ᑮᓇᐅᔭᐃᑦ 
ᐊᑐᐃᓐᓇᐅᔪᑦ ᑐᓂᐅᖃᖅᑕᐅᖃᑦᑕᖅᑐᑦ ᐊᕕᒃᑐᖅᑕᐅᓪᓗᑎᒃ ᐊᔾᔨᒌᒃᑐᓂᒃ, ᑕᒪᐃᓐᓂ HTO-ᑯᓐᓂ. ᐊᕕᒃᑐᖅᓯᒪᔪᑦ 
ᐊᔾᔨᖏᑦ ᑕᑯᓗᒋᑦ ᓈᓴᐅᑎᖃᖅᑐᖅ 2-ᒥᒃ, ᑎᑎᖃᐃᑦ ᐃᓚᒃᑲᓐᓂᖓᓂ 3-ᖓᓂ.  

ᑕᒡᕗᖓ ᑎᑭᓪᓗᒍ, ᑮᓇᐅᔭᖅᑖᕆᔭᐅᕙᒃᑐᑦ HTO-ᑯᓐᓄᑦ ᑕᒪᒃᑮᖕᓂᖅᖔᖅᑐᑦ - NWMB-ᑯᓐᓂᒃ ᐊᒻᒪᓗ DOE-ᑯᓐᓂᒃ 
- ᑐᓂᐅᖃᖅᑕᐅᓚᐅᖅᑐᑦ ᐊᖑᓇᓱᒃᑎᒃᑯᓐᓄᑦ ᐊᖁᑎᒋᔭᐅᓪᓗᑎᒃ NWMB-ᑯᑦ. ᓴᕿᑕᐅᖕᒪᑕ ᓄᓇᕗᒻᒥ ᐃᓄᐃᑦ 
ᐆᒪᔪᓕᕆᔨᕐᔪᐊᒃᑯᖏᑦ, ᐸᕐᓇᒃᓯᒪᓕᖅᑐᑦ, ᓄᒃᑎᐊᓂᒃᐸᑕ, ᑕᒪᕐᒥᒃ ᑮᓇᐅᔭᐃᑦ HTO-ᑯᓐᓄᖓᐅᔪᑦ 
ᑐᓂᐅᖃᖅᑕᐅᖃᑦᑕᕐᓂᐊᖅᑐᑦ ᑕᐃᒃᑯᓄᖓ.  

2.2.5.  ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ RWO-ᑯᑦ 

ᐱᑕᖃᕈᑕᐅᕗᑦ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᐃᑲᔫᑏᑦ ᐱᑕᖃᕆᐊᖃᕐᓂᖏᑦ ᑮᓇᐅᔭᒃᑯᑦ 
ᐃᑲᔪᖅᑕᐅᓂᖏᑦ ᑎᒥᐅᔪᑦ ᑭᒡᒐᖅᑐᐃᔪᑦ ᐊᔾᔨᒌᖏᑦᑑᑎᓂᒃ ᐃᓚᒋᔭᐅᓂᖏᓐᓂᒃ HTO-ᑯᑦ ᐊᕕᒃᑐᖅᓯᒪᓂᐅᔪᑦ 
ᐃᓗᐊᓂ. ᐃᑲᔪᑎᑦ ᓴᓇᔭᐅᓯᒪᓚᐅᖅᑐᑦ ᐃᑲᔫᑕᐅᓂᕐᒧᑦ ᐊᐅᓚᑦᑎᔨᐅᖃᑕᐅᓂᖏᓐᓂᒃ ᐆᒪᔪᕐᓂᒃ ᐃᓚᒋᓗᒋᑦ ᒐᕙᒪᒃᑯᑦ 
ᐃᓄᐃᓪᓗ ᐃᑲᔪᖅᑕᐅᖃᑕᕐᓗᑎᒃ ᐃᖏᕐᕋᔾᔪᑎᒃᓴᖏᑦ RWO-ᑯᑦ. ᐃᑲᔫᓯᐊᒃᓴᐃᑦ RWO-ᑯᓐᓄᑦ ᐊᔨᖃᑎᒌᒎᑕᐅᕙᒃᑐᑦ, 
ᑕᒪᐃᒥᒃ ᓄᓇᕗᒻᒥ ᐱᔭᐅᔪᓐᓇᖅᑐᑦ ᐊᔩᖃᑎᒌᒍᑕᐅᓪᓗᑎᒃ.  

ᐊᔾᔨᑐᐃᓐᓇᑲᓴᒋᓗᒋᑦ HTO-ᑯᓐᓄᖓᐅᔪᑦ, ᑮᓇᐅᔭᖅᑕᖅᑎᑎᔨᐅᕗᑦ ᐃᖏᕐᕋᔾᔪᑎᒃᓴᓄᑦ NWMB-ᑯᑦ, ᑐᓂᓯᓚᐅᖅᑐᑦ 
ᑕᒪᐃᓐᓂᒃ ᑲᑎᓗᒋᑦ $714,435-ᓂᒃ ᐱᖓᓱᓄᑦ RWO-ᑯᓐᓄᑦ - $351,030 ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ 
ᑲᑎᒪᔨᓄᑦ, $1279,148 ᑭᕙᓪᓕᕐᒥ ᐅᒪᔪᓕᕆᓂᕐᒧᑦ ᑲᑎᒪᔨᓄᑦ ᐊᒻᒪᓗ  $184,257-ᓂᒃ ᕿᑎᖅᒥᐅᑦ HTO-
ᑯᖏᓐᓄᑦ. DOE-ᑯᑦ ᑐᓂᓯᖃᑦᑕᖅᑐᑦ ᐃᓚᒋᐊᕈᑎᒃᓴᖏᓐᓂᒃ ᐃᖏᕐᕋᔾᔪᑎᒃᓴᖏᓐᓄᑦ (ᐊᐅᓚᑦᑎᔾᔪᑎᒃᓴᖏᓐᓄᑦ) 
ᑮᓇᐅᔭᓂᒃ. ᑕᓪᓕᐅᒪᓕᖅᑐᓂ ᐃᖃᓇᐃᔭᕐᕕᖓᑦ DOE-ᑯᑦ ᓴᓂᕐᕙᐅᓯᒪᔪᑦ ᐊᑐᖅᓯᒪᓪᓗᑎᒃᓗ ᑲᑎᓪᓗᒋᑦ $223,000-
ᓂᒃ ᓄᓇᕗᒻᒥ RWO-ᓄᑦ, ᐊᔩᖃᑎᒌᒎᑕᐅᓯᒪᓪᓗᑎᒃ $92,500 ᕿᑭᖅᑕᓂ ᐊᕕᒃᑐᖅᓯᒪᓂᐅᔪᖤ, $73,000 ᑭᕙᓪᓕᕐᒧᑦ 
ᐊᒻᒪᓗ $57,600 ᕿᑎᖅᒥᐅᓄᑦ. 

ᑕᒡᕗᖓ ᑎᑭᓪᓗᒍ, ᑮᓇᐅᔭᖅᑖᕆᔭᐅᕙᓚᐅᖅᑐ RWO-ᑯᑦ NWMB-ᑯᓐᓂᒃ ᑭᓯᐊᓂ ᓴᕿᑕᐅᖕᒪᓕᕐᒪᑕ ᓄᓇᕗᒻᒥ 
ᐃᓄᐃᑦ ᐆᒪᔪᓕᕆᔨᕐᔪᐊᒃᑯᖏᑦ, ᑕᒪᕐᒥᒃ ᑮᓇᐅᔭᐃᑦ RWO-ᑯᓐᓄᖓᐅᔪᑦ ᑐᓂᐅᖃᖅᑕᐅᖃᑦᑕᕐᓂᐊᖅᑐᑦ ᑕᐃᒃᑯᓄᖓ.  

 

2.2.6. ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑦ ᓴᓇᔨᓄᑦ ᓇᓪᓕᐅᒃᑯᒫᓕᕆᓂᕐᒧᑦ 
ᑲᑎᒪᔨᓄᑦ WBC-ᑯᑦ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᑦ ᐊᖏᖃᑎᒌᒎᑕᐅᓯᒪᔪᑦ ᐃᓚᒋᓪᓗᒋᑦ ᓴᓇᔨᓂᒃ ᓇᓪᓕᐅᒃᑯᒫᒃᓴᓄᑦ 
ᑲᑎᒪᔨᖏᑦ (WCB-ᑯᑦ) ᐊᑐᖅᐸᒃᑐᑦ ᐊᖑᓇᓱᒃᑏᑦ ᓄᓇᕗᒻᒥ ᐱᓗᐊᖅᑐᒥᒃ ᐃᓅᓯᖃᖅᑐᑦ ᐊᖑᓇᓱᖃᑕᕐᓃᓐᓇᕐᒥᒃ, 
ᐃᖃᓗᒃᓯᐅᕐᓂᕐᒥᒃ, ᒥᑭᒋᐊᕐᓂᐊᕐᓂᕐᒥᒡᓗ ᐃᓅᔾᔪᑎᒃᓴᖏᓐᓄᑦ, ᑮᓇᐅᔭᓕᐅᖅᐸᒃᑐᑦ ᒥᑭᓐᓂᖅᐸᖃᖅᑐᓂᒃ 25%-ᓂᒃ 
ᑲᑎᑕᐅᓯᒪᔪᓂᒃ ᑮᓇᐅᔭᓕᐊᕆᓂᑯᒥᓂᒃ ᐊᖑᓇᓱᖕᓂᕐᒥᒃ, ᐱᒧᓐᓇᖅᑐᑦ ᓴᓇᔨᓂᒃ ᓇᓪᓕᐅᒃᑯᒫᒃᓴᓂᒃ 
ᐊᑐᐃᓐᓇᐅᑎᑕᐅᕙᒃᑐᓂᒃ. ᐱᔾᔪᑕᐅᓂᖏᓐᓄᑦ ᐊᖑᓇᓱᒃᑏᑦ ᐃᖃᓇᐃᔭᕐᕕᖃᖏᓐᓂᖏᑦ, ᐃᓚᐅᑎᑕᐅᖃᑦᑕᓚᐅᖏᑦᑐᑦ 
ᓇᓪᓕᐅᒃᑯᒫᒃᑖᕐᕕᒃᓴᓂᒃ ᐋᕿᐅᒪᔭᐅᔪᓂᒃ ᓯᕗᓂᐊᓄᑦ ᑎᑭᐅᒪᔪᓂᒃ 1994-ᒧᑦ, ᒫᓐᓇᐅᓕᖅᑐᖅ ᐊᑐᖅᑕᐅᔪᓐᓇᖅᑐᑦ 
ᐱᑕᖃᓕᖅᓱᑎᒃ ᐃᓚᐅᔪᓐᓇᕐᓂᐊᕐᒪᑕ. ᐊᖑᓇᓱᒃᑏᑦ ᐊᑭᓕᖅᑐᖅᑕᐅᕙᓪᓕᐊᔭᕆᐊᖃᖅᓲᓂᒃ ᐊᑭᓕᖅᑐᐃᓲᖑᖏᑦᑐᑦ; 
WCB-ᑯᑦ ᐊᑭᓖᖔᓲᑦ ᓇᖕᒥᓂᖅ ᐊᖑᓇᓱᒃᑎᓄᑦ, ᐊᓐᓂᖅᑐᖃᖅᐸᑦ ᐊᖑᓇᓱᖕᓂᕐᒥᓂ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᐊᑭᓕᒃᓴᖅᑖᖅᑎᑕᐅᕙᒃᑐᑦ ᐊᕐᕌᒍᑕᒫᖅ ᑮᓇᐅᔭᓂᒃ ᐊᑭᓕᖅᑕᐅᓯᒪᔪᓂᒃ ᐊᑭᓕᖅᑕᐅᓯᒪᔪᓄᑦ, ᐊᒻᒪᓗ ᖃᖓᑕᓂ 
ᐊᑭᓕᒃᓴᖅᑖᖅᑎᑕᐅᓲᖑᓪᓗᑎᒃ (ᒐᕙᒪᒃᑯᑦ) ᐃᖃᓇᐃᔭᕐᕕᖕᒥ ᑎᑎᕿᕆᔭᕆᐊᖃᕐᓂᕐᒧᑦ ᐊᑭᓕᐅᑎᒃᓴᓄᑦ, ᓯᕗᓂᒃᓴᒥ 
ᓇᓪᓕᐅᒃᑯᒫᒃᓴᖅᑖᒃᑲᓐᓂᕋᓱᐊᓚᖓᓂᖓᓄᑦ ᐊᑭᓕᒃᓴᓄᑦ, ᐋᕿᒋᐊᕈᑎᒃᓴᓄᑦ ᓯᕗᓂᐊᒍᑦ 
ᓇᓪᓕᐅᒃᑯᒪᒃᓴᖅᑕᒃᑲᓐᓂᕋᓱᐊᓚᐅᖏᓐᓂᖓᓂ, ᐊᒻᒪᓗ ᐊᑭᓕᖅᑕᐅᓯᒪᖏᑦᑐᑦ ᐱᕈᕐᓂᖏᓐᓄᑦ (interest-ᓄᑦ). 
ᑕᒪᑐᒨᓇ ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᔪᑦ ᐃᓅᓯᕐᒧᑦ ᓇᓪᓕᐅᒃᑯᒫᓂᒃ ᐊᒻᒪᓗ ᓯᕗᓂᒃᓴᒧᑦ ᐊᑭᓕᐅᑎᒃᓴᓄᑦ 
ᐊᖑᓇᓱᒃᑎᓄᑦ. 

ᐊᑭᓕᖅᑕᐅᔪᑦ ᓇᓪᓕᐅᒃᑯᒫᖅᑖᕆᐊᖃᖅᑐᓄᑦ ᐋᕿᒃᑕᐅᓯᒪᕙᒃᑐᑦ ᐃᓚᖏᓐᓂᒃ ᑮᓇᐅᔭᓕᐊᓄᑦ ᐋᕿᒃᑕᐅᓯᒪᓪᓗᑎᒃ. 
2005-ᒥ, ᐊᖑᓇᓱᒃᑏᑦ ᑮᓇᐅᔭᓕᐅᕐᓂᕋᖅᑕᐅᓯᒪᓚᐅᖅᑐᑦ ᐋᕿᒃᑕᐅᓯᒪᔪᒥᒃ $28,400-ᓂᒃ ᐊᕐᕌᒍᑕᒫᖅ, ᒪᓕᒃᖢᒋᑦ 
ᓈᓴᐅᑎᓕᕆᔾᔪᑎᑦ ᓇᓗᓇᐃᔭᐃᓂᕐᒧᑦ ᑮᓇᐅᔭᖅᑖᖑᓇᔭᖅᑐᑦ ᐊᒻᒪᓗ ᐃᓇᖏᖅᓯᔾᔪᑏᑦ ᓂᕿᓄᑦ ᐊᖑᓇᓱᒃᑕᐅᕙᒃᑐᓄᑦ. 
ᐸᕐᓇᒃᑕᐅᓯᒪᓕᖅᑐᑦ ᑮᓇᐅᔭᓕᐊᖑᓂᕋᖅᑕᐅᕙᒃᑐᑦ ᐊᖏᓂᖏᑦ ᐊᖑᓇᓱᒃᑎᓄᑦ ᐊᑖᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ 
ᐊᖏᕈᑎᒃᑯᑦ (MOU-ᑯᑦ) ᐊᖏᒡᓕᒋᐊᖅᑕᐅᓂᐊᖅᑐᖅ $33,360-ᒧᑦ, ᔭᓄᐊᕆ 1, 2006-ᒥ ᐱᒋᐊᕐᓗᒍ.  

ᐊᒥᓲᓂᖏᑦ ᐊᑭᓕᖅᑕᐅᓯᒪᔪᑦ ᐊᔾᔨᒌᖃᑦᑕᓚᐅᖏᑦᑐᑦ ᐊᕐᕌᒎᑕᒪᕐᒥᒃ ᐊᕐᕌᒎᑕᒫᒧᑦ ᐊᑯᓐᓂᖏᓐᓂᒃ ᐊᕐᕋᒍᐃᑦ 2001 
ᐊᒻᒪᓗ 2005. 2001-02-ᒥ ᐊᑭᓕᖅᑕᐅᓚᐅᖅᑐᑦ DOE-ᑯᓄᑦ WBC-ᑯᓐᓄᑦ $748,109. 2003-2004-ᒥ, 
ᑮᓇᐅᔭᒃᓴᖅᑖᖅᑎᑕᐅᓚᐅᖅᑐᑦ $90,306 DOE-ᑯᑦ WBC-ᑯᓐᓂᒃ, ᑕᐃᒪᐃᓚᕿᓚᐅᖅᑐᑦ ᐊᒥᓱᓂᒃ 

ᐊᕿᒋᐊᖅᑕᐅᔪᖃᕆᐊᖃᓚᐅᕐᓂᖏᓐᓄᑦ ᓇᓪᓕᐅᒃᑯᒫᑖᕋᓱᐊᖅᑐᑦ. 2004-05-ᒥ, ᓄᓇᕗᑦ ᒐᕙᒪᒃᑯᑦ ᐊᑭᓖᓚᐅᖅᑐᑦ 
$561,000 WCB-ᑯᓐᓄᑦ.  

ᐊᑐᖅᑕᐅᓂᖏᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᑦ WCB-ᑯᓐᓂ ᐃᓚᖃᓲᑦ ᐆᒪᔪᓕᕆᔨᓂᒃ ᑐᓂᔭᐅᖃᑦᑕᖅᑐᓂᒃ 
ᓇᓪᓕᐅᒃᑯᒫᖅᑖᕋᓱᐊᕈᑎᓂᒃ ᐊᒻᒪᓗ ᐃᑲᔪᖅᑎᐅᖃᑕᖅᓱᑎᒃ ᐆᒃᑐᕐᓂᕐᒥᒃ ᑕᑕᑎᕆᓂᕐᒥᒃ ᓄᓇᓕᖕᓂ. WCB-ᑯᑦ 
ᑲᒪᔨᐅᔪᑦ ᐊᐅᓚᑦᑎᓂᕐᒥᒃ ᑕᒪᐃᓐᓂᒃ ᓇᓪᓕᐅᒃᑯᒫᒃᓴᓂᒃ. 

2.3. ᓄᓇᕗᑦ ᑐᓐᖓᕕᑯᑦ ᐊᖑᓇᓱᒃᑎᓄᑦ ᐃᑲᔪᑎᖏᑦ 

ᑐᓐᖓᕕᒃᑯᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᖏᑦ ᓴᕿᑕᐅᓯᒪᔪᑦ ᐃᑲᔪᖅᑕᐅᓂᖏᓐᓄᑦ ᐊᖑᓇᓱᒃᑏᑦ ᓄᓇᕗᒻᒥ. 
ᐊᖑᓇᓱᒃᑎᓄᑦ ᐃᑲᔫᑎᑦ ᐊᖏᔪᒻᒪᕆᖕᒥᒃ ᐊᖏᕈᑕᐅᔪᓐᓇᐃᓕᖃᑦᑕᖅᓯᒪᔪᑦ ᐃᓄᖕᓄᑦ ᑲᓇᑕᐅᓪᓗ ᒐᕙᒪᒃᑯᖏᓐᓄᑦ 
ᐊᔩᖃᑎᒌᒍᑕᐅᓂᖏᓐᓂ ᓄᓇᕗᒻᒥ ᓄᓇᑖᕋᓱᐊᕈᑏᑦ. 1991-ᒥ ᑐᓐᖓᕕᒃ ᕕᑐᕇᓴᒃᑯᑦ ᓄᓇᕗᒻᒥ (TFN-ᑯᑦ) 
ᐱᒋᐊᖅᑎᑦᑎᔪᒪᓚᐅᖅᓯᒪᔪᑦ ᐊᖑᓇᓱᒃᑎᓄᑦ ᐃᑲᔫᑎᓴᒃᓂᒃ ᐊᑐᖅᑐᒃᓴᓂᒃ ᐃᓚᒋᓂᐊᕐᓗᒋᑦ ᓄᓇᑦᓯᐊᑉ ᒐᕙᒪᒃᑯᖏᑦ 
ᐊᓯᐊᒎᖅᓯᒪᓗᑎᒃ ᓯᓚᑖᒍᑦ ᓄᓇᑖᕈᑎᓂ ᐊᖏᕈᑕᐅᓂᐊᖅᑐᑦ. ᑐᓐᖓᕕᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ ᐊᑐᓂ 
ᑐᓂᓯᓚᐅᖅᓯᒪᔪᑦ $15 ᒥᓕᔭᓐᓂᒃ ᑕᓪᓕᒪᓂᒃ ᐊᕐᕋᒍᓂᒃ 1993-ᒥᒃ 1997-ᒧᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᓄᑦ 
ᐸᐸᑦᑎᕕᖕᒧᑦ, ᑮᓇᐅᔭᖃᕐᕕᐅᓪᓗᑎᒃ ᐃᑲᔪᑕᐅᖃᑕᕐᓂᐊᖅᑐᓄᑦ ᑮᓇᐅᔭᖅᑕᕐᕕᒃᓴᓂᒃ ᓄᓇᕗᒻᒥ ᐊᖑᓇᓱᒃᑎᓄᑦ 
ᐃᑲᔪᑎᓄᑦ ᑐᕋᖓᔪᓂᒃ. ᓂᕆᐅᒋᔭᐅᓚᐅᖅᓯᒪᔪᖅ $30 ᒥᓕᔭᓐ ᓈᒻᒪᓚᖓᓂᖏᓐᓂ ᕿᑎᐊᓃᖏᓐᓇᓲᓂᒃ (average-
ᖏᓐᓂᒃ) ᐊᕐᕋᒍᑕᒫᖅ ᑮᓇᐅᔭᓕᐅᕈᑕᐅᓂᐊᖅᑐᓂᒃ ᑮᓇᐅᔭᒃᓴᓕᐅᕋᔭᖅᑐᓂᒃ $1.2 ᒥᓕᔭᓐᓂᒃ (ᑕᐃᔅᓱᒪᓂ 
ᕿᑎᐊᓃᓐᓂᖃᖅᑐᓂᒃ average-ᖃᖅᑐᒥᒃ 4%-ᒥᓐᓇᔭᖅᑐᓂᒃ ᐊᕐᕌᒎᑖᒪᖅ ᐱᓪᓚᑦᑖᖅᑐᓂ) ᐊᒻᒪᓗ 
ᒪᑭᑕᐃᓇᕈᓐᓇᕐᓂᐊᖅᑐᔮᖅᑐᓂᒃ ᐃᑲᔪᑎᑦ. ᑕᐃᒪᓕ ᑮᓇᐅᔭᐃᑦ ᐸᐸᑕᐅᔪᑦ ᐱᕈᖅᓴᔭᐅᓂᖏᓐᓂ ᑮᓇᐅᔭᓂᒃ 
ᐱᕈᖅᑎᑦᑎᖃᑦᑕᐅᑎᓇᓱᐊᖅᑐᓂ Financial market-ᓂ, ᑮᓇᐅᔭᐃᑦ ᐸᐸᑕᐅᔪᑦ ᐊᖏᓂᖏᑦ/ᒥᑭᒡᓕᓂᖏᑦ 
ᒪᓕᒐᔭᖅᑐᑦ ᓂᐅᕈᑎᒃᓴᖃᕈᓐᓇᕐᓂᕐᒥᒃ financial market-ᓂ. 

ᐱᑎᖃᖅᑕᐅᔪᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᑦ ᒪᑯᓂᖓ, ᐃᑲᔪᖅᑕᐅᖁᓪᓗᒋᑦ ᑮᓇᐅᔭᓕᐅᖏᓐᓂᖅᓴᐅᕙᒃᑐᑦ 
ᐊᖑᓇᓱᒃᑏᑦ ᑕᐃᒫᒃ ᒪᑭᑕᔪᓐᓇᕐᓂᐊᕐᒪᑕ ᐃᓕᖅᑯᓯᑐᖃᕐᒥᓂᒃ ᐊᑐᕐᓗᑎᒃ ᐊᖑᓇᓱᖕᓂᒃᑯᑦ, ᐱᒻᒪᕆᐅᓂᖃᕐᓂᖏᓐᓄᑦ 
ᐃᓕᖁᓯᑐᖃᕐᒥᓂ ᖃᐅᔨᒪᓂᖏᓐᓂᓗ ᓴᖏᔫᖁᓪᓗᒋᑦ ᐱᑕᖃᐃᓇᖁᓪᓗᒋᓪᓗ ᐃᓄᐃᑦ ᐃᓅᓯᖏᓐᓂ. ᑐᓐᖓᕕᒃᑯᑦ 
ᐊᖑᓇᓱᒃᑎᓄᑦ ᐃᑲᔪᑎᖏᓐᓂᒃ ᐃᖃᓇᐃᔭᕐᕕᖓ ᑲᒪᔨᐅᔪᑦ ᑎᑎᕋᕐᕕᒃᑯᑦ ᐊᒻᒪᓗ ᐊᑐᓕᖅᑎᑦᑎᓂᒃᑯᑦ ᐃᑲᔪᑎᓂᒃ, 
ᑐᓐᖓᕕᒃᑯᑦ ᐅᓂᒃᑳᖃᑦᑕᕆᐊᖃᖅᑐᑦ ᑮᓇᐅᔭᐃᑦ ᐊᐅᓚᓐᓂᕕᓂᖏᓐᓂᒃ NHIST-ᑯᓐᓄᑦ. ᒫᓐᓇᐅᔪᒥ 
ᐃᖃᓇᐃᔭᖅᑎᖃᖅᑐᑦ ᑲᖏᖅᖠᓂᕐᒥ ᑐᓐᖓᕕᒃᑯᑦ ᑎᑎᕋᕐᕕᖓᓐᓂᒃ ᐊᖓᔪᖄᕐᒥᒃ, ᑮᓇᐅᔭᓕᕆᔨᒥᒃ, 
ᓂᐅᕕᖅᑕᐅᔭᕆᐊᖃᖅᑐᓂᒃ ᑲᒪᔨᐅᔪᒥᒃ ᐊᒻᒪᓗ ᐃᑲᔫᑎᓂᒃ ᐊᐅᓚᑦᑎᔨᐅᔪᒥᒃ.  

ᐊᑐᓕᕆᐊᓚᐅᖅᓯᒪᔪᑦ 1995-ᒥ, ᓯᕗᓪᓕᕐᒥ ᐃᑲᔪᖅᑕᐅᓪᓗᑎᒃ ᐊᖑᓇᓱᒃᑏᑦ ᓂᐅᕕᐅᑎᓄᑦ ᐊᖏᔪᑎᓂᒃ ᐱᖁᑎᓂᒃ 
ᓲᕐᓗ ᓯᑭᑑᕐᓂᒃ, ᐊᐅᓚᑕᐅᓂᒃ, ᐅᒥᐊᕐᓂᒃ, ᕼᐋᓐᑕᓂᒡᓗ. ᒥᑭᓐᓂᖅᓴᓄᑦ ᐱᖁᑎᑖᕈᑏᑦ ᐃᓚᖏᓐᓂᒃ 
ᐊᑭᓖᔾᔪᑎᒃᓴᖅᑖᕈᑕᐅᓲᑦ ᐱᖁᑎᓄᑦ ᓲᕐᓗ ᓄᓇᒦᓐᓂᕐᒧᑦ ᓇᓚᐅᑎᓄᑦ, ᖁᑭᐅᑎᓄᑦ, ᑐᐱᕐᓄᑦ, ᖃᕐᔪᒃᓴᓄᓪᓗ, 
ᐊᓯᖏᓪᓗ. ᐅᖅᓱᐊᓗᒃᑖᕈᑎᒃᓴᐃᑦ ᐃᓚᖏᓐᓂᒃ ᐊᑭᓖᒍᑏᑦ ᐃᓱᓕᑕᐅᓚᐅᖅᑐᑦ ᐃᓱᒪᓕᐅᖅᑕᐅᓚᐅᖅᓱᑎᒃ 
ᐊᑭᑦᑐᕆᐊᖅᑕᐅᖔᖁᔭᐅᓪᓗᑎᒃ ᓂᐅᕕᐅᑎᒃᓴᐃᑦ ᐊᖏᔫᑎᓄᑦ ᐱᖁᑎᓄᑦ.  

ᖃᐅᔨᓴᖅᑕᐅᓚᐅᖅᑳᖅᖢᑎᒃ ᐃᑲᔫᑎᑦ 1998-ᒥ, ᐃᑲᔫᑎᒃᓴᑦ ᐃᓚᒋᐊᖅᑕᐅᓚᐅᖅᑐᑦ. ᒫᓐᓇ ᒪᑯᐊ ᐊᑐᐃᓐᓇᐅᓱᑦ 
ᐊᑖᒍᑦ ᐊᖑᓇᓱᒃᑎᓄᑦ ᐃᑲᔫᑎᓂ: 

1. ᐊᖏᔫᑎᓄᑦ ᐱᖁᑎᑖᕈᑏᑦ Capital Equipment Program (CEP) 
2. ᒥᑭᓐᓂᖅᓴᓄᑦ ᐱᖁᑎᑖᕈᑎᑦ Small Equipment Program (SEP)) 
3. ᐊᕐᓇᐃᑦ ᐃᓚᒋᔭᐅᓂᖏᑦ ᐊᖑᓇᓱᖕᓂᕐᒥ Women’s Role in Harvesting Program (WRHP) 
4. ᐃᓕᖁᓯᑐᖃᕐᓂᒃ ᖃᐅᔨᒪᕐᓂᒥᒃ ᓴᕿᑎᑦᑎᕙᓪᓕᐊᓂᖅTraditional Knowledge Enhancement Program 

(TKEP) 
5. ᓄᓇᓕᖕᒥᐅᓂᒃ ᐊᖑᓇᓱᒋᐊᕈᔾᔨᓂᖅ Community Harvest Program (CHP) 

ᐊᕐᕋᒎᑕᒫᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᓄᑦ ᒪᓐᓇᐅᔪᖅ $2,877,000-ᖑᔪᑦ, ᖄᖓᓂ 
ᐃᓚᖃᒃᑲᓐᓂᖅᓱᑎᒃ $500,000 (15%) ᐃᖏᕐᕋᑎᑕᐅᔾᔪᑎᒃᓴᓄᑦ ᐊᑭᓕᐅᑎᒃᓴᓄᑦ ᑎᑎᕋᕐᕕᖕᓂ. ᑖᒃᑯᓇᖓᑦ 
ᑮᓇᐅᔭᓂᒃ, $2,000,000 ᓴᓂᕐᕙᑕᐅᓯᒪᔪᑦ ᐊᖏᔪᑎᓄᑦ ᐱᖁᑎᑖᕈᑎᓄᑦ, $250,000 ᒥᑭᓐᓂᖅᓴᓄᑦ 
ᐱᖁᑎᑖᕈᑎᒃᓴᓄᑦ, $250,000 ᐊᕐᓇᐃᑦ ᐃᓚᐅᔾᔪᑎᒃᓴᖏᓐᓄᑦ ᐊᖑᓇᓱᖕᓂᓕᕆᓂᕐᒧᑦ, $200,000 ᐃᓕᖁᓯᑐᖃᕐᓂᒃ 
ᖃᐅᔨᒪᓕᖅᑎᑦᑎᕙᓪᓕᐊᓂᕐᒧᑦ ᐊᒻᒪᓗ $177,000 ᓄᓇᓕᖕᓂ ᐊᖑᓇᓱᒍᔾᔨᓂᕐᒧᑦ. 
ᑐᑭᓯᓂᐊᖅᑕᐅᑦᑎᐊᒃᑲᓐᓂᕈᓐᓇᖅᑐᑦ ᐅᓂᒃᑳᖅᑕᐅᓯᒪᖕᒪᑕ ᑮᓇᐅᔭᐃᑦ ᖃᓄᐃᓕᖓᓪᓚᕆᓚᐅᕐᓂᖏᑦ 2001-ᒥᒃ 
ᐱᒋᐊᕐᓗᒋᑦ 2005-ᒧᑦ, ᐊᔾᔨᖏᓐᓂᒃ ᐊᕕᒃᑐᖅᓯᒪᔪᓂ 2-ᖓᓃᑦᑐᓂ ᑎᑎᖃᓂ.  

ᑕᐃᒪ ᐅᖃᖅᓯᒪᕗᖅ, ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᒃᓴᐃᑦ ᑕᐅᑐᒐᕆᔭᐅᓚᐅᖅᓯᒪᔪᑦ ᐃᖕᒥᓂᒃ 
ᐋᕿᐅᒪᐃᓐᓇᕈᓐᓇᕐᓂᐊᕐᓂᖅ ᐊᑯᓂᐅᕙᓪᓕᐊᔪᒥ. ᐊᓯᔾᔨᑭᑕᖃᑦᑕᕐᓂᖏᓐᓄᑦ ᑮᓇᐅᔭᓕᕆᓂᖅ ᓯᓚᕐᔪᐊᕐᒥ ᐊᒻᒪᓗ 
ᐊᖏᓂᖅᓴᐅᓂᖏᑦ ᐱᔭᕆᐊᖃᖅᑐᑦ ᑮᓇᐅᔭᐃᑦ ᐱᑕᖃᕆᐊᖃᖅᑐᑦ ᐱᔪᒪᓂᖏᓐᓄᑦ ᐊᖑᓇᓱᒃᑏᑦ 
ᐊᒥᓱᕈᖅᐸᓕᐊᓂᖏᓐᓄᑦ  ᐊᑐᑭᖃᖅᑐᑦ ᐊᖏᔫᑏᑦ ᑮᓇᐅᔭᐃᑦ ᐸᐸᑕᐅᔪᑦ ᓄᓐᖑᐸᓪᓕᐊᑐᐃᓐᓇᖅᑐᑦ. ᒫᓐᓇᐅᔪᖅ 
ᓇᓚᐅᑦᑕᖅᑕᐅᔪᑦ ᓂᕆᐅᒋᔭᐅᔪᓂ ᐃᒪᐃᓪᓕᖓᔪᑦ, ᒫᓐᓇᐅᔪᒥ ᐊᑐᖅᑕᐅᒃᐸᑕ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐊᐅᓚᑦᑎᓂᕐᒧᑦ ᐊᒻᒪᓗ ᐃᑲᔪᑎᓄᑦ ᑎᑭᓐᓂᐊᖅᑐᑦ $3.5 ᒥᓕᔭᓐᑲᓴᖕᓄᑦ, ᐆᒪᓂᐊᕋᓱᒋᔭᐅᓪᓗᑎᒃ ᐃᑲᔪᑎᑦ ᐃᒻᒪᖄ 7-
ᓄᑦ ᓱᓕ ᐊᕐᕋᒎᓄᑦ, ᑎᑭᓐᓇᔭᖅᑐᓄᑦ ᐊᕐᕌᒍᒧᑦ 2010/11-ᒧᑦ.  

2.3.1. ᐊᖏᔫᑎᓄᑦ ᐱᖁᑎᑖᕈᑏᑦ 

ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᖏᑦ ᐊᖏᔫᑎᓄᑦ ᐱᖁᑎᓄᑦ (CEP-ᖑᔪᑦ) ᓴᓇᔭᐅᓯᒪᔪᑦ ᐃᑲᔪᑕᐅᖁᓪᓗᒋᑦ 
ᐊᖑᓇᓱᒃᑎᓄᑦ ᐊᑭᓕᖅᑐᐃᔪᓐᓇᖏᑦᑐᓄᑦ ᓂᐅᕕᕈᓐᓇᖏᑦᑐᑦ ᐱᖁᑎᓂᒃ, ᐊᖑᓇᓱᒍᑎᒃᓴᒥᒃ ᐊᑐᕐᓂᒃᑯᑦ 
ᐃᓅᔾᔪᑎᒋᔪᓐᓇᖅᑕᖏᓐᓂᒃ. ᐱᔪᓐᓇᖅᑐᑦ ᐊᖑᓇᓱᒃᑏᑦ ᓄᓇᕗᒻᒥ, 16-ᓂᒃ ᐅᑭᐅᖅᑐᑦ ᐅᖓᑖᓂᓗᓐᓃᑦ ᐊᒻᒪᓗ 
ᐃᓚᒋᔭᐅᓗᓂ ᐃᒡᓗᒥᐅᑕᐅᖃᑎᒌᒃᑐᓂ ᑮᓇᐅᔭᓕᐅᖅᑐᓂ $75,000-ᓂᒃ ᐊᑖᓂᓘᓐᓃᑦ. ᐊᓯᖏᑦ 
ᒪᓕᒃᑕᐅᔭᕆᐊᖃᖅᓯᒪᕙᒃᑐᑦ ᓇᓗᓇᐃᖅᓯᔪᓐᓇᕐᓂᖅ ᐱᔭᕆᐊᖃᓪᓚᑦᑖᕐᓂᕐᒧᑦ ᐱᖁᑎᓂᒃ, ᐊᒻᒪᓗ ᐊᖏᔫᑎᓂᒃ 
ᐱᖁᑎᑖᖅᓯᒪᖏᓪᓗᓂ ᓯᑕᒪᓂᒃ ᐅᑭᐅᓂᒃ ᖄᖏᓵᖅᑐᓂᒃ.  

CEP-ᑯᑦ ᐊᑐᐃᓐᓇᐅᑎᑕᐅᕙᒃᑐᑦ ᑐᓐᖓᕕᒃᑯᓐᓄᑦ ᐃᓚᒋᓪᓗᒋᑦ HTO-ᑯᑦ. ᓄᓇᓕᖕᓂ HTO-ᑯᑦ ᑲᑎᒪᔨᖏᑦ ᑲᒪᔨᐅᔪᑦ 
ᕿᒥᕐᕈᐊᕆᖃᕐᓂᕐᒥᒃ ᐆᒃᑐᕈᑎᓂᒃ ᐱᔭᐅᔪᓂᒃ ᓄᓇᒥᓂᒃ. ᐆᒃᑐᕈᑏᑦ ᑕᑕᑎᒐᒃᓴᐃᑦ ᑕᑕᑎᖅᑕᐅᓲᑦ ᐊᖑᓇᓱᒃᑎᒧᑦ 
ᐊᖑᓇᓱᒃᑎᒃᑯᓐᓂ, ᑐᓐᖓᕕᒃᑯᓪᓗ ᑭᓯᐊᓂ ᑐᓂᔭᐅᖃᑦᑕᖅᑐᑦ ᐆᒃᑐᕈᑎᓂᒃ ᕿᒥᕐᕈᐊᖅᑕᐅᓯᒪᔪᓂᒃ ᑭᓯᐊᓂ ᐊᒻᒪᓗ 
ᐊᖏᖅᑕᐅᓯᒪᔪᓂᒃ ᑭᓯᐊᓂ HTO-ᑯᓐᓄᑦ. ᒪᓕᒡᓗᒋᑦ ᑮᓇᐅᔭᓕᐊᑦ ᐊᒻᒪᓗ ᖃᑉᓯᑦ ᑲᒪᒋᔭᐅᖕᒪᖔᑕ, ᑐᒃᓯᕋᖅᑐᖅ 
ᐃᓚᖏᓐᓂᒃ ᐊᑭᓖᔭᕆᐊᖃᕋᔭᖅᑐᒃᓴᐅᔪᖅ ᐊᔾᔨᒌᓂᒃᑯᑦ. ᐊᖏᖅᑕᐅᓯᒪᔪᑦ ᐆᒃᑐᖅᓯᒪᔪᑦ ᐊᑎᓕᐅᕆᐊᖃᖅᑐᑦ 
ᐃᑲᔪᖅᑕᐅᓂᖏᓐᓄᑦ ᐊᖏᕈᑎᓂᒃ ᑐᓐᖓᕕᒃᑯᓐᓂ, ᑕᐃᓐᓇ ᐊᖑᓇᓱᒃᑎ ᐱᖁᒥᒃ ᑎᒍᓯᔪᓐᓇᕐᓂᐊᕐᒪᑕ 
ᐊᔾᔭᖅᑕᐅᑎᓪᓗᒍ. ᐱᖁᑏᑦ ᐊᔾᔭᖅᑕᐅᕙᒃᑐᑦ ᐊᖏᕐᕋᕆᔭᐅᔪᓄᑦ ᓄᓇᓕᖕᓄᑦ ᐊᖏᖅᑕᐅᓯᒪᑦᑎᐊᖅᑐᓄᑦ 
ᐆᒃᑐᖅᓯᒪᔪᓄᑦ, ᐅᒥᐊᕐᔪᐊᒃᑯᑦ ᑎᑭᑎᑕᐅᓪᓗᑎᒃ. ᐊᖑᓇᓱᒃᑏᑦ HTO-ᑯᑦ ᐃᓚᒋᔭᐅᖏᓐᓇᓕᒫᓱᑦ ᑕᒪᒃᑯᐊ 
ᐃᖏᕐᕋᑎᑕᐅᓂᖏᓐᓂ.  

2001-2005-ᒥ, $2,000,000 ᑮᓇᐅᔭᐃᑦ ᐊᑐᖅᑐᒃᓴᓕᐊᖑᓚᐅᖅᑐᑦ ᐊᖏᔫᑎᓄᑦ ᐱᖁᑎᑖᕈᑎᓄᑦ, ᐊᒻᒪᓗ 
ᐊᑐᖅᑕᐅᓪᓚᑖᖅᓯᒪᔪᑦ ᑕᐃᒫᑎᒋ ᐊᖏᓂᖃᐃᓐᓇᓲᑦ; ᐊᒥᒐᕐᓂᖏᑦ ᖃᖓᑐᐃᓐᓇᖅ ᐊᕐᕋᒎᒥ ᓴᕿᓯᒪᔪᑦ 
ᐊᐅᓚᑕᐅᓂᖏᓐᓄᑐᐃᓐᓇᖅ, ᐱᔪᒪᔭᐅᓂᖏᓐᓅᖏᑦᑐᖅ. 2005-ᖑᑎᓪᓗᒍ,  $1,976,667 ᐊᑐᖅᑕᐅᓚᐅᖅᑐᑦ 
ᓂᐅᕕᐅᑎᓄᑦ ᐊᖏᔪᑎᓄᑦ ᐱᖁᑎᓄᑦ ᓲᕐᓗ ᓯᑭᑑᕐᓄᑦ, ᕼᐋᓐᑕᓄᑦ, ᐅᒥᐊᑦ, ᐊᐅᓚᑕᐅᓂᖏᑦ ᐊᒻᒪᓗ ᑲᑎᓪᓗᒋᑦ 274 
ᐃᓄᐃᑦ ᐃᑲᔪᖅᑕᐅᓚᐅᖅᑐᑦ ᐊᑖᒍᑦ ᐃᑲᔪᑏᑦ.  

2.3.2. ᒥᑭᓐᓂᖅᓴᓂᒃ ᐱᖁᑎᑖᕈᑏᑦ (SEP) 

ᒥᑭᓐᓂᖅᓴᓂᒃ ᐱᖁᑎᑖᕈᑏᑦ (SEP) ᓴᖅᑭᑕᐅᓯᒪᔪᑦ ᐃᑲᔪᑕᐅᓪᓗᑎᒃ  ᐊᖑᓇᓱᒃᑎᓄᑦ ᐃᓕᖁᓯᑐᖃᕐᒥᒍᑦ ᐃᓅᔪᓄᑦ. 
ᐱᖅᑯᑏᑦ ᐃᑲᔫᑕᐅᕙᒃᑐᑦ ᐊᑭᖃᖅᓱᑎᒃ ᐊᑖᒍᑦ ᑖᒃᑯᐊ ᐃᑲᔫᑎᑦ ᓂᐅᕕᐅᑎᓄᑦ, ᓲᕐᓗ ᓇᓃᓐᓂᕐᒧᑦ ᓇᓗᓇᐃᒃᑯᑕᕐᓄᑦ, 
(GPS), ᐊᒥᓱᓂᒃ ᑐᓵᔪᓐᓇᖅᑐᓂᒃ ᓈᓚᐅᑏᓂᒃ, ᐅᖄᓚᐅᑏᑦ ᓇᐸᔪᖃᕆᐊᖃᖏᑦᑐᑦ, ᓄᓕᐊᑦ (ᒪᑦᑎᑕᐅᑏᑦ), 
ᕿᐱᐊᓗᐃᑦ, ᐳᑦᑕᖅᑯᑏᑦ, ᐊᖏᔪᑎᑦ ᒥᖅᓲᑏᑦ ᐊᒻᒪᓗ ᒥᖅᓲᑎᑐᐃᓐᓇᐃᑦ.  

ᒥᑭᓐᓂᖅᓴᓂᒃ ᐱᖁᑎᑖᕈᑏᑦ ᒪᑐᐃᖓᓲᑦ ᑕᒪᐃᓐᓄᑦ ᐊᖑᓇᓱᒃᑎᓄᑦ ᓄᓇᓕᖕᓄ, ᑮᓇᐅᔭᓕᐊᖑᔪᑦ 
ᖃᐅᔨᓴᖅᑕᐅᖃᑦᑕᖏᖢᑎᒃ. ᐱᖁᑏᑦ ᓂᐅᕕᖅᑕᐅᔪᑦ ᐊᑖᒍᑦ ᐊᖑᓇᓱᒃᑎᓄᑦ ᐃᑲᔪᑎᒃᑎᒍᑦ ᓇᒃᓯᐅᔾᔭᐅᕙᒃᑐᑦ 
ᐊᖑᓇᓱᒃᑎᓄᑦ ᓂᐅᕕᐊᖑᓂᐊᕐᒪᑕ ᐊᖑᓇᓱᒃᑎᓄᑦ (ᓄᓇᑖᖃᑕᐅᓯᒪᔪᓄᑦ) ᐊᑭᑭᒡᓕᒋᐊᖅᑕᐅᓯᒪᓪᓗᑎᒃ. ᑐᓐᖓᕕᒃᑯᑦ 
ᓂᐅᕕᖃᑦᑕᖅᑐᑦ ᐱᖁᑎᓂᒃ ᓂᐅᕕᐊᒃᓴᖃᖅᑎᑕᐅᔪᓂᒃ ᐊᑭᑭᓐᓂᖅᐸᓂᒃ ᓂᐅᕐᕈᑎᒃᓴᖃᕐᑐᓂᒃ, ᐊᒻᒪᓗ ᓂᐅᕕᕐᕖᑦ 
ᑐᔪᐃᖃᑦᑕᖅᑐᑦ ᐱᖁᑎᓂᒃ ᓄᓇᓕᖕᓄᑦ ᐱᔪᒪᔭᐅᔪᓂᒃ. ᐊᒥᒐᖃᑦᑕᕐᓂᖏᓐᓄᑦ ᒥᑭᓐᓂᖅᓴᐃᑦ ᐱᖁᑏᑦ ᐱᑕᖃᕐᓂᖏᑦ 
ᐊᑐᓂ ᓄᓇᓕᖕᓄᑦ, ᒪᓕᒐᖃᖅᑎᑕᐅᔪᑦ ᐱᔭᐅᔪᓐᓇᖃᑦᑕᕐᓂᖏᓐᓄᑦ ᐱᖁᑏᑦ. ᐊᑭᑐᓂᖅᓴᐃᑦ ᒥᑭᓐᓂᖅᓴᐃᑦ ᐱᖁᑎᑦ 
ᓇᓗᓇᐃᖅᑕᐅᖃᑦᑕᖅᑐᑦ ᐊᖑᓇᓱᒃᑎᓄᑦ ᐃᑲᔪᑎᓕᕆᔨᒃᑯᓐᓄᑦ ᐊᒻᒪᓗ ᐊᒪᓯᑎᑕᐅᔭᕆᐊᖃᖅᓱᑎᒃ ᓄᓇᓕᖕᒥᐅᑦ, 
ᐊᒧᔭᐅᔪᓪᓗ ᐊᑎᖏᑦ ᓯᕗᓕᐅᕙᒃᑐᑦ ᓂᐅᕕᕈᓐᓇᕐᓂᕐᒥᒃ, ᑕᑕᑎᕆᖄᓚᐅᖅᓱᑎᒃ ᐊᒧᔭᐅᓂᐊᖅᑐᓂᒃ ᐊᑎᕐᓂᒃ 
ᐆᒃᑐᕈᑎᓂᒃ, ᐊᑕᐅᓯᕐᓇᕐᓗ ᐊᑕᐅᓯᕐᒥᒃ ᐃᒡᓗᒥᐅᑕᐅᖃᑕᐅᔪᖅ ᐆᒃᑐᕈᓐᓇᖅᓱᓂ ᐊᒧᔭᐅᓂᐊᖅᑐᓂ. ᐊᔾᔨᖏᓐᓂᒃ 
ᐊᒥᓲᓂᖏᓐᓂᒃ ᐊᑭᖏᑦ ᐊᑭᓕᖅᑕᐅᔭᕆᐊᖃᖅᑐᑦ ᓂᐅᕕᕐᓂᐊᓕᖅᑐᒧᑦ 15 ᐅᓪᓗᐃᑦ ᐃᓗᐊᓂ, ᐊᑎᖓ 
ᐊᒧᔭᐅᓚᐅᖅᑎᓪᓗᒍ. ᐊᑭᑭᓐᓂᖅᓴᐃᑦ ᐱᖁᑏᑦ ᓂᐅᕕᖅᑕᐅᖃᑦᑕᖅᑐᑦ ᓂᐅᕕᖄᕈᓐᓇᖅᑐᑐᐃᓇᕐᓄᑦ ᓯᕗᓪᓕᐅᔪᓄᑦ.  

ᐊᕐᕋᒍᑕᒫᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ ᒥᑭᓐᓂᖅᓴᓄᑦ ᐱᖁᑎᑖᕈᑎᒃᓴᓄᑦ ᒫᓐᓇ $250,000-ᖑᔪᑦ. ᑭᓯᐊᓂ 
ᐱᔪᒪᔭᐅᓗᐊᕐᓂᖏᓐᓄᑦ SEP, ᐊᒻᒪᓗ 2005-ᒥ ᐊᑐᓚᐅᕐᓂᖏᓐᓄᑦ ᑐᓐᖓᕕᒃᑯᑦ  $371,648-ᓂᒃ ᒥᑭᓐᓂᖅᓴᓄᑦ 
ᐱᖁᑎᓄᑦ SEP-ᓄᑦ, 50%-ᑲᓴᒥᒃ ᐅᖓᑕᐅᔾᔨᓯᒪᓚᐅᖅᑐᑦ ᑮᓇᐅᔭᓂᒃ ᐊᑐᖅᑐᒃᓴᐅᓕᐊᖑᓚᐅᖅᑐᓂᒃ. ᓯᕗᓂᐊᓂ 
ᐊᕐᕌᒍᓚᐅᖅᑐᒥ, $576,478 ᐊᑐᖅᑕᐅᓚᐅᖅᑐᑦ ᒥᑭᓐᓂᖅᓴᓄᑦ ᐱᖁᑎᑖᕈᑎᓄᑦ, ᐊᒥᐊᒃᑯᖃᓚᐅᖅᑐᓂᒃ 
ᑮᓇᐅᔭᒃᓴᕆᔭᐅᓚᐅᖅᑐᓂᒃ ᓯᕗᓂᐊᓂᒃ ᐊᕐᕌᒍᓚᐅᖅᑐᒥᒃ. ᑕᐃᒪᐃᒃᑲᓗᐊᖅᑎᓪᓗᒋᓪᓗᓐᓃᑦ, ᑲᑎᓪᓗᒋᑦ ᑐᓂᔭᐅᓯᒪᔪᑦ 
ᒪᕐᕈᖕᓂ ᐊᕐᕌᒍᓂ 2003 ᐊᒻᒪᓗ 2004-ᒥ ᐊᖏᓂᖅᓴᐅᓚᐅᖅᑐᑦ 16%-ᒥᒃ ᑕᒪᐃᓐᓂᒃ ᑲᑎᑕᐅᓯᒪᔪᓂ ᐊᑐᖅᑐᒃᓴᓂᒃ 
ᒪᕐᕈᖕᓄᑦ ᐊᕐᕋᒎᖕᓄᑦ.  

ᐊᕕᒃᑐᖅᓯᒪᓂᖏᑦ 2 

ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 
ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑎᖏᑦ 

 ᑮᓇᐅᔭᐃᑦ ᐊᑐᖅᑐᒃᓴᕕᓃᑦ ᐊᑐᖅᑕᐅᓪᓚᕆᓚᐅᖅᑐᓪᓗ ᑮᓇᐅᔭᐃᑦ 2001-2005 

 
2001 2002 2003 2004 

ᐃᑲᔫᑏᑦ 
ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅᑐᒃᓴᐃᑦ ᐊᑐᖅᑕᐅᓚᐅᖅᑐᑦ ᐊᑐᖅ

CEP ᐊᖏᔫᑎᓄᑦ ᐱᖁᑎᑖᕈᑏᑦ   2,000,000   1,948,376   2,000,000   2,003,185    2,000,000    1,643,140    2,000,000   1,665,580    2,0
ᕿᑭᖅᑕᓂ - ᑲᓇᖕᓇᖅ        437,799         505,781         421,076         392,919    
ᕿᑭᖅᑕᓂ - ᓂᒋᖅ        568,388         526,584         422,250         467,335    
ᑭᕙᓪᓕᖅ        507,747         540,568         432,081         400,961    
ᕿᑎᖅᒥᐅᑦ        434,441         430,253         367,733         404,366    

SEP ᒥᑭᓐᓂᖅᓴᐃᑦ ᐱᖁᑎᑖᕈᑏᑦ            107,351        250,000        4,410      250,000     576,478       

ᐊᕐᓇᐃᑦ ᐊᖑᓇᓱᖃᑕᐅᓂᕐᒧᑦ                 250,000        35,000       
ᕿᑭᖅᑕᓂ - ᑲᓇᖕᓇᖅ                    50,000    
ᕿᑭᖅᑕᓂ - ᓂᒋᖅ                    50,000    
ᑭᕙᓪᓕᖅ                    50,000    
ᕿᑎᖅᒥᐅᑦ                    50,000    
ᓄᓇᕗᒻᒥ ᐊᖑᓇᓱᑦᑎᓄᑦ ᐃᑲᔪᑏᑦ                   50,000    

TKEP ᐃᓕᖁᓯᑐᖃᓕᕆᓂᕐᒧᑦ                 200,000        40,000       
ᕿᑭᖅᑕᓂ - ᑲᓇᖕᓇᖅ                    50,000    
ᕿᑭᖅᑕᓂ - ᓂᒋᖅ                    50,000    
ᑭᕙᓪᓕᖅ                    50,000    
ᕿᑎᖅᒥᐅᑦ                    50,000    

CHP ᓄᓇᓕᖕᓂ ᐊᖑᓇᓱᒋᔾᔨᓂᖅ              30,199                 -                 -       
ᓄᓇᓕᖕᓂ ᐊᖑᓇᓱᒍᔾᔨᓂᕐᒧᑦ       N/A   N/A   N/A   
ᐅᒥᐊᑦ ᐊᐅᓚᑦᑎᓂᖅ/ᐊᕿᐅᒪᓂᖅ             30,199                 -                 -    

ᑲᑎᓪᓗᒋᑦ   2,000,000   1,948,376   2,000,000   2,140,735    2,000,000    1,647,550    2,450,000   2,317,058    2,8

ᓇᑭᖔᕐᒪᖔᑕ ᖃᐅᔨᒪᔾᔪᑏᑦ: ᓄᓇᕗᑦ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔪᑎᓕᕆᔨᒃᑯᖏᑦ

2.3.3. ᓄᓇᓕᖕᓂ ᐊᖑᓇᓱᒍᔾᔨᖃᑦᑕᕐᓂᕐᒧᑦ 

ᓄᓇᓕᖕᓂ ᐊᖑᓇᓱᒋᐊᕈᔾᔨᓂᕐᒧᑦ ᐃᑲᔪᑏᑦ Community Harvest Program (CHP) ᓴᕿᑕᐅᓚᐅᖅᓯᒪᔪᑦ 
ᑮᓇᐅᔭᒃᑯᑦ ᐃᑲᔪᕈᑎᐅᓪᓗᑎᒃ ᓄᓇᖕᓕᓂ ᐊᖑᓇᓱᒃᑏᑦ HTO-ᑯᑦ ᓄᓇᓕᖕᒥᐅᓂᒃ ᐊᖑᓇᓱᒍᔾᔨᔾᔪᑎᒃᓴᖏᓐᓄᑦ 
ᐃᑲᔪᖅᑕᐅᓂᐊᕐᒪᑕ ᓄᓇᓕᖕᒥᐅᑦ. ᓂᕿᑦ ᓂᕿᑖᕆᔭᐅᔪᑦ ᐊᖑᓇᓱᒍᔾᔨᕐᓂᒥᕐᒃ ᑐᓂᐅᖃᖅᑕᐅᔪᓐᓇᖅᑐᑦ: 

• ᓄᓇᓕᖕᒥᐅᓂᒃ ᓂᕆᕕᔾᔪᐊᖅᑎᑦᑎᓂᒃᑯᑦ; ᐊᒻᒪᓗ/ᐅᕙᓘᓐᓃᑦ 

• ᓂᕈᐊᖅᑕᐅᓯᒪᔪᓄᑦ ᓄᓇᓕᖕᒥᐅᓄᑦ, ᓲᕐᓗ ᐃᓐᓇᑐᖃᐃᑦ, ᐃᓚᒌᒃᑐᓄᑦ ᐊᖑᓇᓱᒍᓐᓇᖏᑦᑐᓄᑦ, 
ᐅᐃᒡᒋᖅᓯᒪᔪᓄᑦ, ᒪᒃᑯᒃᑐᓄᑦ, ᐊᓯᒐᓗᐊᖏᓄᓪᓗ; 

ᑕᒪᕐᒥᒃ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ $100,000 ᐊᑐᐃᓐᓇᐅᔪᑦ ᐊᑖᒍᑦ ᑖᒃᑯᐊ ᐃᑲᔪᑎᑦ ᐊᒻᒪ HTO-ᑯᑦ ᐊᖏᓂᖅᐹᒥᒃ 
ᐱᑐᐃᓐᓇᕆᐊᖃᖅᖢᑎᒃ $3,000-ᒥᒃ ᓄᓇᓕᖕᓂ ᐊᖑᓇᓱᒋᐊᕈᔾᔨᓂᕐᒧᑦ ᐊᑐᕐᓂᐊᖅᑐᓂᒃ. 2005-ᒥ ᑲᑎᖦᖢᒍ 
$55,961 ᐊᑐᖅᑕᐅᓚᐅᖅᑐᖅ ᑕᒪᑐᒧᖓ, ᐊᑭᓕᐅᑕᐅᓪᓗᓂ 27-ᓄᑦ ᖃᓄᐃᓕᐅᕈᑕᐅᔪᓄᑦ. 

ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑏᑦ ᐃᓚᓕᐅᔾᔨᓯᒪᖕᒥᔪᑦ ᓯᕗᓂᐊᓂ ᓄᓇᓕᖕᓂ ᐅᒥᐊᕐᓄᑦ ᐊᐅᓚᑦᑎᔾᔪᑎᒃᓴᓂᒃ 
ᐋᕿᐅᒪᔾᔪᑎᒃᓴᖏᓂᓗ ᐊᑖᒍᑦ ᓄᓇᓕᖕᓂ ᐊᖑᓇᓱᒍᔾᔨᔾᔪᑎᒃᑯᑦ. ᐊᕐᕌᒎᑕᒫᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ $77,000 
ᓴᓂᕐᕙᖅᑕᐅᓯᒪᓚᐅᖅᑐᑦ ᐊᐅᓚᑦᑎᓂᕐᒧᑦ ᐋᕿᐅᒪᔾᔪᑎᒃᓴᖏᓄᓪᓗ ᐃᑲᔪᑎᓄᑦ ᑖᒃᑯᐊ ᐃᑲᔪᑏᑦ ᐊᑖᒍᑦ. ᓄᓇᓕᖕᓄᑦ 
ᐅᒥᐊᕐᓄᑦ ᐃᑲᔪᑏᑦ ᐱᑕᖃᖅᑐᑦ ᑮᓇᐅᔭᒃᓴᓂᒃ ᐃᒪᕐᒥᒃ ᐊᖑᓇᓱᖕᓂᕐᒧᑦ ᓄᓇᓕᖕᓂ, ᓄᓇᓕᖕᒥᐅᓄᑦ 
ᐅᒥᐊᖁᑎᖃᖅᑐᓂ. ᐊᑭᓕᖅᑐᕆᐊᓖᑦ ᓲᕐᓗ ᐅᖅᓱᖅᓴᐃᑦ, ᐅᖅᓱᐊᓗᐃᑦ, ᓈᑉᑕ, ᐊᑭᓕᖅᑐᖅᑕᐅᔾᔪᑎᒃᓴᐃᓪᓗ 
ᐊᖓᔪᖄᕐᒧᑦ ᐅᒥᐊᕐᒧᑦ ᐊᒻᒪᓗ ᐅᒥᐊᖅᑐᖅᑎᓄᑦ ᐱᔭᐅᔪᓐᓇᕐᒥᔪᑦ ᑖᒃᑯᐊ ᐊᑖᒍᑦ ᐊᑐᖅᑕᐅᕙᒃᑐᑦ.  

ᓄᓇᓕᖕᓂ ᐅᒥᐊᕐᓄᑦ ᐃᑲᔪᑏᑦ ᐊᑐᖅᑕᐅᒐᔪᖏᑦᑐᒻᒪᕆᐊᓗᐃᑦ, $30,199 ᐊᑐᖅᑕᐅᓚᐅᖅᓱᑎᒃ 2002-ᒥ ᐊᒻᒪᓗ  
$549-ᑐᐃᓐᓇᐃᑦ ᐊᕐᕌᒎᒥ 2005. ᐅᖃᐅᓯᐅᓯᒪᔪᖅ ᑮᓇᐅᔭᓕᕆᓂᖅ ᓴᓇᔨᓂᒡᓗ ᐊᒥᒐᖅᓯᓂᖅ ᐊᒃᓱᕉᑕᐅᕙᒃᑐᖅ 
HTO-ᑯᓐᓄᑦ ᐊᓯᖏᓐᓂᒃ ᓄᓇᓕᖕᓂ ᑕᐃᒪᐃᑦᑑᖕᒪᑦ ᑕᒪᓐᓇ ᐃᑲᔫᑎ ᐊᑐᖅᑕᐅᖏᓗᐊᕐᓂᖓᓄᑦ. ᒫᓐᓇᐅᔪᖅ 
ᖃᑉᓰᓐᓇᑦ ᓄᓇᓖᑦ ᓇᒥᓂᖃᖅᑐᑦ ᐅᒥᐊᓂᒃ, ᐊᒻᒪᓗ ᐅᒥᐊᖃᕋᓗᐊᕐᓗᓂ ᐸᐸᑦᑎᓇᓱᖕᓂᖅ ᐋᖅᑭᐅᒪᑎᑦᑎᓂᕐᓗ 
ᑮᓇᐅᔭᐃᔭᕈᑕᐅᓪᓚᕆᒍᓐᓇᖅᖢᓂ. 

2.3.4. ᐊᕐᓇᐃᑦ ᐃᓚᒋᔭᐅᓂᖏᑦ ᐊᖑᓇᓱᖕᓂᕐᒥ ᐊᒻᒪᓗ ᐃᓕᖁᓯᑐᖃᕐᓂᒃ 
ᐃᓕᓐᓂᐊᖅᑎᑦᑎᔾᔪᑏᑦ 

ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔪᑏᑦ ᓴᕿᑦᑎᔭᕆᐅᓚᐅᖅᑐᑦ ᓯᕗᓪᓕᖅᐸᓂᒃ ᒪᕐᕈᖕᓂᒃ ᓄᑖᓂᒃ ᐃᑲᔪᑎᒃᓴᓂᒃ, 2004-
ᖑᑎᓪᓗᒍ: ᐊᕐᓇᐃᑦ ᐃᓚᒋᔭᐅᕙᖕᓂᖏᑦ ᐊᖑᓇᓱᖕᓂᕐᒥ ᐊᒻᒪᓗ ᐃᓕᖁᓯᑐᖃᕐᓂᒃ ᐃᓕᓴᐃᔾᔪᑎᓂᕐᒃ. 
ᐱᑕᖃᕐᓂᑯᒐᓗᐊᖅᓱᑎᒃ ᓯᕗᓂᐊᒍᑦ ᐃᓕᑕᕆᔭᐅᓯᒪᒻᒪᕆᖏᓱᑎᒃ ᐃᖕᒥᒃᑯᑦ, ᐱᒋᐊᖅᓱᑎᒃ ᓯᑎᐱᕆ 2004-ᒥ 
ᐃᓕᑕᕆᔭᐅᓂᖅᓴᐅᓕᓚᐅᖅᑐᑦ ᓴᕿᑕᐅᑦᑎᐊᖅᓱᑎᒃ, ᒪᓕᒐᖃᓕᖅᓱᑎᒃ ᐊᑐᖅᑕᐅᔪᓐᓇᕐᓂᖏᑦ ᐊᒻᒪᓗ 
ᑕᑕᑎᒐᒃᓴᖃᓕᖅᓱᑎᒃ ᑎᑎᕋᕐᕕᒃᓴᓂᒃ. ᑕᒪᒃᑯᐊ ᐊᑐᕐᓂᖃᖅᑐᑦ ᑐᕋᖓᓪᓗᑎᒃ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ 
ᓄᓇᓕᖕᓂ ᑎᒥᐅᔪᑦ ᑲᑐᔾᔨᖃᑎᒌᖑᔪᓗᓐᓃᑦ ᐊᑐᐃᓐᓇᐅᑎᑦᑎᔨᐅᓂᕐᒥᒃ ᐃᑲᑎᓂᒃ. ᑕᒪᒃᑯᐊ ᐊᑐᕆᐊᖃᖅᑐᑦ 
ᖃᐅᔨᒪᔭᐅᓕᖅᑎᑦᑎᓂᖅᓴᐅᓂᕐᒧᑦ ᐃᓕᖅᑯᓯᑐᖃᒃᑯᑦ ᐊᖑᓇᓱᖕᓂᕐᒥᒃ ᐃᑲᔪᖅᑕᐅᓗᑎᒃ ᐃᓄᐃᑦ 
ᖃᐅᔨᒪᔭᐅᓕᕆᐊᖃᕐᓂᖏᑦ ᐃᓄᖕᓄᑦ ᐱᒻᒪᕆᐅᑎᑕᐅᔪᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ.  

ᐊᑖᒍᑦ ᐊᕐᓇᐃᑦ ᐃᓚᒋᔭᐅᓂᖏᑦ ᐊᖑᓇᓱᖕᓂᕐᒥ ᐊᑐᖅᑕᐅᕙᒃᑐᓂ, ᐊᕐᓇᐃᑦ ᐅᒃᑐᕈᓐᓇᖅᑐᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᓕᖁᖅᑐᖃᕐᒥᓂᒃ, ᐃᓚᒋᔭᐅᔪᓂᒃ ᐊᖑᓇᓱᖕᓂᕐᒧᑦ ᐱᓕᕆᐊᖑᕙᒃᑐᓂᒃ, ᓲᕐᓗ 
ᒥᖅᓱᕐᓂᕐᒥᒃ. ᑕᒃᑯᓇᓂ ᐊᑭᓕᐅᑎᒃᓴᖅᑖᕈᓐᓇᖅᑐᑦ ᐃᓕᓐᓂᐊᖅᑎᑦᑎᓂᐊᖅᑐᒧᑦ, ᐱᖁᑎᓄᑦ, ᐊᒻᒪᓗ ᓴᓇᕐᕈᑎᒃᓴᓄᑦ. 
ᐊᓯᖏᓐᓂᒃ ᐱᓕᕆᔪᓐᓇᕐᒥᔪᑦ ᓲᕐᓗ ᕿᓯᓕᕆᓂᕐᒥᒡᓗᓐᓃᑦ ᐊᒥᓕᕆᓂᕐᒥᒡᓗᓐᓃᑦ, ᐊᑐᖅᑕᐅᓂᖏᓐᓂᒃ ᑎᒥᖏ 
ᐊᔾᔨᒌᖏᑦᑐᑦ ᐆᒪᔪᕐᓂ. ᓯᕗᓪᓕᕐᒥ, $7,000 ᐊᑐᐃᓐᓇᐅᓚᐅᖅᓯᒪᔪᑦ ᐊᑐᓂ ᓄᓇᓕᖕᓄ. ᑭᓯᐊᓂ 
ᐋᕿᐅᒪᑦᑎᐊᖏᓗᐊᕐᓂᖏᓐᓄᑦ ᓯᕗᓪᓕᐅᔭᕆᐊᖃᖅᑐᓄᑦ ᐱᔭᐅᔭᕆᐊᖃᖅᑐᓄᑦ, ᑕᒪᕐᒥᒃ ᐆᒃᑐᕈᑏᑦ ᐱᓇᓱᒃᑐᓂ 
ᕿᒥᕐᕈᐊᖅᑕᐅᖃᑦᑕᓕᖅᑐᑦ ᓯᕗᓪᓕᐅᔭᕆᐊᖃᖅᑐᑦ ᐃᓱᒪᒋᔭᐅᖄᓚᐅᖅᓱᑎᒃ, ᐊᒻᒪᓗ ᐊᖏᖅᑕᐅᓯᒪᔪᑦ 

ᐱᓕᕆᐊᖑᓂᐊᖅᑐᑦ ᐱᑎᑕᐅᖃᑦᑕᖅᑐᑦ ᒥᑭᓐᓂᖅᐸᓂᒃ $12,000ᓂᒃ. ᐆᒃᑐᕈᑎᑦ ᑕᑕᑎᒐᒃᓴᐃᑦ ᑐᓂᔭᐅᖃᑦᑕᖅᑐᑦ 
HTO-ᑯᓐᓄᑦ ᐊᒻᒪᓗ ᓄᓇᓕᖕᓂ ᑐᑭᓯᓂᐊᖅᑎᒃᑯᑦ. ᓄᓇᓕᖕᓂ ᑐᑭᓯᓂᐊᖅᑎᐅᔪᑦ ᑐᓐᖓᕕᒃᑯᓐᓄᑦ, 
ᐱᓕᕆᔨᐅᑎᑕᐅᓪᓗᑎᒃ ᐊᕕᕐᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᖃᔨᑎᒌᖏᓐᓄᑦ, ᑐᓴᐅᒪᑎᑦᑎᖃᑦᑕᕆᐊᖃᖅᑐᑦ 
ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑎᐅᖃᑕᕐᓗᑎᒡᓗ ᐃᓄᖕᓂᒃ ᑕᑕᑎᕆᐊᖃᖅᑐᓂᒃ. ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ 
ᐃᑲᔪᕈᓐᓇᕐᒥᔪᑦ ᐃᓄᖕᓂᒃ ᑕᑕᑎᕆᓂᒃᑯᑦ.  

ᐊᑐᖅᑕᐅᖏᑦᑐᒻᒪᕆᐊᓘᖃᑦᑕᖅᑐᑦ ᓱᓕ ᑖᒃᑯᐊ ᐃᑲᔪᑎᑦ: ᑮᓇᐅᔭᓂ ᐊᑐᖅᑐᒃᓴᐅᓕᐊᖑᓚᐅᖅᑐᑦ ᐊᕐᕌᒎᑕᒫᖅ 
ᑕᒪᒃᑯᓂᖓ ᐃᑲᔪᑎᓄᑦ, $35,000-ᑐᐃᓐᓇᐃᑦ ᐊᑐᖅᑕᐅᓚᐅᖅᑐᑦ  2004-ᒥ  ᐊᒻᒪᓗ   $41,825 2005-ᒥ.  

ᐃᓕᖁᓯᑐᖃᕐᓂᒃ ᐃᓕᓐᓂᐊᖅᑎᑦᑎᔾᔪᑏᑦ ᐊᔾᔨᑲᓴᖏᓐᓂᒃ ᒪᓕᒐᖃᖅᑎᑕᐅᔪᑦ ᐊᕐᓇᐃᑦ ᐃᓚᒋᔭᐅᓂᖏᓐᓄᑦ 
ᐃᑲᔪᑎᓄᑦ, ᑮᓇᐅᔭᐃᓪᓗ ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᒃ ᐃᓕᖅᑯᓯᑐᖃᕐᓂᒃ ᐊᔪᕈᓂᖅᓴᐃᓂᕐᒧᑦ. ᒪᒃᑯᒃᑐᑦ 
ᓄᓇᒦᑎᑕᐅᖃᑕᕐᓂᖏᑦ ᖁᕕᐊᒋᔭᐅᓯᒪᓪᓚᕆᖕᒪᑕ ᐊᑖᓂ ᑖᒃᑯᐊ ᐃᑲᔪᑎᑦ, ᐊᒻᒪᓗ ᓄᓇᒧᖓᐅᑎᑕᐅᓂᖏᑦ ᒪᒃᑯᒃᑐᐃᑦ 
ᐃᓐᓇᑐᖃᐃᓪᓗ. ᐊᑭᓕᖅᑐᐃᔾᔪᑎᒃᓴᐃᑦ ᐱᑕᖃᖅᑐᑦ ᐃᓕᓐᓂᐊᖅᑎᑦᑎᔪᓄᑦ, ᑕᖁᐊᒃᓴᖏᓐᓄᑦ ᓴᓇᕐᕈᑎᒃᓴᖏᓄᓪᓗᓐ. 
ᐃᓕᖁᓯᑐᖃᕐᓂ ᐃᓕᓐᓂᐊᖅᑎᑦᑎᔾᔪᑏᑦ ᒪᓕᒐᖏᓐᓂ ᐃᑲᔪᖅᑕᐅᔪᓐᓇᕐᒥᔪᑦ ᐊᖑᓇᓱᒃᑎᓂᒃ ᐃᓕᓐᐊᖅᑎᑦᑎᓂᖅ, 
ᐊᒻᒪᓗ ᐊᖑᓇᓱᒍᑎᓂᒃ ᐃᓕᓐᓂᐊᕐᓂᖅ, ᓲᕐᓗ ᖁᑭᐅᓯᕆᑦᑎᐊᕆᐊᖃᕐᓂᖅ.  

ᐃᑲᔫᓯᐊᖅᑖᕋᓱᐊᕈᑎᑦ ᐆᒃᑐᕈᑏᑦ ᐊᔾᔨᑐᐃᓐᓇᑲᓴᖏᑦ ᐊᕐᓇᐃᑦ ᐃᓚᒋᔭᐅᓂᖏᓐᓄᑦ ᐊᖑᓇᓱᖕᓂᕐᒧᑦ ᐃᑲᔪᑎᓄᑦ, 
ᐊᒻᒪᓗ ᐆᒃᑐᕈᑏᑦ ᑕᑕᑎᖅᑕᐅᓯᒪᔪᑦ ᓄᓇᓕᖕᓂ ᕿᒥᕐᕈᐊᖅᑕᐅᖃᑦᑕᖅᑐᑦ ᐊᒻᒪᓗ ᓯᕗᓕᐅᑎᑕᐅᔭᕆᐊᖃᖅᑐᑦ 
ᐱᓕᕆᐊᒃᓴᐃᑦ ᐱᑎᑕᐅᖃᑦᑕᖅᑐᑦ $12,000-ᓂᒃ ᐊᑐᓂ ᐱᓕᕆᐊᖑᓂᐊᖅᑐᓄᑦ. ᑭᓯᐊᓂ, ᐊᑐᖅᑕᐅᓯᒪᑦᑎᐊᖏᒻᒥᔪᑦ 
ᐃᑲᔪᑎᑦ, ᑮᓇᐅᔭᐃᑦ ᐊᑐᖅᑐᒃᓴᓕᐊᖑᓯᒪᔪᓂᒃ $200,000-ᓂᒃ,  $40,000-ᖏᓐᓇᐃᑦ ᐊᑐᖅᑕᐅᓚᐅᖅᑐᑦ ᐊᕐᕌᒍᒥ 
2004 ᐊᒻᒪᓗ $41,400 2005-ᒥᒃ.  

2.4. ᓯᕗᓂᐊᒍᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑐᓐᖓᕕᒃᑯᑦ ᕿᒥᕐᕈᐊᕐᓂᕕᓂᖏᑦ ᐃᑲᔫᑎᓂᒃ 

2.4.1. ᓄᓇᕗᑦ ᒐᕙᒪᒃᑯᑦ ᐊᖑᓇᓱᒃᑎᓂᒃ ᐃᑲᔫᑎᓂᒃ ᕿᒥᕐᕈᐊᕐᓂᕕᓂᖏᑦ 

ᒪᐃ 2000-ᒥ, ᒥᓂᔅᑕᖓᑦ ᐃᑯᐱᒡᕕᓕᕆᔨᒃᑯᓐᓄᑦ ᑐᓴᖅᑎᑦᑎᓚᐅᖅᓯᒪᔪᖅ ᕿᒥᕐᕈᐊᖅᑕᐅᓂᐊᕐᓂᖏᓐᓂᒃ 
ᐃᖃᓇᐃᔭᕐᕕᖓᓐᓂ ᐊᖑᓇᓱᒃᑎᓄᑦ ᐃᑲᔫᑏᑦ. ᐃᖃᓇᐃᔭᕐᕕᖓᑦ ᑎᒍᐊᓚᐅᖅᓯᒪᔪᖅ ᐊᒥᓱᓂᒃ ᐃᑲᔫᑎᓂᒃ ᓄᓇᑦᓯᐊᑉ 
ᒐᕙᒪᒃᑯᖏᓐᓂᒃ, ᓄᓇᕘᖅᑖᕐᒪᑕ 1999-ᒥ, ᕿᒥᕐᕈᐊᖅᑕᐅᓕᓚᐅᖅᓯᒪᔪᑦ ᐃᑲᔪᑏᑦ 
ᐋᕿᒋᐊᖅᑕᐅᑦᑎᐊᕆᐊᖃᕐᓂᐊᕐᒪᖔᑕ ᖃᐅᔨᔭᐅᔭᕆᐊᖃᕐᓂᖏᓐᓄᑦ ᐃᓱᐊᕐᓂᖅᓴᐅᓗᑎᒃ ᓄᓇᕗᒻᒥᐅᓄᑦ 
ᐊᖑᓇᓱᒃᑎᓄᑦ. ᑕᑯᓇᒃᑕᐅᓗᐊᓚᐅᖅᑐᑦ ᑕᐃᒡᓱᒪᓂ ᕿᒥᕐᕈᐊᖅᑕᐅᔪᓂ ᑕᐃᔅᓱᒪᓂᐅᓚᐅᖅᑐᖅ ᓯᕗᓂᒃᓴᐅᓂᐊᖅᑐᒥᓗ 
ᐱᔭᕆᐊᖃᕐᓂᖏᑦ ᐊᖑᓇᓱᒃᑎᓄ ᐊᖏᖃᖃᑕᐅᔪᑦ ᐊᒻᒪᓗ ᑎᒥᖁᑎᖏᓐᓂᒃ ᑭᒡᒐᖅᑐᐃᕙᒃᑐᓂᒃ ᐊᖑᓇᓱᒃᑎᓂᒃ 
ᓄᓇᕗᒻᒥ.  

ᕿᒥᕐᕈᐊᖅᑕᐅᓚᐅᖅᑐᑦ ᐱᓕᕆᖃᑎᒌᒃᓱᑎᒃ ᐊᔾᔨᒌᖏᑦᑑᑎᓂᒃ ᐃᖃᓇᐃᔭᖅᑎᐅᔪᑦ ᑎᒥᐅᓕᖅᓱᑎᒃ; ᐊᒥᓱᒻᒪᕆᖕᓂᒃ 
ᑐᑭᓯᓂᐊᕐᕕᖃᖅᓱᑎᒃ ᐃᓄᖕᓂᒃ ᐊᖑᓇᓱᒃᑎᓂᒃ ᓄᓇᓕᖕᓂᓗ; ᐊᒻᒪᓗ ᐊᐱᖅᓱᖅᑕᐅᓪᓗᑎᒃ 125-ᖑᔪᑦ ᐃᓚᒋᔭᐅᔪᑦ 
ᐊᑐᐃᓐᓇᐅᑎᑕᐅᓂᖏᓐᓂ, ᓲᕐᓗ ᓄᓇᕗᑦ ᒐᕙᒪᒃᑯᖏᑦ, ᑐᓐᖓᕕᒃᑯᑦ, ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ 
ᑲᑐᔾᔨᖃᑎᒌᖑᔪᑦ ᐊᒻᒪᓗ ᐊᖑᓇᓱᒃᑎᓄᑦ ᒥᑭᒋᐊᕐᓂᐊᖅᑎᓄᓪᓗ ᑲᑐᔾᔨᖃᑎᒌᖕᓄᑦ ᐃᖃᓇᐃᔭᖅᑏᑦ. ᐊᒻᒪᑦᑕᐅᖅ, 
ᒥᓂᔅᑕᐅᑉ ᓴᕿᑎᓯᒪᔭᖏᑦ ᑐᑭᓯᓂᐊᖅᑏᑦ ᑲᑎᒪᑎᑦᑎᖃᑦᑕᓚᐅᖅᑐᑦ ᐅᖃᖃᑎᒋᖕᓂᐊᖅᑐᓂᒃ 8-ᓂ ᓄᓇᓕᖕᓂ 
ᐃᑲᔫᑎᑦ ᖃᓄᖅ ᐊᒥᒐᕐᒪᖔᑕ ᐊᖑᓇᓱᒃᑏᑦ ᐱᔭᕆᐊᖃᖅᑕᖏᓐᓂ. 

ᖃᐅᔨᓴᖅᑕᐅᑦᑎᐊᓚᐅᕋᓗᐊᖅᑎᓪᓗᒋᑦ ᖃᐅᔨᓴᖅᑕᐅᔪᑦ, ᑎᑎᕋᖅᑕᐅᓵᓚᐅᖅᓯᒪᔪᑦ ᐊᑐᐊᒐᒃᓴᐃᑦ (ᒪᓕᒐᒃᓴᐃᑦ) 
ᐊᖑᓇᓱᒃᑎᓄᑦ ᐃᑲᔪᑎᓄᑦ ᑐᕋᖓᓂᐊᖅᑐᑦ ᑲᔪᓯᓚᐅᖅᓯᒪᖏᑦᑐᑦ ᑭᖑᓪᓕᖅᐸᖓᓄᑦ, ᑲᔪᓯᑎᑕᐅᔪᑦ ᓄᖃᓕᓚᐅᕐᒪᑕ 
ᐃᓚᒌᓕᕆᐊᖃᕐᓂᖏᓐᓄᑦ ᐊᓯᖏᑦ ᑎᒥᐅᔪᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐃᖃᓇᐃᔭᕐᕕᑦ ᑕᐃᒫᒃ 
ᓇᓗᓇᐃᖅᑕᐅᑦᑎᐊᕆᐊᖃᕐᓂᖏᓐᓄᑦ ᐱᔭᐅᔭᕆᐊᖃᖅᑐᑦ.  

ᐃᓚᖏᑦ ᖃᐅᔨᓐᓇᖅᓯᓗᐊᓚᐅᖅᑐᑦ ᕿᒥᕐᕈᐊᖅᑕᐅᓂᖏᓐᓂ, ᐊᖑᓇᓱᒃᑎᓄᑦ ᐱᑕᖃᕆᐊᖃᖅᑐᑦ 
ᓇᓗᓇᐃᖅᑕᐅᓯᒪᓚᐅᖅᑐᑦ ᑐᒡᓕᖏᓐᓂ ᐅᓂᒃᑳᓕᐊᖏᑦ ᕿᒥᕐᕈᐊᖅᑕᐅᔪᓂ, ᐃᒪᓐᓇᐃᑦᑑᓚᐅᖅᑐᑦ: 

1. ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ ᐊᖏᓚᐅᖅᑐᑦ ᐃᑲᔪᑎᓂ ᐱᑕᖃᖅᑐᓂ ᐊᑭᑐᔪᑎᓄᒃ ᐱᖁᑎᑖᕈᑎᒃᓴᐃᑦ 
ᓯᕗᓪᓕᐅᔭᕆᐊᖅᑲᖅᑐᑦ. 

2. ᐊᖑᓇᓱᖃᑦᑕᖅᐸᓪᓕᐊᓂᖏᓐᓄᑦ, ᐅᖅᓱᐊᓗᖕᓂᒃ ᐃᑲᔪᑎᒃᓴᐃᑦ ᐱᒻᒪᕆᐅᓕᖅᐸᓪᓕᐊᔪᑦ; ᐊᖑᓇᓱᒃᐸᖕᓂᖅ 
ᐊᑐᖅᑕᐅᖏᓐᓂᖅᓴᐅᓕᖅᑎᓪᓗᒍ, ᒥᑭᓐᓂᖅᓴᓂᒃ ᐱᖁᑎᑖᕈᑎᒃᓴᐃᑦ ᐱᒻᒪᕆᐅᓂᖅᓴᐅᓕᖅᐸᒃᑐᑦ.  

3. ᐊᖑᓇᓱᖃᑦᑕᖏᓐᓂᖅᓴᐅᓕᖅᑎᓪᓗᒋᑦ, ᐃᓕᓐᓂᐊᕈᓐᓇᕐᓂᖅ ᐊᖑᓇᓱᖕᓂᕐᒥᒃ 
ᐱᒻᒪᕆᐅᓂᖅᓴᐅᓕᖅᐸᓪᓕᐊᑐᐃᓐᓇᖅᑐᖅ.  

4. ᐊᑭᑭᒡᓕᒋᐊᖅᑕᐅᔪᓐᓇᕋᔭᖅᑐᑦ ᐊᑭᓕᖅᑐᕆᐊᓖᑦ WCB-ᑯᑦ ᐊᖑᓱᒃᑎᓄᑦ ᐃᑲᔪᑎᖏᑦ, ᐃᓕᓐᓂᐊᑎᖅᑕᐅᒍᑎᒃ 
ᐅᓗᕆᐊᓇᕐᓂᖏᑦ ᐱᖁᑏᑦ ᐊᖑᓇᓱᒃᑎᓄᑦ.  

5. ᐱᕕᒃᓴᖃᑐᐃᓐᓇᕆᐊᖃᖅᑐᑦ ᐃᓚᑖᕈᓐᓇᕐᓂᖅ ᐊᓯᖏᓐᓂᒃ ᒐᕙᒪᒃᑯᓐᓂ ᐃᖃᓇᐃᔭᕐᕕᖕᓂ 
ᑲᑎᒪᔨᖁᑎᒋᔭᐅᔪᓂᒡᓗ ᑮᓇᐅᔭᖅᑖᖅᑎᑦᑎᔨᐅᓗᑎᒃ ᑎᒍᒥᐊᖅᑕᐅᔪᑑᖏᓐᓂᖏᓐᓂ ᐃᑲᔫᑎᒃᓴᐃᑦ 
ᑯᐱᒡᕕᓕᕆᔨᒃᑯᓐᓄᑦ.  

6. ᐊᖑᓇᓱᒃᑏᑦ ᖃᐅᔨᒪᔪᑦ ᐱᒻᒪᕆᐅᓂᖏᓐᓂᒃ HTO-ᑯᑦ ᐊᒻᒪᓗ ᖃᐅᔨᒪᔭᐅᓪᓗᑎᒃ ᐃᑲᔪᖅᑎᐅᓂᖏᓐᓂᒃ 
ᐱᒻᒪᕆᐅᓂᖃᖅᑎᒋᔪᒥᒃ, ᐅᖓᑕᓂᓗᓐᓃᑦ, ᐃᑲᔪᖅᑕᐅᔪᓐᓇᕐᓂᕐᒥᒃ ᐃᓄᑐᐃᓐᓇᕐᓄᑦ. HTO-ᑯᑦ ᖃᐅᔨᒪᔪᑦ 
ᐃᑲᔪᕐᓂᖃᓪᓚᕆᖕᓂᖏᓐᓂᒃ RWO-ᑯᑦ. ᑕᐃᒪᐃᓐᓄᖏᓐᓄᑦ, ᑐᑭᓯᓇᑦᑎᐊᒃᑲᓐᓂᕆᐊᖃᖅᑐᑦ 
ᖃᓄᐃᓕᐅᖅᑎᐅᓂᖏᑦ ᐊᒻᒪᓗ ᐃᓚᒌᖕᓂᖏᑦ HTO-ᑯᑦ ᐊᒻᒪᓗ RWO-ᑯᑦ 

 

ᑐᑭᓯᓂᐊᕐᕕᐅᓂᖏᓐᓂ, ᓯᕗᓪᓕᐅᖁᔭᐅᓪᓚᕆᓚᐅᖅᑐᑦ ᐊᖑᓇᓱᒃᑎᓄᑦ ᐅᖃᖅᑕᐅᓚᐅᖅᑐᑦ ᓄᓇᓕᖕᓂ ᒪᑯᐊ: 

• ᒥᑭᓐᓂᖅᓴᓄᑦ ᒧᐱᖁᑏᑦ ᐊᒻᒪᓗ ᐅᖅᓱᐊᓗᖕᓄᑦ ᐃᑲᔪᑎᒃᓴᐃᑦ; 

• ᐃᑲᔪᖅᓱᐃᓂᖅ ᐃᓚᖏᓂᒃ ᐊᖑᓇᓱᐃᓐᓇᖃᑦᑕᖅᑐᓄᑦ; 

• ᐃᓕᓐᓂᐊᖅᑎᑕᐅᓂᖏᑦ ᒪᒃᑯᒃᑐᑦ; 

• ᐃᑲᔪᖅᓱᖅᑕᐅᓂᖏᑦ ᕼTO-ᑯᑦ; 

• ᐃᑲᔪᖅᓱᖅᑕᐅᓂᖏᑦ ᓴᓇᔪᓐᓇᕐᓂᖏᑦ ᓄᓇᖃᑦᒌᒃᑐᓂᓗ ᑕᐅᖅᓲᖃᑦᑕᐅᑎᔪᓐᓇᕐᓂᖅ1 

 

ᐃᓄᐃᑦ ᐃᓚᒋᔭᐅᔪᑦ ᒥᓂᔅᑕᐅᑉ ᑲᑎᒪᑎᑕᖏᓐᓂ ᓇᓗᓇᐃᖅᓯᓚᐅᖅᑐᑦ ᒪᑯᓂᖓ ᐃᓱᓘᑕᐅᔪᓂᒃ ᐊᒃᑐᐊᓂᖃᖅᑐᓂᒃ 
ᐊᖑᓇᓱᒃᑎᓄᑦ ᐃᑲᔪᑎᓂᒃ2:  

ᐃᑲᔫᑎᓂ ᐊᒥᒐᓗᐊᖅᑐᑦ: 

• ᐱᑕᖃᒃᑲᓐᓂᕆᐊᖃᖅᑐᑦ ᐃᑲᔫᑎᑦ ᐊᖑᓇᓱᒃᑎᓄᑦ ᐃᓕᓐᓂᐊᕈᑎᒃᓴᐃᑦ ᐊᖑᓇᓱᖕᓂᕐᒥᒡᓗ 
ᐊᔪᕈᓃᖅᓴᒍᑎᒃᓴᐃᑦ ᒪᒃᑯᒃᑐᓄᑦ, ᑲᒪᒋᔭᐅᔭᕆᐊᖃᓗᐊᖅᓱᑎᒡᓗ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ, 
ᐃᓕᓐᓂᐊᕈᑎᓕᕆᔨᐅᔪᓄᓪᓗ ᑎᒥᐅᔪᓄᑦ; 

• ᐃᑲᔫᑎᒃᓴᖃᖏᑦᑐᑦ ᐊᐅᓚᑦᑎᔾᔪᑎᒃᓴᓄᑦ ᐋᕿᐅᒪᔾᔪᑎᒃᓴᖏᓄᓪᓗ ᐊᖑᓇᓱᒍᑏᑦ ᐱᖁᑏᑦ; 

                                            
1 ᑐᒡᓕᖅ ᐅᓂᒃᑳᓕᐊᕆᔭᐅᑲᐃᓇᖅᑐᖅ 
2 ᐃᓕᖅᑯᓯᑐᖃᒃᑯᑦ ᐃᓅᓯᖃᕐᓂᖅ ᐊᒻᒪᓗ ᓄᓇᕗᒻᒥ ᑮᓇᐅᔾᔭᒃᓴᖃᑕᐅᔪᓐᓇᕐᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

• ᐃᓚᖏᑦ ᐃᑲᔪᑎᑦ ᐊᒥᒐᖅᑐᑦ ᐃᓚᖃᖅᑐᑦ ᓇᓪᓕᐅᒃᑯᒫᒃᓴᓂᒃ, ᐊᖑᓇᓱᖕᓂᕐᒧᑦ ᐃᓕᓐᓂᐊᕈᑎᒃᓴᓂᒃ, 
ᐅᖅᓱᐊᓗᒃᑖᕈᑎᒃᓴᓂᒡᓗ ᐊᑭᓕᐅᑎᒃᓴᓂᒃ ᐃᓚᖏᓐᓂᒃ; 

• ᐊᖑᓇᓱᒃᑎᑐᐃᓐᓇᓪᓚᕇᑦ ᐃᑲᔪᖅᓱᖅᑕᐅᓂᖅᓴᐅᔭᕆᐊᖃᖅᑐᑦ; 

• ᓈᒻᒪᖏᓗᐊᖅᑐᑦ  ᐃᑲᔫᑏᑦ ᐱᑕᖃᖅᑐᑦ ᓄᓇᒥᐅᑕᓕᕆᓂᕐᒧᑦ ᐱᕙᓪᓕᐊᑎᑎᔾᔪᑎᒃᓴᓄᑦ ᐊᑐᕈᓐᓇᖅᑐᓂ 
ᓄᓇᓕᖕᓂ; 

ᐃᑲᔫᑏᑦ ᐊᑐᐃᓐᓇᐅᓂᖏᓐᓂ 

• ᐃᓄᐃᑦ ᖃᐅᔨᒪᖏᑦᑐᑦ ᐃᑯᐱᒡᕕᓕᕆᔨᒃᑯᓐᓂᒃ ᐊᖑᓇᓱᒃᑎᓄᑦ ᐃᑲᔫᑎᓂᒃ ᖃᓄᕐᓗ ᐊᔾᔨᒌᖏᒻᒪᖔᑕ 
ᐊᑐᐃᓐᓇᐅᔪᓂᒃ ᑐᓐᖓᕕᒃᑯᓐᓂᒃ; 

• ᐊᑐᖅᑕᐅᔪᓐᓇᖅᑐᑦ ᐱᔭᕆᐊᑐᓗᐊᖅᑐᑦ ᐊᔪᕐᓇᓗᐊᖅᓱᑎᒡᓗ ᐱᕕᖃᕈᓐᓇᕐᓂᖅ; 

• ᐃᑲᔪᑏᑦ ᐃᓱᒪᒋᔭᐅᔪᑦ ᐊᑐᐃᓐᓇᐅᑎᑕᐅᖃᑕᕐᓂᖏᑦ ᐊᔾᔨᒌᖏᓗᐊᖃᑦᑕᖅᑐᑦ ᓇᓂᑐᐃᓐᓇᖅ ᓄᓇᓕᖕᓂ; 

• ᐃᓚᖏᑦ ᐃᓄᐃᑦ ᐃᓱᒪᖃᖅᑐᑦ HTO-ᑯᑦ ᐃᓚᐅᓂᖅᓴᐅᔭᕆᐊᖃᖅᑐᑦ ᐃᓱᒪᓕᐅᕈᑕᐅᔪᓂ; 

• ᐊᑕᓂᖏᑦ ᓄᓇᕗᑦ ᒐᕙᒪᒃᑯᑦ ᐊᔪᖅᓴᖅᑐᓄᑦ ᐃᑲᔪᑎᖏᑦ ᐋᕿᒃᑕᐅᔭᕆᐊᖃᖅᑐᑦ ᑕᐃᒪᒃ 
ᐃᑲᔪᖃᑦᑕᐅᑎᓂᐊᕐᒪᑕ ᒪᕐᕉᒃ ᐃᑲᔫᑏᑦ. 

 
 ᐊᓯᖏᑦ ᖃᐅᔨᔭᐅᔪᑦ 

• ᑮᓇᐅᔭᒃᓴᐃᑦ ᐃᑲᔪᑏᑦ HTO-ᑯᓄᑦ ᐃᓱᒪᒋᔭᐅᓚᐅᕐᒥᔪᑦ ᐋᕿᐅᒪᑦᑎᐊᖏᓗᐊᕐᓂᖏᓐᓂᒃ 
ᓈᒻᒪᖏᓗᐊᕐᓂᖏᓐᓂᓗ, ᑕᐃᒪᐃᓐᓂᖏᓄᓪᓗ ᐃᑲᔪᑕᐅᔪᓂᒃ ᑲᒪᔨᐅᑦᑎᐊᕈᓐᓇᖃᑦᑕᖏᓗᐊᖅᐳᑦ 
ᑲᒪᔨᐅᔪᓐᓇᕋᔭᕋᓗᐊᖅᓱᑎᒃ.  

2.4.2. ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑏᑦ ᕿᒥᕐᕈᐊᖅᑕᐅᓂᖏᑦ 

ᑕᒪᕐᒥᒃ ᖃᐅᔨᓴᖅᑕᐅᓚᐅᖅᓯᒪᔪᑦ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔫᑎᖏᑦ 1998-ᒥ. ᓯᕗᓪᓕᖅᐹᖑᔪᑦ 
ᖃᐅᔨᓴᖅᑕᐅᓂᖏᑦ ᐱᒋᐊᓚᐅᖅᓯᒪᔪᑦ ᑲᖏᖅᖠᓂᕐᒥ ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᓂᕐᔪᐊᕐᒥ ᐄᐳ 1997-
ᖑᑎᓪᓗᒍ. ᑲᑎᒪᓂᕐᒥ ᓇᓗᓇᐃᖅᑕᐅᓚᐅᖅᓯᒪᔪᑦ ᐃᓱᒫᓘᑕᐅᔪᑦ ᐊᒻᒪᓗ ᐊᓯᔾᔨᖅᑕᐅᔪᓐᓇᕐᓂᖏᑦ ᐊᐅᓚᑕᐅᓂᖏᓐᓂᒃ, 
ᑕᐃᒃᑯᐊᓗ ᑐᒡᓕᕆᔭᐅᓕᓚᐅᖅᑐᑦ ᖃᐅᔨᓴᖅᑕᐅᕙᓪᓕᐊᓂᐊᓚᐅᖅᑐᓂ.  

ᑐᒡᓕᕆᔭᖓᓂ ᖃᐅᔨᓴᖅᑕᐅᓕᖅᑎᓪᓗᒋᑦ, ᖃᐅᔨᒪᔭᐅᔭᕆᐊᓖᑦ ᑲᑎᖅᓱᖅᑕᐅᓚᐅᖅᓯᒪᔪᑦ ᐊᐱᖅᓱᖅᑕᐅᖃᑦᑕᖅᓱᑎᒃ 
ᐊᖑᓇᓱᒃᑏᑦ 7-ᓂ ᓄᓇᓕᐅᔪᓂ ᓄᓇᕗᒻᒥ, ᐊᒻᒪᓗ ᐊᐱᖅᓱᖅᑕᐅᖃᑕᐅᓗᑎᒃ ᑲᑎᒪᔩᑦ ᐃᖃᓇᐃᔭᖅᑎᖏᓪᓗ HTO-ᓂ, 
RWO-ᓂ, ᑐᓐᖓᕕᒃᑯᓐᓂ ᐊᒻᒪᓗ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂ ᐊᔾᔨᒌᖏᑦᑐᑎᓂ. ᑭᖑᓪᓕᖅᐹᑦ ᐅᓂᒃᑳᓕᐊᑦ 
ᓴᓇᔭᐅᓚᐅᖅᑐᑦ 1998-ᒥ ᐊᑐᓕᖁᔭᐅᔪᑦ ᐱᑕᖃᓕᖅᓱᑎᒃ ᑐᓐᖓᕕᒃᑯᑦ ᑲᑎᒪᔨᖏᓐᓄᑦ, ᐋᕿᒋᐊᕈᑕᐅᓇᔭᖅᑐᓂᒃ 
ᐃᑲᔫᑎᓄᑦ.  

ᐃᓚᖏᑦ ᐊᑐᓕᖁᔭᐅᓗᐊᓚᐅᖅᑐᑦ ᐃᑲᔫᑎᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᒪᑯᐊ: 

1. ᐊᑎᖏᑦ ᖃᓗᓈᑎᑐᑦ ᐊᓯᔾᔨᖅᑕᐅᖁᔭᐅᓪᓗᑎᒃ Nunavut Hunter Support Program-ᒥᒃ Nunavut 
Harvester Support Program-ᒧᑦ, ᖃᓗᓇᑎᑐᑦ ᓴᕿᔮᕐᓂᖅᓴᐅᖁᓪᓗᒋᑦ ᓂᕈᑐᓂᖏᑦ (ᐃᓚᒋᔭᐅᓲᑦ) 
ᐃᑲᔪᖅᑕᐅᓇᓱᐊᕈᓐᓇᖅᑐᑦ ᐊᖑᓇᓱᒃᐸᖕᓂᑐᐃᓐᓇᐅᖏᑦᑐᒥᒃ ᐃᑲᔪᖅᑎᐅᖃᑕᐅᕙᒃᑐᑦ ᐃᒡᓗᒥᐅᑕᐅᖃᑕᐅᔪᑦ 
ᐃᓚᐅᖃᑕᕐᓂᐊᕐᒪᑕ, ᐊᖑᓇᓱᒋᐊᖅᑎᑐᐃᓐᓇᐅᖏᑦᑐᑦ.  

2. ᑎᓕᔭᐅᓯᒪᓂᖏᑦ ᐊᖑᓇᓱᒃᑎᓄᑦ ᐃᑲᔪᑎᑦ ᐊᑑᑎᖃᕐᓂᖏᑦ ᐋᕿᒋᐊᖅᑕᐅᖁᔭᐅᓪᓗᑎᒃ ᐆᒧᖓ: 
"ᐃᑲᔪᖃᑦᑕᕐᓂᐊᕐᒪᑕ ᐱᕚᓪᓕᕈᑕᐅᓗᑎᒡᓗ ᓄᓇᕗᒻᒥ ᐃᓄᖕᓄᑦ ᐊᖑᓇᓱᒃᑎᖃᖅᑐᓄᑦ 

ᐃᒡᓗᒥᐅᑕᐅᖃᑎᒌᒃᑐᓂ ᓇᖕᒥᓂᖅ ᑮᓇᐅᔭᖃᖏᑎᓗᒋᑦ ᓂᐅᕕᕈᓐᓇᕐᓂᖅ ᐊᖑᓇᓱᒍᑎᓂᒃ ᐱᖁᑎᓂᒃ, 
ᐃᓚᒃᓴᓂᒡᓗ, ᐃᓕᖅᑯᓯᑐᖃᕐᒥᓂᒃ ᐃᓅᔪᓐᓇᕐᓂᐊᕐᓗᑎᒃ." 

3. ᑕᐃᒃᑯᐊ ᐊᑭᑐᔪᑏᑦ ᐱᖁᑎᑖᕈᑏᑦ, ᓂᐅᕕᐅᑕᐅᓲᑦ ᐊᖏᔪᑎᓂᒃ ᐊᐅᓛᕈᑎᒃᓴᓂᒃ ᐊᖑᓇᓱᖕᓂᕐᒧᑦ, 
ᐃᖃᓗᒃᓯᐅᓂᕐᒧᑦ, ᒥᑭᒋᐊᕐᓂᐊᕐᓂᕐᒧᓪᓗ ᐊᖏᓂᖅᐸᖑᓗᑎᒃ ᐃᓚᒋᔭᐅᔪᓂ ᓄᓇᕗᒻᒥ ᐊᖑᓇᓱᒃᑎᓄᑦ 
ᐃᑲᔫᑎᓄᑦ.  

4. ᓴᓇᓂᕐᒧᑦ ᐊᖏᔪᑎᓂᒃ ᐃᑲᔪᑎᑦ ᐃᓚᖏᑦ ᐊᒻᒪᓗ ᐅᖅᓱᓗᒃᑖᕈᑎᒃᓴᓄᑦ ᐃᓚᖏᓐᓂᒃ ᐃᑲᔪᑎᑦ ᐲᖅᑕᐅᓗᑎᒃ 
ᐃᑲᔪᑎᓂ ᐊᑐᐊᒐᕐᓂ ᓇᓗᓇᐃᖅᑕᐅᓯᒪᔪᓂ ᑐᓐᖓᕕᒃᑯᓐᓂ, ᐱᓂᖅᐸᖑᓂᕋᖅᑕᐅᓂᖏᓐᓂ ᓄᓇᕗᒻᒥ 
ᐊᖑᓇᓱᒃᑎᓄᑦ ᐃᑲᔪᑎᓄᑦ.  

5. ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑏᑦ ᐸᕐᓇᐃᓗᑎᒃ, ᐃᓚᒋᓗᒋᑦ RWO-ᑯᑦ ᐊᒻᒪᓗ HTO-ᑯᑦ, 
ᐊᑐᓕᖅᑎᑦᑎᓂᕐᒥᒃ 2000-ᒥᒃ ᐃᑲᔪᑎᓂᒃ ᐊᕐᕋᒍᒥᒃ ᐃᓚᒋᐊᖅᑕᐅᓗᑎᒃ ᐋᕿᒋᐊᖅᑕᐅᓯᒪᔪᓐᓇᖅᑐᑦ 
ᐃᓗᐃᑦᑑᓗᒋᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ HTO-ᑯᑦ ᐊᒻᒪᓗ RWO-ᑯᑦ, ᒪᓕᒐᕆᔭᐅᔪᑦ ᒪᓕᒃᑕᐅᓕᕐᓗᑎᒃ 
ᐊᑐᖅᑕᐅᓲᑦ ᑲᑎᕕᒃᑯᑦ ᐊᖑᓇᓱᒃᑎᓄᑦ ᐃᑲᔪᑎᖏᑦ, ᐊᑐᖅᑕᐅᖃᑕᕐᓂᐊᕐᒪᑕ ᓄᓇᓕᖕᓂ ᐊᖑᓇᓱᒋᔾᔨᔾᔪᑎᓂᒃ 
ᐃᑲᔪᖅᑕᐅᓂᐊᕐᒪᑕ ᐊᖑᓇᓱᒃᑎᒃᑯᑦ ᐊᖏᕋᖏᑦ, ᐅᕙᓘᓐᓃᑦ ᐃᑲᔪᑕᐅᓂᐊᕐᒪᑕ ᐅᒪᔪᖅᓯᐅᕈᓐᓇᕐᓂᖏᑦ 
ᓄᓇᓖᑦ.  

6. ᓄᓇᕗᒻᒥ ᐊᖑᓇᓱᒃᑎᑦ ᐃᑲᔫᑎᖏᓐᓂ ᐸᕐᓇᐃᖃᑦᑕᕐᓗᑎᒃ ᐃᓚᒋᓗᒋᑦ RWO-ᑯᑦ ᐊᒻᒪᓗ HTO-ᑯᑦ, 
ᐊᑐᓕᖅᑎᑕᐅᓂᖏᓐᓂ 1999-ᒥ ᐃᑲᔪᑎᒃᓴᐃᑦ ᐃᓚᒋᐊᖅᑕᐅᓗᑎᒃ ᐃᑲᔪᑎᒃᓴᐃᑦ ᓂᐅᕕᕈᑎᒃᓴᓄᑦ 
ᒥᑭᓐᓂᖅᓴᓂᒃ ᐱᖁᑎᓂᒃ, ᐳᑦᑕᖁᑎᓂᒃ, ᓇᓚᐅᑎᓂᒃ ᓄᓇᒥᓐᓂᖏᓐᓂ, ᖁᑭᐅᑎᓂᒃ, ᒥᖅᓲᑎᓂᒃ ᐊᒻᒪᓗ 
ᑐᐱᒃᓴᔭᓂᒃ.  

7. ᓄᓇᕗᒻᒥ ᐊᖑᓇᓱᒃᑎᓄᑦ ᑮᓇᐅᔭᖁᑎᖏᓐᓂᒃ ᐸᐸᑦᑎᔩᑦ ᐊᒻᒪᓗ ᑐᓐᖓᕕᒃᑯᑦ ᖃᐅᔨᓴᕐᓗᑎᒃ 
ᖃᓄᐃᓐᓂᖏᓐᓂᒃ ᖃᓄᕐᓗ ᐃᑲᔪᖅᑕᐅᔭᕆᐊᖃᕐᒪᖔᑕ ᐊᕐᓇᐃᑦ ᓴᓇᖃᑕᕐᓂᖏᓐᓂ ᐊᖑᓇᓱᒃᑕᐅᓯᒪᔪᓂᒃ 
ᑐᑭᓕᐅᕐᓗᒋᑦ ᒫᓐᓇᐅᔪᖅ ᐊᑐᖅᑕᐅᔪᑦ ᐅᕙᓘᓐᓃᑦ ᖃᓄᐃᑦᑐᑦ ᓄᑖᑦ ᐊᑐᓕᖅᑕᐅᔪᓐᓇᖅᑐᑦ 
ᐊᑲᐅᓂᖅᐹᖑᓂᐊᕐᒪᖔᑕ ᐱᔭᕆᐊᖃᕐᓂᖏᓐᓄᑦ ᐊᒻᒪᓗ ᐃᑲᔪᖅᑕᐅᑦᑎᐊᕐᓂᖅᐹᖑᔪᓐᓇᕐᒪᖓᑕ ᓱᓇᓄᑦ.  

8. ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔪᑎᓕᕆᔨᒃᑯᖏᑦ ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ ᖃᓄᐃᑦᑑᓲᖑᖕᒪᖔᑕ 
ᐆᒃᑐᖃᑕᐅᕙᒃᑐᑦ, ᓲᕐᓗ ᑮᓇᐅᔭᓕᐅᖅᑎᒋᓂᖏᑦ, ᐊᖑᓇᓱᒋᐊᖅᐸᖕᓂᖏᑦ, ᐱᖁᑎᒋᔭᖏᑦ ᒫᓐᓇ ᐊᒻᒪᓗ 
ᑕᒪᒃᑯᐊ ᑎᑎᖃᖏᑦ ᑐᓂᔭᐅᖃᑕᕐᓗᑎᒃ ᐊᕐᕌᒍᑕᒫᖅ HTO-ᑯᓐᓄᑦ, ᖃᐅᔨᒪᓕᕈᑎᒋᓂᐊᕐᒪᒋᑦ 
ᐃᑲᔪᖅᑕᐅᕙᓪᓕᐊᖕᒪᖔᑕ ᐃᑲᔪᖅᑕᐅᓇᓱᐊᖅᓯᒪᔪᑦ ᓴᕿᑕᐅᓯᒪᓂᖏᓐᓄᑦ ᐃᑲᔪᑏᑦ.  

9. ᐋᖀᖃᑎᒋᒡᓗᑎᒃ ᑐᓐᖓᕕᒃᑯᑦ, ᓄᓇᕗᑦ ᒐᕙᒪᒃᑯᑦ ᐊᓯᖏᓪᓗ ᐃᓚᐅᔪᓐᓇᖅᑐᑦ ᑲᑎᖅᓱᖅᑕᐅᓂᖏᓐᓂ 
ᐊᔾᔨᒌᒃᑐᑦ ᑮᓇᐅᔭᓕᐅᖅᐸᓪᓕᐊᓂᕐᒥᒃ ᐊᒻᒪᓗ ᐃᓄᖃᑎᒌᒃᑐᓂ ᓇᓗᓇᐃᒃᑯᑕᐃᑦ ᐊᖑᓇᒋᐊᕐᓂᕐᒥᒃ ᐃᓅᔪᓂ 
ᐊᒻᒪᓗ ᐊᖑᓇᓱᖃᑕᐅᕙᒃᑐᓂ ᓄᓇᓕᐅᔪᓂ, ᑐᑭᓯᓇᖅᓯᕚᓪᓕᕋᔭᕐᒪᑕ ᖃᓄᑎᒋ ᐊᒃᑐᐃᓯᒪᖕᒪᖔᑕ 
ᐊᖑᓇᓱᒃᑎᓄᑦ ᐃᑲᔫᑎᑦ ᐊᓯᖏᓪᓗ ᐊᑐᖅᑕᐅᕙᒃᑐᑦ ᐊᖑᓇᓱᒃᑎᓄᑦ.  

10. ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᑦ ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᑎᒥᐅᔪᓂᒃ ᐊᑐᐃᓐᓇᐅᑎᑦᑎᓂᖏᓐᓂ 
ᐃᑲᔫᑎᒃᓴᓄᑦ ᐊᖑᓇᓱᒃᑎᐅᖃᑕᐅᕙᒃᑐᓄᑦ ᐃᓚᖏᓄᓪᓗ, ᓲᕐᓗ ᐃᓚᒋᓗᒋᑦ ᓄᓇᕗᒻᒥ ᓯᕗᒧᒃᑯᑦ, RWO-ᑯᑦ, 
RWED-ᑯᑦ, ᐊᔪᖅᓴᖅᑐᓕᕆᔨᒃᑯᑦ, ᐊᕕᒃᑐᖅᓯᒪᓂᐅᔪᓂᓗ ᐃᓄᐃᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᐅᖃᑕᐅᔪᑦ, 
ᐋᕿᐅᒪᓕᖅᑎᑦᑎᔪᓐᓇᕐᒪᖔᑕ ᐱᐅᓂᖅᓴᐅᔪᓂᒃ ᑐᓴᐅᒪᖃᑦᑕᐅᑎᓂᖏᓐᓂᒃ 
ᐱᓕᕆᖃᑎᒌᖕᓂᕆᓂᐊᖅᑕᖏᓐᓂᓗ, ᐋᕿᐅᒪᑦᑎᐊᕐᓂᖅᓴᐅᓂᐊᕐᒪᑕ, 
ᐊᕿᒋᐊᖅᑕᐅᑦᑎᐊᕈᓐᓇᕐᓂᖅᓴᐅᓗᑎᒡᓗ ᑲᑐᔾᔨᖃᑎᒌᖕᓂᒃᑯᑦ ᖃᓄᐃᓕᐅᕐᑲᑦᑕᕐᓂᐊᕐᓂᖏᓐᓂᒃ 
ᐃᑲᔪᕐᓂᖏᓐᓂ ᐊᖑᓇᓱᒃᑎᐅᖃᑕᐅᔪᓂ ᐊᖏᕋᖃᖅᑐᓂ ᐊᒻᒪᓗ ᐊᖑᓇᓱᖃᑕᕐᓂᕐᒥᒃ 
ᐃᓅᓯᓕᐅᕈᓐᓇᕐᓂᐊᕐᒪᑕ.  

2.5. ᐊᖑᓇᓱᒃᑎᓄᑦ ᐃᑲᔫᑎᑦ ᐊᓯᖏᓐᓂ ᒐᕙᒪᖃᖅᑐᓂ 

ᓯᖏᑦ ᒐᕙᒪᒋᔭᐅᔪᑦ ᓄᓇᓕᑦ ᐊᖑᓇᓱᒃᑎᒥᓄᑦ ᐃᑲᔪᑎᖃᖅᑎᑦᑎᕙᖕᒥᖕᒪᑕ ᑕᐃᒫᒃ ᐃᓕᖅᑯᓯᑐᖃᕐᒥᓂᒃ 
ᐊᑐᐃᓐᓇᕈᓐᓇᕐᓂᐊᕐᒪᑕ ᐃᑲᔫᑕᐅᓗᑎᒃ ᐃᓄᖁᑎᖏᓐᓄᑦ. ᐃᑲᔪᑎᖏᑦ ᐊᔾᔨᖓᖅᑐᑦ ᐊᔾᔨᐅᖏᓐᓂᖃᖅᓱᑎᒡᓗ 
ᐊᒃᓱᕈᓐᓇᖅᐸᒃᑐᓂᒃ ᐃᑲᔪᕐᓂᕐᒥᒃ ᐊᖑᓇᓱᒃᑎᓂᒃ; ᐊᒻᒪᓗ ᐊᓯᖔᖏᓐᓂᒃ ᓴᕿᑦᑎᔾᔪᑕᐅᔪᓐᓇᖅᓱᑎᒃ 
ᐊᕿᒋᐊᖅᑕᐅᓇᔭᖅᐸᑕ ᐊᖑᓇᓱᒃᑎᓄᑦ ᐃᑲᔫᑏᑦ ᓄᓇᕗᒻᒥ. ᐅᑯᐊ ᑕᒡᕙ ᓇᐃᓈᖅᓯᒪᔪᑦ ᐅᓂᒃᑳᑦᑎᐊᖅᑐᑦ 
ᐃᓚᖏᓐᓂᒃ ᐱᒻᒪᕆᐅᔪᓂᒃ ᐃᓚᒋᔭᐅᓂᖏᓐᓂᒃ ᐃᑲᔫᑎᑦ, ᐃᓕᑦᑎᕚᓪᓕᕈᑕᐅᔪᓐᓇᖅᓱᑎᒃ ᓄᓇᕗᒻᒥ ᐊᖑᓇᓱᒃᑎᓄᑦ 
ᐃᑲᔪᑕᐅᓂᖏᓐᓂ.  

2.5.1. ᓄᓇᕕᒃ - ᐃᓄᐃᑦ ᐊᖑᓇᓱᖕᓂᕐᒧᑦ, ᐃᖃᓗᒃᓯᐅᕐᓂᕐᒧᑦ ᒥᑭᒋᐊᕐᓂᐊᕐᓂᕐᒧᓪᓗ 
ᐃᑲᔪᑎᖏᑦ 

ᓄᓇᕕᒃᒥ ᐃᓄᖕᓄᑦ ᐊᖑᓇᓱᒃᑎᓄᑦ, ᐃᖃᓗᒃᓯᐅᖅᑎᓄᑦ, ᒥᑭᒋᐊᖅᑎᓄᓪᓗ ᐃᑲᔫᑎᖏᑦ ᓴᕿᑕᐅᓚᐅᖅᓯᒪᔪᑦ ᐊᑖᒍᑦ 
ᔨᒥᓯ ᐲᒥ ᑯᐸᐃᓪᓗ ᑕᕐᕋᖓᓂ ᐊᖏᕈᑎᑎᒍᑦ. ᐃᓚᒋᓪᓗᑎᒃ ᑕᐃᒃᑯᓄᖓ ᐊᖏᕈᑎᓄᑦ, ᑮᓇᐅᔭᐃᑦ ᐃᑲᔪᑕᐅᔪᓄᑦ 
ᐊᑐᖅᑐᑦ ᑲᔪᓰᓐᓇᖅᑐᑦ, ᐱᑕᖃᐃᓇᕐᓂᐊᖅᑐᑦ ᐊᒻᒪᓗ ᐋᕿᐅᒪᓪᓗᑎᒃ ᐊᑭᑦᑐᕆᐊᖅᑕᐅᕙᓪᓕᐊᖃᑦᑕᕆᐊᖃᕐᓂᖏᓐᓂᒃ 
ᑕᒪᐃᓐᓂᒃ ᓂᐅᕕᐊᒃᓴᐃᑦ ᐊᑭᑦᑐᖅᐸᓪᓕᐊᓂᖏᓐᓂ ᐊᒻᒪᓗ ᐃᓄᖁᑎᖏᑦᑕ ᐊᒥᓱᕈᖅᐸᓪᓕᐊᓂᖏᓐᓂ ᒪᓕᒃᑐᓂᒃ. 
ᑲᑎᕕᒃᑯᑦ ᒐᕙᒪᖁᑎᖏᑦ, ᑎᒥᐅᔪᑦ ᐊᐅᓚᑦᑎᔨᐅᑎᑕᐅᔪᑦ ᐊᕕᒃᑐᖅᑕᐅᓯᒪᓂᖏᓐᓂ ᑲᒪᔨᐅᔪᑦ ᐃᑲᔫᑎᓂᒃ ᐊᒻᒪᓗ 
ᑐᓂᐅᖃᐃᓲᖑᓪᓗᑎᒃ 85%-ᓂᒃ ᐃᑲᔫᑎᓄᑦ ᑮᓇᐅᔭᒃᓴᓂᒃ ᐅᑭᐅᖅᑕᖅᑐᒥ ᓄᓇᓕᖕᓄᑦ ᑯᐊᐳᕇᓴᓄᑦ 
ᐊᕕᒃᑐᖅᓯᒪᓂᖏᓐᓂ (ᐅᑭᐅᖅᑕᖅᑐᒥ ᑯᐊᐳᕇᓴᐅᓂᕋᖅᑕᐅᔪᑦ ᐊᔾᔨᑐᐃᓐᓇᖏᑦ ᕼᐊᒻᒪᓚᖑᔪᓂ ᓄᓇᕗᒻᒥ). 
ᐊᒥᐊᒃᑯᖏᑦ 15%-ᖑᔪᑦ ᐱᓯᒪᔭᐅᕙᒃᑐᑦ ᐊᕕᒃᑐᖅᓯᒪᓂᐅᔪᓂ ᐱᓕᕆᐊᒃᓴᓄᑦ. ᑮᓇᐅᔭᖅᑖᕆᓂᐊᖅᑕᖏᑦ ᓄᓇᓖᑦ 
ᐊᕕᒃᑐᑕᐅᓲᑦ ᒪᓕᒃᑕᐅᓪᓗᑎᒃ ᐊᒥᓲᓂᖏᑦ ᓄᓇᑖᖃᑕᐅᓯᒪᔪᑦ ᐊᒻᒪᓗ ᐊᑭᑐᓂᖏᓐᓂ ᐅᓪᓗᒥ ᐃᓅᔾᔪᑏᑦ, 
ᑕᐃᒪᐃᓐᓂᖏᓄᓪᓗ ᐊᓯᔾᔨᖅᐸᓕᐊᔪᑦ ᐊᕐᕋᒍᑕᒫᖅ. 2004-ᒥ, ᓲᕐᓗ ᐆᒃᑐᑎᒋᓗᒍ, ᐊᑐᓂ ᓄᓇᓖᑦ ᐱᑎᑕᐅᓚᐅᖅᑐᑦ 
$17,410-ᒃ, ᐊᒻᒪᓗ ᖃᒃᑲᓐᓂᖓᓂ  $17,410 ᐊᑐᓂ ᑎᒥᐅᔪᓄᑦ 100-ᖑᔪᓄᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ $19-
ᓂᒃ ᐊᑐᓂ ᐃᓄᖕᒧᑦ. ᑲᑎᓪᓗᒋᑦ $5 ᒥᓕᔭᓐᖑᔪᑦ ᐊᕐᕋᒍᒥ 2003-04-ᒥ ᑐᓂᔭᐅᓚᐅᖅᑐᑦ ᐊᕕᒃᑐᖅᓯᒪᓂᖏᓐᓂ. 

ᑕᒪᐃᓐᓂᒃ ᑐᓂᐅᖃᐃᔨᐅᓯᓐᓈᑦ ᐃᑲᔫᑎᓂᒃ, ᑲᑎᕕᒃᑯᑦ ᑎᑎᕋᖅᑕᐅᔭᕆᐊᖃᖅᑐᓂᒃ ᐃᑲᔪᖅᑎᐅᖃᑕᕐᒥᔪᑦ ᓄᓇᓕᖕᓄᑦ. 
ᐊᑐᓂ ᓄᓇᓕᐅᔪᑦ ᑲᒪᔨᐅᖕᒪᑕ ᐊᑐᐃᓐᓇᕈᐃᓂᕐᒥᒃ ᐃᑲᔪᑎᓂᒃ, ᐊᖓᔪᖄᕆᔭᐅᓪᓗᑎᒃ ᓄᓇᓕᖕᓂ ᐊᖑᓇᓱᒃᑎᓄᑦ 
ᑲᑐᔾᔨᖃᑎᒌᖑᔪᑦ ᐃᖃᓇᐃᔭᖅᑎᖓᓪᓗ. ᐱᓗᐊᖅᑐᒥᒃ ᑲᔪᓯᓯᒪᑦᑎᐊᖅᑐᑦ ᐱᔾᔪᑕᐅᓂᖏᓐᓄᑦ ᐊᐅᓚᑎᓂᕐᒧᑦ 
ᐃᑲᔪᑕᐅᖕᒪᑕ ᑎᑎᕋᖅᑎᖏᑦ ᐊᖓᔪᖄᕆᔭᐅᔪᑦ ᓄᓇᓕᖕᓂ ᑲᑎᒪᔨᓂ. ᑕᒃᑯᐊ ᐃᓅᖕᒪᑕ ᐊᑯᓂᐅᔪᒥᒃ 
ᐃᖃᓇᐃᔮᖃᖅᑐᑦ ᖃᐅᔨᒪᓪᓚᕆᒃᑐᑦ ᐊᔪᖏᓐᓂᖃᖅᓱᑎᒡᓗ ᑮᓇᐅᔭᓕᕆᓂᕐᒥᒃ ᐊᐅᓚᑦᑎᓂᕐᒥᒃ.  

ᐱᐅᓂᖅᐸᖑᓗᐊᖅᑐᖅ ᓄᓇᕕᒃᒥ ᐃᑲᔪᑏᑦ ᐋᕿᐅᒪᓂᖏᓐᓂ ᐱᔾᔪᑎᖃᖅᑐᖅ ᐋᕿᒋᐊᖅᑕᐅᔪᓐᓇᖃᑕᕐᓂᖏᑦ 
ᓄᓇᓕᖕᒥᐅᓄᑦ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ. ᐊᖏᖃᑎᒌᒍᑏᑦ ᑲᑎᕕᒃᑯᓐᓂ ᓄᓇᓕᖕᓂᓗ 
ᐱᓕᕆᖃᑎᒌᑦᑎᐊᕈᑕᐅᓲᖅ ᐃᓱᒪᓕᐅᖃᑎᒌᒍᓐᓇᕐᓂᖅ ᐊᒻᒪᓗ ᐃᓱᒻᒥᕈᑕᐅᓕᕈᓐᓇᕐᓂᕐᒥᒃ ᐊᑐᕈᑕᐅᓱᖑᓪᓗᑎᒃ 
ᓄᓇᓕᖕᓂ ᐱᓕᕆᐊᓴᐅᓕᕈᓐᓇᖅᑐᓂᒃ. ᐊᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᖑᓇᓱᒃᑎᓂ ᐱᓕᕆᐊᒃᓴᓂ, 
ᓂᐅᕕᖅᑕᐅᔪᓐᓇᖅᓱᑎᒡᓗ ᐱᖁᑏᑦ ᑕᒪᕐᒥᒃ ᐊᖏᔫᑏᑦ ᒥᑭᔫᑏᓪᓗ, ᓄᓇᓕᖕᓂ ᐊᖑᓇᓱᒍᑎᒃᓴᐃᑦ ᐱᖁᑎᕐᔪᐊᑦ (ᓲᕐᓗ 
ᐃᖃᓗᒃᓯᐅᕈᑎᒃᓴᐃᑦ ᐅᒥᐊᕐᔪᐊᑦ, ᖁᐊᒃᑯᕖᓪᓗ), ᓴᓇᔭᐅᓂᖏᑦ ᐅᒪᔪᖅᑕᐅᓯᒪᔪᓂᒃ, ᐃᑲᔪᑏᓪᓗ ᔭᒐᐃᔪᖃᖅᐸᑦ 
ᐱᖁᑎᓂᒃ (ᐱᔾᔪᔾᔭᐅᔪᖅ ᐊᑭᓕᖃᑕᐅᓪᓗᓂ ᐊᔾᔨᖏᓐᓂᒃ ᐊᒥᓲᓂᕆᔭᐅᔪᓂᒃ ᐊᑭᓕᒃᓴᓂᒃ). ᑕᑯᓇᒃᑕᐅᓂᖅᓴᐅᓲᖑᖕᒪᑕ 
ᐃᑲᔪᑏᑦ, ᐃᑲᔪᖅᑕᐅᖁᓪᓗᒋᑦ ᓄᓇᓕᖕᒥᐅᓕᒫᑦ, ᐃᓄᑐᐃᓐᓇᐅᖏᑦᑐᑦ ᐊᑐᓂ ᐊᑕᐅᓯᐅᓗᑎᒃ, 
ᑕᐃᒪᐃᓕᖓᔪᓐᓇᕋᓗᐊᕆᓪᓗᑎᒃ ᐋᕿᒋᐊᖅᑕᐅᔪᓐᓇᖃᑕᕐᒪᑕ ᐃᑲᔪᖅᑕᐅᔪᓐᓇᖅᓱᑎᒃ ᐊᑐᓂ ᐃᓄᐃᑦ.  

ᑲᑎᕕᒃᑯᑦ ᐱᒻᒪᕆᐊᓗᖕᒥᒃ ᐃᓚᒋᔭᐅᔪᑦ ᓴᓇᔭᐅᓂᖏᓐᓄᑦ ᐊᒻᒪᓗ ᑎᑎᕋᖅᑕᐅᓯᒪᔭᕆᐊᖃᖅᑐᓄᑦ ᐃᑲᔪᕐᓂᒃᑯᑦ 
ᐊᕕᒃᑐᖅᓯᒪᓂᐅᔪᓂ ᐃᑲᔪᑎᓂ. ᓲᕐᓗ ᐆᒃᑐᑎᒋᓗᒍ, ᐊᒥᓱᒐᓴᐃᑦ ᓄᓇᓖᑦ ᓇᓗᓇᐃᖅᓯᖕᒪᑕ ᐱᑕᖃᕆᐊᖃᕐᓂᖏᓐᓂᒃ 
ᕿᓂᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐱᖁᑎᑖᕆᐊᖃᕐᓂᖏᓐᓂᒃ, ᑲᑎᕕᒃᑯᑦ ᐊᑐᕈᓐᓇᖅᑐᑦ ᐊᕕᒃᑐᖅᓯᒪᓂᐅᔪᓄᑦ 
ᐊᑐᒐᒃᓴᓂᒃ ᑮᓇᐅᔭᓂᒃ ᐊᒻᒪᓗ ᖃᐅᔨᒪᔨᑕᕐᓂᒃ ᐋᕿᒃᓱᐃᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᓂᐅᕕᐅᑎᒃᓴᓂᒃ 
ᐱᖁᑎᓂᒃ, ᐃᓚᒋᐊᖅᑕᐅᓪᓗᑎᒃ ᓄᓇᓕᖕᓂ ᐃᑲᔫᑎᒃᓴᐃᑦ ᑮᓇᐅᔭᐃᑦ. ᑲᑎᕕᒃᑯᑦ ᐋᕿᐅᒪᑦᑎᐊᖅᑐᒻᒪᕆᐊᔪᑦ 

ᐊᕕᒃᑐᐃᔪᓐᓇᕐᓂᕐᒥᒃ ᑕᒪᐃᓐᓂᒃ ᑮᓇᐅᔭᓂᒃ ᐊᓯᖏᓐᓂᓗ ᐃᑲᔫᑎᒃᓴᓂᒃ ᐊᔾᔨᒌᖏᑦᑑᑎᓂᖔᖅᑐᓂᒃ ᓄᓇᕕᖕᒥ 
ᓯᓚᑖᓂᓗ ᐱᔭᐅᔪᓐᓇᖅᑐᓂᒃ.  

ᐅᓂᒃᑳᓕᐊᑦ ᑐᑭᓯᓇᖅᓯᓯᒪᔪᑦ ᐃᑲᔫᑎᓂᒃ ᑲᔪᓯᓯᒪᑦᑎᐊᕐᓂᖏᓐᓂᒃ. ᑕᐃᒪᓕ ᐃᑲᔫᑎᑦ ᑐᕌᖓᓂᖅᓴᐅᖕᒪᑕ ᓄᓇᓕᖕᓄᑦ 
ᐃᓅᖏᑦᑐᒧᑦ ᐊᑕᐅᓯᕐᒧᑦ, ᑕᒪᕐᒥᒃ ᐃᑲᔫᖅᓱᖅᑕᐅᓂᖅᓴᐅᓇᒋᓂᖅ ᐱᑕᖃᑦᑎᐊᖏᑦᑐᑦ. ᑲᒪᔨᐅᑎᑕᐅᓂᖏᓐᓄᑦ 
ᓄᓇᓕᖕᒥᐅᓪᓗ ᐊᐅᓚᑦᑎᔨᐅᓂᖏᓐᓄᑦ ᐃᑲᔫᑎᓂᒃ ᓄᓇᓖᑦ ᐊᔪᕈᓃᖅᓯᒪᔪᑦ ᐊᖏᓂᖅᓴᒥᒃ ᓴᓂᐊᓂ ᐊᓯᖏᓐᓂᒃ 
ᒐᕙᒪᖃᕐᕕᐅᔪᓂ ᐃᑲᔪᑎᖃᖅᑐᓄᓂ.  

ᐃᑲᔫᑏᑦ ᐋᕿᒋᐊᖅᑕᐅᔪᓐᓇᕐᓂᖏᑦ ᐊᒻᒪᓗ ᓄᓇᓕᖕᓂ ᐊᐅᓚᑦᑎᔪᓐᓇᕐᓂᖅ ᐱᑕᖃᓂᖏᓐᓄᑦ ᓄᓇᓕᖕᒥᐅᑦ 
ᐱᖃᑦᑕᕆᐊᖃᖅᑕᖏᑦ ᐊᖑᒪᔭᐅᖃᑦᑕᖅᑐᑦ. ᓴᖏᔫᓪᓗᑎᒃ, ᐊᑐᕐᓂᖃᑦᑎᐊᖅᓱᑎᒃ ᐊᕕᒃᑐᖅᓯᒪᓂᐅᔪᓂ ᐋᕿᐅᒪᔭᐅᔪᑦ 
ᐊᒻᒪᓗ ᑲᒪᔨᐅᔪᑦ ᐃᖃᓇᐃᔭᕐᕕᐅᓪᓗᑎᒃ ᐋᕿᒃᓱᐃᔨᐅᓂᕐᒧᑦ, ᑐᑭᓕᐅᖅᑎᐅᓂᕐᒧᑦ ᐃᑲᔪᖅᑎᐅᓂᕐᒧᓪᓗ.  

ᐱᒻᒪᕆᐅᓂᖏᑦ ᐃᑲᔪᑎᖏᓐᓂ ᐊᑐᕐᓂᖃᓕᕈᓐᓇᖅᑐᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᓄ ᐅᑯᐊ: 

• ᓄᓇᓕᖕᓂ ᐊᔪᖏᓐᓂᖏᑦ ᓈᒻᒪᒃᑐᑦ ᐊᑐᐃᓐᓇᐅᑎᑦᑎᔪᓐᓇᕐᓂᕐᒥᒃ ᐃᑲᔫᑎᓂᒃ. ᐱᓗᐊᖅᑐᒥᒃ ᐃᓚᒋᔭᐅᔪᑦ 
ᐃᓱᒪᓇᖅᑐᑦ ᑲᔪᓯᓯᒪᑦᑎᐊᕐᓂᖏᑦ ᐃᓚᐅᑎᑕᐅᖃᑕᖅᐸᑕ ᓄᓇᓕᖕᓂ ᑲᑎᒪᔩᑦ, ᑮᓇᐅᔭᓂᒃ 
ᐊᐅᓚᑦᑎᔨᐅᓪᓗᑎᒃ ᐃᑲᔫᑎᓂᒃ, ᐱᓕᕆᖃᑎᒋᔭᐅᖃᑕᕐᓗᑎᒃ ᓄᓇᓕᖕᓂ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ.  

• ᔭᒐᐃᔭᐅᔪᑦ ᐱᖁᑏᑦ ᐊᓯᔾᔨᖅᑕᐅᖃᑦᑕᖅᑐᑦ ᐊᔾᔨᒌᒃᑐᓂᒃ ᐊᑭᓖᓪᓗᑎᒃ ᐊᖑᓇᒃᑏᑦ, ᓄᓇᓖᑦ, 
ᐊᕕᒃᑐᖅᓯᒪᓂᖓᓗ.  

• ᐃᓚᐅᔭᕆᐊᖃᖏᑦᑐᑦ ᐊᑲᐅᖏᓕᐅᕈᑕᐅᔪᓐᓇᑭᓴᒃᑐᑦ, ᐃᓚᖓᒍᑦ ᐱᔾᔪᑕᐅᓪᓗᓂ ᓄᓇᓕᖕᒥᐅᑦ 
ᑕᐅᑐᒃᑕᐅᓂᖅᓴᐅᓂᖏᑦ ᐃᑲᔪᑎᓂ.  

• ᐱᔭᐅᔪᓐᓇᕐᓂᖏᓐᓂᒃ ᐃᑲᔪᖅᑕᐅᕙᒌᕐᓂᖅ ᐊᑐᐃᓐᓇᐅᑲᐅᑎᒋᖃᑦᑕᖅᑐᖅ ᓄᓇᓕᖕᓄᑦ, ᐊᕕᒃᑐᖅᓯᒪᓂᐅᔪᓂᒃ 
ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᓂᕆᔭᖏᓐᓂᒃ (province-ᒥᒃ). 

 

ᑕᐃᒪᐃᒃᑲᓗᐊᖅᑎᓪᓗᒍ, ᐱᒻᒪᕆᐅᔪᖅ ᓇᓗᓇᐃᖅᓯᔭᕆᐊᖃᕐᓂᕐᒧᑦ ᑕᒪᓐᓇ ᐊᕐᕋᒍᑕᒫᑦ ᑮᓇᐅᔭᖅᑖᖑᕙᒃᑐᖅ 
ᖃᐃᑕᐅᕙᖕᒪᑦ ᑯᐸᐃᒃᑯᑦ ᒐᕙᒪᒃᑯᖏᓐᓄᑦ ᐊᑖᒍᑦ JBNQA-ᑯᑦ.  ᑐᓐᖓᕕᒃᑯᑦ ᓄᓇᕗᒥ (TFN) 
ᐊᖏᖃᑎᒌᒍᓐᓇᓚᐅᖏᒻᒪᑕ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᒥᒃ ᓄᓇᕗᒥ ᓄᓇᑖᕐᓂᒃᑯᑦ ᐊᖏᕈᑎᓕᐊᒃᑯᑦ. 
ᐋᖅᑭᒋᐊᕈᑕᐅᓚᐅᖅᑐᖅ ᑕᒪᑐᒧᖓ ᓄᓇᑦᑎᐊᑉ ᒐᕙᒪᒃᑯᖏᑦ ᐊᑭᓕᖅᑐᐃᖃᑎᖃᕈᒪᓪᓗᑎᒃ ᓄᑖᒧᑦ 
ᖃᓄᐃᓕᐅᕈᑕᐅᓇᔭᖅᑐᓄᑦ ᐊᖏᖃᑎᖃᕈᒪᓪᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ (TFN) ᑕᓪᓕᒪᓄᑦ ᐅᑭᐅᓄᑦ 
ᖃᐃᕙᓪᓕᐊᔪᓄᑦ ᓄᓇᕗᑦ ᓴᖅᑭᑎᑕᐅᒃᐸᑦ 1999-ᒥ. 

2.5.2. ᐃᔫ ᐃᑦᓯ Eeyou Istchee Cree - ᐃᖅᑭᓖᑦ (ᐅᓇᓖᑦ) ᐊᖑᓇᓱᒃᑎᓄᑦ 
ᒥᑭᒋᐊᖅᑎᓄᓪᓗ ᑮᓇᐅᔭᓕᐅᖏᓐᓂᖅᓴᐅᔪᓄᑦ ᐃᑲᔪᑏᑦ 

ᑐᕌᒐᖃᓗᐊᑕᖅᑐᑦ ᑯᓖᖑᔪᑦ ᐃᕿᓖᑦ (Cree) ᐊᖑᓇᓱᒃᑎᓄᑉ ᒥᑭᒋᐊᕐᓂᐊᖅᑎᓄᓪᓗ ᐃᑲᔪᑎᖏᑦ ᑐᖄᖓᖕᒪᑕ 
ᐃᓕᖅᑯᓯᑐᖃᕐᒥᓂᒃ ᐊᑐᕈᓐᓇᕐᓂᐊᕐᒪᑕ ᐃᑲᔪᖅᑕᐅᓗᑎᒃ ᐃᕿᓖᑦ ᑯᓖᖑᔪᑦ ᐊᖑᓇᓱᒃᑏᑦ, 
ᑮᓇᐅᔭᓕᐅᕐᕕᖃᕈᓐᓇᐃᓐᓇᕐᓂᐊᕐᒪᑕ, ᐃᑲᔫᓯᐊᖅᑖᖃᑦᑕᕐᓗᑎᒃ, ᐊᓯᖏᓐᓂᓗ ᐱᔪᒥᓇᖅᑐᓂᒃ. ᐃᑲᔪᑏᑦ 
ᓴᕿᑕᐅᓚᐅᖅᓯᒪᔪᑦ 1975-ᖑᑎᓪᓗᒍ ᐃᓚᒋᔭᐅᓪᓗᑎᒃ ᔨᒥᓯ ᐲᒥ ᑯᐸᐃᓪᓗ ᑕᕐᕋᖓᓂ ᐊᖏᕈᑎᕐᔪᐊᓂ, 
ᐊᔾᔨᑐᐃᓐᓇᑲᓴᖏᓐᓂᒃ ᐊᑭᓕᐅᑎᒃᓴᖅᑖᓲᖑᓪᓗᑎᒃ ᓲᕐᓗ ᐋᕿᒋᐊᖅᑕᐅᓯᒪᔪᓂᒃ ᐊᑭᑐᓂᖏᓐᓄᑦ ᐅᓪᓗᒥ 
ᓂᐅᕕᐊᒃᓴᐃᑦ ᐊᒻᒪᓗ ᐊᒥᓱᕈᖅᐸᓪᓕᐊᓂᖏᑦ ᐃᓄᖁᑎᖏᑦ ᒪᓕᒃᑕᐅᓪᓗᑎᒃ.  

ᐃᑲᔪᑎᒃᑯᑦ ᐃᑲᔪᖅᑕᐅᕙᒃᑐᑦ ᑯᓖᑯᑦ ᐃᕿᓖᑦ ᑮᓇᐅᔭᖅᑖᖅᑎᑕᐅᕙᒃᓱᑎᒃ ᒪᓕᒃᑐᓂᒃ ᐊᑯᓂᐅᓂᖏᓐᓂᒃ 
ᓄᓇᒦᓯᒪᓂᖏᓐᓂᒃ. ᐊᖑᓇᓱᖕᓂᑐᐃᓐᓇᐅᑉ ᓴᓂᐊᓂ, ᐃᓚᖃᖅᑎᑕᐅᖕᒥᔪᑦ ᐱᖁᑎᓂᒃ ᓴᓇᓂᕐᒥᒃ ᐅᕙᓘᓐᓃᑦ 
ᐋᕿᒃᓱᖅᑕᐅᓂᖏᓐᓄᑦ, ᒥᑭᒋᐊᓂᒃ ᐃᓕᐅᖃᐃᓂᐊᕐᓂᕐᒧᑦ ᐸᕐᓇᐃᓂᖅ, ᓂᕿᓕᕆᓂᖅ, ᓂᕿᓂᒃ ᑎᑭᑎᑦᑎᓂᖅ, 

ᒥᖅᓱᒐᓕᐅᕐᓂᖅ, ᐊᓯᖏᓐᓂᒡᓗ. ᐃᑲᔪᑎᑦ ᐊᐅᓚᑕᐅᔪᑦ ᐃᖕᒥᒃᑰᖅᑐᓄᑦ ᐃᕿᓖᑦ ᑯᓖ Cree ᐊᖑᓇᓱᒃᑎᒃᑯᑦ 
ᒥᑭᒋᐊᓂᐊᖅᑏᓪᓗ ᑮᓇᐅᔭᖃᕆᐊᖃᕐᓂᖏᓐᓄᑦ ᐊᐅᓚᑦᑎᔨᓄᑦ ᑲᑎᒪᔨᓄᑦ, 6-ᓂᒃ ᑲᑎᒪᔨᖃᖅᓱᑎᒃ, ᐱᖓᓱᑦ 
ᑎᒃᑯᐊᖅᑕᐅᓯᒪᓪᓗᑎᒃ ᑯᓖᒃᑯᓐᓄᑦ ᐊᒻᒪᓗ ᐱᖓᓱᑦ ᒐᕙᒪᒃᑯᖏᓐᓄᑦ ᑯᐸᐃᒃ. ᓄᓇᓕᖕᓂ ᐃᑲᔪᖅᑎᐅᔪᑦ ᐊᑐᓂ 9-ᓂ 
ᓄᓇᓕᐅᔪᓂ ᐊᐱᖅᓱᖅᑎᐅᕙᒃᑐᑦ ᐆᒃᑐᖃᑕᐅᔪᓂᒃ ᐊᒻᒪᓗ ᑐᓂᓯᔨᐅᓪᓗᑎᒃ ᐊᑭᓕᐅᓯᐊᒃᓴᖏᓐᓂᒃ ᐊᖏᖅᑕᐅᓯᒪᔪᓂᒃ 
ᐆᒃᑐᖃᑕᐅᔪᓂ.  

ᐃᑲᔫᑎᑦ ᐱᑕᖃᖅᑎᑦᑎᓲᑦ ᐊᕐᕌᒍᑕᒫᖅ ᑮᓇᐅᔭᒃᓴᖏᓐᓂᒃ ᐊᖑᓇᓱᒃᑏᑦ ᐃᓚᖏᓪᓗ. ᐊᔪᖏᓐᓂᖃᖅᑎᑕᐅᔪᑦ 
ᐱᓗᐊᖅᑐᒥᒃ ᖃᓄᐃᓕᐅᖅᑎᐅᓂᖓᓂᒃ ᐊᖓᔪᖄᕆᔭᐅᔪᖅ ᐃᓚᒌᒃᑐᓂ, ᑮᓇᐅᔭᖅᑖᕈᑎᖏᑦ ᐋᕿᐅᒪᔭᐅᓪᓗᑎᒃ 
ᐃᓱᒪᒋᔭᐅᖃᓯᐅᔾᔭᐅᓪᓗᑎᒃ ᖃᓄᐃᓕᐅᖅᑎᐅᕙᖕᓂᖏᑦ ᐃᓚᒋᔭᐅᔪᑦ ᖃᑕᖑᑎᒌᖕᓂ ᐊᒻᒪᓗ ᑲᑎᓪᓗᒋᑦ ᖃᓄᑎᒋ 
ᐅᓪᓗᓂᒃ ᐊᕐᕌᒍᓕᒫᒥ ᐃᓚᒋᔭᐅᔪᑦ ᓄᓇᒦᓲᖑᖕᒪᖔᑕ ᐊᖑᓇᓱᒋᐊᖅᓯᒪᓂᖏᓐᓂ, ᐃᓕᖅᑯᓯᑐᖃᕐᒥᓂᒃ ᐊᑐᕐᓂᖏᓐᓂ. 
ᓄᓇᓕᖕᓂ ᑲᑎᒪᔨᕋᓛᑦ ᐱᓯᒪᖃᑦᑕᖅᑐᑦ ᐊᑎᕐᓂᒃ ᐊᔪᖏᓂᖃᖅᑎᑕᐅᔪᓂᒃ ᐊᖑᓇᓱᒃᑎᓂᒃ. ᐊᖑᓇᓱᒃᑏᑦ 
ᓄᓇᒥᑦᑐᕕᓂᐅᔭᕆᐊᖃᖅᑐᑦ ᖃᔅᓰᓐᓇᐅᓂᖅᐹᖑᔭᕆᐊᖃᖅᑐᓂᒃ ᐅᓪᓗᓂᒃ 120-ᓂᒃ ᐊᕐᕌᒍᑕᒫᖅ, ᐃᓕᖅᑯᓯᑐᖃᕐᒥᓂᒃ 
ᐊᑐᕐᓂᖏᓐᓂ, ᐊᒻᒪᓗ ᐊᑯᓂᐅᓂᖅᓴᖅ ᓄᓇᒦᖃᑕᕆᐊᖃᖅᓱᑎᒃ ᓴᓂᐊᓂ ᐊᓯᖏᓐᓂᒃ ᐃᖃᓇᐃᔮᕆᕙᒃᑕᖏᓐᓂᒃ. 
ᐊᒥᓱᒐᓴᐃᑦ ᐊᓯᔾᔨᖅᑕᐅᓯᒪᓕᖅᑐᑦ ᐊᕐᕋᒍᒐᓴᐅᓕᖅᑐᓂ ᐱᔪᓐᓇᖁᓪᓗᒋᑦ ᐃᓄᐃᑦ (ᐃᕿᓖᑦ) 
ᐊᖑᓇᓱᒍᓐᓇᐃᓕᐅᖃᓯᒪᔪᑦ ᐊᑯᓂᐊᓗᒃ ᖃᓂᒪᓂᖏᓐᓄᑦ, ᐊᔪᓕᕆᓂᖏᓄᓪᓗᓐᓃᑦ ᐅᕙᓘᓐᓃᑦ 
ᐃᓕᓐᓂᐊᕆᐊᕐᓂᖏᓐᓄᑦ.  

ᐃᑲᔪᓯᐊᑦ ᑐᖓᕕᖃᖅᑎᑕᐅᔪᑦ ᒪᕐᕈᐃᓕᖃᖓᔪᓂᒃ ᐱᔾᔪᑕᐅᔪᓂᒃ - ᐊᑯᓂᐅᓂᖏᑦ ᓄᓇᒦᖃᑕᕐᓂᖏᑦ, ᐊᒻᒪᓗ 
ᐊᕐᕋᒍᑕᒫᖅ ᐋᕿᒋᐊᖅᑕᐅᖃᑦᑕᕐᓂᖏᑦ ᐊᑭᒃᑐᕆᐊᖅᑕᐅᕙᒃᑐᓂᒃ 15%-ᓂᒃ, ᐱᖓᓱᑕᒫᖅ ᐊᕐᕌᒍᐃᑦ. ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᒃ ᒥᑭᒋᐊᖃᕐᕕᐅᔪᑦ ᓄᓇᐃᑦ ᐅᖓᓯᒌᕐᔪᐊᖃᑦᑕᕐᓂᖏᑦ. ᐃᓚᐅᔪᓐᓇᖅᑐᑦ ᐃᕿᓖᑦ 
ᐃᖃᓇᐃᔮᖃᑲᐃᓇᕈᓐᓇᖅᑐᑦ ᐃᓚᖓᒍᑦ ᐃᑲᔪᕐᓂᖃᕐᓂᐊᖅᑐᓂᒃ ᐊᖑᓇᓱᒍᓐᓇᕐᓂᖏᓐᓄᑦ.  

2002-03-ᒥ, ᐊᕕᒃᑐᖅᓯᒪᓂᓕᒫᖓ ᑲᓇᑕᒥ (province-ᖓ) ᐊᒻᒪᓗ ᐃᕿᓖᑦ ᑯᓖ ᓴᕿᑦᑎᓚᐅᖅᑐᑦ 
ᓇᓪᓕᐅᒃᑯᒪᖅᑖᕐᕕᒃᓴᓂᒃ ᑮᓇᐅᔭᐃᖅᓯᒪᔪᓄᑦ ᐊᔪᓕᕐᓂᖏᓐᓄᑦ ᐊᖑᓇᓱᒍᓐᓇᕐᓂᖅ ᐊᑯᓂ. ᐃᓄᐃᑦ 
ᖃᓂᒪᔾᔪᑎᒃᓴᖅᑕᖃᑦᑕᖅᑐᑦ ᐱᔭᕆᐊᖃᓕᕋᖓᒥᒋᑦ ᐊᑐᕈᓐᓇᖅᑕᖏᓐᑦ. ᐅᓪᓗᐃᑦ ᓴᓂᕐᕙᖅᑕᐅᓯᒪᖃᑦᑕᕐᒥᔪᑦ 
ᖃᖓᑐᐃᓐᓇᖅ ᑮᓇᐅᔭᓕᐅᖅᑐᖃᕈᓐᓇᐃᓕᒃᐸᑦ ᐱᓂᕐᓗᖕᓂᕐᒧᑦ ᐊᔪᕐᓇᖅᑐᓂᒃ ᓲᕐᓗ ᐅᓕᑦᑐᖃᖅᐸᑦ ᐅᕙᓘᓐᓃᑦ 
ᓇᐸᖅᑐᓂᒃ ᐃᑯᐊᓚᔪᖃᖅᐸᑦ.  

ᐃᑲᔫᑏᑦ ᐊᑕᓂ ᑖᒃᑯᐊ ᑲᑎᓪᓗᒋᑦ $15,897,360-ᖑᓚᐅᖅᑐᑦ 2002-2003-ᒥ, ᑖᒃᑯᓇᖓᓪᓗ 92% 
ᐊᑭᓕᖅᑕᐅᓚᐅᖅᑐᑦ ᐊᖑᓇᓱᒃᑎᓄᑦ ᓄᓇᒦᖃᑦᑕᕐᓂᕕᓂᖏᓐᓄᑦ ᐅᓪᓗᓄᑦ. ᑕᒪᕐᒥᓴᐃᑦ ᐱᓚᐅᕐᒥᔪᑦ ᐊᑯᓐᓂᖏᓐᓂᒃ 
$6-12,000-ᓂᒃ. 

ᐱᒻᒪᕆᐅᓂᖏᑦ ᐃᕿᓖᑦ ᐃᑲᔪᑎᖏᑦ ᐊᒥᓲᓗᐊᖅᑐᔮᖏᑦᑐᑦ ᐊᔾᔨᐅᖏᓐᓂᖏᓐᓄᑦ ᐃᕿᓖᑦ ᐃᓄᐃᓪᓗ 
ᐊᖑᓇᓱᖕᓂᕆᕙᒃᑕᖏᑦ. ᐃᕿᓖᑦ (Cree-ᑯᓖ) ᓄᓇᒦᑉᐸᖕᒪᑕ ᐱᕈᖅᕕᐅᓯᒪᓂᖅᓴᓂ ᓄᓇᓕᕋᓛᓂᒃ 
ᐊᑯᓂᐅᓂᖃᖅᑐᓂᒃ ᐊᒥᓱᓂᒃ ᑕᕿᓂᒃ ᐊᑯᓂᐅᖅᓴᒻᒪᕆᒡᓗᓐᓃᑦ, ᐃᓄᐃᓪᓗ ᐊᖑᓇᓱᒋᐊᓲᖑᓪᓗᑎᒃ, ᐃᓚᐅᖃᑕᐅᓇᒋᑦ 
ᑕᐃᑉᑯᐊ ᓄᓇᓕᕋᓛᕐᒥᐅᑕᑦ, ᕿᓚᒻᒥᐅᓂᖅᓴᖅ, ᐊᖏᕐᕋᖃᖅᓱᑎᒃ ᐊᑕᐅᓯᕐᒦᑦᑐᒥᒃ. ᐊᒻᒪᓗ ᖄᖓᑕᓂ, ᐊᕐᕌᒎᑕᒪᖅ 
ᑮᓇᐅᔭᒃᓴᐃᑦ ᑐᓂᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᖓᖅᑐᑦ ᒪᓕᒃᑕᐅᓪᓗᑎᒃ ᔨᒥᓯ ᐲᒥ ᑯᐸᐃᓪᓗ ᑕᕐᕋᖓᓄᑦ 
ᐊᖏᕈᑎᕐᔪᐊᑦ ᒪᓕᒃᑕᐅᓪᓗᑎᒃ, ᑐᕌᒐᕆᔭᐅᓚᐅᖅᓯᒪᖕᒥᔪᖅ ᐱᔭᐅᔪᓐᓇᖅᓯᓯᒪᖏᑦᑐᖅ ᑐᖓᕕᒃᑯᑦ ᕕᑐᕇᓴᖏᓐᓄᑦ, 
ᑕᐃᔅᓱᒪᓂ ᐊᔩᖃᑎᒌᒍᑕᐅᓂᖏᓐᓂ ᓄᓇᕗᒻᒥ ᓄᓇᑖᕈᑎᒃᓴᐃᑦ. ᑕᒪᒃᑯᐊ ᐱᔾᔪᑕᐅᓪᓗᑎᒃ, ᐃᕿᓕᖕᓄᑦ ᐃᑲᔪᑏᑦ 
ᐊᑐᕐᓂᖃᓗᐊᖅᑐᔮᕈᓐᓇᖏᑦᑐᑦ ᐱᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᐊᖑᓇᓱᒃᑏᑦ.  

2.5.3. ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐃᑲᔫᑏᑦ ᐊᒻᒪᓗ ᐃᓄᕕᐊᓗᐃᑦ ᐊᖑᓇᓱᒃᑎᓄᑦ 
ᐃᑲᔫᑎᖏᑦ 

ᓄᓇᑦᓯᐊᑉ ᒐᕙᒪᒃᑯᖏᑦ ᐊᒥᓱᒐᓴᖕᓂᒃ ᐃᑲᔫᑎᓂᒃ ᐊᖑᓇᓱᒃᑎᓄᑦ ᐊᕕᒃᑐᖅᓯᒪᓂᓕᒫᖏᓐᓂ. ᑕᒪᒃᑯᐊ ᐃᑲᔫᑏᑦ 
ᐊᑐᖅᑕᐅᓯᒪᓕᖅᑐᑦ 1985-ᒥᒃ ᑕᐃᔅᓱᒪᓂ ᓴᕿᑕᐅᓚᐅᖅᓯᒪᖕᒪᑕ ᐃᑲᔫᑎᒃᓴᓄᑦ ᒪᓕᒐᐃᑦ ᐊᒻᒪᓗ ᑮᓇᐅᔭᐃᑦ 

ᐊᑐᖅᑐᒃᓴᐃᑦ. ᑕᒪᒃᑯᐊ ᐊᔾᔨᑐᐃᓐᓇᑲᓴᑦᑎᐊᖏᑦ ᐃᑲᔫᑎᐅᓕᖅᑐᓄᑦ ᒐᕙᒪᒃᑯᑦ ᓄᓇᕗᒻᒥ ᑎᒍᓚᐅᖅᓯᒪᔭᖏᓐᓂᒃ 
ᓄᓇᑦᓯᐊᑉ ᒐᕙᒪᒃᑯᖏᓐᓂᒃ, ᐃᓚᖃᖅᓱᑎᒃ ᒪᑯᓂᖓ: 

• ᓄᓇᓕᖕᓂ ᐊᐅᓚᑦᑎᔨᐅᔪᑦ ᑲᑎᒪᔨᕋᓛᓄᑦ ᑮᓇᐅᔭᒃᓴᐃᑦ, ᐊᑐᖅᑕᐅᕙᒃᑐᑦ ᐊᒡᓚᒃᑕᐅᓂᖏᓐᓄᑦ 
ᐃᖃᓇᐃᔮᒃᓴᐃᑦ ᐊᒻᒪᓗ ᐊᐅᓚᑦᑎᔾᔪᑎᒃᓴᓄᑦ ᐊᑭᓕᖅᑑᑎᓄᑦ ᓄᓇᓕᖕᓂ ᐊᖑᓇᓱᖕᓂᕐᒥᒃ ᐊᐅᓚᑦᑎᔨᐅᔪᓂᒃ 
ᑲᑎᒪᔨᕋᓛᓂᒃ. ᓯᕗᓪᓕᕐᓂ ᑭᓇᐅᔭᐃᑦ ᐋᕿᒃᑕᐅᓯᒪᓚᐅᖅᑐᑦ ᒪᓕᒃᑕᐅᓪᓗᑎᒃ ᐊᒥᓲᓂᖏᑦ 
ᐊᖑᓇᓱᒍᓐᓇᕐᓂᕐᒧᑦ ᓚᐃᓐᓴᓐᓯᖃᖅᑐᑦ ᓄᓇᓕᖕᒥ; ᒫᓐᓇᐅᔪᖅ ᑮᓇᐅᔭᖃᖅᑎᑕᐅᓲᑦ ᖃᓂᖏᔭᖏᓐᓂᒃ 
$9,000 ᐊᑐᓂ ᐊᑕᐅᓯᕐᒧᑦ ᓄᓇᓕᖕᒧᑦ; ᒥᑭᓐᓂᖅᓴᐅᓪᓗᑎᒃ ᑐᓂᔭᐅᖃᑦᑕᖅᑐᓂ ᓄᓇᕗᒻᒥ HTO-ᑯᓐᓄᑦ.  

• ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔪᑏᑦ (CHAP-ᑯᑦ) ᑮᓇᐅᔭᒃᓴᐃᑦ, ᐊᔾᔨᑐᐃᓐᓇᕆᔭᖏᑦ ᓄᓇᕗᒻᒥ ᐊᑐᖅᑕᐅᔪᑦ, 
ᐊᒻᒪᓗ ᑲᑎᓪᓗᒋᑦ ᐊᕐᕌᒍᑕᒫᖅ ᑮᓇᐅᔭᖃᖅᑎᑦᑎᓲᑦ ᖃᓂᒋᔭᖏᓐᓂ $473,000; 

•   ᐱᓂᕐᓗᖕᓂᕐᒧᑦ ᓇᓪᓕᐅᒃᑯᒫᒃᓴᐃᑦ, ᐊᔾᔨᑐᐃᓐᓇᖏᑦ ᓄᓇᕗᒻᒥ ᐊᑐᖅᑕᐅᔪᓂ, ᐊᒥᓲᖏᑦᑐᑯᓗᖕᓂᒃ 
ᓇᓪᓕᐅᒃᑯᒫᖅᑖᕐᕕᐅᓯᒪᔪᑦ, ᒪᓕᒐᖃᓪᓚᕆᒃᓱᑎᒃ ᐆᒃᑐᖃᑕᐅᔪᓐᓇᕐᓂᕐᒧᑦ ᐊᒻᒪᓗ ᑮᓇᐅᔭᒃᓴᖃᖅᑎᑕᐅᓪᓗᑎᒃ 
$20,000-ᓂᒃ ᐊᕐᕌᒍᑕᒫᖅ.  

• ᓴᓇᔨᓄᑦ ᓇᓪᓕᐅᒃᑯᒫᒃᓴᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᑐᖅᑕᐅᕙᒃᑐᑦ ᐊᔾᔨᑐᐃᓐᓇᕆᔭᖏᑦ ᓄᓇᒻᒥ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒎᑎᓂᒃ ᐃᓚᒋᓪᓗᒋᑦ ᓴᓇᔨᓄᑦ ᓇᓪᓕᐅᒃᑯᒫᒃᓴᐃᑦ ᑲᑎᒪᔨᖏᓐ. 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐊᓯᔾᔨᖅᓯᒪᑦᑎᐊᖏᑦᑐᑦ ᑕᐃᒪᖓᑦ ᓴᕿᑕᐅᓚᐅᖅᓯᒪᓂᖏᓐᓂᒃ, 
ᖃᐅᔨᓴᖅᑕᐅᕙᓪᓕᐊᖃᑦᑕᕋᑎᒡᓗ ᖃᓄᑎᒋ ᐃᑲᔪᕐᓂᖃᕐᒪᖔᑕ ᐊᖑᓇᓱᒃᑎᓄᑦ. ᓄᓇᑦᓯᐊᑉ ᒐᕙᒪᒃᑯᖏᑦ 
ᓴᓇᕙᓪᓕᐊᓕᕐᒥᔪᑦ ᐊᖑᓇᓱᒃᑎᓄᑦ ᐃᑲᔫᑎᓄᑦ ᐊᑐᐊᒐᕐᓂᒃ, ᑕᑯᓇᖕᓂᐊᖅᑐᓂᒃ ᐊᐅᓚᑦᑎᔨᐅᓂᖅᓴᐅᓕᕈᓐᓇᕐᒪᖔᑕ 
ᓄᓇᓕᖕᒥᐅᑦ ᖃᓄᖅ ᐊᖑᓇᓱᒃᑎᓄᑦ ᐃᑲᔫᑎᒃᓴᐃᑦ ᑮᓇᐅᔭᐃᑦ ᐊᑐᖅᑕᐅᔪᓐᓇᕐᒪᖔᑕ ᖃᐅᔨᔭᐅᔪᒪᓪᓗᑎᒃ.  

ᐱᑕᖃᕐᒥᔪᑦ ᐊᒥᓱᒐᓴᖕᓂᒃ ᐊᕕᒃᑐᖅᓯᒪᓂᐅᔪᓂ ᐊᖑᓇᓱᒃᑎᓄᑦ ᐃᑲᔫᑎᓂᒃ ᓄᓇᑦᓯᐊᕐᒥ ᓴᖅᑭᓚᐅᖅᑐᑦ ᓄᓇᑦᑎᐊᑉ 
ᒐᕙᒪᒃᑯᖏᑦᑕ ᐱᕈᖅᑎᑕᖏᑦ $15 ᒥᓕᔭᓐ ᓴᖅᑭᑎᑕᐅᓚᐅᖅᑎᓪᓗᒍ ᓄᓇᕗᒥ, ᑕᐃᒪᓐᓇ ᐊᑐᐃᓐᓇᐅᑎᑦᑎᓚᐅᕐᒥᔪᑦ 
ᐊᓯᖏᓐᓄᑦ ᓄᓇᖃᖅᑳᖅᓯᒪᔪᑦ ᑎᒥᖏᓐᓄᑦ ᐅᐊᓕᓂᕐᒥ ᓄᓇᑦᑎᐊᕐᒥ. ᖃᐅᔨᔭᐅᔪᒪᓗᐊᖅᑐᒃᓴᐅᔪᑦ ᐃᓄᖕᓄᑦ 
ᓄᓇᕗᒻᒥ, ᐱᔾᔪᑎᖃᖅᑐᑦ ᐃᓄᕕᐊᓗᖕᓄᑦ ᐃᑲᔪᑎᐅᕙᒃᑐᑦ ᐊᖑᓇᓱᒃᑎᓄᑦ, ᐱᒋᐊᖅᑎᑕᐅᓚᐅᖅᓯᒪᔪᑦ 1998-ᒥ. 
ᐊᔾᔨᒌᖕᓂᖃᖅᑐᑦ ᐃᓚᖏᓐᓂᒃ ᐃᑲᔪᑎᖏᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᓄᑦ. ᐱᖓᓱᓂᒃ ᐊᕐᕌᒎᓯᒪᔪᓂ, $4.4 
ᒥᓕᔭᓐ ᑮᓇᐅᔭᐃᑦ ᐃᓄᕕᐊᓗᖕᓄᑦ ᐃᑲᔪᑎᒃᓴᓄᑦ ᐸᐸᑕᐅᔪᑦ ᓴᕿᑕᐅᓚᐅᖅᑐᑦ ᑮᓇᐅᔭᐃᑦ ᐱᔭᐅᓪᓗᑎᒃ ᐃᓄᕕᐊᓗᐃᑦ 
ᓄᓇᑖᖅᓯᒪᓂᖏᓐᓄᑦ ᑯᐊᐳᕇᓴᖓᓄᑦ (IRC-ᑯᓐᓂᒃ) ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. ᑮᓇᐅᔭᐃᑦ ᐸᐸᑕᐅᓯᒪᔪᑦ 
ᑲᔪᓯᓯᒪᓕᖅᑐᑦ ᐊᑯᓂ, ᐊᑭᖃᕐᓂᖏᓪᓗ ᑮᓇᐅᔭᐃᑦ ᐋᕐᒋᐊᖅᑕᐅᖃᑦᑕᖅᓱᑎᒃ ᐊᕐᕋᒍᑕᒫᖅ, ᒪᓕᒃᑕᐅᓪᓗᑎᒃ ᑲᓇᑕᒥ 
ᐃᓅᓇᓱᐊᕐᓂᕐᒧᑦ ᐊᑭᓕᖅᑐᕈᑏᑦ ᐊᑭᖏᑦ ᐃᓚᒋᔭᐅᖃᑕᐅᓂᖏᓐᓄᑦ ᓄᓇᑖᕈᑎᒋᔭᖏᓐᓄᑦ ᐊᖏᕈᑎᓄᑦ.  

ᑐᕌᒐᕆᔭᐅᓗᐊᖅᑐᖅ ᑮᓇᐅᔭᖃᖅᑎᑦᑎᓂᖅ ᐃᑲᔪᖅᑕᐅᖏᓐᓇᕆᐊᖃᕐᓂᖏᑦ ᐃᓄᕕᐊᓗᐃᑦ ᐊᖑᓇᓱᖕᓂᕐᒥᓂᒃ 
ᐃᓅᓯᓕᐅᖅᑐᑦ. ᐃᓄᕕᐊᓗᐃᑦ ᐊᖑᓇᓱᒃᑎᓄᑦ ᐃᑲᔫᑎᖏᓐᓂ ᓯᕗᓪᓕᖅᐹᕐᒥ ᐊᕐᕌᒍᒥ ᐃᖏᕐᕋᓕᖅᑎᓪᓗᒋᑦ, 61 
ᓄᓇᑖᖃᑕᐅᓯᒪᔪᑦ ᐃᑲᔪᖅᑕᐅᓚᐅᖅᑐᑦ $224-ᓂᒃ $7,500-ᓄᑦ, ᑲᑎᓯᒪᓪᓗᑎᒃ ᐊᑭᓕᖅᑕᐅᓚᐅᖅᑐᑦ $197,000. 
2002-ᒥ, ᑕᒪᕐᒥᒃ ᐃᑲᔫᑎᓄᑦ ᐊᑭᓕᖅᑕᐅᓚᐅᖅᑐᑦ ᒥᑭᒡᓕᓚᐅᖅᑐᑦ $184,387-ᖑᓕᖅᓱᑎᒃ.  

ᐃᑲᔪᑏᑦ ᐊᒥᓲᓂᖅᐸᖃᖅᑎᑦᑎᔪᑦ $10,000-ᒥᒃ ᐃᑲᔫᑎᓂᒃ ᐱᔭᐅᔪᓐᓇᖅᑐᓂᒃ ᐃᒡᓗᒥᐅᑕᐅᖃᑎᒌᒃᑐᓄᑦ 
ᐃᓚᐅᔪᓐᓇᖅᑐᓄᑦ ᐊᖑᓇᓱᒃᑎᓄᑦ ᑕᓪᓕᒪᓄᑦ ᐊᕐᕋᒍᓄᑦ ᐊᑯᓂᐅᓂᖃᖅᑎᑕᐅᔪᒥ. ᓄᓇᓕᖕᓂ ᐃᓄᕕᐊᓗᐃᑦ 
ᐊᖑᓇᓱᒃᑎᓂᒃ ᐃᑲᔫᑎᓄᑦ ᑲᑎᒪᔨᕋᓛᑦ ᐊᐅᓚᑦᑎᔨᐅᕙᒃᑐᑦ ᐃᑲᔫᓯᐊᖅᑖᖅᑎᑦᑎᕙᒃᓱᑎᒡᓗ ᐆᒃᑐᖃᑦᑕᖅᑐᓄᑦ. 
ᐊᔪᖏᑦᑐᑦ ᐱᖁᑎᑖᕆᔭᐅᔪᓐᓇᖅᑐᑦ ᐊᖏᔪᑏᒃ ᐱᖁᑎᓂᒃ, ᓲᕐᓗ ᓯᑭᑐᕐᓂᒃ ᐅᒥᐊᕐᓂᒡᓗ ᐊᒻᒪᓗ ᒥᑭᓂᖅᓴᓂᒃ 
ᐱᖁᑎᑖᕈᓐᓇᕐᓂᖅ, ᓄᓕᐊᕐᓂᒃ ᐊᒻᒪᓗ ᒥᖅᓲᑎᓂᒃ. ᐅᖅᓱᐊᓗᐃᑦ ᐱᔭᐅᔪᓐᓇᖃᑦᑕᕐᒥᔪᑦ.  

ᐃᓄᕕᐊᓗᐃᑦ ᐊᖑᓇᒃᑎᓄᑦ ᐃᑲᔪᑎᖏᑦ ᐊᑭᓖᔪᓐᓇᖅᑐᑦ 75%-ᓄᑦ ᐊᑭᖏᓐᓂᒃ ᐱᖁᑏᑦ ᐅᖅᓱᐊᓗᐃᓪᓗ, 
ᐊᖑᓇᓱᒃᑎᐅᔪᖅ ᐊᒥᐊᒃᑯᖏᓐᓂᒃ ᐊᑭᓖᔪᓐᓇᖅᓱᓂ ᓄᓇᓕᖕᓂ ᓂᐅᕕᕐᕕᖕᓂ, ᐱᔭᕆᐊᖃᖅᐸᑦ. ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑐᓂᐅᖃᖅᑕᐅᕙᓪᓕᐊᔪᓂᒃ ᑲᒪᔨᐅᔪᑦ ᐊᒻᒪᓗ ᑲᑎᖅᓱᖅᑕᐅᓂᖏᓐᓂᒃ ᐆᒃᑐᕈᑏᑦ ᐊᑐᓂ 
ᓄᓇᓕᒋᔭᖏᓐᓂ. ᐃᓄᕕᐊᓗᐃᑦ ᐊᖑᓇᓱᒃᑎᓄᑦ ᐃᑲᔪᑎᓄᑦ ᑲᑎᒪᕋᓛᑦ ᕿᒥᕐᕈᐊᖃᑦᑕᖅᑐᑦ ᐆᒃᑐᕈᑎᓂᒃ 
ᐊᖏᖅᑎᐅᓪᓗᑎᒡᓗ ᑕᒪᒃᑯᓂᖓ ᑐᓂᔭᐅᓂᐊᖅᑐᓂᒃ ᐊᖓᔪᖄᕐᒧᑦ ᐃᑲᔫᑎᓕᕆᓂᕐᒧᑦ, ᕿᒥᕐᕈᐊᕐᓂᐊᕐᒪᒋᑦ ᑐᓂᓗᒋᓪᓗ 

ᓯᑮᑦ ᑮᓇᐅᔭᒃᓴᐃᑦ ᓂᐅᕕᖅᑎᓄᑦ. ᓴᖑᓐᓂᐊᕈᓐᓇᖃᑦᑕᕐᒥᔪᑦ ᐊᖅᑯᑎᒋᔭᐅᓪᓗᑎᒃ ᐃᓄᕕᐊᓗᐃᑦ ᑯᐊᐳᕇᓴᒃᑯᑦ ᐊᒻᒪᓗ 
ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᖏᑦ.  

ᐃᓄᕕᐊᓗᖕᓂ ᐃᑲᔪᑎᑦ ᐊᒥᓱᓂᒃ ᐊᔾᔨᖃᖅᑐᑦ ᓄᓇᕗᒻᒥ ᐊᖑᓇᓱᒃᑎᓄᑦ ᐃᑲᔫᑎᓄᑦ. ᓲᕐᓗ 
ᑮᓇᐅᔭᖃᖅᑎᑦᑎᖃᑕᕐᓂᖅ ᐃᑲᔪᑎᒃᓴᓄᑦ ᑮᓇᐅᔭᓂᒃ ᐱᕈᖅᓴᔭᐅᓯᒪᔪᓂᒃ ᐊᖏᔫᑏᑦ ᐸᐸᑕᐅᔪᓂᒃ 
ᑮᓇᐅᔭᖁᑎᒋᔭᐅᔪᓂᒃ, ᐊᒻᒪᓗ ᐃᑲᔪᑏᑦ ᐋᕿᐅᒪᔭᐅᓪᓗᑎᒃ ᐃᒡᓗᒥᐅᑕᐅᖃᑎᒌᒃᑐᑦ ᐃᓱᒪᒋᔭᐅᓪᓗᑎᒃ, ᐊᑐᓂ 
ᐃᓅᖏᑦᑐᑦ. ᐊᒻᒪᓗ, ᐊᑭᓖᔭᕆᐊᖃᓲᖑᓪᓗᑎᒃ 25%-ᒥᒃ ᐃᑲᔪᖅᑕᐅᔪᑦ, ᐊᒻᒪᓗ ᐊᖏᔪᑎᓂᒃ ᐱᖁᑎᑖᕈᓐᓇᖅᓱᑎᒃ, 
ᒥᑭᓐᓂᖅᓴᓂᒡᓗ ᐱᖁᑎᓂᒃ, ᐊᒻᒪᓗ ᐅᖅᓱᐊᓗᖕᓂᒃ (ᓯᕗᓪᓕᕐᒥ ᐱᔭᐅᔪᓐᓇᖃᑦᑕᓚᐅᖅᓯᒪᔪᑦ ᓄᓇᕗᒻᒥ ᐊᖑᓇᓱᒃᑎᓄᑦ 
ᐃᑲᔫᑎᓄᑦ). ᓄᓇᓕᖕᓂ ᑲᑎᒪᔨᕋᓛᓄᑦ ᐊᐅᓚᑕᐅᔪᑦ ᐃᑲᔪᑏᑦ.  

2.5.4. ᐃᓕᓐᓂᐊᖅᑎᑕᐅᓯᒪᔪᑦ ᐊᓯᖏᓐᓂᒃ ᐃᑲᔪᑎᖃᖅᑐᓂ ᒐᕙᒪᐅᔪᓂ 

ᖁᓛᓂ ᐅᖃᖅᓯᒪᔪᓂ ᑕᐃᒪ, ᑕᒪᕐᒥᒃ ᐊᐱᖅᓱᖅᑕᐅᓯᒪᔪᑦ ᐃᓱᒪᖃᓚᐅᖅᑐᑦ ᐊᔾᔨᒋᔭᐅᖏᓐᓂᖏᑦ ᐃᕿᓖᑦ 
ᐊᖑᓇᓱᖕᓂᕆᕙᒃᑕᖏᑦ ᐊᑐᕐᓂᖃᓗᐊᕈᓐᓇᔾᔮᖏᑦᑐᑦ ᓄᓇᕗᒻᒥᐅᓄᑦ. ᐃᓄᕕᐊᓗᐃᑦ ᐊᑐᖅᐸᒃᑕᖏᑦ ᖃᓂᓐᓂᖅᓴᐅᔪᑦ 
ᐊᔾᔨᒌᖕᓂᒃᑯᑦ ᓄᓇᕗᒻᒥ, ᒥᑭᓐᓂᖅᓴᐅᑐᐃᓐᓇᖅᑐᑦ. ᐊᔾᔨᖃᖅᑐᑦ ᒪᑯᓇᓂ: 

• ᑕᑯᓇᒃᑕᐅᖔᖃᑦᑕᖅᑐᑦ ᐃᓚᒌᒃᑐᑦ ᐊᑕᐅᓯᕐᒥ ᐃᒡᓗᒥᐅᑕᐅᖃᑕᐅᔪᑦ, ᐊᑕᐅᓯᓇᖅᑕᐅᖏᖢᑎᒃ ᐊᖑᓇᓱᒃᑏᑦ; 

• ᒪᓕᒐᖃᕐᓂᖏᑦ ᐊᔾᔨᒋᒃᑎᑦᑎᓇᓱᐊᕆᐊᖃᕐᓂᖅ ᐊᖏᔫᑎᓂᒃ ᒥᑭᔫᑎᓂᒡᓗ ᐱᖁᑎᑖᖃᑕᕐᕈᓐᓇᖅᑐᑦ 
ᐃᑲᔪᖅᑕᐅᔪᑦ; 

• ᐊᐅᓚᑕᐅᔪᑦ ᓄᓇᓕᖕᓂ ᑲᑎᒪᔨᕋᓛᓄᑦ ᐃᑲᔪᑏᑦ.  

  

ᐊᒥᓱᒐᓴᐃᑦ ᓄᓇᕕᒃᒥ ᐃᑲᔫᑏᑦ, ᓲᕐᓗ ᐊᕐᕋᒍᑕᒫᖅ ᑮᓇᐅᔭᖅᑖᖅᑎᑕᐅᖃᑕᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, 
ᐊᔾᔨᒋᖏᓚᖏᑦ ᓄᓇᕗᒻᒥᐅᓄᑦ ᐃᑲᔫᑎᓄᑦ ᐊᖑᓇᓱᒃᑎᓄᑦ. ᑭᓯᐊᓂ ᐊᐱᖅᓱᖅᑕᐅᓯᒪᔪᑦ ᐃᓱᒪᖃᓚᐅᖅᑐᑦ ᓯᑕᒪᕐᓂᒃ 
ᐃᓱᒪᒃᓴᖅᓯᐅᕈᑕᐅᖁᔨᓪᓗᑎᒃ ᐱᔭᕆᐊᖃᕐᓂᖏᓐᓄᑦ ᓄᓇᕗᒻᒥᐅᑦ: 

• ᐃᓚᐅᖃᑕᕐᓂᖏᑦ ᓄᓇᓕᖕᓂ ᑲᑎᒪᔩᑦ ᐊᐅᓚᑕᐅᓂᖏᓐᓂᒃ ᐃᑲᔫᑏᑦ; 

• ᐊᔾᔨᒌᒃᑎᑕᐅᔭᕆᐊᖃᕐᓂᖏᑦ ᑐᓂᐅᖃᖅᑕᐅᕙᒃᑐᑦ ᐃᑲᔪᖅᑕᐅᔪᑦ ᐱᖁᑎᑖᕐᓂᖏᓐᓂ ᐃᑲᔪᑎᒃᑯᑦ; 

• ᓄᓇᓕᖕᒥᐅᑕᓕᒫᑦ ᑕᐅᑐᒃᑕᐅᖔᕐᓂᖏᑦ, ᐃᓄᑐᐃᓐᓇᐅᖏᑦᑐᑦ ᐊᑕᐅᓯᐅᓗᑎᒃ; 

• ᖃᓄᖅᑑᕆᑎᒃᓴᑎᒍᑦ ᐃᑲᔪᖅᑕᐅᔪᓐᓇᑦᑎᐊᖅᑐᑦ ᓄᓇᓖᑦ, ᐊᑕᐅᓯᕐᒦᑦᑐᒧᑦ, ᐊᕕᒃᑐᖅᓯᒪᓂᓕᒫᒧᑦ 
ᐃᑲᔪᖅᑕᐅᕕᖕᒧᑦ.  

3. ᐊᖑᓇᓱᒃᑏᑦ ᐱᔭᕆᐊᖃᖅᑕᖏᑦ 

3.1. ᓯᕗᓪᓕᖅᐸᑦ ᐅᖃᐅᓯᒃᓴᐃᑦ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑐᓐᖓᕕᒃᑯᑦ ᐊᖏᖅᑐᑦ ᐱᑕᖃᕆᐊᖃᕐᓂᖏᑦ ᐃᑲᔫᑏᑦ ᐊᖑᓇᓱᒃᑎᓄᑦ, 
ᐃᓅᔾᔪᑎᒃᓴᖏᓐᓄᑦ, ᐃᓚᓃᓐᓇᐅᖏᑦᑐᖅ ᑮᓇᐅᔭᓕᐅᕈᑕᐅᓇᓱᐊᑐᐃᓐᓇᑲᐃᓇᕐᓂᕐᒧᑦ. 2000-ᒥ ᐊᕐᕌᒍᒥ 
ᕿᒥᕐᕈᐊᖅᑕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐅᖃᓚᐅᖅᑐᑦ ᒐᕙᒪᒃᑯᓐᓂᒃ ᐃᑲᔫᑎᑦ ᐱᔨᑦᑎᕋᐃᔭᕆᐊᖃᖅᑐᑦ 
ᐱᕈᕈᓐᓇᐃᓇᕐᓂᐊᕐᒪᑕ ᓄᓇᒦᓐᓂᕐᒥᒃ ᐃᓅᔪᓐᓇᕐᓂᖅ, ᐃᑲᔪᑏᓪᓗ ᐱᑕᖃᕆᐊᖃᖅᓱᑎᒃ ᑕᐃᒪᐃᑦᑐᓐᓇᐅᑏᑦ. 
ᐊᔾᔨᑲᓴᖓᓂᒃᑕᐅᖅ 1998-ᒥ ᕿᒥᕐᕈᐊᖅᑕᐅᓚᐅᖅᓯᒪᔪᑦ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔪᑏᑦ ᐊᑐᓕᖁᔭᖃᓚᐅᖅᑐᑦ 
ᐃᑲᔪᖃᑦᑕᕆᐊᖃᕐᓂᖏᓐᓂᒃ ᓄᓇᕗᒻᒥ ᐃᓄᖕᓂᒃ ᐊᖑᓇᓱᒃᑎᓂᒃ ᐃᒡᓗᖃᖃᑎᒋᒃᑐᓂ, ᑮᓇᐅᔭᖃᖏᑦᑐᓄᑦ 
ᓂᐅᕕᕈᓐᓇᕐᓂᖅ ᐱᖁᑎᒋᔭᕆᐊᖃᖅᑕᖏᓐᓂᒃ ᐊᖑᓇᓱᒍᓐᓇᕐᓂᕐᒧᑦ ᐃᓄᓯᓕᐅᕈᑎᒋᓂᐊᖅᑕᖏᓐᓂᒃ. ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑕᐅᔪᒪᔪᖅ, ᓴᖅᑭᑎᑕᐅᓚᐅᖅᑐᖅ 2003-ᒥ ᒐᕙᒪᒃᑯᓐᓂᖔᖅᑐᓄᑦ, ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᖔᖅᑐᓄᑦ, ᒐᕙᒪᐅᖏᑦᑐᓄᑦ ᑎᒥᐅᔪᓂᖔᖅᑐᓄᑦ ᐊᒻᒪᓗ ᓇᖕᒥᓂᓕᖕᓂᖔᖅᑐᓄᑦ, 
ᓇᓗᓇᐃᔭᐃᓯᒪᖕᒥᔪᖅ ᐃᑲᔪᖅᑐᐃᔪᒪᓂᕐᒧᑦ ᓄᓇᒥ ᑮᓇᐅᔾᔭᒃᓴᕈᑎᒃᓴᓂᒃ ᐱᒻᒪᕆᐅᑎᑕᐅᓗᓂ ᓄᓇᕗᒥ 
ᑮᓇᐅᔾᔭᒃᓴᕈᑕᐅᔪᓐᓇᖅᑐᓄᑦ. 

20-ᖑᓕᖅᑐᓂ ᐅᑭᐅᕐᓂ ᓴᕿᑕᐅᖄᓚᐅᖅᑎᓪᓗᒋᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᖑᓇᓱᒃᑎᓄᑦ ᐃᑲᔪᑎᑦ, 
ᐊᓯᔾᔨᖅᓯᒪᒻᒪᕆᖕᒪᑕ ᖃᓄᐃᓕᖓᓂᖏᑦ ᐊᖑᓇᓱᒃᑏᑦ. ᐊᖑᓇᓱᖃᑦᑕᕐᓂᖏᑦ ᐃᖃᓇᐃᔮᖃᖅᑐᑦ ᐊᖑᓇᓱᒃᑏᑦ 
ᐊᖏᒡᓕᕙᓪᓕᐊᓯᒪᖕᒪᑕ ᑕᒪᓐᓇ ᐊᑐᕐᓂᖓᓂ ᐊᖑᓇᓱᖃᑦᑕᕐᓂᖅᓴᐅᓪᓕᖅᓱᑎᒃ, ᓴᓂᐊᓂ 
ᐊᖑᓇᓱᖃᑦᑕᐃᓐᓇᖅᑐᑐᖃᐃᑦ. ᐱᖁᑏᑦ ᐊᐅᓚᑦᑎᔾᔪᑎᒃᓴᐃᑦ ᐋᕿᐅᒪᔾᔪᑎᒃᓴᐃᓪᓗ ᐊᑭᑦᑐᖅᐸᓪᓕᐊᔪᑦ. ᐃᓚᖓᒍᑦ 
ᑕᒪᐃᓐᓂ ᐊᖑᓇᓱᖃᑕᕐᓂᖅ ᑲᔪᓯᖏᓐᓂᖅᓴᐅᓕᖅᑐᖅ ᐅᑭᐅᖑᕋᑖᖅᓯᒪᓕᖅᑐᓂ.  

ᑕᐃᔅᓱᒪᓂᑦᓴᐃᓐᓇᖅ, ᐃᓄᐃᑦ ᑕᒪᕐᒥᑲᓴᐃᑦ ᐊᐱᖅᓱᖅᑕᐅᔪᑦ ᐃᓱᒪᖃᓚᐅᖅᑐᑦ ᐃᓄᐃᑦ ᓄᓇᓕᖕᓂ ᐱᔭᕆᐊᖃᕐᓂᖏᑦ 
ᐊᖑᓇᓱᖕᓂᕐᒥᒃ ᐊᓯᔾᔨᖅᓯᒪᓗᐊᖏᑦᑐᑦ, ᐊᓯᔾᔨᖅᓯᒪᒐᓗᐊᖅᑎᓪᓗᒋᑦ ᖃᓄᐃᓕᖓᓕᕐᓂᖏᑦ ᐊᒻᒪᓗ 
ᐊᑭᑦᑐᖅᐸᓪᓕᐊᓂᖏᑦ ᐊᐅᓚᑦᑎᔾᔪᑎᒃᓴᓄᑦ ᐊᑭᓕᖅᑐᕆᐊᓖᑦ.  

ᑕᒪᓐᓇ ᐃᓱᒪᒋᔭᐅᔪᖅ ᑐᑭᓯᓇᑦᑎᐊᒃᑲᓐᓂᓚᐅᖅᑐᖅ ᑎᒥᐅᔪᓂ ᑲᑎᒪᔨᑎᑕᐅᔪᓂ ᐊᖑᓇᓱᒃᑏᑦ 6-ᖑᔪᓂ ᓄᓇᓕᖕᓂ 
HTO-ᑯᑦ, ᑕᒪᕐᒥᒃ ᐊᖏᖅᓯᒪᓚᐅᖅᑐᑦ ᐱᑕᖃᕆᐊᖃᕐᓂᖏᓐᓂᒃ ᑕᐃᒃᑯᐊ ᐅᖃᐅᓯᐅᓯᒪᔪᑦ ᓇᓗᓇᐃᖅᑕᐅᓯᒪᔪᓪᓗ 
2000-ᒥ ᕿᒥᕐᕈᐊᖅᑕᐅᓚᐅᖅᑐᓂ. ᐊᔾᔨᒌᑦᑎᐊᖅᑐᑦ ᓇᓗᓇᐃᖅᑕᐅᓯᒪᔪᓂ ᑐᑭᓯᓂᐊᖅᑕᐅᓯᒪᔪᓂ ᑕᐃᒃᑯᓇᓂ 
ᓯᕗᓂᐊᒍᑦ ᓇᓗᓇᐃᖅᑕᐅᓚᐅᖅᑐᓂ ᐃᑲᔫᑎᓂᒃ ᕿᒥᕐᕈᐊᖅᑕᐅᓚᐅᖅᑐᓂ.  ᓇᓗᓇᐃᖅᑕᐅᓯᒪᑦᑎᐊᖅᑐᑦ 
ᐱᑕᕆᐊᖃᖅᑐᑦ ᓇᓗᓇᐃᖅᓚᐅᖅᑐᑦ ᑐᑭᓯᓂᐊᕐᓂᑦᑎᓐᓂ, ᓇᐃᓈᖅᓯᒪᔪᑦ ᐊᑖᓂ. 

ᐱᔭᐅᔭᕆᐊᖃᕐᓂᕋᖅᑕᐅᓯᒪᔪᑦ ᑕᒪᓐᓇ ᑐᑭᓯᒋᐊᕈᑕᐅᓚᐅᖅᑎᓪᓗᒍ ᓇᐃᓪᓕᒋᐊᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ 
ᑕᒡᕙᓐᖓᑦ ᐱᒋᐊᖅᖢᒍ.  

3.2. ᐱᔭᕆᐊᖃᕐᓂᖏᑦ ᓄᓇᕗᒻᒥ ᐊᖑᓇᓱᒃᑏᑦ ᓇᓗᓇᐃᖅᑕᐅᓚᐅᖅᑐᑦ ᖃᐅᔨᓴᖅᑎᓄᑦ ᑎᒥᐅᔪᑦ 
ᐊᐱᖅᓱᖅᑕᐅᓂᖏᓐᓂ 

3.2.1. ᖑᓇᓱᖕᓂᕐᒥᒃ ᐃᓕᓐᓂᐊᕈᑎᑦ ᐊᔪᕈᓃᖅᓴᐅᑏᓪᓗ 

2000-ᒥ ᕿᒥᕐᕈᐊᖅᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐃᑲᔪᑎᓂᒃ ᑐᑭᓯᓇᖅᓯᓚᐅᖅᑐᑦ ᐊᖑᓇᓱᒃᐸᖕᓂᖅ 
ᐊᑐᖅᑕᐅᖏᓐᓂᖅᓴᐅᓕᖅᐸᑦ, ᖃᔅᓯᓐᓇᐅᓂᖅᓴᐅᓂᐊᖅᑐᑦ ᒪᒃᑯᒃᑐᑦ ᐃᓄᐃᑦ ᐃᓕᓐᓂᐊᕐᕕᖃᕈᓐᓇᖅᑐᑦ 
ᐊᖑᓇᓱᒍᓐᓇᕐᓂᕐᒥᒃ ᐊᔪᖏᑕᐅᔭᕆᐊᖃᖅᑐᓂᒃ ᐃᓐᓇᑐᖃᐅᓂᖅᓴᐅᔪᓂᒃ ᐊᖑᓇᓱᒃᑎᓂᒃ. ᐃᓕᓐᓂᐊᕈᑎᒃᓴᐃᑦ, 
ᑕᒪᐃᓐᓂᖓᓄᑦ, ᐱᒻᒪᕆᐅᓕᖅᐳᑦ. ᐃᓱᒪᒋᔭᐅᓯᒪᔪᖅ ᒐᕙᒪᒃᑯᑦ ᐊᑐᒐᒃᓴᓂᒃ ᓴᕿᑦᑎᔪᓐᓇᖅᑐᑦ ᐃᑲᔫᑕᐅᓂᐊᖅᑐᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᑲᔪᓯᑎᑦᑎᓂᕐᒥᒃ ᐃᓕᖅᑯᓯᑐᖃᒃᑯᑦ ᖃᐅᔨᒪᔭᐅᔪᓂᒃ ᐃᓅᕙᓪᓕᐊᔪᓂᒃ 
ᐃᓅᕙᓪᓕᐊᔪᓄᑦ, ᐊᒻᒪᓗ ᐊᑐᖅᑕᐅᒍᑎᒃ ᓄᓇᓖᑦ - ᓲᕐᓗ ᐆᒪᔪᓕᕆᔨᖏᑦ ᐊᒻᒪᓗ HTO-ᑯᑦ, ᐃᑲᔪᕈᓐᓇᖅᑐᑦ 
ᓴᕿᑕᐅᓂᖏᓐᓂᒃ ᐃᓕᓐᓂᐊᕈᑎᒃᓴᐃᑦ ᐱᐅᒋᔭᐅᔪᑦ.  

ᑕᒪᕐᒥᒃ ᐃᓚᐅᓚᐅᖅᑐᑦ ᑎᒥᐅᔪᓂ ᐅᖃᑦᑎᐊᓚᐅᖅᑐᑦ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑦ ᒪᒃᑯᒃᑐᑦ ᐃᓄᐃᑦ 
ᓯᕗᓕᐅᑎᑕᐅᔭᕆᐊᓕᒃ. ᖃᐅᔨᒪᔭᐅᖁᔨᓗᐊᖅᑐᑦ ᒪᑯᓂᖓ:  

• ᐊᒥᓱᑦ ᒪᒃᑯᒃᑐᑦ ᐃᓄᐃᑦ ᐅᓪᓗᒥ ᐊᖑᓇᓱᖕᓂᕐᒥᒃ ᖃᐅᔨᒪᓐᖏᒻᒪᑕ, ᖃᓄᖅ ᐃᓅᔪᓐᓇᕐᓂᖅ ᓄᓇᒥ, ᖃᓄᖅ 
ᐃᒡᓗᕕᒐᓕᐅᕈᓐᓇᕐᓂᖅ, ᖃᓄᖅ ᖃᐅᔨᒪᓕᕐᓂᖅ ᓯᑯᒥᒃ ᓯᓚᒥᒡᓗ; 

• ᐊᒥᓱᕈᖅᐸᓪᓕᐊᑐᐃᓐᓇᖅᑐᖅ ᓄᓇᑖᖃᑕᐅᓯᒪᔪᑦ ᐊᓯᐅᔨᓯᒪᔪᑦ ᐃᓕᖅᑯᓯᑐᖃᕐᒥᓂᒃ ᐊᒻᒪᓗ 
ᖃᐅᔨᒪᔭᑐᖃᕕᓂᕐᓂᒃ; ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᒪᒃᑯᒃᑐᑦ ᐃᓄᐃᑦ ᐳᐃᒍᕐᓂᐊᓐᖏᒻᒪᑕ 
ᐃᓕᖁᖅᑐᖃᒃᑯᑦ ᐊᖑᓇᓱᖃᑕᕐᓂᖅ ᐅᖃᐅᓯᕐᒥᓂᒡᓗ, ᐊᑐᖅᑕᐅᕙᖕᒪᑕ ᐊᖑᓇᓱᖕᓂᖏᓐᓂ; 

• ᐃᓐᓇᑐᖃᐃᑦ ᐱᕕᒃᓴᖃᖅᑎᑕᐅᔭᕆᐊᖃᖅᑐᑦ ᐃᓚᐅᓂᖅᓴᐅᓂᖅ ᐃᓕᓐᓂᐊᖅᑎᑦᑎᓂᕐᒥᒃ ᒪᒃᑯᒃᑐᓂᒃ 
ᓄᓇᒦᓐᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐊᔪᕈᓃᖅᓴᐃᓂᕐᒥᒃ, ᒪᒃᑯᒃᑐᑦ ᐊᔪᕈᓃᕐᓂᐊᕐᒪᑕ 
ᑐᐊᕕᕐᓇᖅᑐᓕᕆᔪᓐᓇᕐᓂᕐᒥᒃ ᓄᓇᒥ; 

• ᑮᓇᐅᔭᐃᑦ ᐊᑐᐃᓐᓇᐅᔭᕆᐊᖃᖅᑐᑦ ᐃᓕᓐᓂᐊᕈᑎᒃᓴᖏᓐᓄᑦ ᒪᒃᑯᒃᑐᑦ ᐃᓄᐃᑦ ᐊᖑᓇᓱᖕᓂᕐᒥᒃ, ᐃᓅᓂᕐᒥᒃ, 
ᓄᓇᒦᑦᑐᓐᓇᕐᓂᕐᒥᒡᓗ ᐊᔪᕈᓃᕐᓂᐊᕐᒪᑕ; ᐃᓕᓐᓂᐊᖅᑎᑕᐅᔭᕆᐊᖃᕐᒥᔪᑦ ᐃᓕᖅᑯᓯᑐᖃᐅᖏᑦᑑᒐᓗᐊᓂᒃ 
ᐊᖑᓇᓱᓂᕐᒥᒃ ᓲᕐᓗ ᐊᑐᕐᓂᕐᒥᒃ GPS-ᓂᒃ ᐊᒻᒪᓗ ᓯᑭᑑᕐᓂᒃ ᓴᓇᔪᓐᓇᕐᓂᖅ.  

3.2.2. ᐊᖏᔫᑏᑦ ᐱᖅᑯᑏᑦ 

ᐊᒥᓲᓂᖅᓴᐅᓚᐅᖅᑐᑦ ᐊᐃᖅᓱᖅᑕᐅᔪᓂ 2000-ᒥ ᐊᖏᖅᓯᒪᓚᐅᖅᑐᑦ ᐊᖏᔪᑎᓄᑦ ᐱᖁᑎᑕᕈᑎᒃᓴᐃᑦ 
ᓯᕗᓕᐅᖃᑕᐅᔭᕆᐊᖃᖅᑐᑦ ᐃᑲᔫᑎᓂ. ᑕᐃᒫᒃᓴᐃᓐᓇᖅ ᐅᖃᓚᐅᕐᒥᔪᑦ ᑎᒥᐅᔪᑦ ᐊᐱᖅᓱᖅᑕᐅᔪᑦ. ᐃᓱᒪᒋᔭᐅᓚᐅᕐᒥᔪᖅ 
ᐊᖏᔫᑎᓄᑦ ᐱᖁᑎᑖᕈᑏᑦ ᐃᓚᖃᕆᐊᖃᖅᑐᑦ ᓴᓇᔾᔪᑎᒃᓴᓂᒃ ᐃᒡᓗᕋᓛᕐᓂᒃ.  

3.2.3. ᐊᐅᓚᑕᐅᓂᖏᑦ ᐊᒻᒪᓗ ᐱᓕᕆᐊᖏᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ (HTO-ᑯᑦ) ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ 
ᑲᑐᔾᔨᖃᑎᒌᖑᔪᑦ (RWO-ᑯᑦ) 

2000-ᒥ ᕿᒥᕐᕈᐊᖅᑕᐅᓚᐅᖅᑐᑦ ᑎᑎᕋᓚᐅᖅᑐᑦ ᐃᒫᒃ ᐊᖑᓇᓱᒃᑏᑦ ᐃᓕᑕᖅᓯᓯᒪᔪᑦ ᐱᒻᒪᕆᐅᓂᖏᓐᓂᒃ HTO-ᑯᑦ 
ᐊᒻᒪᓗ ''ᐃᓱᒪᒋᔭᐅᓪᓗᑎᒃ ᐃᑲᔪᖅᑎᐅᓂᖏᑦ ᐱᒻᒪᕆᐅᓂᖃᕐᓂᖏᓐᓂᒃ ᐊᔾᔨᖏᓐᓂᒃ ᐃᓄᑐᐃᓐᓇᐃᑦ 
ᐅᖓᑖᓂᒻᒪᕆᒡᓘᓐᓃᑦ ᐃᓄᑐᐃᓇᐃᑦ ᐃᑲᔪᖁᓐᓇᕐᓂᖏᓐᓂᒃ''. ᓇᓗᓇᕈᓃᕐᒥᔪᖅ HTO-ᑯᑦ ᐃᓕᑕᖅᓯᓯᒪᓂᖏᑦ 
ᐱᒻᒪᕆᐅᓂᖏᓐᓂᒃ RWO-ᑯᑦ.  

ᑕᒪᑐᒪᓂ ᑐᑭᓯᓂᐊᖅᑕᐅᔪᓂ, ᑎᒥᐅᔪᑦ ᐃᓚᐅᓚᐅᖅᑐᑦ ᓇᓗᓇᐃᖅᓯᒃᑲᓐᓂᓚᐅᖅᑐᑦ ᑕᒪᑐᒥᖓ. ᐅᖃᓚᐅᖅᑐᑦ, 
ᖃᖓᑐᐃᓐᓇᖅ ᐊᔪᕐᓇᖏᑦᑕᕋᖓᑦ, ᐃᑲᔪᑎᑦ RWO-ᑰᖃᑦᑕᖁᔭᐅᓪᓗᑎᒃ ᐊᒻᒪᓗ HTO-ᑯᑦ, ᑲᒪᒋᔭᐅᖏᖔᕐᓗᑎᒃ 
ᐊᕕᒃᑐᖅᓯᒪᓂᐅᔪᒥ ᑎᑎᕋᕐᕕᖕᓂ ᐃᖃᓇᐃᔭᖅᑎᖏᓐᓄᑦ ᓄᓇᕗᑦ ᒐᕙᒪᒃᑯᑦ.  

3.2.4. ᐃᑲᔪᖅᑕᐅᓂᖏᑦ ᐊᖑᓇᓱᒃᑎᑐᐃᓐᓇᓪᓚᕇᑦ 

2000-ᒥ ᕿᒥᕐᕈᐊᖅᑕᐅᓂᖏᓐᓂ ᖃᐅᔨᓐᓇᖅᓯᓚᐅᖅᑐᖅ ᐃᓄᐃᑦ ᐊᖑᓇᓱᑎᓐᓇᐅᔪᑦ ᐃᓅᔾᔪᑎᒃᓴᒥᓄᑦ 
ᐊᖑᓇᓱᒃᑎᓕᒫᓂ ᐃᑲᔪᖅᑕᐅᓂᖅᐸᖑᔭᕆᐊᖃᖅᑐᑦ.  

ᑐᑭᓯᔭᐅᓚᐅᖅᑐᑦ ᑕᒪᒃᑯᐊ ᐊᔾᔨᒋᔭᐅᑐᐃᓐᓇᖅᑐᑦ ᑐᑭᓯᓂᐊᕐᕕᐅᓚᐅᖅᑐᓂ ᑎᒥᐅᔪᓂ ᑕᒪᑐᒪᓂ ᖃᐅᔨᓴᖅᑕᑦᑎᓐᓂ. 
ᑭᓯᐊᓂ, ᑐᑭᓯᓂᐊᕐᕕᐅᔪᓂ ᐃᓚᒋᔭᐅᔪᑦ ᑐᓴᖅᑎᑦᑎᔪᒪᓗᐊᓚᐅᖅᑐᑦ ᐊᔾᔨᒌᖏᓐᓂᖏᓐᓂᒃ ᐃᖃᓇᐃᔭᖅᑐᑦ ᐊᒻᒪᓗ 
ᐃᖃᓇᐃᔭᖏᑦᑐᑦ ᐃᓕᑕᕆᔭᐅᓂᖃᖅᑎᑕᐅᓗᐊᕆᐊᖃᖏᑦᑐᖅ, ᐱᔾᔪᑕᐅᓗᑎᒃ ᐃᓄᐃᑦ ᐊᖑᓇᓱᒃᑏᑦ 
ᑮᓇᐅᔭᓕᐅᕈᑎᖃᕆᐊᖃᕐᒪᑕ ᐊᔾᔨᒌᖏᑦᑐᓂᖔᖅᑐᓂᒃ. ᑭᓯᐊᓂ, ᐊᔾᔨᒌᖏᓐᓂᖃᖅᑎᑕᐅᔭᕆᐊᖃᖅᑎᑦ ᑕᐃᒃᑯᐊ 
ᐊᖑᓇᓱᒃᐸᒃᑐᑦ ᐃᓅᔾᔪᑎᒃᓴᑐᐊᕆᒐᒥᐅᒃ, ᐊᒻᒪᓗ ᐊᖑᓇᓱᒃᐸᒃᑐᑦ ᑲᔾᔮᕈᑎᒋᓪᓗᒍ. . 

ᑐᑭᓯᓂᐊᕐᕕᐅᓯᒪᔪᑦ ᑎᒥᐅᔪᑦ ᐃᓚᐅᔪᓂ ᐅᖃᓚᐅᕐᒥᔪᑦ ᐃᒃᐱᒋᔭᐅᓂᖅᓴᐅᖃᑦᑕᕆᐊᖃᕐᓂᖏᓐᓂ ᑕᐃᒃᑯᐊ 
ᐃᑲᔪᖅᑕᐅᖃᑕᕐᓗᑎᒃ ᐊᔪᖅᓴᕐᓂᖅᓴᐃᑦ ᑮᓇᐅᔭᒃᑯᑦ, ᖃᓄᐃᑐᓂᑭᐊᖅ ᐃᑲᔪᑏᑦ ᐊᑐᐃᓐᓇᐅᔭᕆᐊᖃᖅᓱᑎᒃ ᑕᒪᐃᓐᓄᑦ 
ᐊᖑᓇᓱᒃᑎᓄᑦ ᑮᓇᐅᔭᓕᐊᖏᑦ ᑕᐅᑐᒃᑕᐅᖏᓗᑐᒃ, ᓲᕐᓗ ᑕᐃᒪᐃᖃᑦᑕᕐᒪᑕ ᒥᑭᓐᓂᖅᓴᓄᑦ ᐱᖁᑎᑖᕈᑎᓄᑦ 
ᐃᑲᔪᑎᓄᑦ. ᐊᖑᓇᓱᒃᑏᑦ ᐃᖃᓇᐃᔭᖅᑐᑦ ᑐᓂᓯᖃᑦᑕᕐᓗᑎᒃ ᐊᖏᔪᒥᒃ ᒫᓐᓇᐅᔪ ᓄᓇᓕᖕᓄᑦ ᓂᕿᒃᓴᕆᔭᐅᔪᓄᑦ, 
ᐊᒻᒪᓗ ᓴᕿᑕᐅᓯᒪᔭᕆᐊᖃᓗᐊᖅᑐᓂ ᓲᕐᓗ ᐊᖑᓇᓱᖕᓂᕐᒥ ᐅᓗᕆᓐᓇᕈᓐᓇᖅᑐᓕᕆᓂᕐᒥᒃ.  

3.2.5. ᒥᑭᔫᑏᑦ ᐱᖁᑏᑦ 

ᐅᖃᐅᓯᐅᔪᓂ ᖁᓛᓂ, 2000-ᒥ ᓄᓇᕗᑦ ᒐᕙᒪᒃᑯᖏᑦ ᐅᖃᖅᓯᒪᔪᑦ “ᐊᖑᓇᓱᖕᓂᐅᕙᒃᑐᑦ ᐱᕙᓪᓕᐊᓂᖃᖅᑎᓪᓗᒋᑦ, 
ᐅᖅᓱᐊᓗᒃᑖᕈᑏᑦ ᐱᒻᒪᕆᐅᓂᖅᓴᐅᓕᖅᐸᒃᑐᑦ. ᐊᖑᓇᓱᖃᑦᑕᖅᑐᑦ ᖃᑉᓰᓐᓇᕈᕆᐊᖅᐸᓪᓕᐊᑎᓪᓗᒋᑦ ᒥᑭᔪᓂᒃ 
ᐱᖁᑎᑖᕈᒪᔪᑦ ᐱᒻᒪᕆᐅᑎᑕᐅᓂᖅᓴᐅᓕᖅᑐᑦ.” 

ᐃᓚᒋᔭᐅᔪᑦ ᑐᑭᓯᓂᐊᕐᕕᐅᔪ ᑎᒥᐅᔪᓂ ᐃᖅᑲᐅᒪᖁᔨᓗᐊᓚᐅᖅᑐᑦ ᐱᑕᖃᕆᐊᖃᓪᓚᕆᖕᓂᖏᓐᓂᒃ ᐃᑲᔪᑏᑦ ᒪᑯᓄᖓ 
ᓲᕐᓗ ᓄᓗᐊᕐᓄᑦ ᐳᑦᑕᖁᑎᓄᓪᓗ ᐊᑕᔪᓄᑦ. ᐊᒻᒪᑕᐅᖅ, GPS ᐊᒻᒪᓗ SAT ᐅᖄᓚᐅᑏᑦ 
ᐱᑕᖃᕆᐊᖃᖅᐸᓪᓕᐊᑐᐃᓐᓇᖅᑐᑦ ᐅᓗᕆᐊᓇᖅᑐᒦᖁᓇᒋᑦ ᐊᖑᓇᓱᒃᑏᑦ.  

3.2.6. ᐊᐅᓚᑦᑎᓂᖅ ᐋᕿᐅᒪᑎᑦᑎᓂᕐᓗ ᐊᖑᓇᓱᒍᑎᓂᒃ ᐱᖁᑎᓂᒃ 

ᐃᓚᒋᔭᐅᔪᑦ ᑐᑭᓯᓂᐊᕐᕕᐅᓚᐅᖅᑐᓂ ᐅᖃᓚᐅᖅᑐᑦ ᐃᑲᔪᑏᑦ ᓂᐅᕕᕈᑎᓄᑦ ᐅᖅᓱᐊᓗᖕᒥᒃ, ᐅᖅᓯᖅᑎᕈᑎᒃᓴᓂᒃ, 
ᖁᑭᐅᑎᓂᒃ ᐊᒻᒪᓗ ᖃᕐᔪᖕᓂᒃ ᐱᒻᒪᕆᐅᓘᔪᑦ ᐃᑲᔪᕐᓂᕐᒧᑦ ᓄᓇᓕᖕᓂ ᓂᕿᖃᕐᓂᖏᓐᓄᑦ. ᓂᐅᕕᖅᑕᐅᖃᑕᕐᓂᖏᑦ 
ᐊᖏᔫᑎᑦ ᐱᖁᑏᑦ ᓱᕐᓗ ᓯᑭᑑᑦ ᐅᒥᐊᓪᓗ ᓇᓗᓇᐃᖅᑕᐅᓚᐅᖅᑐᑦ ᐊᔪᕈᑕᐅᓗᐊᖃᑕᕐᓂᖏᓐᓂᒃ ᐊᖑᓇᓱᒃᑎᓄᑦ, 
ᐱᖁᑏᑦ ᑕᐃᒪᐃᑦᑐᑦ ᓄᖃᖓᑐᐃᓇᖃᑦᑕᕐᒪᑕ ᐊᖑᓇᓱᒃᑏᑦ ᓂᐅᕕᕈᓐᓇᐃᓪᓕᐅᖃᓯᒪᓂᖏᓐᓄᑦ ᐅᖅᓱᐊᓗᖕᓂᒃ 
ᐱᖁᑎᓄᓪᓗᓐᓃᑦ ᐃᓚᒃᓴᓂᒃ.  

3.2.7. ᓇᓪᓕᐅᒃᑯᒫᒃᓴᐃᑦ 

ᐊᒥᓱᒐᓴᐃᑦ ᓇᓪᓕᐅᒃᑯᒫᒃᓴᓕᕆᔪᑦ ᐃᓱᒪᓘᑕᐅᔪᑦ ᓄᐃᑕᐅᓚᐅᖅᑐᑦ ᐊᖑᓇᓱᒃᑐᑦ 2000 ᐃᑲᔫᑏᑦ 
ᕿᒥᕐᕈᐊᖅᑕᐅᓂᖏᓐᓂ, WCB-ᑯᓪᓗ ᐱᒻᒪᕆᐅᓂᕋᖅᑕᐅᓪᓗᑎᒃ.  

ᑕᒪᑐᒪᓂ ᑐᑭᓯᓂᐊᕐᕕᐅᔪᑦ ᑎᒥᐅᔪᑦ ᐃᓚᐅᔪᑦ ᐅᖃᒃᑲᓐᓂᓚᐅᖅᑐᑦ ᓇᓪᓕᐅᒃᒫᒃᓴᐃᑦ ᐱᑕᖃᕆᐊᖃᓪᓚᕆᖕᓂᖏᓐᓂᒃ 
ᐊᓯᐅᔨᓂᕐᒧᑦ ᐊᒻᒪᓗ ᐱᖁᑎᑦ ᓯᖁᒥᒐᔭᕐᓂᖏᓐᓄᑦ ᓇᒻᒪᒍᓐᓃᕋᔭᕐᓂᖏᓐᓄᑦ ᐱᔮᕆᓂᒃᑰᖏᑦᑐᖅ, ᓲᕐᓗ 
ᓇᓪᓕᐅᒃᑯᒫᖅᑎᑐᑦ, ᐱᒻᒪᕆᐅᔪᖅ. ᐊᖑᓇᓱᒃᑏᑦ ᐱᖁᑏᖅᑐᑦ ᐱᓂᕐᓗᖕᓂᕐᒧᑦ ᐊᒃᓱᕈᓐᓇᖅᑐᒦᓪᓚᕆᖃᑕᕐᒪᑕ.  

ᐊᐱᖅᓱᖅᑕᐅᓚᐅᖅᑐᑦ ᑕᑯᔪᒪᔪᑦ ᐱᐅᓂᖅᓴᓂᒃ ᐊᑭᖃᖏᑦᑐᖅᓯᐅᑎᓂᒃ ᐊᒻᒪᓗ ᓇᓪᓕᐅᒃᑯᒫᒃᓴᓂᒃ ᐱᖁᑎᖏᓐᓄᑦ. 
ᐃᓱᒪᒋᔭᐅᓚᐅᕐᒥᔪᖅ ᓇᓪᓕᐅᒃᑯᒫᒃᓴᐃᑦ ᐊᑖᓃᑦᑐᑦ ᐊᔪᕐᓇᖅᑐᓄᑦ ᓇᓪᓕᐅᒃᑯᒫᖅᑖᕈᑎᒃᓴᐃᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐱᐅᓯᒋᐊᖅᑕᐅᔭᕆᐊᖃᖅᑐᑦ, ᐊᒻᒪᓗ ᐃᓚᔭᐅᓗᑎᒃ ᔭᒐᐃᔭᐅᔪᑦ ᓱᕋᖅᑎᖅᑕᐅᔪᓪᓗᓐᓃᑦ ᐃᒡᓗᕋᓛᑦ ᓇᓄᕐᓄᑦ.  

ᑕᒪᐃᓐᓂ, ᐃᓚᒋᔭᐅᔪᑦ ᖁᕕᐊᒋᔭᖃᖅᑐᑦ ᐅᖃᐅᓯᒃᓴᖃᓗᐊᓚᐅᖏᑦᑐᑦ WCB-ᑯᓐᓂᒃ.  

 



Review of Harvester Support Programs  34 

 

Aarluk Consulting Inc. 

4. ᐃᓱᒫᓘᑕᐅᔪᑦ ᖃᐅᔨᓴᖅᑕᐅᓂᖏᑦ 

4.1. ᐃᑲᔫᑏᑦ ᐊᑑᑎᖃᕐᓂᖏᑦ 

4.1.1 ᐊᒃᑐᐊᓂᓖᑦ ᐊᖑᓇᓱᒃᑏᑦ ᐱᔪᒪᔭᖏᓐᓄᑦ 
ᓯᕗᓪᓕᕐᒥ ᐅᓂᒃᑳᑦ ᐅᖃᐅᓯᖃᖅᑐᑦ ᐃᓱᒪᓘᑕᐅᔪᓂᒃ ᖃᐅᔨᓴᖅᑕᐅᓯᒪᔪᓂᒃ ᐱᔾᔪᑎᖃᖅᑐᑦ ᐊᑑᑎᖃᕐᓂᖏᓐᓂᒃ 
ᒫᓐᓇᐅᔪᖅ ᐊᖑᓇᓱᒃᑎᓄᑦ ᐃᑲᔫᑏᑦ ᐊᔾᔨᒌᖏᑦᑐᑦ: ᖃᓄᑎᒋ ᐃᑲᔫᑏᑦ ᐊᑲᐅᓈᕐᒪᖔᑕ ᐱᔭᕆᐊᖃᕐᓂᖏᓐᓄᑦ 
ᐱᓇᓱᐊᕈᒪᔭᖏᓄᓪᓗ ᐊᖑᓇᓱᒃᑏᑦ.  

ᑕᒪᐃᓐᓂ, ᐊᐱᖅᓱᖅᑕᐅᔪᑦ ᐃᓱᒪᖃᓚᐅᖅᑐᑦ ᐱᔭᕆᐊᖃᕐᓂᖏᑦ ᐊᖑᓇᓱᒃᑎᓄᑦ ᐃᑲᔪᑏᑦ ᓈᒻᒪᒃᑐᑦ 
ᐱᔭᕆᐊᖃᓪᓚᕆᒃᑕᖏᓐᓄᑦ ᐊᖑᓇᓱᒃᑏᑦ. ᐃᓚᖏᓐᓂ, ᐃᓱᒪᒃᓴᖅᓯᐅᕈᑕᐅᑦᑎᐊᑲᓐᓂᕆᐊᖃᖅᑐᑦ 
ᑮᓇᐅᔭᖅᑕᖃᖅᑎᑕᐅᓂᖏᑦ, ᐊᑐᐃᓐᓇᐅᑎᑕᐅᓂᖏᑦ, ᐊᔪᖏᖃᑕᐅᑎᑕᐅᔪᑦ ᐋᕿᒋᐊᖅᑕᐅᔭᕆᐊᖃᖅᑐᓗᓐᓃᑦ, ᑭᓯᐊᓂ 
ᑕᒪᐃᓐᓂ ᑕᐅᑐᒃᓱᒋᑦ ᓱᓕ ᐃᑲᔪᖅᑕᐅᖃᑦᑕᕆᐊᖃᖅᑐᓂᒃ ᐃᑲᔪᕐᓂᖃᖅᑐᑦ. ᐱᑕᖃᕐᓂᖏᑉᐸᑕ, ᐊᖑᓇᓱᖕᓂᖅ 
ᓄᓇᕗᒻᒥ ᐊᔪᕐᓇᖅᓯᓇᔭᖅᑐᖅ ᐊᒥᓱᓄᑦ ᒫᓐᓇᐅᔪᓄᑦ ᐊᖑᓇᓱᒃᑎᓄᑦ.  

ᕿᒥᕐᕈᐊᖅᑕᐅᓂᖏᑦ ᓯᕗᓪᓕᕐᒥ ᖃᐅᔨᓴᖅᑕᐅᓚᐅᖅᑐᑦ ᐅᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᑐᓐᖓᕕᒃᑯᓪᓗ, 
ᖃᐅᔨᓴᖅᓯᒪᓂᖏᓐᓂ ᐊᐱᖅᓱᐃᓯᒪᓂᖏᓐᓂᓗ, ᐋᕿᒋᐊᖅᓯᓯᒪᔪᑦ ᐱᐅᓂᖅᓴᐅᓕᖁᓪᓗᒋᑦ ᐊᑑᑎᖃᕐᓂᖏᑦ ᓄᓇᕗᒻᒥ 
ᐊᖑᓇᓱᒃᑎᓄᑦ. 1998-ᒥ ᖃᐅᔨᓴᖅᑕᐅᖕᒪᑕ  ᐆᒪᔪᓕᕆᓂᕐᒧᑦ ᑲᑎᒪᓂᕐᔪᐊᕐᒥ, ᑐᓐᖓᕕᑦ ᐊᓯᔾᔨᖅᓯᓚᐅᖅᑐᑦ 
ᐃᑲᔫᑎᓂᒃ ᓯᕗᓪᓕᖅᐹᕆᓪᓗᒍ ᖁᓛᓂ ᐅᓂᒃᑲᖅᑕᐅᓯᒪᔪᓂᒃ. ᐃᓚᒋᐊᖅᑕᐅᓚᐅᖅᑐᑦ ᐊᕐᓇᐃ 
ᐃᓱᒪᒋᔭᐅᖃᑕᐅᔭᕆᐊᖃᕐᓂᖏᑦ ᐊᖑᓇᓱᖕᓂᓕᕆᓂᕐᒥᒃ, ᐃᓱᒪᒋᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᓄᓇᓕᖕᒥᐅᑦ ᐊᖑᓇᓱᒍᔾᔭᐅᖃᑦᑕᕆᐊᖃᕐᖏᑦ. ᓄᓇᕗᑦ ᒐᕙᒪᒃᑯᑦ ᖃᐅᔨᓴᐃᒋᐊᓚᐅᖅᑐᑦ 2000-ᒥ; ᑭᓯᐊᓂ 
ᐃᓱᓕᑕᐅᕌᓂᓚᐅᖏᑦᑐᑦ ᖃᐅᔨᓴᖅᑕᐅᔪᕕᓃᑦ, ᐃᓚᖓᒍᑦ ᐱᔾᔪᑕᐅᓪᓗᑎᒃ ᐃᓚᑖᕆᐊᖃᕐᓂᖏᓐᓄᑦ ᐊᓯᖏᓐᓂᒃ 
ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᐃᖃᓇᐃᔭᕐᕕᖕᓂᒃ.  

ᓴᓂᐊᓂ ᐅᖃᖅᑕᐅᓯᒪᔪᓂᒃ ᑐᓴᖅᑕᐅᓯᒪᔪᖤ, ᑐᑭᓯᓇᕐᓂᖅᐹᖑᔪᖅ ᐃᑲᔪᑎᑦ ᐊᑐᖅᑕᐅᖃᑕᕐᓂᖏᑦ ᐱᒻᒪᕆᐅᔪᑦ. 
ᐊᑐᖅᑕᐅᖏᓗᐊᖃᑦᑕᖅᑐᒃᓴᐅᔪᑦ ᐃᓚᖏᑦ ᐃᑲᔪᑏᑦ ᑐᓴᐅᒪᔭᐅᖏᓐᓂᖏᓐᓄᑦ, ᐊᔪᕐᓇᕐᓂᖏᓄᑦ ᐱᓇᓱᐊᕐᓂᖅ 
ᐊᓯᖏᓪᓗ. ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᓴᖅᑕᐅᕙᓪᓕᐊᒍᑎᒃ ᐃᑲᔫᑏᑦ ᐊᒻᒪᓗ ᐊᑐᐊᒐᐃᑦ ᑲᒪᒋᔭᐅᓂᖏᓐᓂ 
ᐃᖃᓇᐃᔭᖅᑎᖃᖅᐸᑦ ᖃᐅᔨᒪᑦᑎᐊᖅᑐᓂᒃ ᓄᓇᓕᖕᓂ ᐱᔭᕆᐊᖃᕐᓂᖏᓐᓂᒃ ᐊᑲᐅᓇᔭᖅᑐᖅ. ᖃᐅᔨᓴᐃᓂᑦᑎᓐᓂ, 
ᐊᔪᕐᓇᓚᐅᖅᑐᖅ ᖃᓄᑎᒋ ᐊᑐᖅᑕᐅᓪᓚᕆᒃᓯᒪᖕᒫᖓᑕ. ᑕᒪᒃᑯᐊ ᑎᑎᕋᖅᑕᐅᓯᒪᔪᓂᒃ ᐸᐸᑕᐅᖃᑦᑕᖏᒻᒪᑕ 
ᑐᓐᖓᕕᒃᑯᑦ ᐊᕙᑎᓕᕆᔨᒃᑯᓐᓄᓗᓐᓃᑦ.  

ᑲᑎᖅᓱᖅᑕᐅᓂᖏᑦ ᐃᑲᔪᑏᑦ ᐊᑐᖅᑕᐅᓯᒪᓂᖏᑦ ᐊᑐᓕᖁᔭᐅᓚᐅᕐᒥᔪᑦ 1998ᒧ-ᒥ ᖃᐅᔨᓴᖅᑕᐅᓂᖏᓐᓂ 
ᐊᖑᓇᓱᒃᑎᓄᑦ ᐃᑲᔫᑏᑦ. ᑭᖑᓂᐊᓂ ᕿᒥᕐᕈᐊᖅᑕᐅᖕᒪᑕ, ᓄᑕᑦ ᐃᑲᔫᑎᓄᑦ ᒪᓕᒐᐃᑦ, ᑎᑎᕋᕐᕕᒃᓴᐃᑦ ᑕᑕᑎᕆᐊᓖᑦ 
ᐊᒻᒪᓗ ᐊᐅᓚᑦᑎᓂᕐᒧᑦ ᐱᖅᑯᓯᕆᔭᐅᔪᒃᓴᑦ ᓴᕿᑕᐅᓚᐅᖅᑐᑦ ᐃᑲᔫᑎᓄᑦ ᐊᒻᒪᓗ ᑲᑎᖅᓱᐃᕕᒃ 
ᐊᑐᖅᑕᐅᕙᓪᓕᐊᓂᖏᓐᓂᒃ ᓴᕿᑕᐅᓗᑎᒃ. ᑭᓯᐊᓂ ᒫᓐᓇᐅᔪᖅ ᑲᑎᖅᓱᐃᔾᔪᑏᑦ ᐊᑐᖅᑕᐅᖏᑦᑐᑦ.  

ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᓐᓂᓕ, ᓱᔭᐅᒋᐊᖅᓯᒪᓗᐊᖏᑦᑐᑦ ᐅᓪᓗᒥᒧᑦ ᓄᑖᕈᖅᑎᖅᑕᐅᓂᖏᓐᓄᑦ ᒪᓕᒐᖏᑦ 
ᐊᒻᒪᓗ ᐊᑐᐊᒐᖏᑦ, ᐅᕙᓘᓐᓃᑦ ᓴᕿᑎᖅᑕᐅᓂᖏᓐᓂ ᑐᑭᓯᐅᒪᔾᔪᑏᑦ ᖃᐅᔨᓴᕈᑏᓪᓗ ᓴᓇᕐᕈᑏᑦ. ᑕᒪᓐᓇ 
ᐱᒋᐊᖅᑕᐅᓚᐅᖅᓯᒪᔪᖅ ᐱᖅᑯᓯᕆᔭᐅᔪᖅ ᐊᑐᓕᕆᐊᓚᐅᖅᓯᒪᔪᖅ 2000-ᒥ ᐃᑲᔫᑏᑦ ᕿᒥᕐᕈᐊᖅᑕᐅᑎᓪᓗᒋᑦ, ᓱᓕ 
ᒪᓐᓇᐅᔪᖅ ᐊᑐᖅᑕᐅᓯᒪᖕᒥᔪᑦ ᕿᒥᕐᕈᐊᖅᑕᐅᓯᒪᔪᓂ.  

ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑐᓐᖓᕕᒃᑯᓐᓂ ᐃᑲᔫᑏᑦ ᐊᔾᔨᒌᑲᓴᖕᓂᒃ ᑐᕌᒐᖃᖅᐳᑦ ᐊᔾᔨᒌᑲᓴᖕᓂᒡᓗ 
ᐱᔨᑦᑎᕋᐅᑎᖃᖅᑐᓂᒃ ᐊᔾᔨᒌᑲᓴᒃᑐᓄᑦ ᐃᑲᔪᖅᑕᐅᕙᒃᑐᓄᑦ ᑐᕌᖓᔪᓂᒃ. ᑕᐃᒪᐃᓐᓂᖓᓄᑦ ᐊᑐᓕᖁᔭᐅᕗᖅ ᓄᓇᕗ 
ᒐᕙᒪᒃᑯᖏᑕ ᑐᓐᖓᕕᒃᑯᓪᓗ ᐃᑲᔫᑎᓂᒃ ᐊᐅᓚᑦᑎᔨᖏᑦ ᐊᖏᖃᑎᒌᖁᔭᐅᓪᓗᑎᒃ ᐊᔾᔨᒌᒃᑐᓂᒃ ᐋᕿᐅᒪᓂᐊᖅᑐᓂᒃ 

ᑲᑎᖅᓱᐃᔾᔪᑎᓂᒃ ᖃᐅᔨᓴᐃᓂᕐᒧᑦ ᐊᑐᖅᑕᐅᖃᑕᕐᓂᖏᓐᓂᒃ ᐃᑲᔫᑎᑦ. ᒪᑯᓂᖓ ᑲᑎᖅᓱᐃᖃᑦᑕᕋᔭᖅᐳᑦ ᐊᒥᓱᓄᑦ 
ᐊᕐᕌᒍᓄᑦ: 

• ᐊᒥᓲᓂᖏᑦ ᐆᒃᑐᖃᑕᐅᓯᒪᔪᑦ ᐱᔭᐅᓯᒪᔪᑦ: 

• ᑲᑎᓪᓗᒋᑦ ᐊᒥᓲᓂᖏᑦ ᑮᓇᐅᔭᐃᑦ ᐆᒃᑐᖅᑕᐅᔪᑦ; 

• ᐊᒥᓲᓂᖏᑦ ᐳᓴᑦᑎᖏᓪᓗ ᐆᒃᑐᕈᑎᓂᒃ ᐊᖏᖅᑕᐅᔪᑦ ᐊᖏᖅᑕᐅᓐᖏᑦᑐᓪᓗ; 

• ᐱᔾᔪᑕᐅᓯᒪᔪᓂᖏᑦ ᓱᒐᒥ ᐊᖏᖅᑕᐅᖏᒻᒪᖔᑕ ᐆᒃᑐᕈᑕᐅᔪᑦ; 

• ᐳᓴᓐᑎᖏᑦ ᐃᑲᔪᓯᐊᑦ/ᑐᓂᕐᕈᓯᐊᓪᓗ ᑮᓇᐅᔭᐃᑦ ᐊᑐᖅᑕᐅᓕᖅᑐᑦ 

ᖃᕆᑕᐅᔭᒃᑯᑦ ᑲᑎᑦᑎᓂᖅ ᑐᑭᓯᒋᐊᕈᑎᒃᓴᓂᒃ ᓯᕗᓂᒃᓴᒧᑦ ᐃᑲᔫᑕᐅᓪᓚᑦᑖᕐᓂᐊᖅᑐᖅ ᖃᐅᔨᓴᐃᓂᕐᒧᑦ 
ᖃᓄᐃᓕᐅᕈᑎᒃᓴᓄᑦ ᐊᒻᒪᓗ ᐊᕐᕋᒍᑕᒫᑦ ᐸᕐᓇᐃᓂᕐᒧᑦ ᓯᕗᓪᓕᖅᐸᐅᑎᑕᐅᔪᒪᔪᓂᒡᓗ ᐋᖅᑭᒃᓱᐃᓂᕐᒧᑦ. 

ᑲᑎᑦᑎᓂᐊᕐᓗᓂ ᑎᑎᕋᖅᓯᒪᔪᓂᒃ ᐱᓕᕆᐊᓂᒃ ᐊᑐᖅᑕᐅᕙᒃᑐᓂᒃ ᑲᑎᑦᑎᓇᔭᕐᒪᑕ ᑮᓇᐅᔾᔭᒃᓴᕈᑕᐅᓯᒪᔪᓂᒃ 
ᐃᓅᖃᑎᒌᖕᓂᕐᒧᓪᓗ ᐊᒃᑐᐊᓂᓕᖕᓂᒃ ᓇᓗᓇᐃᔭᐅᑎᓂᒃ ᐃᒡᓗᒥᐅᖃᑎᒌᑦ ᐊᖑᓇᓱᖃᑦᑕᕐᓂᖏᓐᓄᑦ ᐊᒻᒪᓗ 
ᐊᖑᓇᓱᖕᓂᒃᑯᑦ ᑮᓇᐅᔭᓕᐅᕈᑕᐅᕙᒃᑐᑦ ᖃᐅᔨᓴᕈᑎᒋᓗᒍ ᖃᓄᖅ ᐊᒃᑐᖅᓯᓂᖃᖃᑦᑕᕐᒪᖔᑦ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᕈᑎ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᐱᓕᕆᐊᑦ ᐊᖑᓇᓱᖕᓂᕐᒧᑦ ᑐᕌᖓᔪᑦ, ᐃᒡᓗᒥᐅᖃᑎᒌᓪᓗ 
ᐊᖑᓇᓱᖃᑦᑕᕐᓂᖏᓐᓄᑦ ᐊᒻᒪᓗ ᐊᖑᓇᓱᖕᓂᕐᒧᑦ ᑮᓇᐅᔾᔭᒃᓴᕈᑎᓂᒃ ᐃᓗᐃᑦᑐᒃᑯᑦ.  ᑕᒪᕐᒥᒃ ᑖᑉᑯᐊ ᑎᑎᕋᖅᓯᒪᔪᑦ 
ᑲᑎᑕᐅᓇᔭᖅᑐᑦ ᐃᑲᔫᑕᐅᓇᔭᖅᑐᑦ ᖃᑯᑎᒃᑯᑦ ᕿᒥᕐᕈᓂᐅᖃᑦᑕᕋᔭᖅᑐᓄᑦ ᐱᓕᕆᐊᓄᑦ ᓯᕗᓪᓕᖅᐸᐅᑎᑕᐅᔪᒪᔪᓄᑦ, 
ᒪᓕᒐᓄᑦ ᐊᒻᒪᓗ ᐊᑐᐊᒐᓄᑦ ᐊᖑᓇᓱᒃᑎᓄᑦ ᖃᓄᐃᓕᐅᕈᑕᐅᔪᑦ ᐊᒃᑐᐊᓂᖃᑦᑎᐊᕈᓐᓇᖁᑉᓗᒋᑦ ᐱᒻᒪᕆᐅᔪᓄᑦ 
ᐊᒃᓱᕉᑕᐅᔪᓄᓪᓗ ᐊᖑᓇᓱᒃᑎᓄᑦ. 

ᐱᓕᕆᐊᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᑐᑭᓯᒋᐊᕈᑎᒃᓴᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᓚᐅᖏᒃᑲᓗᐊᖅᑎᓪᓗᒋᑦ 
ᖃᐅᔨᓴᖅᑎᓄᑦ, ᖃᑉᓯᑲᓪᓚᑦ ᑭᐅᓯᓯᒪᔪᑦ ᐊᐱᖅᑯᑎᓂᒃ ᐅᖃᖃᑦᑕᖅᓯᒪᔪᑦ ᐊᓯᔾᔩᖁᔨᓪᓗᑎᒃ ᐊᑐᖅᑕᐅᖃᑦᑕᕐᓂᖏᑦᑕ 
ᖃᓄᖅ ᐋᖅᑭᐅᒪᓂᕆᔭᖏᓐᓂᒃ:  

• ᐃᓚᖏᑦ ᐅᖃᖅᓯᒪᓪᓗᑎᒃ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᓄᓇᓕᖕᓂᓗ 
ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᒃᓴᑦ ᒫᓐᓇᐅᔪᖅ ᐃᑲᔫᑎᖃᑐᐃᓐᓇᕆᐊᖃᕐᒪᑕ ᑭᓯᒥ ᐃᓚᐃᓐᓇᖏᓐᓄᑦ 
ᓇᑉᐸᖓᑕ ᓇᑉᐸᒃᑲᓐᓂᖏᓐᓄᑦ ᐊᑐᕆᐊᓕᖕᓄᑦ ᑕᒪᒃᑯᓂᖓ; 

• ᐊᓯᖏᑦ ᐅᖃᖅᓯᒪᓪᓗᑎᒃ ᓄᓇᓕᖕᓂ ᐅᒥᐊᖅᑖᕈᑎᒃᓴᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᑐᖅᑐᒃᓴᑦ 
ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᖃᔭᕐᒪᑕᒎᖅ, ᐱᓕᕆᐊᖅ 
ᖃᐅᔨᓴᖅᑕᐅᓯᒪᖏᒻᒪᑦ ᓇᐅᒃᑯᑐᐃᓐᓇᖅ.  ᐱᓕᕆᐊᖑᔪᖅ ᐊᑐᖅᑐᒃᓴᓕᐊᖑᓚᐅᖅᑐᖅ 7-ᓄᑦ ᓄᓇᓕᖕᓄᑦ 
ᐅᒥᐊᓕᖕᓄᑦ ᐃᑲᔫᓯᐊᖅᑖᕈᓐᓇᖁᑉᓗᒋᑦ ᐋᖅᑭᐅᒪᑎᑦᑎᔪᓐᓇᕐᓂᕐᒧᑦ ᐅᒥᐊᕐᒥᓂᒃ.  ᑭᓯᐊᓂᓕ, ᑕᒪᓐᓇ 
ᐱᓕᕆᐊᖅ ᐊᑐᖅᑕᐅᔪᓐᓇᖏᒻᒪᑦ, ᐃᓱᒪᒋᔭᐅᓚᐅᖅᑐᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐊᒥᒐᖅᓯᖃᑦᑕᕐᒪᑕ 
ᐊᒻᒪᓗ ᐱᕕᒃᓴᖃᖏᖃᑦᑕᖅᖢᑎᒃ ᐋᖅᑭᐅᒪᑎᑦᑎᓂᕐᒧᑦ ᑖᑉᑯᓂᖓ ᐅᒥᐊᓂᒃ, ᐊᒻᒪᓗ ᑐᑭᓯᓇᓪᓚᑦᑖᖅᑐᒥᒃ 
ᐱᑕᖃᕋᓂ ᖃᓄᖅ ᐊᑐᖅᑕᐅᖃᑦᑕᕋᔭᕐᓂᖏᓐᓄᑦ ᐋᖅᑭᐅᒪᑎᑦᑎᓂᕐᒧᑦ; 

• ᐅᖃᐅᓯᐅᓚᐅᖅᑐᖅ ᑐᒃᓯᕋᐅᑏᑦ ᓄᓇᓕᕋᓛᓄᑦ ᑮᓇᐅᔭᖅᑖᕈᑎᒃᓴᓄᑦ, ᐊᑐᐃᓐᓇᐅᔪᓂᒃ ᓄᓇᕗᑦ 
ᒐᕙᒪᒃᑯᖏᑦᑕ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒋᕙᒃᑕᖏᓐᓂᒃ, ᐃᓚᒋᐊᖅᓯᒪᓕᕐᒪᑕ ᐊᒻᒪᓗ 
ᐃᓚᖏᑦ ᓄᓇᓕᕋᓛᑦ ᐃᓐᓄᒃᐸᓪᓕᐊᓪᓗᑎᒃ; 

• ᓄᓇᓕᖕᓂ ᐊᖑᓇᓱᒃᑎᑦᑎᓂᕐᒧᑦ ᐱᓕᕆᐊᖑᕙᒃᑐᖅ, ᐃᓚᒋᐊᖅᑕᐅᓚᐅᖅᑐᖅ ᐅᖓᑖᒍᒃᑲᓐᓂᖅ ᒪᕐᕉᖕᓄᑦ 
ᕿᑭᖅᑕᓂ ᐊᑐᕐᓂᐊᑐᐃᓐᓇᓚᐅᕋᓗᐊᖅᖢᓂ, ᐊᑐᖅᑕᐅᔪᓐᓇᖏᑦᑐᖅ ᕿᑭᖅᑕᓂᐅᑉ ᓯᓚᑖᓂ; 

• ᓄᓇᕗᑦ ᒐᕙᒪᒃᑯᖏᑦᑕ DC-ᒧᑦ ᐱᓕᕆᐊᖅ ᑐᒃᓯᕋᐅᑎᓂᒃ ᓴᖅᑭᑎᑦᑎᓯᒪᕝᕕᐅᓪᓚᕆᖕᒪᑦ ᒪᓕᖕᖏᑦᑐᓂᒃ 
ᖃᓄᐃᓕᖓᔾᔪᑕᐅᔭᕆᐊᓕᖕᓄᑦ; ᐊᒻᒪᓗ ᖃᑉᓰᓐᓇᑦ ᒪᓕᒃᑎᐊᖅᖢᑎᒃ. ᑐᑭᓯᐅᒪᔭᐅᑦᑎᐊᖏᒻᒪᑦ ᑕᒪᓐᓇ 
ᐃᑲᔫᑎ (ᐃᑲᔫᑎᒃᓴᐅᖕᒪᑦ ᐱᖁᑎᒥᒃ ᐊᓯᐅᔨᔪᓄᑦ ᐱᔮᕆᓂᒃᑰᖏᑦᑐᖅ) ᐊᒻᒪᓗ ᐃᓚᖏᑦ ᑕᒪᑐᒥᖓ 

ᐊᑐᕈᒪᕙᒃᑐᑦ ᓇᓪᓕᒃᑯᒫᖅᑖᕈᑕᐅᔪᒪᔪᒃᑯᑦ ᐊᓯᐅᔨᓂᕐᒧᑦ ᓯᖁᒥᓐᓂᒃᑯᓪᓗ ᖃᓄᑐᐃᓐᓇᖅ, 
ᐱᔮᕆᓂᒃᑯᑐᐃᓐᓇᐅᖏᑦᑐᖅ. 

4.1.2 ᓴᖅᑭᒐᔪᒃᑐᑦ 

ᐅᖃᐅᓯᖃᒃᑲᓐᓂᖅᑳᖅᑎᓐᓇᑕ ᖃᓄᖅ ᐱᓕᕆᐊᑦ ᐊᑑᑎᖃᕐᒪᖔᑕ, ᐊᑑᑎᖃᕋᔭᖅᑐᖅ ᓇᐃᓪᓕᒋᐊᖅᓯᒪᔪᒃᑯᑦ 
ᑐᑭᓯᓇᖅᓯᑎᒋᐊᖅᐸᑦ ᓱᓇᑦ ᐊᕙᑎᑦᑎᓐᓄᑦ ᐊᓯᔾᔩᕙᓪᓕᐊᓯᒪᖕᒪᖔᑕ ᑕᒪᒃᑯᐊ ᐱᓕᕆᐊᑦ ᓴᖅᑭᑎᑕᐅᕙᓪᓕᐊᓂᖏᓐᓄᑦ.  
ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᑦ 
ᓇᓗᓇᐃᔭᐃᓚᐅᖅᑐᑦ  ᐊᕙᑎᑦᑎᓐᓄᑦ ᐊᓯᔾᔩᓯᒪᔪᓂᒃ ᐃᓱᒪᒋᔭᐅᔭᕆᐊᓕᖕᓂᒃ ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᓯᕗᓂᒃᓴᒧᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ.  

ᓴᖅᑭᒐᔪᒃᓯᒪᔪᑦ ᐅᑯᐊᖑᔪᑦ:  

• ᐊᖑᓇᓱᖕᓂᐊᕐᓗᓂ ᐊᑭᑦᑐᖅᐸᓪᓕᐊᑎᓪᓗᒍ. ᑕᒪᓐᓇ ᐱᒻᒪᕆᐊᓗᒃᑯᑦ ᐊᒃᑐᖅᓯᓯᒪᔪᖅ ᐱᓕᕆᐊᓄᑦ 
ᐸᕐᓇᐃᓂᕐᒧᑦ.  ᐊᒥᓲᓂᖅᓴᑦ ᐊᖑᓇᓱᒃᑏᑦ ᐃᒃᐱᒋᓯᒪᔪᑦ ᒫᓐᓇᐅᔪᖅ ᐃᑲᔫᑎᒃᓴᑦ ᓈᒻᒪᖏᓐᓂᖏᓐᓄᑦ; 
ᑭᓯᐊᓂᓕ, ᑮᓇᐅᔭᖅᑖᖅᑎᑦᑎᔨᐅᓪᓗᓂ, ᐋᖅᑭᐅᒪᑎᑦᑎᓂᖅ ᒫᓐᓇᐅᔪᖅ ᐃᑲᔫᑎᓂᒃ 
ᐊᑭᑦᑐᖅᐸᓪᓕᐊᓂᖃᖅᓯᒪᓪᓚᕆᒃᑐᑦ. ᑕᒪᓐᓇ ᓴᖅᑭᒐᔪᒃᓯᓂᖓ ᐅᑯᓄᖓ ᐱᔾᔪᑎᓕᒃ:  

o ᐅᖅᓲᑉ ᐊᑭᑦᑐᖅᐸᓪᓕᐊᓂᖓ;        

o ᐱᖁᑎᕐᔪᐊᑦ ᐊᑭᑦᑐᖅᐸᓪᓕᐊᑐᐃᓐᓇᖅᑐᑦ, ᐃᓚᒃᓴᑦ ᐊᒻᒪᓗ ᖃᕐᔪᑦ; 

o ᓂᕐᔪᑎᑦ ᓅᑉᐸᓪᓕᐊᔪᑦ ᐅᖓᓯᒌᒍᑎᕙᓪᓕᐊᔪᑦ. 

• ᖃᑉᓰᓐᓇᕈᕆᐊᕐᓂᖏᑦ ᐊᖑᓇᓱᒋᐊᖅᐸᒃᑐᑦ ᐊᒻᒪᓗ ᐊᖑᓇᓱᖏᓐᓂᖅᓴᐅᓕᕐᓂᖏᑦ.  ᑕᒪᓐᓇ 
ᐱᔾᔪᑎᖃᓚᐅᖅᑐᖅ ᖃᑉᓯᓂᒃ, ᐅᑯᐊ ᐱᖃᑕᐅᓪᓗᒋᑦ: 

o ᐊᖑᓇᓱᖃᑦᑕᕐᓂᖅ ᐊᑭᑦᑐᖅᐸᓪᓕᐊᓂᖓ;          

o ᐊᖑᓇᓱᒍᒪᔪᑦ ᖃᑉᓰᓐᓇᖑᖅᐸᓪᓕᐊᓂᖏᑦ ᒪᒃᑯᒃᑐᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ 
ᖃᑉᓰᓐᓇᖑᖅᐸᓪᓕᐊᓂᖏᑦ; 

o ᐊᑐᐃᓐᓇᕈᖅᐸᓪᓕᐊᓂᖏᑦ ᓴᓇᕝᕖᑦ.                      

• ᐃᓄᐃᑦ ᓂᕆᕙᒃᑕᖏᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᐊᒻᒪᓗ ᑮᓇᐅᔭᓕᐅᕈᑕᐅᕙᒃᑐᑦ ᓄᓇᕗᒥ, 
ᐱᓂᖅᓴᐅᕙᓪᓕᐊᓕᕐᓂᖏᑦ ᑎᑭᑎᑕᐅᕙᒃᑐᓂᒃ ᓂᕿᓂᒃ;                        

• ᐊᓯᔾᔨᖅᐸᓪᓕᐊᓂᖏᓐᓄᑦ ᐱᖁᑎᕐᔪᐊᑦ ᐋᖅᑭᐅᒪᓂᕆᕙᒃᑕᖏᓐᓄᑦ: 

o ᖃᒧᑕᐅᔭᑦ ᓴᓇᔭᐅᓯᒪᓂᖏᑦ ᐱᒻᒪᕆᐊᓘᓂᖅᓴᐅᓕᕐᒪᑕ, ᖃᕆᑕᐅᔭᒃᑯᑦ ᐋᖅᑭᒃᓱᖅᓯᒪᕙᓕᖅᑐᑦ ᐃᑯᒪᖏᑦ, 
ᐊᒻᒪᓗ ᑕᒻᒪᕇᒃᑯᑏᑦ. ᐊᖑᓇᓱᒃᑏᑦ ᐃᓕᖅᑯᓯᑐᖃᑎᒍᑦ ᐋᖅᑭᒋᐊᖅᓯᑐᐃᓐᓇᖃᑦᑕᖅᓯᒪᖕᒪᑕ ᑐᐊᕕᖅᑐᒃᑯᑦ 
ᐊᒻᒪᓗ ᐋᖅᑭᐅᒪᑎᑦᑎᕙᒃᖢᑎᒃ; ᑭᓯᐊᓂᓕ, ᖃᕆᑕᐅᔭᒃᑯᑦ ᐋᖅᑭᒃᓱᖅᑕᐅᓂᖃᖃᑦᑕᓕᖅᑎᓪᓗᒋᑦ 
ᐱᔭᕆᐊᑐᓂᖅᓴᐅᓕᖅᑐᑦ ᐊᖑᓇᓱᒃᑎᓄᑦ ᐋᖅᑭᐅᒪᑎᑦᑎᓂᐊᕐᓗᓂ, ᐊᒻᒪᓗ ᓇᓪᓕᐅᒃᑯᒫᑦ 
ᓈᒻᒪᒍᓐᓃᖅᐸᒃᖢᑎᒃ ᐊᖏᖅᑕᐅᓯᒪᖏᑦᑐᒃᑯᑦ ᐋᖅᑭᒃᓱᖅᑕᐅᓯᒪᔭᕌᖓᑕ;  

o ᖃᒧᑕᐅᔭᑦ ᓴᓇᔭᐅᓯᒪᕙᓕᕐᒪᑕ ᓱᒃᑲᓴᐅᔾᔪᐊᕈᑎᒃᓴᐅᖁᔭᐅᓪᓗᑎᒃ ᐊᖑᓇᓱᖕᓂᕐᒧᑐᐃᓐᓇᐅᖏᑦᑐᕐᓗ; 
ᐋᖅᑭᒃᓱᖅᑕᐅᒃᑲᓐᓂᕆᐊᖃᖅᐸᓕᖅᑐᑦ, ᐋᖅᑭᒋᐊᖅᑕᐅᖏᓐᓇᕐᓗᑎᒃ, ᓄᑕᐅᖏᓕᖅᓴᕋᐃᖦᖢᑎᒡᓗ. 

• ᓄᑖᖅ ᐆᒪᔪᓕᕆᓂᕐᒧᑦ ᒪᓕᒐᖅ ᐱᔾᔪᑎᒋᑉᓗᒍ. ᑕᒪᒃᑯᐊ ᒥᑭᓂᖅᐹᒃᑯᑦ ᐊᒃᑐᖅᓯᓂᖃᕐᓂᐊᕋᓗᐊᖅᑎᓪᓗᒋᑦ 
ᓂᕿᒃᓴᖅᓯᐅᖃᑦᑕᕐᓂᕐᒧᑦ ᐊᖑᓇᓱᖕᓂᒃᑯᑦ (ᐱᔾᔪᑎᒋᑉᓗᒍ ᒪᓕᒐᖅ ᐃᓕᑕᖅᓯᓯᒪᖕᒪᑦ ᐊᒻᒪᓗ ᐊᖏᖅᓯᓯᒪᓪᓗᓂ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᒋᔭᖏᓐᓂᒃ ᐊᖑᓇᓱᖕᓂᕐᒧᑦ), ᒪᓕᒐᑦ ᐅᓂᒃᑳᓕᐅᖁᔨᑐᐃᓐᓇᕆᐊᖃᕐᒪᑕ 
ᐊᖑᓇᓱᒃᑕᐅᕙᒃᑐᓂᒃ ᐃᓄᖕᓄᑦ ᓯᕗᓂᑦᑎᓐᓂ.  ᑕᒪᓐᓇ ᐊᖏᔪᒥᒃ ᐊᒃᑐᖅᓯᓂᖃᔾᔮᖏᑦᑑᒐᓗᐊᖅ ᐃᓄᖕᓄᑦ, 

ᑭᓯᐊᓂ ᐊᒃᑐᖅᓯᓂᖃᑐᐃᓐᓇᕆᐊᓕᒃ ᑮᓇᐅᔭᓕᐅᕐᓂᒃᑯᑦ ᐊᖑᓇᓱᒃᐸᒃᑐᓄᑦ ᐊᒃᑐᐊᓂᖃᖅᑎᓪᓗᒍ 
ᑭᒡᓕᖃᖅᑎᑦᑎᓂᕐᒧᑦ ᖃᑉᓯᓂᒃ ᐱᑕᖅᓯᔪᓐᓇᕐᓂᖏᓐᓄᑦ, ᑮᓇᐅᔾᔭᒃᓴᕐᓂᒃᑯᑦ  ᓴᓂᕐᕙᖅᑕᐅᓯᒪᔪᓄᑦ ᐊᒻᒪᓗ 
ᐊᖑᓇᓱᖕᓂᕐᒧᑦ ᑭᒡᓕᖃᕐᕕᐅᔪᓄᑦ; 

• ᑕᒪᕐᒥᓗᒃᑖᖅᑲᔭᑦ ᑭᐅᓯᔪᑦ ᐃᓱᒫᓘᑎᖃᓚᐅᖅᑐᑦ ᐃᓚᕙᓪᓕᐊᑐᐃᓐᓇᕐᓂᐊᖅᑐᒃᓴᐅᓂᖓᓄᑦ ᐅᓲᑉ ᐊᑭᖓ.  
ᓄᓇᕗᒥᐅᑦ ᐊᒃᑐᖅᑕᐅᓯᒪᓂᖓ ᑭᖑᕙᕆᐊᖅᓯᒪᖕᒪᑦ ᓄᓇᕗᑦ ᐊᑭᓗᒃᑐᓂᒃ ᐅᖅᓱᖃᖅᓯᒪᓂᖓᓄᑦ. 
ᐃᒃᐱᒋᔭᐅᓂᐊᖅᑐᖅ ᐊᐅᔭᐅᓕᕐᒥᒃᐸᑦ ᓄᑖᖅ ᐅᖅᓱᖅ ᑎᑭᑉᐸᑦ. ᐊᑭᑦᑐᕆᐊᕐᓂᐊᕐᓂᖓ ᐱᒻᒪᕆᐊᓗᒃᑯᑦ 
ᐊᒃᑐᖅᓯᓯᒪᓂᖃᕐᓂᐊᖅᑐᖅ ᑮᓇᐅᔭᓕᐅᖏᓐᓂᖅᐹᓄᑦ ᐊᖑᓇᓱᒃᑎᓄᑦ, ᐊᒻᒪᓗ ᐃᒻᒪᖄ, ᐃᓚᖓᒍᑦ, 
ᐱᔾᔪᑕᐅᑐᐃᓐᓇᕆᐊᖃᖅᖢᓂ ᖃᑕᓐᖑᑎᒌᑦ ᐊᖑᓇᓱᒍᓐᓃᕈᑎᒋᓇᔭᖅᑕᖏᓐᓄᑦ ᐊᖑᓇᓱᖕᓂᖅᐸᐅᓛᖑᔪᓄᑦ. 

4.1.3 ᑭᐅᔾᔪᑏᑦ ᐊᕙᑎᑦᑕ ᐊᓯᔾᔨᖅᐸᓪᓕᐊᓂᖓᓄᑦ  

ᑕᒪᒃᑯᐊ ᐊᒻᒪᓗ ᐊᓯᖏᑦ ᐊᑐᓕᖅᑕᐅᒐᔪᒃᑐᑦ ᐊᒃᑐᖅᓯᓂᖃᖅᑐᑦ ᐊᓯᔾᔨᖅᐸᓪᓕᐊᓂᖓᓄᑦ ᐊᕙᑎᑦᑕ ᐊᖑᓇᓱᒃᑏᑦ 
ᐱᓕᕆᕝᕕᒋᕙᒃᑕᖏᓐᓂᒃ ᐊᒻᒪᓗ ᑮᓇᐅᔭᖅᑖᖅᑎᑦᑎᕙᒃᑐᑦ ᐃᑲᔫᓯᐊᖅᑖᕈᑎᒋᑎᑦᑎᕙᒃᑕᖏᓐᓄᑦ.  ᖃᐅᔨᓴᐃᓂᖅ 
ᐱᒻᒪᕆᐅᓂᖏᓐᓂᒃ ᑐᑭᖃᖅᑐᖅ, ᐊᖏᔪᒃᑯᑦ, ᖃᐅᔨᓴᐃᓂᖅ ᖃᓄᖅ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᐊᖅᑭᒋᐊᖅᓯᖃᑦᑕᕐᒪᖔᑕ ᐱᓕᕆᐊᒥᓂᒃ ᐊᒃᑐᐊᓂᖃᕈᓐᓇᖁᑉᓗᒋᑦ ᐊᓯᔾᔨᖅᐸᓪᓕᐊᔪᓄᑦ ᓄᓇᕗᒥ ᐊᖑᓇᓱᒃᑎᓂᒃ. 

ᐅᖃᐅᓯᐅᖅᑲᐅᔪᑎᑐᑦ, ᐱᓕᕆᐊᑦ ᓴᖅᑭᑎᑕᐅᕙᒃᑐᑦ ᑕᒪᕐᒥᓗᒃᑖᖅᑲᔭᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᓯᒪᔪᑦ 
ᓄᓇᑦᑎᐊᑉ ᒐᕙᒪᒃᑯᖏᓐᓂᒃ, ᐱᕙᓪᓕᐊᑎᑕᐅᓪᓗᑎᒃ ᑐᕌᖓᓕᖅᑎᑕᐅᔪᑦ ᐊᖑᓇᓱᒃᑎᓄᑦ ᐃᑲᔫᓯᐊᒃᓴᓄᑦ 
ᖃᓄᖅᑑᕈᑎᓄᑦ 1980-ᐅᓚᐅᖅᑐᑦ ᕿᑎᐊᓂ.  ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᐊᖏᖃᑎᒌᕈᔪᓚᐅᖅᑐᑦ 
ᐊᓯᔾᔨᖅᑕᐅᓗᐊᖅᓯᒪᖏᓐᓂᖏᓐᓄᑦ  ᓄᓇᑦᑎᐊᕐᒥᖔᖅᑐᑦ ᖃᓄᐃᓕᐅᕈᑎᒃᓴᑦ ᓄᓇᕗᑦ ᓴᖅᑭᑎᑕᐅᓚᐅᖅᑎᓪᓗᒍ. 

ᐊᖑᓇᓱᒃᑏᑦ ᐱᔪᒪᔭᖏᑦ ᐊᓯᔾᔨᓗᐊᔾᔮᖏᑦᑐᒃᓴᐅᒐᓗᐊᖅᑎᓪᓗᒋᑦ ᐅᑭᐅᓂᒃ ᖄᖏᖅᐸᓪᓕᐊᔪᓂᒃ, ᐱᒻᒪᕆᐅᔪᖅ 
ᐱᓕᕆᐊᑦ ᐊᖑᓇᓱᒃᑎᓄᑦ ᑐᕌᖓᔪᑦ ᕿᒥᕐᕈᔭᐅᔭᕆᐊᖃᖃᑦᑕᕐᓂᖏᓐᓄᑦ ᐃᓗᐃᑦᑐᒃᑯᑦ ᐊᒻᒪᓗ ᖃᑯᑎᒃᑯᑦ ᐱᓕᕆᐊᑦ 
ᑐᕌᒐᕆᔭᖏᑦ, ᐋᖅᑭᐅᒪᓂᕆᔭᖏᑦ, ᐊᒻᒪᓗ ᑮᓇᐅᔭᖁᑎᖏᑦ ᐊᒃᑐᐊᓂᖃᑦᑎᐊᕈᓐᓇᖁᑉᓗᒋᑦ ᒫᓐᓇᐅᔪᖅ ᐱᒻᒪᕆᐅᔪᓄᑦ.            

4.1.4 ᐋᖅᑭᒃᓱᐃᓂᖅ ᓯᕗᓪᓕᖅᐸᐅᑎᑕᐅᔪᒪᔪᓂᒃ 

ᐅᖃᐅᓯᐅᖅᑲᐅᔪᑎᑐᑦ ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᖏᑦ 
ᐱᒻᒪᕆᐅᑎᑕᐅᖕᒪᑕ ᐊᖑᓇᓱᒃᑎᓄᑦ (ᓲᕐᓗ, ᐊᖏᓂᖅᓴᒃᑯᑦ ᑲᒪᓂᖅᓴᐅᖕᒪᑕ ᐊᒃᓱᕉᑕᐅᔪᓂᒃ ᓴᖅᑭᑎᑦᑎᓯᒪᓪᓗᑎᒃ), 
ᐱᒻᒪᕆᐅᔪᑦ ᑕᒪᒃᑯᓅᓇ ᐱᓕᕆᐊᒃᑯᑦ ᐊᓯᔾᔨᖅᐸᓪᓕᐊᓂᐊᖅᑐᑦ ᐱᕙᓪᓕᐊᑎᑦᑎᓂᖅ, ᐃᓅᖃᑎᒌᖕᓂᖅ ᐊᒻᒪᓗ 
ᒐᕙᒪᓕᕆᓂᖅ ᐊᓯᔾᔨᖅᐸᓪᓕᐊᓂᖃᖅᑎᓪᓗᒍ.  

ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᐊᖏᑦᑎᒍᑦ ᓯᕗᓪᓕᖅᐸᐅᑎᑕᐅᔪᒪᔪᑦ ᐋᖅᑭᒃᓱᖅᑕᐅᓯᒪᔪᑦ ᒪᓕᒃᑕᐅᔭᕆᐊᓖᑦ ᐃᓗᐊᓂ 
ᐊᑐᐊᒐᓪᓗ ᐃᖕᒥᒃᑯᑦ.  ᓄᓇᕗᑦ ᒐᕙᒪᒃᑯᖏᓐᓂᖔᖅᑐᖅ ᐅᔾᔨᕈᓱᒃᓯᒪᔪᖅ ᐱᓕᕆᐊᓄᑦ ᒪᓕᒃᑕᐅᔭᕆᐊᓖᑦ  ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔪᑎᑦ ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᓃᑦ, ᐋᖅᑭᒃᓱᖅᑕᐅᓯᒪᕙᒃᑐᑦ 
ᐱᔭᐅᔭᕆᐊᖃᓪᓚᑦᑖᖅᑐᑦ ᐃᓱᒪᒋᔭᐅᓪᓗᑎᒃ.  ᓲᕐᓗ, ᓄᓇᓕᕋᓛᖅ ᓄᑖᖅ ᐱᒋᐊᕈᑎᒧᑦ ᐊᑭᓕᐅᑎᒃᓴᖃᕐᓗᓂ 
(ᓴᖅᑭᔮᓕᐊᓂᒃᑐᕐᓕ ᓄᓇᓕᕋᓛᖅ ᐱᖃᖏᓪᓗᓂ) ᐊᒻᒪᓗ ᐊᓯᖏᓐᓂᒃ ᑮᓇᐅᔭᖅᑖᖅᐸᒡᓗᓂ ᑕᒪᓐᓇ ᐱᔾᔪᑎᒋᑉᓗᒍ. 

ᐊᒥᓱᑦ ᒫᓐᓇᐅᔪᖅ ᐱᓕᕆᐊᑦ ᓴᖅᑭᑎᑕᐅᓯᒪᔪᑦ, ᐱᖃᑕᐅᓪᓗᒋᑦ ᑐᕌᒐᖏᑦ ᐊᑐᐊᒐᖏᓪᓗ, ᓴᖅᑭᑎᑕᐅᓚᐅᖅᓯᒪᔪᑦ 
1980-ᑦ ᐊᑐᖅᑎᓪᓗᒋᑦ.  ᐋᖅᑭᒃᓯᒪᔪᒥᒃ ᐱᑕᖃᖏᑦᑐᖅ, ᖃᖓ ᑕᑯᒋᐊᖅᑕᐅᖃᑦᑕᕋᔭᕐᒪᖔᑕ ᓄᓇᕗᑦ ᒐᕙᓚᒃᑯᖏᑦᑕ 
ᓴᖅᑭᑎᓯᒪᔭᖏᑦ ᐊᒻᒪᓗ ᐊᓯᔾᔨᖅᓯᒪᒐᑎᒃ ᐊᑐᓕᖅᑎᖅᑕᐅᓚᐅᖅᑎᓪᓗᒋᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᒫᓐᓇᒧᑦ. 
ᐋᖅᑭᒃᓯᓯᒪᔪᖃᖏᑦᑐᖅ ᓴᖅᑭᑎᑦᑎᓂᕐᒧᑦ ᓯᕗᓪᓕᖅᐸᐅᑎᑕᐅᔪᒪᔪᓂᒃ ᐱᓕᕆᐊᓄᑦ ᖃᓄᐃᓕᐅᕈᑎᒃᓴᓄᑦ 
ᐋᖅᑭᒋᐊᕈᓐᓇᖁᑉᓗᒋᑦ ᐊᖑᓇᓱᒃᑏᑦ ᐅᕝᕙᓘᓐᓃᑦ ᓄᓇᓖᑦ ᐱᔪᒪᔭᖏᑦ.  ᑕᒪᓐᓇ ᐱᔾᔪᑕᐅᖃᑕᐅᒐᓗᐊᖅᑎᓪᓗᒍ 
ᖃᐅᔨᓴᕈᑕᐅᔪᒧᑦ ᒫᓐᓇᐅᔪᖅ, ᑕᒪᓐᓇ ᑕᐃᒫᒃ ᐱᓕᕆᐊᖑᓂᖓ ᑲᔪᓰᓐᓇᕆᐊᓕᒃ.  

ᓯᕗᓂᒃᓴᒧᑦ ᐱᓕᕆᐊᓄᑦ ᓯᕗᓪᓕᖅᐸᐅᑎᑕᐅᔪᒪᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ ᓄᓇᕗᒥ ᐊᖑᓇᓱᒃᑏᑦ 
ᐃᑲᔫᓯᐊᖅᑖᕐᕕᖓᓂ ᓴᖅᑭᑎᑕᐅᓚᐅᖅᑐᑦ ᑕᒪᓐᓇ ᐱᓕᕆᐊᖅ ᓴᖅᑭᑎᑕᐅᓚᐅᖅᑎᓪᓗᒍ 1995-ᒥ; 
ᐋᖅᑭᒋᐊᖅᑕᐅᓚᐅᖅᑐᑦ ᓇᖕᒥᓂᓖᑦ ᐃᓱᒪᒋᔭᖏᑦ ᑲᑎᑕᐅᓪᓗᑎᒃ 1998-ᒥ ᖃᐅᔨᓴᕈᑕᐅᓚᐅᖅᑑᑉ ᑭᖑᓂᐊᓂ.  
ᐊᕐᕋᒍᑕᒫᑦ ᓴᖅᑭᑎᑦᑎᖃᑦᑕᕐᓂᐊᕐᓂᖅ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᕐᕕᖓᓄᑦ ᓯᕗᓪᓕᖅᐸᐅᑎᑕᐅᔭᕆᐊᓕᖕᓂᒃ 
ᐱᒋᐊᖃᑦᑕᖅᑐᖅ ᔭᓄᐊᕆᒥ ᐊᕐᕋᒍᑕᒫᑦ, ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᖏᑦ ᓇᓗᓇᐃᔭᐃᔭᕌᖓᑕ 
ᐱᖁᑎᑖᕆᔭᕆᐊᖃᖅᑕᖏᓐᓂᒃ.  ᓄᓇᕗᒥ ᐊᖑᓇᓱᒃᑎᓂᒃ ᐃᑲᔫᓯᐊᖅᑖᖅᑎᑦᑎᔩᑦ ᑲᑎᑦᑎᕙᒃᑐᑦ ᑕᒪᒃᑯᓂᖓ 
ᑐᑭᓯᒋᐊᕈᑎᒃᓴᓂᒃ ᐸᕐᓇᐃᓪᓗᑎᒃ ᐆᒃᑐᕈᒪᓇᔭᖅᑐᓂᒃ.  ᓄᓇᕗᒥ ᑐᓐᖓᕕᒃᑯᑦ ᐆᒃᑐᕈᒪᔪᓂᒃ ᖃᐅᔨᓴᐃᔨᐅᕙᒃᑐᑦ, 
ᐊᒻᒪᓗ ᓂᕈᐊᖅᖠᖃᑦᑕᖅᖢᑎᒃ ᑮᓇᐅᔭᐃᔭᕐᓇᖏᓛᖑᓇᔭᖅᑐᒥᒃ ᑐᒃᓯᕋᐅᒻᒥᒃ. 

 

4.1.5 ᐋᖅᑭᒋᐊᖅᓯᔪᓐᓇᖃᑦᑕᕐᓂᖅ 

ᓯᕗᒻᒧᐊᒃᑎᑦᑎᑦᑎᐊᕈᓐᓇᕋᔭᖅᑐᖅ ᓄᓇᕗᒥ ᖃᓄᐃᓕᐅᕈᑕᐅᕙᒃᑐᓄᑦ ᐋᖅᑭᒋᐊᖅᓯᔪᓐᓇᖃᑦᑕᕐᓂᖅ - ᓴᖅᑭᑎᑦᑎᕙᒃᑐᑦ 
ᖃᓄᐃᓕᐅᕈᑎᒃᓴᓂᒃ ᐋᖅᑭᒋᐊᖅᓯᔪᓐᓇᖃᑦᑕᕐᓗᑎᒃ ᒪᓕᒃᑕᐅᔭᕆᐊᓕᖕᓂᒃ ᖃᓄᐃᓕᐅᕈᑎᓂᒡᓗ 
ᑐᕌᖓᓂᖅᓴᐅᓕᕈᓐᓇᖁᑉᓗᒋᑦ ᐱᔭᐅᔪᒪᔪᓄᑦ ᖃᓄᐃᑦᑐᓄᓪᓗ ᐊᒥᓱᑦ ᐊᔾᔨᒌᖏᑦᑑᑕᐅᔪᑦ ᐆᒃᑐᖃᑦᑕᖅᑎᓪᓗᒋᑦ 
ᖃᓄᐃᓕᐅᕈᑎᒃᓴᓄᑦ. 

ᐅᖃᐅᓯᐅᖅᑲᐅᔪᑎᑐᑦ, ᓄᓇᕗᑦ ᒐᕙᒪᒃᑯᖏᑦᑕ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔾᔪᑎᒋᕙᒃᑕᖏᑦ ᐊᓯᔾᔨᖅᓯᒪᖏᒻᒪᑕ 
ᐱᒻᒪᕆᐅᔪᒃᑯᑦ ᐊᒥᓱᓂᒃ ᐅᑭᐅᓂᒃ ᖄᖏᖅᓯᒪᔪᓂᒃ; ᑭᓯᐊᓂᓕ, ᐱᓕᕆᐊᑦ ᖃᓄᐃᓕᐅᕈᑎᒃᓴᑦ ᐊᐅᓚᖃᑦᑕᖅᖢᑎᒃ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐱᔭᐅᔪᒪᔪᑦ ᓴᖅᑭᑎᑕᐅᔪᓐᓇᖁᑉᓗᒋᑦ. 

ᐆᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓂ ᐊᖑᓇᓱᒋᐊᖅᑎᑦᑎᓂᕆᕙᒃᑕᖓ ᐱᒋᐊᓕᓵᖅᑎᓪᓗᒍ 
ᐃᑲᔫᑕᐅᓚᐅᖅᑐᖅ ᐊᖑᓇᓱᒃᑎᓄᑦ  ᐊᖑᓇᓱᒍᔾᔨᔪᓐᓇᖁᑉᓗᒋᑦ ᓄᓇᓕᖕᒥᐅᓂᒃ ᐱᓗᐊᖅᑐᒥ ᑐᒃᑐᖃᖏᑦᑐᓄᑦ , 
ᐱᓗᐊᖅᑐᒥ ᖁᑦᑎᒃᑐᒥ ᓄᓇᓕᖕᓂ ᐊᐅᔪᐃᑦᑐᕐᒥ ᖃᐅᔪᐃᑦᑐᕐᒥᓗ.  ᑮᓇᐅᔭᑦ ᐊᑐᖅᑕᐅᓂᖅᓴᐅᖃᑦᑕᓚᐅᖅᖢᑎᒃ 
ᐃᖏᕐᕋᔾᔪᑎᓄᑦ ᐊᑭᓕᐅᑎᓄᑦ ᐊᖑᓇᓱᒃᑏᑦ ᑎᑭᑦᑐᓐᓇᖁᑉᓗᒋᑦ ᑐᒃᑐᓄᑦ, ᐊᒻᒪᓗ ᑐᒃᑐᑦ ᐊᐅᓪᓚᖅᑎᑕᐅᔪᓐᓇᖁᑉᓗᒋᑦ 
ᓄᓇᓕᖕᓄᑦ.  ᑕᒪᓐᓇ ᐊᐅᓪᓛᑦᑎᐊᕈᓐᓃᖃᑦᑕᓚᐅᖅᑐᖅ; ᑐᒃᑐᑦᑐᖃᖏᑉᐸᑦ ᑮᓇᐅᔭᑦ ᐊᑐᖅᑕᐅᓪᓗᑎᒃ ᐊᒻᒪᓗ ᓄᓇᓖᑦ 
ᑐᒃᑐᔾᔪᔾᔭᐅᓇᓱᒃᑐᑦ ᑐᒃᑐᑖᕋᑎᒃ.  ᑕᐃᒪᓕ ᐊᐅᔪᐃᑦᑐᕐᒥᐅᑦ ᖃᐅᔪᐃᑦᑐᕐᒥᐅᓪᓗ ᑮᓇᐅᔭᓂᒃ ᐊᑐᖃᑦᑕᓕᖅᑐᑦ 
ᓂᐅᕕᕈᓐᓇᖁᑉᓗᒋᑦ ᑐᒃᑐᓂᒃ ᐊᒻᒪᓗ ᑎᑭᑎᑦᑎᔪᓐᓇᖃᑦᑕᖅᖢᑎᒃ ᐊᓯᖏᓐᓂᒃ ᓄᓇᓕᖕᓂᖔᖅᑐᓂᒃ.  ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᑏᑦ ᕿᑭᖅᑕᓂ ᐊᑐᖅᑕᐅᓗᐊᖅᐸᓕᖅᑐᖅ ᑮᓇᐅᔭᖅᑖᕈᑕᐅᔪᓐᓇᖁᑉᓗᒍ ᓄᓇᓕᕋᓛᓄᑦ; 
ᑭᕙᓪᓕᕐᒥ, ᐱᖃᑖᒍᓪᓕ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎ ᐊᑐᖅᑕᐅᖃᑦᑕᓚᐅᖅᖢᓂ ᑭᐅᓯᔪᓐᓇᖁᑉᓗᒋᑦ 
ᒫᓐᓇᑲᐅᑎᒋ ᐱᔭᐅᔭᕆᐊᓕᖕᓂᒃ ᐃᑲᔫᑎᒃᓴᓄᑦ ᑮᓇᐅᔭᓕᐅᕐᓂᒃᑯᑦ ᐊᖑᓇᓱᒍᓐᓇᕐᓂᕐᒧᑦ ᑐᒃᑐᓂᒃ. 

ᑕᒪᒃᑯᐊ ᐊᔾᔨᒌᖏᑦᑑᑕᐅᔪᑦ ᑐᒃᓯᕋᐅᑏᑦ ᖃᓄᐃᓕᐅᕈᑎᒃᓴᓄᑦ ᐃᑲᔫᑕᐅᓇᓱᒃᐸᒃᑐᑦ ᐊᒥᓱᓄᑦ ᓇᓗᓇᐃᔭᖅᑕᐅᓯᒪᔪᓄᑦ 
ᐱᔭᐅᔭᕆᐊᓕᖕᓄᑦ, ᐊᒻᒪᓗ ᓴᖅᑭᑎᑦᑎᓯᒪᕙᒃᖢᑎᒃ ᖁᕕᐊᓇᖅᑐᓂᒃ ᐋᖅᑭᒋᐊᖅᑕᐅᔪᓐᓇᖅᐸᒃᑐᓂᒃ.  ᑭᓯᐊᓂᓕ, 
ᑕᒪᒃᑯᐊ ᑐᒃᓯᕋᐅᑕᐅᕙᒃᑐᑦ ᐊᒃᑐᐊᓂᖃᖏᑦᑐᑦ ᖃᓄᐃᓕᐅᕈᑎᓄᑦ ᐊᑐᐊᒐᕐᓄᑦ, ᐊᒻᒪᓗ ᑕᒪᒃᑯᐊ ᐊᔾᔨᒌᖏᑦᑑᑕᐅᔪᒃᑯᑦ  
ᖃᓄᐃᓕᐅᕆᐊᕈᑎᒃᓴᑦ ᐅᐃᒪᔮᕈᑕᐅᓕᖅᐸᒃᖢᑎᒃ ᖁᕕᐊᓱᒍᓐᓃᕈᑕᐅᕙᒃᖢᑎᒡᓗ ᐃᓅᖃᑎᒌᒃᑐᓄᑦ.  ᐊᒥᓱᑦ 
ᖃᐅᔨᒋᐊᕐᕕᐅᓯᒪᔪᑦ ᐃᓚᐅᖃᑕᐅᓚᐅᖅᑐᑦ ᐃᓱᒪᓚᐅᖅᑐᑦ ᓲᕐᓕ ᐊᓯᖏᑦ ᓄᓇᓖᑦ ᐊᕕᒃᑐᖅᓯᒪᔪᑦ ᓄᓇᑐᐃᓐᓇᓪᓘᓐᓃᑦ 
ᒪᓕᖏᑐᐃᓐᓇᖃᑦᑕᕈᓐᓇᕐᒪᖔᑕ ᖃᓄᐃᓕᐅᕈᑕᐅᔪᑦ ᐊᑐᐊᒐᖏᓐᓂᒃ.  ᓄᓇᕗᓪᓕ ᒐᕙᒪᒃᑯᖏᑦᑕ ᐊᓯᔾᔩᔪᓐᓇᕐᓂᖏᑦ 
ᐊᑑᑎᖃᕈᑕᐅᓂᖅᓴᐅᓕᖃᑦᑕᖅᑎᓪᓗᒋᑦ ᓄᓇᓕᖕᓄᑦ, ᐃᓱᒪᒋᔭᐅᓚᐅᖅᑐᖅ ᐋᖅᑭᒋᐊᖅᑕᐅᖁᑉᓗᒋᑦ 
ᖃᓄᐃᓕᐅᕈᑎᒃᓴᓄᑦ ᒪᓕᒐᑦ ᐊᑐᐊᒐᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᒪᓕᑦᑎᐊᕐᓂᖅᓴᐅᓕᕈᓐᓇᖁᑉᓗᒋᑦ ᒫᓐᓇᐅᔪᖅ 
ᐱᓕᕆᐊᓄᑦ ᖃᓄᐃᓕᐅᕈᑎᒃᓴᓄᑦ ᑐᒃᓯᕋᐅᑎᓄᑦ. 

ᐋᖅᑭᒋᐊᖅᓯᔪᓐᓇᕐᓂᖅ ᐃᓕᓯᒪᑦᑎᐊᖅᑐᖅ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᓐᓂᒃ, ᐊᒥᓱᑦ 
ᑭᐅᓯᔨᐅᓪᓗᑎᒃ ᓄᓇᓕᖕᓄᑦ ᐊᒃᓱᕉᑕᐅᔪᓄᑦ ᓇᓗᓇᐃᔭᖅᑕᐅᓚᐅᖅᑐᓄᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓄᑦ.  ᑕᒪᓐᓇ ᑭᐅᓯᔪᓐᓇᕐᓂᖅ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ ᓄᓇᓕᖕᓂ ᓯᕗᓪᓕᖅᐸᐅᑎᑕᐅᔪᒪᔪᓄᑦ 
ᐊᒃᓱᕈᕐᓇᖅᑐᒃᑰᖅᑎᑦᑎᓕᕈᓐᓇᖅᑐᖅ ᐊᐅᓚᑦᑎᓂᕐᒧᑦ, ᐊᐅᓚᔾᔪᑎᓄᑦ ᐊᒻᒪᓗ ᐃᓱᒪᓕᐅᕆᖃᑦᑕᕐᓂᕐᒧᑦ, 

ᐱᕕᒃᓴᖃᖅᑎᑦᑎᔪᖅ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓄᑦ ᑭᐅᓯᔪᓐᓇᖁᑉᓗᒋᑦ ᑕᒪᐃᓐᓄᑦ 
ᐊᕐᕋᒍᑕᒫᑦ ᐊᓯᔾᔨᖅᐸᓪᓕᐊᔪᓄᑦ (ᐊᖑᓇᓱᒃᑏᑦ ᐱᑖᕆᐊᖃᕋᔭᖅᐸᑕ ᓄᑖᓂᒃ ᖁᑭᐅᑎᓂᒃ ᐱᖏᖔᕐᓗᑎᒃ ᓇᓚᐅᑎᓂᒃ) 
ᐊᒻᒪᑦᑕᐅᖅ ᓯᕗᓂᒃᓴᒧᑦ ᐊᓯᔾᔨᖅᐸᓪᓕᐊᓂᐊᖅᑐᓄᑦ (ᓲᕐᓗ ᓅᑉᐸᓪᓕᐊᓂᕐᒧᑦ ᐊᑭᑐᔫᑎᓂᒃ ᒥᑭᓂᖅᓴᓄᑦ ᐱᖁᑎᓄᑦ). 

4.1.6 ᐊᑑᑎᖃᕐᒪᖔᑕ ᓴᖅᑭᑎᑦᑎᕙᒃᑐᑦ ᖃᓄᐃᓕᐅᕈᑎᓂᒃ ᑐᕌᒐᖓ 

ᓄᓇᕗᑦ ᑐᓐᖓᕕᒃᑯᑦ ᑭᐅᔨᒋᔭᖏᑦ ᐊᖏᖃᑎᒌᑦᑎᐊᓚᐅᖅᑐᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ 
ᓴᖅᑭᑎᑦᑎᕙᖕᒪᑕ ᓄᓇᕗᑦ ᑐᓐᖓᕕᒃᑯᑦ ᑐᕌᒐᖓᓂᒃ, ᐃᑲᔪᖅᑐᐃᓂᒃᑯᑦ ᐃᓕᖅᑯᓯᑐᖃᑎᒍᑦ ᐊᖑᓇᓱᖕᓂᕐᒥᒃ 
ᓄᓇᖃᖅᑳᖅᓯᒪᔪᓄᑦ ᓄᓇᕗᒥ ᓄᓇᑖᕐᓂᒃᑯᑦ ᐊᖏᕈᑎᓕᐊᒃᑯᑦ.  ᐃᓱᒫᓘᑕᐅᓚᐅᕋᓗᐊᖅᑎᓪᓗᒍ ᐃᓚᖏᑦ 
ᐱᖁᑎᑖᖑᔪᑦ ᐱᓐᖑᐊᕈᑕᐅᑐᐃᓐᓇᖃᑦᑕᕐᓂᖏᓐᓄᑦ ᐊᖑᓇᓱᒍᑕᐅᓇᑎᒃ, ᐊᖏᖃᑎᒌᓚᐅᖅᑐᑦ ᖃᓄᐃᓕᐅᕈᑎᒃᓴᓄᑦ 
ᑮᓇᐅᔭᑦ ᐊᖏᔪᒃᑯᑦ ᓴᓐᖏᒃᑎᑦᑎᓯᒪᖕᒪᑕ ᐊᖑᓇᓱᖕᓂᕐᒧᑦ ᑮᓇᐅᔾᔭᒃᓴᕈᑎᒃᓴᓄᑦ, ᐊᒻᒪᓗ ᐃᓅᑦᑎᐊᕆᐊᖃᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ. 

ᐅᑭᐅᖅ, ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ  ᑲᒪᒋᐊᓚᐅᖅᑐᑦ ᖃᓄᐃᓕᐅᕈᑎᓄᑦ ᐱᖁᑎᑦ 
ᐊᑐᖅᑕᐅᖃᑦᑕᖁᓇᒋᑦ ᐱᓐᖑᐊᕈᑎᒃᑯᑦ ᐸᕐᓇᐃᓪᓗᑎᒃ ᓄᑖᒥᒃ ᑐᓂᕐᕈᓯᐊᕐᒥᒃ ᐊᖏᕈᑎᒥᒃ ᐊᑭᑐᔫᑎᓄᑦ ᐱᖁᑎᓄᑦ.  
ᑕᒪᓐᓇ ᐊᖏᕈᑎ ᓇᓗᓇᐃᖅᓯᑦᑎᐊᖅᑐᖅ ᐱᖁᑎᓂᒃ ᑐᓂᓯᖃᑦᑕᖏᓐᓂᖏᓐᓄᑦ ᐱᓐᖑᐊᕈᑎᑐᐃᓐᓇᕐᓂᒃ, ᐊᒻᒪᓗ 
ᓇᓗᓇᐃᖅᓯᓪᓗᑎᒃ ᖃᓄᐃᓕᔭᐅᔪᖃᕈᓐᓇᕐᒪᖔᑦ ᐊᑐᕐᓂᕐᓗᒃᑐᖃᖅᐸᑦ ᐱᖁᑎᓂᒃ ᖃᐃᑕᐅᔪᓂᒃ ᐱᖁᑎᑖᕈᑎᒃᑯᑦ 
(ᐃᓗᓕᖃᖅᖢᓂ ᐊᓯᐊᓄᑦ ᑐᓂᔭᐅᔪᓐᓇᕋᔭᕐᓂᖏᓐᓄᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᓯᐊᓄᑦ ᐊᖑᓇᓱᒃᑎᒧᑦ). 

ᓇᓗᓇᐃᖅᑕᐅᓯᒪᔭᕆᐊᓕᒃ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᓴᖅᑭᑎᑕᐅᓚᐅᖏᒻᒪᑕ ᓄᓇᕗᒥ 
ᓄᓇᑖᕐᓂᒃᑯᑦ ᐊᖏᕈᑎᓕᐊᒃᑯᑦ, ᐊᒻᒪᓗ ᒪᓕᒐᑎᒍᑦ ᐃᓕᔭᐅᓯᒪᒐᓂ ᓄᓇᕗᒥ ᑐᓐᖓᕕᒃᑯᑦ ᑐᕌᒐᖓᒍᑦ.  ᐃᖕᒥᒃᑯᑦ 
ᐃᓱᒪᓕᐅᕈᑕᐅᔪᓐᓇᖅᑐᖅ, ᐱᓕᕆᖃᑎᒌᖕᓂᒃᑯᑦ ᓴᖅᑭᑎᑕᐅᓚᐅᖅᑐᖅ 1994-ᒥ ᑮᓇᐅᔭᓕᖅᑐᖅᑕᐅᓪᓗᓂ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ, ᑲᒪᒋᔭᐅᔪᓐᓇᖁᑉᓗᒍ ᓄᓇᕗᑦ ᑐᓐᖓᕕᒃᑯᑦ ᐃᓅᖃᑎᒌᖕᓂᕐᒧᑦ 
ᑐᕌᒐᖓ.  ᑕᒪᓐᓇ ᑐᑭᓯᐅᒪᔭᐅᕌᓂᖏᑦᑐᖅ  ᓄᓇᕗᒥᐅᓄᑦ: ᑐᑭᓯᓇᖅᑐᖅ ᑕᐃᑉᓱᒪᓂ ᖃᐅᔨᓴᕈᑕᐅᓯᒪᔪᒃᑯᑦ ᐊᒻᒪᓗ 
ᖃᐅᔨᒋᐊᖅᓯᒪᔪᓄᑦ ᐃᓚᐅᖃᑕᐅᓚᐅᖅᑐᓄᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᑕᐅᑐᒃᑕᐅᖕᒪᑦ 
ᐱᔪᓐᓇᕐᓂᕐᒧᑦ ᐊᖏᕈᑎᓕᐊᒃᑯᑦ, ᖃᓄᖅᑑᕈᑕᐅᒃᑲᓐᓂᕈᓐᓇᕋᓂ. ᑕᒪᓐᓇ ᑕᐃᒪᓐᓇ ᐃᓱᒪᒋᔭᐅᓂᖓ 
ᓴᖅᑭᑎᑕᐅᒃᑲᓐᓂᕆᐊᓕᒃ ᐱᓕᕆᐊᖅ ᖃᓄᐃᓕᐅᕈᑎᒃᓴᖅ ᖁᕐᕙᖅᑎᕐᓗᒍ. 

ᓄᓇᕗᑦ ᒐᕙᒪᒃᑯᖏᓐᓂᒡᓗ, ᑭᐅᓯᓯᒪᔪᑦ ᐅᖃᖅᓯᒪᔪᑦ ᐃᑲᔫᑎᒃᓴᑦ ᐊᖑᓇᓱᒃᑎᓄᑦ ᒪᓕᑦᑎᐊᖏᒻᒪᑕ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᑦᑕ ᑐᕌᒐᖓᓂᒃ - ᐊᐅᓚᑦᑎᓂᕐᒧᑦ ᓄᓇᕗᑦ ᐆᒪᔪᖏᓐᓂᒃ.  ᓴᖅᑭᑎᑕᐅᓚᐅᖅᑳᖅᑎᓐᓇᒍ ᓄᓇᕗᑦ 
ᐊᕙᑎᓕᕆᔨᒃᑯᖓ ᐊᒻᒪᓗ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖓ ᐃᖏᕐᕋᔪᓕᕆᔨᒃᑯᖓᓗ, ᑕᒪᕐᒥᒃ ᐃᓕᔭᐅᓯᒪᓚᐅᕐᒪᑕ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᓐᓂᒃ, ᑲᒪᔨᐅᓪᓗᓂ ᑕᒪᐃᓐᓂᒃ ᐆᒪᔪᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ.  
ᑕᐃᑲᓂ, ᐊᖑᓇᓱᒃᑏᑦ ᐃᓛᒃᑯᑦ ᐃᓱᒪᒋᔭᐅᓚᐅᕐᒪᑕ ᓄᓇᕗᒥ ᑮᓇᐅᔾᔭᒃᓴᕈᑕᐅᔪᓐᓇᕐᓂᖓᓄᑦ ᐊᔾᔨᐅᖏᑦᑐᒃᑯᑦ 
ᐃᑲᔪᖅᑕᐅᔪᓐᓇᕐᓂᖏᓐᓄᑦ.  ᒫᓐᓇᐅᔪᕐᓕ, ᑭᓯᐊᓂ, ᑐᕌᒐᖓ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᐃᓗᓕᖃᖏᒻᒪᑦ 

ᑲᒪᔨᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ3; ᓴᖅᑭᑎᑦᑎᓂᕐᒧᑦ ᐊᖑᓇᓱᒍᑎᓂᒃ 
ᒪᓕᖏᑐᐃᓐᓇᓕᕋᔭᖅᑐᒃᓴᐅᓪᓗᓂ ᒫᓐᓇᐅᔪᖅ ᑐᕌᒐᕆᔭᐅᔪᒧᑦ.  
ᐅᖃᐅᓯᐅᓚᐅᕐᒥᔪᖅ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕈᑕᐅᕙᒃᑐᖅ (COH) ᓴᖅᑭᑎᑕᐅᓚᐅᕐᒪᑦ ᓄᓇᓖᑦ 
ᓂᕿᖃᕈᓐᓇᖃᑦᑕᖁᓗᒋᑦ ᓄᓇᓕᖕᓄᑦ ᑐᒃᑐᖃᕈᓐᓇᖏᑦᑐᓄᑦ, ᑕᒪᓐᓇ ᐃᑲᔫᑎ ᓴᖅᑭᓚᐅᖅᑐᖅ ᐃᑲᔫᑕᐅᖁᑉᓗᒍ 
ᐊᐅᓱᐃᑦᑐᕐᒧᑦ ᖃᐅᓱᐃᑦᑐᕐᒧᓪᓗ ᑐᒃᑐᕋᓛᑦ ᐱᔭᐅᓗᐊᖁᓇᒋᓪᓗ. ᐊᐅᓱᐃᑦᑑᑉ ᒥᒃᓵᓄᑦ ᖃᐅᓱᐃᑦᑑᑉᓗ 
ᐊᒃᑐᖅᓯᓂᖃᖅᑐᖅ ᐃᑲᔫᑎᒃᑯᑦ ᐊᑭᓖᓂᕐᒧᑦ ᐃᓄᖕᓂᒃ ᐊᖑᓇᓱᖁᓇᒋᑦ, ᐊᒻᒪᓗ ᐊᓯᖏᓐᓄᑦ ᓄᓇᓕᖕᓄᑦ ᓄᓇᓕᖕᓂ 
ᐊᖑᓇᓱᒍᑎᑦ ᑮᓇᐅᔭᑦ  ᓂᕿᑖᕈᑕᐅᖁᑉᓗᒋᑦ. CHAP ᑮᓇᐅᔭᖅᑖᖅᑎᑦᑎᕙᒃᑐᖅ ᐊᖑᓇᓱᒃᑎᓄᑦ, ᐅᕝᕙᓘᓐᓃᑦ 
ᐊᖑᓇᓱᒃᑎᓂᒃ ᓄᓇᒥ ᐃᓅᓇᓱᐊᖅᑎᑦᑎᔪᓐᓇᕐᓂᕐᒧᑦ ᓄᓇᓕᕋᓛᓂᒃ, ᑕᒪᓐᓇ ᐋᖅᑭᒋᐊᕋᓱᖕᓂᐊᕐᓗᒍ ᐊᔪᕐᓇᖅᑐᖅ 
ᒫᓐᓇᐅᔪᖅ ᑐᕌᒐᕆᔭᐅᔪᖅ ᒐᕙᒪᒃᑯᓐᓄᑦ ᐃᓱᒪᒋᑉᓗᒍ. ᑕᒪᕐᒥᒃ ᐅᔾᔨᕈᓱᓚᐅᕋᓗᐊᖅᑎᓪᓗᒋᑦ ᐱᒻᒪᕆᐊᓘᖕᒪᑦ 

                                            
3 Except for the Fisheries and Sealing division. 

ᐃᓕᖅᑯᓯᑐᖃᑎᒍᑦ ᑮᓇᐅᔾᔭᒃᓴᕐᓂᒃᑯᓪᓗ ᐱᒻᒪᕆᐅᓂᖓᓄᑦ ᑕᐃᒪᐃᑦᑐᖅ ᐃᑲᔫᑎ, ᐃᓱᒪᒋᔭᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᑦ ᑕᒪᑐᒥᖓ ᑲᒪᔨᐅᒋᐊᖃᖅᑑᔭᖏᓐᓂᖏᓐᓄᑦ.  ᐅᖃᖅᑐᖃᓚᐅᕐᒪᑦ ᐊᑕᐅᓯᕐᒥᒃ 
ᑭᐅᓯᔪᒥᒃ ᐃᒪᓐᓇ: “ᑕᒪᒃᑯᐊ ᐱᓕᕆᐊᑦ ᐊᕙᑎᓕᕆᔨᒃᑯᓐᓃᑦᑐᑦ ᑭᓯᐊᓂ ᑕᐃᑲᓃᒻᒪᑕ”. 

ᐃᓚᖏᑦ ᐊᐱᖅᑯᑎᓂᒃ ᑭᐅᓯᔪᑦ ᐅᖃᖃᑦᑕᓚᐅᖅᑐᑦ ᐊᒥᓱᑦ ᐱᓕᕆᐊᑦ ᖃᓄᐃᓕᐅᕈᑎᒃᓴᑦ ᓇᓗᓇᖃᑦᑕᕐᒪᑕ 
ᑮᓇᐅᔾᔭᒃᓴᕈᑕᐅᓇᓱᒐᔭᕐᒪᖔᑕ ᐊᒻᒪᓗ ᓂᕿᒃᓴᖅᓯᐅᕈᑕᐅᑐᐃᓐᓇᕐᒪᖔᑕᓗ.  ᑭᓯᐊᓂᓕ, 
ᐱᕚᓪᓕᕈᑕᐅᔪᓐᓇᕋᔭᖅᑐᒃᓴᐅᔪᖅ  ᓇᓗᓇᐃᔭᐃᓗᓂ ᖃᓄᐃᓕᐅᕈᑕᐅᕙᒃᑐᓂᒃ ᐆᒃᑐᖅᑕᐅᔪᓐᓇᕋᔭᖅᑐᓂᒃ 
ᑮᓇᐅᔾᔭᒃᓴᕈᑕᐅᔪᓐᓇᖅᑐᓄᑦ ᐅᕝᕙᓘᓐᓃᑦ ᐊᖑᓇᓱᒍᑎᑐᐃᓐᓇᕐᓄᑦ ᓂᕿᒃᓴᖅᓯᐅᕈᑎᓄᑦ.  ᐊᖑᓇᓱᖕᓂᖅ 
ᐊᔾᔨᒌᖏᑦᑑᑕᐅᔪᒃᑯᑦ ᐃᓱᒪᒋᔭᐅᔪᓐᓇᖅᑎᓪᓗᒍ, ᐊᖑᓇᓱᒃᑏᑦ ᐃᓚᐅᖃᑕᐅᒐᔪᒃᑎᓪᓗᒋᑦ ᑕᒪᐃᓐᓄᑦ 
ᓂᕿᒃᓴᖅᓯᐅᕐᓂᕐᒧᑦ ᐊᒻᒪᓗ ᑮᓇᐅᔾᔭᒃᓴᕐᓂᕐᒧᑦ, ᐊᔾᔨᒌᖏᑦᑑᓂᖏᑦ ᓇᓗᓇᕐᓚᒃᑐᑦ  ᐱᒻᒪᕆᐅᓂᖏᓐᓄᓪᓗ 
ᑕᑯᑎᑦᑎᓯᒪᓪᓚᑦᑖᕋᑎᒃ.  ᐊᒥᓱᑦ ᐊᖑᓇᓱᒃᑏᑦ, ᓂᕿᒃᓴᖅᓯᐅᖅᑎᐅᕙᒃᑐᑦ, ᓴᓇᔭᒃᓴᖅᑖᖃᑦᑕᕐᒪᑕ 
ᑮᓇᐅᔭᓕᐅᖅᑎᐅᓪᓗᑎᒃ ᐱᕈᖅᑎᑦᑎᒃᑲᓐᓂᕈᓐᓇᕐᓂᕐᒧᑦ ᐊᖑᓇᓱᒍᑎᓂᒃ.  ᐊᒻᒪᑦᑕᐅᖅ, ᐊᖑᓇᓱᒃᑏᑦ 
ᓂᕿᒃᓴᖅᓯᐅᖅᑎᐅᑎᓪᓗᒋᑦ ᐊᔪᖏᓐᓂᖏᑦ ᐱᕙᓪᓕᐊᒃᑲᓐᓂᑐᐃᓐᓇᖃᑦᑕᕐᒪᑕ ᖃᐅᔨᒪᓂᖏᓪᓗ 
ᐃᓕᑦᑎᕚᓪᓕᖅᐸᒃᖢᑎᒃ ᑕᒪᓐᓇ ᐱᒻᒪᕆᐊᓗᒃ ᐊᖑᓇᓱᖕᓂᒃᑯᑦ ᑮᓇᐅᔾᔭᒃᓴᕐᓂᖅ ᑲᔪᓯᓂᖃᑦᑎᐊᕐᓂᐊᖅᐸᑦ 
ᐊᑐᓕᖅᑎᖅᑕᐅᓂᖓ - ᖃᐅᔨᒪᓂᕆᔭᐅᔪᑦ ᐊᔪᖏᓐᓂᕆᔭᐅᔪᓪᓗ ᐱᕙᓪᓕᐊᑎᑕᐅᔪᓐᓇᖏᑦᑐᑦ ᖃᓂᑦᑐᒃᑯᑦ 
ᖃᓄᐃᓕᐅᕈᑕᐅᓇᓱᒃᑐᒃᑯᑦ.  ᑕᒪᐃᓐᓄᖅᑲᔭᖅ, ᓂᕿᒃᓴᖅᓯᐅᖅᑏᑦ ᐊᖑᓇᓱᒃᑏᑦ ᐊᒻᒪᓗ ᑮᓇᐅᔭᓕᐅᖅᑏᑦ ᐊᖑᓇᓱᒃᑏᑦ 
ᐃᓛᒃᑰᕈᓐᓇᖏᑦᑐᑦ. ᑕᐃᒪᐅᔪᑦ ᐊᖑᓇᓱᒃᑏᑦ ᑮᓇᐅᔭᓕᐅᕋᓱᒃᐸᒃᑐᑦ, ᑭᓯᐊᓂᓕ, ᐱᑕᖃᖏᓐᓂᖅᓴᐅᔪᖅ, 
ᓇᖕᒥᓂᖃᕐᓂᒃᑯᑦ ᐊᐅᓚᔪᓂᒃ, ᐱᖁᑎᖏᑦ ᐊᑭᑐᓂᖅᓴᐅᑎᓪᓗᒋᑦ ᐊᓯᖏᓐᓂᒃ ᐊᖑᓇᓱᒃᐸᒃᑐᓂᒃ, ᐊᒻᒪᓗ 
ᑮᓇᐅᔭᓕᐅᕐᓂᖃᑦᑎᐊᖅᑎᓪᓗᒋᑦ ᐱᓕᕆᐊᒥᒍᑦ. ᑕᒪᒃᑯᐊᖑᕙᒃᑐᑦ ᐃᖃᓗᖕᓂᐊᖅᑏᑦ ᑮᓇᐅᔭᓕᐅᕋᓱᒃᑐᑦ, 
ᐊᔾᔨᐅᖏᑦᑐᒃᑯᑦ ᐃᑲᔫᑎᑖᕆᐊᖃᕋᔭᖅᑐᒃᓴᐅᔪᑦ ᖃᓄᐃᓕᐅᕈᑎᒋᔭᒥᓄᑦ ᑐᕌᖓᓂᖅᓴᐅᔭᕆᐊᖃᖅᑐᒃᓴᐅᔪᓄᑦ. 

ᐃᓚᖏᑦ ᐊᐱᖅᑯᑎᓂᒃ ᑭᐅᓯᔩᑦ ᐃᒃᐱᒍᓱᓚᐅᖅᑐᑦ ᐱᓕᕆᐊᑦ ᓴᖅᑭᑎᑦᑎᔨᐅᓂᕐᒧᑦ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ 
ᐊᖑᓇᓱᒋᐊᕐᓂᕐᒧᑦ ᑲᒪᒋᔭᐅᓇᔭᕐᒪᑕ ᐊᓯᐊᒍᑦ ᐱᓕᕆᕝᕕᒃᑯᑦ ᑎᒥᐅᔪᒃᑯᓪᓘᓐᓂᑦ, ᐃᒻᒪᖄᓘᓐᓃᑦ ᒐᕙᒪᒃᑯᑦ 
ᐋᓐᓂᐊᖅᑐᓕᕆᔨᒃᑯᖏᑦᑎᒍᑦ ᐃᓄᓕᕆᔨᒃᑯᖏᑦᑎᒍᓪᓘᓐᓃᑦ, ᐋᓐᓂᐊᖅᑐᕆᔨᒃᑯᑦ ᐱᕙᓪᓕᐊᑎᑦᑎᓇᓱᒃᓯᒪᓕᖅᑎᓪᓗᒋᑦ 
ᐃᓄᐃᑦ ᓂᕿᖏᓐᓂᒃ ᓂᕆᑦᑎᐊᔪᓴᕆᐊᖃᕐᓂᒃᑯᑦ ᓄᓇᕗᒥᐅᓄᑦ.  ᐊᓯᖏᑦ ᐃᓱᒪᓚᐅᖅᑐᑦ ᓄᓇᓕᕋᓛᑦ 
ᐸᐸᑐᖅᑕᐅᑦᑎᐊᕆᐊᖃᕐᓂᖏᑦ ᐱᒻᒪᕆᐅᖕᒪᑕ ᐃᓄᐃᑦ ᐃᓕᖅᑯᓯᑐᖃᖏᑦ ᐸᐸᑐᕈᒪᒍᑦᑎᒍᑦ ᐅᖃᖅᖢᑎᒡᓗ ᐃᒻᒪᖄᒎᖅ 
ᐃᓚᖏᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑏᑦ ᓅᑕᐅᔪᓐᓇᕋᔭᕐᒪᑕ ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᖏᓐᓄᑦ, 
ᐅᖃᐅᓯᓕᕆᔨᒃᑯᖏᓐᓄᑦ, ᐃᓐᓇᑐᖃᓕᕆᔨᒃᑯᖏᓐᓄᑦ ᒪᒃᑯᒃᑐᓕᕆᔨᒃᑯᖏᓐᓄᓪᓗ (CLEY). 

ᖃᑉᓯᑲᓪᓚᑦ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᐱᖅᑯᑎᓂᒃ ᑭᐅᔨᖏᑦ, ᑭᓯᐊᓂᓕ, 
ᐅᖃᖃᑦᑕᓚᐅᖅᑐᑦ ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᑲᒪᒋᔭᐅᔪᓐᓇᑦᑎᐊᕋᔭᕐᓂᖏᓐᓄᑦ ᓯᓚᑖᓂᓪᓚᑦᑖᖅ ᓄᓇᕗᑦ 
ᒐᕙᒪᒃᑯᖏᑦᑕ ᑎᒥᐅᔪᒧᑦ. 

ᒪᕐᕉᒃ ᐃᓱᒪᒋᔭᐅᔪᓐᓇᖅᑑᒃ ᐅᖃᐅᓯᐅᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᑖᖅ ᐆᒪᔪᓕᕆᓂᕐᒧᑦ ᑎᑎᕋᕐᕕᒃ.  
ᐃᓚᖏᓪᓗ ᐃᓱᒪᒋᔭᐅᓯᒪᔪᑦ ᐊᒃᑐᐊᓂᓖᑦ ᓄᒃᑎᑦᑎᕆᓂᕐᒧᑦ ᐅᖃᐅᓯᐅᓂᐊᖅᑐᑦ  ᑕᒡᕙᓂ ᓱᓕ ᐅᓂᒃᑳᓕᐊᕐᒥ.  
ᑭᓯᐊᓂᓕ, ᖃᐅᔨᒪᔭᐅᔭᕆᐊᓕᒃ ᐊᖑᓇᓱᒃᑏᑦ ᐊᒥᓲᖏᒻᒪᑕ ᑮᓇᐅᔾᔭᒃᓴᕈᑕᐅᔪᓄᑦ ᐃᓕᖅᑯᓯᑐᖃᑎᒍᓪᓗ 
ᐱᒻᒪᕆᐅᑎᑕᐅᔪᓄᑦ ᓄᓇᕗᒥ; ᑲᒪᔨᐅᓂᖅ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᖏᓐᓂᒃ ᒫᓐᓇᐅᔪᖅ ᓄᓇᕗᑦ 
ᒐᕙᒪᒃᑯᓐᓃᖏᓐᓇᔭᕋᓗᐊᖅᑎᓪᓗᒋᑦ, ᐅᖃᐅᓯᒃᓴᓪᓚᑦᑖᖑᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ ᐃᓱᒫᓘᑕᐅᓪᓗᓂ 
ᓄᓇᕗᒥᐅᓄᑦ.  ᑕᐃᒪᐃᑎᓪᓗᒍ, ᐱᒻᒪᕆᐅᔪᖅ ᓄᓇᕗᑦ ᒐᕙᒪᒃᑯᖏᑦ ᐱᑕᖃᐃᓐᓇᕆᐊᖃᕐᓂᖏᓐᓄᑦ ᑐᕌᒐᖓᓂ 
ᑲᒪᐅᔨᓂᕐᒧᑦ ᐃᑲᔪᖅᑐᐃᓂᕐᒧᑦ ᐊᖑᓇᓱᒃᑎᓂᒃ, ᐊᖑᓇᓱᒃᑎᓄᑦ ᐃᑲᔫᑏᑦ ᑲᒪᒋᔭᐅᒐᓗᐊᖅᐸᑕ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᓐᓄᑦ , ᐊᓯᐊᓄᑦ ᐱᓕᕆᕝᕕᖕᒧᑦ ᐅᕝᕙᓘᓐᓃᑦ ᓅᑕᐅᒃᐸᑦ ᐊᓯᐊᓄᑦ ᑎᒥᐅᔪᒧᑦ ᓄᓇᕗᑦ 
ᒐᕙᒪᒃᑯᖏᑦᑕ ᓯᓚᑖᓄᑦ.   

4.1.7 ᐊᔾᔨᒌᖕᓂᒃ ᓴᖅᑭᑎᑦᑎᖃᑦᑕᕐᓂᖅ 

ᖃᑉᓯᑲᓪᓚᑦ ᐊᐱᖅᑯᑎᓂᒃ ᑭᐅᓯᔪᑦ ᓇᓗᓇᐃᖅᓯᓚᐅᖅᑐᑦ ᐊᔾᔨᒌᕈᔪᒃᑐᓂᒃ ᐱᓕᕆᐊᖑᔪᓂᒃ ᖃᓄᐃᓕᐅᕈᑎᓂᒃ 
ᓴᖅᑭᔮᖅᑐᖃᕐᓂᖓᓄᑦ ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᖓᓂᒃ (CHAP) ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᒥᑭᔪᓄᑦ ᐊᖏᔪᓄᓪᓗ ᐱᖁᑎᑖᕈᑎᖏᓐᓂᒃ.  ᑖᑉᑯᐊ ᖃᓄᐃᓕᐅᕈᑎᑦ ᐊᑖᓂ ᐊᖑᓇᓱᒃᑏᑦ ᐆᒃᑐᕈᓐᓇᕐᒪᑕ 
ᐱᖁᑎᑖᕈᑎᓄᑦ ᐃᓚᖓᒍᑦ ᐊᔾᔨᒌᒃᑐᒃᑯᑦ ᑲᒪᔨᐅᓪᓗᑎᒃ.  ᓄᓇᕗᑦ ᒐᕙᒪᒃᑯᖏᑦᑕ ᖃᓄᐃᓕᐅᕈᑎᖏᑦ ᐅᒃᑯᐃᖔᖅᑐᑦ 
ᑕᒪᐃᓐᓄᑦ ᓄᓇᓕᖕᓄᑦ ᑭᓯᐊᓂ ᐅᑭᐅᑉ ᐃᓗᐊᓂ ᑮᓇᐅᔭᖅᑖᖅᑎᑦᑎᑐᐃᓐᓇᕋᔭᖅᑐᒃᓴᐅᓪᓗᑎᒃ 
ᑮᓇᐅᔭᖅᑖᖅᑎᑦᑎᕙᒃᑐᖅ ᐊᑭᓕᐅᑕᐅᕙᒃᑐᓄᑦ ᐃᑲᔫᑎᒃᓴᖅ ᖃᑉᓰᓐᓇᕐᓄᑦ ᓄᓇᓕᖕᓄᑦ; ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐅᒃᑯᐃᖔᖅᑐᑦ ᑕᒪᐃᓐᓄᑦ ᓄᓇᓕᖕᓄᑦ ᓄᓇᕗᒥ, ᓄᓇᓕᖕᓂ ᓯᕗᓪᓕᖅᐸᐅᑎᑕᐅᔭᕆᐊᓖᑦ 
ᐋᖅᑭᒃᓱᖅᑕᐅᓯᒪᕙᒃᖢᑎᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ. 

ᖃᓕᕇᓕᖅᓯᒪᑐᐃᓐᓇᕆᐊᖃᕐᒥᔪᑦ ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᓂᕐᒧᑦ 
ᐃᑲᔫᑎᖓ ᐊᒻᒪᓗ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᓄᓇᓕᖕᓄᑦ ᐊᖑᓇᓱᒍᑎᖓ, ᑕᒪᕐᒥᒃ 
ᑐᕌᖓᖕᒪᑕ ᓄᓇᓕᖕᓂ ᐊᖑᓇᓱᒃᑎᑦᑎᓂᕐᒧᑦ. 

ᐊᒻᒪᑦᑕᐅᖅ, ᓄᓇᕗᑦ ᑐᓐᖓᕕᒃᑯᑦ ᐊᐅᓚᑦᑎᓯᒪᔪᑦ ᐆᒃᑑᑕᐅᔪᒥᒃ ᐃᑲᔫᑎᒃᓴᒥᒃ ᐊᖑᓇᓱᒃᑎᓄᑦ ᐊᓯᐅᔨᓯᒪᔪᓂᒃ 
ᐊᖏᔪᓄᑦ ᐱᖁᑎᓄᑦ, ᐃᓛᓐᓂᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ ᔭᒐᐃᓯᒪᔪᓄᑦ 
ᐃᑲᔫᓯᐊᖅᑖᕐᕕᖓᓂᒃ.  ᑕᒪᓐᓇ ᐱᓕᕆᖃᑎᒌᖕᓂᒃᑯᑦ ᐋᖅᑭᒃᓯᒪᒐᓗᐊᖅᑎᓪᓗᒍ, ᐱᓕᕆᐊᖑᔪᒃᑯᑦ 
ᓇᓗᓇᐃᔭᐃᕙᒃᖢᑎᒃ ᖃᓄᖅ ᐊᖏᑎᒋᔪᒥᒃ ᐊᑐᓂ ᑐᓂᓯᓇᔭᕐᒪᖔᕐᒦᒃ ᐋᖅᑭᐅᒪᓪᓚᑦᑖᖅᑐᒃᑯᑦ ᐋᖅᑭᒃᓯᒪᒐᓂ ᐊᒻᒪᓗ 
ᑎᓕᔭᐅᓯᒪᓂᒃᑯᑦ ᐱᓕᕆᐊᖑᓂᐅᓪᓗᓂ. 

ᑕᐃᒪᓐᓇ ᑎᓕᔭᐅᒐᔪᒃᑎᓪᓗᒋᑦ ᐅᖓᑕᐅᔾᔨᒐᔪᒃᑐᑦ ᐊᑐᖅᑕᐅᔪᓐᓇᖅᑐᓂᒃ, ᑕᐃᒪᓐᓇ ᐱᓕᕆᐊᖑᔪᑦ 
ᖃᓕᕇᓕᖅᓯᒪᔫᔭᕋᓗᐊᖅᑎᓪᓗᒋᑦ “ᓈᒻᒪᖏᑦᑐᐊᓘᓂᕋᖅᑕᐅᓚᐅᖏᑦᑐᖅ”: ᖃᓄᐃᓕᐅᕈᑎᒃᓴᓂᒃ ᐊᑐᖅᐸᒃᑐᑦ, 
ᐱᓗᐊᖅᑐᒥ, ᖃᓄᐃᓕᐅᕈᑎᒃᓴᑦ ᐃᑲᔫᑎᒃᓴᓄᑦ ᓴᖅᑭᔮᕐᓂᖅᓴᐅᒃᐸᑕ, ᐱᐅᓂᖅᓴᐅᖕᒪᑦ.  ᑭᓯᐊᓂᓕ, ᐱᓕᕆᐊᓂᒃ 
ᖃᓕᕇᓕᖅᑎᑦᑎᓯᒪᓂᖅ ᑐᑭᖃᕐᒥᖕᒪᑦ, ᐱᓕᕆᐊᖑᒃᑲᓐᓂᑐᐃᓐᓇᖃᑦᑕᕐᓂᖏᓐᓄᑦ ᑲᒪᔨᓄᑦ, ᐱᖁᑎᕐᔪᐊᒃᑯᓪᓗ, 
ᐅᓂᒃᑳᓕᐅᖃᑦᑕᕐᓂᒃᑯᓪᓗ ᐊᒻᒪᓗ ᐊᓯᖏᑦᑎᒍᑦ ᐊᑐᖅᑕᐅᔪᓐᓇᖅᑐᑦ ᖃᑉᓰᓐᓇᕈᖅᑎᑕᐅᓯᒪᓪᓗᑎᒃ ᐊᑐᐃᓐᓇᐅᑎᑕᐅᔪᑦ 
ᓇᖕᒥᓂᖃᖃᑕᐅᔪᓄᑦ.  ᐊᒥᓱᑦ ᐊᐱᖅᑯᑎᓂᒃ ᑭᐅᓯᔪᑦ ᐊᖏᓚᐅᖅᑐᑦ ᑲᑎᑕᐅᒃᐸᑕ ᐱᓕᕆᐊᖑᕙᒃᑐᑦ ᐊᒻᒪᓗ 
ᖃᓕᕇᓕᖅᓯᒪᔪᑦ ᖃᑉᓰᓐᓇᕈᕆᐊᖅᑕᐅᒃᐸᑕ ᐊᑭᓕᖅᑑᑏᑦ ᖃᑉᓰᓐᓇᕈᕆᐊᕋᔭᕐᓂᖏᓐᓄᑦ, ᐊᑑᑎᖃᕐᓂᖅᓴᐅᓕᕐᓗᑎᒃ 
ᐋᖅᑭᐅᒪᓂᖅᓴᐅᓕᕐᓗᑎᒡᓗ, ᐊᒻᒪᓗ ᐃᑲᔫᑕᐅᔪᓐᓇᖅᑐᑦ ᐊᖑᓇᓱᒃᑎᓄᑦ ᐃᓚᕚᓪᓕᕐᓗᑎᒃ.  

ᒫᓐᓇᐅᔪᖅ ᐋᖅᑭᐅᒪᔪᒥᒃ ᐱᑕᖃᖏᒻᒪᑦ ᖃᓄᐃᓕᐅᕈᑎᒃᓴᓄᑦ ᒪᓕᒐᓄᓪᓗ ᑲᒪᔩᑦ ᐃᖅᑲᓇᐃᔭᖅᑏᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ ᑲᑎᑦᑐᓐᓇᖁᑉᓗᒋᑦ ᖃᓄᐃᓕᐅᕈᑎᒃᓴᖏᑦ 
ᐋᖅᑭᐅᒪᓂᖅᓴᐅᓕᕈᓐᓇᖁᑉᓗᒋᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑕᐅᕙᒃᑐᓄᑦ.  ᑕᐃᒪᓕ ᐱᑕᖃᖅᑑᒐᓗᐊᖅ, 
ᐋᖅᑭᐅᒪᓪᓚᑦᑖᖏᑦᑐᒃᑯᑦ ᐅᖃᖃᑎᒌᖕᓂᐅᕙᒃᑐᓂᒃ ᐊᒻᒪᓗ ᐱᓕᕆᖃᑎᒌᖕᓃᑦ ᐃᖅᑲᓇᐃᔭᖅᑎᓄᑦ ᑕᒪᒃᑯᓄᖓ 
ᐊᖑᓇᓱᒃᑎᓄᑦ ᐃᑲᔫᑎᓄᑦ ᑲᒪᔨᐅᕙᒃᑐᓄᑦ.  ᐅᖃᐅᓯᐅᖅᑲᐅᔪᑎᑐᑦ, ᑎᓕᔭᐅᓯᒪᔪᓂᒃ ᑲᑎᒪᔨᕋᓛᓂᒃ ᐱᑕᖃᕈᓘᔭᖅᑐᖅ 
ᐊᖏᓂᖅᐹᒃᑯᑦ ᐋᖅᑭᐅᒪᓂᖅᓴᐅᓕᕈᓐᓇᖁᑉᓗᒋᑦ ᐊᑐᖅᑕᐅᔪᓐᓇᖅᑐᑦ, ᖃᓕᕇᓕᖅᓯᒪᔪᓂᒃ ᖃᓄᐃᓕᐅᕈᑎᓂᒃ 
ᐱᑕᖃᓗᐊᖁᓇᒍ, ᐱᓕᕆᖃᑎᒌᖕᓂᕐᓗ ᓴᖅᑭᔮᒃᑲᓐᓂᕈᓐᓇᖁᑉᓗᒍ. ᐆᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᖅᑎᖏᑦ ᑭᕙᓪᓕᕐᒥ ᑲᑎᒪᖃᑎᖃᖅᐸᒃᑐᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᒃᓯᕙᐅᑕᕆᔭᐅᔪᒥᒃ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓂᒃ ᕿᒥᕐᕈᔪᓐᓇᖁᑉᓗᒋᑦ ᐆᒃᑑᑕᐅᔪᓂᒃ ᖃᓄᐃᓕᐅᕈᑕᐅᔪᒪᔪᓄᑦ 
ᐃᑲᔫᑎᓄᑦ (ᓄᓇᓕᖕᓂ ᐊᖑᓇᓱᒃᑎᑦᑎᓂᕐᒧᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᒥᒃ) (CHP & CHAP) 
ᖃᓕᕇᓕᖁᓇᒋᑦ ᑐᒃᓯᕋᖅᑐᑦ ᐃᑲᔫᑎᓄᑦ ᐅᕝᕙᓘᓐᓃᑦ ᑐᒃᓯᕋᐅᑎᓄᑦ ᑮᓇᐅᔭᓂᒃ. 

4.1.8 ᐱᑕᖃᖏᓐᓂᐅᔪᑦ  

ᖃᐅᔨᓴᖅᖢᒋᑦ ᐱᔭᐅᔭᕆᐊᓖᑦ ᓇᓗᓇᐃᔭᖅᑕᐅᓯᒪᔪᑦ ᐊᖑᓇᓱᒃᑎᓄᑦ ᐃᑲᔫᑎᒃᑯᑦ ᐊᑐᐃᓐᓇᐅᔪᒃᑯᑦ ᓇᓗᓇᐃᔭᐃᓯᒪᔪᑦ 
ᐱᑕᖃᖏᓐᓂᐅᔪᓂᒃ ᑕᐅᑐᒃᖢᒋᑦ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑎᑦᑎᔾᔪᑎᒋᕙᒃᑕᖏᓐᓄᑦ.   

ᑮᓇᐅᔭᖅᑖᕈᑕᐅᕙᒃᑐᑦ 

ᐱᑕᖃᖏᓐᓂᐅᔪᑦ ᐅᔾᔨᕆᔭᐅᒐᔪᓚᐅᖅᑐᑦ  ᐅᖃᖃᑎᒌᒃᑎᓪᓗᑕ ᑮᓇᐅᔭᖅᑖᕈᑕᐅᕙᒃᑐᑦ ᐊᑐᐃᓐᓇᐅᔪᑦ ᐃᑲᔫᑎᓂᒃ 
ᐊᒻᒪᓗ ᐱᔭᐅᔭᕆᐊᖃᓪᓚᑦᑖᖅᑐᑦ ᐊᖑᓇᓱᒃᑎᓄᑦ ᐃᓱᒪᒋᓪᓗᒋᑦ ᐊᑭᑦᑐᖅᐸᓪᓕᐊᔪᑦ. 

 
ᐊᑐᖅᑕᐅᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 

ᓂᕆᐅᒋᔭᐅᔪᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᓐᓂᒃ ᐅᖓᑕᐅᔾᔨᓯᒪᓪᓚᑦᑖᖅᑐᑦ ᑕᐅᑐᕐᕉᖅᑕᐅᔪᓂᒃ ᓄᓇᑖᕐᓂᕐᒧᑦ 
ᐊᖏᖃᑎᒌᒃᑎᐅᓚᐅᖅᑐᓄᑦ ᓴᖅᑭᑎᑦᑎᓚᐅᖅᑐᓄᑦ ᑎᑎᕋᖅᓯᒪᔪᓂᒃ ᐅᖃᐅᓯᐅᓯᒪᔪᓂᒃ ᐱᓕᕆᐊᒃᓴᓄᑦ ᐊᒻᒪᓗ 
ᑮᓇᐅᔭᖅᑖᕈᑕᐅᕙᒃᑐᓄᑦ.  ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ, ᑕᒪᐃᓐᓄᖅᑲᔭᖅ ᐃᖅᑲᓇᐃᔭᖅᑎᖃᕋᔪᒃᑐᑦ 
ᐊᑕᐅᓰᓐᓇᕐᒥᒃ ᐊᐅᓚᑕᐅᓪᓗᑎᒃ ᓂᕈᐊᖅᑕᐅᓯᒪᔪᓄᑦ ᑲᑎᒪᔨᓄᑦ, ᑲᒪᔨᐅᕙᒃᑐᑦ ᐊᖏᓂᖅᓴᒥᒃ ᐱᓕᕆᐊᒃᓴᓂᒃ, 
ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᐃᑲᔫᑎᒃᓴᓂᒃ ᐅᖃᐅᓯᐅᓯᒪᔫᑦ ᐅᖓᑖᒍᑦ, ᑭᓯᐊᓂ ᐱᓕᕆᖃᑎᒌᖕᓂᒃᑯᑦ 
ᐊᑐᖅᑕᐅᔪᓐᓇᖅᑐᑦ ᐃᓚᒋᐊᖏᑉᐸᑕ, ᐃᖅᑲᓇᐃᔭᖅᑏᓪᓗ, ᐃᓕᓐᓂᐊᕈᑏᓪᓗ, ᐅᕝᕙᓘᓐᓃᑦ ᒪᓕᒐᑎᒍᑦ ᐃᑲᔫᑎᑦ. 
ᓂᕆᐅᒋᔭᐅᔪᑦ ᐃᒪᓐᓈᖅᑐᕈᑕᐅᔪᓪᓗ ᐃᓚᕙᓪᓕᐊᑐᐃᓐᓇᖅᑐᑦ; ᐊᑐᖅᑕᐅᔪᓐᓇᖅᑐᑦ, ᐊᖑᒻᒪᑎᒐᑎᒃ. 

ᖃᓄᐃᓕᖓᓕᕈᓐᓇᕐᓂᖏᑦ ᑐᑭᓯᓇᖅᑐᑦ. ᐊᖏᔪᑦ ᐊᐅᓚᑦᑎᔨᓄᑦ ᑲᑕᒍᑏᑦ ᓴᖅᑭᓯᒪᔪᑦ ᓄᓇᓕᖕᓂ ᐊᖑᓇᓱᒃᑎᓄᑦ 
ᑲᑐᔾᔨᖃᑎᒌᖕᓂᒃ ᐊᒻᒪᓗ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ.  ᑲᑐᔾᔨᖃᑎᒌᒃ ᐃᖅᑲᓇᐃᔭᖅᑎᖏᑦ ᐊᓯᔾᔨᕋᔪᒃᑐᑦ, 
ᑕᐃᒪᐃᑎᓪᓗᒋᓪᓗ ᖃᐅᔨᒪᓂᕆᔭᐅᔪᑦ ᐊᓯᐅᔨᔭᐅᕙᒃᖢᑎᒃ ᐊᒻᒪᓗ ᐊᒃᑐᖅᓯᓯᒪᓂᐅᔪᑦ ᑎᒥᐅᔪᒧᑦ ᐊᑑᑎᓖᑦ ᐊᒻᒪᓗ 
ᑎᒥᐅᔪᒥ ᑐᓴᐅᒪᖃᑦᑕᐅᑎᓕᕆᔾᔪᑏᑦ.   

ᐅᖃᐅᓯᐅᖅᑲᐅᔪᑎᑐᑦ, ᐊᑖᒍᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑲᒪᔨᐅᔪᑦ  ᑮᓇᐅᔭᖅᑖᖅᑎᑦᑎᖃᑦᑕᕆᐊᖃᕐᓂᕐᒧᑦ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᓐᓂᒃ (HTO), ᑭᓯᐊᓂ 
ᓄᓇᕗᑦ ᒐᕙᒪᒃᑯᖏᑦ ᑐᓂᓯᕙᖕᒥᔪᑦ ᑮᓇᐅᔭᓂᒃ ᑕᑉᑯᓄᖓ, ᓄᓇᕗᑦ ᑐᓐᖓᕕᒃᑯᑦ, ᐱᓕᕆᖃᑎᖃᖅᖢᑎᒃ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᑐᖅᑐᐊᖅᑎᑦᑎᖃᑦᑕᖅᓯᒪᔪᑦ  ᐃᑲᔫᑎᓂᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐱᕙᓪᓕᐊᔾᔪᑎᒃᓴᓂᒃ.  ᓄᓇᕗᒥ ᐃᓕᓐᓂᐊᕐᓂᕐᒧᑦ ᐊᑐᓕᖅᑎᑦᑎᔩᑦ NITC-ᑯᑦ ᖃᓄᐃᓕᐅᕆᐊᖃᑦᑕᖅᓯᒪᖕᒥᔪᑦ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᑦ ᐊᑐᕈᓐᓇᖁᑉᓗᒋᑦ ᐃᓕᓐᓂᐊᖅᑎᑦᑎᔾᔪᑎᒃᓴᖏᓐᓂᒃ ᐃᑲᔫᑎᒃᓴᖏᓐᓂᒃ.  ᑭᓯᐊᓂᓕ, 
ᐱᔭᐅᔪᒪᔪᑦ ᑕᐅᑐᒃᖢᒋᑦ, ᑕᒪᕐᒥᒃ ᐃᑲᔫᑏᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᓈᒻᒪᖏᑦᑐᑦ ᓄᓇᓕᖕᓂ ᐊᖑᓇᓱᒃᑎᓄᑦ 
ᑲᑐᔾᔨᖃᑎᒌᒃᑯᑦ ᐱᕙᓪᓕᐊᔾᔪᑎᒃᓴᖏᓐᓄᑦ  ᑲᒪᔪᓐᓇᖅᓯᖁᑉᓗᒋᑦ ᑕᒪᐃᓐᓂᒃ ᐱᓕᕆᐊᒃᓴᖏᓐᓂᒃ.  
ᐱᓕᕆᐊᒃᓴᕆᔭᐅᖕᒥᔪᖅ ᓄᑖᖑᔪᒧᑦ ᓄᓇᕗᒥ ᐆᒪᔪᓕᕆᓂᕐᒧᑦ ᑎᑎᕋᕐᕕᖕᒧᑦ ᐋᖅᑭᒃᓱᐃᔭᕆᐊᖃᖅᑐᑦ ᐃᑲᔫᑎᒃᓴᓂᒃ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐃᓕᓐᓂᐊᖅᑎᑦᑎᓂᒃᑯᑦ, ᒪᓕᒐᓂᒃ ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ 
ᓴᓇᔭᒃᓴᖅᑖᖅᑐᓕᕆᓂᒃᑯᑦ ᑮᓇᐅᔭᓕᕆᓂᕐᒧᓪᓗ ᐊᐅᓚᑦᑎᓂᒃᑯᑦ. 

 
ᐃᓕᓐᓂᐊᖅᑎᑦᑎᔾᔪᑏᑦ 

ᐅᖃᐅᓯᐅᖅᑲᐅᔪᑎᑐᑦ, ᖃᑉᓰᓐᓇᑦ ᒪᒃᑯᒃᑐᑦ ᐊᖑᓇᓱᒃᑎᖑᖅᐸᓕᕐᒪᑕ.  ᑕᒪᓐᓇ ᐱᔾᔪᑎᖃᕈᓐᓇᖅᑐᖅ ᖃᑉᓯᑲᓪᓚᖕᓂᒃ; 
ᑭᓯᐊᓂᓕ, ᐃᓚᐅᖃᑕᐅᔪᑦ ᑕᒪᑐᒥᖓ ᑭᐅᔾᔪᑎᓖᑦ ᐃᓱᒪᓚᐅᖅᑐᑦ ᐱᔾᔪᑕᐅᔪᓐᓇᕐᓂᖓᓄᑦ ᐃᓕᓐᓂᐊᕈᑎᒃᓴᓂᒃ 
ᐱᑕᖃᖏᓗᐊᕐᓂᖓᓄᑦ ᒪᒃᑯᒃᑐᑦ ᐱᔪᓐᓇᐃᓕᖃᑦᑕᕐᒪᑕ ᐱᒻᒪᕆᐅᔪᓂᒃ ᓄᓇᒦᓐᓂᕐᒧᑦ ᐃᓕᓐᓂᐊᕈᑎᒃᓴᓂᒃ 
ᐱᔭᕆᐊᖃᓪᓚᑦᑖᖅᑕᖏᓐᓂᒃ.                   

ᐃᓕᓐᓂᐊᕈᑕᐅᔭᕆᐊᓖᑦ ᐅᖃᐅᓯᐅᓚᐅᖅᑐᑦ ᐅᑯᐊᖑᔪᑦ:           

• ᐊᑐᕐᓂᕐᒧᑦ ᓴᓇᓂᕐᒧᓪᓗ ᐃᓕᖅᑯᓯᑐᖃᑎᒍᑦ ᓴᓇᕐᕈᑎᓂᒃ;           
• ᑕᒻᒪᕇᒃᑯᑎᓕᕆᓂᖅ ᐊᒻᒪᓗ ᓯᓚᓕᕆᓂᕐᒧᑦ ᖃᐅᔨᒪᓂᕆᔭᐅᔪᑦ; 
• ᖁᑭᐅᓯᕆᓂᖅ ᐊᒻᒪᓗ ᐋᖅᑭᐅᒪᑎᑦᑎᓂᖅ;      
• ᐊᑦᑕᓇᖅᑐᒃᑰᖅᑕᐃᓕᒪᑎᑦᑎᓂᖅ ᐃᓅᓇᓱᐊᕐᓂᕐᓗ ᓄᓇᒥ; 
• ᓂᕿᓕᕆᓂᖅ; 
• ᐊᑐᐊᒐᓂᒡᓗ ᐊᖑᓇᓱᖕᓂᕐᒧᑦ ᐅᖓᑖᒍᓗᐊᕌᓗᒃ ᐱᑦᑕᐃᓕᓂᕐᒧᑦ; 
• ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ; 

• ᓄᑖᑦ ᐊᖑᓇᓱᖕᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᓄᑖᓪᓗ ᐱᖁᑎᑦ ᓴᖅᑭᑉᐸᓪᓕᐊᔪᑦ ᐱᔾᔪᑎᒋᑉᓗᒋᑦ. 

ᐃᓕᓐᓂᐊᕈᑎᒃᓴᑦ ᐊᑐᐃᓐᓇᐅᑎᑕᐅᔭᕆᐊᖃᕐᒥᔪᑦ ᐊᖑᓇᓱᒃᑎᓪᓚᑦᑖᓄᑦ ᐱᕚᓪᓕᕈᓐᓇᖁᑉᓗᒋᑦ 
ᐊᑦᑕᓇᖅᑐᒃᑰᖅᑕᐃᓕᒪᑎᑦᑎᓂᕐᒧᑦ ᑐᓴᐅᒪᔪᓐᓇᖁᑉᓗᒋᓪᓗ ᓄᑖᓂᒃ ᓴᖅᑭᑉᐸᓪᓕᐊᔪᓂᒃ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᒃ 
ᓄᑖᖑᖅᑎᑦᑎᔪᓐᓇᕐᓂᕐᒧᓪᓗ ᓯᖁᒥᑲᐅᑎᒋᔪᓂᒃ. 

ᐊᐱᖅᑯᑎᓂᒃ ᑭᐅᓯᔪᑦ ᐃᒃᐱᒍᓱᓗᒃᑖᓚᐅᖅᑐᑦ  ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᓄᓇᕗᑦ ᒐᕙᒪᒃᑯᖏᐅᖏᑦᑐᖅ, 
ᐱᒋᐊᖅᑎᑦᑎᓇᔭᕐᒪᑕ ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᒥᒃ ᑕᒪᓐᓇ ᐱᔭᐅᔭᕆᐊᓕᒃ ᐱᔾᔪᑎᒋᑉᓗᒍ, ᑮᓇᐅᔭᖅᑖᕐᓗᑎᒃ 
ᓄᓇᖃᖅᑳᖅᓯᒪᔪᑦ ᓴᓇᔭᒃᓴᖅᑖᖅᑐᓕᕆᔨᒃᑯᖏᑦᑎᒍᑦ ᐊᖏᕈᑎᓕᐊᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ, ᐱᔪᓐᓇᕐᓂᓗᒃᑖᖓᒍᑦ ᑐᕌᒐᕆᔭᑦ ᒪᓕᒡᓗᒋᑦ. 

ᐊᓯᖏᓐᓂᒃ ᑮᓇᐅᔭᖅᑖᕈᓐᓇᕋᔭᖅᑐᒃᓴᐅᔪᑦ ᐃᑲᔫᑎᒃᓴᓄᑦ ᒪᒃᑯᒃᑐᓂᒃ ᐊᖑᓇᓱᒃᑎᖑᕈᓐᓇᕐᓂᕐᒧᑦ ᐃᑲᔫᑕᐅᓗᑎᒃ 
ᐱᖁᑎᑖᕈᑎᒃᑯᑦ ᓴᓇᕐᕈᑎᑖᕈᑎᒃᑯᓪᓗ. 

4.2. ᐃᑲᔫᑎᓂᒃ ᐋᖅᑭᒃᓱᐃᓂᖅ, ᐊᐅᓚᑦᑎᓂᖅ ᐊᒻᒪᓗ ᓴᖅᑭᑎᑦᑎᓂᖅ  

4.2.1 ᓇᖕᒥᓂᓖᑦ ᐃᓱᒪᒋᔭᖏᑦ ᐅᖃᐅᓯᖏᑦ 

ᑲᔪᓯᓂᖃᑦᑎᐊᕐᓂᐊᖅᐸᑕ ᐃᓄᖕᓄᑦ ᐃᑲᔫᑏᑦ ᓇᖕᒥᓂᖃᖃᑕᐅᔪᑦ ᓇᓗᓇᐃᔭᐃᔭᕆᐊᖃᖃᑦᑕᕐᓂᐊᖅᑐᑦ ᐊᒃᓱᕉᑕᐅᔪᓂᒃ 
ᐱᔭᐅᔪᒪᔪᓂᒃ, ᓴᖅᑭᑎᑦᑎᖃᑕᐅᖃᑦᑕᕐᓗᑎᒃ ᐃᑲᔫᑎᒃᑯᑦ ᐱᓕᕆᐊᖑᔭᕆᐊᓕᖕᓂᒃ, ᐊᒻᒪᓗ 
ᐊᑑᑎᖃᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᐅᕈᑎᒃᓴᑦ.  ᑕᒪᓐᓇ ᐱᒻᒪᕆᐅᓗᐊᖅᑐᖅ ᓄᓇᕗᒥ, ᐊᔾᔨᒌᖏᑦᑑᑕᐅᔪᑦ 
ᐊᒃᓱᕉᑕᐅᔪᓪᓗ ᐊᒥᓲᑎᓪᓗᒋᑦ. 

ᓄᓇᕗᑦ ᒐᕙᒪᒃᑯᖏᑦ ᐃᑲᔫᑎᒥᓂᒃ ᕿᒥᕐᕈᓂᖃᓚᐅᖅᑎᓪᓗᒋᑦ 2000-ᒥ ᐱᕕᒃᓴᖃᖅᑎᑦᑎᓚᐅᖅᑐᖅ  ᓇᖕᒥᓂᓕᖕᓄᑦ 
ᓂᑉᓕᐊᔪᓐᓇᖁᑉᓗᒋᑦ, ᐊᒻᒪᓗ ᐅᖃᐅᓯᐅᖅᑲᐅᔪᑎᑐᑦ, ᑕᐃᒪᐃᒐᔪᒃᑐᑦ, ᐋᖅᑭᐅᒪᓪᓚᑦᑖᖏᑦᑐᒃᑯᑦ ᑐᑭᓯᒋᐊᕈᑎᒃᓴᓂᒃ 
ᓴᖅᑭᑎᑦᑎᕙᒃᑐᑦ, ᓄᓇᓕᖕᓂ ᓄᓇᓕᖕᓂᓗ ᐊᕕᒃᑐᖅᓯᒪᔪᓂᒃ, ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 
ᓄᓇᓖᑦ ᐊᕕᒃᑐᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ, ᐊᒻᒪᓗ 
ᐅᖃᖃᑎᒌᒐᔪᒃᖢᑎᒃ ᐆᒪᔪᓕᕆᔨᒃᑯᑦ ᐊᖑᓇᓱᒃᑏᓪᓗ.  ᐊᐱᖅᑯᑎᓂᒃ ᑭᐅᓯᔨᐅᔪᑦ ᐅᖃᐅᓯᖃᑦᑎᐊᓚᐅᖅᑐᑦ 
ᐊᑑᑎᖃᖅᑐᒃᑯᑦ ᐱᓕᕆᖃᑎᒌᒋᐊᖃᕐᓂᕐᒧᑦ ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᖏᓐᓄᓪᓗ ᑕᒪᕐᒥᒃ ᐱᓕᕆᖃᑎᒌᒃᑐᑦ.  
ᑭᓯᐊᓂᓕ, ᒫᓐᓇᐅᔪᖅ ᐋᖅᑭᒃᓯᓯᒪᔪᖃᖏᑦᑐᑦ ᓄᓇᕗᑦ ᒐᕙᒪᒃᑯᖏᑦ ᐅᖃᖃᑎᖃᕈᓐᓇᖁᑉᓗᒋᑦ ᐊᖑᓇᓱᒃᑎᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᓇᖕᒥᓂᖃᖃᑕᐅᔪᓂᒃ ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᒥᒃᓵᓄᑦ ᑲᔪᓰᓐᓇᖅᑐᒃᑯᑦ. 

ᓄᓇᕗᑦ ᑐᓐᖓᕕᒃᑯᑦ, ᐃᓄᖕᓄᑦ  ᑲᑐᔾᔨᖃᑎᒌᖑᑎᓪᓗᒋᑦ, ᐱᔪᓐᓇᕐᓂᖅᓴᐅᔪᑦ ᓇᖕᒥᓂᓖᑦ ᐱᔪᒪᔭᖏᓐᓂᒃ.  
ᐱᓕᕆᖃᑎᖃᖅᖢᑎᒃ ᐊᓯᖏᓐᓂᒃ ᐆᒪᔪᓕᕆᒃᔨᑯᑦ ᑎᒥᖏᓐᓂᒃ, ᓄᓇᕗᑦ ᑐᓐᖓᕕᒃᑯᑦ 1996-ᒥ ᐱᒋᐊᖅᖢᒍ 
ᐋᖅᑭᒃᓱᐃᖃᑦᑕᖅᓯᒪᔪᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᕐᔪᐊᕈᑎᒃᓴᖏᓐᓂᒃ ᐱᕕᒃᓴᖃᖅᑎᑦᑎᕙᒃᖢᑎᒃ ᓇᖕᒥᓂᖃᖃᑕᐅᔪᓂᒃ 
ᓂᑉᓕᐊᔪᓐᓇᕐᓂᕐᒧᑦ ᐱᓕᕆᐊᖑᔪᓂᒃ, ᐱᖃᑕᐅᓪᓗᒋᑦ ᐃᑲᔫᑎᒃᓴᑦ ᐊᒻᒪᓗ ᓯᕗᓪᓕᖅᐸᐅᑎᑕᐅᔪᒪᔪᑦ.  
ᐋᖅᑭᐅᒪᓪᓚᑦᑖᖏᑦᑐᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᑐᓐᖓᕕᖃᓪᓚᑦᑖᖅᑐᑦ ᑲᑎᒪᓂᐅᒐᔪᒃᑐᓂᒃ, ᐋᖅᑭᐅᒪᓪᓚᑦᑖᖏᑦᑐᒃᑯᑦ 
ᑲᑎᒪᖃᑎᖃᖅᖢᑎᒃ ᐊᖑᓇᓱᒃᑎᓂᒃ, ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖕᓂᒃ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 
ᖃᐅᔨᒋᐊᕈᑎᖃᖅᖢᑎᒃ ᐃᑲᔫᑎᖏᓐᓂᒃ.  ᓄᓇᕗᑦ ᑐᓐᖓᕕᒃᑯᑦ ᑲᑎᒪᑎᑦᑎᕙᒃᑐᑦ ᐊᕐᕋᒍᑕᒫᑦ ᐊᖓᔪᖅᑳᓂᒃ 
ᐃᓕᓐᓂᐊᒻᒫᖅᖢᑎᒃ, ᑕᐃᑲᓂᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᖃᐅᔨᓴᐃᓂᖃᖅᐸᒃᖢᑎᒃ ᐃᑲᔫᑎᓄᑦ ᐊᑐᐊᒐᓂᒃ 
ᐊᓯᖏᓐᓂᒡᓗ ᐊᒃᑐᐊᓂᓕᖕᓂᒃ; ᑕᒪᒃᑯᐊ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᐱᕕᒃᓴᖃᖅᑎᑦᑎᕙᖕᒥᔪᑦ ᐱᔾᔪᑎᒥᓂᒃ 
ᐅᖃᐅᓯᖃᕈᓐᓇᖁᑉᓗᒋᑦ ᐃᓱᒫᓘᑎᒥᓂᒡᓗ ᐃᑲᔫᑎᓄᑦ ᐊᒃᑐᐊᓂᓕᖕᓄᑦ. 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᐋᖅᑭᐅᒪᓂᕆᔭᖓ, ᑐᓐᖓᕕᖃᕐᒥᔪᖅ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦ ᓇᓗᓇᐃᔭᐃᔪᓐᓇᖃᑦᑕᖁᑉᓗᒋᑦ ᐱᔭᕆᐊᖃᖅᑕᖏᓐᓂᒃ ᓯᕗᓪᓕᖅᐸᐅᑎᑦᑐᒪᔭᖏᓐᓂᒡᓗ, 
ᐊᒃᑐᐊᓂᖃᕐᒥᔪᑦ ᓇᖕᒥᓂᖃᖃᑕᐅᔪᓂᒃ ᑐᓴᕈᒪᖃᑦᑕᕐᓂᕐᒧᑦ, ᐊᑐᖃᑦᑕᖅᑐᓂᒡᓗ ᐃᑲᔫᑎᓂᒃ; ᐊᖑᓇᓱᒃᑏᑦ 

ᑲᑐᔾᔨᖃᑎᒋᒃᑯᖏᑦ ᐊᒻᒪᓗ ᓄᓇᓖᑦ ᐊᐅᓚᑦᑎᕙᒃᑐᑦ ᐊᖏᕈᑎᓂᒃ ᕿᒥᕐᕈᓂᐅᕙᒃᑐᓂᒡᓗ, ᑐᒃᓯᕋᐅᑏᑦ 
ᑕᑕᑎᖅᑕᐅᕙᒃᖢᑎᒃ ᓄᓇᓕᖕᓂ, ᐊᒻᒪᓗ ᐱᖁᑎᑦ ᑎᑭᑎᑕᐅᕙᒃᖢᑎᒃ ᓄᓇᓕᖕᓄᑦ ᑐᓂᐅᖅᑲᐅᑕᐅᒋᐊᓕᖅᐸᒃᖢᑎᒡᓗ. 

ᑐᑭᓯᒋᐊᕈᑎᓂᒃ ᐊᒥᖅᑳᕈᑎᕙᖕᓂᖏᑦ ᐱᔾᔪᑎᒋᑉᓗᒋᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᓴᓇᔨᖏᑦ ᐊᒻᒪᓗ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᓴᓇᔨᖏᑦ, ᑕᒪᓐᓇ ᐱᓕᕆᐊᖑᕙᒃᑐᖅ  ᐋᖅᑭᐅᒪᓯᒪᖏᑦᑐᒃᑯᑦ ᐊᒻᒪᓗ 
ᖃᐃᕙᓪᓕᐊᔪᑦ ᑲᒪᒋᔭᐅᕙᓪᓕᐊᑐᐃᓐᓴᖅᖢᑎᒃ, ᐋᖅᑭᒃᓯᓯᒪᓪᓚᑦᑖᕋᑎᒃ ᑲᑎᒪᔾᔪᑕᐅᓇᔭᖅᑐᓂᒃ ᕿᒥᕐᕈᓂᕐᒧᑦ 
ᑐᒃᓯᕋᐅᑎᓂᒃ ᐅᕝᕙᓘᓐᓃᑦ ᐋᖅᑭᒃᓱᐃᓂᕐᒧᑦ ᐃᑲᔫᑎᓂᒃ. 

4.2.2 ᐊᑐᖅᑕᐅᔪᓐᓇᖅᑐᑦ 

ᐊᑐᖅᑕᐅᔪᓐᓇᖅᑐᑦ ᐊᒥᒐᖅᑎᓪᓗᒋᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ ᑕᒪᓐᓇ 
ᐊᒃᓱᕈᕐᓇᕐᓂᖅᐹᖑᓯᒪᔪᖅ ᐊᐅᓚᑦᑎᑦᑎᐊᕈᒪᓂᕐᒧᑦ ᐊᒻᒪᓗ ᓴᖅᑭᑎᑦᑎᓂᕐᒧᑦ ᐃᑲᔫᑎᒃᓴᓂᒃ. 

ᐅᖃᐅᓯᐅᖅᑲᐅᔪᑎᑐᑦ ᑕᒡᕙᓂ ᐅᓂᒃᑳᓕᐊᕐᒥ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ ᐊᒃᓱᕈᕐᓇᖅᑐᒃᑰᖅᑎᑦᑎᕙᒃᑐᖅ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ ᓄᓇᕗᒥ.  ᖃᐅᔨᓴᕈᑕᐅᓵᓚᐅᖅᑐᖅ ᓇᓗᓇᐃᖅᓯᓚᐅᖅᑐᖅ 50 
ᐅᖓᑖᓃᑦᑐᓂᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᐱᓕᕆᐊᒃᓴᕆᕙᒃᑕᖏᓐᓂᒃ ᐊᖏᕈᑎᓕᐊᑉ ᐊᑖᒍᑦ, 
ᐃᓚᐅᖃᑕᐅᓇᒋᑦ  ᐃᑲᔫᑎᓂᒃ ᓴᖅᑭᑎᑦᑎᖃᑦᑕᕐᓂᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓂᒃ ᑭᒡᒐᖅᑐᐃᓪᓗᑎᒃ.  ᐊᓯᖓᑦᑕᐅᖅ 
ᐱᔭᐅᔭᕆᐊᓕᒃ, ᓲᕐᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᐃᓚᐅᖃᑕᐅᓂᕆᔭᕆᐊᖃᖃᑦᑕᖅᑕᖏᑦ ᐱᕙᓪᓕᐊᑎᑦᑎᓂᕐᒧᑦ 
ᒪᓕᒐᓂᒃ ᐊᑐᓕᖅᑎᕆᓂᕐᒧᑦ ᓄᑖᒥᒃ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ, ᐱᕙᓪᓕᐊᑐᐃᓐᓇᖅᑐᑦ.  ᐃᓚᓯᒋᐊᖅᑐᖃᕌᖓᑦ 
ᐱᓕᕆᐊᒃᓴᓄᑦ ᐊᖓᔪᖅᑳᑦ ᐊᐅᓚᑦᑎᔩᓪᓗ ᐱᓕᕆᕙᒃᑐᑦ ᐊᐅᓚᑦᑎᓂᕐᒧᑦ ᑲᑎᒪᔨᑦ ᖃᓄᐃᓕᐅᕆᐊᕈᑎᖏᓐᓄᑦ, 
ᑮᓇᐅᔾᔭᒃᓴᖅᑎᐅᖏᑦᑐᓄᑦ ᑎᒥᐅᔪᓄᑦ ᓄᓇᕗᒥ, ᐊᒃᓱᕈᕐᓇᖅᑐᖅ ᓇᓗᓇᕈᓐᓃᑦᑎᐊᓲᖅ. 

ᑕᒪᒃᑯᐊ ᑎᒥᐅᔪᑦ ᓴᖅᑭᑎᑦᑎᕙᒃᑐᑦ ᐅᖓᑖᒍᑦ ᐊᔾᔨᐅᖏᑦᑐᓂᒃ ᖃᐅᔨᒪᓂᕆᔭᐅᔪᓂᒃ ᐃᓄᖕᓂᖔᖅᑐᓂᒃ, ᓄᓇᓕᖕᓂᓗ 
ᐊᖑᓇᓱᖕᓂᕐᒧᑦ ᖃᐅᔨᒪᓂᕆᔭᐅᔪᓂᒃ ᐊᒻᒪᓗ ᓄᓇᖏᓐᓂᒃ ᑭᒡᒐᖅᑐᖅᑕᒥᓂᒃ; ᐊᒻᒪᓗ ᖃᑉᓰᓐᓇᑦ ᐱᑕᖃᕈᓐᓇᕋᑎᒃ 
ᐊᑐᕈᓐᓇᖅᑕᒥᓂᒃ ᑲᒪᔨᐅᓇᔭᕐᓂᕐᒧᓪᓘᓐᓂᑦ ᒥᑭᓂᖅᐹᓂᒃ ᐃᑲᔫᑎᓂᒃ.  ᐃᖅᑲᓇᐃᔭᖅᑏᑦ ᐊᓯᔾᔨᕋᔪᖕᓂᖏᑦ, 
ᖃᐅᔨᓴᕈᑎᒃᓴᑦ ᐊᒥᒐᕐᓂᖏᓐᓄᑦ, ᐊᓯᔾᔨᕋᔪᖕᓂᖏᑦ ᑲᑎᒪᔩᑦ ᐃᓚᐅᖃᑕᐅᓂᓖᓪᓗ, ᐸᐸᑐᖅᑕᐅᑦᑎᐊᖃᑦᑕᖏᓐᓂᖏᓪᓗ 
ᑮᓇᐅᔭᓕᕆᔾᔪᑏᑦ ᐊᒻᒪᓗ ᐃᑲᔫᑎᓄᑦ ᑎᑎᖅᑲᑦ ᐊᒥᒐᖅᓯᒍᑕᐅᓕᖅᐸᒃᑐᑦ.  ᐊᐅᓚᑦᑎᑦᑎᐊᖏᑦᑐᓪᓗ 
ᐅᒃᑯᐊᖅᓯᒍᑕᐅᓕᖅᐸᒃᖢᑎᒃ, ᐋᖅᑭᐅᒪᒍᓐᓃᖅᑎᑦᑎᓪᓚᕆᒃᐸᒃᖢᑎᒃ, ᐊᒻᒪᓗ ᐃᑲᔪᖅᑕᐅᔭᕆᐊᖃᓕᖅᐸᒃᖢᑎᒃ 
ᐊᓯᖏᓐᓂᒃ ᑎᒥᐅᔪᓂᒃ.  

ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐃᓚᐅᖃᑕᐅᓂᖃᓪᓚᕆᒃᐸᒃᑐᑦ ᓴᖅᑭᑎᑦᑎᖃᑕᐅᓂᕐᒧᑦ ᓄᓇᕗᒥ ᐊᖑᓇᓱᒃᑏᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓂᖔᖅᑐᓂᒃ, ᐊᒻᒪᓗ ᐋᖅᑭᒃᓱᐃᔨᐅᓪᓗᑎᒃ ᓇᓗᓇᐃᔭᖅᑕᐅᔪᓂᒃ ᓄᓇᓕᖕᓂ 
ᐊᒃᓱᕉᑕᐅᔪᓂᒃ, ᐸᕐᓇᐃᓂᕐᒧᑦ ᐊᒻᒪᓗ ᓴᖅᑭᑎᑦᑎᓂᕐᒧᑦ ᑐᒃᓯᕋᐅᑎᓂᒃ.  ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ 
ᐊᒥᒐᖅᓯᓂᕆᕙᒃᑕᖏᑦ ᐊᒃᑐᐊᓂᖃᖅᑐᑦ ᐃᑲᔫᑎᓂᒃ ᑲᒪᔨᐅᖃᑦᑕᕋᔭᕐᓂᖏᓐᓄᑦ.  ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ 
ᐃᓚᐅᖃᑕᐅᓂᖃᑦᑎᐊᖅᑐᑦ ᑐᓴᖅᑎᑦᑎᔨᐅᓂᕐᒧᑦ ᐃᑲᔫᑎᓂᒃ ᑐᑭᓯᒋᐊᕈᑎᒃᓴᓂᒃ ᐊᖑᓇᓱᒃᑎᓄᑦ: ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦ ᐊᐅᓪᓛᑦᑎᐊᖏᒃᑳᖓᑕ, ᓄᓇᓕᖕᓂ ᐊᖑᓇᓱᒃᑏᑦ ᑐᓴᐅᒪᑎᑕᐅᖏᓐᓂᖅᓴᐅᓕᓲᑦ ᐃᑲᔫᑎᓂᒃ.  
ᑕᒪᓐᓇ ᐱᔾᔪᑕᐅᒐᔪᒃᑐᖅ ᐊᔭᐅᖅᑐᐃᖏᓐᓇᕐᓂᖏᓐᓄᑦ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓄᑦ 
ᐱᕙᓪᓕᐊᑎᑦᑎᔪᒪᓂᖏᓐᓄᑦ ᐊᔪᕐᓇᖏᓐᓂᖅᓴᓂᒃ ᐋᖅᑭᐅᒪᑦᑎᐊᖅᑐᓂᒃ ᐊᑐᐊᒐᓂᒃ ᐊᒻᒪᓗ ᑕᑕᑎᕈᑎᓂᒃ 
ᑲᒪᒋᔭᐅᔪᓐᓇᕋᔭᖅᑐᓂᒃ ᐊᔪᕐᓇᖏᓐᓂᖅᓴᒃᑯᑦ ᓄᓇᓕᖕᓂ.  

ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐊᒥᒐᖅᓯᑎᓪᓗᒋᑦ ᐊᑐᖅᑕᐅᔪᓐᓇᖅᑐᓂᒃ ᐊᒃᓱᕈᕐᓇᖅᑐᒃᑰᕈᑕᐅᕙᖕᒥᔪᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᓄᓇᕗᑦ 
ᑐᓐᖓᕕᒃᑯᑦ ᐆᒪᔪᓕᕆᔨᒃᑯᖏᑦ ᐱᓕᕆᓪᓚᕆᒃᓯᒪᔪᑦ ᐅᑭᐅᓂᒃ ᖄᖏᓵᖅᑐᓂᒃ “ᐋᖅᑭᒋᐊᖅᓯᓂᕐᒧᑦ” ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦ ᐊᒥᒐᖅᓯᓯᒪᓂᖏᑦ ᐱᔾᔪᑎᒋᑉᓗᒋᑦ.  ᓄᓇᕗᑦ ᒐᕙᒪᒃᑯᖏᑦᑕ ᐆᒪᔪᓕᕆᔨᒃᑯᖏᑦ ᐊᒥᓱᓂᒃ 
ᓄᓇᓕᖕᓂ ᐱᒻᒪᕆᐅᔪᓂᒃ ᐃᒪᓐᓈᖅᑐᖅᑕᐅᓯᒪᖃᑦᑕᖅᓯᒪᔪᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᐊᖑᓇᓱᒃᑏᑦ 
ᐃᑲᔪᖅᑐᖅᑕᐅᖁᑉᓗᒋᑦ ᑕᑕᑎᕆᓂᕐᒧᑦ ᑕᑕᑎᕈᑎᓂᒃ ᓄᓇᓕᖕᓂ ᐊᖑᓇᓱᒍᑎᓄᑦ ᐃᑲᔫᑎᓄᑦ ᐊᒻᒪᓗ 
ᔭᒐᐃᔪᖃᖅᑎᓪᓗᒍ ᓇᓪᓕᐅᒃᑯᒫᒃᓴᓄᑦ ᐱᓗᐊᖅᑐᒥ: ᐆᒪᔪᓕᕆᔨᒃᑯᑦ ᐱᓕᕆᒋᐊᖃᓪᓚᕆᒃᓯᒪᔪᑦ  ᑲᑎᑦᑎᓂᕐᒧᑦ 

ᓂᐅᕕᕈᑎᓂᒃ ᑎᑎᖅᑲᓂᒃ, ᓇᓚᐅᑦᑖᕐᓂᕐᒧᑦ ᐊᑭᒋᔭᐅᓇᔭᖅᑐᓂᒃ ᐊᒻᒪᓗ ᑲᒪᔭᕆᐊᖃᕐᓂᕐᒧᑦ ᑲᒪᒋᔭᐅᔭᕆᐊᓕᖕᓂᒃ 
ᐃᑲᔫᑎᒃᓴᑦ ᓴᖅᑭᑎᑕᐅᔪᓐᓇᖁᑉᓗᒋᑦ ᓄᓇᓕᖕᓂ.  ᑕᒪᓐᓇ ᐊᔪᖏᓐᓂᖃᕆᐊᖃᕐᓇᒻᒪᕆᒃᑐᖅ  ᓴᖅᑭᑎᑦᑎᓂᕐᒧᑦ 
ᑐᒃᓯᕋᐅᑎᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔨᐅᓂᕐᒧᑦ, ᐊᒻᒪᓗ ᓴᖅᑭᑎᑦᑎᕙᒃᖢᓂ ᐱᒻᒪᕆᐅᔪᓂᒃ ᐊᓯᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐊᑭᓕᐅᑕᐅᔭᕆᐊᓕᖕᓂᒃ. 

ᓇᐃᓪᓕᒋᐊᖅᓯᒪᔪᒃᑯᑦ, ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐊᒥᒐᖅᓯᕙᒃᑎᓪᓗᒋᑦ ᐊᒃᑐᐊᓂᖃᓪᓚᕆᒃᑐᖅ 
ᐊᑑᑎᖃᑦᑎᐊᕋᔭᕐᓂᕐᒧᑦ, ᐋᖅᑭᐅᒪᑦᑎᐊᕋᔭᕐᓂᕐᒧᑦ ᐊᒻᒪᓗ ᑮᓇᐅᔾᔭᒃᓴᕈᑎᓄᑦ ᓴᖅᑭᑎᑦᑎᓂᕐᒧᑦ ᐃᑲᔫᑎᓂᒃ ᐊᒻᒪᓗ 
ᐊᔾᔨᒌᒍᓐᓃᖅᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᑐᕌᓪᓚᑦᑖᕈᓐᓃᖅᑎᓪᓗᒋᑦ ᐃᑲᔫᑎᒃᓴᑦ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓄᑦ ᓄᓇᓕᖕᓂ ᑐᕌᓪᓚᑦᑖᕋᔭᕋᓗᐊᖅᑎᓪᓗᖏᑦ ᐊᖑᓇᓱᒃᑎᓄᑦ ᐃᑲᔫᑕᐅᔪᓐᓇᖁᑉᓗᒋᑦ. 

4.2.3 ᐃᑲᔫᑎᓄᑦ ᐊᑐᐊᒐᑦ ᒪᓕᒃᑕᐅᑦᑎᐊᖏᓐᓇᕐᓂᖏᑦ 

ᐅᖃᐅᓯᐅᖅᑲᐅᔪᑎᑐᑦ “ᐋᖅᑭᒋᐊᖅᓯᔪᓐᓇᖃᑦᑕᕐᓂᖅ” ᐱᔾᔪᑎᒋᑉᓗᒍ, ᓇᓗᓇᐃᖅᑕᐅᓚᐅᖅᑐᖅ 
ᐋᖅᑭᒋᐊᖅᓯᔪᓐᓇᖃᑦᑕᕋᔭᕐᓂᖅ ᐱᒻᒪᕆᐊᓘᖕᒪᑦ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖃᑦᑕᕋᔭᕐᓂᖏᓐᓄᑦ, ᐊᒻᒪᓗ 
ᐊᔭᐅᖅᑐᖅᑕᐅᒃᑲᓐᓂᕆᐊᖃᖅᖢᓂ.  ᐱᔾᔪᑎᒋᑉᓗᒋᓪᓕ ᓄᓇᓕᖕᓂ ᐊᖑᓇᓱᒃᑎᑦᑎᓂᐅᕙᒃᑐᑦ (CHAP), ᑭᓯᐊᓂᓕ 
ᐱᓕᕆᐊᑦ ᑮᓇᐅᔭᖅᑖᖅᑎᑕᐅᓯᒪᔪᑦ ᑕᒪᑐᒨᓇ ᐃᑲᔫᑎᒃᑯᑦ ᐊᓯᔾᔨᕋᔪᖕᒪᑕ ᐃᓚᖏᑦ ᐊᒃᑐᐊᓂᖃᕈᓐᓃᒻᒪᕆᒃᖢᑎᒃ 
ᐃᑲᔫᑕᐅᑉ ᖃᓄᐃᓕᐅᕈᑕᐅᖁᓚᐅᖅᑕᖓᓄᑦ. 

ᕿᑭᖅᑕᓂ, ᓄᓇᓕᖕᓂ ᐊᖑᓇᓱᒃᑎᓄᒃ ᐃᑲᔫᑎᒃᓴᖅ (CHAP) ᐊᑐᖅᑕᐅᓗᐊᖅᐸᒃᑐᖅ ᓄᓇᓕᕋᓛᓄᑦ.  ᑭᕙᓪᓕᕐᒥ, 
ᐃᑲᔫᑎ ᐊᑐᖅᑕᐅᖃᑦᑕᖅᓯᒪᔪᖅ ᐃᑲᔫᑕᐅᖁᑉᓗᒍ ᑮᓇᐅᔾᔭᒃᓴᕐᓂᒃᑯᑦ ᑐᒃᑐᒍᑎᒃᓴᓄᑦ.  ᑕᒪᓐᓇ 
ᐊᔾᔨᒌᖏᑎᑦᑎᓕᖅᐸᒃᑐᖅ ᑐᓂᓯᔾᔪᑕᐅᔪᓄᑦ ᐃᑲᔫᑎᓂᒃ ᓄᓇᕗᒥᐅᑦ ᐊᖑᓇᓱᒃᑎᖏᓐᓄᑦ. 

ᑕᐃᒪᓐᓇᕐᓚᒃᑕᐅᖅ, ᐃᑲᔫᑎᓄᑦ ᐊᑐᐊᒐᑦ ᖃᓄᐃᓕᐅᕈᑏᓪᓗ ᓄᓇᕗᑦ ᒐᕙᒪᒃᑯᖏᑦᑕ ᔭᒐᐃᔪᓄᑦ 
ᐃᑲᔫᓯᐊᖅᑖᕈᑎᖓᓄᑦ ᓇᓗᓇᐃᑦᑎᐊᖅᓯᒪᖃᑦᑕᖅᑐᑦ ᓯᐊᒻᒪᒃᓯᒪᓗᐊᕋᑎᒃ.  ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᖅᑎᖏᑦ ᓄᓇᓕᖕᓂ ᑐᓂᔭᐅᒐᔪᒃᑐᑦ ᔭᒐᐃᔪᓄᑦ ᑐᒃᓯᕋᐅᑎᓂᒃ, ᑭᓯᐊᓂ ᖃᑉᓰᓐᓇᑦ 
ᓇᓪᓕᐅᒃᑯᒫᖅᑖᕈᓐᓇᖃᑦᑕᖅᖢᑎᒃ.  ᐊᖑᓇᓱᒃᑏᑦ ᓂᕆᐅᖕᓂᖃᓪᓚᕆᓲᑦ ᑕᒪᓐᓇ ᐃᑲᔫᑎᒃᓴᖅ ᐱᔾᔪᑎᒋᑉᓗᒍ,  
ᑐᑭᓯᓂᕐᓗᒍᑕᐅᓕᖅᐸᒃᖢᓂ ᖁᕕᐊᓱᖃᑎᒌᒍᓐᓃᕈᑕᐅᕙᒃᖢᓂᓗ.  ᐃᓚᖏᑦ ᖃᐅᔨᒋᐊᖅᑏᑦ ᐃᓚᐅᖃᑕᐅᓂᖃᓚᐅᖅᑐᑦ 
ᑕᒪᑐᒥᖓ ᑕᐃᓯᕙᒃᑐᑦ “ᐃᔪᕐᓇᖅᓯᖃᑦᑕᕐᓂᖓᓄᑦ” ᐊᒻᒪᓗ “ᐊᑑᑎᖃᖏᓐᓂᕋᐃᕙᒃᖢᑎᒃ”, 
ᑐᑭᓯᐅᒪᑎᑕᐅᖏᓗᐊᕐᓂᕐᒧᑦ ᐃᑲᔫᑕᐅᔫᑉ ᑐᕌᒐᖏᓐᓂᒃ ᖃᓄᐃᓕᐅᕈᑎᒃᓴᖏᓐᓂᒡᓗ. 

ᐅᖃᐅᓯᐅᒃᑲᓐᓂᓚᐅᖅᑐᑦ ᑮᓇᐅᔭᑦ ᐊᑐᖅᑕᐅᖃᑦᑕᕐᓂᖏᑦ ᓴᖅᑭᑎᑕᐅᓯᒪᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᑲᔫᑎᒃᓴᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᐊᐅᓚᔾᔪᑎᖏᓐᓄᑦ. ᓴᓐᖏᓂᕆᔭᐅᖃᑕᐅᔪᖅ 
ᐱᓕᕆᐊᑦ ᓴᖅᑭᑎᑕᐅᖃᑦᑕᕐᓂᖏᓐᓄᑦ ᐃᑲᔫᑎᑦ ᓄᓇᓕᖕᓂ ᑲᑐᔾᔨᖃᑎᒌᒃᑯᓐᓄᑦ ᖃᓂᑦᑑᔪᓐᓇᖃᑦᑕᕐᒪᑕ 
ᐊᑐᖅᐸᒃᑐᓄᑦ ᐊᒻᒪᓗ ᒪᓕᒃᖢᑎᒃ ᓄᓇᓕᖕᓂ ᐊᒃᓱᕉᑕᐅᔪᓄᑦ.  ᑭᓯᐊᓂᓕ, ᑮᓇᐅᔭᑦ ᑐᕌᖅᑎᑕᐅᕙᖕᒪᑕ 
ᑮᓇᐅᔭᖅᑖᖅᑎᑦᑎᔨᐅᔪᓄᑦ  ᓱᓇᓪᓚᑦᑖᕐᓄᑦ: ᐊᑐᖅᑕᐅᑐᐃᓐᓇᕈᓐᓇᖏᑦᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐅᑎᖅᑎᕝᕕᐅᔪᓐᓇᖁᑉᓗᒋᑦ ᑲᑎᒪᔩᑦ, ᐅᕝᕙᓘᓐᓃᑦ ᑮᓇᐅᔭᓕᐊᑦ ᐃᓚᒋᐊᖅᑕᐅᓗᑎᒃ ᑎᑎᕋᖅᑎᓄᑦ ᐊᖓᔪᖅᑳᓄᑦ.  
ᑭᐅᓯᔪᓐᓇᑦᑎᐊᕆᐊᓖᑦ, ᐊᒻᒪᓗ ᓇᓗᓇᐃᖅᓯᑦᑎᐊᕈᓐᓇᕐᓗᑎᒃ ᑮᓇᐅᔭᑦ ᓴᓂᕐᕙᖅᑕᐅᖃᑦᑕᕐᓂᖏᓐᓄᑦ 
ᐊᑐᖅᑕᐅᔭᕆᐊᓖᑦ ᐅᖃᐅᓯᐅᓯᒪᔪᑦ ᒪᓕᒡᓗᒋᑦ.  

4.2.4 ᓴᖅᑭᑎᑦᑎᖃᑦᑕᕐᓂᖅ 

ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᐃᑲᔫᑏᑦ 

ᐅᖃᖃᑎᒌᒍᑏᑦ ᓄᓇᕗᒥ ᒐᕙᒪᒃᑯᑦ ᐃᑲᔫᑎᖏᓐᓄᑦ ᓴᖅᑭᑎᑦᑎᕙᖕᓂᖅ ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ ᐊᐱᖅᑯᑕᐅᓯᒪᔪᑦ 
ᐃᓱᒪᒋᓗᒋᑦ ᑕᒡᕙᓂ ᑎᑎᖅᑲᒥ ᖃᓄᖅ ᐊᑑᑎᖃᕐᒪᖔᑕ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᑲᒪᔨᐅᖃᑦᑕᕐᓂᕐᒧᑦ 
ᐊᖑᓇᓱᒃᑎᓄᑦ ᐃᑲᔫᑎᒃᓴᓂᒃ.  ᐱᔾᔪᑕᐅᔪᑦ ᐊᒃᑐᐊᓂᓖᑦ ᖃᓄᐃᓕᐅᕈᑕᐅᓪᓚᑦᑖᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᓴᖅᑭᑎᑕᐅᕙᒃᑐᓂᒃ ᒥᑭᓂᖅᓴᐅᔪᑦ ᐊᖏᓂᖅᓴᐅᔪᓂᒃ, ᐊᐱᖅᑯᑕᐅᔪᓄᑦ ᒐᕙᒪᒃᑯᑦ ᑐᕌᒐᖏᓐᓄᑦ. 

ᐅᔾᔨᖅᑐᖁᔭᐅᓯᒪᒐᓗᐊᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᖏᑦᑕ ᑐᓴᖅᑎᑦᑎᔨᖏᑦ ᓇᓗᓇᐃᔭᐃᓪᓗᑎᒃ 
ᓴᓐᖏᑦᑎᒋᐊᕈᑕᐅᓇᔭᖅᑐᓂᒃ ᐃᑲᔫᑏᑦ ᓴᖅᑭᑎᑕᐅᖃᑦᑕᕐᓂᖏᓐᓄᑦ.  ᐅᖃᐅᓯᐅᒐᔪᖕᓂᖅᐹᖑᓚᐅᖅᑐᖅ 
ᐃᑲᔫᑕᐅᕙᒃᑐᖅ ᐆᒪᔪᓕᕆᔨᒃᑯᑦ ᐱᓕᕆᐊᒃᓴᖏᑦ, ᐊᒻᒪᓗ ᐱᓕᕆᖃᑎᖃᑦᑎᐊᖃᑦᑕᕐᓂᖏᑦ ᓄᓇᓕᖕᓂ.  
ᐆᒪᔪᓕᕆᔨᒃᑯᑦ ᐱᒻᒪᕆᐊᓗᐃᑦ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᐃᑲᔫᑏᑦ ᓴᖅᑭᑎᑕᐅᖃᑦᑕᖅᑎᓪᓗᒋᑦ, ᓲᕐᓗ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᑎᒃᑯᑦ (CHAP) ᐊᒻᒪᓗ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑎᒧᑦ (DC).  ᓴᓐᖏᔪᒃᑯᑦ 
ᐱᓕᕆᖃᑎᖃᓪᓚᕆᒃᐸᒃᑐᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ.  ᐆᒪᔪᓕᕆᔩᑦ ᐅᖃᐅᓯᐅᖅᑲᐅᔪᑎᑐᑦ 
ᐃᑲᔫᑎᓄᑦ ᐊᐅᓚᑦᑎᔨᐅᒐᔪᒃᑲᓗᐊᖅᑎᓪᓗᒋᑦ ᐃᑲᔪᖅᑐᐃᔨᐅᓪᓗᑎᒃ ᐊᖑᓇᓱᒃᑏᑦ ᓄᓇᓕᖕᓂ ᑲᑐᔾᔨᖃᑎᒌᖏᑦᑕ 
ᐱᓕᕆᐊᕆᔭᕆᐊᖃᖅᑕᖏᓐᓂᒃ, ᐱᓕᕆᓂᖃᓪᓚᕆᒃᐸᒃᑐᑦ ᑭᒡᒐᖅᑐᐃᔨᐅᓂᕐᒧᑦ ᒐᕙᒪᒃᑯᓐᓂᒃ, ᐊᒻᒪᓗ 
ᑭᒡᒐᖅᑐᐃᒐᔪᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒃᑐᐊᓂᓕᖕᓄᑦ ᐊᖑᓇᓱᒃᑎᓂᒃ.  

ᐅᖃᐅᓯᐅᖅᑲᐅᔪᑎᑐᑦ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎ (CHAP) ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐊᐅᓚᑕᐅᕙᒃᑐᖅ 
ᓯᕗᓪᓕᖅᐸᐅᑎᑕᐅᔪᒪᔪᓄᑦ. ᐊᑐᓕᖅᑎᑦᑎᔾᔪᑏᑦ ᐅᐃᒪᔮᕈᑕᐅᓕᖃᑦᑕᕋᓗᐊᖅᑎᓪᓗᒋᑦ, ᑕᒪᑐᒪ ᐃᑲᔫᑎᐅᑉ ᓄᓇᓕᖕᓄᑦ 
ᐊᕕᒃᑐᖅᓯᒪᔪᓄᑦ ᑐᕌᖓᓂᖓ ᐃᑲᔪᖅᑑᑕᐅᕙᒃᑐᖅ ᐱᓕᕆᖃᑎᖃᕈᓐᓇᖁᑉᓗᒋᑦ ᐆᒪᔪᓕᕆᔨᒃᑯᑦ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ 
ᓇᓗᓇᐃᔭᐃᓂᕐᒧᑦ ᓯᕗᓪᓕᖅᐸᐅᑎᑕᐅᔪᒪᔪᓂᒃ, ᐊᒻᒪᓗ ᐱᐊᓂᒃᓯᔪᓐᓇᖁᑉᓗᒋᑦ ᓯᕕᑐᔪᒃᑯᑦ ᖃᓄᐃᓕᐅᕈᑕᐅᔪᒪᔪᓂᒃ 
“ᓇᖕᒥᓂᖃᕐᓂᕐᒧᑦ ᐊᐅᓚᑦᑎᔪᓐᓇᕐᓂᕐᒧᓪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ”.  

ᐊᐱᖅᑯᑎᓂᒃ ᑭᐅᓯᔪᑦ ᐅᖃᖅᓯᒪᓪᓗᑎᒃ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕈᑕᐅᕙᒃᑐᑦ (COH) ᒫᓐᓇᐅᔪᖅ 
ᓅᑉᐸᓪᓕᐊᓂᖃᕐᒪᑕ; ᐊᑐᐃᓐᓇᐅᓂᖓ ᓄᓇᕗᒥᐅᑕᓗᒃᑖᓄᑦ ᒫᓐᓇᓵᖑᔪᖅ ᐱᕙᓪᓕᐊᑎᑕᐅᕙᓪᓕᐊᓯᒪᖕᒪᑦ, ᐊᒻᒪᓗ 
ᐊᔪᕐᓇᖅᖢᓂ ᒫᓐᓇᐅᔪᖅ ᖃᐅᔨᓇᓱᖕᓂᕐᒧᑦ ᐱᒻᒪᕆᐅᔪᒃᑯᑦ ᓯᕗᓂᒃᓴᒧᓪᓗ ᖃᓄᖅ ᐊᒃᑐᖅᓯᓂᖃᕐᓂᐊᕐᒪᖔᑦ 
ᒫᓐᓇᐅᔪᖅ ᓴᖅᑭᑎᑕᐅᓂᕆᕙᒃᑕᖓᓂᒃ.  

ᔭᒐᐃᓂᕐᒧᑦ ᓇᓪᓕᐅᒃᑯᒫᕈᑏᑦ ᑲᒪᒋᔭᐅᕙᒃᑐᑦ  ᒐᕙᒪᒃᑯᑦ ᐱᓕᕆᕝᕕᐊᒍᑦ: ᐊᓯᖏᓐᓂᒃ ᐃᓚᐅᓂᖃᖅᑐᖃᖏᑦᑐᖅ 
ᐊᐅᓚᑕᐅᓂᖓᓄᑦ.  ᑕᒪᓐᓇ ᑐᑭᖃᖅᑐᖅ ᐱᔪᓐᓇᐅᑏᑦ ᑕᒪᑐᒥᖓ ᐃᑲᔫᑎᒥᒃ ᑐᑭᓯᓇᖅᓯᓯᒪᑦᑎᐊᖅᑐᑦ ᐊᒻᒪᓗ 
ᐊᑐᐊᒐᑦ ᒪᓕᒃᑕᐅᑦᑎᐊᖅᓯᒪᓪᓗᑎᒃ.  ᑕᐃᒪᐃᑦᑑᓂᖓ, ᑭᓯᐊᓂᓕ, ᐆᒪᔪᓕᕆᔨᓄᑦ ᐃᖢᐊᕈᓐᓃᕈᑕᐅᕙᒃᑐᖅ: 
ᐆᒪᔪᓕᕆᔨᒃᑯᑦ ᓱᓕᔪᒃᑯᑦ ᐋᖅᑭᐅᒪᑦᑎᐊᖅᑐᒃᑯᑦ ᐅᓂᒃᑳᓕᐅᕆᐊᖃᖃᑦᑕᕐᒪᑕ ᐱᔾᔪᑎᖃᕐᓗᑎᒃ ᑐᒃᓯᕋᐅᑎᓄᑦ, 
ᑐᓴᖅᑎᑦᑎᔭᕆᐊᖃᕋᔭᖅᑐᒃᓴᐅᓪᓗᑎᒃ ᒪᓕᖏᑦᑐᓂᒃ ᐅᖃᐅᓯᐅᓯᒪᔪᓂᒃ ᓄᓇᓕᖕᓂ ᐊᖑᓇᓱᒃᑎᓄᑦ.  

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᓂ ᐃᑲᔫᑏᑦ 

ᐃᑲᔫᑕᐅᕙᒃᑐᖅ ᒫᓐᓇᐅᔪᖅ ᓴᖅᑭᑎᑕᐅᕙᒃᑐᓄᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓂᒃ 
ᐱᓕᕆᐊᒃᓴᖅᑖᖅᑎᑦᑎᓯᒪᕙᖕᒪᑕ ᐊᐅᓚᑦᑎᔨᐅᑎᑦᑎᕙᒃᖢᑎᒡᓗ ᓄᓇᓕᖕᓂ ᐊᖑᓇᓱᒃᑎᓂᒃ ᐊᒻᒪᓗ ᓄᓇᓕᖕᓂ ᓄᓇᓖᑦ 
ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦᑎᒍᑦ.  ᓯᕗᓪᓕᖅᐸᐅᑎᑕᐅᔪᒪᔪᑦ ᐋᖅᑭᒃᓱᖅᑕᐅᕙᒃᑐᓄᑦ ᓄᓇᓕᖕᓄᑦ, ᑕᑕᑎᕈᑏᑦ 
ᐱᓕᕆᐊᖑᕙᒃᑐᓄᑦ ᓄᓇᓕᖕᓂ, ᐊᒻᒪᓗ ᐱᖁᑎᑦ ᓄᓇᓕᖕᓄᑦ ᑎᑭᑎᑕᐅᕙᒃᑐᑦ ᑐᓂᐅᖅᑲᐅᑕᐅᓕᖅᖢᑎᒃ.  ᑕᒪᓐᓇ 
ᐊᒃᓱᕈᕐᓇᖅᑐᑰᕈᑕᐅᕙᖕᒥᔪᖅ, ᐅᖃᐅᓯᐅᖅᑲᐅᔪᑎᑐᑦ; ᑭᓯᐊᓂ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ 
ᐋᖅᑭᐅᒪᓂᕆᔭᖓ ᓴᖅᑭᑎᑦᑎᓂᖃᖅᐸᒃᑐᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒥ ᑐᕌᒐᕆᔭᖓᓂᒃ 
ᓴᓐᖏᓂᖅᑖᖅᑎᑦᑎᔪᒪᓂᕐᒧᑦ ᐃᓄᖕᓂᒃ ᓄᓇᓕᖕᓂ (ᑕᒪᓐᓇ ᑐᕌᒐᖅ ᐅᖃᐅᓯᐅᓯᒪᕙᒃᑐᖅᑕᐅᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᓄᓇᓕᖕᓄᑦ ᓄᒃᑎᑦᑎᕆᓂᖃᖅᑎᓪᓗᒋᑦ).  

ᐃᓚᖏᑦ ᐃᓚᐅᖃᑕᐅᓂᓖᑦ ᐊᐱᖅᑯᑎᓂᒃ ᑭᐅᓯᓯᒪᔪᑦ ᐃᒃᐱᒍᓱᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᖏᑦ 
ᐊᐅᓚᑦᑎᓂᖃᓗᐊᖅᐸᖕᒪᑕ ᓱᓕ ᑮᓇᐅᔭᑦ ᒥᒃᓵᓄᑦ; ᐊᑐᓕᖁᔨᓯᒪᓪᓗᑎᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ 
ᓴᓐᖏᓂᖅᑖᖅᑎᑦᑎᒃᑲᓐᓂᕈᒪᓂᕐᒧᑦ ᑐᓂᐅᖅᑲᐃᔨᐅᔪᓐᓇᖁᑉᓗᒋᑦ ᓴᓂᕐᕙᐃᔨᐅᔪᓐᓇᖁᑉᓗᒋᑦ ᑮᓇᐅᔭᓂᒃ ᐱᔭᐅᔪᒪᔪᑦ 
ᒪᓕᒡᓗᒋᑦ, ᑭᒡᓕᖃᖅᑎᑦᑎᖏᓐᓂᖅᓴᐅᓕᕐᓗᑎᒃ ᖃᓄᐃᓕᐅᕈᑕᐅᔭᕆᐊᓕᖕᓂᒡᓗ.  ᐅᔾᔨᕈᓱᒃᓯᒪᓪᓗᑎᒡᓗ ᐃᑲᔫᑎᑦ 
ᑐᑭᓯᒋᐊᕈᑎᒋᓪᓗᒋᑦ ᐊᔪᕐᓇᖃᑦᑕᕐᓂᖏᓐᓄᑦ ᑐᓂᐅᖅᑲᐃᔨᐅᕙᒃᑐᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᓂᖅ 
ᐊᐅᓪᓛᑦᑎᐊᕈᓐᓃᖃᑦᑕᕐᓂᖓᓄᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ, ᒐᕙᒪᒃᑯᓐᓄᑦ, ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᐃᕙᐅᑕᐅᔪᓐᓇᖅᑐᑦ ᐱᕙᓪᓕᐊᔾᔪᑕᐅᖃᑦᑕᕐᓂᖏᓐᓄᑦ ᓄᓇᓕᖕᓂ ᐊᖏᖃᑎᒌᒍᓐᓃᕈᑎᓄᑦ 
ᓄᓇᓕᖕᓂ ᐃᖕᒥᒃᑯᑦ ᐱᓕᕆᓂᖃᓕᖅᐸᒃᑎᓪᓗᒋᑦ. 

ᐊᓯᖏᑦ ᖃᓄᐃᓕᐅᕈᑎᒃᓴᑦ ᐃᑲᔫᑎᑦ ᓴᖅᑭᑎᑕᐅᕙᖕᓂᖏᓐᓄᑦ 

ᑕᒪᕐᒥᒃ ᐊᐱᖅᓱᖅᑕᐅᔪᑦ ᐊᒻᒪᓗ ᐃᓚᐅᖃᑕᐅᔪᑦ ᐅᖃᖃᑎᒌᒃᑐᑦ ᐊᐱᕆᔭᐅᓪᓗᑎᒃ ᖃᓄᐃᓕᐅᕈᑎᒃᓴᓂᒃ 
ᐃᓱᒪᒋᔭᖃᕐᒪᖔᑕ ᐃᑲᔫᑎᑦ ᓴᖅᑭᑎᑕᐅᖃᑦᑕᕐᓂᖏᓐᓄᑦ, ᐊᒻᒪᓗ ᑐᓴᖅᑎᑦᑎᖁᕐᓗᒋᑦ ᖃᓄᐃᓕᐅᕈᑕᐅᖃᑦᑕᖅᓯᒪᔪᓂᒃ  
ᐱᑕᖃᓕᕋᔭᕐᒪᖔᑦ ᐊᑕᐅᓰᓐᓇᕐᒥᒃ ᖃᐅᔨᒋᐊᕐᕕᐅᖃᑦᑕᕋᔭᖅᑐᓂᒃ ᐃᑲᔫᑎᓄᑦ.   

ᐊᐱᖅᑯᑎᓂᒃ ᑭᐅᓯᔪᑦ ᓇᓗᓇᐃᔭᐃᓪᓗᑎᒃ ᖃᓄᖅ ᐊᔾᔨᒌᖏᑎᒋᖕᒪᖔᑕ ᒪᕐᕉᓕᖓᔪᑦ “ᐊᑕᐅᓰᓐᓇᕐᒧᑦ 
ᖃᐅᔨᒋᐊᕐᕕᐅᖃᑦᑕᕋᔭᖅᑐᒧᑦ ᐃᑲᔫᑎᓄᑦ”: 

• ᐊᑐᖃᑦᑕᖅᑐᓂᒃ, “ᐊᑕᐅᓰᓐᓇᕐᒧᑦ ᖃᐅᔨᒋᐊᕐᕕᐅᖃᑦᑕᕋᔭᖅᑐᒧᑦ ᐃᑲᔫᑎᓄᑦ” ᑐᑭᖃᕋᔭᖅᑐᖅ 
ᖃᐅᒋᐊᖅᑐᖃᕈᓐᓇᖃᑦᑕᕐᓗᓂ ᑕᒪᐃᓐᓂᒃ ᐊᑐᐃᓐᓇᐅᔪᓂᒃ ᐆᒪᔪᓕᕆᓂᕐᒧᑦ ᐃᑲᔫᑎᒃᓴᓂᒃ ᐊᒻᒪᓗ 
ᖃᓄᐃᓕᐅᕈᑎᒃᓴᓂᒃ ᐊᑕᐅᓰᓐᓇᕐᒧᑦ ᑎᒥᐅᔪᒧᑦ ᓄᓇᓕᖕᒥ, ᐃᒻᒪᖄ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᓐᓅᓇᔭᖅᑐᖅ; 

• ᐊᐅᓚᑦᑎᔨᒃᑯᓐᓂᓕ, “ᐊᑕᐅᓐᓇᕐᒧᑦ ᖃᐅᔨᒋᐊᕐᕕᐅᖃᑦᑕᕋᔭᖅᑐᒧᑦ ᐃᑲᔫᑎᓄᑦ” ᑐᑭᖃᕋᔭᖅᑐᖅ 
ᐊᐅᓚᑦᑎᔨᐅᓗᑎᒃ ᐊᖓᔪᖅᑳᖑᓗᑎᒃ ᑕᒪᐃᓐᓂᒃ ᐊᖑᓇᓱᒃᑐᓕᕆᓂᕐᒧᑦ ᐃᑲᔫᑎᓂᒃ ᖃᓄᐃᓕᐅᕈᑎᓂᒡᓗ 
ᓄᓇᕗᑦ ᒐᕙᒪᒃᑯᖏᑦᑕ ᓄᓇᕗᑦ ᑐᓐᖓᕕᒃᑯᓪᓗ  ᐃᑲᔫᑎᖏᓐᓂᒃ ᐊᑕᐅᓰᓐᓇᒃᑯᑦ ᑎᒥᐅᔪᒃᑯᑦ. 

 

ᓴᓐᖏᓂᕆᓇᔭᖅᑕᖓ ᐊᑕᐅᓰᓐᓇᕐᒧᑦ ᖃᐅᔨᒋᐊᕐᕕᒃᑕᖃᓕᖅᐸᑦ: 

• ᐱᔭᕆᐊᑐᖏᓐᓂᖅᓴᐅᓕᕐᓗᓂ ᖃᐅᔨᓇᓱᐊᕐᓗᓂ ᐃᑲᔫᑎᓂᒃ ᐱᓇᓱᐊᕐᓗᓂ, ᖃᐅᔨᒋᐊᕐᕕᒃᓴᖅ 
ᐊᑕᐅᓰᓐᓇᐅᓕᖅᐸᑦ ᐃᑲᔫᑎᓂᒃ ᖃᐅᔨᒋᐊᕈᑎᖃᕐᓂᐊᕐᓗᓂ ᐊᒻᒪᓗ ᑐᒃᓯᕋᐅᑎᓂᒃ; 

• ᑕᐃᑉᑯᐊᑦᑕᐃᓐᓇᐅᓗᑎᒃ ᐃᑲᔫᑎᓄᑦ ᐱᒋᐊᕐᓂᐊᕐᓗᓂ ᒪᓕᒃᑕᐅᔭᕆᐊᓖᑦ; 

• ᐊᐅᓚᑦᑎᔩᑦ ᖃᑉᓰᓐᓇᕈᕐᓗᑎᒃ ᑲᒪᒋᔭᐅᔭᕆᐊᓖᓪᓗ, ᑮᓇᐅᔭᐃᔭᖏᓐᓂᖅᓴᐅᓕᕐᓗᑎᒃ ᐃᑲᔪᕐᓂᕐᒧᑦ 
ᐊᖑᓇᓱᒃᑎᓂᒃ; 

• ᐱᑕᖃᕐᓂᖅᓴᐅᓕᕐᓗᓂ ᐃᑲᔫᑎᓂᒃ ᑐᕌᖓᔪᓂᒃ ᐊᒃᓱᕉᑕᐅᔪᓄᑦ ᐊᒻᒪᓗ ᖃᓕᕇᓕᖅᑎᑦᑎᖃᑦᑕᕐᓂᖅ, 
ᐊᓐᓇᐃᓂᖅ ᐊᒻᒪᓗ ᐱᓕᕆᐊᒃᓴᖃᖏᓐᓂᖅ ᓴᖅᑭᔮᖏᓐᓂᖅᓴᐅᓕᕐᓗᓂ; 

• ᐱᔭᕆᐊᑐᖏᓐᓂᖅᓴᐅᓕᕐᓗᑎᒃ ᓯᕗᓂᒃᓴᒧᑦ, ᖃᓄᐃᓕᐅᕈᑎᓄᑦ ᐸᕐᓇᐅᑏᑦ ᐱᓕᕆᕝᕕᖕᓄᑦ, ᑲᑎᑎᕆᓂᖅ 
ᐃᓗᐃᑦᑐᓂᒃ ᐱᔭᐅᔭᕆᐊᓕᖕᓂᒃ ᐅᖃᐅᓯᐅᔪᓂᒃ ᑕᒡᕙᓂ ᑎᑎᕋᖅᓯᒪᔪᓂᒃ; 

• ᑲᑎᑦᑎᓂᖅ ᑲᔪᓰᓐᓇᕐᓂᐊᖅᑐᒃᑯᑦ ᐊᑯᓂ ᑎᑎᕋᖅᓯᒪᔪᓂᒃ ᐃᑲᔫᑕᐅᔪᓐᓇᖁᑉᓗᒋᑦ ᒪᓕᒐᓄᑦ 
ᐱᕙᓪᓕᐊᑎᑦᑎᓂᕐᒧᑦ, ᐸᕐᓇᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ; 

• ᑲᔪᓰᓐᓇᖅᑐᒃᑯᑦ ᓯᕕᑐᔪᒃᑯᓪᓗ ᖁᕐᕙᖅᑎᕆᓂᖅ ᐃᑲᔫᑎᓂᒃ ᐊᑐᖅᐸᖕᓂᐊᖅᑐᓄᑦ. 

 

ᓴᓐᖐᓐᓂᕆᔭᐅᓇᔭᖅᑐᑦ ᐊᑕᐅᓰᓐᓇᕐᒧᑦ ᖃᐅᔨᒋᐊᕐᕕᒃᑕᖃᓕᖅᐸᑦ: 

• ᐱᑐᐃᓐᓇᐅᖏᑐᐃᓐᓇᕆᐊᓖᑦ ᐃᑲᔫᑏᑦ ᑲᒪᒋᔭᐅᖃᑦᑕᖅᐸᑕ ᐊᒻᒪᓗ ᐊᐅᓚᑕᐅᖃᑦᑕᖅᐸᑕ ᐊᑕᐅᓰᓐᓇᕐᒧᑦ 
ᐅᐸᒡᕕᐅᖃᑦᑕᕋᔭᖅᑐᒧᑦ ᑎᒥᐅᔪᒧᑦ; 

• ᐱᓇᓱᐊᖃᑦᑕᕐᓂᐊᕐᓗᓂ ᐃᑲᔫᑎᓄᑦ ᖃᐅᔨᒋᐊᕈᑎᓂᒃ ᐊᒻᒪᓗ ᑕᑕᑎᕈᑎᓂᒃ ᖃᓄᐃᓕᐅᕈᑎᓂᒡᓗ 
ᐊᑕᐅᓰᓐᓇᒃᑯᑦ ᑎᒥᐅᔪᒃᑯᑦ ᓄᓇᓕᖕᓂ ᐋᖅᑭᐅᒪᑦᑎᐊᖅᑐᓂᒃ ᐸᕐᓇᒃᑕᐅᑦᑎᐊᖅᓯᒪᔪᓂᒃ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓂᒃ ᐃᖅᑲᓇᐃᔭᖅᑎᖃᕆᐊᖃᖃᑦᑕᕐᓂᐊᖅᑐᑦ, ᖃᐅᔨᒋᐊᕋᔪᒡᓗᑎᒃ ᐊᐅᓚᑦᑎᔨᓂᒃ 
ᑎᒥᐅᔪᓂᒃ; 

• ᐃᒻᒪᖄᓗ “ᐊᒃᑐᐊᔾᔪᑎᔪᓐᓃᕋᔭᖅᑐᒃᓴᐅᔪᑦ” ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐱᓕᕆᐊᒃᓴᖏᑦ ᐊᖑᓇᓱᒃᑎᓄᓪᓗ, 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑐᓂᐅᖅᑲᐅᔪᒪᔪᓐᓃᖅᐸᓪᓕᐊᓗᑎᒃ ᑮᓇᐅᔭᓂᒃ ᐃᑲᔪᕆᐊᕈᑎᓂᒡᓗ; 

• ᐱᔭᕆᐊᖃᕐᓂᖅ ᐊᔪᖏᑦᑎᐊᖅᑐᒥᒃ, ᐃᓕᓐᓂᐊᑦᑎᐊᖅᓯᒪᔪᒥᒃ ᐊᑑᑎᖃᑦᑎᐊᖅᑐᒥᒡᓗ ᐃᑲᔫᑎᓄᑦ 
ᐊᐅᓚᑦᑎᔨᓂᒃ ᑲᒪᔨᐅᓇᔭᖅᑐᓂᒃ ᐊᐅᓚᑦᑎᔨᐅᓇᔭᖅᑐᓂᒡᓗ ᐃᑲᔫᑎᓂᒃ;  

• ᐱᑕᖃᕆᐊᖃᕐᓂᖅ ᐊᐅᓚᑦᑎᔨᓂᒃ ᖃᓄᐃᓕᐅᕈᑎᓄᑦ ᑲᑎᑦᑎᓂᖃᕐᓗᓂ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᐊᒃᓴᖏᓐᓂᒃ ᑕᒪᐃᓐᓄᑦ ᐊᖑᓇᓱᒃᑎᓄᑦ ᐃᓄᖕᓄᑦ ᒐᕙᒪᓕᕆᔨᐅᔪᓄᑦ ᓄᓇᕗᑦ ᑐᓐᖓᕕᒃᑯᑦ/ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᐱᓕᕆᐊᒃᓴᖏᑦ ᐱᕙᓪᓕᐊᑎᑦᑎᔪᒪᓂᕐᒧᑦ ᐊᒃᓱᕉᑕᐅᔪᓂᒃ ᐃᓄᖕᓄᑦ 
ᐊᖑᓇᓱᒃᑎᓄᑦ ᐱᓗᐊᖅᖢᒍ; 

• ᓄᓇᕗᑦ ᑐᓐᖓᕕᒃᑯᑦ ᒫᓐᓇᐅᔪᖅ ᐃᓱᒪᒋᔭᐅᒐᔪᖕᒪᑕ ᐱᓕᕆᐊᒃᓴᖏᑦ ᑲᑎᓐᖓᓗᐊᕐᓂᕋᖅᑕᐅᓪᓗᑎᒃ 
ᐊᑕᐅᓯᕐᒧᑦ, ᓲᕐᓗ “ᐊᒥᓱᓗᐊᓂᒃ ᐃᑲᔫᑎᓂᒃ ᐃᑕᖃᕐᓂᖏᓐᓄᑦ”: ᑕᒪᑐᒪ ᑕᐃᒫᒃ ᐃᓱᒪᒋᔭᐅᓂᖓ 
ᐱᒋᐊᓪᓚᑐᐃᓐᓇᕆᐊᓕᒃ ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᖅᑕᐅᒃᐸᑕ ᐊᑕᐅᓰᓐᓇᕐᒧᑦ 
ᐅᐸᒡᕕᐅᖃᑦᑕᓕᕐᓂᕋᔭᕐᓂᖏᓐᓄᑦ. 

ᒪᕐᕉᒃ ᑎᒥᐅᔫᒃ ᐃᓱᒪᒋᔭᐅᓚᐅᖅᑐᑦ ᖃᐅᔨᒋᐊᕐᕕᐅᖃᑦᑕᕋᔭᕐᓂᖏᓐᓄᑦ ᐊᑕᐅᓯᐅᔪᒃᑯᑦ ᖃᐅᔨᒋᐊᕐᕕᒃᓴᒃᑯᑦ: ᓄᓇᕗᑦ 
ᑐᓐᖓᕕᒃᑯᑦ ᐊᒻᒪᓗ ᓄᑖᖅ ᓴᖅᑭᑎᑕᐅᓯᒪᔪᖅ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓ. 

4.2.5 ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ ᖁᕐᕙᖅᑎᕆᓂᖅ 

ᓄᓇᕗᑦ ᒐᕙᒃᒪᑯᖏᑦᑕ ᐃᑲᔫᑎᖏᓐᓂᒃ ᖁᕐᕙᖅᑎᕆᓂᖅ 

ᓄᓇᕗᑦ ᒐᕙᓚᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᐃᓱᒪᓚᐅᖅᑐᑦ ᓄᓇᓖᑦ ᐅᔾᔨᖅᑐᖅᓯᒪᓂᖏᑦ ᑐᑭᓯᐅᒪᓂᖏᓪᓗ 
ᐊᑦᑎᒃᑑᖕᒪᑕ, ᐊᒻᒪᓗ ᐊᑑᑎᖃᖅᑐᓂᒃ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᔾᔪᑎᓂᒃ ᐱᔭᕆᐊᓖᑦ ᐊᒻᒪᓗ ᖁᕐᕙᖅᑎᕆᔾᔪᑎᓂᒃ 
ᐃᓕᓐᓂᐊᕈᑕᐅᓇᔭᖅᑐᓂᒃ ᓇᖕᒥᓂᖃᖃᑕᐅᔪᓄᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᒻᒪᓗ ᖁᕐᕙᖅᑎᕆᓂᕐᒧᑦ 
ᐊᑐᖅᑕᐅᔾᔪᑎᒃᓴᖏᓐᓂᒃ.  ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒋᑦ ᓇᓪᓕᐅᒃᑯᒫᖅᑖᖅᑎᑦᑎᔩᑦ ᓴᖅᑭᑎᑦᑎᕙᒃᑐᑦ 
ᐋᖅᑭᐅᒪᑦᑎᐊᖅᑐᓂᒃ ᓴᖅᑭᑎᑦᑎᔾᔪᑎᓂᒃ; ᑕᒪᓐᓇ ᑕᒡᕙ ᓴᖅᑭᑎᑦᑎᓂᐅᔪᖅ ᖁᕐᕙᖅᑎᕆᓂᐅᔪᖅ ᓄᓇᕗᑦ 
ᒐᕙᒪᒃᑯᖏᑦᑕ ᐃᑲᔫᑎᖏᓐᓄᑦ.  

ᐊᖑᓇᓱᒃᑏᑦ ᓄᓇᓕᖕᓂ ᑐᓴᕋᔪᒃᑐᑦ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᓐᓂᒃ ᐅᖃᐅᓯᒃᑯᑦ ᑭᓯᐊᓂ, ᐅᖃᖃᑎᖃᖅᖢᑎᒃ 
ᐊᓯᖏᓐᓂᒃ ᐊᖑᓇᓱᒃᑎᓂᒃ, ᐅᕝᕙᓘᓐᓃᑦ ᓄᓇᓕᖕᓂ ᐆᒪᔪᓕᕆᔨᒃᑯᓐᓂᒃ.  ᖁᕐᕙᖅᑎᕆᔾᔪᑏᑦ ᐃᑲᔫᑎᓄᑦ ᓇᓕᐊᖕᓄᑦ 
ᑐᕌᖓᒐᔪᒃᑐᑦ, ᐊᒻᒪᓗ ᑲᒪᒋᔭᐅᒐᔪᒃᑐᑦ ᓄᓇᓕᖕᓄᑦ ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ ᐊᑐᓂ.  ᐆᒃᑑᑎᒋᓗᒍ, 
ᑎᑎᖅᑲᑦ ᐊᐅᓪᓚᖅᑎᑕᐅᒐᔪᖕᒪᑕ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᒃᑯᖏᓐᓄᑦ ᐊᕐᕌᒍᑕᒫᑦ 
ᑐᓴᖅᑎᑦᑎᔾᔪᑕᐅᓪᓗᑎᒃ ᓴᖅᑭᑎᑕᐅᔪᒧᑦ ᑐᒃᓯᕋᐅᑎᓂᒃ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᕈᑎᓄᑦ COH-ᒧᑦ 
ᐊᒻᒪᓗ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᓄᑦ CHAP-ᒧᑦ. ᐃᑲᔫᑎᑦ ᑭᒡᓕᖃᕐᕕᐅᕙᒃᑐᓪᓗ ᐅᖃᖃᑎᒌᒍᑕᐅᕙᒃᑐᑦ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ ᐋᖅᑭᐅᒪᑦᑎᐊᖅᑐᒃᑯᑦ 
ᐋᖅᑭᐅᒪᑦᑎᐊᖏᑦᑐᒃᑯᓪᓘᓐᓂᑦ ᑲᑎᒪᓂᒃᑯᑦ ᐅᑭᐅᒥ.  

ᐃᓗᐃᑦᑐᒃᑯᑦ, ᑭᓯᐊᓂᓕ, ᓄᓇᕗᑦ ᒐᕙᒪᒃᑯᑦ ᐃᑲᔫᑎᖏᑦ ᖃᐅᔨᒪᔭᐅᓗᐊᕈᓐᓇᖏᑦᑐᑦ ᐅᕝᕙᓘᓐᓃᑦ 
ᑐᑭᓯᐅᒪᔭᐅᓗᐊᕈᓐᓇᖏᑦᑐᑦ ᓄᓇᓕᖕᓂ.  ᔭᒐᐃᔪᓄᑦ ᐃᑲᔫᑎ, ᐱᓗᐊᖅᑐᒥ, ᐅᐃᒪᔮᕈᑕᐅᒐᔪᖕᒪᑦ ᓄᓇᓕᖕᓄᑦ 
ᓱᓇᒧᓪᓗ ᑐᕌᖓᓂᖓ ᑐᑭᓯᐅᒪᔭᐅᑦᑎᐊᖃᑦᑕᕋᓂ.  ᖃᑉᓯᑲᓪᓚᑦ ᖃᐅᔨᒋᐊᕐᕕᐅᓯᒪᒧᑦ ᐅᔾᔨᕈᓱᓚᐅᖏᑦᑐᑦ ᔭᒐᐃᔪᓄᑦ 
ᓇᓪᓕᐅᒃᑯᒫᖅᑖᕈᑎᒃᓴᑦ ᓴᖅᑭᔮᕐᓂᖏᓐᓄᑦ.  ᐃᑲᔫᑎᓄᑦ ᒪᓕᒃᑕᐅᔭᕆᐊᓖᑦ ᑐᑭᓯᐅᒪᔭᐅᓗᐊᖏᒻᒪᑕ; ᐃᑲᔫᑏᑦ 
ᑲᒪᖃᑦᑕᑐᐃᓐᓇᕋᓗᐊᖅᑎᓪᓗᒋᑦ ᐊᓯᐅᔨᔭᐅᔪᓄᑦ ᐱᔮᕆᓂᐅᖏᑦᑐᒃᑯᑦ (ᐊᒻᒪᓗ ᖁᑦᑎᖕᓂᖅᐹᒃᑯᑦ $4500-ᒧᑦ), ᐊᒥᓱᑦ 
ᐊᖑᓇᓱᒃᑏᑦ ᓂᕆᐅᖃᑦᑕᖅᑐᑦ ᐊᒥᓲᓂᖅᓴᓄᑦ ᐱᕋᓪᓚᒍᑎᓄᑦ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᑦᑎᐊᖃᑦᑕᖏᓐᓂᕐᒧᑦ.  
ᑕᐃᒪᐃᑎᓪᓗᒍ ᐊᒥᓱᑦ ᑐᒃᓯᕋᐅᑏᑦ ᐱᔭᐅᕙᒃᑐᑦ ᐊᕐᕌᒍᑕᒫᑦ, ᑭᓯᐊᓂ ᖃᑉᓰᓐᓇᑦ ᑲᔪᓯᑎᑕᐅᔪᓐᓇᖃᑦᑕᖅᖢᑎᒃ. 

ᐃᑲᔫᑏᑦ ᐋᖅᑭᐅᒪᑦᑎᐊᓕᖅᐸᑕ ᐊᒻᒪᓗ ᐊᑐᖅᑕᐅᑦᑎᐊᓕᖅᐸᑕ ᖁᑦᑎᖕᓂᖅᐹᒃᑯᑦ, ᒐᕙᒪᒃᑯᑦ ᑲᒪᖏᓐᓂᖅᓴᐅᓕᕋᔭᖅᑐᑦ 
ᐊᓯᖏᓐᓄᑦ ᖁᕐᕙᖅᑎᕆᔾᔪᑎᓄᑦ.  ᑭᓯᐊᓂᓕ, ᐊᐱᖅᓱᖅᑕᐅᓚᐅᖅᑐᑦ ᐃᓱᒪᓚᐅᖅᑐᑦ ᖁᕐᕙᖅᑎᕆᑦᑎᐊᖏᓐᓂᖅ 

ᓄᓇᓕᖕᓄᑦ ᒥᑭᓂᖅᓴᓄᑦ ᐱᕕᒃᓴᖃᖅᑎᑦᑎᖏᓐᓂᖅᓴᐅᕙᒃᑐᖅ ᑮᓇᐅᔭᖅᑖᕈᑎᓄᑦ, ᐊᒻᒪᓗ ᑕᑯᔪᒪᓂᖅᓴᐅᔪᑦ  
ᐊᒃᓱᕈᕐᓂᖅᓴᒃᑯᑦ ᑲᒪᔪᓂᒃ ᓴᖅᑭᑎᑦᑎᕙᓪᓕᐊᓇᔭᕐᓂᕐᒧᑦ  ᑐᑭᓯᓇᖅᓯᑎᑦᑎᕙᓪᓕᐊᓇᔭᕐᓂᕐᒧᓪᓗ ᐃᑲᔫᑎᓂᒃ ᓄᓇᓕᖕᓂ. 

ᐊᒥᓱᓂᖅᓴᑦ ᐊᐱᖅᑯᑎᓂᒃ ᑭᐅᓯᔪᑦ ᐊᖏᖃᑎᒌᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ 
ᐱᓗᐊᖅᑐᒥ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᑲᑎᒪᔨᖏᑦ ᖁᕐᕙᖅᑎᕆᓇᔭᕐᒪᑕ ᐊᒻᒪᓗ 
ᐃᓕᓐᓂᐊᖅᑎᑦᑎᓗᑎᒃ ᐃᓄᖕᓂᒃ. ᐃᓚᐅᖃᑕᐅᓂᓖᑦ ᐊᐱᖅᓱᖅᑕᐅᓚᐅᖅᑐᑦ ᐃᒪᓐᓇ ᐃᓱᒪᒋᔭᖃᓚᐅᖅᑐᑦ: 

• ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᑲᑎᒪᔨᕋᓛᖏᑦ ᐱᓕᕆᓂᖅᓴᐅᓇᔭᕐᒪᑕ 
ᑐᓴᖅᑎᑦᑎᖃᑦᑕᕐᓂᕐᒧᑦ ᐃᓄᖕᓂᒃ ᐊᖑᓇᓱᒃᑏᑦ ᐃᑲᔫᑎᒃᓴᖏᑦ  
ᐱᔾᔪᑎᒋᑉᓗᒋᑦ ᐃᓄᖕᓂᒃ ᑲᑎᒪᑎᑦᑎᓂᒃᑯᑦ, ᓄᓇᓕᖕᓂ ᓈᓚᐅᑎᒃᑯᑦ ᑐᓴᖅᑎᑦᑎᓂᒃᑯᑦ, ᐊᒻᒪᓗ ᐊᓯᖏᑦᑎᒍᑦ 
ᓴᖅᑭᑎᑦᑎᓂᒃᑯᑦ.  ᐅᖃᖅᑐᖃᓚᐅᖅᖢᓂᓗ ᐅᖃᐅᓯᒃᑯᑦ ᐊᒻᒪᓗ ᐅᐸᒍᑎᓯᒪᓪᓚᑦᑖᕐᓗᓂ 
ᐅᖃᓪᓚᒋᐊᖅᑐᖃᑦᑕᕐᓂᖅ ᐊᑑᑎᖃᕐᓂᖅᓴᐅᖃᑦᑕᕐᒪᑕ ᐃᓄᖕᓄᑦ ᐊᑑᑎᖃᕐᓂᖅᓴᐅᓪᓗᑎᒃ ᑎᑎᖅᑲᓂᒃ ᓲᕐᓗ 
ᓴᓂᕋᕐᒥᐅᑕᓂᒃ, ᐃᓄᖕᓄᑦ ᐊᓪᓚᖅᑎᑕᐅᓯᒪᔪᓄᑦ ᑎᑎᖅᑲᓂᒃ ᐊᒻᒪᓗ ᐅᖃᓕᒫᒐᓂᒃ; 

• ᐊᖑᓇᓱᒃᑎᓄᑦ ᐃᑲᔫᑎᓂᒃ ᑲᒪᔩᑦ ᐅᐸᒍᑎᖃᑦᑕᕋᔭᕐᒪᑕ ᓄᓇᓕᖕᓄᑦ ᒥᑭᓂᖅᓴᓄᑦ, 
ᐅᖃᓪᓚᒋᐊᖅᑐᖅᓯᒪᖃᑦᑕᕐᓗᑎᒃ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ ᐊᒻᒪᓗ ᑐᓴᕐᓗᑎᒡᓗ ᐊᖑᓇᓱᒃᑎᓂᒃ 
ᐊᖑᓇᓱᒃᑏᓪᓕ ᖃᓄᖅ ᐃᓱᒪᒋᔭᖃᕐᒪᖔᑕ; 

• ᐃᖅᑲᓇᐃᔭᖅᑏᑦ ᐊᒻᒪᓗ ᐅᖃᓪᓚᒃᑏᑦ ᓴᖅᑭᑎᑦᑎᖃᑦᑕᖅᑐᑦ ᐃᑲᔫᑎᓂᒃ ᑐᑭᓯᒋᐊᕈᑎᒃᓴᓂᒃ ᑕᒪᐃᓐᓂᒃ 
ᐅᖃᐅᓯᕐᓂᒃ ᐊᑐᕈᓐᓇᕐᓗᑎᒃ; ᐊᑕᐅᓰᓐᓇᕐᒥᒃ ᖃᐅᔨᒋᐊᕐᕕᒃᓴᒥᒃ ᐱᑕᖃᓕᖅᐸᑦ, ᑕᒪᕐᒥᒃ ᐃᖅᑲᓇᐃᔭᖅᑏᑦ 
ᐃᓄᒃᑎᑑᕈᓐᓇᕐᓗᑎᒃ.  

 

ᓄᓇᕗᑦ ᑐᓐᖓᕕᒃᑯᑦ ᐃᑲᔫᑎᖏᓐᓂᒃ ᖁᕐᕙᖅᑎᕆᓂᖅ 

ᓄᓇᕗᒥ ᐊᖑᓇᓱᒃᑎᓂᒃ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐊᑐᖅᐸᒃᑐᑦ ᐋᖅᑭᐅᒪᑦᑎᐊᖅᑐᓂᒃ ᑐᓴᖅᑎᑦᑎᔾᔪᑎᓂᒃ 
ᑐᓴᒐᒃᓴᓕᕆᔨᒃᑯᑦ ᓄᓇᓕᖕᓂ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᓴᖅᑭᑎᑦᑎᕙᒃᑐᑦ ᑐᓴᒐᒃᓴᓂᒃ 
ᐃᑲᔫᑎᒥᒍᑦ.  ᐊᕐᕌᒍᑕᒫᑦ ᐃᓕᓐᓂᐊᕈᑏᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᓴᖅᑭᑎᑦᑎᓂᐅᕙᒃᑐᑦ 
ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᑉᓗᒥᒧᑦ ᖃᓄᐃᓕᖓᓕᖅᑐᓂᒃ 
ᑐᓴᖅᑎᑦᑎᔪᓐᓇᖁᑉᓗᒋᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐃᑲᔫᑎᓂᒃ, ᐊᒻᒪᓗ ᐊᔭᐅᖅᑐᐃᓂᕐᒧᑦ 
ᑐᓴᖅᑎᑦᑎᖁᑉᓗᒋᑦ ᓄᓇᖁᑎᒥᓂᒃ ᑕᒪᒃᑯᓂᖓ.  ᐊᔭᐅᖅᑐᕈᑎᒃᑲᓐᓂᒻᒪᕆᐅᒐᔭᖅᑐᓂᒃ ᐋᖅᑭᐅᒪᑦᑎᐊᖅᑐᓂᒃ 
ᑐᓴᖅᑎᑦᑎᔾᔪᑎᓂᒃ ᐸᕐᓇᐅᑎᓂᒃ ᒫᓐᓇᐅᔪᖅ ᐸᕐᓇᐃᔪᑦ 2006-ᒧᑦ, ᐊᑐᓕᖅᑎᕆᓪᓗᑎᒃ ᐅᖃᓕᒫᒐᓂᒃ, ᑎᑎᕋᖅᓯᒪᔪᓂᒃ 
ᐊᒻᒪᓗ ᐊᓯᖏᓐᓂᒃ ᖁᕐᕙᖅᑎᕆᔾᔪᑎᓂᒃ. 

ᐅᖃᖃᑎᒌᖕᓂᖃᖅᑎᓪᓗᒋᑦ ᓴᖅᑭᑎᑦᑎᕙᓪᓕᐊᓂᕐᒧᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓂᒃ, ᖃᑉᓯᑲᓪᓚᑦ 
ᑐᓴᐅᒪᖃᑦᑕᐅᑎᓂᕐᒧᑦ ᑐᕌᖓᔪᑦ ᐃᓄᖕᓄᑦ ᐱᓕᕆᖃᑎᖃᖅᐸᒃᑐᓄᑦ ᐆᒪᔪᓕᕆᔨᒃᑯᓐᓂᒃ ᐊᒻᒪᓗ ᐊᖑᓇᓱᒃᑎᓄᑦ 
ᐃᑲᔫᑎᓄᑦ ᐅᖃᐅᓯᐅᔪᖃᓚᐅᕐᒪᑦ.  ᑕᒪᒃᑯᐊ ᑲᒪᒋᔭᐅᓯᒪᓕᖅᑐᒃᓴᐅᔪᑦ ᓴᖅᑭᑎᑦᑎᓂᒃᑯᑦ ᑎᑎᕋᕐᕕᖕᒥ, ᑲᒪᔨᐅᑎᓪᓗᒋᑦ 
ᐃᒪᓐᓇ “. . .ᓴᖅᑭᑎᑦᑎᓂᕐᒧᑦ ᐊᐅᓚᑦᑎᓂᕐᒧᓪᓗ ᖃᓄᖅᑑᕈᑎᓂᒃ ᓴᓐᖏᒃᑎᑎᑦᑎᓂᕐᒧᑦ ᑐᓴᐅᒪᖃᑦᑕᐅᑎᓂᕐᒥᒃ 
ᓇᖕᒥᓂᖃᖃᑕᐅᔪᓄᑦ  ᐆᒪᔪᓕᕆᓂᕐᒧᑦ ᐊᐅᓚᑦᑎᔨᓄᑦ, ᐃᓚᐅᖃᑕᐅᓇᔭᖅᑐᒃᓴᐅᓪᓗᓂ ᐅᓂᒃᑳᓕᐅᖃᑦᑕᕋᔭᕐᓂᕐᒧᑦ 
ᐱᔭᕆᐊᑐᓗᐊᖏᑦᑐᒃᑯᑦ, ᐆᒪᔪᑦ ᒥᒃᓵᓄᑦ ᖃᐅᔨᒋᐊᕐᕕᒃᓴᒥᒃ ᖃᕆᑕᐅᔭᒃᑯᑦ ᐊᒻᒪᓗ ᑐᓴᒐᒃᓴᓕᕆᓂᖅ, ᐊᒻᒪᓗ 
ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᖃᑦᑕᕐᓂᕐᒧᑦ.” 

4.2.6 ᐊᑐᕈᓐᓇᕐᓂᖅ ᐃᑲᔫᑎᓂᒃ 

ᐋᖅᑭᐅᒪᑦᑎᐊᖅᑐᖃᕋᔭᖅᐸᑦ ᑲᒪᔨᐅᔪᓂᒃ, ᑕᒪᕐᒥᒃ ᐃᑲᔫᑏᑦ ᐊᔾᔨᒌᒃᑐᒃᑯᑦ ᐊᑐᐃᓐᓇᐅᓂᖃᖃᑦᑕᕋᔭᖅᑐᑦ ᑕᒪᐃᓐᓄᑦ 
ᐆᒃᑐᕈᓐᓇᖅᑐᓄᑦ.  ᐱᑕᖃᕈᓘᔭᖅᑐᖅ ᑲᒪᒋᔭᐅᔭᕆᐊᓕᖕᓄᑦ ᐊᒃᓱᕈᕐᓇᖅᑐᓂᒃ ᑭᒡᓕᖃᖅᑎᑦᑎᓯᒪᔪᓂᒃ ᐊᑐᕈᓐᓇᕐᓂᕐᒧᑦ 
ᐃᓚᖓᒍᑦ.  

• ᐅᖃᐅᓯᓕᕆᓂᖅ ᑐᓗᖅᑕᕐᕕᐅᒐᔪᒃᑐᖅ ᐃᓚᖏᓐᓄᑦ ᐃᑲᔫᑎᓄᑦ ᐊᑐᖅᐸᒃᑐᓄᑦ.  ᐃᓚᖏᑦ 
ᑕᑕᑎᕆᔪᓐᓇᖏᑦᑐᑦ, ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓖᑦ ᑕᑕᑎᕆᓂᐊᕈᑎᒃ.  ᐃᑲᔪᕈᓐᓇᖃᑦᑕᖅᑐᑦ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐆᒪᔪᓕᕆᔨᒃᑯᑦ ᑭᓯᐊᓂ ᐅᖃᐅᓯᓕᕆᓂᖅ ᑭᒡᓕᖃᕐᕕᐅᔪᓐᓇᕐᒪᑦ; 

• ᐅᖃᐅᓯᐅᖅᑲᐅᔪᑎᑐᑦ, ᑐᑭᓯᒋᐊᕈᑎᒃᓴᑦ ᐊᑐᐃᓐᓇᐅᖏᓗᐊᕐᓂᖏᓐᓄᑦ ᐃᑲᔫᑎᓄᑦ ᑐᓗᖅᑕᕐᕕᐅᔪᓐᓇᕐᒪᑦ 
ᓄᓇᓕᖕᓂ ᐊᐅᓪᓛᑦᑎᐊᖅᑐᖃᖏᑎᓪᓗᒍ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᒃᑯᓐᓂᒃ ᐅᕝᕙᓘᓐᓃᑦ 
ᐱᑕᖃᖏᓐᓂᖅᓴᐅᑎᑦᑎᕙᒃᖢᓂ ᐊᑐᕈᓐᓇᕐᓂᕐᒧᑦ ᑎᑎᕋᖅᓯᒪᔪᓂᒃ;  

• ᐃᓚᖏᑦ ᐃᑲᔫᑏᑦ ᐆᒃᑐᖅᑕᐅᔪᓐᓇᕋᔭᖅᖢᑎᒃ ᑭᓯᒥ ᐊᑕᐅᓯᕐᒧᑦ ᐃᒡᓗᒥᐅᖃᑎᒌᒃᑐᓄᑦ ᐃᒡᓗᒥᐅᖃᑎᒋᔭᖅ 
ᐊᑕᐅᓰᓐᓇᖅ ᐆᒃᑐᕈᓐᓇᕐᓗᓂ. ᑭᓯᐊᓂᓕ, ᓄᓇᕗᒥ ᐃᒡᓗᒥᐅᖃᑎᒌᒃ ᖃᑉᓯᑲᓪᓚᖕᓂᒃ ᐊᖑᓇᓱᒃᑎᖃᕋᔪᖕᒪᑕ. 

 

ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᑦ 

ᓄᓇᕗᒥᐅᑦ ᐱᔪᓐᓇᕐᓂᖏᑦ ᓄᓇᕗᑦ ᒐᕙᒪᒃᑯᑦ ᐃᑲᔫᑎᖏᓐᓂᒃ ᐊᔾᔨᒌᖏᑦᑑᑕᐅᕙᖕᒪᑕ ᓄᓇᕗᒥ, ᐊᒻᒪᓗ 
ᐊᔭᐅᖅᑐᕈᑕᐅᕙᒃᖢᑎᒃ ᖃᑉᓯᑲᓪᓚᖕᓄᑦ ᐱᔾᔪᑕᐅᔪᓄᑦ.  

ᐊᑐᕈᓐᓇᕐᓂᖅ ᔭᒐᐃᔪᑦ ᓇᓪᓕᐅᒃᑯᒫᒃᓴᖏᓐᓂᒃ ᐆᒃᑑᑎᖃᕈᓐᓇᖅᑐᑦ ᐃᑲᔫᑎᓂᒃ ᓄᓇᕗᓗᒃᑖᒥ. 

ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕈᑏᑦ ᐱᒋᐊᖅᑎᑕᐅᖅᑳᓚᐅᖅᑐᑦ ᕿᑭᖅᑕᓂ; ᐊᑐᓕᖅᑎᖅᑕᐅᓕᓚᐅᖅᖢᓂ 
ᐊᓯᖏᓐᓄᑦ ᓄᓇᓕᖕᓄᑦ ᓄᓇᕗᒥ ᓯᑕᒪᑦ ᐅᑭᐅᑦ ᐱᐊᓂᒃᓯᒪᓕᖅᑐᑦ.  ᑕᒪᑐᒥᖓ ᐊᑐᖅᐸᒃᑐᑦ ᕿᑎᕐᒥᐅᓂ ᑭᕙᓪᓕᕐᒥᓗ 
ᖃᑉᓰᓐᓇᐅᕙᒃᑐᑦ: ᐃᓚᖏᑦ ᐊᐱᖅᓱᖅᑕᐅᓚᐅᖅᑐᑦ ᐅᔾᔨᕈᓱᓚᐅᖏᑦᑐᑦ ᑕᒪᑐᒥᖓ ᐊᑐᕈᓐᓇᕐᓂᕐᒥᓄᑦ ᐃᑲᔫᑎᒥᒃ. 

ᐅᖃᐅᓯᖅᑲᐅᔪᑎᑐᑦ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎ (CHAP) ᓴᖅᑭᑎᑕᐅᓯᒪᖕᒪᑦ ᑕᒪᐃᓐᓂᒃ ᐱᖓᓲᔪᓂᒃ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ, ᑭᓯᐊᓂ ᕿᑭᖅᑕᓂ, ᓯᕗᓪᓕᖅᐸᐅᑎᑕᐅᔪᒪᔪᑦ  ᓇᓗᓇᐃᔭᖅᑕᐅᓚᐅᖅᑳᖅᑎᓪᓗᒋᑦ 
ᕿᑭᖅᑕᓂ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ, ᑮᓇᐅᔭᑦ ᑐᕌᕐᓂᖅᓴᐅᓕᖅᑐᑦ ᓄᓇᓕᕋᓛᕐᓄᑦ. ᐃᓚᖏᑦ ᐊᐱᖅᑯᑎᓂᒃ ᑭᐅᓯᔪᑦ 
ᐃᒃᐱᒍᓱᓚᐅᖅᑐᑦ ᑕᒪᓐᓇ ᐃᑲᔫᑕᐅᓂᖅᓴᐅᑎᓪᓗᒍ ᓄᓇᓕᕋᓛᓄᑦ ᕿᑭᖅᑖᓗᖕᒥ ᐃᑲᔫᑕᐅᓂᖅᓴᐅᔪᓐᓇᖏᒻᒪᑦ 
ᐊᓯᖏᓐᓄᑦ ᐊᖑᓇᓱᒃᑎᓄᑦ ᓄᓇᓕᕋᓛᕐᒥᐅᑕᐅᖏᑦᑐᓄᑦ.  ᐊᓯᖏᑦ ᐅᖃᖅᖢᑎᒃ ᑕᒪᓐᓇ ᐃᑲᔫᑕᐅᔪᖅ 
ᓴᖅᑭᔮᖅᑎᑕᐅᑎᓪᓗᒍ ᐃᑲᔫᑕᐅᖕᒪᑦ ᐃᓕᖅᑯᓯᑐᖃᑎᒍᑦ ᐃᓅᓇᓱᐊᖅᑐᓄᑦ, ᐊᒻᒪᓗ ᒪᓕᑦᑎᐊᖅᖢᓂ ᐃᓄᐃᑦ 
ᖃᐅᔨᒪᔭᑐᖃᖏᑦᑐᒍᑦ ᖃᓄᐃᓕᐅᕆᐊᕈᑕᐅᓇᓱᒃᑐᓄᑦ.  ᑮᓇᐅᔭᖅ ᐃᑲᔫᑕᐅᔪᖅ “ᐃᒡᓗᒥᐅᖃᑎᒌᖕᓄᑦ” ᐅᕝᕙᓘᓐᓃᑦ 
ᒥᑭᔪᓄᑦ “ᓄᓇᓕᖕᓄᑦ”, ᐊᑕᐅᓯᕐᒧᑐᐃᓐᓇᐅᖏᑦᑐᖅ ᐊᖑᓇᓱᒃᑎᒧᑦ.   

ᑕᒪᑐᒥᖓ ᐊᑐᕈᓐᓇᕐᓂᕐᒧᑦ ᓇᓗᓇᐃᖅᑕᐅᔪᖃᓚᐅᖅᑐᖅ ᕿᖓᐅᑉ ᒥᒃᓵᓄᑦ ᐊᒻᒪᓗ ᐅᒥᖕᒪᒃᑑᑉ.  ᑖᑉᑯᐊ ᒪᕐᕉᒃ 
ᓄᓇᓖᑦ ᑮᓇᐅᔭᖅᑖᖃᑦᑕᕐᒪᑕ ᐊᑭᓕᐅᑎᒃᓴᓄᑦ ᐃᓗᐃᑦᑐᒃᑯᑦ ᐅᖅᓱᐊᓗᖏᓐᓄᑦ ᐊᔾᔨᒌᖏᑦᑑᑕᐅᔪᓂᒃ ᒐᕙᒪᒃᑯᓐᓂᒃ 
ᐅᑭᐅᓂᒃ ᖄᖏᖅᓯᒪᔪᓂᒃ, ᒫᓐᓇᓵᖑᓚᐅᖅᑐᖅ ᒐᕙᒪᒃᑯᒃ ᐃᑯᐱᒡᕕᓕᕆᔨᒃᑯᖏᓐᓂᒃ. ᑮᓇᐅᔭᖅᑖᕈᓐᓇᖅᓯᒪᐃᓐᓇᖅᑐᑦ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑎᒍᑦ CHAP-ᑯᑦ, ᑭᓯᐊᓂ ᐊᓯᒥᑎᑐᑦ ᓄᓇᓕᕋᓛᖅᑎᑐᑦ, ᒥᑭᓂᖅᓴᒻᒪᕆᒃ 
ᐱᖃᑦᑕᖅᓯᒪᔭᖓᓂᒃ. 

 

ᓄᓇᕗᑦ ᑐᓐᖓᕕᒃᑯᑦ ᐃᑲᔫᑎᖏᑦ 

ᓄᓇᕗᑦ ᑐᓐᖓᕕᒃᑯᑦ ᐱᔪᓐᓇᖏᓐᓂᕐᒧᑦ ᐊᒃᓱᕉᑎᒋᕙᒃᑕᒥᓂᒃ ᐱᔾᔪᑎᒋᑉᓗᒋᑦ ᐃᑲᔫᑏᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦᑕ ᒥᒃᓵᓅᖓᖏᑦᑐᓂᒃ ᐅᖃᐅᓯᖃᖅᐸᒃᑐᑦ ᖃᓄᐃᓕᐅᕈᑎᒃᓴᓄᑦ ᐱᑕᖃᖏᓗᐊᕐᓂᕐᒧᑦ, 
ᐅᖃᐅᓯᐅᖅᑲᐅᔪᑎᑐᑦ.  ᑕᐃᒪᓕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐱᑕᖃᖏᓐᓂᖏᑦ ᑐᓗᖅᑕᕈᑕᐅᓚᐅᖅᑎᓪᓗᒋᑦ 
ᐊᖑᓇᓱᒃᑎᓄᑦ, ᓄᓇᕗᑦ ᑐᓐᖓᕕᒃᑯᑦ ᓇᓂᓯᓇᓱᒐᔭᖅᑐᑦ ᐊᓯᐊᒍᑦ ᐃᑲᔪᖅᑐᐃᔪᓐᓇᕐᓂᕐᒧᑦ, ᐱᖃᑕᐅᓪᓗᒍ 
ᐱᓕᕆᖃᑎᖃᕐᓂᖅ ᓄᓇᓕᖕᓂ ᑐᓴᐅᒪᖃᑦᑕᐅᑎᓕᕆᔨᓂᒃ (CLO).  ᓇᓗᓇᐃᔭᑦᑎᐊᖅᓯᒪᔪᒥᒃ ᑐᓴᐅᒪᖃᑦᑕᐅᑎᓂᕐᒧᑦ 
ᐸᕐᓇᐅᒻᒥᒃ ᓇᓗᓇᐃᔭᐃᓂᕐᒧᑦ ᐃᑲᔫᑎᒃᓴᓂᒃ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ ᓄᓇᓕᖕᓄᑦ ᐃᓚᓯᒋᐊᕋᔭᖅᑐᖅ 
ᑐᒃᓯᕋᐅᑎᓄᑦ ᖃᐃᑕᐅᔪᓂᒃ ᓄᑖᓄᑦ ᐃᑲᔫᑎᓄᑦ ᓴᖅᑭᑎᑕᐅᓯᒪᓕᖅᑐᓄᑦ. 

ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᖃᖅᖢᑎᒃ ᐱᓗᐊᖅᑐᒥ ᐲᖅᓯᓯᒪᓂᖏᓐᓄᑦ ᑐᓗᖅᑕᕈᑕᐅᕙᒃᑐᒥᒃ ᐃᓕᑕᖅᓯᓂᕐᒧᑦ ᐊᕐᓇᑦ 
ᐊᖑᓇᓱᖕᓂᕐᒧᑦ ᐃᓚᐅᖃᑕᐅᓂᕆᕙᒃᑕᖏᓐᓂᒃ 2004-ᒥ ᐃᓱᒪᓕᐅᕈᑎᖃᓚᐅᖅᑎᓪᓗᒋᑦ ᓴᖅᑭᑎᑦᑎᓪᓗᑎᒃ ᐃᑲᔫᑎᒥᒃ 
ᑕᐃᔭᐅᔪᒥᒃ ᐃᒪᓐᓇ “ᐊᕐᓇᑦ ᑲᒪᒋᕙᒃᑕᖏᑦ ᐊᖑᓇᓱᖕᓂᒃᑯᑦ” ᐊᒻᒪᓗ “ᐃᓕᖅᑯᓯᑐᖃᑎᒍᑦ ᖃᐅᔨᒪᔭᐅᔪᓂᒃ 
ᓴᖅᑭᑎᑦᑎᒃᑲᓐᓂᕐᓂᖅ” ᖃᓄᐃᓕᐅᕈᑎᒃᓴᑦ. 

ᐃᓚᖏᑦ ᐃᓚᐅᖃᑕᐅᓂᓖᑦ ᐊᐱᖅᑯᑎᓄᑦ ᑭᐅᓯᖃᑦᑕᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᑐᓴᕈᒥᓇᖅᑐᒥᒃ 
ᐊᔾᔨᒌᖏᑦᑑᑎᐅᓂᐅᔪᒥᒃ.  ᐃᓚᖏᑦ ᐃᒃᐱᒍᓱᓚᐅᖅᑐᑦ ᑭᒡᓕᖃᖅᑎᑦᑎᔾᔪᑏᑦ “ᐊᖑᓇᓱᒃᑎᓄᑦ” ᓈᒻᒪᖏᓐᓂᖏᓐᓄᑦ 
ᐊᒻᒪᓗ ᒥᑭᓪᓕᑎᖅᑎᕆᓂᐅᓂᖏᓐᓄᑦ; ᐃᑲᔫᑎᓄᑦ ᑮᓇᐅᔭᑦ ᐊᑐᐃᓐᓇᐅᔭᕆᐊᓖᑦ ᑕᒪᐃᓐᓄᑦ 
ᐊᑎᓕᐅᖅᑕᐅᖃᑕᐅᓯᒪᔪᓄᑦ. ᐊᒥᓲᓂᖅᓴᓪᓕ, ᑭᓯᐊᓂ, ᐃᓕᑕᖅᓯᓚᐅᖅᑐᑦ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᑦ ᓴᖅᑭᑎᑕᐅᓯᒪᖕᒪᑕ ᐃᑲᔪᖅᑑᑕᐅᖁᑉᓗᒍ ᐊᖑᓇᓱᒃᑎᓄᑦ ᐊᒻᒪᓗ ᖁᕐᕙᖅᑎᕆᒋᐊᖁᑉᓗᒍ 
ᐊᖑᓇᓱᖕᓂᕐᒧᑦ ᑐᕌᖓᔪᓂᒃ ᖃᓄᐃᓕᐅᕈᑎᓂᒃ, ᐊᒻᒪᓗ ᐃᒃᐱᒍᓱᒃᖢᑎᒃ ᐊᔾᔨᒌᖏᓐᓂᖓ ᐅᑯᐊ “ᐊᖑᓇᓱᒃᑏᑦ” ᐊᒻᒪᓗ 
“ᐊᑎᓕᐅᖅᑕᐅᖃᑕᐅᓯᒪᔪᑦ” ᑕᐃᒪᐃᑎᑕᐅᖏᓐᓇᕐᓗᑎᒃ. 

ᐃᓚᖏᑦ ᐊᐱᖅᓱᖅᑕᐅᓯᒪᔪᑦ ᐃᓚᐅᖃᑕᐅᓂᓖᑦ ᐃᒃᐱᒍᓱᓚᐅᕐᒥᔪᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ 
ᒪᓕᒐᒃᓴᖓ ᐃᒡᓗᒥᐅᖃᑎᒌᑦ ᑮᓇᐅᔭᓕᐅᕆᐊᖃᖏᓐᓂᖏᓐᓄᑦ $75,000 ᐅᖓᑖᓄᑦ ᓈᒻᒪᖏᔾᔪᑕᐅᖃᑦᑕᕐᒪᑦ 
ᑐᓗᖅᑕᕈᑕᐅᓪᓗᓂ ᐃᓚᖏᓐᓄᑦ ᐊᖑᓇᓱᒃᑎᓄᑦ, ᐊᒻᒪᓗ ᐱᓗᐊᖅᑐᒥ ᑕᐃᑉᑯᓄᖓ ᐃᖅᑲᓇᐃᔭᖏᑦᑐᓄᑦ, ᑭᓯᐊᓂ 
ᐃᒡᓗᒥᐅᖃᑎᖃᖅᖢᑎᒃ ᐃᖅᑲᓇᐃᔭᖅᑐᓂᒃ.  ᐅᖃᐅᓯᐅᓚᐅᕆᓪᓗᓂ ᑮᓇᐅᔭᓕᐅᖅᑐᖃᖅᐸᑦ $75,000-ᒥᒃ 
ᐊᔾᔨᒌᖏᑦᑑᑎᓂᒃ ᐱᔾᔪᑎᖃᖃᑦᑕᕐᒪᑕ ᓄᓇᓕᖕᓂ ᐊᔾᔨᒌᖏᑦᑑᑕᐅᔪᓂᒃ, ᐊᒻᒪᓗ ᑕᒪᓐᓇ ᐃᓕᑕᕆᔭᐅᔭᕆᐊᓕᒃ 
ᐃᓱᒪᒃᓴᖅᓯᐅᕈᑎᖃᕌᖓᑕ ᑐᓂᕐᕈᑎᒃᓴᓂᒃ. 

4.2.7 ᐊᒃᑐᐊᔾᔪᑎᒃᓴᑦ 

ᐋᖅᑭᐅᒪᓪᓚᑦᑖᖅᑐᓂᒃ ᐊᒃᑐᐊᔾᔪᑎᒃᓴᓂᒃ ᐸᕐᓇᐃᓂᕐᒧᑦ, ᐅᖃᖃᑎᒌᒍᑎᓄᑦ, ᒪᓕᒐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐅᕝᕙᓘᓐᓃᑦ ᐃᑲᔫᑎᓄᑦ ᓴᖅᑭᑎᑦᑎᔾᔪᑎᓄᑦ ᐊᖑᓇᓱᖕᓂᕐᒧᑦ ᓴᖅᑭᑎᑦᑎᓯᒪᖏᑦᑐᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ.  ᑕᐃᒪᓕ, ᑭᓯᐊᓂ, ᐱᓕᕆᖃᑎᒌᖃᑦᑕᖅᓯᒪᓂᖏᑦ ᐅᔾᔨᕐᓇᖅᑐᑦ ᑖᑉᑯᐊ ᒪᕐᕉᒃ ᑎᒥᐅᔪᑦ. 
ᑕᒪᓐᓇ ᓴᖅᑭᖃᑦᑕᖅᑐᖅ ᐋᖅᑭᐅᒪᓪᓚᑦᑖᖏᑦᑐᒃᑯᑦ ᐊᒻᒪᓗ ᑎᓕᔭᐅᓯᒪᔪᒃᑯᑦ ᖃᓄᐃᓕᐅᕈᑎᒃᑯᑦ, ᐱᖃᑕᐅᓪᓗᒋᑦ 
ᐱᓕᕆᖃᑎᒌᒍᑏᑦ ᐃᑲᔪᕐᓂᐊᕐᓗᓂ ᐊᖑᓇᓱᒃᑎᒥᒃ ᐊᓯᐅᔨᓯᒪᔪᒥᒃ ᐱᒻᒪᕆᐅᔪᓂᒃ ᐱᖁᑎᓂᒃ, ᐊᒻᒪᓗ 
ᐱᓕᕆᖃᑎᒌᖕᓂᒃᑯᑦ ᑐᓴᐅᒪᖃᑦᑕᐅᑎᒍᑏᑦ ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᖃᓕᕇᓕᖁᓇᒋᑦ.  ᐅᖃᐅᓯᐅᖅᑲᐅᔪᑎᑐᑦ, 
ᐃᖅᑲᓇᐃᔭᖅᑏᑦ ᑭᕙᓪᓕᕐᒥ ᑲᑎᒪᖃᑎᖃᖅᐸᒃᑐᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐃᒃᓯᕙᐅᑕᕆᔭᐅᔪᑦ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ ᕿᒥᕐᕈᔪᓐᓇᖁᑉᓗᒋᑦ ᑐᒃᓯᕋᐅᑎᓂᒃ ᐃᑲᔫᑎᒥᓄᑦ (ᓄᓇᓕᖕᓂ 
ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᓃᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᑦ)  ᐱᑕᖃᖁᓇᒍ 
ᑐᒃᓯᕋᒃᑲᓐᓂᕋᔭᖅᑐᓂᒃ ᑕᐃᒪᐃᑦᑐᕐᓚᖕᓄᑦ ᐃᑲᔫᑎᓄᑦ ᐅᕝᕙᓘᓐᓃᑦ ᑮᓇᐅᔭᖅᑖᕈᑕᐅᔪᒪᔪᓄᑦ. 

ᑕᒪᕐᒥᒃ ᐃᓚᐅᖃᑕᐅᔪᑦ ᐊᐱᖅᓱᖅᑕᐅᓯᒪᔪᑦ ᐱᒻᒪᕆᐅᑎᑦᑎᔪᑦ ᐱᓕᕆᖃᑎᒌᖕᓂᐅᕙᒃᑐᓂᒃ, ᐊᒻᒪᓗ 
ᐊᔭᐅᖅᑐᐃᓯᒪᓪᓗᑎᒃ ᓯᕗᓂᒃᓴᒧᑦ ᐊᐅᓚᑦᑎᔾᔪᑎᓂᒃ, ᐸᕐᓇᐅᑎᓂᒃ ᐅᕝᕙᓘᓐᓃᑦ ᐊᐅᓚᑦᑎᔾᔪᑎᓂᒃ ᐋᖅᑭᐅᒪᓂᖏᓐᓂᒃ 
ᐊᒃᑐᐊᓂᖃᖅᑎᓪᓗᒋᑦ ᐊᖑᓇᓱᒃᑏᑦ ᐃᑲᔫᑎᖏᓐᓄᑦ ᓴᖅᑭᔮᖅᑎᑦᑎᔭᕆᐊᓖᑦ ᐊᒻᒪᓗ ᓴᓐᖏᒃᑎᑦᑎᓯᒪᓗᑎᒃ 
ᓴᖅᑭᔮᓕᐊᓂᒃᑐᓂᒃ ᐊᒃᑐᐊᔾᔪᑎᐅᕙᒃᑐᓂᒃ.  ᐊᑕᐅᓯᖅ ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ ᐅᖃᓪᓚᓚᐅᖅᑐᖅ 
ᐊᔭᐅᖅᑐᐃᓚᐅᖅᑐᖅ ᐱᒻᒪᕆᐅᓂᖓᓄᑦ ᐊᓯᐅᔨᑦᑕᐃᓕᔭᕆᐊᖃᕐᓂᕐᒥᒃ ᐊᑐᕈᓐᓇᕐᓂᕐᒧᑦ ᖃᐅᔨᒪᔨᐅᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ, ᐱᖃᑕᐅᓪᓗᒋᑦ ᐆᒪᔪᓕᕆᔨᒃᑯᑦ ᐊᒻᒪᓗ ᐊᖓᔪᖅᑳᒡᒍᑏᑦ ᐃᖅᑲᓇᐃᔭᖅᑏᑦ.  ᓄᓇᕗᒥ ᐃᓄᐃᑦ 
ᐆᒪᔪᓕᕆᓂᕐᒧᑦ ᑎᑎᕋᕐᕕᖓ ᑕᐅᑐᒃᑕᐅᔪᖅ ᐊᒥᓱᓄᑦ ᐊᑐᖅᑕᐅᔪᓐᓇᕋᔭᕐᓂᖓᓄᑦ ᐃᓚᒋᔭᐅᖃᑕᐅᔪᓄᑦ, 
ᐱᖃᑕᐅᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ, ᐱᓕᕆᖃᑎᒌᖕᓂᕐᒥᒃ 
ᓴᖅᑭᑎᑦᑎᕝᕕᐅᔪᓐᓴᕐᓂᖏᓐᓄᑦ ᐃᑲᔪᖅᑑᑕᐅᓗᓂ ᐸᕐᓇᐃᖃᑎᒌᖕᓂᕐᒧᑦ ᐊᒻᒪᓗ ᒪᓕᒐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐊᖑᓇᓱᒃᑎᓄᑦ ᐃᑲᔫᑎᓄᑦ.                               

4.3. ᐃᑲᔫᑏᑦ ᐊᒃᑐᖅᓯᓂᕆᕙᒃᑕᖏᑦ ᑲᔪᓯᓂᖃᑦᑎᐊᕐᓂᕆᕙᒃᑕᖏᓪᓗ 

4.3.1 ᐃᑲᔫᑏᑦ ᐊᒃᑐᖅᓯᓂᕆᕙᒃᑕᖏᑦ ᐊᖑᓇᓱᒃᑎᓄᑦ  

ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᑦ 

ᐊᒥᓱᑦ ᓄᓇᕗᑦ ᒐᕙᒪᒃᑯᖏᑦᑕ ᑭᓯᐅᓂᔨᖏ ᐃᒃᐱᒍᓱᓚᐅᖅᑐᑦ ᐃᑲᔫᑏᑦ ᐱᐅᔪᒃᑯᑦ ᐊᒃᑐᖅᓯᓂᖃᖃᑦᑕᕐᓂᖏᓐᓄᑦ.  
ᐅᔾᔨᕐᓇᖅᑐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐊᔾᔨᒌᖏᑦᑑᑎᖃᖃᑦᑕᖅᑐᖅ ᖃᓄᖅ ᐃᑲᔫᑏᑦ ᐊᒃᓱᕉᑕᐅᔪᓂᒃ 
ᐊᒃᑐᖅᓯᓯᒪᖕᒪᖔᑕ, ᑭᓯᐊᓂ ᐃᓗᐃᑦᑐᒃᑯᑦ ᑐᑭᖃᖅᑐᓂᒃ ᐋᖅᑭᐅᒪᔪᓂᒃ ᐊᒃᑐᖅᓯᓂᖃᖅᓯᒪᔫᔭᖅᑐᑦ ᐊᖑᓇᓱᒃᑎᓄᑦ 
ᐊᖑᓇᓱᖕᓂᕐᒧᓪ.  ᐊᖑᓇᓱᒃᑎᓂᓪᓕ ᐃᓱᒪᒋᔭᐅᔪᒃᑯᑦ, ᐃᓚᐅᖃᑕᐅᓂᖃᓚᐅᖅᑐᑦ ᐊᐱᖅᓱᖅᑕᐅᔪᓄᑦ 
ᐊᖏᖃᑎᖃᓚᐅᖅᑐᑦ ᐊᖑᓇᓱᒃᑏᑦ ᖁᔭᓕᓂᖃᖃᑦᑕᕐᒪᑕ ᐊᒻᒪᓗ ᐱᕚᓪᓕᕐᓂᖃᖅᐸᒃᖢᑎᒃ ᐃᑲᔫᑎᒃᑯᑦ.  

ᐱᔾᔪᑕᐅᔪᑦ ᓇᓗᓇᐃᔭᖅᑕᐅᓚᐅᖅᑐᑦ ᑕᒪᐃᓐᓄᑦ ᐃᑲᔫᑎᓄᑦ ᑭᒡᒐᖅᑐᐃᔨᐅᔪᓄᑦ ᐊᒻᒪᓗ ᐃᓚᐅᖃᑕᐅᓂᖃᒪᐅᖅᑐᓄᑦ 
ᐊᐱᖅᓱᖅᑕᐅᔪᓄᑦ ᖃᓄᖅ ᐊᒃᑐᖅᓯᓂᖃᖃᑦᑕᕐᒪᖔᑕ ᐃᑲᔫᑏᑦ.                                  

 

ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᑕᐅᑐᒃᑕᐅᔪᑦ ᓴᓐᖏᔪᒃᑯᑦ ᐊᒃᑐᖅᓯᓂᖃᖃᑦᑕᕐᓂᖏᓐᓄᑦ 
ᐊᖑᓇᓱᒃᑎᓄᑦ, ᐃᑲᔫᑎᒃᓴᑦ ᑐᕌᓪᓚᑦᑖᖃᑦᑕᖅᑎᓪᓗᒋᑦ ᓄᓇᓕᖕᓄᑦ.  ᑕᒪᓐᓇ ᐃᑲᔫᑕᐅᔪᖅ ᑐᕌᖓᓂᖃᖃᑦᑕᕐᒪᑦ 
ᐊᖑᓇᓱᒃᑎᓄᑦ ᑮᓇᐅᔭᓕᐅᖏᓐᓂᖅᓴᓄᑦ, ᐊᒻᒪᓗ ᑮᓇᐅᔭᓕᕆᓂᒃᑯᑦ ᐃᑲᔪᖅᑑᑕᐅᓪᓗᓂ ᐃᖕᒥᓄᑦ ᓄᓇᒥ 
ᖃᓄᐃᓕᐅᕈᑕᐅᔪᒪᔪᓄᑦ.                                                          

ᕿᑎᕐᒥᐅᓂ ᑭᕙᓪᓕᕐᒥᓗ, ᐃᑲᔫᑎᓄᑦ ᐊᑐᐊᒐᑦ ᒪᓕᒃᑕᐅᑦᑎᐊᖅᐸᒃᑐᑦ, ᐃᑲᔪᖅᑐᖅᑕᐅᓪᓗᑎᒃ ᐊᖑᓇᓱᒃᑏᑦ 
ᓂᐅᕕᕐᓂᕐᒧᑦ ᐊᑭᑐᔫᑎᓂᒃ ᐅᕝᕙᓘᓐᓃᑦ ᓴᖅᑭᑎᑦᑎᓂᖃᖃᑦᑕᕐᒪᑕ ᐱᔭᐅᔭᕆᐊᓕᖕᓄᑦ ᐊᓯᖏᓐᓄᑦ ᐊᖑᓇᓱᖕᓂᕐᒧᑦ.              

ᕿᑭᖅᑕᓂ, ᑭᓯᐊᓂᓕ, CHAP-ᑯᑦ ᒪᓕᒐᖏᑦ ᒪᓕᒃᑕᐅᖏᓐᓇᕋᓗᐊᖅᖢᑎᒃ, ᐃᑲᔫᑎ ᐃᑲᔫᑕᐅᓂᖅᓴᐅᖃᑦᑕᖅᑐᖅ 
ᓄᓇᓕᕋᓛᓄᑦ; ᑕᐃᒪᐃᑎᓪᓗᒍ ᐃᑲᔫᑎᑦ ᑮᓇᐅᔭᖏᑦ ᑐᕌᖅᐸᒃᖢᑎᒃ ᖃᑉᓰᓐᓇᐅᓂᖅᓴᓄᑦ ᐃᓄᖕᓄᑦ.  ᕿᑎᕐᒥᐅᓂ 
ᑭᕙᓪᓕᕐᒥᓗ ᑮᓇᐅᔭᑦ, ᐱᖃᑖᒍᓪᓕ, ᐊᒥᓲᓂᖅᓴᓄᑦ ᐊᖑᓇᓱᒃᑎᓄᑦ ᑐᕌᖓᕙᒃᑐᖅ.  ᓄᓇᓕᕋᓛᑦ ᐱᒻᒪᕆᐅᔪᒃᑯᑦ 
ᐱᓕᕆᓂᖃᖅᐸᒃᑐᑦ ᓄᓇᕗᒥᐅᓄᑦ ᐃᓅᓯᖃᕈᓐᓇᖁᑉᓗᒋᑦ ᐃᓕᖅᑯᓯᑐᖃᑎᒍᑦ, ᐸᐸᑐᑦᑎᐊᖅᐸᒃᖢᑎᒡᓗ ᐊᓯᒥᓄᓪᓗ 
ᑐᓂᓯᕙᒃᖢᑎᒃ ᖃᐅᔨᒪᓂᕆᔭᕐᒥᓂᒃ ᐊᔪᖏᓐᓂᕆᔭᕐᒥᓂᒡᓗ ᐊᖑᓇᓱᖕᓂᒃᑯᑦ.  

ᒥᑭᔫᔪᖅ ᐃᓗᐃᑦᑐᒃᑯᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎ (CHAP) ᑮᓇᐅᔭᖅ ᑭᒡᓕᖃᖅᑎᑦᑎᕙᖕᒥᔪᖅ ᐃᑲᔫᑕᐅᔫᑉ 
ᐊᒃᑐᖅᓯᓂᕆᕙᒃᑕᖓᓄᑦ. 

ᓄᓇᓕᖕᓂ ᑲᑐᔾᔨᖃᑎᒌᖕᓂᒃᑯᑦ ᐊᖑᓇᓱᒋᐊᕐᓃᑦ (COH) ᐃᑲᔫᑎ ᑕᑯᔭᐅᓯᒪᔪᖅ ᑭᒡᓕᖃᖅᑐᒃᑯᑦ 
ᐊᒃᑐᖅᓯᓂᖃᖃᑦᑕᕐᓂᖓᓄᑦ ᐊᖑᓇᓱᒃᑎᓄᑦ, ᖃᑉᓰᓐᓇᑦ ᐊᖑᓇᓱᒃᑏᑦ ᐃᖅᑲᓴᐃᔭᖅᑎᑕᐅᖃᑦᑕᕐᒪᑕ ᐊᖑᓇᓱᒍᔾᔨᓪᓗᑎᒃ 
ᓄᓇᓕᖕᓂ.  ᐊᒃᑐᖅᓯᓂᖃᖅᐸᒃᑐᖅ ᐃᓄᖕᓂᒃ ᓄᓇᓕᖕᓂ ᐊᖑᓇᓱᒍᓐᓇᖏᑦᑐᓂᒃ, ᑕᐃᒪᐃᑦᑕᕆᐊᖃᕐᒪᑦ ᐃᑲᔫᑎᒃᑯᑦ. 

ᐊᒃᑐᖅᓯᓂᕆᕙᒃᑕᖓ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑎᐅᑉ ᐃᑲᔫᑎᐅᑉ ᑭᒡᓕᖃᖅᐸᒃᑐᖅ, ᒥᑭᔫᑎᓪᓗᒍ ᐊᒻᒪᓗ 
ᐅᖓᑖᓄᓗᐊᖑᖏᑦᑐᖅ ᑐᕌᖓᑎᑕᐅᑎᓪᓗᒍ.  ᐃᓱᒪᒋᔭᐅᓚᐅᖅᑐᖅ ᐃᑲᔫᑕᐅᖕᒪᑦ ᖃᑉᓰᓐᓇᕐᓄᑦ 
ᑐᒃᓯᕋᐅᑕᐅᔪᓐᓇᖅᖢᓂ ᐱᖁᑎᕐᔪᐊᑦ ᐊᖑᓇᓱᒃᑏᑦ ᐱᖁᑎᖏᑦ ᐊᓯᐅᔨᔭᐅᔭᕌᖓᑕ ᐱᔮᕆᓂᐅᖏᑦᑐᒃᑯᑦ ᓲᕐᓗ ᐊᐳᑎ 
ᓯᑐᓂᖃᖅᑎᓪᓗᒍ.  ᑭᓯᐊᓂᓕ, ᐅᖃᐅᓯᐅᖅᑲᐅᔪᑎᑐᑦ, ᐊᒥᓱᑦ ᐊᖑᓇᓱᒃᑏᑦ ᓂᕆᐅᖃᑦᑕᕐᒪᑕ ᐃᑲᔫᑎ 
ᑐᕌᖓᓂᖃᖁᑉᓗᒍ ᐊᖏᓂᖅᓴᒧᑦ ᐱᖁᑎᑦ ᐊᓯᐅᔨᔭᐅᑎᓪᓗᒋᑦ ᐱᓂᕐᓗᐊᕿᓂᑯᑦ, ᓲᕐᓗ ᖃᒧᑕᐅᔭᖅ ᐊᓯᐅᔨᔭᐅᒃᐸᑦ 
ᓯᑯᑦ ᓯᖁᑉᑎᕐᓂᖏᑦᑎᒍᑦ ᐃᒫᕐᓗᓂ.  ᐊᓯᔾᔩᕌᕐᔪᖃᑦᑕᕐᒪᑦ ᐊᖑᓇᓱᒃᑏᑦ ᓯᕗᓂᒃᓴᖏᓐᓄᑦ ᐊᖑᓇᓱᒍᓐᓇᖅᓯᓂᕐᒧᑦ  
ᐱᖁᑎᑦ ᐊᓯᐅᔨᔭᐅᓯᒪᒐᓗᐊᖅᐸᑕ ᐱᖅᑐᒥ ᐅᕝᕙᓘᓐᓃᑦ ᐱᕐᓗᐊᕿᓂᒃᑯᑦ.  ᑮᓇᐅᔭᖅ ᐊᑐᐃᓐᓇᐅᑎᑕᐅᕙᒃᑐᖅ 
ᑕᒪᑐᒨᓇ ᐃᑲᔫᑎᒃᑯᑦ ᐊᓯᐅᔨᓂᕐᒧᑦ ᐱᖁᑎᓂᒃ ᐱᔮᕆᓂᒃᑰᖏᑦᑐᖅ $4500-ᑐᐃᓐᓇᖅ, ᓇᓪᓕᐅᒃᑯᒫᒃᓴᖅ 
ᐊᓐᓇᐃᓯᒪᓪᓚᕆᒃᑐᖅ ᐊᑭᒋᕙᒃᑕᖏᓐᓂᒃ ᐱᖁᑎᕐᔪᐊᑦ ᐊᖑᓇᓱᒃᑎᓄᑦ.  ᑕᐃᒪᐃᑦᑑᑎᓪᓗᒍ, ᐊᒃᑐᖅᓯᓂᕆᕙᒃᑕᖓ 
ᐃᑲᔫᑕᐅᔫᑉ ᐊᖑᓇᓱᒃᑎᓄᑦ ᒥᑭᔫᓂᕋᖅᑕᐅᔪᖅ.  ᐊᔭᐅᖅᑐᕈᑕᐅᓪᓚᕆᒃᑐᖅ ᐃᓄᖕᓄᑦ ᐃᓚᒋᐊᖅᑕᐅᔪᓐᓇᖁᑉᓗᒋᑦ 
ᐆᒃᑐᕈᓐᓇᖅᑐᑦ ᑕᒪᑐᒧᖓ ᐃᑲᔫᑎᒧᑦ ᐊᒻᒪᓗ ᐃᓚᒋᐊᖅᑕᐅᖁᑉᓗᒍ ᓇᓪᓗᐅᒃᑯᒫᖅᑖᖑᕙᒃᑐᖅ. 

ᓄᓇᕗᑦ ᑐᓐᖓᕕᒃᑯᑦ ᐃᑲᔫᑎᖏᑦ 

ᑭᒡᒐᖅᑐᐃᔨᐅᔪᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐃᒃᐱᒍᓱᓚᐅᖅᑐᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ 
ᐱᐅᔪᒃᑯᑦ ᐊᒃᑐᖅᓯᓂᖃᖃᑦᑕᕐᒪᑕ ᐊᖑᓇᓱᒃᑎᓄᑦ, ᐊᒻᒪᓗ ᓴᖅᑭᑎᑦᑎᕙᓪᓕᐊᑦᑎᐊᖅᑑᔭᖅᖢᑎᒃ ᐊᒃᓱᕉᑕᐅᔪᓂᒃ 
ᐊᖑᓇᓱᒃᑎᓄᑦ ᐅᖃᐅᓯᐅᖅᑲᐅᔪᒃᑯᑦ, ᑭᓯᐊᓂᓕ ᐋᖅᑭᐅᒪᓪᓚᑦᑖᖏᑦᑐᒥᒃ ᐱᑕᖃᖏᒻᒪᑦ ᖃᐅᔨᓴᐃᓂᐊᕐᓗᓂ ᖃᓄᖅ 
ᐊᒃᑐᖅᓯᓂᖃᖃᑦᑕᕐᒪᖔᑦ ᐃᑲᔫᑎ.  ᐃᓚᐅᖃᑕᐅᓂᓖᑦ ᖃᐅᔨᒋᐊᕐᕕᐅᔪᓂᒃ ᐅᖃᖅᓯᒪᔪᑦ ᑕᒪᓐᓇ ᐃᑲᔫᑕᐅᔪᖅ 
ᓈᒻᒪᓪᓚᑦᑖᖏᑦᑐᒃᓴᐅᒐᓗᐊᖅᑎᓪᓗᒍ, ᐱᒻᒪᕆᐅᔪᒥᒃ, ᐱᕚᓪᓕᖅᑎᑦᑎᓯᒪᔪᖅ ᐊᖑᓇᓱᒃᑎᓄᑦ ᓄᓇᕗᒥ.  ᐃᑲᔫᑎ 
ᓴᖅᑭᑎᑦᕙᒃᑐᖅ ᐱᖁᑎᓂᒃ  ᑮᓇᐅᔭᓕᐅᖏᓐᓂᖅᓴᐅᔪᓄᑦ ᐊᖑᓇᓱᒃᑎᓄᑦ ᐱᔪᓐᓇᕋᔭᖏᑦᑐᒃᓴᐅᔪᓄᑦ ᐃᖕᒥᓂᒃ, 
ᐊᖑᓇᓱᒍᓐᓇᖅᑎᑦᑎᓪᓗᑎᒃ ᐊᒻᒪᓗ ᐃᓕᖅᑯᓯᑐᖃᑎᒍᑦ ᐃᓅᓇᓱᐊᕈᓐᓇᖅᖢᑎᒃ.  ᐃᓗᐃᑦᑐᒃᑯᑦ, ᐃᓚᐅᖃᑕᐅᓚᐅᖅᑐᑦ 
ᐊᐱᖅᓱᖅᑕᐅᔪᑦ ᑕᑯᔪᒪᔪᑦ ᑕᒪᑐᒥᖓ ᐃᑲᔫᑎᒥᒃ ᑲᔪᓯᔪᒥᒃ ᒫᓐᓇᐅᔪᖅ ᐋᖅᑭᐅᒪᓂᖓ ᒪᓕᒡᓗᒍ. 

ᐊᑭᑐᔫᑎᓄᑦ ᐱᖁᑎᑖᕈᑎᑦ, ᐊᒃᑐᖅᓯᓂᖃᕐᓂᖅᐹᖑᕙᒃᑐᖅ ᐊᖑᓇᓱᒃᑎᓄᑦ, ᐱᒻᒪᕆᐅᑎᑕᐅᔪᖅ ᐊᒃᑐᖅᓯᓂᖃᖃᑦᑕᕐᒪᑦ 
ᖁᑦᑎᖕᓂᖅᐹᒃᑯᑦ ᓯᕗᓪᓕᖅᐸᐅᑎᑕᐅᔪᒪᔪᒧᑦ ᐱᔭᐅᔭᕆᐊᓕᖕᓄᑦ ᐊᖑᓇᓱᒃᑎᓄᑦ. 

ᒥᑭᔪᓄᑦ ᐱᖁᑎᑖᕈᑎᑦ, ᑮᓇᐅᔭᖅᑖᒪᑐᒧᖓ ᐃᓕᔭᐅᕙᒃᑐᖅ ᒥᑭᓂᖅᓴᓪᓚᕆᐅᒐᓗᐊᖅᑎᓪᓗᒍ, ᐱᒻᒪᕆᐅᑎᑕᐅᔪᖅ 
ᐃᓚᓯᒋᐊᖅᓯᒪᕙᖕᒪᑦ ᐊᒃᑐᖅᓯᓂᕆᕙᒃᑕᖓᓄᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᕙᒃᑐᓄᑦ ᐅᖓᑖᒍᑦ 
ᒥᑭᔪᓂᒃ ᑮᓇᐅᔭᓕᐅᖅᑐᓄᑦ ᐊᒥᓱᒃᑲᓐᓂᕐᓄᑦ ᐊᖑᓇᓱᒃᑎᓄᑦ ᓄᓇᓕᖕᓂ  ᐱᔭᕆᐊᖃᓪᓚᑦᑖᖅᑐᓄᑦ, ᐊᒃᑐᐊᓂᓕᖕᓄᑦ 
ᐊᑦᑕᓇᖅᑐᒃᑰᖅᑕᐃᓕᒪᑎᑦᑎᓂᕐᒧᑦ ᐊᖑᓇᓱᒡᓗᓂ. 

ᐊᕐᓇᑦ ᐱᓕᕆᐊᒃᓴᖏᑦ ᐊᖑᓇᓱᖕᓂᒃᑯᑦ ᐃᑲᔫᑎ ᐅᔾᔨᕆᔭᐅᕙᒃᑐᖅ ᐱᒻᒪᕆᐅᓂᖓᓄᑦ ᐃᓚᓯᒋᐊᕐᓂᕐᒧᑦ 
ᐊᒃᑐᖅᓯᓂᖃᖃᑦᑕᕐᓂᖓᓄᑦ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᑦᑕ ᐱᓕᕆᐊᖏᓐᓄᑦ ᐅᖓᑖᒍᑦ 
ᐊᖑᓇᓱᒃᑏᑦ ᑲᒪᔨᐅᖃᑦᑕᖅᑐᓄᑦ ᐃᓚᐃᓐᓇᖓᓄᑦ ᐱᓕᕆᐊᓄᑦ ᐊᖑᓇᓱᒃᑏᐅᑎᓪᓗᒋᑦ ᐃᒡᓗᒥᐅᖃᑎᒌᑦ, 
ᓂᕿᓕᕆᓂᕐᒧᑦ ᒥᖅᑯᓕᕆᓂᕐᒧᓪᓗ, ᐊᓐᓄᕌᓕᐅᕐᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ, ᐊᓯᖏᓐᓄᓪᓗ.  ᑭᓯᐊᓂᓕ ᑕᒪᓐᓇ 
ᐃᑲᔫᑎ ᐊᑐᓕᖅᑎᖅᑕᐅᓵᓚᐅᖅᑐᖅ ᐊᑐᖅᑕᐅᑦᑎᐊᖅᓯᒪᓇᓂᓗ.  ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᑦ 
ᐱᕙᓪᓕᐊᔪᓐᓇᖁᑉᓗᒋᑦ ᖁᕐᕙᖅᑎᖅᑕᐅᔪᓐᓇᖁᑉᓗᒋᑦ ᐃᑲᔫᑎ ᐱᒻᒪᕆᐅᑎᑕᐅᖕᒥᔪᖅ ᐱᑕᖃᕆᐊᖃᖅᑎᓪᓗᒍ 
ᐃᓕᓐᓂᐊᖅᑎᑦᑎᔾᔪᑎᓂᒃ ᐊᒻᒪᓗ ᐊᖑᓇᓱᖕᓂᕐᒧᑦ ᖃᐅᔨᒪᓂᕆᔭᐅᔪᑦ ᑎᒍᔭᐅᕙᓪᓕᐊᔪᓐᓇᖁᑉᓗᒋᑦ ᓄᑕᖅᑲᑦᑎᓐᓄᑦ.  
ᑕᒪᓐᓇ ᐃᑲᔫᑎ ᐊᑐᓕᖅᑎᖅᑕᐅᓵᓚᐅᕐᒥᔪᖅ ᐊᒻᒪᓗ ᐊᑐᖅᑕᐅᑦᑎᐊᖅᓯᒪᓇᓂ. 

4.3.2 ᐃᑲᔫᑎᑦ ᐊᒃᑐᖅᓯᓂᕆᕙᒃᑕᖏᑦ ᐊᖑᓇᓱᖕᓂᕐᒧᑦ ᑮᓇᐅᔾᔭᒃᓴᕈᑎᓄᑦ 

ᐋᖅᑭᐅᒪᓪᓚᑦᑖᖅᑐᒃᑯᑦ ᖃᐅᔨᓴᐃᓂᖃᖅᓯᒪᓪᓚᑦᑖᖏᑦᑐᑦ ᓇᓗᓇᐃᔭᐃᓂᕐᒧᑦ ᐃᓗᐃᑦᑐᒃᑯᑦ ᖃᓄᖅ ᐊᖑᓇᓱᖕᓂᕐᒧᑦ 
ᐃᑲᔫᑎᑦ ᐊᒃᑐᖅᓯᓂᖃᖅᓯᒪᖕᒪᖔᑕ ᐊᖑᓇᓱᖕᓂᕐᒧᑦ ᑮᓇᐅᔭᓕᐅᕈᑕᐅᕙᒃᑐᓄᑦ. ᑕᒪᕐᒥᓗᒃᑖᖅᑲᔭᑦ ᑐᓴᖅᑎᑦᑎᔨᐅᔪᑦ 
ᓄᓇᕗᒃ ᒐᕙᒪᒃᑯᖏᓐᓂᒃ ᐃᓱᒪᔪᑦ ᐊᒃᑐᖅᓯᓂᖃᖃᑦᑕᕐᓂᖏᑦ ᐃᑲᔫᑏᑦ ᓄᓇᓕᖕᓃᓐᓂᖅᓴᐅᖃᑦᑕᕐᒪᑕ, ᐱᖃᑕᐅᓇᒋᑦ 
ᐃᑲᔫᑕᐅᕙᒃᑐᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᓄᑦ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ 
ᓄᓇᓕᖕᓂ. ᐊᑐᓂ ᐊᖑᓇᓱᒃᑏᑦ ᐊᒃᑐᖅᑕᐅᓂᖃᕈᓐᓇᖅᑐᑦ ᐱᐅᔪᒃᑯᑦ, ᑭᓯᐊᓂ ᑮᓇᐅᔭᖅᑖᖅᑎᑦᑎᓂᕐᒧᑦ 
ᑭᒡᓕᖃᕐᕕᐅᔪᑦ ᐱᕚᓪᓕᕈᑕᐅᓇᔭᖅᑐᓂᒃ ᒥᑭᓪᓕᑎᖅᑎᑦᑎᓯᒪᕙᖕᒪᑕ ᐃᑲᔫᑎᒃᑯᑦ ᐱᕚᓪᓕᕈᑕᐅᓇᔭᖅᑐᓄᑦ 
ᐊᖑᓇᓱᖕᓂᒃᑯᑦ ᑮᓇᐅᔾᔭᒃᓴᕈᑕᐅᓇᔭᖅᑐᓄᑦ. 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐊᑭᑐᔫᑎᓄᑦ ᐃᑲᔫᑎᖓ ᐊᖏᓂᖅᓴᒥᒃ ᑮᓇᐅᔭᖃᖅᐸᒃᑐᖅ 
ᒐᕙᒪᒃᑯᓐᓂᐅᖓᓂ ᓄᓇᕗᒥ ᐃᑲᔫᓯᐊᖅᑖᖑᕙᒃᑐᓂ (ᐱᖃᑕᐅᓇᒍ ᓴᓇᔪᑦ ᐋᓐᓂᖅᑐᖃᖅᑎᓪᓗᒋᑦ ᑲᑎᒪᔨᖏᑦᑕ 
ᐱᓕᕆᐊᕆᔭᕆᐊᖃᖅᑕᖏᑦ ᐊᓯᔾᔨᑲᑕᒍᓐᓇᖃᑦᑕᕐᒪᑕ ᐅᑭᐅᓂ ᖄᖏᖅᐸᓪᓕᐊᔪᓂᒃ), ᐊᒻᒪᓗ ᑐᕌᖓᓂᖅᓴᐅᓪᓗᓂ 
ᐃᑲᔫᑕᐅᖁᑉᓗᒍ ᑮᓇᐅᔭᓕᐅᖏᓐᓂᖅᓴᓄᑦ ᐊᖑᓇᓱᒃᑎᓄᑦ, ᓂᕿᒃᓴᖅᓯᐅᖅᑎᐅᒐᔪᒃᑐᓄᑦ ᐊᖑᓇᓱᖕᓂᒃᑯᑦ.  
ᑐᑭᓯᓇᖅᑑᔭᖅᑐᖅ ᐃᓚᓯᒋᐊᕐᓂᖅ ᐊᖑᓇᓱᒍᓐᓇᖅᑐᓂᒃ ᐊᖑᓇᓱᒃᑎᑦᑎᒃᑲᓐᓂᕐᓇᖅᑐᖅ ᐱᕚᓪᓕᕈᑕᐅᓗᓂᓗ 
ᐊᖏᓂᖅᓴᒃᑯᑦ ᐊᖑᓇᓱᖕᓂᕐᒧᑦ ᑮᓇᐅᔾᔭᒃᓴᕈᑎᒃᑯᑦ.  ᑮᓇᐅᔭᑦ ᐊᑐᐃᓐᓇᐅᑎᑕᐅᕙᒃᑐᑦ ᐊᕐᕋᒍᑕᒫᑦ ᐊᓯᖏᓐᓄᑦ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᓄᓇᕗᒥ ᐃᓗᓕᕆᔭᖏᑦ ᒥᑭᓂᖅᓴᐅᔪᑦ ᐊᒻᒪᓗ ᐊᒃᑐᖅᓯᓂᕆᕙᒃᑕᖏᑦ 

ᑐᕌᖓᓂᖅᓴᐅᓪᓗᑎᒃ ᑭᒃᑯᓐᓄᑦ ᓇᓗᓇᐃᔭᖅᑕᐅᓯᒪᔪᓄᑦ.  ᐊᑐᓂ ᐃᓚᐅᖃᑕᐅᓂᓖᑦ ᑖᑉᑯᓇᓂ ᐃᑲᔫᑎᓂ, ᐊᕐᓇᑦ 
ᐃᓚᐅᖃᑕᐅᔪᑦ ᒥᖅᓱᕐᓂᒃᑯᑦ ᐅᕝᕙᓘᓐᓃᑦ ᐃᓐᓇᑦ ᐃᓕᓐᓂᐊᖅᑎᑦᑎᔪᑦ ᒪᒃᑯᒃᑐᓂᒃ ᐃᓕᖅᑯᓯᑐᖃᑎᒍᑦ 
ᐊᔪᖏᓐᓂᕆᔭᒥᓂᒃ, ᐱᕚᓪᓕᕐᓂᖃᖅᐸᒃᑐᑦ ᐊᖏᔪᒃᑯᑦ ᐃᖕᒥᒃᑯᑦ., ᐊᒻᒪᓗ ᐃᑲᔪᕐᓂᖃᖅᐸᒃᖢᑎᒃ ᐊᖑᓇᓱᖕᓂᕐᒧᑦ 
ᑮᓇᐅᔾᔭᒃᓴᕈᑎᓄᑦ ᐱᒻᒪᕆᐅᔪᓂᒃ ᐊᖑᓇᓱᕐᓂᕐᒧᑦ ᐊᒃᑐᐊᓂᓕᖕᓂᒃ ᐊᔪᖏᓐᓂᕆᔭᐅᔪᓂᒃ ᖃᐅᔨᒪᓂᕆᕙᐅᒧᓂᒃ 
ᐸᐸᑐᖅᑎᑦᑎᓪᓗᑎᒃ ᐱᕙᓪᓕᐊᑎᑦᑎᓪᓗᑎᒡᓗ. 

ᑕᒪᓐᓇ ᖃᐅᔨᓴᕈᑕᐅᒃᑲᓐᓂᕆᐊᖃᕐᓂᐊᖅᑐᒃᓴᐅᒐᓗᐊᖅᑎᓪᓗᒍ ᓇᓗᓇᐃᖅᓯᑦᑎᐊᕈᒪᓂᕐᒧᑦ ᐊᒃᑐᖅᓯᓂᕆᕙᒃᑕᖏᓐᓂᒃ 
ᑕᒪᒃᑯᓄᖓ ᐃᑲᔫᑎᒃᑯᑦ  ᓂᕿᒃᓴᖅᓯᐅᖃᑦᑕᕐᓂᒃᑯᑦ ᓄᓇᕗᒥ ᓄᓇᓕᖕᓂ, ᑐᑭᓯᓇᓚᐅᖅᑐᖅ ᐊᒥᓱᑦ ᑐᓴᖅᑎᑦᑎᔨᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᓗ ᐊᖑᓇᓱᖕᓂᕐᒧᑦ ᐃᑲᔫᓯᐊᖅᑖᖅᑎᑦᑎᓂᒃᑯᑦ ᐃᑲᔪᖅᓯᒪᖕᒪᑕ  
ᐊᑑᑎᖃᑦᑐᐊᖅᑐᒃᑯᑦ ᐊᖑᓇᓱᖕᓂᕐᒧᑦ ᐃᓄᐃᑦ ᓂᕿᖏᓐᓂᒃ ᓂᕆᑎᑦᑎᔪᓐᓇᕈᒪᓪᓗᑎᒃ ᓄᓇᕗᒥᐅᑕᓂᒃ. 

4.3.3 ᐃᑲᔫᑏᑦ ᐱᕚᓪᓕᕈᑕᐅᕙᖕᓂᖏᑦ ᖃᐅᔨᓴᖅᑕᐅᓂᕆᕙᒃᑕᖏᓪᓗ 

ᐃᑲᔫᑏᑦ ᖃᓄᖅ ᐊᒃᑐᖅᓯᓂᖃᑦᑕᕐᓂᖏᑦ ᖃᐅᔨᓴᖅᑕᐅᔪᓐᓇᕋᓗᐊᖅᑎᓪᓗᒋᑦ ᐊᒃᑐᖅᓯᓂᖃᕐᓂᖏᓐᓄᑦ ᐊᖑᓇᓱᒃᑎᓂᒃ, 
ᓇᓗᓇᐃᔭᐃᓂᖅ ᖃᓄᓪᓚᑦᑖᖅ ᐃᑲᔫᑏᑦ ᑲᔪᓯᓂᖃᑦᑎᐊᖅᓯᒪᖕᒪᖔᑕ ᑐᑭᖃᑦᑎᐊᖅᑐᒃᑯᑦ ᐊᒃᑐᐊᓂᖃᑦᑎᐊᕆᐊᓕᒃ 
ᑐᕌᒐᕆᔭᓄᑦ ᖃᓄᐃᓕᐅᕈᑕᐅᔪᒪᔪᓄᓪᓗ ᐅᖃᐅᓯᐅᓯᒪᔪᑦ ᑐᑭᓕᐊᖑᓯᒪᔪᑦ ᐃᑲᔫᑎᒧᑦ ᒪᓕᒡᓗᒋᑦ.  

ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖑᓇᓱᒃᑎᓄᑦ ᐃᑲᔫᓯᐊᖏᑦ ᐋᓯᖅᑭᐅᒪᑦᑎᐊᖅᑐᒃᑯᑦ 
ᖃᐅᔨᓴᖅᑕᐅᓯᒪᔪᑦ ᐊᑕᐅᓰᖅᖢᑎᒃ: ᓄᓇᕗᑦ ᑐᓐᖓᕕᒃᑯᑦ 1998-ᒥ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 2000-ᒥ.  
ᖃᐅᔨᔭᐅᓯᒪᔪᑦ ᓴᖅᑭᓯᒪᔪᓪᓗ ᖃᐅᔨᓴᕈᑎᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᑎᑎᕋᖅᓯᒪᖅᑲᐅᔪᑦ.  ᑖᑉᑯᐊ ᖃᐅᔨᓴᕈᑏᑦ 
ᐱᓕᕆᐊᖑᓚᐅᖅᑎᓪᓗᒋᑦ, ᐅᖃᖅᓯᒪᔪᖃᖏᑦᑐᖅ ᓇᓕᐊᑐᐃᓐᓇᖅ ᓇᓗᓇᐃᔭᐃᓯᒪᖕᒪᖔᑕ ᓱᓇᑦ ᐃᑲᔫᑎᒃᑯᑦ 
ᑲᔪᓯᑎᑕᐅᑦᑎᐊᕈᒪᖕᒪᖔᑕ, ᓇᓗᓇᐃᔭᐃᓂᕐᒧᑦ ᐆᒃᑐᕋᐅᑎᒃᑯᑦ ᓴᖅᑭᑎᑕᐅᔭᕆᐊᓕᖕᓂᒃ ᐃᑲᔫᑎᒃᑯᑦ, ᐅᕝᕙᓘᓐᓃᑦ 
ᖃᐅᔨᓴᐃᓂᖅ ᓇᓗᓇᐃᔭᐃᓂᐊᕐᓗᓂ ᖃᓄᖅ ᐃᑲᔫᑎᖏᑦ ᐊᒃᑐᖅᓯᓂᖃᖅᓯᒪᖕᒪᖔᑕ 
(ᐊᒃᑐᖅᓯᓂᖃᖅᓯᒪᖏᒻᒪᖔᑕᓘᓐᓃᑦ).  

ᓴᖅᑭᓯᒪᔪᖅ ᐃᑲᔫᑎᓄᑦ ᑲᒪᔩᑦ ᐃᖅᑲᓇᐃᔭᖅᑏᑦ, ᒪᓕᒐᓕᐅᖅᑏᑦ ᐊᒻᒪᓗ ᐊᑎᓕᐅᖅᑕᐅᖃᑕᐅᓯᒪᔪᑦ ᐅᖃᕈᓐᓇᖏᒻᒪᑕ 
ᓇᓗᖏᑦᑎᐊᕐᓗᑎᒃ ᓱᓇᑦ ᐊᒃᑐᖅᓯᒍᑕᐅᖃᑦᑕᕐᒪᖔᑕ ᐊᖏᔪᓂᒃ ᐱᕈᖅᑎᑦᑎᓇᓱᖕᓂᒃᑯᑦ ᐃᓄᐃᑦ ᑮᓇᐅᔭᖁᑎᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑦᑎᒍᑦ ᐅᕝᕙᓘᓐᓃᑦ ᓄᓇᕗᒥ ᐊᖑᓇᓱᒃᑏᑦ ᑮᓇᐅᔭᓕᐊᖏᓐᓄᑦ ᐃᑲᔫᑎᓄᑦ ᐸᐸᑦᑎᔨᒃᑯᑦ 
ᑮᓇᐅᔭᑎᒍᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓂᒃ.  ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᓐᓂᖔᖅᑐᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ ᐃᓕᑕᖅᓯᓯᒪᔪᑦ ᐃᑲᔫᑎᓂᒃ ᖃᐅᔨᓴᐃᓂᖅ ᑐᕌᖓᓗᐊᖅᐸᖕᒪᑦ ᑭᐅᓯᓇᓱᖕᓂᕐᒧᑦ 
ᐅᓐᓂᕐᓘᑕᐅᔪᓂᒃ, ᐊᒻᒪᓗ ᕿᒥᕐᕈᓂᕐᒧᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᑐᓂᕐᕈᑎᒃᑯᑦ ᐊᖏᕈᑎᓕᐊᒃᑯᑦ 
ᑲᒪᒋᔭᐅᔭᕆᐊᖃᖃᑦᑕᖅᑐᒃᑯᑦ.  ᐅᓂᒃᑳᓕᐅᖃᒃᑕᖏᑦᑐᑦ ᓇᖕᒥᓂᖃᖃᑕᐅᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ; ᓄᓇᕗᑦ 
ᑐᓐᖓᕕᒃᑯᑦ ᑐᓂᓯᕙᒃᑐᑦ ᐃᑲᔫᑎᓄᑦ ᐊᑭᓕᐅᑎᓂᒃ ᐊᕐᕋᒍᑕᒫᑦ ᐅᓂᒃᑳᓕᐅᕈᑎᒥᓂᒃ. 

ᑕᒪᕐᒥᒃ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ ᐸᐸᑦᑎᕙᒃᑐᑦ ᓯᕕᑐᔪᓂᒃ ᐅᓂᒃᑳᓕᐊᓂᒃ ᐃᑲᔫᑎᓄᑦ 
ᑮᓇᐅᔭᓕᕆᔾᔪᑎᓄᑦ ᐊᒻᒪᓗ ᑮᓇᐅᔭᑦ ᐊᑐᖅᑕᐅᓯᒪᔪᑦ ᓇᓗᓇᐃᔭᐅᑎᖏᓐᓂᒃ.  ᑕᐃᒪᐃᑎᓪᓗᒋᑦ, ᑐᑭᓯᒋᐊᕈᑎᒃᓴᑦ 
ᐊᑐᐃᓐᓇᐅᔪᑦ ᑕᒪᑐᒧᖓ ᖃᐅᔨᓴᕈᑎᒧᑦ ᐱᔾᔪᑎᖃᓚᐅᖅᑐᑦ ᑮᓇᐅᔭᓄᑦ ᐊᒻᒪᓗ ᑮᓇᐅᔭᓄᑦ ᐃᑲᔫᑎᓄᑦ 
ᑐᓂᕐᕈᑕᐅᓯᒪᔪᓄᑦ.  ᑭᓯᐊᓂᓕ, ᐊᑐᐃᓐᓇᐅᔪᖃᓗᐊᓚᐅᖏᑦᑐᖅ ᑐᑭᓯᒋᐊᕈᑎᒃᓴᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ 
ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐃᓚᐅᖃᑕᐅᓂᐅᖃᑦᑕᖅᓯᒪᔪᓄᑦ, ᑐᒃᓯᕋᐅᑎᓂᒃ ᑕᑕᑎᕆᕙᒃᑐᑦ 
ᖃᑉᓯᐅᓂᖏᓐᓄᑦ ᖃᑉᓯᓪᓗ ᐊᖏᖅᑕᐅᓯᒪᓂᖏᓐᓄᑦ, ᐅᕝᕙᓘᓐᓃᑦ ᐊᓯᖏᑦ ᐆᒃᑐᕋᐅᑏᑦ ᑲᔪᓯᓂᖃᑦᑎᐊᖅᓯᒪᔪᓄᑦ 
ᐱᐊᓂᒃᑕᐅᑦᑎᐊᕈᓐᓇᖁᑉᓗᒋᑦ ᐃᑲᔫᑎᓄᑦ ᑐᕌᒐᕆᔭᐅᔪᑦ ᐊᒻᒪᓗ ᐱᓕᕆᐊᖑᔪᒪᔪᑦ.  ᐅᓇ ᐅᖃᕋᓱᖏᑦᑐᖅ ᐃᑲᔫᑏᑦ 
ᑲᔪᓯᓂᖃᑦᑎᐊᖅᓯᒪᖏᓐᓂᖏᓐᓄᑦ ᐅᕝᕙᓘᓐᓃᑦ ᑲᔪᓯᓂᖃᑦᑎᐊᓚᐅᖏᓐᓂᖏᓐᓄᓪᓘᓐᓃᑦ; ᑐᑭᓯᒋᐊᕈᑎᒃᓴᑦ 
ᐊᑐᐃᓐᓇᐅᑎᑕᐅᑎᓪᓗᒋᑦ ᖃᐅᔨᓴᖅᑎᓄᑦ, ᑭᓯᐊᓂᓕ, ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᓪᓘᓐᓃᑦ ᐅᕝᕙᓘᓐᓃᑦ 
ᖃᐅᔨᓴᐃᔪᑦ ᑐᑭᓯᒋᐊᕈᑎᒃᓴᓂᒃ ᐱᓯᒪᖏᑦᑐᑦ ᓇᓗᓇᑦᑎᐊᖅᓯᒪᔪᓂᒃ ᓴᖅᑭᑎᑦᑎᔪᒪᓂᕐᒧᑦ ᑲᔪᓯᓂᖃᑦᑎᐊᖅᓯᒪᖕᒪᖔᑕ. 

ᑕᐃᒪᐃᑦᑐᕐᓚᖕᒥᒃ ᓇᓗᓇᐃᖅᓯᔪᖃᓚᐅᖅᑐᖅ 2000-ᒥ ᓄᓇᕗᑦ ᒐᕙᒪᒃᑯᑦ ᐃᑲᔫᑎᖏᑦ ᕿᒥᕐᕈᔭᐅᓂᖃᖅᑎᓪᓗᒋᑦ 
ᓇᓗᓇᐃᔭᐃᓂᐊᕐᓗᓂ ᑲᔪᓯᓂᖃᑦᑎᐊᖅᓯᒪᖕᒪᖔᑕ.  ᐅᓂᒃᑳᓕᐊᖅ ᕿᒥᕐᕈᓂᕐᒧᑦ ᐃᑲᔫᑎᓂᒃ ᐃᒪᓐᓇ 
ᐅᖃᖅᓯᒪᓚᐅᖅᑐᖅ:                   

• ᐃᑲᔫᑏᑦ ᖃᐅᔨᓴᖅᑕᐅᔪᑦ ᐃᓗᓕᖃᑦᑎᐊᖅᖢᑎᒃ ᖃᓄᐃᓕᐅᕈᑕᐅᔪᒪᔪᓂᒃ ᒪᓕᑦᑎᐊᕋᔭᖅᑐᒥᒃ ᐆᒃᑐᕋᐃᓂᕐᒧᑦ; 

• ᑎᑎᕋᖅᓯᒪᔪᑦ ᑲᑎᑕᐅᔪᑦ ᐋᖅᑭᐅᒪᑦᑎᐊᖅᖢᑎᒃ ᐆᒃᑑᑕᐅᔪᓐᓇᕐᓂᖏᓐᓄᑦ ᒫᓐᓇᐅᔪᒧᑦ ᐊᑭᓕᐅᑎᓄᑦ 
ᐃᑲᔫᑎᒃᑯᑦ, ᑭᓯᐊᓂ ᓈᒻᒪᖏᑦᑐᑦ ᐊᐅᓚᑦᑎᔾᔪᑎᒋᓗᒋᑦ ᒫᓐᓇᐅᔪᖅ ᖃᐅᔨᓴᕈᑎᒃᓴᓄᑦ ᐃᑲᔫᑎᓄᑦ 
ᐊᑑᑎᖃᕐᒪᖔᑕ ᐅᕝᕙᓘᓐᓃᑦ ᐋᖅᑭᐅᒪᓂᖃᕐᒪᖔᑕ. 

ᑕᒪᒃᑯᐊ ᖃᐅᔨᔭᐅᓯᒪᔪᑦ ᐋᖅᑭᐅᒪᑦᑎᐊᖏᓐᓇᖅᑐᑦ ᐅᑉᓗᒥᒧᑦ.     

1998-ᒥ ᖃᐅᔨᓴᐃᓂᖃᓚᐅᖅᑎᓪᓗᒋᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓂᒃ ᐅᖃᖅᓯᒪᓚᐅᖅᑐᖅ 
ᐱᒻᒪᕆᐅᓂᖓᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᔭᕆᐊᖃᕐᓂᖏᓐᓄᑦ ᖃᐅᔨᓴᕈᑎᒃᓴᓂᒃ 
ᐊᑐᖅᑕᐅᖃᑦᑕᕋᔭᖅᑐᓂᒃ ᖃᐅᔨᓴᐃᓂᕐᒧᑦ ᐃᑲᔫᑎᓂᒃ.  ᐅᖃᖅᓯᒪᓪᓗᓂ ᐃᒪᓐᓇ: 

• ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᓴᖅᑭᑎᑦᑎᖁᑉᓗᒋᑦ ᐱᔭᕆᐊᑐᖏᑦᑐᒥᒃ ᖃᐅᔨᒋᐊᕈᑎᒥᒃ 
ᐊᑐᖅᑕᐅᔪᓐᓇᕋᔭᖅᑐᒥᒃ ᖃᐅᔨᓴᐃᓂᕐᒧᑦ ᐊᑐᖃᑦᑕᖅᑐᓂᒃ ᐊᒻᒪᓗ ᐱᕚᓪᓕᕈᑕᐅᕙᒃᑐᓂᒃ ᐱᖁᑎᒃᑯᑦ 
ᐃᑲᔫᑎᒃᑯᑦ ᐃᑲᔫᓯᐊᖅᑖᖑᔪᓄᑦ ᐱᓕᕆᐊᖑᖃᑦᑕᕐᓗᑎᒃ ᐅᖃᖃᑎᒋᔭᐅᖃᑦᑕᕐᓗᑎᒡᓘᓐᓃᑦ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐱᖁᑎᑖᓚᐅᖅᑐᑦ ᐊᑕᐅᓯᖅ ᐅᑭᐅᖅ ᐱᐊᓂᒃᑳᖓᑦ, ᐊᒻᒪᓗ 
ᓇᓗᓇᐃᔭᐅᑎᑦ ᐊᖑᓇᓱᖕᓃᑦ, ᐱᑕᖅᓯᓃᑦ, ᓂᕿᓂᒃ ᑐᓂᐅᖅᑲᐃᖃᑦᑕᕐᓂᖏᑦ ᐃᓚᒥᓄᑦ ᐃᓅᖃᑎᒥᓄᑦ, 
ᐊᒻᒪᓗ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᖃᐅᔨᓴᐃᓂᖃᖃᑦᑕᕐᓗᑎᒃ ᐊᕐᕌᒍᑕᒫᑦ 
ᐅᕝᕙᓘᓐᓃᑦ ᒪᕐᕈᐃᕐᓗᑎᒃ ᐅᑭᐅᑉ ᐃᓗᐊᓂ ᐱᖁᑎᑖᖅᑐᓄᑦ  ᓇᓗᓇᐃᔭᐃᓗᑎᒃ ᖃᓄᖅ ᐃᑲᔫᑕᐅᔪᖅ 
ᐊᒃᑐᖅᓯᓂᖃᖅᓯᒪᖕᒪᖔᑦ ᐃᖕᒥᓄᑦ.  

• ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᓴᖅᑭᑎᑦᑎᓗᑎᒃ ᓯᕕᑐᔪᒥᒃ ᖃᕆᑕᐅᔭᒃᑯᑦ 
ᐊᑐᖅᑕᐅᖃᑦᑕᕋᔭᖅᑐᒥᒃ ᑐᑭᓯᒋᐊᕈᑎᒃᓴᑦ ᐃᓕᐅᖅᑲᖅᑕᐅᔪᓐᓇᖁᑉᓗᒋᑦ ᑐᒃᓯᖃᐅᑎᓂᖔᖅᑐᑦ ᑕᑕᑎᕈᑎᓂᒃ 
ᖃᐅᔨᓴᕈᑎᒃᓴᐅᓗᑎᒃ ᖃᓄᖅ ᐃᑲᔫᑎᑦ ᐊᒃᑐᖅᓯᓂᖃᖅᓯᒪᖕᒪᖔᑕ ᐃᑲᔫᓯᐊᖅᑖᖅᐸᒃᑐᓄᑦ ᐊᕕᒃᑐᖅᓯᒪᓗᒋᑦ 
ᐊᐱᖅᓱᖅᑕᐅᓇᔭᖅᑐᑦ.4 

ᖃᐅᔨᓴᕈᑎᓕᐊᖑᖁᔭᐅᔪᖅ ᑕᑯᒋᐊᖅᕈᑎᓕᐊᖑᖁᔭᐅᔪᖅ ᓴᖅᑭᑎᑕᐅᓯᒪᖏᑦᑐᖅ ᓱᓕ. ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ 
ᑲᑎᑦᑎᕝᕕᒃᓴᒥᒃ ᓴᖅᑭᑎᑦᑎᓯᒪᔪᑦ ᑭᓯᐊᓂ ᒫᓐᓇᐅᔪᖅ ᐊᐅᓪᓛᖏᑦᑐᖅ.  

ᒪᕐᕉᓕᖓᔫᖕᒪᑦ ᖃᐅᔨᓴᐃᓂᖅ ᓴᖅᑭᑎᑕᐅᓯᒪᔭᕆᐊᓕᒃ: 

1. ᐃᑲᔫᑎᓂᒃ  ᐊᑐᖅᐸᒃᑐᓄᑦ ᑎᑎᖅᑲᖁᑎᒋᔭᐅᔪᑦ ᐃᓕᐅᖅᑲᖅᑕᐅᖏᓐᓇᖃᑦᑕᕋᔭᕐᒪᑕ ᐊᕐᕋᒍᑕᒫᑦ ᑕᒪᐃᓐᓄᑦ 
ᐃᑲᔫᑎᓄᑦ ᐅᖃᖃᑎᒌᒍᑕᐅᔪᓄᑦ. ᐃᓚᖏᓐᓄᑦ ᐃᑲᔫᑎᓄᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐊᑐᐃᓐᓇᐅᔪᑦ, 
ᐊᓯᖏᓐᓄᓪᓕ ᑲᑎᖅᓱᖅᑕᐅᖏᑦᑐᑦ, ᐅᕝᕙᓘᓐᓃᑦ ᑲᑎᑕᐅᔪᓐᓇᓚᐅᖏᑦᑐᑦ ᕿᒥᕐᕈᓂᑦᑎᓐᓄᑦ. 

2. ᑐᒡᓕᖓ ᖃᐅᔨᓴᕈᑕᐅᓇᔭᖅᑐᖅ ᑕᐃᔭᐅᒐᔪᒃᑐᖅ ᓴᖅᑭᑉᐸᓪᓕᐊᔪᑦ ᖃᐅᔨᔭᐅᕙᓪᓕᐊᓂᖏᓐᓄᑦ 
ᖃᐅᔨᓴᐃᓂᕐᒧᑦ ᐊᒻᒪᓗ ᑭᐅᓯᔭᕆᐊᖃᖃᑦᑕᕐᓂᖏᓐᓄᑦ ᐋᖅᑭᐅᒪᓂᖓᓄᑦ, ᐅᕝᕙᓘᓐᓃᑦ RMAF-ᒥᒃ 
ᖃᑉᓗᓈᑎᑐᑦ ᑎᑎᖅᓯᒪᓂᖏᑦ ᒪᓕᒃᖢᒋᑦ. ᑕᒪᓐᓇ ᐸᕐᓇᐃᓂᐅᔪᖅ ᓇᓗᓇᐃᔭᐃᔾᔪᑕᐅᔭᕆᐊᓕᒃ 
ᐋᖅᑭᐅᒪᔪᒃᑯᑦ ᑐᕌᒐᕆᔭᐅᔪᓂᒃ, ᖃᓄᐃᓕᐅᕈᑕᐅᔪᒪᔪᓂᒃ ᐊᒻᒪᓗ ᐱᓕᕆᐊᖑᔪᒃᑯᑦ ᐃᑲᔫᑎᒃᑯᑦ ᐊᒻᒪᓗ 
ᑲᑎᑉᐸᓪᓕᐊᓗᒋᑦ ᑕᒪᒃᑯᐊ ᖃᓄᓕᐅᕈᑕᐅᔪᑦ, ᐆᒃᑑᑕᐅᔪᓐᓇᖅᑐᑦ ᓴᖅᑭᑉᐸᓪᓕᐊᔪᑦ ᐊᒻᒪᓗ ᐊᒃᑐᖅᓯᓂᐅᔪᑦ.  
ᑕᒪᓐᓇ ᐱᕕᒃᓴᖃᖅᑎᑦᑎᓕᕋᔭᖅᑐᖅ ᑮᓇᐅᔭᖅᑖᖅᑎᑦᑎᕙᒃᑐᓄᑦ, ᐃᑲᔫᑎᓄᑦ ᐊᑐᖅᐸᒃᑐᓄᑦ, ᐃᑲᔫᑎᓄᑦ 
ᐸᕐᓇᐃᔨᓄᑦ ᐊᒻᒪᓗ ᓴᖅᑭᑎᑦᑎᔨᐅᔪᓄᑦ ᓴᖅᑭᑎᑦᑎᔪᓐᓇᖁᑉᓗᒋᑦ ᑐᑭᓯᓇᑦᑎᐊᖅᑐᓂᒃ, ᓯᕕᑐᔪᓂᒃ 
ᖃᐅᔨᓴᕈᑎᓂᒃ ᓇᓗᓇᐃᔭᐃᓯᒪᔪᓂᒃ ᐱᓕᕆᐊᖑᓯᒪᔪᓄᑦ ᐊᒻᒪᓗ ᓇᓗᓇᐃᔭᐅᑎᓄᑦ ᑲᔪᓯᑦᑎᐊᖅᑐᓂᒃ. 
ᑕᒪᓐᓇ ᐱᕕᒃᓴᖃᖅᑎᑕᐅᕙᒃᑐᖅ ᖃᐅᔨᓴᖅᑎᓄᑦ ᐊᒻᒪᓗ ᐊᓯᖏᓐᓄᑦ ᓇᖕᒥᓂᖃᖃᑕᐅᔪᓄᑦ 

                                            
4 Qikiqtaaluk Corporation and Consilium. Ibid. 

ᑐᓴᖅᑎᑦᑎᔪᓐᓇᖁᑉᓗᒋᑦ ᖃᓄᐃᓕᐅᕈᑕᐅᔪᓂᒃ ᐊᒃᑐᖅᓯᓂᖃᖅᑐᓂᒡᓗ ᐃᑲᔫᑎᒃᑯᑦ ᑐᕌᒐᕆᓚᐅᖅᑕᖏᓐᓄᑦ 
ᖃᓄᐃᓕᐅᕈᑕᐅᔪᒪᔪᓄᓪᓗ.  ᑕᐃᒪᓐᓇ ᐋᖅᑭᐅᒪᑎᑦᑎᓂᖅ ᐊᑐᖅᑕᐅᖃᑦᑕᕋᔭᖅᑐᒥᒃ ᐱᒻᒪᕆᐊᓗᒃ 
ᖃᐅᔨᓴᐃᑦᑎᐊᖃᑦᑕᕈᒪᓂᕐᒧᑦ ᐊᒃᑐᖅᓯᓂᐅᔪᓂᒃ ᐊᒻᒪᓗ ᑲᔪᓯᓂᖃᑦᑎᐊᖅᑐᓂᒃ. 

4.4. ᐃᑲᔫᑎᒃᑯᑦ ᐊᑐᖅᑕᐅᔪᓐᓇᖅᑐᑦ 

4.4.1 ᓈᒻᒫᓂᖃᑦᑕᕐᒪᖔᑕ ᑮᓇᐅᔭᖅᑖᕈᑕᐅᕙᒃᑐᑦ 

ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᑦ ᑕᒪᐃᓐᓄᖅᑲᔭᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖑᓇᓱᒃᑎᓄᑦ ᐃᑳᑎᖏᓐᓄᑦ ᓴᖅᑭᑎᑕᐅᓚᐅᖅᓯᒪᔪᑦ 
ᑕᐃᑉᓱᒪᓂᑐᖃᖅ, ᐊᒻᒪᓗ ᓇᓗᓇᐃᔭᖅᑕᐅᖏᓐᓇᖅᐸᒃᖢᑎᒃ ᐅᑭᐅᑕᒫᑦ ᐆᒃᑑᑎᖃᖅᖢᑎᒃ ᐊᒻᒪᓗ 
ᐊᑐᐃᓐᓇᐅᔪᖃᕐᒪᖔᑦ ᐊᑐᖅᑕᐅᔪᓐᓇᖅᑐᓂᒃ ᐱᔾᔪᑎᖃᖅᖢᑎᒃ, ᒪᓕᖏᖔᖅᖢᑎᒃ ᐊᑐᖅᓯᒪᔪᓂᖔᖅᑐᓂᒃ 
ᑐᑭᓯᒋᐊᕈᑎᒃᓴᓂᒃ ᐊᒃᑐᐊᓂᖃᖅᑎᓪᓗᒋᑦ ᐃᑲᔫᓯᐊᖅᑖᖅᐸᒃᑐᑦ ᐱᔪᒪᔭᖏᓐᓄᑦ.  2001-ᒥ 2005-ᒧᑦ, ᑮᓇᐅᔭᑦ 
ᓴᓂᕐᕙᖅᑕᐅᓯᒪᔪᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᖔᖅᑐᑦ ᑕᒪᐃᓐᓄᑦ ᐊᖑᓇᓱᒃᑎᓄᑦ ᐃᑲᔫᓯᐊᒃᓴᓄᑦ 
(ᐃᓚᐅᖃᑕᐅᓇᒋᑦ  ᐊᑭᓕᐅᑎᒃᓴᑦ ᑐᑭᓯᐅᒪᖃᑎᒌᒍᑎᓄᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒋᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ) ᑲᑎᖦᖢᒋᑦ $856,000-ᒦᓚᐅᖅᑐᑦ ᑕᒪᐃᓐᓄᑦ ᐱᒋᐊᕐᓂᖓᓂ ᐃᓱᓕᓐᓂᖓᓄᑦ, 
ᖃᑉᓰᓐᓇᒃᑯᑦ ᐊᔾᔨᒌᖏᓐᓂᖃᑐᐃᓐᓇᖅᖢᑎᒃ ᐊᑯᓐᓂᖏᓐᓂᒃ ᑖᑉᑯᐊ ᐅᑭᐅᑦ (ᑕᑯᓗᒍ ᓇᓗᓇᐃᔭᐅᑦ 1, ᒪᒃᐱᒐᕐᒥ 10-
ᒥ ᐅᖃᐅᓯᐅᖅᑲᐅᔪᓂᒃ).  

ᑮᓇᐅᔭᑦ ᓴᖅᑭᑎᑕᐅᓯᒪᓪᓚᑦᑖᖅᑐᑦ ᑕᒪᒃᑯᓄᖓ ᐃᑲᔫᑎᓄᑦ (ᑕᐃᒪᓐᓇ ᓱᓕ ᐃᓚᐅᖃᑕᐅᓇᒋᑦ ᐊᑭᓕᐅᑎᒃᓴᑦ 
ᑐᑭᓯᐅᒪᖃᑎᒌᒍᑎᓄᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒍ ᓇᓪᓕᐅᒃᑯᒫᓕᕆᔨᒃᑯᓐᓄᑦ), 
ᐊᔾᔨᒌᖏᓐᓂᖅᓴᐅᕌᕐᔪᓚᐅᖅᑐᑦ, $790,850-ᒥ 2001-02-ᒥ $830,737-ᒧᑦ 2004-05-ᒥ, ᐊᔾᔨᒌᖏᓐᓂᖏᑦ 
ᖃᑉᓰᓐᓇᐅᓪᓗᑎᒃ ᐊᑯᓐᓂᖓᓂ 2002 ᐊᒻᒪᓗ 2005. 

ᑐᑭᓯᐅᒪᖃᑎᒌᒍᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒋᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐃᓗᓕᖃᖅᓯᒪᔪᖅ 
ᐊᔾᔨᒌᖏᑦᑑᑎᓪᓚᕆᖕᓂᒃ ᐊᑭᓕᐅᑎᓂᒃ ᐅᑭᐅᓂᒃ ᐊᔾᔨᒌᖏᑦᑑᑕᐅᔪᓂᒃ.  ᐊᑭᓕᐅᑕᐅᖃᑦᑕᖅᓯᒪᔪᑦ ᐅᑭᐅᓂᒃ 
ᖄᖏᖅᓯᒪᔪᓂᒃ ᐃᒪᓐᓇᐃᑦᑐᑦ: 

2001/02 -  $748,109 

2002/03 -  $368,532 

2003/04 -  $90,306 (ᐃᓗᓕᖃᖅᖢᓂ) 

2004/05 - $561,000 

2005/06 - $900,000  

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᐃᓄᐃᑦᑐᒃᑯᑦ ᑮᓇᐅᔭᑎᒍᑦ ᐃᑲᔫᑎᒋᓯᒪᔭᖓ ᐊᖑᓇᓱᒃᑎᓄᑦ 2004-2005-ᒥ 
$1,391,737-ᖑᓚᐅᖅᑐᖅ, ᐅᕝᕙᓘᓐᓃᑦ 9.4% ᐱᓕᕆᕝᕕᐅᑉ ᐃᓗᐃᑦᑐᒃᑯᑦ ᑮᓇᐅᔭᖏᓐᓂᒃ.  ᑕᒪᓐᓇ ᐱᒻᒪᕆᐊᓗᒃ 
ᐊᑭᓕᐅᑎ ᒐᕙᒪᒃᑯᓐᓄᑦ ᐱᓕᕆᕝᕕᖕᒧᑦ, ᑭᓯᐊᓂ 0.2%-ᑐᐃᓐᓇᖅ ᐃᓗᐃᑦᑑᔪᒥ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑭᓕᐅᑎᓄᑦ ᒐᕙᒪᒃᑯᓐᓂ ᓄᓇᕗᒥ. 

ᒐᕙᒪᒃᑯᓐᓂᖔᖅᑐᑦ ᑭᐅᓯᔩᑦ ᐊᐱᖅᑯᑎᓂᒃ ᐅᖃᓚᐅᖅᑐᑦ ᐃᑲᔫᓯᐊᖅᑖᕈᒪᔪᑦ ᐃᓚᕙᓪᓕᐊᖕᒪᑕ, ᐊᒻᒪᓗ ᑮᓇᐅᔭᓂᒃ 
ᐊᒥᒐᖅᓯᖕᒪᑕ ᐊᖑᒻᒪᑎᖏᔾᔪᑕᐅᔪᓂᒃ ᐃᑲᔪᖅᑕᐅᔪᒪᔪᓄᑦ. ᑮᓇᐅᔭᖅᑖᖑᖃᑦᑕᖅᓯᒪᔪᑦ ᐱᔾᔪᑕᐅᓗᐊᖏᑦᑐᑦ, 
ᐱᖃᑕᐅᓇᒍ ᓄᓇᓕᖕᓂ ᑲᑐᔾᔨᓪᓗᑎᒃ ᐊᖑᓇᓱᒋᐊᕈᑏᑦ ᐃᑲᔫᑎ, ᑮᓇᐅᔭᖅ ᐊᑐᖅᑕᐅᑦᑎᐊᖅᓯᒪᖏᑎᓪᓗᒍ ᒪᕐᕉᖕᓂᒃ 
ᐅᑭᐅᓂᒃ ᖄᖏᖅᑐᓂᒃ (ᐱᔾᔪᑎᖃᓗᐊᖅᑐᖅ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦᑕ ᐊᑐᕆᐊᖃᖅᑕᖏᓐᓄᑦ). 

ᒫᓐᓇᐅᔪᖅ ᑮᓇᐅᔭᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᑮᓇᐅᔭᖅᑖᖅᑎᑦᑎᔾᔪᑕᐅᔪᓐᓇᖏᒻᒪᑕ ᑕᒪᐃᓐᓄᑦ 
ᑐᒃᓯᕋᕋᓱᒃᑐᓄᑦ ᓄᓇᓕᕋᓛᑦ ᐃᑲᔪᖅᑕᐅᔪᒪᓂᖃᖅᑎᓪᓗᒋᑦ ᕿᑭᖅᑕᓂ.  ᑕᐃᑉᓱᒪᓂ ᐋᖅᑭᒋᐊᖅᓯᔪᓐᓇᖃᑦᑕᓚᐅᖅᑐᑦ 
ᖃᐅᔨᓴᐃᓂᕐᒧᑦ ᑐᑭᓯᕋᐅᑎᓂᒃ ᓄᓇᓕᕋᓛᓄᑦ ᑮᓇᐅᔭᖅᑖᕈᑎᓄᑦ, ᑭᓯᐊᓂᓕ, ᐅᑭᐅᒥ ᖄᖏᓵᖅᑐᒥ 
ᐱᑐᐃᓐᓇᐅᖏᓐᓂᖅᓴᐅᓕᕐᒪᑕ ᐃᑲᔫᑎᓄᑦ ᒪᓕᒐᒃᓴᑦ ᖃᑉᓰᓐᓇᕈᕆᐊᕈᑕᐅᓪᓗᓂ ᑐᒃᓯᕋᐅᑎᓄᑦ ᐊᖏᖅᑕᐅᓇᔭᖅᑐᓄᑦ, 
ᐊᖏᓂᖅᓴᐅᓕᖅᖢᑎᒡᓗ ᑮᓇᐅᔭᖅᑖᖑᓇᔭᖅᑐᑦ ᑐᒃᓯᕋᖅᑐᓄᑦ ᐊᖏᖅᑕᐅᓯᒪᔪᓄᑦ.  

ᐅᖃᐅᓯᐅᖅᑲᐅᔪᑎᑐᑦ, ᑮᓇᐅᔭᑦ ᓄᓇᓕᖕᓂ ᑲᑐᔾᔨᖃᑎᒌᖕᓂᒃᑯᑦ ᐊᖑᓇᓱᒋᐊᕐᓂᕐᒧᑦ ᐃᑲᔫᑎᑦ ᒫᓐᓇᐅᔪᖅ 
ᓈᒻᒪᖕᓂᖅᓴᐅᔫᔭᓕᕐᓂᖏᓐᓄᑦ.  ᑮᓇᐅᔭᑦ ᐊᑐᐊᓂᒃᑕᐅᔪᓐᓇᖅᓯᒪᖏᒻᒪᑕ ᒪᕐᕉᖕᓂᒃ ᐅᑭᐅᓂᒃ ᖄᖏᓵᖅᑐᓂᒃ, 
ᐃᓚᖓᒍᑦ ᓴᖅᑭᑎᑕᐅᑦᑎᐊᖅᓯᒪᖃᑦᑕᖏᓐᓂᖏᓐᓄᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᓄᓇᓕᖕᓂ. 

ᔭᒐᐃᓂᕐᒧᑦ ᓇᓪᓕᐅᒃᑯᒫᖅᑖᕈᑎ ᐃᑲᔫᑎ ᓇᓪᓕᐅᒃᑯᒫᖅᑖᕈᑎᒃᓴᐅᔪᑦ ᐊᖑᓇᓱᒃᑎᓄᑦ ᐊᓯᐅᔨᔪᓄᑦ ᐅᕝᕙᓘᓐᓃᑦ 
ᐱᔮᕆᓂᒃᑰᖏᑦᑐᖅ ᓱᕈᐃᔪᓄᑦ, ᓲᕐᓗ ᐊᓄᕆᕐᔪᐊᕐᒧᑦ ᐅᕝᕙᓘᓐᓃᑦ ᓯᑐᖅᑲᒧᑦ. ᒫᓐᓇᐅᔪᖅ ᐃᑲᔫᑎᒧᑦ ᑮᓇᐅᔭᑦ 
ᓈᒻᒪᒃᑐᑦ  ᑐᑭᓯᕋᖅᑐᓄᑦ ᒪᓕᑦᑎᐊᕋᔭᖅᑐᓄᑦ ᐊᑐᐊᒐᓂᒃ ᖃᓄᐃᑦᑑᔭᕆᐊᓕᖕᓂᒡᓗ. ᐱᒻᒪᕆᐅᓂᖅᐹᖅ ᐃᓱᒫᓘᑕᐅᔪᖅ 
ᐅᖃᐅᓯᐅᓯᒪᔪᖅ ᐆᒃᑐᕈᓐᓇᖅᑐᓄᑦ ᒫᓐᓇᐅᔪᖅ ᖁᑦᑎᖕᓂᖅᐹᒃᑯᑦ ᑭᒡᓕᖃᕐᕕᐅᔪᖅ $4,500 
ᓇᓪᓕᐅᒃᑯᒫᖅᑖᕆᔭᐅᔪᓐᓇᖅᑐᖅ ᑐᒃᓯᕋᖅᑐᒧᑦ ᓴᖅᑭᑦᑐᖃᖅᑎᓪᓗᒍ, ᐃᓱᒪᒋᑉᓗᒋᑦ ᒫᓐᓇᐅᔪᖅ ᐊᑭᒋᔭᐅᕙᒃᑐᑦ 
ᐊᖑᓇᓱᒃᑏᑦ ᐱᖁᑎᖏᑦ. ᐊᖏᓂᖅᓴᖅ ᐃᓱᒫᓘᑕᐅᔪᖅ ᑕᒪᓐᓇ ᐃᑲᔫᑎ ᐃᑲᔫᑕᐅᔪᓐᓇᕐᒪᑦ ᑭᓯᐊᓂ ᐱᔮᕆᓂᒃᑰᖏᑦᑐᖅ 
ᐱᕋᓪᓚᒍᑕᐅᔪᓄᑦ ᑭᓯᒥ. ᐊᑐᖅᑕᐅᔪᓐᓇᖏᒻᒪᑦ ᐊᓯᐅᔨᓂᕐᒧᑦ ᓯᖁᒥᑦᑎᓂᕐᒧᓪᓘᓐᓃᑦ ᐱᕈᓗᐊᕿᓂᒃᑯᑦ, ᐃᓅᑉ 
ᑕᒻᒪᕐᓂᖓᒍᑦ, ᐅᕝᕙᓘᓐᓃᑦ ᐊᓯᐊᒍᑦ ᐱᖃᑕᐅᓪᓗᒋᑦ ᖁᑦᑎᒃᑐᒃᑯᑦ ᐅᓗᕆᐊᓇᖅᑑᓇᔭᕐᓂᖓᓄᑦ ᐊᖑᓇᓱᖕᓂᒃᑯᑦ 
ᐱᖁᑎᑦ ᓯᖁᒥᒐᔪᒃᑎᓪᓗᒋᑦ ᐊᒻᒪᓗ ᑕᐃᒪᐃᑦᓇᔭᕐᓂᖏᑦ ᓇᓗᓇᖏᒐᔪᒃᖢᑎᒃ.  ᐊᒥᓱᑦ ᑐᒃᓯᕋᖅᐸᒃᑐᑦ ᐊᓯᐅᔨᓯᒪᔪᑦ 
ᑕᐃᒪᐃᑦᑐᒃᑯᑦ ᐱᖃᑕᐅᑎᑕᐅᖏᑦᑐᒃᑯᑦ, ᑕᐃᒪᐃᒻᒪᑦ ᓇᓪᓕᐅᒃᑯᒫᖅᑖᕈᓐᓇᖏᖦᖢᑎᒃ.  ᓂᕆᐅᒋᔭᖓᓕ ᐃᑲᔫᑎᑦ 
ᓇᓪᓕᐅᒃᑯᒫᖅᑖᕈᑕᐅᖃᑦᑕᕋᔭᕐᒪᑕ ᖃᓄᐃᑦᑐᑐᐃᓐᓇᒃᑯᑦ, ᐊᒻᒪᓗ ᑕᐃᒪᐃᒻᒪᑦ, ᐊᐅᓪᓛᕐᓗᓂ ᓱᓇᑐᐃᓐᓇᕐᓄᑦ 
ᓇᓪᓕᐅᒃᑯᒫᖅᑖᕈᑕᐅᖃᑦᑕᕐᓗᓂ, ᓇᓪᓕᐅᒃᑯᒫᖅᑖᕈᑕᐅᕙᒡᓗᑎᒃ ᐊᑭᓕᖅᑑᑕᐅᓇᑎᒃ. ᖃᐅᔨᒪᔭᐅᔭᕆᐊᓕᒃ ᓴᓇᓪᓗᓂ 
ᐊᓐᓂᖅᑐᓄᑦ ᓇᓪᓕᐅᒃᑯᒫᖅᑖᕈᑕᐅᕙᒃᑐᖅ ᐃᑲᔫᑎ ᑕᐃᒪᓐᓇ ᐊᐅᓪᓛᖃᑦᑕᕐᒪᑦ. 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ  

ᒫᓐᓇᐅᔪᖅ ᑲᑎᖦᖢᒍ ᑮᓇᐅᔭᖅ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᑯᓐᓂᒃ $2,877,000-ᖑᔪᖅ.  ᑕᒪᓐᓇ 
ᐃᓚᒋᐊᖅᑕᐅᕙᓪᓕᐊᓯᒪᔪᖅ $2,000,000-ᒥ ᑮᓇᐅᔭᓕᖅᑐᖅᑕᐅᓚᐅᖅᓯᒪᑎᓪᓗᒍ ᐊᑭᑐᔫᑎᓄᑦ ᐱᖁᑎᑖᕈᑎᓄᑦ 
2001-ᒥ ᓴᖅᑭᑎᑕᐅᓚᐅᖅᑳᖅᑎᓪᓗᒍ ᒥᑭᔪᓄᑦ ᐱᖁᑎᑖᕈᑎ ᐊᒻᒪᓗ ᐊᕐᓇᑦ ᑲᒪᒋᕙᒃᑕᖏᓐᓄᑦ ᐊᖑᓇᓱᖕᓂᒃᑯᑦ 
ᐃᓕᖅᑯᓯᑐᖃᑎᒍᓪᓗ ᖃᐅᔨᒪᔭᐅᔪᓂᒃ ᖁᕐᕙᕆᐊᖅᑎᑦᑎᓂᕐᒧᑦ ᐃᑲᔫᑎᓂᒃ.  ᑕᒪᕐᒥᒃ ᐃᑲᔫᑎᑦ 
ᑮᓇᐅᔭᖅᑖᖅᑎᑕᐅᓯᒪᕙᒃᑐᑦ ᓄᓇᕗᒥ ᐊᖑᓇᓱᒃᑏᑦ ᑮᓇᐅᔭᓕᐅᕈᑎᖏᑦᑕ ᐸᐸᑦᑎᕝᕕᖓᓂ, ᐊᒻᒪᓗ ᑕᐃᑲᓐᖓᑦ 
ᐊᒃᑐᐊᓂᖃᕋᑎᒃ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑐᓄᓪᓗ ᑮᓇᐅᔭᓄᑦ ᓄᓇᕗᑦ ᑐᓐᖓᕕᒃᑯᓐᓂᒃ. 

ᑮᓇᐅᔭᖅᑖᖑᕙᒃᑐᑦ ᐊᑭᑐᔫᑎᓄᑦ ᐃᑲᔫᑎᒃᓴᓄᑦ ᐊᓯᔾᔨᖅᓯᒪᖏᑦᑐᖅ 2001-ᒥ, ᐊᖏᓂᖅᓴᖅ ᑮᓇᐅᔭᖅ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᑯᓐᓂᒃ, ᐃᒻᒪᖄ $2 ᒥᓕᔭᓐ, ᑐᕌᖓᓪᓗᓂ ᐱᖁᑎᕐᔪᐊᓄᑦ ᐃᑲᔫᑎᓄᑦ.  ᐊᓯᖏᑦ 
ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᓐᓂᒃ ᐃᑲᔫᑏᑦ ᑮᓇᐅᔭᖅᑖᖅᐸᒃᑐᑦ ᐊᑯᓐᓂᖓᓂ $177,000 ᐊᒻᒪᓗ 
$250,000 ᐊᕐᕋᒍᑕᒫᑦ.  ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᖏᑦᑎᒍᑦ, ᑮᓇᐅᔭᑦ 
ᓇᓗᓇᐃᔭᖅᑕᐅᕙᒃᑐᑦ ᐊᕐᕋᒍᑕᒫᑦ ᐆᒃᑑᑎᖃᖅᖢᑎᒃ ᐅᑭᐅᖑᓚᐅᖅᑐᓂᒃ ᐊᒻᒪᓗ ᐊᑐᐃᓐᓴᐅᔪᑦ ᐊᑐᖅᑕᐅᔪᓐᓇᖅᑐᑦ 
ᒪᓕᒃᖢᒋᑦ. 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᐅᖃᖅᓯᒪᔪᑦ, ᐃᓚᕚᓪᓕᖅᓯᒪᓪᓚᕆᖕᒪᑕ ᐱᔪᒪᔪᑦ 
ᐊᑭᑐᔫᑎᓄᑦ ᐱᖁᑎᕐᔪᐊᒃᑯᑦ ᐃᑲᔫᓯᐊᓂᒃ ᐅᖓᑕᐅᔾᔨᓯᒪᓪᓗᑎᒃ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ.  ᑕᒪᑐᒥᖓ 
ᐆᒃᑐᕋᐅᑎᖃᕐᓂᖅ ᓇᓗᓇᐃᔭᐃᓇᓱᖕᓂᖅ ᐊᔪᕐᓇᖃᑦᑕᑐᖅ, ᑕᒪᕐᒥᓗᒃᑖᖑᖏᑦᑐᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ 
ᑐᓂᓯᖃᑦᑕᕐᒪᒪᑕ ᓇᓗᓇᐃᔭᑦᑎᐊᖅᓯᒪᔪᓂᒃ ᐅᓂᒃᑳᓕᐊᓂᒃ.  ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᑦ 
ᓇᓚᐃᑦᑖᖅᓯᒪᔪᑦ ᐱᔭᐅᔪᒪᔪᑦ ᐊᖕᖑᑎᔪᓐᓇᖁᑉᓗᒋᑦ ᐊᖏᔫᑎᓄᑦ ᐱᖁᑎᓄᑦ, ᐊᑭᑐᔫᑎᓄᑦ ᐱᖁᑎᑖᕈᑎᓄᑦ ᑮᓇᐅᔭᑦ 
ᐱᖓᓲᓕᖓᔪᒃᑯᑦ ᐃᓚᒋᐊᕆᐊᖃᕋᔭᖅᑐᑦ; ᑭᓯᐅᓂᓕ; ᑕᐃᒪᐃᒃᑲᓗᐊᖅᑎᓪᓗᒍ, ᐋᖅᑭᐅᒪᓪᓚᑦᑖᖅᑐᒥᒃ ᖃᐅᔨᓴᕈᑎᒥᒃ 
ᐱᑕᖃᖏᒻᒪᑦ ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᔭᐃᔾᔪᑎᒋᓇᔭᖅᑕᖏᓐᓂᒃ ᐊᒥᒐᕈᑕᐅᔪᓄᑦ ᐊᒃᓱᕉᑕᐅᔪᓄᑦ 

ᐊᑐᐃᓐᓇᐅᔪᓄᓪᓗ ᐊᑐᖅᑕᐅᔪᓐᓇᖅᑐᓄᑦ.  ᒫᓐᓇᐅᔪᖅ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᑕᐃᒪᐅᒐᓗᐊᖅᑎᓪᓗᒋᑦ, 
ᑭᓯᐊᓂᓕ, ᐃᑲᔫᓯᐊᖅ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕈᓐᓃᕐᓂᐊᖅᑐᖅ 2010-11-ᒥ. 

ᒥᑭᔪᓄᑦ ᐱᖁᑎᑖᕈᑎ ᐃᑲᔫᑎ ᐱᖁᑎᑖᕈᒪᔪᓂᒃ ᐱᑕᖃᓪᓚᕆᓕᖅᑐᖅ, ᐊᒻᒪᓗ ᐅᖓᑕᐅᔾᔨᑦᑎᐊᒻᒪᕆᓚᐅᖅᖢᑎᒃ 
ᑮᓇᐅᔭᑎᒍᑦ 2004-ᒥ ᐊᒻᒪᓗ 2005-ᒥ.  ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓂᒃ ᐱᕙᓪᓕᐊᑎᑦᑎᓂᖅ ᐃᑲᔫᑎ 
ᐅᕝᕙᓘᓐᓃᑦ ᐊᕐᓇᑦ ᐱᓕᕆᐊᒃᓴᕆᕙᒃᑕᖏᑦ ᐊᖑᓇᓱᖕᓂᒃᑯᑦ ᐃᑲᔫᑦ ᒫᓐᓇᐅᔪᖅ ᐃᓗᐃᑦᑐᒃᑯᑦ ᑮᓇᐅᔭᖏᑦ 
ᐊᑐᖅᑕᐅᔪᓐᓇᖏᑦᑐᑦ, ᐃᒻᒪᖄ ᓴᖅᑭᑎᑕᐅᓵᓗᐊᕐᓂᖏᓐᓄᑦ ᐃᑲᔫᑎᑦ ᐊᒻᒪᓗ ᓴᖅᑭᑎᑕᐅᒋᐊᒃᑲᓐᓂᕆᐊᖃᕐᓂᖏᓐᓄᑦ. 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᑭᓕᐅᑎᒃᓴᑦ 

ᐊᐱᖅᓱᖅᑕᐅᔪᓄᑦ ᐃᓚᐅᖃᑕᐅᓂᓖᑦ ᐅᖃᖃᑦᑕᓚᐅᖅᑐᑦ, ᐊᖏᔫᑎᑦ ᐱᖁᑎᑦ ᐊᑭᓕᖅᑑᑕᐅᖅᑳᖅᑎᓪᓗᒋᑦ, 
ᐊᐅᓚᔾᔪᑎᓄᑦ ᐊᑭᓕᐅᑎᒃᓴᑦ ᐅᖅᓱᕐᒧᑦ ᐃᓚᒃᓴᓄᓪᓗ ᑐᓗᖅᑕᕈᑕᐅᓂᖅᐹᖑᖃᑦᑕᕐᒪᑕ ᐊᖑᓇᓱᒃᑎᓄᑦ.  ᐅᖅᓲᑉ ᐊᒻᒪᓗ 
ᐋᖅᑭᐅᒪᑎᑦᑎᓂᐅᑉ ᒥᒃᓵᓄᑦ ᐊᑭᓕᐅᑎᒃᓴᑦ ᐃᓚᒋᐊᖅᓯᒪᓪᓚᕆᖕᒪᑕ ᖁᓕᑦ ᐅᑭᐅᑦ ᐱᐊᓂᒃᓯᒪᓕᖅᑎᓪᓗᒋᑦ, ᐊᒻᒪᓗ 
ᐋᖅᑭᒋᐊᖅᐹᓪᓕᔾᔮᖅᑑᔭᕋᑎᒃ.  ᐅᖅᓱᐊᓘᑉ ᐊᑭᖏᑦ ᐊᖏᓪᓕᒋᐊᕐᓂᐊᕋᓱᒋᔭᐅᔪᑦ ᐅᖅᓱᖅ ᒫᓐᓇᐅᔪᖅ 
ᓂᐅᕕᖅᑕᐅᓚᐅᖅᑐᖅ ᐅᑭᐅᑉ ᐱᒋᐊᕐᓂᖓᓂ ᓄᑖᖑᖅᑎᖅᑕᐅᑎᓪᓗᒍ ᐊᑭᑐᓂᖅᓴᓄᑦ.  ᐊᑭᑦᑐᖅᐸᓪᓕᐊᔪᑦ 
ᐊᒃᑐᖅᓯᓂᖃᓪᓚᕆᖕᓂᐊᖅᑐᑦ ᐊᖑᓇᓱᒃᑎᓄᑦ; ᐃᑲᔪᖅᑕᐅᔭᕆᐊᓕᖕᓄᑦ ᐃᑲᔪᖅᑕᐅᖏᓐᓇᕆᐊᓖᑦ 
ᐊᒃᑐᖅᑕᐅᓂᖃᕐᓂᖅᐹᖑᓂᐊᖅᑐᑦ ᓈᒻᒪᖏᑦᑐᒃᑯᑦ.  ᐱᖁᑎᑖᕆᔭᖅ ᓯᖁᒥᑲᐅᑎᒋᒃᐸᑦ ᓄᑖᖑᖅᑎᕈᑏᑦ ᓇᓗᓇᐃᒃᑯᑕᑦ 
ᐊᑐᐃᓐᓇᐅᑲᐅᑎᒋᔪᓐᓇᖏᒻᒪᑕ ᑕᒪᐃᓐᓂᒃ ᓄᓇᓕᖕᓂ ᐊᒻᒪᓗ ᑕᒪᓐᓇ ᑐᕌᖅᐸᓪᓕᐊᓂᐅᕙᒃᖢᓂ 
ᐋᖅᑭᒋᐊᖅᓯᔭᕆᐊᖃᕐᓂᕐᒧᑦ ᐃᖢᐊᖏᓕᐅᕈᑕᐅᓕᖅᐸᒃᑐᓄᑦ ᐊᒻᒪᓗ ᐃᓚᒋᐊᖅᓯᓂᕐᒧᑦ ᐊᑭᓕᐅᑎᓂᒃ. 

ᐃᑲᔫᑎᒃᓴᑦ ᓲᕐᓗ ᓄᓇᓕᖕᓂ ᑲᑐᔾᔨᓪᓗᑎᒃ ᐊᖑᓇᓱᒃᑎᑦᑎᔾᔪᑏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᓄᓇᓕᖕᓂ 
ᐊᖑᓇᓱᒃᑎᑦᑎᔾᔪᑎᒋᕙᒃᑕᖏᑦ ᐃᑲᔫᑏᑦ ᐊᑭᓕᐅᑕᐅᖃᑕᐅᔪᓐᓇᕋᓗᐊᖅᑎᓪᓗᒋᑦ  ᐅᖅᓱᕐᒧᑦ, ᐃᑲᔫᑎᖃᓪᓚᑦᑖᖏᑦᑐᖅ 
ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐅᖅᓱᕐᒧᑦ ᐊᒻᒪᓗ ᐊᓯᖏᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᖏᔪᓄᑦ 
ᐱᖁᑎᓄᑦ. ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᓐᓄᑦ ᐃᑲᔫᑕᐅᖅᑳᓚᐅᖅᑐᖅ ᐃᓗᓕᖃᓚᐅᖅᓯᒪᔪᖅ 
ᑮᓇᐅᔭᓂᒃ ᓂᐅᕕᕈᑎᒃᓴᓄᑦ ᐅᖅᓱᕐᒥᒃ.  ᑭᓯᐊᓂᓕ, ᑕᒪᓐᓇ ᑕᒪᑐᒧᖓ ᑐᕌᖓᔪᖅ ᐲᖅᑕᐅᓚᐅᖅᓯᒪᖕᒪᑦ ᐃᓗᐃᑦᑐᒃᑯᑦ 
ᐊᑭᖓᓄᑦ ᑕᐃᑉᓱᒪᓂ ᐊᒻᒪᓗ ᐊᐅᓚᔾᔪᑎᓄᑦ ᐱᓕᕆᐊᑦ ᐊᖏᓗᐊᕐᓂᖏᓐᓄᑦ ᐃᑲᔫᑎᒃᑯᑦ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓄᑦ.  ᖃᐅᔨᓴᕈᑏᑦ ᑕᒪᑐᒧᖓ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓄᑦ 
ᓇᓗᓇᐃᔭᐃᓯᒪᔪᑦ ᐊᑭᖏᑦ ᐃᑲᔫᓯᐊᖅᑖᕈᑎᓄᑦ ᐅᖓᑕᐅᔾᔨᓯᒪᖕᒪᑕ ᐊᑐᖅᑕᐅᔪᓐᓇᖅᑐᓄᑦ ᐃᑲᔫᑎᒃᑯᑦ ᐊᐅᓚᑦᑎᓂᕐᒧᑦ 
ᑐᓗᖅᑕᕈᑕᐅᕙᒃᑐᓄᑦ. 

ᐅᖓᑕᐅᔾᔨᓯᒪᔪᖅ ᐃᑲᔫᑎᒃᑯᑦ ᖃᓄᐃᓕᐅᕈᑕᐅᔪᒪᔪᓄᑦ ᐃᑲᔫᑎᒃᑯᑦ ᖃᓄᖅ ᐊᒃᑐᖅᓯᓂᖃᕋᔭᕐᒪᖔᑦ ᐅᖅᓱᑦ 
ᐊᑭᑦᑐᖅᐸᓪᓕᐊᑎᓪᓗᒋᑦ ᐅᖅᓱᐊᓗᐃᓪᓗ ᐊᖑᓇᓱᒃᑎᓄᑦ: ᐱᒻᒪᕆᐅᔪᖅ ᐃᓚᐅᑕᐅᖏᑎᑕᐅᓯᒪᔪᑦ 
ᓇᓗᓇᐃᖅᑕᐅᔭᕆᐊᖃᕐᓂᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᓐᓂᒃ 
ᐸᕐᓇᐃᔨᓄᑦ. 

4.4.2 ᐊᐅᓚᔾᔪᑏᑦ ᖃᓄᖅ ᒪᓕᖕᓂᖃᕐᒪᖔᑕ ᐃᑲᔫᑎᑦ ᐊᑭᖏᓐᓄᑦ 

ᐅᖃᐅᓯᐅᖅᑲᐅᔪᖅ ᐊᑭᓕᖅᑑᑎᒃᓴᑦ ᐊᐅᓚᔾᔪᑎᓄᑦ ᓄᓇᕗᑦ ᑐᓐᖓᕕᒃᑯᑦ  ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓂᒃ $500,000 ᖃᓂᖓᓃᖃᑦᑕᕐᒪᑕ ᐃᓗᐃᑦᑐᒃᑯᑦ ᑮᓇᐅᔭᖃᖅᑎᓪᓗᒍ ᑐᖔᓂᑦᑎᐊᖅ 
$3,500,000-ᒥᒃ.  ᑕᒪᓐᓇ 15% ᖃᓂᖓᓃᑦᑐᖅ ᐃᑲᔫᑎᓄᑦ ᑮᓇᐅᔭᖁᑎᒋᔭᐅᔪᓂᒃ, ᑕᐃᒪᐃᒐᔪᒃᑐᑦ ᑲᓇᑕᒥ 
ᐃᑲᔫᑎᑖᕈᑏᑦ ᐊᑐᐊᒐᖏᑦᑐᒍᑦ; ᐆᒃᑑᑎᒋᓗᒍ, ᒪᓕᑦᑎᐊᖅᑐᖅ  ᐊᐅᓚᔾᔪᑎᓄᑦ ᐊᑭᓕᐅᑎᓄᑦ ᑲᑎᕝᕕᒃᑯᑦ 
ᐊᐅᓚᑦᑎᔾᔪᑎᖏᓐᓂᒃ ᐃᑲᔫᑎᖏᓐᓄᑦ ᓄᓇᕕᒃᒥ. 

ᐱᔪᓐᓇᓚᐅᖏᑦᑐᒍᑦ ᑐᑭᓯᒋᐊᕈᑎᒃᓴᓂᒃ ᐊᐅᓚᔾᔪᑎᓄᑦ ᐊᑭᓕᐅᑕᐅᕙᒃᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖑᓇᓱᒃᑏᑦ 
ᐃᑲᔫᓯᐊᖅᑖᕈᑎᖏᓐᓄᑦ; ᐊᕕᒃᑐᖅᓯᒪᓂᖓ ᐊᑐᐃᓐᓇᐅᖏᑦᑐᖅ ᐅᓂᒃᑳᓕᐊᒃᑯᑦ ᐃᑲᔫᑎᒃᑯᑦ ᑮᓇᐅᔭᖅᑖᖑᕙᒃᑐᓄᑦ 
ᐊᒻᒪᓗ ᐊᑭᓕᐅᑕᐅᓪᓚᑦᑖᖅᐸᒃᑐᓄᑦ.  ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᓯᐊᖅᑖᕈᑎᖏᑦ ᐊᐅᓚᑕᐅᕙᒃᑐᑦ ᒐᕙᒪᒃᑯᑦ 
ᐱᓕᕆᕝᕕᖏᑦᑕ ᑲᒪᔨᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ ᖃᓄᐃᓕᐅᕈᑎᓂᒃ 

ᐊᑐᐃᓐᓇᐅᑎᑦᑎᕙᒃᑐᓄᑦ ᐱᓕᕆᕝᕕᖏᓐᓂᒃ; ᑮᓇᐅᔭᓕᐊᑦ ᐊᒻᒪᓗ ᐊᑭᓕᐅᑎᒃᓴᑦ ᓴᖅᑭᑎᑕᐅᔪᓐᓇᖏᑦᑐᑦ 
ᓱᓕᓪᓚᑦᑖᖅᑐᒃᑯᑦ ᓇᓕᐊᖕᓄᑐᐃᓐᓇᖅ ᐃᑲᔫᑎᓄᑦ.  ᑐᑭᓯᓇᖅᑐᖅ ᐊᐅᓚᔾᔪᑎᓄᑦ ᐊᑭᓕᐅᑎᑕᖃᕐᒪᑦ ᐊᐅᓚᔾᔪᑎᓄᑦ 
ᓴᖅᑭᑎᑦᑎᓂᕐᒧᓪᓗ ᐊᖑᓇᓱᒃᑏᑦ ᐃᑲᔫᑎᖏᑦᑎᒍᑦ, ᐱᓕᕆᔪᒪᓪᓚᑦᑖᖅᑐᓂᒃ ᐃᖅᑲᓇᐃᔭᖅᑎᖃᖏᒻᒪᑦ ᐊᒻᒪᓗ 
ᐊᑐᖅᑕᐅᔪᓐᓇᖅᑐᑦ ᐊᓯᔾᔨᓗᐊᕋᔭᕋᑎᒃ ᒐᕙᒪᒃᑯᑦ ᐱᓕᕆᕝᕕᖓ ᓴᖅᑭᔮᖅᑎᑦᑎᔪᓐᓃᖅᐸᑦ ᐊᖑᓇᓱᒃᑎᓄᑦ ᐃᑲᔫᑎᓂᒃ. 

4.4.3 ᐃᑲᔫᑎᑦ ᑲᔪᓰᓐᓇᕆᐊᖃᕐᓂᖏᑦ 

1998-ᒥ ᐃᑲᔫᑎᑦ ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓂᒃ, 2000-ᒥ 
ᐃᑲᔫᑎᑦ ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᐊᖑᓇᓱᒃᑎᓄᑦ ᐃᑲᔫᓯᐊᖅᑕᖅᑎᑦᑎᕙᖕᓂᖏᑦ, 
ᐊᒻᒪᓗ ᖃᐅᔨᒋᐊᖅᑏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐊᐱᖅᓱᖅᑕᐅᒪᐅᖅᑐᓪᓗ ᒫᓐᓇᐅᔪᒧᑦ ᖃᐅᔨᓴᖁᑎᒧᑦ ᑕᒪᕐᒥᒃ 
ᓇᓗᓇᐃᖅᓯᓯᒪᔪᑦ ᐊᖑᓇᓱᒃᑎᒃᑯᑦ ᐃᑲᔫᓯᐊᖅᑖᖅᑎᑦᑎᕙᖕᓂᖏᑦ ᓄᓇᕗᑦ ᑐᓐᖓᕕᒃᑯᓐᓂᒃ ᒐᕙᒪᒃᑯᓪᓗ 
ᐊᕙᑎᓕᕆᔨᒃᑯᖏᓐᓂᒃ ᑲᔪᓰᓐᓇᕆᐊᖃᕐᒪᑕ, ᐊᒻᒪᓗ ᑕᐅᑐᒃᑕᐅᓗᑎᒃ ᓯᕗᓂᒃᓴᒧᑦ ᑕᐅᕗᓐᖓᒃᑲᓐᓂᖅ 
ᐊᑐᖅᑕᐅᖏᓐᓇᕐᓂᐊᕐᓂᖏᓐᓄᑦ, ᐱᕈᖅᑎᑦᑎᓂᐊᕐᓂᖏᓐᓄᓪᓗ ᓄᓇᒥ ᑮᓇᐅᔾᔭᒃᓴᕈᑎᓄᑦ ᓄᓇᕗᒥ.  ᐃᑲᔫᑏᑦ 
ᐱᒻᒪᕆᐊᓗᒃᑯᑦ ᐃᑲᔪᖅᑐᐃᓂᖃᖅᐸᒃᑐᑦ ᐊᖑᓇᓱᒃᑎᓄᑦ ᐊᒻᒪᓗ ᐊᖑᓇᓱᒃᑎᓄᑦ ᐃᒡᓗᒥᐅᖃᑎᒌᒃᑐᓄᑦ; ᑕᒪᓐᓇ 
ᐃᑲᔫᑎ ᑕᐃᒪᐅᖏᑉᐸᑦ, ᐊᒥᓱᑦ ᐊᖑᓇᓱᒃᑏᑦ ᐊᑑᑎᖃᑦᑎᐊᖅᑐᒃᑯᑦ ᑲᔪᓯᑎᑦᑎᔪᓐᓇᕋᔭᖏᑦᑐᑦ ᐱᓕᕆᐊᕆᕙᒃᑕᖏᓐᓂᒃ. 

1996-ᒥ, ᐃᓱᒪᒋᔭᐅᓚᐅᖅᑐᖅ ᐃᓄᐃᑦ ᓂᕿᖏᑦ ᐆᒪᔪᓂᒃ ᐊᖑᓇᓱᖕᓂᒃᑯᑦ ᐱᕚᓪᓕᖅᑎᑦᑎᕙᖕᒪᑕ $15,000-ᒥ 
$17,000-ᒧᑦ ᑮᓇᐅᔭᓕᐊᒃᑯᑦ ᐊᖑᓇᓱᒃᐸᒃᑐᖃᖅᑎᓪᓗᒍ ᐃᒡᓗᒥᐅᖃᑎᒌᖕᓂᒃ ᐅᑭᐅᖅᑕᖅᑐᒥ ᓂᕆᔭᒃᓴᓄᑦ 
ᐃᒡᓗᒥᐅᖃᑎᒌᖕᓄᑦ ᐊᒻᒪᓗ ᑮᓇᐅᔭᑎᒍᑦ.  2002-ᒥ ᑲᑎᒪᔨᕐᔪᐊᑦ ᑲᓇᑕᒥ ᐃᓱᒪᓚᐅᖅᑐᑦ 79%-ᒧᑦ ᓄᓇᕗᒥᐅᑦ 
ᐊᖑᑎᖏᑦ ᐃᓄᐃᑦ ᐃᓚᐅᖃᑕᐅᓂᖃᖅᐸᖕᒪᑕ ᐊᖑᓇᓱᖕᓂᕐᒧᑦ, ᐊᒻᒪᓗ ᐃᓗᐃᑦᑐᒃᑯᑦ ᑕᒪᓐᓇ ᐃᓄᐃᑦ ᓂᕿᖓ 
ᓄᓇᕗᒥ ᐃᓇᖏᖅᑕᐅᓇᔭᖅᐸᑦ ᐃᒡᓗᒥᐅᖃᑎᒌᑦ ᓂᐅᕕᕆᐊᖃᖔᓕᕐᓗᑎᒃ ᓂᐅᕕᕐᕕᖕᓂ $30-ᒥ $50 ᒥᓕᔭᒧᑦ 
ᑎᑭᓯᒪᓇᔭᖅᑐᖅ5. ᐆᒪᔪᓂᒃ ᐊᖑᓇᓱᖕᓂᖅ ᐱᒻᒪᕆᐊᓘᑎᑕᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᖃᓄᐃᓕᐅᕈᑎᒋᔪᒪᔭᖏᓐᓄᑦ 
ᐱᕙᓪᓕᐊᑎᑦᑎᓂᕐᒧᑦ ᐃᓅᑦᑎᐊᕐᓂᕐᒧᑦ, ᓂᕆᑦᑎᐊᔪᓴᕐᓂᕐᒧᑦ ᐊᒻᒪᓗ ᓂᕿᖃᑦᑎᐊᕆᐊᖃᕐᓂᕐᒧᑦ ᓄᓇᕗᒥᐅᑦ.  ᐃᑲᔫᑎ 
ᐃᑲᔪᖅᑐᐃᕙᖕᒥᔪᖅ ᐃᑲᔫᑎᓄᑦ ᖃᓄᐃᓕᐅᕈᑕᐅᓇᓱᒃᑐᓄᓪᓗ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓂᒃ 
ᐃᖏᕐᕋᔪᓕᕆᔨᒃᑯᖏᓐᓂᒡᓗ ᑮᓇᐅᔾᔭᒃᓴᕐᓂᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐆᒪᔪᓂᒃ ᐊᑐᖅᑕᐅᔭᕆᐊᓕᖕᓄᑦ, ᐊᒥᓱᓪᓗ 
ᑐᓐᖓᑎᖃᖅᐸᒃᑐᑦ ᐊᖑᓇᓱᒃᑎᓂᒃ ᐱᖁᑎᖃᓕᐊᓂᒃᑐᓂᒃ.  ᑕᒪᕐᒥᓗᒃᑖᖅᑲᔭᑦ ᐊᐱᖅᓱᖅᑕᐅᓚᐅᖅᑐᑦ 
ᐊᖏᖃᑎᒌᓚᐅᖅᑐᑦ ᑮᓇᐅᔭᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑏᑦ ᑲᔪᓯᒋᐊᖃᕐᒪᑕ ᐊᒻᒪᓗ 
ᐃᓚᔭᐅᕙᓪᓕᐊᔭᕆᐊᖃᖅᖢᑎᒃ. 

ᐱᔾᔪᑎᒋᑉᓗᒋᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᖏᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᐅᖃᐅᓯᐅᓚᐅᖅᑐᖅ 
ᐃᓚᒋᐊᖅᑕᐅᔭᕆᐊᖃᕐᒪᑕ ᑮᓇᐅᔭᑦ ᓄᓇᓕᖕᓄᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑕᐅᕙᒃᑐᑦ, ᐱᖃᑕᐅᓪᓗᒋᑦ 
ᑮᓇᐅᔭᖅᑖᕈᑏᑦ ᓄᓇᓕᕋᓛᓄᑦ, ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᔭᒐᐃᔪᓄᑦ 
ᓇᓪᓕᐅᒃᑯᒫᖅᑖᕈᑎᓄᑦ. ᐅᖃᐅᓯᐅᖅᑲᐅᔪᑎᑐᑦ, ᒫᓐᓇᐅᔪᖅ ᐃᑲᔫᑎᓄᑦ ᑮᓇᐅᔭᑦ ᑲᑎᖦᖢᒋᑦ 0.2%-ᒦᒻᒪᑕ ᐃᓗᐃᑦᑑᔪᒥ 
ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ.  

ᐱᔾᔪᑎᒋᑉᓗᒋᓪᓕ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ, ᑐᓴᖅᑕᐅᓯᒪᔪᑦ ᖃᐅᔨᒋᐊᖅᑎᓄᑦ ᑲᑎᒪᔨᓄᑦ 
ᐅᖃᖅᓯᒪᓚᐅᖅᑐᑦ ᐊᖑᓇᓱᒃᑏᑦ ᓂᕆᐅᖕᓂᖃᓪᓚᕆᖃᑦᑕᕐᒪᑕ ᑲᔪᓯᑎᑕᐅᓇᔭᖅᑐᓄᑦ ᐊᒻᒪᓗ ᐃᓚᒋᐊᖅᑕᐅᓇᔭᖅᑐᓄᑦ 
ᐊᑭᑐᔫᑎᓂᒃ ᐱᖁᑎᑖᕈᑎᒃᑯᑦ.  ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐊᑭᑐᔫᑎᓄᑦ ᐃᑲᔫᓯᐊᖅᑖᕈᑎᖓ 
ᐃᓱᒪᒋᔭᐅᖕᒪᑦ ᐃᑲᔫᑕᐅᓂᖅᐹᖑᓂᖓᓄᑦ ᐊᖑᓇᓱᒃᑎᓄᑦ, ᐊᒻᒪᓗ ᑕᐅᑐᒃᑕᐅᓪᓗᓂ ᐊᒥᓱᓄᑦ 
ᐊᑎᓕᐅᖅᑕᐅᖃᑕᐅᓯᒪᔪᓄᑦ ᐱᔭᐅᔭᕆᐊᖃᖃᑦᑕᕐᓂᖓᓄᑦ.  ᑭᓯᐊᓂᓕ, ᑕᒪᓐᓇ ᐃᑲᔫᓯᐊᖅ ᐊᑐᖅᐸᒃᑐᖅ $2 ᒥᓕᔭᒥᒃ 
ᐊᕐᕋᒍᑕᒫᑦ, ᐅᖓᑕᐅᔾᔨᓪᓗᓂ ᓂᕆᐅᒋᔭᐅᓚᐅᖅᑐᒥ ᐊᑐᖅᑕᐅᖏᓐᓇᕐᓂᐊᖅᑑᔭᓚᐅᖅᑐᒧᑦ ᓄᓇᕗᒥ ᐊᖑᓇᓱᒃᑎᓄᑦ 
ᑮᓇᐅᔭᓕᐊᓄᑦ ᐃᑲᔫᑎᓂᒃ ᐸᐸᑦᑎᔨᒃᑯᓐᓂᒃ, ᐱᖃᑎᖓ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᒫᓐᓇᐅᔪᖅ 
ᑐᓂᓯᕙᒃᑎᓪᓗᒋᑦ $500,000-ᒥᒃ. 
                                            
5 Quoted in Myers, Heather, F. Berkes, H. Fast, M. Kislalioglu-Berkes. May 2005. Feeding the Family in 

ᓂᕆᐅᒋᔭᐅᔪᖅ ᓄᓇᕗᒥ ᐊᖑᓇᓱᒃᑎᓄᑦ ᑮᓇᐅᔭᓕᐊᓄᑦ ᐃᑲᔫᑎᓂᒃ ᐸᐸᑦᑎᔩᑦ ᑮᓇᐅᔭᖃᕈᓐᓃᕐᓂᐊᕐᓂᖏᓐᓄᑦ 
2010-2011-ᒥ.  ᑕᐃᑲᓂᑦᑕᐃᓐᓇᖅ, ᐊᑭᑐᔫᑎᓄᑦ ᑮᓇᐅᔭᖅᑖᖑᔪᒪᔪᑦ ᐅᖃᖅᓯᒪᔪᑦ ᑮᓇᐅᔭᑦ ᐱᖁᑎᕐᔪᐊᓄᑦ 
ᐃᑲᔫᑎᒃᓴᑦ ᐱᖓᓲᓕᖓᔪᒃᑯᑦ ᐃᓚᒋᐊᖅᑕᐅᔪᓐᓇᕐᒪᑕ, ᐊᒻᒪᓗ ᐊᓯᖏᑦ ᐃᑲᔫᑎᓄᑦ ᐱᕙᓪᓕᐊᔾᔪᑏᑦ ᐊᑭᓕᐅᑎᓪᓗ 
ᐱᔭᐅᔭᕆᐊᓖᑦ ᓄᑖᖑᓂᖅᓴᒧᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᑦᑕ ᐃᑲᔫᑎᖏᓐᓄᑦ. ᓄᓇᕗᑦ 
ᑐᓐᖓᕕᒃᑯᑦ ᖃᐅᔨᒋᐊᕆᐊᓖᑦ ᖃᓄᐃᓕᐅᕈᑎᒃᓴᓂᒃ ᑮᓇᐅᔭᓕᖅᑐᐃᒃᑲᓐᓂᕋᔭᕐᓂᕐᒧᑦ ᓄᓇᕗᒥ ᐊᖑᓇᓱᒃᑎᓄᑦ 
ᑮᓇᐅᔭᓕᐊᓄᑦ ᐃᑲᔫᑎᒃᓴᒧᑦ ᐸᐸᑕᐅᔪᓄᑦ (NHIST) ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕐᓗᑎᒃ ᓇᑲᑎᕆᓇᔭᕐᒪᖔᕐᒦᒃ 
ᐃᑲᔫᑎᓂᒃ ᐸᐸᑐᖅᑕᐅᑦᑎᐊᕈᓐᓇᖁᑉᓗᒍ ᑮᓇᐅᔭᖅ ᐸᐸᑕᐅᓯᒪᔪᖅ. ᐱᒻᒪᕆᐊᓗᒃᑯᑦ ᐱᐅᔪᒃᑯᓪᓗ 
ᐊᒃᑐᖅᓯᓂᖃᖅᓯᒪᑎᓪᓗᒍ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦ ᐊᖑᓇᓱᒃᑎᓄᑦ, ᓄᓇᕗᑦ ᑐᓐᖓᕕᒃᑯᑦ 
ᓄᓇᕗᑦ ᒐᕙᒪᒃᑯᓪᓗ ᖁᕐᕙᖅᑎᕆᕙᓪᓕᐊᔪᒪᓇᔭᖅᑐᒃᓴᐅᔪᑦ ᓯᕗᓂᒃᓴᒧᑦ ᐊᑐᖅᑕᐅᖏᓐᓇᕐᓂᐊᖅᑐᒥᒃ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓄᑦ.  ᓯᕗᓕᖅᑎᓄᑦ ᐊᐱᖅᑯᑎ ᐊᐱᖅᑯᑕᐅᔭᕆᐊᓕᒃ ᑭᐅᔭᐅᓗᓂᓗ “ᖃᓄᖅ 
ᓯᕗᓂᒃᓴᖃᖅᐸ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᖅ ᓄᓇᕗᒥ? 

4.5. ᓇᐃᓪᓕᒋᐊᖅᓯᒪᔪᒃᑯᑦ ᐅᖃᐅᓯᐅᓚᐅᖅᑐᑦ ᐅᖃᖃᑎᒌᖕᓂᒃᑯᑦ 

ᐃᑲᔫᑎᓄᑦ ᐊᒃᑐᐊᓂᓖᑦ    

ᐊᒃᑐᐊᓂᓖᑦ ᐊᒃᓱᕉᑕᐅᔪᓄᑦ ᐱᔭᐃᔭᕆᐊᓕᖕᓄᑦ 

1. ᐊᒃᓱᕉᑕᐅᔪᖅ ᐊᖑᓇᓱᒃᑎᓄᑦ ᐃᑲᔫᑎᑦ ᑲᔪᓯᖁᑉᓗᒋᑦ ᓇᓗᓇᐃᔭᐃᓂᕐᒧᑦ ᐊᒻᒪᓗ ᑲᒪᕙᓪᓕᐊᓂᕐᒧᑦ 
ᐊᖑᓇᓱᒃᑎᓪᓚᑦᑖᑦ ᐱᔭᕆᐊᖃᖅᑕᖏᓐᓄᑦ ᓯᕗᓂᒃᓴᒥ. 

2. ᐱᐅᓯᕚᓪᓕᕆᐊᓕᒃ ᑲᑎᑦᑎᓂᖅ, ᐋᖅᑭᐅᒪᑎᑦᑎᓂᖅ ᐊᒻᒪᓗ ᐊᑐᕐᓂᖅ ᐃᑲᔫᑎᓂᒃ ᐊᑐᖅᑐᑦ ᒥᒃᓵᓄᑦ 
ᑎᑎᕋᖅᓯᒪᔪᓂᒃ ᑕᒪᐃᓐᓄᑦ ᐃᑲᔫᑎᓄᑦ ᓴᖅᑭᑎᑦᑎᔨᐅᔪᓄᑦ (ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᑦ 
ᑐᓐᖓᕕᒃᑯᓐᓄᓪᓗ).     

3. ᐊᑐᖅᑕᐅᖏᓗᐊᕐᓂᖓ ᓄᓇᕗᑦ ᑐᓐᖓᕕᒃᑯᑦ ᓄᓇᓕᖕᓂ ᐅᒥᐊᓄᑦ ᐋᖅᑭᐅᒪᒍᑎ ᐊᐅᓚᔾᔪᑎᓗ ᐃᑲᔫᑎ 
ᖃᐅᔨᓴᖅᑕᐅᔭᕆᐊᓕᒃ.  

4. ᓄᓇᕗᑦ ᒐᕙᒪᒃᑯᖏᑦ ᑕᑯᓯᒪᔪᑦ ᐃᓚᕙᓪᓕᐊᓯᒪᔪᓂᒃ ᑐᒃᓯᕋᐅᑎᓂᒃ ᓄᓇᓕᕋᓛᓄᑦ ᑐᕌᖓᔪᓄᑦ ᑮᓇᐅᔭᓂᒃ. 

5. ᑐᑭᓯᓇᖅᓯᑎᑕᐅᖏᓗᐊᖅᓯᒪᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᖏᑦ ᐱᔾᔪᑎᒋᑉᓗᒋᑦ ᐃᑲᔫᑎᑦ 
ᓄᓇᓕᕋᓛᓄᑦ. 

ᖃᓄᐃᑦᑐᒃᑰᕈᑕᐅᒐᔪᒃᑐᑦ ᒪᓕᓕᖅᑕᐅᒐᔪᒃᑐᑦ 

6. ᑭᐅᔭᐅᔭᕆᐊᓕᒃ ᖃᓄᐃᑦᑐᒃᑰᕈᑕᐅᒐᔪᒃᑐᑦ ᒪᓕᓕᖅᑕᐅᒐᔪᒃᑐᑦ ᐋᖅᑭᒃᓲᑕᐅᔪᑦ ᐊᖑᓇᓱᒃᑏᑦ ᐃᑲᔫᑎᖏᓐᓄᑦ, 
ᐱᖃᑕᐅᓪᓗᒍ ᐊᑭᑦᑐᖅᐸᓪᓕᐊᔪᑦ ᐊᖑᓇᓱᖕᓂᐅᑉ ᒥᒃᓵᓄᑦ, ᐊᓯᔾᔨᖅᐸᓪᓕᐊᓂᖏᑦ ᐱᖁᑎᑦ (ᖃᒧᑕᐅᔭᑦ, 
ᐅᒥᐊᑦ, ᐊᓯᖏᓪᓗ) ᐊᑭᑐᔫᑎᑦ ᓄᑖᖑᖅᐸᓪᓕᐊᓂᖏᑦ ᒪᓕᒃᖢᒋᑦ, ᐊᒻᒪᓗ ᖃᑉᓰᓐᓇᕈᖅᐸᓪᓕᐊᓂᖏᑦ 
ᐊᖑᓇᓱᒃᑏᑦ. 

ᑭᐅᓯᓂᖅ ᐊᓯᔾᔨᖅᐸᓪᓕᐊᓂᖓᓄᑦ ᐊᕙᑎᑦᑕ 

7. ᐋᖅᑭᐅᒫᓂᒃᑐᒥᒃ ᐱᑕᖃᖏᑦᑐᖅ ᓄᓇᕗᑦ ᒐᕙᒪᒃᑯᖏᑦᑕ ᓄᓇᕗᑦ ᑐᓐᖓᕕᒃᑯᓪᓗ 
ᖃᐅᔨᒋᐊᕈᑎᒋᖃᑦᑕᕋᔭᖅᑕᖏᓐᓄᑦ ᐃᑲᔫᑎᑦ ᒥᒃᓵᓄᑦ ᓯᕗᓪᓕᖅᐸᐅᑎᑕᐅᔭᕆᐊᓕᖕᓄᑦ 
ᑭᐅᔾᔪᑕᐅᔭᕆᐊᓕᖕᓄᓪᓗ ᐊᕙᑎᑦᑕ ᐊᓯᔾᔨᖅᐸᓪᓕᐊᓂᖓᓄᑦ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ, ᐱᖃᑕᐅᓪᓗᒍ 
ᐊᓯᔾᔨᖅᐸᓪᓕᐊᔪᑦ ᓯᓚᑖᓂᖔᖅᑐᓂᒃ ᐋᖅᑭᒃᓱᕈᑎᓄᑦ.             

ᐋᖅᑭᒋᐊᖅᓯᔪᓐᓇᕐᓂᖅ 

8. ᐃᓚᖏᑦ ᐃᑲᔫᑎᓄᑦ ᑮᓇᐅᔭᓂᒃ ᐊᑐᕈᑏᑦ ᒪᓕᒍᓐᓇᖏᒻᒪᑕ ᐃᑲᔫᑎᓄᑦ ᐊᑐᐊᒐᕆᔭᐅᔪᓂᒃ, 
ᐅᐃᒪᔮᕈᑕᐅᓕᖅᐸᒃᖢᑎᒃ ᖁᕕᐊᓱᖃᑎᒌᒍᓐᓃᕈᑕᐅᕙᒃᖢᑎᒡᓗ ᐃᓄᖕᓄᑦ. 

ᐱᒻᒪᕆᐅᔪᑦ ᑐᕌᒐᕆᔭᖏᓐᓄᑦ ᑮᓇᐅᔭᖅᑖᖅᑎᑦᑎᕙᒃᑐᑦ              

9. ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᑕᐅᑐᒃᑕᐅᒐᔪᖕᒪᑕ ᐊᒥᓱᓄᑦ ᐱᔪᓐᓇᐅᑕᐅᓇᓱᒋᔭᐅᓪᓗᑎᒃ 
ᐊᑎᓕᐅᖅᑕᐅᖃᑕᐅᓯᒪᔪᓄᑦ ᐊᖏᕈᑎᓕᐊᑉ ᐊᑖᒍᑦ, ᐃᓱᒪᖅᓲᑕᐅᔪᓐᓇᖅᑎᓪᓗᒍ ᐃᑲᔫᑎ ᓴᖅᑭᑎᑕᐅᓯᒪᔪᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ ᑐᓂᕐᕈᓯᐊᒃᑯᑦ. 

10. ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕆᐊᓖᑦ ᓇᓕᐊᒃ ᒐᕙᒪᒃᑯᑦ ᐱᓕᕆᕝᕕᖏᑦ ᑲᒪᔨᖑᕋᔭᕐᒪᖔᑕ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᓂᒃ: ᐃᓕᑕᖅᓯᓯᒪᓗᑎᒃ ᐱᒻᒪᕆᐅᔪᒥᒃ ᐃᓕᖅᑯᓯᑐᖃᖅ ᑮᓇᐅᔾᔭᒃᓴᕐᓂᕐᓗ 
ᐱᒻᒪᕆᐅᓂᖓᓄᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᒋᕙᒃᑕᖏᓐᓄᑦ, ᑕᒪᒃᑯᐊ ᐃᑲᔫᑏᑦ ᐱᕙᓪᓕᐊᔾᔪᑕᐅᔪᒪᔪᓂᒃ 
ᐱᑕᖃᖅᑐᑦ ᐃᑯᐱᒡᕕᓕᕆᔨᒃᑯᓐᓃᓚᐅᖅᑐᓂᒃ, ᐊᒻᒪᓗ ᒪᓕᖏᑐᐃᓐᓇᕆᐊᖃᖅᖢᑎᒃ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᑦᑕ ᑐᕌᒐᖓᓂᒃ. 

11. ᐃᑲᔫᑎᑦ ᓇᓗᓇᐃᔭᐃᓯᒪᖃᑦᑕᖏᑦᑐᑦ ᑮᓇᐅᔭᓕᐅᕈᑕᐅᔪᓄᑦ ᓂᕿᒃᓴᖅᓯᐅᕐᓂᕐᒧᑐᐃᓐᓇᕐᓘᓐᓃᑦ 
ᑐᕌᖓᓂᖏᓐᓄᑦ.  

ᐱᓕᕆᐊᓂᒃ ᐊᔾᔨᒌᒃᑐᓂᒃ ᓴᖅᑭᑎᑦᑎᖃᑦᑕᕐᓂᖅ  

12. ᐱᓕᕆᐊᓂᒃ ᐊᔾᔨᒌᒃᑐᓂᒃ ᓴᖅᑭᑎᑦᑎᓯᒪᓂᖃᖃᑦᑕᖅᑐᑦ ᐃᓚᖏᓐᓂᒃ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖓᓂᒃ 
ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᒥ (CHAP) ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐃᑲᔫᑎᖏᓐᓂᒃ 
ᒥᑭᔪᓄᑦ ᐱᖁᑎᑖᕈᑎᓂᒃ ᐊᒻᒪᓗ ᐊᖏᔪᓄᑦ ᐱᖁᑎᑖᕈᑎᓂᒃ, ᐊᒻᒪᓗᑦᑕᐅᖅ ᐊᑯᓐᓂᖓᓂ ᓄᓇᕗᑦ 
ᒐᕙᒪᒃᑯᖏᑦᑕ ᓄᓇᓕᖕᓂ ᑲᑐᔾᔨᖃᑎᖐᖕᓂᒃᑯᑦ ᐊᖑᓇᓱᒍᑎᖏᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᖓᒍᑦ. 

13. ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐃᑲᔫᑎᒥᓂᒃ ᐊᑐᖃᑦᑕᖅᓯᒪᔪᑦ ᐃᑲᔫᑕᐅᖁᑉᓗᒋᑦ ᐊᖑᓇᓱᒃᑎᓄᑦ 
ᐊᓯᐅᔨᓯᒪᔪᓄᑦ ᐱᖁᑎᕐᔪᐊᓂᒃ, ᐃᓛᓐᓂᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ ᔭᒐᐃᓂᕐᒧᑦ 
ᓇᓪᓕᐅᒃᑯᒫᖅᑖᖅᑎᓕᕆᔨᖏᓐᓂᒃ, ᑭᓯᐊᓂ ᑕᒪᒃᑯᐊ ᑲᒪᒋᔭᐅᒐᔪᒃᑐᑦ ᑕᒫᖓᒥᐊᖅ ᐊᒻᒪᓗ ᑎᓕᔭᐅᓯᒪᓂᒃᑯᑦ. 

14. ᐱᓕᕆᐊᑦ ᐊᔾᔨᒌᒃᑐᑦ ᓴᖅᑭᑎᑕᐅᖃᑦᑕᓕᕌᖓᑕ ᑲᒪᒋᔭᐅᓪᓗᑎᒃ ᐊᑕᐅᓯᐅᖏᑦᑐᒧᑦ ᐊᐅᓚᑦᑎᓂᒃᑯᑦ, 
ᐱᖁᑎᕐᔪᐊᓕᕆᓂᒃᑯᑦ, ᐅᓂᒃᑳᓕᐅᖃᑦᑕᕆᐊᖃᕐᓂᒃᑯᑦ ᐊᒻᒪᓗ ᐊᓯᖏᑦᑎᒍᑦ ᐊᖑᓇᓱᖕᓂᒃᑯᑦ ᐃᑲᔫᑎᒃᑯᑦ 
ᓄᓇᕗᑦ ᒐᕙᒪᒃᑯᖏᑦᑎᒍᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᑐᖅᑕᐅᔪᓐᓇᖅᑐᑦ ᖃᑉᓰᓐᓇᕈᕆᐊᖅᓯᒪᓕᓲᑦ 
ᐊᑐᐃᓐᓇᐅᔪᑦ ᓇᖕᒥᓂᖃᖃᑕᐅᔪᓄᑦ.  

15. ᐋᖅᑭᐅᒪᓪᓚᑦᑖᖅᑐᒥᒃ ᐱᑕᖃᖏᑦᑐᖅ ᐃᑲᔫᑎᓂᒃ ᒪᓕᒐᓂᒡᓗ ᑲᒪᔩᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᕗᑦ 
ᑐᓐᖓᕕᒃᑯᓐᓂᓗ ᑲᑎᓪᓗᑎᒃ ᐋᖅᑭᒋᐊᕈᑎᒋᔪᓐᓇᕋᔭᖅᑕᖏᓐᓂᒃ ᐱᓕᕆᐊᓄᑦ ᐊᖑᓇᓱᒃᑎᓄᑦ ᐃᑲᔫᑎᓄᑦ. 

ᐊᓐᓇᐃᔭᐅᓯᒪᕙᒃᑐᑦ 

16. ᓂᕆᐅᒋᔭᐅᔪᑦ ᐊᒻᒪᓗ ᐃᒪᓐᓈᖅᑐᕈᑕᐅᔪᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐱᕙᓪᓕᐊᑐᐃᓐᓇᕐᒪᑕ,  ᑭᓯᐊᓂ ᓴᖅᑭᔮᓕᐊᓂᒃᑐᑦ ᐃᑲᔫᑎᑦ ᖃᓄᐃᓕᐅᕈᑏᓪᓗ ᓈᒻᒫᓂᒍᓐᓇᖏᒻᒪᑕ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐱᕙᓪᓕᐊᑎᑦᑎᔪᓐᓇᖁᑉᓗᒋᑦ ᐊᑐᖅᑕᐅᔪᓐᓇᖅᑐᓂᒃ 
ᓴᖅᑭᑎᑦᑎᔪᓐᓇᖁᑉᓗᒋᑦ ᑕᒪᐃᓐᓂᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ. 

17. ᐱᑕᖃᖏᖦᖢᓂ ᐃᓕᓐᓂᐊᕈᑎᒃᓴᓂᒃ ᒪᒃᑯᒃᑐᑦ ᐃᓕᓐᓂᐊᕈᓐᓇᖁᑉᓗᒋᑦ ᐱᔭᐅᔭᕆᐊᖃᓪᓚᑦᑖᖅᑐᓂᒃ 
ᐱᔪᓐᓇᖅᓯᔾᔪᑎᒃᓴᓂᒃ ᐊᖑᓇᓱᖕᓂᒃᑯᑦ. 

18. ᐱᑕᖃᖏᖦᖢᓂ ᐃᓕᓐᓂᐊᕈᑎᒃᓴᓂᒃ ᐊᖑᓇᓱᒃᑎᓄᑦ. 

19. ᐊᑐᖅᑕᐅᔪᓐᓇᖅᑐᑦ ᐊᒥᒐᖅᑐᑦ ᐃᑲᔫᑎᒃᓴᑦ ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ ᐊᑭᓕᐅᑎᓄᑦ (ᐅᖅᓱᕐᒧᑦ, 
ᐃᓚᒃᓴᓄᑦ ᐊᓯᖏᓐᓄᓪᓗ). 

20. ᐊᒃᓱᕉᑕᐅᔪᖅ ᓱᓇᓗᒃᑖᓄᑦ ᑐᕌᖓᓇᔭᖅᑐᓂᒃ ᓇᓪᓕᐅᒃᑯᒫᒃᓴᓂᒃ ᐱᑕᖃᖃᑦᑕᖁᑉᓗᒍ ᐱᖁᑎᓄᑦ 
ᐊᓯᐅᔨᔭᐅᔪᓄᑦ ᓱᕋᒃᑐᓄᓪᓗ ᐊᑐᖅᑕᐅᓇᔭᖅᑐᓂᒃ ᓂᕆᐅᓇᖏᑦᑐᒥᒃ ᓴᖅᑭᑦᑐᖃᑳᓪᓚᖃᑦᑕᖅᑎᓪᓗᒍ 
ᐱᔾᔪᑕᐅᔪᓂᒃ.                         

ᐃᑲᔫᑎᓂᒃ ᐸᕐᓇᐃᔩᑦ, ᐊᐅᓚᑦᑎᔩᑦ ᐊᒻᒪᓗ ᓴᖅᑭᑎᑦᑎᔩᑦ          

ᓇᖕᒥᓂᖃᖃᑕᐅᔪᑦ ᐅᖃᐅᓯᒃᖏᑦ 

21. ᐋᖅᑭᐅᒪᓕᑲᐅᑎᒋᒍᔪᒥᒃ, ᖃᑯᑎᒃᑯᑦ ᐅᖃᖃᑎᒌᒍᑎᒥᒃ ᐱᑕᖃᖏᑦᑐᖅ ᓄᓇᕗᑦ ᒐᕙᒪᒃᑯᖏᑦ 
ᐅᖃᖃᑎᖃᖅᐸᓪᓕᐊᔪᓐᓇᖁᑉᓗᒋᑦ ᐊᖑᓇᓱᒃᑎᓂᒃ ᐱᔾᔪᑎᒋᑉᓗᒋᑦ ᐱᔭᐅᔭᕆᐊᓖᑦ ᐃᑲᔫᑎᓄᑦ.                        

ᐊᑐᖅᑕᐅᔪᓐᓇᖅᑐᑦ 

22. ᐃᓚᖏᑦ ᓄᓇᓖᑦ ᐊᑐᕈᓐᓇᖏᑦᑐᑦ ᐱᔪᓐᓇᖏᑦᑐᑦ ᐃᑲᔫᑎᓂᒃ ᐊᑐᖅᑕᐅᔪᓐᓇᖅᑐᑦ ᐊᒥᒐᕐᓂᖏᓐᓄᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ, ᑕᒪᓐᓇ ᐊᒃᓱᕈᕐᓇᖅᑐᒃᑰᕈᑕᐅᕙᖕᒥᔪᖅ ᓄᓇᕗᑦ 
ᒐᕙᒪᒃᑯᖏᑦᑕ, ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 
ᐃᖅᑲᓇᐃᔭᖅᑎᖏᓐᓄᑦ.  

ᐊᑐᑦᑎᐊᖅᑎᑦᑏᓐᓇᕐᓂᖅ ᐃᑲᔫᑎᑦ ᐊᑐᐊᒐᖏᓐᓂᒃ                 

23. ᐊᑐᕐᓂᖅ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᒥᒃ ᐱᓗᐊᖅᑐᒥ ᓄᓇᓕᕋᓛᓄᑦ ᕿᑭᖅᑕᓂ ᐊᒻᒪᓗ, ᑕᐃᑉᓱᓂ, 
ᐃᑲᔫᑕᐅᖁᑉᓗᒍ ᑮᓇᐅᔭᓕᐅᕐᓂᒃᑯᑦ ᑐᒃᑐᑎᑦᑎᓂᕐᒧᑦ ᑭᕙᓪᓕᕐᒥ, ᑕᒪᓐᓇ ᐊᔾᔨᒌᒍᓐᓃᖅᑎᑦᑎᕙᒃᑐᖅ 
ᑐᓂᐅᖅᑲᐅᑕᐅᓂᖏᓐᓄᑦ ᐃᑲᔫᑎᑦ ᓄᓇᕗᒥ ᐊᖑᓇᓱᒃᑎᓄᑦ.  

ᓴᖅᑭᑎᑦᑎᓂᖅ 

24. ᐆᒪᔪᓕᕆᔨᒃᑯᑦ ᐅᓂᒃᑳᓕᐅᖃᑦᑕᕐᒪᑕ ᓱᕋᓪᓚᖕᓂᐅᔪᓄᑦ ᓇᓪᓕᐅᒃᑯᒫᕈᑕᐅᔪᒪᔪᓄᑦ 
ᓈᒻᒪᒍᓐᓃᖅᑎᑦᑎᔪᓐᓇᕋᔭᖅᑐᒃᓴᐅᔪᖅ ᐅᖃᐅᓯᐅᔪᓂᒃ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᓂᒃ ᓄᓇᓕᖕᓂ 
ᐊᖑᓇᓱᒃᑎᒧᑦ, ᑕᒪᓐᓇ ᐊᒃᓱᕈᕐᓇᕈᑕᐅᔪᓐᓇᖅᑐᖅ ᐃᓅᖃᑎᒌᖕᓂᒃᑯᑦ ᓄᓇᓕᖕᒥ. 

25. ᖃᐅᔨᒋᐊᖅᑎᐅᓚᐅᖅᑐᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᖅᓯᒪᔪᑦ 
ᖃᐅᔨᒋᐊᖁᔨᓪᓗᑎᒃ ᐱᕙᓪᓕᐊᑎᑦᑎᖁᔨᓪᓗᑎᒡᓗ ᐊᑕᐅᓯᕐᒥᒃ ᐅᐸᒃᑕᐅᖃᑦᑕᕋᔭᖅᑐᒥᒃ ᐸᕐᓇᐃᔨᐅᓇᔭᖅᑐᓄᑦ 
ᐊᒻᒪᓗ ᐊᑐᓕᖅᑎᕆᔨᐅᓇᔭᖅᑐᓄᑦ ᐊᖑᓇᓱᒃᑏᑦ ᐃᑲᔫᑎᖏᓐᓂᒃ. 

26. ᐃᓚᖏᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐃᒃᐱᒍᓱᒃᑐᑦ ᓄᓇᕗᑦ ᑐᓐᖓᕕᒃᑯᑦ 
ᐊᐅᓚᑦᑎᓂᖃᓗᐊᖃᑦᑕᕐᑕ ᐃᑲᔫᑎᓄᑦ ᑮᓇᐅᔭᓂᒃ, ᐊᒻᒪᓗ ᖃᓄᐃᓕᐅᕈᑕᐅᒃᑲᓐᓂᕈᓐᓇᕋᔭᖅᑐᓂᒃ 
ᑕᑯᓂᖅᓴᐅᔪᒪᓇᔭᖅᖢᑎᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦᑎᒍᑦ ᐊᒻᒪᓗ ᓄᓇᓕᖕᓂ ᐊᑐᕐᓂᕐᒧᑦ 
ᐃᑲᔫᑎᓂᒃ ᑮᓇᐅᔭᓂᒃ. 

ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ ᖁᕐᕙᖅᑎᕆᒋᐊᕐᓂᖅ 

27. ᓄᓇᓖᑦ ᐅᔾᔨᖅᑐᕐᓂᖓ ᐊᒻᒪᓗ ᑐᑭᓯᐅᒪᓂᖓ ᐊᖑᓱᒃᑏᑦ ᐃᑲᔫᑎᖏᓐᓄᑦ ᒥᑭᔫᔪᖅ, ᐱᓗᐊᖅᑐᒥ ᓄᓇᕗᑦ 
ᒐᕙᒪᒃᑯᖏᑦᑕ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑎᖏᓐᓄᑦ. 

28. ᖁᕐᕙᖅᑎᕆᑦᑎᐊᖏᓐᓂᖅ ᐃᑲᔫᑎᓄᑦ ᐊᑐᕋᔭᖅᑐᓄᑦ ᒥᑭᓂᖅᓴᓂᒃ ᓄᓇᓕᖕᓂ 
ᐱᕕᒃᓴᖃᖅᑎᑦᑎᖏᓐᓂᖅᓴᐅᓕᖅᐸᒃᑐᖅ ᑮᓇᐅᔭᖅᑖᕋᓱᖕᓂᒃᑯᑦ. 

29. ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᑲᑎᒪᔨᖏᑦ ᐱᓕᕆᓂᖅᓴᐅᓇᔭᕐᒪᑕ ᑐᓴᖅᑎᑦᑎᓂᕐᒧᑦ 
ᐃᓄᖕᓂᒃ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ. 

ᐊᑐᕈᓐᓇᕐᓂᖅ ᐱᔪᓐᓇᕐᓂᖅ 

30. ᐅᖃᐅᓯᓕᕆᓂᖅ ᑐᓗᖅᑕᕈᑕᐅᕙᖕᒥᔪᖅ ᐊᑐᕈᓐᓇᖅᑐᓄᑦ ᐱᔪᓐᓇᖅᑐᓄᑦ ᐊᖑᓇᓱᒃᑏᑦ ᐃᑲᔫᑎᖏᓐᓄᑦ 
ᐃᖕᒥᓄᑦ ᑐᕌᖓᔪᓄᑦ.  

31. ᑐᑭᓯᒋᐊᕈᑎᒃᓴᑦ ᐊᒥᒐᕐᓂᖏᑦ ᐊᑐᕈᓐᓇᖅᑐᓄᑦ ᐃᑲᔫᑎᓂᒃ ᓱᕐᓗ ᓄᓇᕗᑦ ᒐᕙᒃᒪᑯᖏᑦᑕ ᓄᓇᓕᖕᓄᑦ 
ᐊᖑᓇᓱᖕᓂᕐᒧᑦ ᑲᑐᔾᔨᖃᑎᒌᖕᓂᒃᑯᑦ ᐊᖑᓇᓱᒍᑎᖏᓐᓄᑦ ᐱᕕᒃᓴᐅᓗᐊᖏᑦᑐᑦ ᕿᑎᕐᒥᐅᓂ ᑭᕙᓪᓕᕐᒥᓗ. 

32. ᕿᖓᐅᑦ ᐅᒥᖕᒪᒃᑑᕐᓗ ᑮᓇᐅᔭᖅᑖᕈᓐᓇᖃᑦᑕᖅᑐᑦ CHAP-ᑯᑦ ᓄᓇᓕᕋᓛᓄᑦ, ᑭᓯᐊᓂ ᐊᑦᑎᖕᓂᖅᓴᒃᑯᑦ 
ᑕᐃᑉᓱᒪᓂᐅᓚᐅᖅᑐᒥ ᓄᓇᓕᕋᓛᑦ ᐊᖏᓂᖅᓴᐅᓚᐅᖅᑎᓪᓗᒋᑦ ᐊᒻᒪᓗ 
ᐋᖅᑭᐅᒪᖏᓐᓂᖅᓴᐅᓂᕋᖅᑕᐅᓚᐅᖅᑎᓪᓗᒋᑦ ᓄᓇᓕᐅᓪᓗᑎᒃ ᒐᕙᒪᒃᑯᑦ ᓄᓇᓕᕆᔨᒃᑯᖏᓐᓄᑦ 
ᐃᖏᕐᕋᔭᒃᑐᓕᕆᔨᒃᑯᓐᓄᓪᓗ ᐊᒻᒪᓗ ᑮᓇᐅᔭᖅᑖᖅᑎᑕᐅᓯᒪᕙᒃᖢᑎᒃ ᐊᓯᖏᑦᑎᒍᑦ ᐃᑲᔫᑎᒃᑯᑦ. 

33. ᐃᓚᖏᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒃᓱᕈᕐᓇᖅᑐᒃᑰᖅᓯᒪᖃᑦᑕᖅᑐᑦ ᐊᐅᓚᑦᑎᓂᕐᒧᑦ 
ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᓐᓄᑦ ᐅᑭᐅᓂᒃ ᖄᖏᖅᓯᒪᔪᓂᒃ, ᐊᒻᒪᓗ ᑕᐃᒪᐃᒻᒪᑦ 
ᑮᓇᐅᔭᓂᒃ ᑐᒃᓯᕋᒃᑲᓐᓂᕈᓐᓇᐃᓪᓕᓚᐅᖅᖢᑎᒃ ᓄᑖᓂᒃ ᑮᓇᐅᔭᓂᒃ ᑕᒪᒃᑯᐊ ᐱᔾᔪᑕᐅᔪᑦ 
ᐋᖅᑭᒋᐊᖅᑕᐅᖅᑳᖅᑎᓐᓇᒋᑦ. 

ᐊᒃᑐᐊᔾᔪᑎᖃᑦᑕᕐᓃᑦ 

34. ᐋᖅᑭᐅᒫᓂᒃᑐᓂᒃ ᐊᒃᑐᐊᔾᔪᑎᓂᐅᔪᓂᒃ ᐱᑕᖃᖏᑦᑐᖅ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᓐᓄᑦ ᐊᖑᓇᓱᖕᓂᕐᒧᑦ ᐸᕐᓇᐃᓂᕐᒧᑦ, ᑐᓴᖅᑎᑦᑎᒋᐊᕐᓂᕐᒧᑦ, ᒪᓕᒐᓕᕆᓂᕐᒧᑦ 
ᐅᕝᕙᓘᓐᓃᑦ ᐃᑲᔫᑎᓂᒃ ᓴᖅᑭᑎᑦᑎᓂᕐᒧᑦ. 

ᐃᑲᔫᑎᒃᑯᑦ ᐊᒃᑐᖅᓯᓂᐅᕙᒃᑐᑦ ᑲᔪᓯᑦᑎᐊᕐᓂᐅᕙᒃᑐᓪᓗ 

ᐃᑲᔫᑎᓂᒃ ᖃᐅᔨᓴᐃᓂᖅ  

35. ᐊᑐᖅᑕᐅᔪᓐᓇᖅᑐᑦ ᐊᒥᒐᓗᐊᕐᓂᖏᓐᓄᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓂᒃ ᐊᒻᒪᓗ 
ᓄᓇᕗᑦ ᒐᕙᒪᒃᑯᓐᓂᒃ ᑲᑎᑦᑎᓂᕐᒧᑦ ᑎᑎᕋᖅᐸᓪᓕᐊᓂᕐᒧᓪᓗ ᐃᑲᔫᓯᐊᖅᑖᕈᑎᓄᑦ ᑐᕌᖓᔪᓂᒃ ᐅᑭᐅᑕᒫᑦ 
ᑭᒡᓕᖃᖅᑎᑦᑎᕙᒃᑐᖅ ᐊᑐᖅᑕᐅᔪᓐᓇᖅᑐᓄᑦ ᐊᑑᑎᖃᑦᑎᐊᖅᑐᒃᑯᑦ ᐊᐅᓚᑦᑎᔪᓐᓇᕐᓂᑦᒧ, ᐸᕐᓇᐃᔪᓐᓇᕐᓂᕐᒧᑦ, 
ᖃᐅᔨᓴᐃᔪᓐᓇᕐᓂᑦᒧ ᐅᕝᕙᓘᓐᓃᑦ ᐅᓂᒃᑳᓕᐅᕈᓐᓇᕐᓂᕐᒧᑦ. 

36. ᓇᓕᐊᒡᓘᓐᓃᑦ ᓄᓇᕗᑦ ᒐᕙᓚᒃᑯᑦ ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᒫᓐᓇᐅᔪᖅ ᓴᖅᑭᑎᑦᑎᕙᓪᓕᐊᖏᑦᑐᑦ 
ᖃᓄᐃᓕᐅᕈᑎᒃᓴᓂᒃ ᐅᕝᕙᓘᓐᓃᑦ ᓴᖅᑭᑉᐸᓪᓕᐊᓂᐊᖅᑐᓄᑦ ᐃᑲᔫᑎᖏᑦᑎᒍᑦ, ᓇᓗᓇᐃᔭᐃᓂᕐᒧᓪᓗ 

ᖃᓄᐃᑦᑐᓂᒃ ᓴᖅᑭᑦᑐᖃᕐᓂᐊᕐᓂᖓᓄᑦ ᐃᑲᔫᑎᖏᑦᑎᒍᑦ ᓴᖅᑭᑦᑕᕆᐊᓕᖕᓄᑦ, ᐅᕝᕙᓘᓐᓃᑦ ᖃᐅᔨᓴᐃᓂᕐᒧᑦ 
ᖃᓄᖅ ᐃᑲᔫᑎᑦ ᐊᒃᑐᖅᓯᓂᖃᕐᓂᐊᕐᒪᖔᑕ. 

ᐃᑲᔫᑎᓄᑦ ᐊᑐᖅᑕᐅᔪᓐᓇᖅᑐᑦ  

ᐃᑲᔫᑎᓄᑦ ᐊᑐᖅᑕᐅᔪᓐᓇᖅᑐᑦ  

37. ᑲᔪᓰᓐᓇᕆᐊᓕᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ ᓴᖅᑭᑎᑦᑎᖃᑦᑕᕐᓂᕐᓗ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᓂᒃ 
ᐊᖑᓇᓱᒃᑎᓄᑦ ᐃᑲᔫᑎᓂᒃ ᓯᕗᓂᒃᓴᒧᑦ ᐊᑯᓂᐅᔪᒧᑦ. 

38. ᐊᑯᓂ ᓯᕗᓂᒃᓴᒧᑦ ᐸᐸᑐᖅᑕᐅᑦᑎᐊᕆᐊᓖᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ, ᐊᒻᒪᓗ 
ᐱᓗᐊᖅᑐᒥ ᐊᖏᔪᓄᑦ ᒥᑭᓐᓂᖅᓴᓄᓪᓗ ᐱᖁᑎᑖᕈᑎᑦ, ᐃᓱᒪᒋᑉᓗᒋᑦ ᐊᖑᓇᓱᒃᑏᑦ ᐊᒃᓱᕉᑎᒋᕙᒃᑕᖏᑦ 
ᐅᖓᑕᐅᔾᔨᓯᒪᕙᒃᑐᑦ ᒫᓐᓇᐅᔪᖅ ᑮᓇᐅᔭᖅᑖᕈᑕᐅᕙᒃᑐᓄᑦ ᐃᑲᔫᑎᓄᑦ.                         

5. ᖃᓄᖅᑑᕈᑕᐅᓂᖏᑦ ᐃᓱᒪᓘᑕᐅᔪᑦ: ᖃᓄᐃᓕᐅᕈᑎᒃᓴᐃᑦ ᐊᑐᓕᖁᔭᐅᔪᓪᓗ 

5.1. ᐱᒋᐊᕈᑎᖓ       

ᑕᒡᕙᓂ ᐅᓂᒃᑳᓕᐊᑉ ᐃᓚᖓᓂ, ᖃᓄᖅᑑᕈᑕᐅᔪᒪᔪᑦ ᐊᑐᓕᖁᔭᐅᓯᒪᔪᓪᓗ ᓴᖅᑭᑎᑕᐅᓯᒪᔪᑦ ᑲᒪᒋᔭᐅᔪᓐᓇᖁᑉᓗᒋᑦ 
ᓇᓗᓇᐃᔭᖅᑕᐅᓯᒪᔪᑦ ᐅᖃᐅᓯᐅᓚᐅᖅᑐᓪᓗ ᓯᕗᓂᐊᓂ. 

ᐅᓇ ᐅᓂᒃᑳᓕᐊᖅ ᓴᖅᑭᓯᒪᔪᖅ ᐅᖃᖃᑎᒌᖕᓂᒃᑯᑦ ᕿᒥᕐᕈᓂᖃᓚᐅᖅᑳᖅᑎᓪᓗᒋᑦ, ᐊᓯᖏᓐᓂᒃ ᖃᐅᔨᓴᕈᑎᖃᕋᑎᒃ 
ᓯᕗᓂᐊᒍᑦ.  ᑕᒪᓐᓇ ᑭᒡᓕᖃᖅᑎᑦᑎᓂᐅᔪᖅ ᑐᑭᖃᖅᑐᖅ ᐃᓚᖏᑦ ᐊᑐᓕᖁᔭᐅᓯᒪᔪᑦ ᒪᓕᒃᑕᐅᔭᕆᐊᓕᖕᓂᒃ 
ᐃᓗᓕᖃᕋᔭᖅᑐᒃᓴᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐊᒻᒪᓗ ᑎᑎᕋᖅᓯᒪᔪᓂᒃ ᑲᑎᑦᑎᓂᕐᒧᑦ. 

ᑕᒪᒃᑯᐊ ᑭᒡᓕᖃᕐᓂᐅᔪᑦ ᑕᐃᒪᐅᑎᓪᓗᒋᑦ, ᖃᓄᖅᑑᕈᑎᒃᓴᑦ ᐊᑐᓕᖁᔭᐅᓯᒪᔪᓪᓗ ᓴᖅᑭᑎᑕᐅᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ 
ᐃᑲᔫᑕᐅᔪᓐᓇᖁᑉᓗᒋᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 
ᐱᐅᓯᕚᓪᓕᕈᓐᓇᖁᑉᓗᒋᑦ ᒫᓐᓇᐅᔪᖅ ᐊᖑᓇᓱᖕᓂᕐᒧᑦ ᐃᑲᔫᑏᑦ ᐱᕚᓪᓕᕈᑕᐅᔪᓐᓇᖁᑉᓗᒋᑦ ᐊᖑᓇᓱᒃᑎᓄᑦ ᐊᒻᒪᓗ 
ᓄᓇᒥ ᑮᓇᐅᔭᓕᐅᕈᑎᓄᑦ ᓄᓇᕗᒥ. 

5.2. ᐃᑲᔫᑎᒃᑯᑦ ᐱᒻᒪᕆᐅᓃᑦ 

5.2.1 ᑐᕌᒐᖓ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᒪᔪᑦ ᐊᑖᒍᑦ ᐊᑐᐊᒐᕆᔭᐅᔪᓄᑦ ᑐᕌᒐᕆᔭᐅᔪᓄᓪᓗ ᐱᓇᓱᐊᖅᑕᕗᒥ, ᐊᒻᒪᓗ ᐱᓗᐊᖅᑐᒥ 
ᐊᑖᒍᑦ ᓄᓇᕗᒥ ᐱᕙᓪᓕᐊᑎᑦᑎᓇᓱᖕᓂᕐᒧᑦ ᖃᓄᖅᑑᕈᑕᐅᔪᒪᔪᒃᑯᑦ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ, 
ᑲᔪᓯᕙᓪᓕᐊᔪᓐᓇᖁᑉᓗᒍ, ᐃᑲᔪᖅᑐᖅᑕᐅᖁᑉᓗᒍ ᐊᒻᒪᓗ ᐱᕙᓪᓕᐊᑎᑕᐅᔪᓐᓇᖁᑉᓗᒍ ᐊᖑᓇᓱᖕᓂᖅ ᐱᒻᒪᕆᐅᔪᒃᑯᑦ 
ᐱᖃᑕᐅᔪᓐᓇᖁᑉᓗᒋᑦ ᐃᓅᓇᓱᐊᕐᓂᕐᒧᑦ ᑮᓇᐅᔭᓕᐅᕐᓂᕐᒧᓪᓗ ᓄᓇᕗᒥ.  ᐱᓕᕆᐊᖑᔪᒪᔪᖅᑕᐅᖅ, ᓄᓇᕗᑦ ᒐᕙᒪᒃᑯᑦ 
ᓇᓗᓇᐃᖅᓯᓯᒪᔪᑦ ᓴᖅᑭᑎᑦᑎᔪᓐᓇᕐᓂᕐᐊᕐᓂᒥᓄᑦ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ ᐋᖅᑭᐅᒪᓂᖏᑦᑕ ᐃᓗᐊᓂ 
ᐃᓗᐃᑦᑐᒃᑯᑦ ᐃᑲᔫᑎᒃᑯᑦ ᓄᓇᒥ ᑮᓇᐅᔾᔭᒃᓴᕐᓂᕐᒧᑦ.  ᑕᒪᒃᑯᐊ ᐃᑲᔫᑎᑦ ᑲᔪᓯᕙᓪᓕᐊᖏᑉᐸᑕ, ᐊᒥᓱᑦ ᐊᖑᓇᓱᒃᑏᑦ 
ᑲᔪᓯᑎᑦᑎᔪᓐᓇᕋᔭᖏᑦᑐᑦ ᐊᖑᓇᓱᖕᓂᕐᒧᑦ ᐱᓕᕆᐊᖏᓐᓂᒃ ᒫᓐᓇᐅᔪᖅ ᐊᑐᖅᑕᐅᕙᒃᑐᒃᑯᑦ. 

ᒫᓐᓇᐅᔪᖅ ᓴᖅᑭᑎᑦᑎᔩᑦ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ  ᓄᓇᕗᑦ ᒐᕙᒪᒃᑯᖏᓐᓂᒃ ᐊᕙᑎᓕᕆᔨᒃᑰᔪᑦ.  ᐊᕙᑎᓕᕆᔨᒃᑯᑦ 
ᓴᖅᑭᑎᑕᐅᓚᐅᖅᑐᑦ ᐊᕕᒃᑐᖅᑕᐅᖅᑳᖅᑎᓪᓗᒍ ᐃᑯᐱᒡᕕᓕᕆᔨᒃᑰᓚᐅᖅᑐᖅ ᑕᐃᔭᐅᓕᖅᖢᓂ ᐃᒪᓐᓇ ᐊᕙᑎᓕᕆᔨᒃᑯᑦ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ.  ᑐᕌᒐᕆᔭᐅᔪᖅ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᖅ.  
ᐅᖃᐅᓯᖅᑲᐅᔪᑎᑐᑦ, ᐊᐅᒪᑦᑎᓂᖅ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ ᑐᑭᓯᓇᑦᑎᐊᖅᑐᒃᑯᑦ ᐊᒃᑐᐊᓂᖃᖏᒻᒪᑦ 
ᑐᕌᒐᕆᔭᐅᔪᒧᑦ ᐊᕙᑎᓕᕆᔨᒃᑯᓐᓂᒃ; ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᑦ (CHAP) ᐊᒻᒪᓗ ᓄᓇᓕᖕᓂ 
ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᓃᑦ (COH) ᒪᓕᖏᑐᐃᓐᓇᕆᐊᓖᑦ ᐊᕙᑎᓕᕆᔨᒃᑯᑦ ᑐᕌᒐᖏᓐᓂᒃ ᐱᖃᑖᒍᓪᓗ 
ᐊᐅᓚᑦᑎᓂᕐᒧᑦ ᐆᒪᔪᓂᒃ. 

ᓅᑦᑎᔪᓐᓇᖅᑑᒐᓗᐊᑦ ᐊᐅᓚᑦᑎᔾᔪᑎᓂᒃ ᐊᖑᓇᓱᒃᑏᑦ ᐃᑲᔫᑎᖏᓐᓂᒃ ᐊᓯᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ - 
ᐆᒃᑑᑎᒋᓗᒍ, ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕐᓃᑦ (COH) ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᓐᓄᑦ 
ᐃᓄᓕᕆᔨᒃᑯᖏᓐᓄᓪᓗ, ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᑦ (CHAP) ᒐᕙᒪᒃᑯᑦ 

ᐱᕙᓪᓕᐊᔪᓕᕆᔨᒃᑯᖏᓐᓄᑦ ᐃᖏᕐᕋᔭᒃᑐᓕᕆᔨᒃᑯᖏᓐᓄᓪᓗ - ᐊᑐᓕᖁᔭᐅᓯᒪᔪᖅ ᐊᕙᑎᓕᕆᔨᒃᑯᑦ ᓅᑦᑎᖁᑉᓗᒋᑦ 
ᐊᐅᓚᑦᑎᔾᔪᑎᓂᒃ ᐊᒻᒪᓗ ᓴᖅᑭᑎᑦᑎᓂᐅᕙᒃᑐᓂᒃ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓂᒃ ᐊᑕᐅᓯᕐᒧᑦ 
ᐅᐸᒃᑕᐅᖃᑦᑕᓕᕋᔭᖅᑐᒧᑦ ᐊᐅᓚᑦᑎᔨᓄᑦ ᓴᖅᑭᑎᑦᑎᔨᓄᑦ.  

ᐱᒻᒪᕆᐅᔪᖅ, ᑭᓯᐊᓂᓕ, ᒐᕙᒪᒃᑯᑦ ᓄᓇᕗᒥ ᐃᓚᐅᖃᑕᐅᓪᓚᕆᒋᐊᖃᕐᓂᖏᓐᓄᑦ ᒪᓕᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 
ᐊᑕᐅᓯᕐᒧᑦ ᐅᐸᒃᑕᐅᖃᑦᑕᓕᕋᔭᖅᑐᒧᑦ.  ᓄᓇᕗᑦ ᒐᕙᒪᒃᑯᖏᑦᑕ ᖃᐅᔨᓯᒪᔭᖏᑦ ᐊᔪᖏᓐᓂᕆᔭᖏᓪᓗ 
ᐱᒻᒪᕆᐅᑎᑕᐅᓪᓚᕆᒃᑐᑦ ᐃᓚᒋᔭᐅᖃᑕᐅᔪᓄᑦ; ᐆᒪᔪᓕᕆᔨᒃᑯᑦ ᐱᓗᐊᖅᑐᒥ ᐱᒻᒪᕆᐊᓗᐃᑦ ᐊᑐᖅᑕᐅᖃᑦᑕᖅᑎᓪᓗᒋᑦ 
ᐊᖑᓇᓱᒃᑎᓄᑦ, ᐊᒻᒪᓗ ᐅᑯᓐᓂᖓᓂ ᐱᓕᕆᓂᖃᖅᐸᒃᖢᑎᒃ ᐊᖑᓇᓱᒃᑏᑦ ᐊᒻᒪᓗ ᐊᓯᖏᓐᓄᑦ ᐊᒃᑐᐊᓂᓕᖕᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ.  ᐱᒻᒪᕆᐊᓘᖕᒥᔪᖅ ᐃᑲᔪᖅᑑᑎᒃᓴᑦ ᐊᖑᓇᓱᒃᑎᓄᑦ ᐊᒃᓱᕉᑕᐅᖏᓐᓇᕆᐊᖃᕐᓂᖏᓐᓄᑦ 
ᓄᓇᕗᑦ ᒐᕙᒪᒃᑯᖏᑦᑕ ᑐᕌᒐᕆᔪᒪᔭᖏᓐᓄᑦ. 

ᓄᓇᕗᑦ ᒐᕙᒪᒃᑯᖏᓐᓂᒃ, ᒪᓕᒐᓕᕆᓂᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᖓᓇᓱᒃᑎᓄᑦ ᐃᑲᔫᑎᓄᑦ ᑲᒪᒋᔭᐅᓇᔭᕐᒪᑦ 
ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓲᕐᓗ ᐱᕙᓪᓕᐊᔪᓕᕆᔨᒃᑯᓐᓂᒃ 
ᐃᖏᕐᕋᔪᓕᕆᔨᒃᑯᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂᒃ ᐊᒻᒪᓗ 
ᐃᓕᖅᑯᓯᓕᕆᔨᒃᑯᓐᓂᒃ ᐅᖃᐅᓯᓕᕆᔨᒃᑯᓐᓂᒃ ᐃᓐᓇᑐᖃᓕᕆᔨᒃᑯᓐᓂᒃ ᐊᒻᒪᓗ ᒪᒃᑯᒃᑐᓕᕆᔨᒃᑯᓐᓂᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦ ᑲᑎᒪᔨᕋᓛᖑᓂᕐᒧᑦ ᑲᑎᓪᓗᑎᒃ ᑐᕋᒐᖃᕐᓗᑎᒃ ᑕᑯᒋᐊᖃᑦᑕᕐᓂᐊᕐᓂᕐᒧᑦ ᒐᕙᒪᒃᑯᑦ ᒪᓕᒐᖏᓐᓂᒃ 
ᐊᒃᑐᐊᓂᖃᖅᑎᓪᓗᒍ  ᐱᕙᓪᓕᐊᑎᑦᑎᓂᕐᒧᑦ ᓄᓇᒥ ᑮᓇᐅᔾᔭᒃᓴᕈᑎᒃᓴᓄᑦ ᓄᓇᕗᒥ. 

 
ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ  

ᑐᕌᒐᕆᔭᐅᔪᖅ ᓄᓇᕗᑦ ᑐᓐᖓᕕᒃᑯᓐᓄᑦ “ᐃᓄᐃᑦ ᑮᓇᐅᔾᔭᒃᓴᕈᑎᖏᑦ, ᐃᓅᖃᑎᒌᖕᓂᖏᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ 
ᓈᒻᒪᑦᑎᐊᕐᓂᖏᑦ ᐊᑐᓕᖅᑎᑦᑎᓂᒃᑯᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ”.  ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᑦ, ᐃᑲᔪᖅᑐᐃᔨᐅᓪᓗᑎᒃ ᐊᖑᓇᓱᖕᓂᕐᒧᑦ ᓄᓇᕗᒥ, ᒪᓕᒃᑐᖅ ᐃᓗᐃᑦᑐᒃᑯᑦ ᑐᕌᒐᕆᔭᕐᒧᑦ.  
ᑕᐃᒪᓐᓇ ᓱᓕ, ᑎᒥᐅᔫᑉ ᐅᔾᔨᖅᑐᖅᑕᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐊᑐᓕᖅᑎᕆᓂᕐᒧᑦ ᓄᓇᕗᒥ ᓄᓇᑖᕐᓂᒃᑯᑦ 
ᐊᖏᕈᑎᓕᐊᒃᑯᑦ.  ᐊᐅᓚᑦᑎᓂᖅ ᐃᑲᔫᑎᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᑎᒍᔭᐅᓚᐅᖅᑐᖅ ᐱᓕᕆᐊᖑᓯᒪᔪᑦ 
ᒪᓕᒃᖢᒋᑦ, ᑮᓇᐅᔭᖅᑖᖅᑎᑦᑎᖅᑳᖃᑕᐅᓚᐅᖅᑎᓪᓗᒋᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᑎᓂᒃ.  ᐃᑲᔫᑎᑦ ᐊᐅᓚᑕᐅᓚᐅᖅᓯᒪᔪᑦ ᓄᓇᕗᑦ ᑐᓐᖓᕕᒃᑯᑦ ᐆᒪᔪᓕᕆᔨᖏᑦᑎᒍᑦ, ᑭᓯᐊᓂ 
ᒪᓕᒃᖢᒍ ᖃᐅᔨᓴᕈᑕᐅᓵᓚᐅᖅᑐᖅ ᐆᒪᔪᓕᕆᔨᒃᑯᓐᓄᑦ, ᐆᒪᔪᓕᕆᔨᒃᑯᑦ ᑲᒪᓂᖅᓴᐅᓕᖅᑐᑦ ᐆᒪᔪᓕᕆᓂᕐᒥᒃ ᐊᒻᒪᓗ 
ᐃᑲᔫᑎᑦ ᐊᐅᓚᑕᐅᓪᓗᑎᒃ ᐃᓛᒃᑯᑦ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᑦᑕ ᐱᓕᕆᕝᕕᖓᓄᑦ ᓄᓇᕗᑦ 
ᑐᓐᖓᕕᒃᑯᓐᓂᒃ. 

ᐊᐅᓚᑦᑎᓂᖅ ᐃᑲᔫᑎᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ ᐅᐃᒪᔮᕈᑕᐅᖃᑦᑕᓕᖅᑐᖅ ᐊᑎᓕᐅᖅᑕᐅᖃᑕᐅᓯᒪᔪᓄᑦ, 
ᐃᒃᐱᒍᓱᒃᑐᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᐱᖃᑕᐅᔪᓐᓇᑲᐅᑎᒋᒋᐊᖃᕐᓂᖏᓐᓄᑦ ᐃᑲᔫᑎᓂᒃ.  ᑭᓯᐊᓂᓕ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ ᐃᓱᒪᓕᐅᖅᑎᐅᒧᑦ ᐃᑲᔫᑎᓂᒃ ᓴᖅᑭᑎᑦᑎᓚᐅᖅᑎᓪᓗᒋᑦ ᑐᓂᕐᕈᓯᖃᖅᑐᒃᑯᑦ 
ᓄᓇᕗᑦ ᑐᓐᖓᕕᒃᑯᓐᓂᒃ, ᐃᓚᐃᓐᓇᖓᒎᖑᖏᑦᑐᖅ ᐅᕝᕙᓘᓐᓃᑦ ᑮᓇᐅᔭᖅᑖᖅᑎᑕᐅᓯᒪᓂᒃᑯᑦ ᓄᓇᑖᕐᓂᒃᑯᒃ. ᑕᒪᓐᓇ 
ᓇᓗᓇᐃᖅᑕᐅᔭᕆᐊᓕᒃ ᐊᑎᓕᐅᖅᑕᐅᖃᑕᐅᓯᒪᔪᓄᑦ. 

ᐃᓱᒪᒋᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᓅᑦᑎᔪᓐᓇᕐᒪᑕ ᑲᒪᔨᐅᓂᕐᒧᑦ ᐊᖑᓇᓱᒃᑎᓄᑦ ᐃᑲᔫᓯᐊᓂᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓄᑦ.  ᐃᓚᓯᒋᐊᕈᑕᐅᓇᔭᖅᖢᓂ ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᖏᓐᓄᑦ ᐃᑲᔫᑎᓂᒃ ᑲᒪᔨᐅᓂᕐᒧᑦ 
ᐃᓱᒪᒋᔭᐅᓯᒪᔪᖅ, ᐊᑐᓕᖁᔭᐅᓯᒪᔪᖅ ᑕᒡᕙᓂ ᐅᓂᒃᑳᓕᐊᕐᒥ ᖃᓄᐃᓕᐅᕈᑕᐅᔪᒪᔪᖅ ᓅᑕᐅᖁᑉᓗᒍ ᐊᑕᐅᓰᓐᓇᕐᒧᑦ 
ᐅᐸᒡᕕᐅᖃᑦᑕᓕᕋᔭᖅᑐᒧᑦ ᑎᒥᐅᔪᒧᑦ ᐊᑖᒍᑦ ᓄᓇᕗᒥ ᐆᒪᔪᓕᕆᓂᕐᒧᑦ ᑎᑎᕋᕐᕕᖕᒥ, ᓄᓇᕗᒥ ᐆᒪᔪᓕᕆᓂᕐᒧᑦ 
ᑎᑎᕋᕐᕕᒃ ᐱᐊᓂᒃᓯᑦᑎᐊᖅᐸᑦ ᖃᓄᐃᓕᐅᕈᑕᐅᓇᔭᖅᑐᓂᒃ ᐊᒻᒪᓗ ᑐᓐᖓᕕᖃᑦᑎᐊᓕᖅᐸᑦ ᑲᒪᔪᓐᓇᖅᓯᓂᕐᒧᑦ.  

ᑕᐃᑲᓂᑦᑕᐃᓐᓇᖅ, ᐱᒻᒪᕆᐅᔪᖅ ᓄᓇᕗᑦ ᑐᓐᖓᕕᒃᑯᑦ ᐃᓚᐅᖃᑕᐅᖏᓐᓇᕆᐊᖃᕐᓂᖏᓐᓄᑦ ᒪᓕᒐᓕᕆᓂᕐᒧᑦ 
ᐸᕐᓇᐃᓂᕐᒧᓪᓗ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓄᑦ, ᐊᒻᒪᓗ ᑭᐅᓯᔪᓐᓇᖃᑦᑕᕐᓂᕐᒧᑦ ᑮᓇᐅᔭᑦ ᐊᑐᖅᑕᐅᖃᑦᑕᕐᓂᖏᓐᓄᑦ 
ᓄᓇᕗᒥ ᐊᖑᓇᓱᒃᑎᓄᑦ ᑮᓇᐅᔭᓕᐅᕈᑎᒃᓴᓂᒃ ᐸᐸᑦᑎᔨᓂᒃ ᐃᑲᔫᑕᐅᔪᓐᓇᖁᑉᓗᒋᑦ ᐃᑲᔫᑎᓄᑦ.  

ᐊᑐᓕᖁᔭᐅᓯᒪᔪᑦ:      

1. ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᒪᓂᕐᒥᓂᒃ ᑲᔪᓯᑎᑦᑎᔪᓐᓇᖁᑉᓗᒋᑦ ᓴᓐᖏᒃᑎᑦᑎᒋᐊᖅᑎᑦᑎᔪᒪᓂᕐᒧᑦ 
ᐱᕙᓪᓕᐊᑎᑦᑎᔪᒪᓂᕐᒧᓪᓗ ᓄᓇᒥ ᑮᓇᐅᔭᓕᐅᕈᑕᐅᓇᔭᖅᑐᓂᒃ ᐃᑲᔪᖅᑐᐃᓂᕐᒧᑦ ᓴᓂᕐᕙᐃᓂᕐᒧᓪᓗ 
ᐊᑐᖅᑕᐅᔪᓐᓇᖅᑐᓂᒃ ᐊᖑᓇᓱᒃᑎᓄᑦ ᐃᑲᔫᓯᐊᒃᑯᑦ ᒫᓐᓇᐅᔪᖅ ᐊᐅᓚᑕᐅᔪᓄᑦ ᓴᖅᑭᑎᑕᐅᕙᒃᑐᓄᓪᓗ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ. 

2. ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ, ᑲᒪᒋᔭᐅᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᓂᖃᖅᑎᓪᓗᒋᑦ ᐊᑐᓕᖅᑎᕆᖁᔨᓗᑎᒃ 
ᐊᑖᒍᑦ, ᖃᐅᔨᓴᐃᓗᑎᒃ ᓄᒃᑎᖅᑎᕆᓂᕐᒧᑦ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓂᒃ ᐊᑕᐅᓯᕐᒧᑦ 
ᐅᐸᒡᕕᐅᖃᑦᑕᓕᕋᔭᖅᑐᒧᑦ ᐊᐅᓚᑦᑎᔨᓄᑦ ᓴᖅᑭᑎᑦᑎᔨᓄᑦ. 

3. ᓄᑖᑦ ᐊᐅᓚᑦᑎᓂᕐᒧᑦ ᐋᖅᑭᒋᐊᖅᓯᒍᑏᑦ ᐊᖑᓇᓱᖕᓂᐅᑉ ᒥᒃᓵᓄᑦ ᐃᑲᔫᑎᓄᑦ ᑲᔪᓯᑎᑦᑏᓐᓇᕐᓂᐊᕐᓗᑎᒃ 
ᐱᓕᕆᔪᒪᓂᕐᒧᑦ ᐃᓚᐅᖃᑕᐅᑎᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᓐᓄᑦ ᑭᒡᒐᖅᑐᐃᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓂᒃ ᑮᓇᐅᔭᖅᑕᖅᑎᑦᑎᖃᑦᑕᕐᓂᕐᒧᑦ ᐃᓚᐅᖃᑕᐅᖃᑦᑕᕐᓂᐊᕐᓂᒧᓪᓗ ᐸᕐᓇᐃᓂᕐᒧᑦ, 
ᑐᕌᒐᒃᓴᓂᒃ ᐋᖅᑭᒃᓱᐃᓂᕐᒧᑦ, ᖃᐅᔨᓴᐃᖃᑦᑕᕐᓂᕐᒧᑦ ᐊᒻᒪᓗ ᑭᐅᓯᖃᑦᑕᕐᓂᐊᕐᓂᕐᒧᑦ ᐊᖑᓇᓱᒃᑏᑦ 
ᐃᑲᔫᑎᒃᓴᖏᑦᑕ ᒥᒃᓵᓄᑦ. 

4. ᓄᓇᕗᑦ ᑐᓐᖓᕕᒃᑯᑦ ᑲᔪᓯᑎᑦᑏᓐᓇᕐᓂᐊᕐᓂᕋᕐᓗᑎᒃ ᐃᑲᔪᖅᑐᐃᓂᐊᕐᓂᕐᒥᓄᑦ ᐱᕙᓪᓕᐊᑎᑦᑎᓂᐊᕐᓂᕐᒥᓄᓪᓗ 
ᓄᓇᒥ ᐊᖑᓇᓱᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᓂᒃ ᑮᓇᐅᔭᖅᑖᖅᑎᑦᑎᖃᑦᑕᕐᓂᒃᑯᑦ ᐊᒻᒪᓗ ᐊᐅᓚᑦᑎᓂᒃᑯᑦ 
ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓂᒃ. 

5. ᐃᓚᐅᖃᑕᐅᓗᒍ ᐃᓗᐃᑦᑐᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖃᓄᖅᑑᕈᑎᒋᔪᒪᔭᒃᑯᑦ ᐱᕙᓪᓕᐊᑎᑦᑎᔪᒪᓗᑎᒃ 
ᐆᒪᔪᓕᕆᓂᕐᒥᒃ ᐊᒻᒪᓗ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ, ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᔭᐃᓗᑎᒃ 
ᐱᒋᐊᕐᓂᕆᓚᐅᖅᑕᖓᓂᒃ ᐊᒻᒪᓗ ᓱᓇᐅᓂᖓᓂᒃ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦ 
ᐃᓱᒪᓕᐅᕈᑕᐅᔪᓐᓇᖃᑦᑕᕋᔭᕐᓂᖓᓄᑦ ᐃᑲᔫᑎ ᐱᔭᐅᔪᓐᓇᑐᐃᓐᓇᕐᓇᓂ ᑕᒪᐃᓐᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ 
ᐊᑖᒍᑦ ᐊᖏᕈᑎᓕᐊᑉ. 

6. ᓄᓇᕗᑦ ᑐᓐᖓᕕᒃᑯᑦ ᖃᐅᔨᒋᐊᖁᑉᓗᒋᑦ ᑲᒪᒋᔭᐅᓕᕋᔭᕐᓂᖓᓄᑦ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᑦ ᓄᑖᖑᔪᒃᑯᑦ ᐱᓕᕆᖃᑎᒌᖕᓂᒃᑯᑦ ᐊᐅᓚᑦᑎᓂᒃᑯᑦ ᓴᖅᑭᑎᑦᑎᓂᒃᑯᓪᓗ 
ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓂᒃ ᓄᓇᕗᑦ ᑐᓐᖓᕕᒃᑯᓐᓂᖔᖃᑦᑕᖅᑐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ. 

5.2.2 ᐱᒻᒪᕆᐅᔪᑦ ᐊᒃᓱᕉᑕᐅᔪᓄᑦ ᐱᔭᐅᔪᒪᔪᓄᑦ 

 

ᑐᑭᓯᓇᖅᑐᖅ 1998-ᒥ 2000-ᒥᓗ ᐃᑲᔫᑎᒃᑯᑦ ᖃᐅᔨᓴᕈᑕᐅᓚᐅᖅᑐᓂᒃ, ᐊᒻᒪᓗ ᐅᖃᖃᑎᒌᒍᑕᐅᓯᒪᔪᓂᒃ 
ᐊᐱᖅᓲᑕᐅᖃᑦᑕᖅᓯᒪᔪᓂᒡᓗ ᐃᓚᐅᖃᑕᐅᔪᒃᑯᑦ ᒫᓐᓇᐅᔪᖅ ᕿᒥᕐᕈᓂᕐᒧᑦ, ᐊᖑᓇᓱᖕᓂᕐᒧᑦ ᐃᑲᔫᑎᑦ ᑕᒪᐃᓐᓄᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ  ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᑲᒪᐃᓐᓇᖁᑉᓗᒋᑦ ᐱᔭᐅᔪᒪᓪᓚᑦᑖᖅᑐᓂᒃ 
ᐊᖑᓇᓱᒃᑎᓄᑦ.  ᐅᖃᖃᑎᒌᒍᑕᐅᓯᒪᔪᑦ ᓇᓗᓇᐃᔭᐃᓯᒪᔪᑦ ᐊᒃᓱᕉᑕᐅᔪᑦ ᐱᔭᐅᔪᒪᔪᑦ ᐊᓯᔾᔨᖏᒻᒪᑕ, ᐊᖑᓇᓱᖕᓂᖅ 
ᖃᓄᖅ ᐱᓕᕆᐊᖑᕙᖕᓂᖓ ᐊᒻᒪᓗ ᐊᑭᖏᑦ ᐊᖑᓇᓱᖕᓂᒃᑯᑦ ᐱᖁᑎᑦ ᐊᓯᔾᔨᕐᔪᐊᖅᓯᒪᓕᕋᓗᐊᖅᑎᓪᓗᒋᑦ. 

ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐱᑕᖃᖏᒻᒪᑕ ᐋᖅᑭᐅᒪᓪᓚᑦᑖᖅᑐᒥᒃ ᖃᓄᐃᓕᐅᕈᑎᒃᓴᒥᒃ 
ᑕᑯᒋᐊᖃᑦᑕᕐᓂᐊᕐᓗᓂ ᓯᕗᓪᓕᖅᐸᐅᑎᑕᐅᔪᒪᔪᓂᒃ ᐃᑲᔫᑎᒃᑯᑦ, ᐊᒻᒪᓗ ᑭᐅᓯᖃᑦᑕᕐᓂᐊᕐᓂᕐᒧᑦ 
ᖃᓄᐃᓕᐅᕈᑕᐅᒐᔪᒃᑐᓂᒃ ᐊᒻᒪᓗ ᐊᓯᔾᔨᖅᐸᓪᓕᐊᔪᓂᒃ ᐊᖑᓇᓱᒃᑎᓄᑦ ᐃᑲᔫᐊᓂᒃ.  ᐱᒻᒪᕆᐅᔪᖅ ᑕᒪᕐᒥᒃ ᓄᓇᕗᑦ 
ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᔭᕆᐊᖃᕐᓂᖏᓐᓄᑦ ᖃᓄᐃᓕᐅᕈᑎᒃᓴᓂᒃ ᑲᔪᓰᓐᓇᖅᑐᒃᑯᑦ, 

ᖃᑯᑎᒃᑯᓪᓗ ᖃᐅᔨᓴᐃᖃᑦᑕᕐᓂᐊᕐᓂᕐᒧᑦ ᐃᑲᔫᑎᒃᑯᑦ ᓯᕗᓪᓕᖅᐸᐅᑎᑕᐅᔪᒪᔪᓂᒃ, ᐊᑐᐊᒐᓂᒃ ᐊᒻᒪᓗ ᒪᓕᒐᓂᒃ 
ᐊᒻᒪᓗᑦᑕᐅᖅ ᖃᓄᐃᓕᐅᕈᑎᒃᓴᓂᒃ ᐱᔾᔪᑎᒋᑉᓗᒍ ᐊᖑᓇᓱᖕᓂᕐᒧᑦ ᐊᒃᓱᕉᑕᐅᔪᑦ ᐱᔭᐅᔪᒪᔪᑦ, ᐊᖑᓇᓱᖕᓂᕐᒧᑦ 
ᐃᑲᔫᑏᑦ ᑲᔪᓰᓐᓇᕈᓐᓇᖁᑉᓗᒋ5 ᐊᒻᒪᓗ ᓯᕗᓪᓕᖅᐸᐅᑎᑕᐅᔪᒪᔪᑦ ᐊᖑᓇᓱᒃᑎᓄᑦ ᓯᕗᓂᒃᑎᓐᓂ. 

ᑲᔪᓰᓐᓇᖅᑐᒃᑯᑦ ᕿᒥᕐᕈᓂᖅ ᐃᑲᔫᑎᓂᒃ ᑕᒪᐃᓐᓄᑦ ᑎᒥᐅᔪᓄᑦ ᐃᓗᓕᖃᕆᐊᓖᑦ ᐅᖃᖃᑎᖃᖃᑦᑕᕐᓂᐊᕐᓂᕐᒧᑦ 
ᐊᖑᓇᓱᒃᑎᓂᒃ ᖃᐅᔨᒋᐊᕐᕕᒋᖃᑦᑕᕐᓗᒋᑦ ᐅᑉᓗᒥᒧᑦ ᓱᓇᓂᒃ ᐱᔪᒪᔭᖃᕐᒪᖔᑕ ᑐᓐᖓᕕᒋᓗᒍ ᐋᖅᑭᒃᓱᐃᓂᕐᒧᑦ 
ᐃᑲᔫᑎᓄᑦ ᓯᕗᓪᓕᖅᐸᐅᑎᑕᐅᔪᒪᔪᓂᒃ.  ᓄᓇᕗᑦ ᑐᓐᖓᕕᒃᑯᑦ ᐋᖅᑭᐅᒪᓂᕆᔭᖓ, ᐊᒻᒪᓗ ᓄᓇᓕᖕᓂ ᐊᒃᓱᕉᑕᐅᔪᑦ 
ᐋᖅᑭᒃᓱᐃᖃᑦᑕᕐᓂᖅ ᐱᓕᕆᐊᖑᖃᑦᑕᕐᓗᓂ ᐊᕐᕋᒍᑕᒫᑦ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ, ᐃᑲᔫᑕᐅᓗᓂᓗ ᑐᓴᕈᒪᓂᕐᒧᑦ 
ᓄᓇᓕᖕᓂᖔᖅᑐᓂᒃ.  ᓄᓇᕗᑦ ᒐᕙᒪᒃᑯᖏᑦ ᑐᑭᓯᒋᐊᕐᓂᖃᖃᑦᑕᕐᒪᑕ ᐃᑲᔫᑎᑖᖅᑐᓂᒃ ᑎᓕᓯᓯᒪᓪᓗᑎᒃ 
ᐆᒪᔪᓕᕆᔨᓂᒃ ᐊᒻᒪᓗ ᐅᖃᐱᓘᑕᐅᔪᒃᑯᑦ ᐃᑲᔫᓯᐊᖅᑖᕈᒪᔪᓄᑦ/ᐃᑲᔫᓯᐊᖅᑖᖅᓯᒪᔪᓄᑦ; ᐋᖅᑭᐅᒪᓪᓚᑦᑖᖅᑐᒥᒃ 
ᓯᕕᑐᔪᒃᑯᑦ ᖃᓄᖅᑑᕈᑎᒥᒃ ᑲᑎᑦᑎᓂᕐᒧᑦ ᐊᖑᓇᓱᒃᑏᑦ ᐱᔪᒪᔭᖏᓐᓄᑦ ᐱᑕᖃᕆᐊᓕᒃ.  

ᑕᒪᒃᑯᐊ ᖃᓄᖅᑑᕈᑏᑦ ᑲᑎᑕᐅᓇᔭᕐᒪᑕ ᐱᕙᓪᓕᐊᑎᑦᑎᓂᕐᒧᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᒥᒃᓵᓄᑦ ᖃᓄᖅᑑᕈᑎᓂᒃ 
ᐃᑲᔫᑎᓂᒃ ᓴᖅᑭᑎᑦᑎᔪᒪᓂᕐᒧᑦ ᑕᒪᐃᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᓚᒃᑯᖏᓐᓄᑦ 
ᐃᖅᑲᓇᐃᔭᖅᑎᓄᑦ.  ᐱᑕᖃᕆᐊᖃᓪᓚᕆᒃᑐᖅ ᑲᒪᔨᒃᓴᓂᒃ ᐅᖃᖃᑎᖃᒃᑲᓐᓂᖃᑦᑕᕋᔭᖅᑐᓂᒃ ᐊᖑᓇᓱᒃᑎᓂᒃ 
ᐃᑲᔪᕆᐊᖃᑦᑕᕐᓂᐊᑎᓪᓗᒋᑦ. 

 

ᐊᑐᓕᖁᔭᐅᓯᒪᔪᑦ: 

7. ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᑲᒪᖁᑉᓗᒋᑦ ᒫᓐᓇᑲᐅᑎᒋ ᓇᓗᓇᐃᔭᐃᓂᕐᒧᑦ ᑲᒪᖃᑦᑕᕐᓂᐊᖅᑐᓂᒃ 
ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓂᒃ, ᐱᓗᐊᖅᑐᒥ ᕿᒥᕐᕈᔨᓂᒃ ᒪᓕᒐᓂᒃ ᑐᕌᒐᕆᔭᐅᓂᐊᖅᑐᓂᒃ, ᐊᒻᒪᓗ 
ᕿᒥᕐᕈᔨᐅᓂᐊᖅᑐᓂᒃ ᐊᑐᓂ ᐃᑲᔫᑎᒃᓴᓄᑦ ᐃᑲᔫᑏᑦ ᑐᕌᒐᒃᓴᖏᓐᓂᒃ, ᒪᓕᒐᓂᒃ, ᐊᑐᐊᒐᓂᒃ, 
ᑮᓇᐅᔭᖅᑖᖑᖃᑦᑕᕐᓂᐊᖅᑐᓂᒃ, ᐊᓯᖏᓐᓂᒡᓗ, ᓇᓕᒧᒌᓕᕈᓐᓇᖁᑉᓗᒋᑦ ᐊᓯᖏᓐᓄᑦ ᐊᖏᓂᖅᓴᓄᑦ ᒪᓕᒐᓄᑦ 
ᑐᕌᒐᕆᔭᐅᔪᓄᑦ, ᓇᓕᐊᖕᓄᑐᐃᓐᓇᖅ: 

• ᓲᕐᓗ ᐱᓕᕆᕝᕕᐅᑉ ᐃᓗᐊᓂ ᑲᒪᔨᐅᖃᑦᑕᕐᓂᐊᖅᑐᑦ  ᐋᖅᑭᒃᓱᕐᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᒃ; 
ᐅᕝᕙᓘᓐᓃᑦ ᐊᑐᖅᑕᐅᖔᕈᒪᒃᐸᑦ;  

• ᐱᓕᕆᖃᑎᒌᖕᓂᒃᑯᑦ ᐸᕐᓇᐃᓂᖅ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ, 
ᑐᕌᖅᐸᓪᓕᐊᓗᑎᒃ ᑲᑎᑦᑎᕙᓪᓕᐊᓂᕐᒧᑦ ᐃᑲᔫᑎᓂᒃ ᐊᑕᐅᓯᕐᒧᑦ ᐅᐸᒡᕕᐅᖃᑦᑕᓕᕋᔭᖅᑐᒧᑦ 
ᐊᐅᓚᑦᑎᔨᓄᑦ ᑲᒪᔨᓄᑦ. 

8. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᕐᕋᒍᑕᒫᑦ ᖃᐅᔨᓴᐃᖃᑦᑕᕐᓗᑎᒃ ᐊᕙᑎᓕᕆᓂᕐᒧᑦ 
ᓇᓗᓇᐃᖅᓯᓪᓚᑦᑖᕐᓂᕐᒧᑦ ᐃᑲᔫᑎᒃᑯᑦ ᑐᕌᒐᕆᔭᐅᔪᒪᔪᓂᒃ, ᐋᖅᑭᐅᒪᓂᕆᔭᐅᔪᓂᒃ ᐊᒻᒪᓗ 
ᖃᓄᐃᓕᐅᕈᑎᒃᓴᓂᒃ, ᐋᖅᑭᒋᐊᖅᓯᔪᓐᓇᖃᑦᑕᖁᑉᓗᒋᑦ ᐱᔭᕆᐊᖃᓕᕌᖓᒥᒃ. 

9. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓇᓗᓇᐃᔭᐃᓗᑎᒃ ᖃᓄᐃᓕᐅᕈᑎᒃᓴᓂᒃ ᐊᒻᒪᓗ 
ᐱᕙᓪᓕᐊᑎᑦᑎᓗᑎᒃ ᐊᑐᖅᑕᐅᖃᑦᑕᓕᕋᔭᖅᑐᓂᒃ, ᖃᑯᑎᒃᑯᑦ ᓄᓇᓕᖕᓂ ᐊᖑᓇᓱᒃᑎᓂᒃ 
ᐅᖃᖃᑎᖃᖃᑦᑕᕋᔭᕐᓂᕐᒧᑦ, ᐱᔭᐅᔭᕆᐊᓕᖕᓂᒃ ᖃᐅᔨᓴᐃᓂᕐᒧᑦ, ᐊᒻᒪᓗ ᓯᕗᓪᓕᖅᐸᐅᑎᑕᐅᔪᒪᔪᓂᒃ 
ᐋᖅᑭᒃᓱᐃᓂᕐᒧᑦ, ᐊᒪᓐᓇ: 

• ᐋᖅᑭᒃᓱᐃᓂᖅ ᓄᓇᕗᓗᒃᑖᒧᑦ ᐊᖑᓇᓱᒃᑏᑦ ᑲᑎᒪᕐᔪᐊᕐᓂᕆᖃᑦᑕᕋᔭᖅᑕᖏᓐᓂᒃ ᐊᒻᒪᓗ 
ᑲᑎᒪᖃᑦᑕᕐᓗᑎᒃ ᒪᕐᕉᒃ ᐅᑭᐅᑦ ᐱᐊᓂᒃᑳᖓᑕ; 

• ᐱᓕᕆᖃᑎᖃᕐᓗᑎᒃ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓃᑦᑐᓂᒃ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ ᓴᖅᑭᑎᑦᑎᓂᕐᒧᑦ ᐊᑐᖅᑕᐅᖃᑦᑕᓕᕐᓂᐊᖅᑐᒥᒃ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦ ᑎᒥᒋᔭᖏᑦ ᕿᒥᕐᕈᖃᑦᑕᕈᓐᓇᖁᓗᒋᑦ ᐊᒻᒪᓗ ᑐᓴᖅᑎᑦᑎᖃᑦᑕᕈᓐᓇᖁᑉᓗᒋᑦ  
ᐱᒻᒪᕆᐅᔪᓄᑦ ᐃᑲᔫᓯᐊᖅᑖᕈᑎᓄᑦ ᓯᕗᓪᓕᖅᐸᐅᑎᑕᐅᔪᒪᔪᓄᓪᓗ, ᐃᓱᒪᒋᓗᐊᖅᖢᒍ 

ᐊᑐᓕᖁᔭᐅᓯᒪᔪᒧᑦ ᐊᑕᐅᓯᕐᒧᑦ ᐅᐸᒡᕕᐅᖃᑦᑕᓕᕋᔭᖅᑐᒧᑦ; 

• ᐱᓕᕆᓪᓚᑦᑖᕐᓗᑎᒃ ᖃᑯᑎᒃᑯᓪᓗ ᑲᑎᑦᑎᕙᒡᓗᑎᒃ ᑐᑭᓯᒋᐊᕈᑕᐅᓯᒪᔪᓂᒃ ᑮᓇᐅᔭᖅᑕᕐᕕᐅᕙᒃᑐᓂᒃ 
(ᐃᖕᒥᒃᑯᑦ ᑎᒥᐅᔪᓂᒡᓘᓐᓃᑦ) ᖃᐅᔨᓯᒪᔭᖏᓐᓄᑦ, ᐊᒻᒪᓗ ᖃᓄᖅ ᑮᓇᐅᔭᖅᑖᖑᓯᒪᔪᖅ 
ᐊᒃᑐᖅᓯᓂᖃᖃᑦᑕᕐᒪᖔᑦ; 

• ᐱᓕᕆᖃᑎᒌᒃᑎᓪᓗᒋᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐱᕙᓪᓕᐊᑎᑦᑎᖁᑉᓗᒋᑦ ᖃᓄᐃᓕᐅᕈᑕᐅᓯᒪᔪᑦ ᖃᓄᖅ 
ᐊᒃᑐᖅᓯᓂᖃᖃᑦᑕᕐᓂᖏᓐᓄᑦ ᓇᓗᓇᐃᔭᐃᓂᕐᒧᑦ ᐊᑖᒍᑦ ᐊᑐᓕᖁᔭᐅᓯᒪᔫᑉ ᓴᖅᑭᑉᐸᓪᓕᐊᔪᑦ 
ᐊᐅᓚᑕᐅᓂᕆᖃᑦᑕᕐᓂᐊᖅᑕᖏᓐᓄᑦ ᑭᐅᓯᖃᑦᑕᕆᐊᓖᓪᓗ ᐋᖅᑭᐅᒪᓂᕆᓂᐊᖅᑕᖏᓐᓄᑦ. 

10. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᖁᑉᓗᒋ5 ᐃᑲᔫᑎᓄᑦ ᐸᕐᓇᐅᑎᓂᒃ ᐊᒻᒪᓗ 
ᑮᓇᐅᔭᖅᑖᖅᑎᑦᑎᔾᔪᑎᓂᒃ ᖃᑯᑎᒃᑯᑦ ᕿᒥᕐᕈᖃᑦᑕᕐᓗᑎᒃ ᐊᒃᑐᐊᔾᔪᑎᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ ᓯᕗᓪᓕᖅᐸᐅᑎᑦᑐᒪᔭᖏᓐᓄᑦ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓄᑦ  ᐊᒻᒪᓗ 
ᐊᑐᖅᑕᐅᔪᒪᔪᑦ ᓴᓂᕐᕙᖅᑕᐅᖃᑦᑕᕐᓂᐊᕐᓂᖏᓐᓄᑦ ᓇᓕᐊᒃᑯᑦ, ᐊᒻᒪᓗ ᐋᖅᑭᒋᐊᖃᑦᑕᕐᓗᒋᑦ ᐱᔭᕆᐊᖃᕈᑎᒃ 
ᐊᑭᓕᐅᑎᒃᓴᑦ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᑐᖅᑕᐅᔪᓐᓇᖅᑐᓪᓗ ᐊᑐᐃᓐᓇᐅᓂᖏᓐᓄᑦ.  ᑕᒪᓐᓇ 
ᐱᓕᕆᐊᖑᓇᔭᖅᑐᖅ ᐃᒻᒪᖄ ᒐᕙᒪᒃᑯᑦ ᐱᓕᕆᕝᕕᖏᑦᑐᒍᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᒫᓐᓇᐅᔪᖅ 
ᐃᑲᔫᓯᐊᖏᑦᑎᒍᑦ, ᐅᕝᕙᓘᓐᓃᑦ ᐱᔭᕆᐊᖃᖅᑑᔭᖅᑐᖅ ᐱᕙᓪᓕᐊᑎᑦᑎᓂᒃᑯᑦ ᐊᑕᐅᓯᕐᒧᑦ 
ᐅᐸᒡᕕᐅᖃᑦᑕᓕᕋᔭᖅᑐᒃᑯᑦ ᐊᐅᓚᑦᑎᔨᓄᑦ ᓴᖅᑭᑎᑦᑎᖃᑦᑕᕐᓂᕐᒧᓪᓗ. 

11. ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓗᑎᒃ ᑐᕌᖓᓂᖅᓴᒥᒃ 
ᐃᑲᔪᖃᑦᑕᕐᓂᐊᖅᑕᖏᓐᓄᑦ ᑐᕌᖓᔪᒥᒃ ᐊᖑᓇᓱᒃᑎᓄᑦ ᐃᑲᔫᓯᐊᓄᑦ ᐃᒪᓐᓇ: 

• ᐊᑐᓕᖅᑎᑦᑎᓂᒃᑯᑦ “ᐊᑐᖅᑕᐅᖃᑦᑕᕐᓂᐊᖅᑐᒥᒃ” ᐃᑲᔫᑎᓄᑦ ᓴᖅᑭᑎᑦᑎᖃᑦᑕᕐᓂᕐᒧᑦ ᑕᒪᐃᓐᓄᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦᑎᒍᑦ, ᐃᑲᔫᑎᓂᒃ ᑲᒪᔩᑦ 
ᑕᐅᑐᖃᑦᑕᕐᓗᑎᒃ ᐊᒻᒪᓗ ᐊᑐᖃᑦᑕᕐᓗᑎᒃ ᐃᑲᔪᖅᑕᖏᓐᓂᒃ ᓄᑖᖑᖅᑎᕆᓂᐊᕐᓂᕐᒧᑦ 
ᐱᐅᓯᒋᐊᖅᑎᑦᑎᓂᐊᕐᓂᕐᒧᓪᓗ ᐃᑲᔫᑎᓂᒃ; 

• ᐊᑐᕐᓂᖅ ᐋᖅᑭᒋᐊᖅᓯᓂᕐᒧᑦ ᐃᑲᔫᑎᓂᒃ ᐊᒻᒪᓗ ᓴᖅᑭᑎᑦᑎᔾᔪᑎᓂᒃ ᕿᒥᕐᕈᔾᔪᑕᐅᓗᓂ ᐃᓗᓕᖏᓐᓂᒃ 
ᐃᑲᔪᖅᑕᐅᕙᒃᑐᑦ ᐊᑐᖃᑦᑕᖅᑕᖏᓐᓂᒃ (ᐃᑲᔫᑎᑦ ᐊᓕᓚᔪᑦ, ᑭᐅᔾᔪᑏᑦ ᖃᐅᔨᒋᐊᕈᑎᓄᑦ, ᐃᑲᔫᑎᓂᒃ 
ᓴᖅᑭᑎᑦᑎᓂᕐᒧᑦ ᐊᑐᐊᒐᓂᒃ, ᐊᑐᖅᐸᒃᑐᑦ ᓈᒻᒪᒃᓴᕈᓐᓇᖁᑉᓗᒋᑦ ᐊᑐᖅᑕᐅᕙᒃᑐᑦ, ᐊᓯᖏᓪᓗ); 

• ᓴᖅᑭᔮᖅᑎᑦᑎᓂᖅ ᐃᓕᓐᓂᐊᕈᑎᒃᓴᓂᒃ ᑲᒪᔨᐅᓂᕐᒧᑦ ᑲᒪᔨᓂᒃ ᐃᖅᑲᓇᐃᔭᖅᑎᓂᒃ. 

5.2.3 ᐃᑲᔫᑎᒃᑯᑦ ᓯᕗᓪᓕᖅᐸᐅᑎᑕᐅᔪᒪᔪᑦ 

ᐊᑖᒍᑦ ᐊᑐᐊᒐᐃᑦ ᑕᒪᑐᒧᖓ ᖃᐅᔨᓴᕈᑎᒧᑦ, ᐊᑐᓕᖁᔭᐅᓯᒪᔪᑦ ᐃᑲᔫᑎᓄᑦ ᓯᕗᓪᓕᖅᐸᐅᑎᑕᐅᔪᒪᔪᓄᑦ 
ᓴᖅᑭᑎᑕᐅᖃᑦᑕᕆᐊᓖᑦ ᐃᓱᒪᒋᓗᒋᑦ ᐅᑉᓗᒥᐅᔪᖅ ᑮᓇᐅᔭᓕᕆᓂᒃᑯᑦ ᖃᓄᐃᑦᑑᓂᖏᑦ. ᐊᑐᓕᖁᔭᐅᓯᒪᔪᑦ ᐊᑖᓂ 
ᐃᑲᔫᑎᓄᑦ ᓯᕗᓪᓕᖅᐸᐅᑎᑕᐅᔪᒪᔪᒃᑯᑦ ᑐᓐᖓᕕᓖᑦ ᖃᐅᔨᓴᕈᑎᓄᑦ ᐱᔭᐅᔪᒪᔪᓄᑦ ᐊᒃᓱᕉᑕᐅᔪᓄᑦ ᑲᒪᒋᔭᐅᔪᑦ 
ᒫᓐᓇᐅᔪᖅ ᕿᒥᕐᕈᓂᒃᑯᑦ ᖃᐅᔨᒋᐊᖅᑎᖑᖅᑎᑕᐅᓯᒪᔪᓄᑦ ᐊᒻᒪᓗ ᐊᐱᖅᓱᕐᓂᒃᑯᑦ, ᐊᒻᒪᓗ 
ᖃᐅᔨᒋᐊᕈᑕᐅᓯᒪᓚᐅᖅᑐᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ 1998-ᒥ ᐊᒻᒪᓗ 2000-ᒥ 
ᐊᒻᒪᓗ ᐊᒃᑐᐊᓂᖏᑦ ᐅᑉᓗᒥᐅᔪᖅ ᐃᑲᔫᓯᐊᖅᑖᖅᑎᑦᑎᖃᑦᑕᕐᓂᕐᒧᑦ. 

ᐱᒻᒪᕆᐊᓗᒃ ᐅᖃᐅᓯᐅᔭᕆᐊᓕᒃ, ᑭᓯᐊᓂᓕ, ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᑕᒪᕐᒥᐅᖏᒻᒪᑕ ᖃᑉᓰᓐᓇᐅᓂᖏᓐᓄᑦ 
ᑐᑭᓯᒋᐊᕈᑎᒃᓴᑦ ᐊᑐᐃᓐᓇᐅᔪᑦ ᐅᑉᓗᒥᐅᔪᖅ ᐃᑲᔫᓯᐊᖅᑖᕈᑕᐅᖃᑦᑕᖅᑐᓄᑦ.  ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᑦ ᖃᐅᔨᓴᐃᑦᑎᐊᖅᐸᒃᑐᑦ ᐊᒻᒪᓗ ᐅᓂᒃᑳᓕᐅᑦᑎᐊᖅᐸᒃᑐᑦ ᑮᓇᐅᔭᓄᑦ ᐋᖅᑭᒃᓱᖅᑕᐅᓯᒪᔪᓄᑦ 
ᐊᑐᖅᑕᐅᓯᒪᔪᓄᓪᓗ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔾᔪᑎᒋᕙᒃᑕᖏᓐᓄᑦ.  ᑕᐃᒪᐃᓕᐅᖅᐸᒃᑎᓪᓗᒋᑦ, ᐃᑲᔫᑏᑦ 
ᐊᑐᖅᑕᐅᖃᑦᑕᕐᓂᖏᑦ ᐊᒻᒪᓗ ᑎᑎᕋᖅᓯᒪᔪᑦ ᐊᑐᖅᑕᐅᖃᑦᑕᕆᐊᓖᑦ ᖃᐅᔨᓴᐃᓂᕐᒧᑦ ᐃᑲᔫᑎᓂᒃ ᐊᖑᓇᓱᒃᑎᓄᑦ 

ᑲᑎᑕᐅᔪᓐᓇᖏᒻᒪᑕ, ᐊᒻᒪᓗ ᑕᐃᒪᐃᒻᒪᑦ ᐊᑐᐃᓐᓇᐅᓇᑎᒃ. ᑕᐃᒪᐃᒻᒪᑦ ᖃᐅᔨᓴᐃᔪᓐᓇᖏᑦᑐᒍᑦ ᐊᒻᒪᓗ 
ᐊᑐᓕᖁᔨᔾᔪᑎᓂᒃ ᓴᖅᑭᑎᑦᑎᔪᓐᓇᖏᑦᑐᒍᑦ ᖃᓄᖅ ᐊᑑᑎᖃᓪᓚᑦᑖᕐᓂᖏᓐᓄᑦ ᐊᒃᓱᕉᑕᐅᔪᑦ ᓴᖅᑭᑎᑕᐅᖃᑦᑕᕐᒪᖔᑕ 
ᐊᖑᓇᓱᒃᑎᓄᑦ, ᑭᓯᐊᓂᓕ ᖃᓄᖅ ᐊᒃᓱᕉᑕᐅᔪᑦ ᓯᕗᓪᓕᖅᐸᐅᑎᑦᑕᕆᐊᓖᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ, ᐊᒻᒪᓗ ᖃᓄᖅ 
ᐃᑲᔫᑏᑦ ᒪᓕᒐᖏᑦ ᐊᒻᒪᓗ ᖃᓄᐃᓕᐅᕈᑕᐅᔪᒪᔪᑦ ᒪᓕᖕᒪᖔᑕ ᓯᕗᓪᓕᖅᐸᐅᑎᑕᐅᔪᒪᔪᓄᑦ ᐊᖑᓇᓱᒃᑎᓄᑦ.  

ᐱᒻᒪᕆᐅᔪᒃᑯᑦ ᖃᓕᕇᓕᖅᓯᒪᖕᒪᑕ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᑲᔫᑎᖏᑦ.  ᑕᒪᓐᓇ ᓱᓕᔪᖅ 
ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓄᑦ ᐊᖑᓇᓱᒃᑎᓄᑦ ᐃᑲᔫᑖᒍᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖏᔪᓄᑦ ᒥᑭᔪᓄᓪᓗ 
ᐱᖁᑎᑖᕈᑖᒍᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓄᓇᓕᖕᓂ ᐊᖑᓇᓱᖕᓂᒃᑯᑦ ᑲᑐᑎᓂᒃᑯᑦ ᐊᖑᓇᓱᒋᐊᕈᑎᖓᒍᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ ᓄᓇᓕᖕᓂ ᐊᖑᓇᓱᒍᑎᒋᕙᒃᑕᖓᒍᑦ. ᐃᓚᖓᒍᑦ ᖃᓕᕇᓕᖅᓯᒪᔪᖃᕐᒥᔪᖅ ᓄᓇᕗᑦ 
ᒐᕙᒪᒃᑯᖏᑦᑕ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑎᖓᒍᑦ ᐃᑲᔫᑎᒃᑯᑦ ᐊᒻᒪᓗ ᓄᓇᕗᑦ ᑐᖓᕕᒃᑯᑦ ᑮᓇᐅᔭᑎᒍᑦ 
ᑐᒃᓯᕋᐅᑎᖓᒍᑦ ᐱᕋᓪᓚᒃᑐᒃᑯᑦ ᓇᓪᓕᐅᒃᑯᒫᖅᑖᕈᑎᖓᒍᑦ, ᐆᒃᑐᕋᐅᑕᐅᔪᒃᑯᑦ ᑲᒪᒋᔭᐅᔪᓐᓇᖁᑉᓗᒋᑦ ᑐᒃᓯᕋᐅᑏᑦ 
ᐊᖑᓇᓱᒃᑎᓄᑦ ᐱᕋᓪᓚᒃᑐᒃᑯᑦ ᓇᓪᓕᐅᒃᑯᒫᖅᑖᕈᑎᒃᑯᑦ; ᐸᕐᓇᐃᓯᒪᔪᑦ ᐱᕙᓪᓕᐊᑎᑦᑎᔪᒪᓂᕐᒧᑦ ᐆᒃᑐᕋᐅᑎᒥᒃ 
ᐋᖅᑭᐅᒪᓂᖅᓴᒃᑯᑦ.  ᖃᓕᕇᓕᖅᓯᒪᔪᓂᒃ ᐱᑕᖃᒃᑲᓐᓂᖅᑐᖅ ᐊᔾᔨᒌᖕᓂᒃ ᑲᒪᑐᐃᓐᓇᕐᓇᑎᒃ, ᐱᔭᐅᔪᒪᔪᑦ 
ᐅᖓᑕᐅᔾᔨᖃᑦᑕᖅᑎᓪᓗᒋᑦ ᐊᑐᐃᓐᓇᐅᔪᓂᒃ, ᐱᖃᑕᐅᓇᒍ ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓂ ᑲᑐᔾᔨᓂᒃᑯᑦ 
ᐊᖑᓇᓱᖕᓂᕆᕙᒃᑕᖓᒍᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᓄᓇᓕᖕᓂ ᐊᖑᓇᓱᒃᑎᑦᑎᓂᕆᕙᒃᑕᖓ.  ᐊᖑᓇᓱᒃᑎᓄᑦ 
ᐃᑲᔫᑎᑦ ᑖᑉᑯᓇᓂ ᐃᑲᔫᓯᐊᖅᑖᖅᑎᑦᑎᕙᒃᑐᓂᒃ ᐱᕚᓪᓕᖅᑎᑦᑎᓂᖅᓴᐅᓇᔭᖅᑐᑦ ᐋᖅᑭᐅᒪᓂᖅᓴᒃᑯᑦ ᐱᓕᕆᒃᐸᑕ 
ᐊᒻᒪᓗ ᐱᓗᐊᖅᑐᒥ ᑲᑎᓪᓗᑎᒃ ᐊᑕᐅᓯᐅᓕᕐᓗᓂ ᐅᐸᒃᑕᐅᖃᑦᑕᕋᔭᖅᑐᖅ ᐊᐅᓚᑦᑎᔨᑦ ᐊᒻᒪᓗ ᑲᒪᔩᑦ 
ᑕᐃᒪᐃᑎᑦᑎᓇᓱᒃᑐᑦ. 

ᓴᐃᒪᓂᖅᓴᒥᒃ ᐅᕝᕙᓘᓐᓃᑦ ᑲᑎᓯᒪᔪᓂᒃ ᐃᑲᔫᑎᓂᒃ ᐋᖅᑭᒃᓱᐃᕙᓪᓕᐊᓂᖅᓴᐅᓕᖅᑎᓪᓗᒋᑦ, ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᑎ (CHAP) ᐃᑲᔫᑕᐅᓂᐊᖅᑐᖅ ᑐᑭᓯᓇᖅᓯᓯᒪᒋᐊᖅᑐᒃᑯᑦ ᐊᑐᐊᒐᖏᑦᑎᒍᑦ ᓄᓇᓕᕋᓛᓄᑦ; 
ᑕᒪᓐᓇ ᐊᑐᓕᖅᑎᑦᑎᔪᓐᓇᕐᓂᐊᖅᑐᖅ ᐊᑐᐊᒐᖏᓐᓂᒃ ᐃᑲᔫᑕᐅᔪᓐᓇᖁᑉᓗᒋᑦ ᐃᒡᓗᒥᐅᖃᑎᒌᖕᓄᑦ ᐊᑐᓂ 
ᐊᖑᓇᓱᒃᑎᓅᖏᑦᑐᖅ, ᐊᒻᒪᓗ ᐊᔾᔨᒌᒃᑐᒃᑯᑦ ᑐᓂᕐᕈᓯᐊᒃᑯᑦ ᑐᒃᓯᕋᖅᑐᓄᑦ.  ᑕᒪᒃᑯᐊ ᑭᖑᓪᓕᖅᐹᒃᑯᑦ 
ᐊᓯᔾᔨᕈᑕᐅᓇᔭᖅᑐᑦ ᑐᓐᖓᕕᖃᖅᑐᑦ ᐆᒃᑑᑎᒃᑯᑦ ᐃᑲᔫᑎᓄᑦ ᐊᓯᖏᓐᓂᒃ ᓄᓇᓕᖕᓂ, ᐊᒻᒪᓗ 
ᓇᓕᒧᒌᓕᖅᑎᑦᑎᓇᔭᖅᖢᑎᒃ ᐃᑲᔫᑎᓄᑦ ᐆᒃᑐᕈᒪᔪᓄᑦ ᒪᓕᒃᑕᐅᔭᕆᐊᖃᕋᔭᖅᑐᓄᑦ ᖃᓂᓐᓂᖅᓴᒃᑯᑦ ᓄᓇᕗᑦ 
ᑐᓐᖓᕕᒃᑯᑦ ᐊᖏᓂᖅᓴᓄᑦ ᐱᖁᑎᑖᕈᑎᓄᑦ ᐃᑲᔫᑎᒧᑦ. 

ᐱᑕᖃᖏᓐᓂᐅᔪᖅ ᐃᑲᔫᑎᒃᑯᑦ ᐃᓕᓐᓂᐊᖅᑎᑦᑎᓂᖅ ᒪᒃᑯᒃᑐᓂᒃ ᐱᒻᒪᕆᐅᔪᒃᑯᑦ ᓄᓇᒥ ᐊᔪᖏᓐᓂᕆᔭᐅᔭᕆᐊᓕᒃᑯᑦ, 
ᐊᖑᓇᓱᖕᓂᒃᑯᑦ ᖃᐅᔨᒪᓂᕆᔭᐅᔭᕆᐊᓕᖕᓂᒃ, ᐊᒻᒪᓗ ᓄᑖᓂᒃ ᐊᖑᓇᓱᒍᑎᓂᒃ ᐱᖁᑎᓪᓗ ᓄᑖᑦ ᓴᖅᑭᑉᐸᓪᓕᐊᔪᑦ 
ᒥᒃᓵᓄᑦ.  ᐃᓕᓐᓂᐊᖅᑎᑦᑎᔾᔪᑏᑦ ᐊᑐᐃᓐᓇᐅᑎᑕᐅᓇᔭᕐᒥᖕᒪᑕ ᐊᖑᓇᓱᒃᑎᓪᓚᕆᖕᓄᑦ ᓲᕐᓗ 
ᐊᑦᑕᓇᖅᑐᒃᑰᖅᑕᐃᓕᒪᔾᔪᑎᓄᑦ ᐊᒻᒪᓗ ᓄᑖᓂᒃ ᐱᖁᑎᓂᒃ ᓴᖅᑭᑉᐸᓪᓕᐊᔪᓂᒃ ᐊᑐᕈᓐᓇᖅᓯᑦᑎᐊᕐᓂᕐᒧᑦ.  
ᐃᓕᓐᓂᐊᕈᑎᒃᓴᓪᓗ ᑕᒪᐃᓐᓄᑦ ᐊᖑᓇᓱᒃᑎᓄᑦ ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐸᐸᑐᑦᑎᐊᕐᓂᕐᒧᓪᓗ 
ᓇᓪᓕᐅᒃᑯᒫᒃᓴᓄᑦ ᐃᑲᔫᑕᐅᓇᔭᕐᒥᔪᖅ ᐊᖑᓇᓱᒃᑎᓄᑦ ᐊᑭᒋᔭᐅᓇᔭᖅᑐᓄᑦ ᓄᑖᖑᖅᑎᑦᑎᓂᐊᕐᓗᓂ ᐃᓚᒃᓴᒃᑯᑦ ᐊᒻᒪᓗ 
ᐱᖁᑎᒃᑯᑦ.   

ᐊᓯᖏᑦᑕᐅᖅ ᐱᑕᖃᖏᓐᓂᐅᔪᑦ ᒫᓐᓇᐅᔪᖅ ᐃᑲᔫᑎᒃᑯᑦ ᓇᓗᓇᐃᔭᖅᑕᐅᓚᐅᖅᑐᖅ ᐅᖃᖃᑎᒋᔭᐅᑎᓪᓗᒋᑦ ᓄᓇᓖᑦ 
ᐃᑲᔫᑎᒃᓴᑦ ᐅᖅᓱᕐᒧᑦ ᐊᒻᒪᓗ ᐃᓚᒃᓴᓄᑦ ᐊᐅᓪᓛᖅᑎᑦᑎᓂᐊᕐᓗᓂ ᐊᖏᔪᓄᑦ ᐊᖑᓇᓱᖕᓂᕐᒧᑦ ᐱᖁᑎᓂᒃ.  
ᖃᐅᔨᓴᕈᑕᐅᓯᒪᔪᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᓐᓄᑦ ᓇᓗᓇᐃᔭᐃᓯᒪᔪᑦ ᑕᒪᓐᓇ 
ᐅᖓᑕᐅᔾᔨᓯᒪᖕᒪᑦ ᑮᓇᐅᔭᖁᑎᒋᔭᐅᔪᓄᑦ ᐃᑲᔫᑎᒃᑯᑦ ᐊᒻᒪᓗ ᓄᓇᓕᖕᓂ ᐊᑐᖅᑕᐅᔪᓐᓇᖅᑐᓄᑦ ᐃᑲᔫᑎᒃᑯᑦ 
ᐊᐅᓚᑦᑎᔾᔪᑎᓄᑦ ᓴᖅᑭᑎᑦᑎᔾᔪᑎᓄᓪᓗ.  ᒫᓐᓇᐅᔪᒧᑦ ᑐᑭᓯᒋᐊᕈᑎᒃᓴᓂᒃ ᐱᑕᖃᑦᑎᐊᓚᐅᖏᒻᒪᑦ ᑕᒪᑐᒪ ᒥᒃᓵᓄᑦ 
ᖃᐅᔨᓴᕈᑕᐅᔪᒧᑦ; ᑭᓯᐊᓂᓕ, ᒫᓐᓇᓵᖑᓚᐅᖅᑐᖅ ᐃᓚᒋᐊᖅᑕᐅᓪᓚᕆᓚᐅᖅᑎᓪᓗᒋᑦ ᐅᖅᓱᕐᒧᑦ ᐊᑭᒋᔭᐅᔪᑦ 
ᐅᖅᓱᐊᓗᖕᒧᓪᓗ, ᑕᒪᓐᓇ ᖃᐅᔨᓴᖅᑕᐅᒃᑲᓐᓂᕆᐊᓕᒃ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᓪᓗ 
ᐃᓱᒪᒋᔭᐅᓗᓂ ᓯᕗᓂᒃᓴᒧᑦ ᐊᑕᐅᓰᓐᓇᕐᒧᑦ ᐅᐸᒃᑕᐅᖃᑦᑕᕋᔭᖅᑐᖅ ᐃᑲᔫᑎᓄᑦ ᓴᖅᑭᑎᑦᑎᖃᑦᑕᕐᓂᐊᕐᓂᕐᒧᑦ.  

ᐊᓯᖓᑦᑕᐅᖅ ᐱᑕᖃᖏᓐᓂᐅᔪᖅ ᐊᒃᓱᕉᑕᐅᔪᖅ ᐃᑲᔫᑎᑖᕈᒪᓂᕐᒧᑦ ᐱᖁᑎᓂᒃ ᐊᓯᐅᔨᔪᖃᖅᑎᓪᓗᒍ. ᐊᒥᓱᑦ 
ᐊᖑᓇᓱᒃᑏᑦ ᐅᒃᐱᕈᓱᖕᒪᑕ ᐱᑕᖃᕆᐊᖃᕐᓂᖓᓄᑦ ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᒥᒃ ᐊᓯᐅᔨᓂᕐᒧᑦ ᐅᕝᕙᓘᓐᓃᑦ 
ᓯᖁᒥᑦᑎᓂᕐᒧᑦ ᐱᖁᑎᓂᒃ ᐃᓗᐃᑦᑐᒃᑯᑦ, ᐊᓯᐊᒍᑦ ᒫᓐᓇᐅᔪᖅ ᔭᒐᐃᓐᓗᓂ ᓇᓪᓕᐅᒃᑯᒫᖅᑖᖑᕙᒃᑐᒃᑯᑦ ᑐᕌᖓᔪᖅ ᑭᓯᒥ 
ᐱᔮᕆᓂᐅᖏᑦᑐᒃᑯᑦ ᔭᒐᐃᖃᑦᑕᕐᓂᕐᒧᑦ. 



ᕿᒥᕐᕈᔭᐅᓂᖏᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕆᕙᒃᑕᖏᑦ 71 

 

Aarluk Consulting Inc. 

 

ᐊᑐᓕᖁᔭᐅᓯᒪᔪᑦ:      

12. ᑮᓇᐅᔭᑎᒍᑦ ᐃᑲᔫᑎᒃᓴᑦ ᓂᐅᕕᕐᓂᐊᕐᓗᓂ ᐊᑭᑐᔫᑎᓂᒃ ᐱᖁᑎᓂᒃ ᐃᒡᓗᒥᐅᖃᑎᒌᖕᓄᑦ 
ᐃᓕᑕᕆᔭᐅᖁᑉᓗᒋᑦ ᖁᑦᑎᖕᓂᖅᐹᒃᑯᑦ ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖏᓐᓄᑦ ᐱᔭᐅᔭᕆᐊᖃᖅᑐᒃᑯᑦ 
ᓄᓇᕗᒥ ᐊᖑᓇᓱᒃᑎᓄᑦ, ᐊᑭᑐᔫᑎᓄᑦ ᐊᖏᔪᓄᑦ ᐃᑲᔫᑎᑦ ᐊᒻᒪᓗ ᒥᑭᓐᓂᖅᓴᓄᑦ ᐃᑲᔫᑎᑦ ᓄᓇᕗᑦ 
ᑐᓐᖓᕕᒃᑯᓐᓂᒃ ᐊᒻᒪᓗ ᐊᖑᓇᓱᒃᑎᓄᑦ ᐃᑲᔫᑎ (CHAP) ᓄᓇᕗᑦ ᒐᕙᒪᒃᑯᖏᓐᓂᒃ ᓴᖅᑭᑎᑕᐅᖏᓐᓇᖁᑉᓗᒍ 
ᐊᒻᒪᓗ ᑲᒪᒋᓗᒋᑦ ᐊᖑᓇᓱᒃᑎᓄᑦ ᐱᔭᐅᔭᕆᐊᓖᑦ ᐊᑭᑐᔫᑎᓄᑦ ᐊᖏᓂᖅᓴᓄᑦ ᐱᖁᑎᓄᑦ, ᐊᒻᒪᓗ: 

• ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᖁᑉᓗᒋᑦ ᐋᖅᑭᒋᐊᖅᓯᓇᔭᕐᓂᕐᒧᑦ ᐆᒃᑐᕈᓐᓇᖅᓯᓇᔭᖅᑐᓂᒃ 
ᐊᖑᓇᓱᒃᑎᓄᑦ ᐃᑲᔫᑎᒧᑦ CHAP-ᒧᑦ ᐃᑲᔫᑕᐅᔪᓐᓇᖁᑉᓗᒍ ᐃᒡᓗᒥᐅᖃᑎᒌᖕᓄᑦ 
ᐊᑕᐅᓯᕐᒧᑐᐃᓐᓇᐅᖏᑦᑐᖅ ᐊᖑᓇᓱᒃᑎᒧᑦ; 

• ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᖁᑉᓗᒋᑦ ᐊᖑᓇᓱᒃᑎᓂᒃ ᓴᖅᑭᑎᑦᑎᖃᑦᑕᕋᔭᕐᓂᖏᓐᓄᑦ 
ᐊᔾᔨᒌᒃᑐᒃᑯᑦ ᑐᓂᕐᕈᑎᓂᒃ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓄᑦ CHAP-ᑯᑦ;  

• ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑎᑦᑎᓗᑎᒃ ᓴᐃᒪᓂᖅᓴᒃᑯᑦ 
ᐱᓕᕆᔪᓐᓇᖅᓯᓂᒃᑯᑦ ᐊᒻᒪᓗ ᐃᒻᒪᖄ ᑲᑎᑦᑎᓗᑎᒃ ᐃᑲᔫᑎᒥᓂᒃ ᓂᐅᕕᖃᑦᑕᕐᓂᐊᕐᓂᕐᒧᑦ ᐊᑭᑐᔫᑎᓂᒃ 
ᐱᖁᑎᓂᒃ ᐊᖑᓇᓱᒃᑎᓄᑦ. 

13. ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᕿᒥᕐᕈᓗᑎᒃ ᓴᓂᕐᕙᐃᖃᑦᑕᕐᓂᕐᒧᑦ ᑮᓇᐅᔭᖁᑎᖏᓐᓂᒃ CHAP-ᑯᑦ 
ᓄᓇᓕᕋᓛᓄᑦ, ᓇᓗᓇᓗᓇᐃᔭᐃᓂᕐᒧᑦ ᒪᓕᒐᖏᓐᓂᒃ ᐊᒻᒪᓗ ᐃᑲᔫᑎᒃᑯᑦ ᐱᔭᐅᔭᕆᐊᓕᖕᓂᒃ ᓄᓇᓕᕋᓛᓄᑦ  
ᐅᖃᖃᑎᒌᒃᑎᑦᑎᓂᒃᑯᑦ ᐃᑲᔫᖅᑕᐅᕙᒃᑐᓄᑦ ᓇᖕᒥᓂᖃᖃᑕᐅᔪᓄᓪᓗ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᓲᕐᓗ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔭᒃᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ 
ᒪᒃᑯᒃᑐᓕᕆᔨᒃᑯᓪᓗ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᑦᑕᐅᖅ ᓴᖅᑭᑎᑦᑎᓗᑎᒃ ᐊᑐᖅᑕᐅᔭᕆᐊᓕᖕᓂᒃ 
ᒪᓕᒐᓂᒃ ᐊᑐᐊᒐᓂᒃ ᐊᒻᒪᓗ ᓄᓇᓕᕋᓛᓄᑦ ᖃᓄᖅᑑᕈᑎᒃᓴᓂᒃ ᑐᓐᖓᕕᒋᓗᒋᑦ ᓴᖅᑭᑉᐸᓪᓕᐊᔪᓄᑦ ᒪᓕᒐᑦ 
ᐊᒻᒪᓗ ᖃᓄᐃᓕᐅᕈᑕᐅᔪᒪᔪᑦ ᑐᕌᒐᕆᔭᐅᔪᒪᔪᑦ ᓄᓇᓕᕋᓛᓄᑦ.  

14. ᐃᒪᓐᓇ, ᐱᔭᕆᐊᓖᑦ ᐃᓱᒪᒋᑉᓗᒋᑦ ᐊᒻᒪᓗ ᐃᑲᔪᖅᑐᖅᑕᐅᓯᒪᔪᑦ ᑕᒪᐃᓐᓄᑦ ᓇᖕᒥᓂᖃᖃᑕᐅᔪᓄᑦ ᑎᒥᐅᔪᓄᑦ 
ᐊᒻᒪᓗ ᐊᖑᓇᓱᒃᑎᓄᑦ ᐃᑲᔪᖅᑕᐅᕙᒃᑐᓄᑦ, ᓄᓇᕗᑦ ᒐᕙᒃᒪᑯᖏᑦ ᑲᔪᓰᓐᓇᖅᑐᒃᑯᑦ 
ᑮᓇᐅᔭᖅᑖᖅᑎᑦᑎᖃᑦᑕᕈᓐᓇᖁᑉᓗᒋᑦ ᐊᐅᓚᑦᑎᔾᔪᑎᓄᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑎᒥᖏᓐᓄᑦ ᑐᑭᓯᓇᑦᑎᐊᖅᑐᓂᒃ ᓂᕆᐅᒍᔭᐅᔪᓂᒃ 
ᐊᒻᒪᓗ ᑐᓂᕐᕈᑎᓄᑦ ᐊᖏᕈᑎᓂᒃ ᐃᓗᓕᖃᕐᓗᓂ. 

15. ᐃᒪᓐᓇ, ᐱᔭᕆᐊᓖᑦ ᐃᓱᒪᒋᑉᓗᒋᑦ ᐊᒻᒪᓗ ᐃᑲᔪᖅᑐᖅᑕᐅᓯᒪᔪᑦ ᑕᒪᐃᓐᓄᑦ ᓇᖕᒥᓂᖃᖃᑕᐅᔪᓄᑦ ᑎᒥᐅᔪᓄᑦ 
ᐊᒻᒪᓗ ᐊᖑᓇᓱᒃᑎᓄᑦ ᐃᑲᔪᖅᑕᐅᕙᒃᑐᓄᑦ, ᑐᑭᓯᐅᒪᖃᑎᒌᒍᑎ ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒋᑦ 
ᓇᓪᓕᐅᒃᑯᒫᖅᑖᖅᑎᑦᑎᔨᓄᑦ ᑲᔪᓯᑎᑕᐅᖁᑉᓗᒍ ᓇᓪᓕᐅᒃᑯᒫᖅᑖᕈᓐᓇᖃᑦᑕᖁᑉᓗᒋᑦ ᐋᓐᓂᖅᑐᑦ ᐊᖑᓇᓱᒃᑏᑦ.  

16. ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑏᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑲᔪᓯᑎᑕᐅᖁᑉᓗᒋᑦ ᐱᔭᐅᔭᕆᐊᖃᓪᓚᑦᑖᖅᑐᒃᑯᑦ 
ᐃᑲᔫᑎᒃᑯᑦ ᐊᒻᒪᓗ: 

• ᖁᑦᑎᖕᓂᖅᐹᒃᑯᑦ ᐃᑲᔫᑎᑦ ᐊᑐᓂ ᑐᒃᓯᕋᐅᑎᒃᑯᑦ ᐃᓚᒋᐊᖅᑕᐅᖁᑉᓗᒋᑦ ᐊᖏᓂᖅᓴᒃᑯᑦ, 
ᖃᐅᔨᓴᐃᓂᒃᑯᑦ ᒫᓐᓇᐅᔪᖅ ᐊᑭᒋᔭᐅᔪᒃᑯᑦ ᐊᓯᔾᔨᖅᓯᓂᐊᕐᓗᓂ ᐊᑭᑐᔫᑎᓄᑦ ᐱᖁᑎᑖᕈᑎᒃᑯᑦ; 

• ᑕᒪᕐᒥᒃ ᐱᔮᕆᓂᐅᖏᑦᑐᒃᑯᑦ ᔭᒐᐃᓂᐅᔪᑦ ᐃᓚᐅᖃᑕᐅᖁᑉᓗᒋᑦ, ᑭᓯᐊᓂ ᐃᑲᔫᑎ ᑐᕌᖓᖏᓪᓗᑎᒃ 
ᑐᒃᓯᕋᐅᑕᐅᔪᓄᑦ ᖃᓄᐃᓕᐅᕈᑕᐅᔪᓄᑦ ᐊᓯᐊᒍᑦ ᑎᑎᕋᖅᑕᐅᓯᒪᔪᓄᑦ ᐱᔮᕆᓂᐅᖏᑦᑐᒃᑯᑦ ᔭᒐᐃᓂᒃᑯᑦ, 

ᐊᖏᓂᖅᓴᒃᑯᑦ ᐱᔭᕆᐊᓖᑦ ᑲᒪᒋᔭᐅᖁᑉᓗᒋᑦ ᐊᑭᑐᔫᑎᒃᑯᑦ ᐱᖁᑎᑖᕈᑎᒃᑯᑦ (ᐊᑭᑎᔫᑎᓄᑦ 
ᐊᖏᓂᖅᓴᓄᑦ ᐃᑲᔫᑎᒧᑦ, CHAP-ᒧᑦ); 

• ᐊᔾᔨᒌᒃᑐᒃᑯᑦ ᓴᖅᑭᑎᑦᑎᔭᕆᐊᖃᖃᑦᑕᕐᓂᖅ ᑐᓂᕐᕈᑎᓂᒃ ᐱᑕᖃᖏᓪᓗᓂ ᔭᒐᐃᔪᓄᑦ 
ᓇᓪᓕᐅᒃᑯᒫᖅᑖᕈᑎᒃᑯᑦ, ᐊᖏᔪᖅ ᐱᖁᑎ ᓂᐅᕕᖅᑕᐅᓚᐅᖅᓯᒪᑐᐃᓐᓇᕆᐊᖃᕐᒪᑦ ᐊᖑᓇᓱᒃᑎᒧᑦ 
ᐅᕝᕙᓘᓐᓃᑦ ᐃᑲᔫᑎᒃᑯᑦ ᐊᔾᔨᒌᒃᑐᒃᑯᑦ ᑐᓂᕐᕈᑎᖃᕆᐊᖃᓕᐊᓂᒃᑐᒃᑯᑦ; 

• ᐊᔾᔨᒌᖏᑦᑐᓂᒃ ᓴᖅᑭᑎᑦᑎᓯᒪᖁᓇᒋᑦ ᓂᕿᒃᓴᖅᓯᐅᖅᐸᒃᑐᓄᑦ ᐊᒻᒪᓗ ᑮᓇᐅᔭᓕᐅᖅᑎᓄᑦ 
ᐊᖑᓇᓱᒃᑎᓄᑦ ᐃᑲᔫᑎᒃᑯᑦ, ᑕᒪᒃᑯᐊ ᐊᔾᔨᒌᖏᒃᑑᖏᒻᒪᑕ ᑲᑎᓯᒪᔪᒃᑯᑦ ᓂᕿᒃᓴᖅᓯᐅᕐᓂᒃᑯᑦ-
ᑮᓇᐅᔭᓕᐅᕐᓂᒃᑯᓪᓗ, ᑭᓯᐊᓂᓕ ᐆᒃᑐᕈᓐᓇᕐᓂᖅ ᑐᓐᖓᕕᖃᖁᑉᓗᒍ ᐱᓕᕆᐊᖑᖃᑦᑕᖅᑐᓄᑦ 
ᐊᖑᓇᓱᖕᓂᒃᑯᑦ, ᒫᓐᓇᐅᔪᖅ ᐱᓕᕆᐊᖑᖃᑦᑕᖅᑐᒃᑯᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ ᐃᖅᑲᓇᐃᔭᖅᑏᑦ 
ᐋᓐᓂᖅᑐᖃᖅᑎᓪᓗᒋᑦ ᓇᓪᓕᐅᒃᑯᒫᖅᑖᖅᑎᑦᑎᔨᒃᑯᑦ ᐊᒻᒪᓗ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᑦ ᐊᑭᑐᔫᑎᓄᑦ ᐱᖁᑎᑖᕈᑎᒃᑯᑦ ᐃᑲᔫᑎᒃᑯᑦ. 

• ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑲᑎᓪᓗᑎᒃ ᓴᐃᒪᓇᖅᑐᒃᑯᑦ ᐱᓕᕆᓗᑎᒃ 
ᑲᑎᑦᑎᓂᒃᑯᓪᓗ ᔭᒐᐃᓂᕐᒧᑦ ᐃᑲᔫᑎᓂᒃ ᓄᓇᕗᑦ ᑐᓐᖓᕕᒃᑯᑦ ᐆᒃᑑᑎᖓᒍᑦ ᔭᒐᐃᓂᒃᑯᑦ 
ᓇᓪᓕᐅᒃᑯᒫᖅᑖᕈᑎᒃᑯᑦ. 

17. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᖃᐅᔨᒋᐊᒃᑲᓐᓂᖁᑉᓗᒋᑦ ᐃᑲᔫᑎᑖᕈᑎᒥᒃ 
ᐱᑕᖃᓕᕈᓐᓇᕋᔭᕐᒪᖔᑦ ᐊᖑᓇᓱᒃᑏᑦ ᐱᖁᑎᖏᑦ ᐊᓯᐅᔨᔭᐅᓂᖏᓐᓄᑦ. 

18. ᖃᑉᓰᓐᓇᐅᓂᖏᓐᓄᑦ ᐊᑐᖅᐸᒃᑐᑦ ᐊᕐᓇᑦ ᐊᖑᓇᓱᖕᓂᒃᑯᑦ ᐱᓕᕆᐊᕆᕙᒃᑕᖏᑦᑎᒍᑦ ᐃᑲᔫᑎᓂᒃ WRH 
ᓄᓇᕗᑦ ᑐᓐᖓᕕᒃᑯᓐᓂᒃ, ᓄᓇᕗᑦ ᑐᓐᖓᕕᒃᑯᑦ ᖃᐅᔨᓴᐃᓗᑎᒃ ᐃᑲᔫᑎᒥᒃ ᓇᓗᓇᐃᔭᐃᓗᑎᒃ  ᑕᒪᓐᓇ 
ᑐᓴᐅᒪᔭᐅᖏᓗᐊᕐᓂᖓ ᐱᔾᔪᑕᐅᖕᒪᖔᑦ ᐊᒻᒪᓗ ᓴᖅᑭᑎᑕᐅᓯᒪᖏᓗᐊᕐᓂᖓᓄᑦ, ᐅᕝᕙᓘᓐᓃᑦ ᐃᑲᔫᑎᓄᑦ 
ᒪᓕᒐᖅ ᐊᑐᐊᒐᓪᓗ ᐋᖅᑭᒋᐊᖅᑕᐅᔭᕆᐊᖃᕐᒪᖔᑕ ᑲᒪᓂᖅᓴᐅᔪᓐᓇᖁᑉᓗᒍ ᑲᒪᔨᓄᑦ ᐊᒻᒪᓗ 
ᐃᓚᐅᖃᑕᐅᕙᒃᑐᓄᑦ ᐊᓯᐊᒍᑦ ᐊᖑᓇᓱᒃᑏᑦ ᐊᖑᓇᓱᒃᑎᓄᑦ  ᐃᒡᓗᒥᐅᖃᑎᒌᒃᑐᓄᑦ. 

19. ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕈᑎᖏᑦ COH-ᑯᑦ ᐃᑲᔫᑎᒃᑯᑦ ᒪᓕᒐᑦ 
ᐊᒻᒪᓗ ᐊᑐᐊᒐᑦ ᕿᒥᕐᕈᔭᐅᖁᑉᓗᒋᑦ ᐊᒻᒪᓗ ᐋᖅᑭᒋᐊᖅᑕᐅᖁᑉᓗᒋᑦ  ᐅᖃᖃᑎᖃᕐᓗᑎᒃ ᒪᕐᕉᖕᓂᒃ 
ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᕿᑭᖅᑕᓂ, ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᒋᐊᕈᑎᑦ 
ᐊᑐᖅᑕᐅᒐᔪᖏᓐᓂᖏᓐᓄᑦ ᐊᓯᖏᓐᓂᒃ ᓄᓇᓕᖕᓂ ᓄᓇᓕᖕᓂᓗ ᐊᕕᒃᑐᖅᓯᒪᔪᓂᒃ ᐊᒻᒪᓗ 
ᐊᑐᖅᑕᐅᒐᔪᖏᓐᓂᖏᓐᓄᑦ ᓄᓇᕗᑦ ᑐᓐᖓᕕᒃᑯᑦ ᓄᓇᓕᖕᓄᑦ ᐊᖑᓇᓱᒃᑎᓄᑦ ᐃᑲᔫᑎᖏᑦ CHP, ᓄᓇᕗᑦ 
ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓇᓗᓇᐃᔭᐃᓗᑎᒃ ᑲᑎᓪᓗᑎᒃ ᐅᖃᖃᑎᒌᖕᓂᒃᑯᑦ ᓄᓇᓖᑦ 
ᐊᒃᑐᖅᑕᐅᓂᓖᑦ ᐱᓕᕆᐊᑎᒋᓗᒋᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᑦ ᑕᒪᒃᑯᐊ 
ᐊᒃᓱᕉᑕᐅᖕᒪᖔᑕ ᓄᓇᓕᖕᓄᑦ ᐊᖑᓇᓱᖕᓂᕐᒧᑦ ᐃᑲᔫᑎᓄᑦ; ᐊᒃᓱᕉᑕᐅᒃᐸᑕ, ᐱᓕᕆᖃᑎᖃᖁᑉᓗᒋᑦ 
ᓄᓇᓕᖕᓄᑦ ᐊᒃᑐᖅᑕᐅᓂᓕᖕᓄᑦ ᓄᓇᓕᖕᓄᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐱᕙᓪᓕᐊᑎᑦᑎᔪᓐᓇᖁᑉᓗᒋᑦ ᖃᓄᖅᑑᕈᑎᒃᓴᓂᒃ ᐊᒃᓱᕉᑕᐅᔪᓄᑦ; ᐅᕝᕙᓘᓐᓃᑦ ᑕᐃᒪᐃᖏᑉᐸᑕ, ᑮᓇᐅᔭᑦ 
ᐃᓕᔭᐅᖔᖁᑉᓗᒋᑦ ᐊᓯᖏᓐᓄᑦ ᓯᕗᓪᓕᖅᐸᐅᑎᑕᐅᔪᒪᔪᓄᑦ. 

20. ᐃᓕᑕᖅᓯᓂᒃᑯᑦ ᐊᑐᖅᑕᐅᔪᓐᓇᖏᓗᐊᕐᓂᖏᓐᓄᑦ ᑮᓇᐅᔭᑦ ᓄᓇᕗᑦ ᑐᓐᖓᕕᒃᑯᑦ ᐅᒥᐊᓄᑦ 
ᐋᖅᑭᐅᒪᒍᑎᒃᓴᖏᑦ ᐃᑲᔫᑎᑦ, ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᔭᐃᓗᑎᒃ ᐱᓕᕆᖃᑎᒌᖕᓂᒃᑯᑦ 
ᐅᖃᖃᑎᖃᕐᓗᑎᒃ ᓄᓇᓕᖕᓂᒃ ᐊᒃᑐᖅᑕᐅᓂᖃᖅᑐᓂᒃ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓂᒃ ᐱᑕᖃᕆᐊᖃᓪᓚᑦᑖᕐᒪᖔᑦ ᐅᒥᐊᓄᑦ ᐋᖅᑭᐅᒪᒍᑎᓂᒃ ᐃᑲᔫᑎᓂᒃ; ᐱᑕᖃᕆᐊᖃᖅᐸᑦ, 
ᐱᓕᕆᖃᑎᖃᖁᓗᒋᑦ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᒃ ᐊᒻᒪᓗ ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒋᒃᑯᖏᓐᓂᒃ 
ᓴᖅᑭᑎᑦᑎᖁᓗᒋᑦ ᖃᓄᐃᓕᐅᕈᑎᒃᓴᒃᑲᓐᓂᕐᓂᒃ, ᐋᖅᑭᒃᓱᐃᓗᑎᒃ ᖃᓄᖅᑑᕈᑎᒃᓴᓂᒃ 
ᑲᒪᒋᔭᐅᑦᑎᐊᕈᓐᓇᖁᑉᓗᒍ ᐊᒃᓱᕉᑕᐅᔪᖅ, ᐃᒻᒪᖄᓘᓐᓃᑦ ᐊᑐᓕᖅᑎᑦᑎᓂᖅ ᑮᓇᐅᔾᔭᒃᓴᕈᑎᒃᓴᓂᒃ, 

ᐃᖅᑲᓇᐃᔭᕐᕕᖕᓂᒃ ᓴᖅᑭᑎᑦᑎᔾᔪᑎᒃᓴᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᑮᓇᐅᔭᓂᒃ, ᐅᕝᕙᓘᓐᓃᑦ 
ᐱᑕᖃᕆᐊᖃᖏᑦᑑᔭᖅᐸᑦ ᑮᓇᐅᔭᑦ ᓅᑕᐅᖁᑉᓗᒋᑦ ᐊᓯᖏᓐᓄᑦ ᓯᕗᓪᓕᖅᐸᐅᑎᑕᐅᔭᕆᐊᓕᖕᓄᑦ. 

21. ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓇᓗᓇᐃᖅᓯᖁᑉᓗᒋᑦ ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖓᓄᑦ 
ᐃᓕᓐᓂᐊᖅᑎᑦᑎᓂᖅ ᒪᒃᑯᒃᑐᓂᒃ ᑎᒍᓯᕙᓪᓕᐊᔪᓐᓇᖁᑉᓗᒋᑦ ᐱᒻᒪᕆᐅᔪᓂᒃ ᓄᓇᒥ 
ᐊᔪᖏᓐᓂᕆᔭᐅᔭᕆᐊᓕᖕᓂᒃ ᐊᑐᖅᑕᐅᔭᕆᐊᖃᖃᑦᑕᖅᑐᓂᒃ ᐊᖑᓇᓱᒃᑎᓄᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᓄᓇᕗᑦ ᒐᕙᒪᒃᑯᓪᓗ ᑲᑎᖃᑎᖃᕐᓗᑎᒃ ᓯᓚᑦᑐᖅᓴᕐᕕᖕᒥ ᐊᑐᖅᑕᐅᔪᓐᓇᖅᑐᓂᒃ ᓇᓂᓯᓇᓱᒡᓗᑎᒃ ᐃᓄᐃᑦ 
ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᒃᑯᑦ, ᓯᓚᑖᓂᖔᖅᑐᓂᒃ ᑎᒥᐅᔪᓂᒃ, 
ᑯᐊᐸᕇᓴᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑮᓇᐅᔭᖅᑖᖅᑎᑦᑎᔨᐅᕙᒃᑐᓂᒃ ᐊᒻᒪᓗᑦᑕᐅᖅ ᐱᕙᓪᓕᐊᑎᑦᑎᓂᕐᒧᑦ 
ᓴᖅᑭᑎᑦᑎᓂᕐᒧᓪᓗ ᐊᖑᓇᓱᖕᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᒪᒃᑯᒃᑐᓄᑦ. 

22. ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓇᓗᓇᐃᔭᐃᖁᑉᓗᒋᑦ ᓯᕗᓪᓕᖅᐸᐅᑎᑦᑎᔭᕆᐊᖃᕐᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ ᐊᖑᓇᓱᒃᑎᓪᓚᑦᑖᓄᑦ ᐃᓚᖏᓐᓄᑦ ᐊᖑᓇᓱᖕᓂᕐᒧᑦ ᑐᕌᖓᔪᓄᑦ, ᐱᖃᑕᐅᓪᓗᒍ 
ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᓇᖅᑐᒃᑰᖅᑕᐃᓕᒪᑎᑦᑎᓂᕐᒧᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᖁᒡᕙᖅᑎᕆᕙᓪᓕᐊᖁᑉᓗᒋᑦ ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓂᒃ ᖁᕐᕙᖅᑎᕆᓂᕐᒧᑦ ᐊᒻᒪᓗ 
ᐋᖅᑭᒃᓱᐃᖁᑉᓗᒋᑦ ᐃᓕᓐᓂᐊᕈᑎᒃᓴᓂᒃ ᐊᖑᓇᓱᒃᑎᓪᓚᑦᑖᓄᑦ ᑮᓇᐅᔭᖅᑖᖅᑎᑕᐅᓯᒪᔪᒃᑯᑦ ᓄᓇᕗᒥ 
ᐃᓕᓐᓂᐊᕈᑎᓄᑦ ᐊᑐᓕᖅᑎᕆᔨᓂᒃ ᓄᓇᑖᕐᓂᕐᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᓂᒃ ᐊᑐᓕᖅᑎᕆᓂᕐᒧᑦ 
ᐊᖏᕈᑎᓕᐊᑉ ᐃᓚᖓᓂᒃ 5-ᒥ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ. 

23. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᖁᑉᓗᒋᑦ ᐊᖑᓇᓱᒃᑏᑦ ᐱᔭᕆᐊᖃᖅᑕᖏᓐᓂᒃ 
ᑮᓇᐅᔭᖅᑖᖅᑎᑦᑎᖃᑦᑕᕋᔭᕐᓂᕐᒧᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᐱᖃᑕᐅᓪᓗᒍ ᐅᖅᓱᖅᑖᕐᓂᕐᒧᑦ, 
ᐊᖏᔪᓄᑦ ᐊᖑᓇᓱᖕᓂᕐᒧᑦ ᐱᖁᑎᑖᖑᕙᒃᑐᓄᑦ ᐃᒪᓐᓇ: 

• ᐸᕐᓇᐃᓂᖅ ᖃᐅᔨᒋᐊᕈᑎᒃᓴᒥᒃ ᐱᔭᐅᔭᕆᐊᓕᖕᓄᑦ ᑐᓐᖓᕕᒋᓗᒋᑦ ᖃᐅᔨᓴᕈᑕᐅᓯᒪᔪᓄᑦ 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᑎᑎᖅᑲᓂᒃ, ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒋᒃᑯᖏᑦᑕ 
ᐅᓂᒃᑳᓕᐊᖏᓐᓂᒃ ᐊᒻᒪᓗ  ᑮᓇᐅᔭᖅᑖᕈᑕᐅᔪᒪᕙᒃᑐᒃᑯᑦ; 

• ᐸᕐᓇᐃᓂᖅ ᓯᕗᓂᒃᓴᒧᑦ ᓂᕆᐅᒋᔭᐅᔪᓂᒃ ᑮᓇᐅᔭᓂᒃ ᑐᓐᖓᕕᒋᓗᒋᑦ ᓂᕆᐅᒋᔭᐅᔪᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐱᔭᐅᔪᒪᔪᓄᑦ;  

• ᖃᐅᔨᓴᐃᓂᖅ ᒫᓐᓇᐅᔪᖅ ᐃᑲᔫᑎᓄᑦ ᑮᓇᐅᔭᖅᑖᕈᑎᓂᒃ ᓴᓂᕐᕙᖅᑕᐅᖃᑦᑕᖅᑐᓂᒃ, ᐃᒻᒪᖄ 
ᐃᑲᔫᑎᓄᑦ ᑲᑎᑎᕆᓂᒃᑯᑦ, ᐊᒻᒪᓗ ᓇᓗᓇᐃᔭᐃᓂᕐᒧᑦ ᖃᓄᖅ ᐊᑑᑎᖃᕋᔭᕐᒪᖔᑕ ᑮᓇᐅᔭᑦ 
ᓇᒧᖓᖅᑎᖅᑕᐅᓂᖏᓐᓄᑦ ᑲᒪᒋᔭᐅᔪᓐᓇᖁᑉᓗᒋᑦ ᐱᔭᐅᔪᒪᔪᑦ ᐊᒃᓱᕉᑕᐅᔪᑦ. 

24. ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᖏᓪᓗ ᓴᖅᑭᑎᑦᑎᖁᑉᓗᒋᑦ ᐋᖅᑭᐅᒪᑦᑎᐊᖅᑐᒥᒃ ᖃᓄᐃᓕᐅᕈᑎᒃᓴᒥᒃ 
ᑲᑎᑦᑎᓂᕐᒧᑦ ᐊᒻᒪᓗ ᓴᐃᒪᔪᒃᑯᑦ ᐱᓕᕆᐊᖑᖃᑦᑕᖁᓕᖅᖢᒋᑦ ᖃᓄᐃᓕᐅᕈᑎᒃᓴᑦ ᐊᖑᓇᓱᒃᑎᓄᑦ 
ᐃᑲᔫᑎᒃᑯᑦ, ᐱᓗᐊᖅᑐᒥ ᐱᕙᓪᓕᐊᑎᑦᑎᓂᒃᑯᑦ ᑲᑎᑦᑎᓂᕐᒧᑦ, ᐊᑕᐅᓯᕐᒨᓕᖓᓕᕋᔭᖅᑐᒃᑯᑦ ᑲᒪᔨᓄᑦ 
ᓴᖅᑭᑎᑦᑎᔨᓄᑦ.  

5.3. ᐃᑲᔫᑎᓂᒃ ᐋᖅᑭᒃᓱᐃᓂᖅ, ᐊᐅᓚᑦᑎᓂᖅ ᓴᖅᑭᑎᑦᑎᓂᕐᓗ  

5.3.1 ᐃᑲᔫᑎᑦ ᐋᖅᑭᒃᓱᖅᑕᐅᓂᖏᑦ, ᐊᐅᓚᑕᐅᓂᖏᑦ ᓴᖅᑭᑎᑕᐅᕙᖕᓂᖏᓪᓗ 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᒃᑯᑦ, ᐊᐅᓚᑕᐅᓚᐅᖅᓯᒪᔪᑦ ᐆᒪᔪᓕᕆᔨᒃᑯᓐᓄᑦ ᓄᓇᕗᑦ 
ᑐᓐᖓᕕᒃᑯᓐᓂᒃ, ᒫᓐᓇᐅᔪᖅ ᐊᐅᓚᑕᐅᓕᖅᑐᑦ ᐃᓛᒃᑰᖓᓕᖅᖢᑎᒃ.  ᐃᓗᐃᑦᑐᒃᑯᑦ ᐊᐅᓚᑕᐅᓂᖓ ᐃᑲᔫᑕᐅᔫᑉ 
ᑲᒪᒋᔭᐅᕙᒃᑐᖅ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦᑕ ᐊᖑᓇᓱᖕᓂᕐᒧᑦ ᐃᑲᔫᑎᖏᑦ 
ᐊᐅᓚᑕᐅᕙᒃᑐᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ, ᐊᕕᒃᑕᐅᓚᐅᖅᑐᑦ ᑲᒪᒋᔭᐅᖃᑦᑕᓚᐅᖅᖢᑎᒃ ᒐᕙᒪᒃᑯᑦ 
ᐃᑯᐱᒡᕕᓕᕆᔨᒃᑯᖏᓐᓄᑦ.  ᑕᒪᕐᒥᒃ ᑎᒥᐅᔪᑦ ᑲᒪᔨᐅᕙᒃᑐᑦ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ ᑕᐃᑉᑯᓄᖓᑦᑕᐃᓐᓇᖅ 
ᑐᒃᓯᕋᖅᐸᒃᑐᓄᑦ, ᐊᒻᒪᓗ ᖃᓕᕇᓕᖅᓯᒪᒐᔪᒃᖢᑎᒃ ᐱᓕᕆᐊᑦ ᐃᑲᔫᑎᒃᑯᑦ ᑖᑉᑯᓇᓂ ᒪᕐᕉᖕᓂᒃ ᑎᒥᐅᔪᓂᒃ.  ᑭᓯᐊᓂᓕ,  
ᐋᖅᑭᐅᒫᓂᒃᑐᒥᒃ ᐅᕝᕙᓘᓐᓃᑦ ᖃᓄᖅᑑᕈᑎᒥᒃ ᐱᑕᖃᖏᒻᒪᑦ ᐊᑐᓕᖅᑎᕆᓂᕐᒧᑦ ᐱᓕᕆᖃᑎᒌᒍᑎᓂᒃ ᒪᕐᕉᖕᓄᑦ 
ᑎᒥᐅᔪᓄᑦ, ᐅᕝᕙᓘᓐᓂᑦ ᐋᖅᑭᒃᓱᐃᓂᕐᒧᑦ ᐃᑲᔫᑎᓂᒃ ᐸᕐᓇᐃᓂᕐᒧᑦ, ᒪᓕᒐᓕᕆᓂᕐᒧᑦ, ᓴᖅᑭᑎᑦᑎᓂᕐᒧᑦ ᐅᕝᕙᓘᓐᓃᑦ 
ᖃᐅᔨᓴᐃᓂᕐᒧᑦ.  ᑲᑎᖦᖢᑎᒃ ᐱᓕᕆᖃᑎᒌᖃᑦᑕᖅᑐᑦ, ᑭᓯᐊᓂ ᑎᓕᔭᐅᓯᒪᓂᒃᑰᒐᔪᒃᑐᖅ ᐱᒻᒪᕆᐅᔪᑦ ᑲᒪᒋᔭᐅᔭᕆᐊᓖᑦ 
ᓴᖅᑭᒃᑳᖓᑕ, ᐅᑉᓗᑕᒫᖑᖏᑦᑐᖅ ᐅᕝᕙᓘᓐᓃᑦ ᐅᑭᐅᑕᒫᖑᖏᑦᑐᖅ ᐊᐅᓚᑦᑎᓂᒃᑯᑦ ᓴᖅᑭᑎᑦᑎᓂᒃᑯᓪᓘᓐᓂᑦ 
ᐃᑲᔫᑎᓂᒃ. 

ᓈᒻᒪᒋᔭᐅᔫᔭᖏᑎᓪᓗᒍ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᑲᒪᔨᐅᓇᔭᕐᓂᖏᓐᓄᑦ ᐃᑲᔫᑎᓂᒃ ᑐᕌᒐᖃᖅᑎᓪᓗᒋᑦ ᐆᒪᔪᓂᒃ 
ᐊᐅᓚᑦᑎᔨᐅᓂᕐᒧᑦ, ᐃᓱᒪᒋᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐊᖑᓇᓱᖕᓂᕐᒧᑦ ᐃᑲᔫᑎᓂᒃ ᓴᖅᑭᑎᑦᑎᖃᑦᑕᕐᓂᖏᑦ 
ᓅᑕᐅᖁᑉᓗᒋᑦ ᐊᓯᐊᓄᑦ ᑎᒥᐅᔪᒧᑦ.  ᑖᑉᑯᐊᑦᑕᐃᓐᓇᖅ ᑲᒪᒋᔭᐅᖃᑦᑕᖅᑎᓪᓗᒋᑦ ᐃᑲᔫᓯᐊᖅᑖᕋᓱᒃᐸᒃᑐᑦ, 
ᖃᓕᕇᓕᖅᓯᒪᔪᓪᓗ ᐃᑲᔫᑎᑦ ᐊᒻᒪᓗ ᓴᐃᒪᓂᖅᓴᒃᑯᑦ ᐋᖅᑭᒃᓱᖅᑕᐅᓯᒪᔭᕆᐊᖃᕐᓂᖏᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᖑᓇᓱᒃᑎᓄᑦ ᐃᑲᔫᓯᐊᖏᑦ ᐊᒻᒪᓗ ᑕᐃᑉᑯᐊ ᓄᓇᕗᑦ ᑐᓐᖓᕕᒃᑯᓐᓂᒃ, ᐃᓱᒪᒋᔭᐅᓯᒪᔪᖅ ᐊᑕᐅᓰᓐᓇᕐᒧᑦ 
ᐅᐸᒃᑕᐅᖃᑦᑕᓕᕋᔭᖅᑐᒧᑦ ᐋᖅᑭᒃᑕᐅᖁᑉᓗᒍ ᐃᑲᔫᑎᑦ ᑕᒪᐃᓐᓂᖔᖅᑐᑦ ᐊᑕᐅᓯᕐᒨᕐᓗᒋᑦ. 

ᐊᑕᐅᓰᓐᓇᕐᒧᑦ ᐅᐸᒍᑎᖃᑦᑕᓕᕋᔭᕐᓂᖅ ᐋᖅᑭᒃᓯᒪᓇᔭᖅᑐᖅ ᒪᕐᕉᓕᖓᔪᒃᑯᑦ.  ᐊᑕᐅᓯᖅ ᐊᐅᓚᑦᑎᓂᕐᒧᑦ, 
ᐊᑕᐅᓰᓐᓇᕐᒧᑦ ᑎᒥᐅᔪᒧᑦ ᐊᐅᓚᑕᐅᓕᕈᓐᓇᖁᑉᓗᒍ ᒫᓐᓇᐅᔪᖅ ᐃᑲᔫᑏᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ 
ᐊᕙᑎᓕᕆᓂᕐᒥᒃ.  ᐃᓱᒪᒋᔭᐅᓯᒪᔪᖅ ᑖᒻᓇ ᐊᑕᐅᓯᖅ ᐅᐸᒃᑕᐅᖃᑦᑕᓕᕋᔭᖅᑐᖅ ᑎᒥᐅᔪᖅ ᓄᓇᕗᑦ 
ᑐᓐᖓᕕᒃᑰᓇᔭᕐᓂᖓ ᐅᕝᕙᓘᓐᓃᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᐅᓇᔭᕐᓂᖓ.  ᑐᒡᓕᖓ 
ᒪᕐᕉᓕᖓᑎᓪᓗᒍ ᑎᑎᕋᕐᕕᐅᑉ ᐃᓗᐊᓂ ᑲᒪᒋᔭᐅᓇᔭᖅᑐᖅ ᐃᑲᔫᑎᓂᒃ ᑲᒪᖃᑦᑕᕐᓂᖅ ᓄᓇᓕᖕᓂ.  ᑕᒪᓐᓇ ᓄᓇᓕᖕᓂ 
ᑲᒪᒋᔭᐅᖃᑦᑕᕋᔭᕐᓂᖓ ᐃᓱᒪᒋᔭᐅᓯᒪᔪᖅ ᓄᓇᓕᖕᓂ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᑦ. ᓄᓇᓕᖕᓂ ᐊᖑᓇᓱᒃᑎᓄᑦ 
ᑲᑐᔾᔨᖃᑎᒌᑦ ᑲᒪᔨᐅᓕᐊᓂᖕᒪᑕ ᓄᓇᓕᖕᓂ ᐱᓕᕆᔾᔪᔾᔨᖃᑦᑕᖅᖢᑎᒃ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᖅᑎᑦᑎᔨᓄᑦ. 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ/ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐃᑲᔫᑎᓂᒃ ᑲᒪᓂᕐᒥᒃ 
ᖃᐅᔨᒪᓂᖃᑦᑎᐊᕐᒪᑕ ᓴᖅᑭᔮᓕᐊᓂᒃᑐᓂᒃ ᖃᓄᖅᑑᕈᑎᒃᓴᓂᒃ ᐱᓕᕆᕝᕕᖕᒥᓂ ᐱᑕᖃᓕᐊᓂᒃᖢᑎᒃ ᑮᓇᐅᔭᓕᕆᓂᕐᒧᑦ, 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᐃᑲᔫᑎᓂᒃ ᐊᐅᓚᑦᑎᓂᕐᒧᑦ.  ᑭᓯᐊᓂᓕ, ᑐᕌᒐᕆᓗᐊᖅᑕᖓ ᐊᑐᓕᖅᑎᕆᓂᖅ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒥ, ᐃᑲᔫᑎᓂᒃ ᓴᖅᑭᑎᑦᑎᓂᕐᒨᖏᑦᑐᖅ ᐅᕝᕙᓘᓐᓃᑦ ᐋᖅᑭᒃᓱᐃᓂᕐᒧᑦ 
ᐃᑲᔫᑎᓂᒃ.   

ᐅᖃᖃᑎᒌᒍᑎᑦ ᐱᓕᕆᐊᖑᓚᐅᖅᑎᓪᓗᒋᑦ ᓴᖅᑭᑎᑦᑎᓂᕐᒧᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓂᒃ, 
ᐃᓱᒪᒋᔭᐅᓚᐅᖅᑐᖅ ᑖᒻᓇ ᑎᑎᕋᕐᕕᒃ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᑦᑎᐊᕋᔭᕋᓱᒋᔭᐅᓪᓗᓂ ᑲᒪᔨᖑᕈᓐᓇᖁᑉᓗᒋᑦ 
ᐃᑲᔫᑎᓂᒃ.  ᒫᓐᓇᐅᔪᖅ ᐋᖅᑭᐅᒪᓂᕆᔭᖏᑦ ᑎᒥᐅᔪᓄᑦ ᐊᒃᑐᐊᓂᖃᖅᑎᑦᑎᕙᒃᑐᖅ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᒪᔨᐅᔪᓄᑦ; ᐊᐅᓚᑦᑎᓂᕆᕙᒃᑕᖓ 
ᐃᑲᔫᑕᐅᔪᓐᓇᕋᔭᖅᑐᖅ ᓴᖅᑭᑎᑦᑎᓂᕐᒧᑦ ᐅᖃᐅᔾᔨᒋᐊᖅᑎᓂᒃ ᐱᔭᕆᐊᖃᕈᑎᒃ, ᐊᑐᓕᖅᑎᕆᓂᖅ ᓄᓇᕗᑦ ᑕᓐᖓᕕᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᓂᒃ ᐅᖃᐅᓯᒃᓴᓂᒃ, ᐱᓕᕆᐊᒃᓴᖃᕐᓗᑎᒃ  ᐊᐅᓚᑦᑎᓂᒃᑯᑦ ᑕᒪᒃᑯᓂᖓ 
ᐃᑲᔫᑎᓂᒃ ᐊᒻᒪᓗ ᐅᔾᔨᖅᑐᕐᓂᖅ ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᒃ. 

ᐊᑐᖅᑕᐅᓇᔭᖅᐸᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓ ᑖᑉᑯᐊᑐᐊᖑᓗᑎᒃ ᐅᐸᒃᑕᐅᖃᑦᑕᓕᕋᔭᖅᐸᑕ 
ᐊᐅᓚᑦᑎᔨᐅᓕᕐᓗᑎᒃ ᐃᒻᒪᖄ ᑕᒪᓐᓇ ᐊᑐᖅᑕᐅᔪᒪᓂᖅᓴᐅᓇᔭᖅᑐᖅ. ᐃᓕᑕᕆᔭᐅᔭᕆᐊᓕᒃ, ᑭᓯᐊᓂᓕ, ᓄᓇᕗᒥ 
ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓ ᓄᑖᖑᖕᒪᑦ ᑎᒥᐅᔪᖅ ᓄᑖᓂᒃ ᐃᖅᑲᓇᐃᔭᖅᑎᖃᖅᖢᑎᒃ, ᐊᒻᒪᓗ ᒫᓐᓇᐅᔪᖅ 
ᓇᓗᓇᐃᔭᐃᕙᓪᓕᐊᓪᓗᑎᒃ ᑐᕌᕐᕕᒋᔪᒪᔭᖏᓐᓂᒃ, ᓴᓐᖏᓂᒃᓴᖏᓐᓂᒃ, ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᐋᖅᑭᐅᒪᓂᕆᓂᐊᖅᑕᖓᓂᒃ. ᐃᓚᒋᐊᖅᑕᐅᓇᔭᖅᐸᑦ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᑕ ᐱᓕᕆᐊᒃᓴᖏᑦ 
ᐃᒪᓐᓇᐃᑦᑕᕆᐊᖃᕋᔭᖅᑐᑦ: 

• ᐅᖃᖃᑎᒋᔭᐅᓪᓚᕆᒡᓗᑎᒃ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓂᖔᖅᑐᑦ ᐊᒻᒪᓗ 
ᓇᖕᒥᓂᖃᖃᑕᐅᔪᑦ; 

• ᐃᓗᐃᑦᑐᒃᑯᑦ ᐊᖏᕈᑎᒥᒃ ᓴᖅᑭᑦᑐᖃᕐᓗᓂ ᑕᒪᐃᓐᓂᒃ ᓇᖕᒥᓂᖃᖃᑕᐅᔪᓂᒃ ᐃᓚᒋᐊᖅᑕᐅᓇᔭᕐᓂᖏᓐᓄᑦ 
ᑎᑎᕋᕐᕕᐅᑉ ᑐᕌᒐᕆᔭᖏᑦ, ᑐᓐᖓᕕᖃᕐᓗᑎᒃ ᐱᐊᓂᒃᓯᒪᑦᑎᐊᖅᑐᓂᒃ ᓇᓗᓇᐃᔭᖅᓯᒪᑦᑎᐊᖅᑐᓂᒡᓗ ᓄᓇᕗᑦ 
ᒐᕙᒪᒃᑯᖏᑦᑕ ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᒃᓴᖏᓐᓂᒃ ᓂᕆᐅᒋᔭᖏᓐᓂᒡᓗ; 

• ᖃᐅᔨᓴᐃᓂᖅ ᐊᑐᖅᑕᐅᔭᕆᐊᓕᖕᓂᒃ ᓄᒃᑎᑦᑎᕆᓂᕐᒧᑦ ᐱᓕᕆᐊᒃᓴᓂᒃ (ᐱᖃᑕᐅᓗᒋᑦ ᓄᒃᑎᖅᑎᕆᓂᕐᒧᑦ 
ᐸᕐᓇᐃᔾᔪᑎᑦ ᐱᕙᓪᓕᐊᔾᔪᑎᓪᓗ ᐊᒻᒪᓗ ᑲᔪᓯᔪᒃᑯᑦ ᐊᐅᓚᑦᑎᔾᔪᑎᑦ, ᐃᖅᑲᓇᐃᔮᖅᑐᓕᕆᔾᔪᑎᑦ, 
ᐃᓕᓐᓂᐊᕈᑎᑦ, ᒪᓕᒐᖕᓂᐊᖅᑐᓕᕆᔾᔪᑎᑦ, ᐊᐅᓚᑦᑎᔾᔪᑎᑦ, ᐱᓕᕆᕝᕕᐅᑉ ᐃᓂᖏᑦ ᐊᒻᒪᓗ ᐊᓯᖏᑦ 
ᐊᑐᖅᑕᐅᔭᕆᐊᓖᑦ); ᐊᒻᒪᓗ, 

• ᓇᓗᓇᐃᔭᐃᓂᖅ ᖃᓄᐃᓕᐅᕈᑎᒃᓴᑦ ᐊᑐᖅᑕᐅᓂᐊᖅᑐᑦ ᓴᖅᑭᑎᑕᐅᔭᕆᐊᖃᕐᓂᖏᑦ ᐱᔭᐅᔭᕆᐊᓖᑦ 
ᑲᔪᓯᑎᑕᐅᑦᑎᐊᕈᓐᓇᖁᑉᓗᒋ5.              

ᓄᓇᓕᖕᓂ, ᑲᒪᔨᑦᑎᐊᕙᐅᓇᔭᖅᑐᑦ ᐊᑖᒍᑦ ᒪᕐᕉᓕᖓᔪᒃᑯᑦ, ᐊᑕᐅᓯᕐᒧᓪᓗ ᐋᖅᑭᒃᓯᒪᔪᒧᑦ ᐅᐸᒃᑕᐅᕝᕕᖃᖃᑦᑕᓕᖅᐸᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᐅᓇᔭᖅᑐᑦ.. ᐅᖃᐅᓯᐅᖅᑲᐅᔪᑎᑐᑦ, ᑭᓯᐊᓂᓕ, ᐊᒥᓱᑦ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ ᐱᒻᒪᕆᐊᓗᖕᓂᒃ ᐊᒥᒐᖅᓯᓯᒪᓂᕐᒧᑦ ᐱᔾᔪᑎᖃᖅᓯᒪᖕᒪᑕ. ᑕᐃᒪᓐᓇ 
ᐱᓕᕆᐊᒃᓴᖅᑖᖅᓯᒪᒃᐸᑕ ᖃᐅᔨᓴᖅᑕᐅᔭᕆᐊᖃᓕᕐᒥᓗᑎᒃ ᐸᕐᓇᒍᑎᓂᒡᓗ ᐊᑐᓕᖁᔭᐅᓯᒪᓗᑎᒃ ᓄᓇᕗᒥ ᐃᓄᐃᑦ 
ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓄᑦ, ᐃᑲᔪᖅᑐᖅᑕᐅᓪᓚᕆᒡᓗᓂ ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ ᐊᒻᒪᓗ ᓄᒃᑎᖅᑎᕆᓂᕐᒧᑦ 
ᐃᑲᔪᖅᑐᐃᓂᖅ.  ᐱᕕᒃᓴᖃᖅᑎᑕᐅᑦᑎᐊᖅᐸᑕ ᐊᑐᕆᐊᖃᖅᑕᖏᓪᓗ ᓴᖅᑭᔮᖅᑎᑕᐅᑦᑎᐊᖅᐸᑕ ᒪᕐᕉᓕᖓᔪᒃᑯᑦ 
ᑲᒪᒋᔭᐅᓕᕋᔭᕐᓂᖓᓄᑦ, ᐊᑕᐅᓯᕐᒧᓪᓗ ᐅᐸᒍᑎᖃᑦᑕᕋᔭᕐᓂᖏᓐᓄᑦ ᐃᓂᖃᑦᑎᐊᕐᓂᖅ, ᑕᒪᓐᓇ 
ᑲᔪᓯᓂᖃᑦᑎᐊᕈᓐᓇᕋᔭᖅᑐᖅ ᐱᑕᖃᖏᑉᐸᑕ ᑕᒪᒃᑯᓂᖓ ᑲᑕᒡᓗᓂ.  ᓄᓇᕕᖕᒥ ᐊᑐᖅᑕᐅᓯᒪᔪᖅ ᑭᓯᐊᓂᓕ 
ᓇᓗᓇᐃᔭᐃᓯᒪᔪᖅ ᓄᓇᓕᖕᓂ ᓴᓐᖏᓂᖅᑖᖅᑎᑦᑎᓯᒪᓂᖅ ᐊᑐᖅᑕᐅᔪᓐᓇᖅᑐᓂᒡᓗ ᓴᖅᑭᑎᑦᑎᓂᖅ 
ᐱᒻᒪᕆᐊᓘᒍᓐᓇᖅᑐᖅ.   

ᓄᒃᑎᖅᑎᕆᓂᒃᑯᑦ, ᐊᒻᒪᓗ ᑲᔪᓰᓐᓇᖅᑐᒃᑯᑦ, ᐱᒻᒪᕆᐊᓘᓂᐊᖅᑐᖅ ᐆᒪᔪᓕᕆᔨᒃᑯᑦ 
ᐃᓚᐅᖃᑕᐅᖏᓐᓇᕆᐊᖃᕐᓂᐊᕐᓂᖏᓐᓄᑦ; ᐊᑑᑎᖃᓪᓚᕆᖕᒪᑕ ᐊᖑᓇᓱᒃᑎᓄᑦ, ᐊᒻᒪᓗ ᑐᓴᐅᒪᖃᑦᑕᐅᑎᑦᑎᕙᒃᖢᑎᒃ 
ᐊᖑᓇᓱᒃᑎᓄᑦ ᐊᒻᒪᓗ ᐊᓯᖏᓐᓄᑦ ᐊᕙᑎᓕᕆᔨᒃᑯᓐᓂᒃ.  ᐆᒪᔪᓕᕆᔨᒃᑯᑦ ᐅᖃᐅᔾᔨᔨᐅᒋᐊᒃᑲᓐᓂᕈᓐᓇᖅᑐᑦ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒋᒃᑯᖏᓐᓄᑦ ᐃᑲᔫᑎᑦ ᒥᒃᓵᓄᑦ, ᑲᒪᔨᐅᖏᓐᓂᖅᓴᐅᓕᕐᓗᑎᒃ ᐃᑲᔫᑎᓂᒃ ᓴᖅᑭᑎᑦᑎᔨᐅᓂᕐᒧᑦ 
ᓄᓇᓕᖕᓂ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᐊᑐᕈᓐᓇᖅᑕᖏᑦ ᐊᓯᔾᔨᖅᐸᓪᓕᐊᑎᓪᓗᒋᑦ.  ᐊᑐᕐᓂᖅ 
ᓄᓇᓕᖕᓂ ᑐᓴᐅᒪᖃᑦᑕᐅᑎᓕᕆᔨᒃᑯᓐᓂᒃ, ᑲᒪᖃᑕᐅᖃᑦᑕᓕᐊᓂᒃᑐᓂᒃ ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓂᒃ 
ᖁᒡᕙᖅᑎᕆᓂᕐᒧᑦ ᐊᒻᒪᓗ ᐊᕐᓇᑦ ᑲᒪᒋᖃᑦᑕᖅᑕᖏᓐᓂᒃ ᐊᖑᓇᓱᖕᓂᒃᑯᑦ ᐃᑲᔫᑎᓄᑦ, ᐃᑲᔪᖃᑕᐅᔪᓐᓇᖃᑦᑕᕋᔭᖅᐸᑕ 
ᑕᒪᒃᑯᓂᖓ ᐅᕿᓪᓕᕚᓪᓕᖅᑎᑦᑎᓇᔭᖅᑐᑦ ᐱᓕᕆᐊᖑᕙᒃᑐᓂᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ, 
ᐊᒻᒪᓗ ᐊᑑᑎᖃᕐᓂᖅᓴᒃᑯᑦ ᓴᖅᑭᑎᑦᑎᔨᐅᔪᓐᓇᕋᔭᖅᖢᑎᒃ ᐊᖑᓇᓱᒃᑎᓄᑦ ᐃᑲᔫᑎᓂᒃ ᓄᓇᓕᖕᓂ. 

ᐃᓚᐅᖃᑕᐅᑎᑦᑎᓂᖅ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᓐᓄᑦ ᐱᓕᕆᕝᕕᐅᔪᓂᖔᖅᑐᑦ ᑲᑎᒪᔨᕋᓛᖃᓕᕐᓗᑎᒃ 
ᑲᒪᔨᐅᓂᕐᒧᑦ ᓄᓇᒥ ᑮᓇᐅᔾᔭᒃᓴᕈᑎᓄᑦ, ᑭᒡᒐᖅᑐᐃᔨᖃᕐᓗᓂ ᐊᕙᑎᓕᕆᔨᒃᑯᓐᓂᖔᖅᑐᒥᒃ, ᐱᕙᓪᓕᐊᔪᓕᕆᔨᒃᑯᓐᓂᒃ, 
ᐃᖏᕐᕋᔭᒃᑐᓕᕆᔨᒃᑯᓐᓂᒃ, ᐃᓕᓐᓂᐊᖅᑐᓕᕆᔨᒃᑯᓐᓂᒃ (ᓂᖃᐃᑐᖅᑎᑦᑎᔨᓂᒡᓗ), ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓂᒃ 
ᐅᖃᐅᓯᓕᕆᔨᒃᑯᓐᓂᒃ ᐃᓐᓇᑐᖃᓕᕆᔨᒃᑯᓐᓂᒃ ᒪᒃᑯᒃᑐᓕᕆᔨᒃᑯᓐᓂᒡᓗ ᐊᑑᑎᖃᖅᑐᒥᒃ ᓴᖅᑭᔮᖅᑎᑦᑎᓇᔭᖅᑐᖅ 
ᒪᓕᒐᓂᒃ ᐅᖃᖃᑎᒌᒃᑎᑦᑎᖃᑦᑕᕐᓂᕐᒧᑦ ᐊᒃᑐᖅᓯᓂᖃᕐᓂᐊᖅᑐᓂᒃ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ.  
ᐅᖃᖃᑎᒌᒍᑕᐅᔪᑦ  ᒪᓕᒐᑦ ᒥᒃᓵᓄᑦ ᐅᖃᐅᓯᐅᔪᓐᓇᖃᑦᑕᕐᓗᑎᒃ ᐊᑕᐅᓯᕐᒧᑦ ᐅᐸᒃᑕᐅᖃᑦᑕᓕᕋᔭᖅᑐᒧᑦ ᐊᐅᓚᑦᑎᔨᓄᑦ 



ᕿᒥᕐᕈᔭᐅᓂᖏᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕆᕙᒃᑕᖏᑦ 76 

 

Aarluk Consulting Inc. 

ᑎᒥᐅᔪᒧᑦ ᒐᕙᒪᒃᑯᑦ ᐊᕙᑎᓕᕆᒃᔨᑯᖏᓐᓄᑦ ᐃᓚᐅᖃᑕᐅᓂᖃᖃᑦᑕᖅᑎᓪᓗᒋᑦ ᖃᐅᔨᒋᐊᖃᑦᑕᕐᓂᐊᕐᓂᕐᒧᑦ 
ᑲᑎᒪᔨᕋᓛᓂᒃ ᐊᑕᐅᓯᕐᒧᑦ ᐅᐸᒃᑕᐅᖃᑦᑕᓕᕐᓂᐊᖅᑐᒧᑦ. 

 

ᐊᑐᓕᖁᔭᐅᓯᒪᔪᑦ: 

25. ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᓴᖅᑭᑎᑦᑎᖁᑉᓗᒋᑦ ᓄᑖᒥᒃ ᐊᐅᓚᑦᑎᔾᔪᑎᒥᒃ 
ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᓴᖅᑭᑎᑦᑎᓂᒃᑯᑦ ᑲᑎᓐᖓᔪᓂᒃ, ᒪᕐᕉᓕᖓᔪᒃᑯᑦ ᐊᕕᒃᑐᖅᓯᒪᔪᒥᒃ 
ᐊᑕᐅᓯᕐᒧᑦ ᐅᐸᒃᑕᐅᖃᑦᑕᓕᕋᔭᖅᑐᒧᑦ ᐊᐅᓚᑦᑎᓂᕐᒧᑦ ᐊᒻᒪᓗ ᓴᖅᑭᑎᑦᑎᖃᑦᑕᕐᓂᕐᒧᑦ ᐊᖑᓇᓱᒃᑏᑦ 
ᐃᑲᔫᓯᐊᒃᓴᖏᓐᓂᒃ, ᐃᒪᓐᓇ: 

• ᖃᐅᔨᓇᓱᖕᓂᖅ ᖃᓄᐃᓕᐅᕈᑎᒃᓴᓂᒃ ᓴᖅᑭᑎᑦᑎᓂᕐᒧᑦ ᐊᑕᐅᓯᕐᒥᒃ ᐅᐸᒃᑕᐅᖃᑦᑕᓕᕋᔭᖅᑐᒥᒃ, 
ᓴᖅᑭᑎᑦᑎᓂᒃᑯᑦ ᖃᓄᐃᓕᐅᕈᑎᒃᓴᒥᒃ ᓲᕐᓗ ᐱᓕᕆᖃᑎᒌᒃᑐᒃᑯᑦ ᖃᐅᔨᒋᐊᖅᑎᒃᑯᑦ ᑲᑎᒪᔨᕋᓛᒃᑯᑦ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ, ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᑦᑎᒍᑦ ᓇᖕᒥᓂᖃᖃᑕᐅᔪᒃᑯᑦ, 
ᐃᓚᐅᖃᑕᐅᖏᓐᓇᕈᓐᓇᖁᑉᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᑦᑎᒍᑦ ᑐᕌᒐᒃᓴᓕᐊᖏᓐᓂᒃ, 
ᐊᒻᒪᓗ ᑭᐅᓯᔪᓐᓇᖃᑦᑕᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᑦᑕ ᓄᓇᕗᑦ ᑐᓐᖓᕕᒃᑯᓪᓗ ᑮᓇᐅᔭᖏᑦᑕ ᒥᒃᓵᓄᑦ 
ᓅᑕᐅᑎᓪᓗᒋᑦ ᐃᑲᔫᑎᓄᑦ ᐊᑐᖅᑐᒃᓴᓄᑦ. 

• ᓴᖅᑭᑎᑦᑎᓂᖅ ᑐᑭᓯᐅᒪᖃᑎᒌᒍᑎᒥᒃ ᐃᓚᐅᖃᑕᐅᓇᔭᕐᓂᕐᒧᑦ ᒪᕐᕉᓕᖓᔪᒃᑯᑦ ᐃᑲᔫᑎᓂᒃ 
ᑲᒪᔨᐅᓇᔭᕐᓂᕐᒧᑦ, ᐊᑕᐅᓯᕐᒧᓪᓗ ᐅᐸᒍᑎᔪᓐᓇᖅᓯᖁᑉᓗᒋᑦ ᐊᐅᓚᑦᑎᔨᓄᑦ ᓴᖅᑭᑎᑦᑎᔨᓄᓪᓗ, 
ᐋᖅᑭᒃᓱᐃᓇᔭᖅᑐᓄᑦ ᐊᐅᓚᔾᔪᑎᓂᒃ ᖃᓄᐃᓕᐅᕈᑕᐅᓇᔭᖅᑐᓂᒡᓗ, ᐋᖅᑭᐅᒪᓂᕆᔭᖓᓄᓪᓗ 
ᐱᓕᕆᖃᑎᒌᒐᔭᕐᓂᕐᒧᑦ, ᒪᓕᒐᓂᒡᓗ ᐋᖅᑭᒃᓱᐃᖃᑦᑕᕐᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ, ᐊᒻᒪᓗ 
ᑭᐅᓯᔪᓐᓇᖅᓯᓂᕐᒧᑦ;  

• ᖃᓄᐃᓕᐅᕈᑎᒃᓴᓂᒃ ᓴᖅᑭᑎᑦᑎᔪᒪᓂᖅ ᐊᑖᒍᑦ ᐊᑕᐅᓯᕐᒧᑦ ᐅᐸᒃᑕᐅᖃᑦᑕᓕᕋᔭᖅᑐᒧᑦ ᓴᐃᒪᓂᖅᓴᒃᑯᑦ 
ᐊᖅᑭᐅᒪᔪᓐᓇᖅᓯᖁᑉᓗᒋᑦ ᐊᒻᒪᓗ ᑲᑎᑎᕆᓂᕐᒧᑦ ᒫᓐᓇᐅᔪᖅ ᐃᑲᔫᑎᓂᒃ; 

26. ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᓴᖅᑭᑎᑦᑎᖁᑉᓗᒋᑦ ᐊᑐᓕᖅᑎᕆᓗᑎᒡᓗ ᐸᕐᓇᐅᑎᓂᒃ 
ᐱᓕᕆᖃᑎᖃᕐᓗᑎᒃ ᐊᑕᐅᓯᐅᔪᒥᒃ ᐅᐸᒃᑕᐅᓕᖃᑦᑕᕋᔭᖅᑐᒥᒃ ᑎᒥᐅᔪᒥᒃ ᐃᓕᓐᓂᐊᕈᑎᓄᑦ ᐊᒻᒪᓗ 
ᐃᑲᔫᑎᓄᑦ ᓄᓇᓕᖕᓂ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᒃᑯᓐᓂᒃ ᐊᑐᖅᑕᐅᔭᕆᐊᓕᖕᓂᒃ ᐱᑕᖃᑦᑎᐊᕈᓐᓇᖁᑉᓗᒋᑦ 
ᑲᒪᔨᐅᔪᓐᓇᖅᓯᓇᔭᕐᓂᕐᒧᑦ ᓄᓇᓕᖕᓂ ᐊᑕᐅᓯᐅᔪᒃᑯᑦ ᐅᐸᒃᑕᐅᖃᑦᑕᓕᕋᔭᖅᑐᒃᑯᑦ ᐊᖑᓇᓱᒃᑎᓄᑦ ᐃᑲᔫᑎᓄᑦ, 
ᐃᒪᓐᓇ: 

• ᓴᖅᑭᑎᑦᑎᓂᖅ ᐱᓕᕆᖃᑎᒌᖕᓂᒃᑯᑦ ᖃᓄᖅᑑᕈᑎᒃᓴᓂᒃ ᐸᕐᓇᐅᑎᓂᒃ, ᐃᓚᐅᑕᐅᑎᓪᓗᒋᑦ ᓄᓇᕗᑦ 
ᑐᓐᖓᕕᒃᑯᑦ, ᓄᓇᕗᑦ ᒐᕙᒪᒃᑯᖏᑦ, ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓ, ᓄᓇᕗᒥ 
ᐃᓕᓐᓂᐊᕐᓂᕐᒧᑦ ᐊᑐᓕᖅᑎᑦᑎᔨᒃᑯᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓯᓚᑦᑐᖅᓴᕐᕕᒃ, 
ᐃᑲᔪᕆᐊᕈᓐᓇᖁᑉᓗᒋᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦ 
ᐃᓕᓐᓂᐊᕈᑎᒋᔭᕆᐊᖃᖅᑕᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑲᑎᓐᖓᔪᒥᒃ, ᓯᕗᓂᒃᓴᒧᑦ 
ᐊᖑᓇᓱᒃᑏᑦ ᓄᓇᓕᖕᓂ ᑲᑐᔾᔨᖃᑎᒌᒃᑯᖏᑦᑕ ᐃᓕᓐᓂᐊᕈᑎᒃᓴᖏᓐᓄᑦ ᐃᑲᔫᑎᓂᒃ; 

• ᐆᒪᔪᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᓐᓂᖔᖅᑐᑦ ᐅᖃᐅᔾᔨᒋᐊᖅᑎᐅᖁᑉᓗᒋᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᓴᖅᑭᑎᑦᑎᖃᑦᑕᕐᓂᐊᕐᓂᕐᒧᑦ ᐊᖑᓇᓱᒃᑏᑦ 
ᐃᑲᔫᑎᒃᓴᖏᓐᓄᑦ;  

• ᖃᐅᔨᓴᐃᓂᖅ ᐱᓕᕆᐊᒃᓴᕆᔭᐅᓂᐊᖅᑐᓂᒃ ᓄᓇᓕᖕᓂ ᑐᓴᐅᒪᖃᑦᑕᐅᑎᓕᕆᔨᓄᑦ (CLO) 
ᐊᐅᓚᑦᑎᔨᐅᓂᕐᒧᑦ ᐅᕝᕙᓘᓐᓃᑦ ᐃᑲᔫᑎᑦ ᖃᓄᖅ ᐱᓕᕆᐊᖑᖃᑦᑕᕐᓂᐊᕐᓂᖏᓐᓄᑦ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᑎᒃᓴᓄᑦ ᐱᓕᕆᖃᑎᖃᕐᓗᑎᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ. 

5.3.2 ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ ᐃᑲᔫᑎᑖᕋᓱᖕᓂᖅ 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐊᒃᓱᕈᖅᖢᑎᒃ ᐱᓕᕆᐊᖃᖅᓯᒪᔪᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒋᒃᑯᖏᓐᓄᑦ ᓄᓇᓕᖕᓂ ᐊᐅᓚᑦᑎᔨᐅᔪᓐᓇᖅᓯᖁᑉᓗᒋᑦ ᐃᑲᔫᑎᓂᒃ, 
ᐃᓚᐅᖃᑕᐅᑉᓗᒋᑦ ᐃᑲᔫᑎᓂᒃ ᖁᒡᕙᖅᑎᕆᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᖃᓄᖅ 
ᓴᖅᑭᑎᑕᐅᕙᓪᓕᐊᖃᑦᑕᕋᔭᕐᒪᖔᑕ ᖃᓄᐃᓕᐅᕈᑎᒃᓴᖏᓐᓄᑦ ᐊᒻᒪᓗ ᐃᑲᔫᑎᓄᑦ ᑕᑕᑎᕈᑏᑦ 
ᐊᑐᖅᑕᐅᔭᕆᐊᖃᖅᐸᒃᑐᑦ. ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑐᒃᓯᕋᐅᑕᐅᔪᖅ 2006-ᒧᑦ ᑐᕌᖓᓂᖃᕋᔭᕐᒪᑦ 
ᐃᑲᔫᓯᐊᖅᑖᕋᓱᖃᑦᑕᕐᓂᖅ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓂᒃ ᐱᔪᓐᓇᐅᑎᒋᔭᐅᖕᒪᑦ ᓄᓇᑖᖅᓯᒪᓂᐅᑉ 
ᐊᑖᒍᑦ, ᐃᓱᒪᖅᓲᑕᐅᑐᐃᓐᓇᖃᑦᑕᕐᓂᖓᓄᑦ ᐊᐅᓚᑕᐅᓪᓗᓂ ᓄᓇᕗᑦ ᑐᓐᖓᕕᒃᑯᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᖏᑦ ᓄᓇᑦᑎᐊᑉ ᒐᕙᒪᒃᑯᖏᓐᓂᖔᕐᒪᑕ, ᐊᒻᒪᓗ 
ᐱᓕᕆᐊᖑᓗᐊᖅᓯᒪᓇᓂ ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ ᖁᕐᕙᖅᑎᕆᓂᖅ ᐃᑲᔫᑎᓂᒃ ᐃᑲᔫᓯᐊᖅᑖᖅᐸᒃᑐᓄᑦ 
ᐆᒃᑐᖅᐸᒃᑐᓄᑦ ᐊᖑᓇᓱᒃᑎᓄᑦ.  ᖁᒡᕙᖅᑎᕆᔾᔪᑎᓂᒃ ᐱᑕᖃᓗᐊᕌᓗᖏᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᓂᒃ 
ᐃᑲᔫᑎᓂᒃ ᐊᒻᒪᓗ ᐊᖑᓇᓱᒃᑏᑦ ᑐᓴᖅᑎᑕᐅᒐᔪᒃᖢᑎᒃ ᐃᑲᔫᑎᓂᒃ ᐅᖃᐅᓰᓐᓇᒃᑯᑦ. 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖁᒡᕙᖅᑎᕆᓂᕐᒧᓪᓗ ᖃᓄᖅᑑᕈᑎᒃᓴᓂᒃ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓄᑦ 
ᑲᒪᒋᔭᐅᔪᖃᕆᐊᓕᒃ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᓪᓗ, ᐱᓕᕆᖃᑎᒌᖕᓂᒃᑯᑦ ᐱᒋᐊᕐᓂᖃᖅᑎᓪᓗᒍ 
ᐊᒻᒪᓗ ᖃᑯᒍᖑᖅᐸᑦ ᐊᑕᐅᓯᐅᔪᒃᑯᑦ ᐅᐸᒃᑕᐅᖃᑦᑕᓕᕋᔭᖅᑐᒃᑯᑦ ᑎᒥᐅᔪᒃᑯᑦ ᑕᒪᓐᓇ ᓴᖅᑭᔮᓕᐊᓂᒃᐸᑦ. 
ᖃᓄᖅᑑᕈᑎᒃᓴᑦ ᐃᓗᓕᕆᓇᔭᖅᑕᖏᑦ ᐅᑯᐊᖑᓇᔭᖅᑐᑦ: 

• ᐃᓚᐅᖃᑕᐅᑎᑦᑎᓂᖅ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᓴᖅᑭᑎᑦᑎᕙᓪᓕᐊᓂᕐᒧᑦ ᑐᓴᒐᒃᓴᓂᒃ 
ᐊᖑᓇᓱᒃᑎᓄᑦ; 

• ᖁᒡᕙᖅᑎᕆᔾᔪᑏᑦ ᐃᓄᒃᑎᑑᖓᔪᑦ/ᐃᓄᐃᓐᓇᖅᑐᓐ/ᖃᑉᓗᓈᑎᑐᓪᓗ ᑐᓂᕐᕈᑕᐅᖃᑦᑕᕐᓗᑎᒃ ᓄᓇᓕᖕᓄᑦ 
ᓈᓚᐅᑎᐊᓛᕐᓄᑦ; 

• ᐊᕐᕋᒍᑕᒫᑦ ᓴᖅᑭᑎᑦᑎᖃᑦᑕᕐᓂᖅ ᐊᒻᒪᓗ ᑐᓂᐅᖅᑲᐃᖃᑦᑕᕐᓂᖅ ᐃᑲᔫᑎᓄᑦ ᐊᑐᐊᒐᓂᒃ, 
ᒪᓕᒃᑕᐅᔭᕆᐊᖃᖃᑦᑕᖅᑐᓂᒃ, ᑕᑕᑎᕈᑎᓂᒃ ᐊᒻᒪᓗ ᕿᒥᕐᕈᖃᑦᑕᕐᓂᖅ ᐊᑐᐊᒐᓂᒃ ᐊᒻᒪᓗ 
ᐃᓱᓕᕝᕕᐅᖃᑦᑕᕐᓂᐊᖅᑐᓂᒃ; 

• ᖃᕆᑕᐅᔭᒃᑯᑦ ᐃᑲᔫᑎᒃᓴᑦ ᑕᑕᑎᕈᑏᓪᓗ ᐊᒻᒪᓗ ᑐᑭᓯᒋᐊᕈᑎᒃᓴᑦ; 

• ᒫᓐᓇᐅᔪᖅ, ᑕᑯᔪᒥᓇᖅᑐᒥᒃ, ᐃᓄᒃᑎᑑᓕᖅᓯᒪᔪᒥᒡᓗ ᐃᑲᔫᑎᒥᒃ ᑕᑕᑎᕈᑎᓂᒡᓗ ᐊᑐᐃᓐᓇᐅᔪᖃᕐᓗᓂ 
ᑕᒪᐃᓐᓂᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒋᒃᑯᖏᓐᓂᒃ, ᐆᒪᔪᓕᕆᔨᒃᑯᓐᓂᒃ ᐊᒻᒪᓗ ᓄᓇᓕᖕᓂ 
ᑐᓴᐅᒪᖃᑦᑕᐅᑎᓕᕆᔨᒃᑯᓐᓂᒃ.                     

ᑐᓴᐅᒪᖃᑦᑕᐅᑎᑦᑎᐊᖏᓐᓂᖅ ᖁᒡᕙᖅᑎᕆᑦᑎᐊᖏᓐᓂᕐᓗ ᐊᒃᑐᖅᓯᓂᖃᖃᑦᑕᕐᒪᑦ ᐊᑐᕈᓐᓇᕐᓂᕐᒧᑦ. 
ᐅᖃᐅᓯᐅᓚᐅᕐᒥᔪᖅ ᐅᖃᖃᑎᒌᖕᓂᖃᖅᑎᓪᓗᒋᑦ ᑕᒪᑐᒪ ᖃᐅᔨᓴᕈᑕᐅᔫᑉ ᒥᒃᓵᓄᑦ ᖁᒡᕙᖅᑎᕆᖏᓗᐊᕐᓂᖅ 
ᐱᕕᒃᓴᖃᖏᑎᑦᑎᓂᖅᓴᐅᓕᖃᑦᑕᕐᒪᑦ ᒥᑭᓂᖅᓴᓄᑦ ᓄᓇᓕᖕᓄᑦ, ᑐᓴᐅᒪᖃᑦᑕᐅᑎᒍᑎᓂᒃ ᐊᒥᒐᖅᓯᔪᓄᑦ 
ᖃᐅᔨᒋᐊᕐᕕᒃᓴᓂᒡᓗ ᑐᑭᓯᒋᐊᕈᑎᒃᓴᓂᒃ.                                   

ᑐᒡᓕᖓ ᐊᒃᑐᖅᓯᓂᖃᕐᒥᔪᖅ ᐊᑐᕈᓐᓇᕐᓂᕐᒧᑦ ᐅᖃᐅᓯᓕᕆᓂᖅ.  ᐱᒻᒪᕆᐊᓗᒃ ᑕᒪᕐᒥᒃ ᑕᑕᑎᕈᑏᑦ ᐊᒻᒪᓗ ᐃᑲᔫᑎᓄᑦ 
ᑐᑭᓯᒋᐊᕈᑎᒃᓴᑦ ᐊᑐᐃᓐᓇᐅᔭᕆᐊᖃᕐᓂᖏᓐᓄᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᐊᒻᒪᓗ ᑐᑭᓯᒋᐊᕈᑎᒃᓴᑦ ᐅᖃᐅᓯᒃᑯᑦ 
ᓴᖅᑭᑎᖃᑦᑕᕐᒥᓗᒋᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑎᒍᑦ. 

ᐱᑕᖃᕐᒥᔪᖅ ᐱᔾᔪᑕᐅᔪᓂᒃ ᐊᒃᑐᐊᓂᓕᖕᓂᒃ ᐊᑐᕈᓐᓇᕐᓂᕐᒧᑦ ᐊᖑᓇᓱᒃᑎᓄᑦ ᐃᑲᔫᑎᓄᑦ.  
ᐅᖃᖃᑎᖃᖅᐸᓪᓕᐊᑎᓪᓗᒋᑦ, ᐊᑐᕈᓐᓇᖅᑕᖏᑦ ᐊᒥᒐᕐᓂᖏᑦ ᕿᖓᐅᑦᒥᐅᑦ ᐅᒥᖕᒪᒃᑑᕐᒥᐅᑕᓪᓗ ᑮᓇᐅᔭᖅᑖᕈᑎᒃᓴᓄᑦ 
ᐊᑖᒍᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᓂᒃ ᐅᖃᐅᓯᐅᓚᐅᖅᑐᖅ (CHAP).  ᑕᒪᓐᓇ ᐱᔾᔪᑎᖃᓗᐊᖅᑐᖅ ᐃᑲᔫᑎᓄᑦ, 
ᐊᒻᒪᓗ ᐃᑲᔫᑎᓕᕆᔩᑦ ᕿᒥᕐᕈᖃᑦᑕᕆᐊᓖᑦ ᐊᒃᓱᕉᑕᐅᔪᓂᒃ ᑖᑉᑯᓇᓂ ᓄᓇᓕᖕᓂ ᐃᑲᔫᑎᒃᑯᑦ ᒪᓕᒐᑎᒍᑦ 
ᖃᓄᐃᓕᐅᕈᑕᐅᔭᕆᐊᖃᖅᐸᒃᑐᒃᑯᓪᓗ ᐊᒻᒪᓗ ᑮᓇᐅᔭᑦ.  

ᐊᑐᓕᖁᔭᐅᓯᒪᔪᑦ:      

27. ᓇᐃᑦᑐᒃᑯᑦ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᓴᖅᑭᑎᑦᑎᖁᑉᓗᒋᑦ ᓄᓇᓕᖕᓂ ᑐᑭᓯᒋᐊᕈᑎᓂᒃ 
ᖃᓄᐃᓕᐅᕈᑕᐅᖃᑦᑕᕋᔭᖅᑐᓄᑦ ᑕᒪᑐᒪ ᒥᒃᓵᓄᑦ ᐊᒻᒪᓗ ᑭᒡᓕᖃᕐᕕᐅᔪᑦ ᔭᒐᐃᖃᑦᑕᕐᓂᕐᒧᑦ 
ᓇᓪᓕᐅᒃᑯᒫᖅᑖᖅᑎᑦᑎᔾᔪᑎᓂᒃ. 

28. ᓯᕗᓂᒃᓴᒧᑦ ᐅᖓᓯᒃᑐᒧᑦ, ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ ᓴᖅᑭᑎᑦᑎᖁᑉᓗᒋᑦ 
ᐱᓕᕆᖃᑎᒌᖕᓂᒃᑯᑦ, ᓯᕕᑐᔪᒥᒃ ᖁᒡᕙᖅᑎᕆᔾᔪᑎᒥᒃ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ ᖃᓄᖅᑑᕈᑎᒥᒃ 
ᑲᑎᑦᑎᕙᓪᓕᐊᓂᒃᑯᑦ ᐃᑲᔫᑎᓂᒃ ᐊᑖᒍᑦ ᐊᑕᐅᓯᐅᓕᖓᔪᒧᑦ ᐅᐸᒃᑕᐅᖃᑦᑕᓕᕋᔭᖅᑐᒧᑦ, ᐊᑐᓕᖅᑎᕆᓂᕐᒧᑦ 
ᑎᑎᕋᖅᓯᒪᔪᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐅᖃᓕᒫᒐᒃᓴᓂᒡᓗ, ᓄᓇᓕᖕᓂᓗ ᑐᓴᒐᒃᓴᓂᒃ, ᑲᑎᒪᔾᔪᑎᓂᒃ 
ᐊᒻᒪᓗ ᐅᐸᒍᑎᓪᓚᑦᑖᕐᓗᑎᒃ ᐅᖃᓪᓚᒋᐊᖅᑐᕈᑎᒃᓴᖏᓐᓂᒃ, ᐊᒻᒪᓗ ᐃᒪᓐᓇ: 

• ᖁᒡᒐᖅᑎᕆᓂᕐᒧᑦ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ ᖃᓄᐃᓕᐅᕆᐊᕈᑎᒃᓴᖅ ᓇᓗᓇᐃᔭᐃᓯᒪᓗᓂ 
“ᒥᑭᔪᓂᒃ ᓄᓇᓕᖕᓂ” ᑐᓴᖅᑎᑦᑎᔭᕆᐊᖃᕐᓂᕐᒧᑦ ᐊᒻᒪᓗ ᐊᑐᓕᖅᑎᕆᓂᕐᒧᑦ “ᒥᑭᔪᓄᑦ ᓄᓇᓕᖕᓄᑦ” 
ᖃᓄᐃᓕᐅᒃᑲᓐᓂᕈᑎᒃᓴᓂᒃ ᐊᑖᒍᑦ ᐃᓗᐃᑦᑐᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖃᓄᖅᑑᕈᑎᒃᓴᓂᒃ, 
ᐊᔭᐅᖅᑐᕈᑎᒋᓗᒍ ᐅᖃᐅᓯᒃᑯᑦ, ᐅᐸᒍᑎᓪᓚᑦᑖᕐᓗᓂᓗ ᐅᖃᓪᓚᒋᐊᖅᑐᕆᐊᖃᖃᑦᑕᕐᓂᖅ ᐊᒻᒪᓗ 
ᐊᑐᖃᑦᑕᕆᐊᖃᕐᓂᖅ ᓄᓇᓕᖕᓂ ᓈᓚᐅᑎᐊᓛᕐᓂᒃ; 

• ᖁᒡᕙᖅᑎᕆᔾᔪᑏᑦ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ ᖃᓄᐃᓕᐅᕈᑏᑦ ᑲᒪᒋᔭᐅᓂᐊᕐᓗᑎᒃ ᐊᑐᖅᑕᐅᓗᑎᒃ 
ᓄᓇᓕᖕᓂ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᑦ ᐅᖃᓪᓚᒃᑎᐅᓗᑎᒃ ᑐᓴᖅᑎᑦᑎᔪᒪᓂᕐᒧᑦ ᐊᖑᓇᓱᒃᑏᑦ 
ᐃᑲᔫᓯᐊᒃᓴᖏᓐᓄᑦ ᒪᓕᒍᓐᓇᖁᑉᓗᒋᑦ ᐃᓕᓐᓂᐊᕈᑎᒃᓴᓄᑦ ᐃᓕᑦᑎᔾᔪᑕᐅᓂᐊᖅᑐᓄᑦ ᐃᑲᔫᑎᒃᑯᑦ 
ᐊᒻᒪᓗ ᑕᒪᕐᒥᒃ ᐃᑲᔫᑎᓄᑦ ᖁᒡᕙᖅᑎᕆᓂᕐᒧᑦ ᐊᑐᖅᑐᒃᓴᑦ ᐊᒻᒪᓗ ᑕᑕᑎᕈᑎᑦ ᐆᒃᑐᕈᒪᓇᔭᖅᑐᓄᑦ 
ᐊᑐᐃᓐᓇᐅᖃᑦᑕᖁᑉᓗᒋᑦ ᑕᒪᐃᓐᓄᑦ ᐃᓄᒃᑎᑐᑦ ᖃᑉᓗᓈᑎᑐᓪᓗ. 

5.4. ᐃᑲᔫᑎᒃᑯᑦ ᐊᒃᑐᖅᓯᓂᐅᕙᒃᑐᑦ ᑲᔪᓯᓂᖃᑦᑎᐊᖅᓯᒪᔪᓪᓗ 

ᑕᒪᕐᒥᒃ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐊᒻᒪᓗ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐸᐸᑦᑎᕙᒃᑐᑦ 
ᓇᓗᓇᐃᔭᐃᑦᑎᐊᖅᓯᒪᔪᓂᒃ ᐊᒻᒪᓗ ᓯᕕᑐᔪᓂᒃ ᑎᑎᕋᖅᓯᒪᒧᓂᒃ ᐃᑲᔫᓯᐊᓄᑦ ᐊᑭᓕᐅᑕᐅᓯᒪᔪᓂᒃ ᑮᓇᐅᔭᓄᑦ 
ᐋᖅᑭᒃᑕᐅᕙᒃᑐᓄᑦ  ᐊᒻᒪᓗ ᐊᑐᖅᑕᐅᕙᒃᑐᓄᑦ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᓐᓄᑦ.  ᑭᓯᐊᓂᓕ, ᐊᓯᖏᑦ 
ᑐᑭᓯᒋᐊᕈᑎᒃᓴᑦ ᐃᑲᔫᑎᓄᑦ ᐊᑐᐃᓐᓇᐅᑲᐅᑎᒋᔪᓐᓇᖏᒻᒪᑕ. 

ᑭᖑᓪᓕᖅᐹᒥ ᐃᑲᔫᑎᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᓂᒃ ᕿᒥᕐᕈᓂᖃᓚᐅᖅᑎᓪᓗᒋᑦ 1998-ᒥ, 
ᐊᑐᓕᖁᔭᐅᓚᐅᖅᓯᒪᔪᖅ ᓄᓇᕗᑦ ᑐᓐᖓᕕᒃᑯᑦ ᑲᑎᑦᑎᖁᑉᓗᒋᑦ ᑐᑭᓯᒋᐊᕈᑎᒃᓴᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ 
ᖃᐅᔨᓇᓱᖕᓂᕐᒧᑦ ᖃᓄᖅ ᐊᑑᑎᖃᖅᑎᒋᖕᒪᖔᑕ ᐊᑐᖅᑕᐅᖃᑦᑕᕐᓂᖏᑦ ᐃᓚᐅᖃᑕᐅᓂᕆᕙᒃᑕᖏᓪᓗ ᐃᑲᔫᑎᓄᑦ 
ᖃᓄᐃᓕᐅᕈᑕᐅᔪᓄᑦ, ᐊᒻᒪᓗ ᖃᐅᔨᓴᐃᓂᖃᖁᑉᓗᒋᑦ ᐊᒃᑐᖅᓯᓂᖃᕐᓂᐅᔪᓂᒡᓗ ᐃᑲᔫᑎᒃᑯᑦ 
ᐊᑎᓕᐅᖅᑕᐅᖃᑕᐅᓯᒪᔪᓄᑦ.  ᑕᒪᓐᓇ ᐊᑐᓕᖁᔭᐅᓯᒪᔪᖅ ᓴᖅᑭᑎᑕᐅᖅᑳᖅᑎᓪᓗᒍ, ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃᓴᒥᒃ 
ᓴᖅᑭᑎᑦᑎᔪᖃᓚᐅᖅᑐᖅ; ᒫᓐᓇᐅᔪᖅ ᐊᐅᓪᓛᖏᑦᑐᖅ. 

ᓄᓇᕗᑦ ᒐᕙᒪᒃᑯᖏᑦ ᑲᑎᑦᑎᔪᓐᓇᖏᑦᑐᑦ ᑐᑭᓯᒋᐊᕈᑎᒃᓴᓂᒃ ᖃᑉᓯᐅᓂᖏᓐᓄᑦ ᑕᑕᑎᕆᓯᒪᔪᑦ, ᖃᑉᓯᓪᓗ 
ᐊᖏᖅᑕᐅᓯᒪᖕᒪᖔᑕ ᐅᕝᕙᓘᓐᓃᑦ ᐋᒃᑳᖅᑕᐅᓯᒪᖕᒪᖔᑕ, ᐊᖏᓂᖏᑦ ᐅᕝᕙᓘᓐᓃᑦ ᖃᓄᐃᑦᑑᖕᒪᖔᑕ ᑐᓂᕐᕈᓯᐊᑦ 
ᐊᖏᖅᑕᐅᔪᑦ, ᐊᓯᖏᓪᓗ.  ᑐᑭᓯᒋᐊᕈᑎᒃᓴᑦ ᑕᒪᑐᒧᖓ ᑲᑎᑕᐅᔪᓐᓇᖏᑦᑐᑦ ᐊᓕᓚᔪᒃᑯᓪᓘᓐᓃᑦ, ᐊᒥᓱᑦ ᑕᑕᑎᕈᑏᑦ 
(ᓲᕐᓗ ᑕᑕᑎᕈᑏᑦ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᕈᑎᒃᓴᓄᑦ) ᑕᑕᑎᖅᑕᐅᕙᖕᒪᑕ ᐆᒪᔪᓕᕆᔨᒃᑯᓐᓄᑦ ᓄᓇᓕᖕᓂ, ᐊᒻᒪᓗ 
ᑕᐃᒪᐃᒻᒪᑦ ᑎᑎᕋᖅᑕᐅᓯᒪᔪᓐᓇᕋᑎᒃ ᐃᑲᔫᑎᒃᑯᑦ ᑎᑎᖅᑲᑎᒍᑦ ᑲᑎᑕᐅᓯᒪᔪᒃᑯᑦ. 

2000-ᒥ ᐃᑲᔫᑎᓄᑦ ᕿᒥᕐᕈᔾᔪᑎ ᐅᖃᖅᓯᒪᖕᒥᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᑎᖏᑦ ᐅᖃᐅᓯᐅᓯᒪᔪᑦ ᕿᒥᕐᕈᓂᒃᑯᑦ  
ᐅᖃᖅᓯᒪᓪᓚᑦᑖᖏᒻᒪᑕ ᖃᓄᐃᓕᐅᕈᑎᒃᓴᓂᒃ ᐆᒃᑑᑕᐅᔪᓐᓇᕋᔭᖅᑐᓂᒃ, ᐊᒻᒪᓗ ᑎᑎᕋᖅᓯᒪᔪᑦ ᖃᕆᑕᐅᔭᒃᑯᑦ 
ᐊᑐᐃᓐᓇᐅᔪᑦ ᓈᒻᒪᓚᐅᖏᒻᒪᑕ ᕿᒥᕐᕈᔾᔪᑎᒋᓂᐊᕐᓗᒋᑦ ᐃᑲᔫᑎᑦ ᖃᓄᖅ ᐊᑑᑎᖃᑦᑎᐊᖅᑎᒋᓂᖏᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ ᑎᑎᕋᖅᐸᓪᓕᐊᓂᐊᖅᐸᑕ ᐊᒻᒪᓗ ᑐᑭᓯᐅᒪᓂᖃᑦᑎᐊᕐᓂᐊᖅᐸᑕ ᖃᓄᖅ 
ᐊᑑᑎᖃᖅᑎᒋᓂᖏᓐᓄᑦ ᐊᒻᒪᓗ ᖃᐅᔨᓴᐃᓂᕐᒧᑦ ᑲᔪᓯᓂᖃᑦᑎᐊᖅᓯᒪᔪᓂᒃ ᐃᑲᔫᑎᒃᑯᑦ, ᑐᑭᓯᒋᐊᕈᑎᒃᓴᑦ 
ᑎᑎᕋᖅᑕᐅᓯᒪᔭᕆᐊᖃᖃᑦᑕᕐᓂᐊᖅᑐᑦ ᑲᔪᓰᓐᓇᖅᑐᒃᑯᑦ.  ᐋᖅᑭᐅᒪᑦᑎᐊᖅᑐᒥᒃ ᖃᕆᑕᐅᔭᒃᑯᑦ ᑐᑭᓯᒋᐊᕈᑎᒃᓴᒥᒃ 
ᑲᑎᑦᑎᓂᖃᕆᐊᖃᕐᓂᐊᖅᑐᑦ ᑕᒪᐃᓐᓄᑦ ᐃᑲᔫᑎᓄᑦ ᓇᓗᓇᐃᔭᖅᐸᓪᓕᐊᔪᓐᓇᖁᑉᓗᒋᑦ ᖃᓄᖅ ᐊᔾᔨᒌᖏᑎᒋᖕᒪᖔᑕ 
ᐃᑲᔫᑎᑦ ᐊᒻᒪᓗ ᓇᓗᓇᐃᔭᐃᓂᕐᒧᑦ ᖃᓄᖅ ᐊᔾᔨᒌᖏᑎᒋᖕᒪᖔᑕ ᓴᖅᑭᑎᑦᑎᖃᑦᑕᕐᓂᕐᒧᑦ ᑕᐃᑉᑯᓂᖓᑦᑕᐃᓐᓇᖅ 
ᐃᑲᔫᑎᓂᒃ. 

ᐱᒻᒪᕆᐊᓘᖕᒥᔪᖅ ᓇᓗᓇᐃᔭᐃᔭᕆᐊᖃᕐᓂᕐᒧᑦ ᑐᕌᕐᕕᐅᔪᒪᔪᓂᒃ ᐊᒻᒪᓗ ᐱᓕᕆᐊᖑᔪᒪᔪᓂᒃ ᐊᑐᓂ ᐃᑲᔫᑎᓄᑦ, 
ᐊᒻᒪᓗ ᓇᓗᓇᐃᔭᐃᓂᖅ ᓴᖅᑭᑦᑐᓂᒃ ᐊᒃᑐᖅᓯᓂᖃᕐᓂᐊᖅᑐᓂᒡᓗ ᖃᓄᖅ ᓂᕆᐅᒋᔭᐅᖕᒪᖔᑕ ᐃᑲᔫᑎᑦ ᓱᓇᓂᒃ 
ᓴᖅᑭᑎᑦᑎᓇᔭᕐᓂᖏᓐᓄᑦ ᐊᖑᓇᓱᒃᑎᓄᑦ.  ᑕᒪᓐᓇ ᖃᐅᔨᓴᐃᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᓴᖅᑭᑎᑦᑎᓂᖃᕆᐊᖃᕐᓂᐊᖅᑐᖅ ᓇᓗᓇᐃᔭᐃᔾᔪᑎᖃᕐᓗᓂ ᐃᑲᔫᑎᒃᑯᑦ ᑐᕌᕐᕕᐅᔪᒪᔪᓄᑦ ᖃᓄᐃᓕᐅᕈᑕᐅᔪᒪᔪᓄᓪᓗ, 
ᐊᒻᒪᓗ ᑮᓇᐅᔭᖅᑖᖅᑎᑦᑎᕙᒃᑐᑦ, ᑎᒥᐅᔪᑦ ᑲᒪᔨᐅᕙᒃᑐᑦ, ᐆᒃᑐᖅᐸᒃᑐᑦ ᐊᒻᒪᓗ ᐊᓯᖏᑦ ᓇᖕᒥᓂᖃᖃᑕᐅᔪᑦ 
ᓇᓗᓇᐃᔭᐃᔪᓐᓇᖁᑉᓗᒋᑦ ᖃᓄᖅ ᐊᖏᑎᒋᔪᒥᒃ ᐃᑲᔫᑎᓄᑦ ᑐᕌᒐᕆᔭᐅᔪᒪᔪᑦ ᖃᓄᐃᓕᐅᕈᑕᐅᔪᒪᔪᓪᓗ 
ᑲᔪᓯᑎᑦᑎᑦᑎᐊᖅᓯᒪᖃᑦᑕᕐᒪᖔᑕ.  ᑕᒪᓐᓇ ᐋᖅᑭᐅᒪᓂᕆᓇᔭᖅᑕᖓ ᑐᕌᒐᕆᔭᐅᔪᓄᑦ ᐊᒻᒪᓗ ᐱᓕᕆᐊᖑᔪᒪᔪᓄᑦ, 
ᓂᕆᐅᒋᔭᐅᔪᓪᓗ ᓴᖅᑭᓐᓂᐊᖅᑐᓄᑦ ᐊᒃᑐᖅᓯᓂᐅᓂᐊᖅᑐᓪᓗ, ᐊᒻᒪᓗ ᓇᓗᓇᐃᔭᐃᔾᔪᑎᑦ  ᖃᐅᔨᓴᐃᓂᕐᒧᑦ 
ᖃᐅᔨᒪᔭᐅᔪᖅ ᓴᖅᑭᑦᑐᑦ ᑐᓐᖓᕕᒋᓪᓗᒋᑦ ᐊᐅᓚᑦᑎᔾᔪᑎᒃᓴᐅᓂᖓᓄᑦ ᑭᐅᓯᔭᕆᐊᖃᖃᑦᑕᕐᓂᐊᕐᓂᕐᒧᓪᓗ 
ᐋᖅᑭᐅᒪᓂᕆᓂᐊᖅᑕᖓ.  ᑕᒪᓐᓇ ᐋᖅᑭᐅᒪᓂᕆᓇᔭᖅᑕᖓ, ᐊᔪᕐᓇᖏᑦᑐᑯᓗᒡᓘᓐᓃᑦ, ᐱᒻᒪᕆᐊᓗᒃ ᐃᑲᔫᑎᓂᒃ 
ᐊᐅᓚᑦᑎᔩᑦ ᐊᑐᖅᐸᒃᑐᓪᓗ ᑐᑭᓯᐅᒪᖁᒍᑉᑎᒍᑦ ᐃᑲᔫᑕᐅᓇᔭᖅᑐᓂᒃ ᐊᖑᓇᓱᒃᑎᓄᑦ. 

 

ᐊᑐᓕᖁᔭᐅᓯᒪᔪᑦ:      

29. ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ ᐊᖏᖃᑎᒌᒡᓗᑎᒃ ᐃᑲᔫᑎᒃᑯᑦ ᑎᑎᕋᖅᓯᒪᔪᓂᒃ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᐊᑐᐃᓐᓇᕐᓂᐊᖅᑐᓂᒃ ᑎᑎᕋᖅᓯᒪᔪᓂᒃ ᑲᑎᑦᑎᓗᑎᒃ 
ᑎᑎᕋᖅᐸᓪᓕᐊᓗᑎᒡᓗ, ᑲᑎᑦᑎᓂᕐᒧᑦᑕᐅᖅ ᐅᑭᐅᓂᒃ ᖄᖏᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᖃᑉᓰᓐᓇᐅᓂᖅᐹᒃᑯᑦ 
ᐅᑯᐊ: 

• ᑕᑕᑎᕈᑏᑦ ᑕᑕᑎᖅᑕᐅᓯᒪᔪᑦ ᖃᐃᑕᐅᓯᒪᔪᑦ;  

• ᑲᑎᖦᖢᒍ ᑮᓇᐅᔭᖅ ᑐᒃᓯᕋᐅᑕᐅᔪᖅ; 

• ᖃᑉᓯᑦ ᐳᓴᓐᑎᒃᑯᑦ ᑐᒃᓯᕋᐅᑏᑦ ᐊᖏᖅᑕᐅᓯᒪᔪᑦ ᐋᒃᑳᖅᑕᐅᓯᒪᔪᓪᓗ;  

• ᐱᔾᔪᑕᐅᔪᑦ ᐋᒃᑳᖅᑕᐅᓇᔭᕐᓂᖏᓐᓄᑦ ᑐᒃᓯᕋᐅᑏᑦ; 

• ᐳᓴᓐᑎᒃᑯᑦ ᑐᓂᕐᕈᓯᐊᑦ ᑮᓇᐅᔭᑦ ᐊᑐᖅᑕᐅᓯᒪᔪᑦ. 

• ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓴᖅᑭᑎᑦᑎᓗᑎᒃ ᐱᓕᕆᐊᖑᓯᒪᔪᓄᑦ ᖃᐅᔨᓴᕈᑎᒃᓴᒥᒃ 
ᑭᐅᓯᖃᑦᑕᕐᓂᐊᖅᑐᓄᓪᓗ ᐊᑐᖅᑕᐅᖃᑦᑕᕐᓂᐊᖅᑐᒥᒃ, ᖃᕆᑕᐅᔭᒃᑯᓪᓗ ᓇᓗᓇᐃᔭᐃᖃᑦᑕᕐᓂᕐᒧᑦ 
ᑐᕌᒐᕆᔭᐅᔪᒪᔪᓂᒃ, ᐱᓕᕆᐊᖑᔪᒪᔪᓂᒃ ᐊᒻᒪᓗ ᖃᓄᐃᓕᐅᕈᑕᐅᔪᓂᒃ ᐃᑲᔫᑎᒃᑯᑦ, ᐊᒻᒪᑦᑕᐅᖅ 
ᐃᑲᔫᑎᒃᑯᑦ ᐊᑐᖅᑕᐅᔪᓐᓇᖃᑦᑕᖅᑐᑦ, ᓴᖅᑭᑎᑕᐅᓯᒪᔪᑦ ᐊᒻᒪᓗ ᐊᒃᑐᖅᓯᓂᐅᓯᒪᔪᑦ, ᐊᒻᒪᓗ 
ᐋᖅᑭᒃᓯᓂᖅ ᖃᐅᔨᓴᐃᓂᕐᒧᑦ ᖃᓄᖅᑑᕈᑎᒃᓴᒥᒃ ᐱᓕᕆᔪᑦ ᐱᓕᕆᐊᖑᔪᑦ ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ 
ᐊᒻᒪᓗ ᓇᓗᓇᐃᔭᐃᔾᔪᑎᑦ ᐃᑲᔫᑎᒃᑯᑦ ᐊᒃᑐᖅᓯᓂᐅᕙᒃᑐᓄᑦ ᑲᔪᓯᓂᖃᑦᑎᐊᖅᓯᒪᔪᓂᒡᓗ.  

30. ᖃᐅᔨᓴᐃᓂᕐᒧᑦ ᑭᐅᓯᖃᑦᑕᕆᐊᖃᕐᓂᐊᕐᓂᕐᒧᓪᓗ, ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ 
ᓴᖅᑭᑎᑦᑎᖁᑉᓗᒋᑦ ᐱᓕᕆᖃᑎᒌᖕᓂᒃᑯᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐆᒃᑐᕈᒪᔪᓂᒃ ᑐᓴᕈᒪᖃᑦᑕᕐᓂᐊᕐᓂᕐᒧᑦ 
ᖁᕕᐊᒋᔭᒥᓂᒃ ᐃᑲᔫᑎᒃᑯᑦ ᐃᒪᓐᓇ; 

• ᑲᑎᑦᑎᕙᒡᓗᓂ ᖃᓄᖅ ᐃᓱᒪᒋᔭᐅᔪᓂᒃ ᑮᓇᐅᔭᖅᑖᖅᐸᒃᑐᓄᑦ (ᐃᓄᖕᓄᑦ ᑎᒥᐅᔪᓄᓪᓗ) 
ᖃᐅᔨᓯᒪᔭᖏᓐᓂᒃ ᐊᒻᒪᓗ ᖃᓄᖅ ᐊᒃᑐᖅᓯᓂᖃᖅᓯᒪᖕᒪᖔᑕ ᑮᓇᐅᔭᖅᑖᕆᓯᒪᔭᖏᑦᑎᒍᑦ; 

• ᖃᑯᑎᒃᑯᑦ ᑮᓇᐅᔭᖅᑖᖅᓯᒪᔪᓂᒃ ᖃᐅᔨᒋᐊᕐᓂᖃᖃᑦᑕᕐᓗᑎᒃ; ᐊᒻᒪᓗ,  

• ᓴᖅᑭᔮᖅᑎᑦᑎᓗᑎᒃ  ᑲᔪᓰᓐᓇᖅᑐᒃᑯᑦ ᐱᓕᕆᖃᑎᖃᕐᓂᒃᑯᑦ  ᐊᑐᖅᐸᒃᑐᑦ ᐃᓱᒪᒋᔭᖏᑦᑎᒍᑦ 
ᑕᑕᑎᕈᑎᖃᕐᓗᓂ, ᖃᑯᑎᒃᑯᓪᓗ ᓄᓇᓕᖕᓂ ᓈᓚᐅᑎᒃᑯᑦ ᐅᖃᓗᑲᑦᑕᒃᑎᑦᑎᖃᑦᑕᕐᓗᑎᒃ, ᐊᒻᒪᓗ 
ᖃᕆᑕᐅᔭᒃᑯᑦ ᐃᓱᒪᒋᔭᐅᔪᓂᒃ ᑐᓴᕋᓱᒃᐸᒡᓗᑎᒃ. 

31. ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᐋᖅᑭᒃᓱᐃᓗᑎᒃ ᑲᑎᑦᑎᔾᔪᑎᒥᒃ ᑎᑎᕋᖅᓯᒪᒧᓂᒃ ᐃᑲᔫᑎᓄᑦ 
ᐊᑐᖅᐊᒃᑐᑦ ᒥᒃᓵᓄᑦ ᐊᒻᒪᓗ ᐃᑲᔫᑎᒃᑯᑦ ᖃᐅᔨᓴᕈᑎᓄᑦ ᐋᖅᑭᐅᒪᑦᑎᐊᕈᓐᓇᖁᑉᓗᒋᑦ ᐃᑲᔫᑎᑦ 
ᓴᖅᑭᑎᑕᐅᕙᒃᑐᑦ ᒪᕐᕉᖕᓄᑦ ᑎᒥᐅᔪᓄᑦ, ᐊᒻᒪᓗ ᐃᒻᒪᖄ ᓴᖅᑭᑎᑦᑎᓗᑎᒃ ᑲᑎᓐᖓᔪᒃᑯᑦ ᑎᑎᕋᖅᓯᒪᔪᓂᒃ 
ᑲᑎᑦᑎᕕᖕᒥᒃ ᐊᒻᒪᓗ ᖃᐅᔨᓴᐃᔾᔪᑎᒥᒃ ᑲᑎᓐᖓᔪᒃᑯᑦ ᐊᑕᐅᓯᐅᓕᖓᔪᒃᑯᑦ ᐊᐅᓚᑦᑎᔨᐅᓕᕋᔭᕐᓂᕐᒧᑦ ᐊᒻᒪᓗ 
ᓴᖅᑭᑎᑦᑎᔩᑦ ᑎᒥᐅᔪᑦ. 

5.5. ᐃᑲᔫᑎᒃᑯᑦ ᐊᑐᖅᑕᐅᔪᓐᓇᖅᑐᑦ 

 
ᓄᓇᕗᑦ ᒐᕙᒪᒃᑯᖏᓐᓂ ᐃᑲᔫᑎᒃᑯᑦ ᐊᑐᖅᑕᐅᔪᓐᓇᖅᑐᑦ 

ᑮᓇᐅᔭᖅᑖᕐᕕᐅᔪᓐᓇᖃᑦᑕᖅᑐᑦ ᐊᖑᓇᓱᒃᑎᓄᑦ ᐃᑲᔫᑎᒃᑯᑦ ᐊᓯᔾᔨᖅᓯᒪᓗᐊᖏᑦᑐᑦ ᑲᒪᒋᔭᐅᓚᖅᓯᒪᑎᓪᓗᒋᑦ 
ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᒫᓐᓇᐅᔪᒧᑦ ᓴᖅᑭᑎᑕᐅᖅᑳᖅᑎᓐᓇᒍ ᓄᓇᕗᑦ.  ᑮᓇᐅᔭᑦ ᑕᒪᐃᓐᓂᒃ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᓐᓂᒃ ᐊᖑᓇᓱᒃᑎᓄᑦ ᐃᑲᔫᑎᓄᑦ ᐊᑐᖅᑕᐅᓗᒃᑖᖅᓯᒪᒐᔪᒃᑐᑦ ᐅᑭᐅᑉ ᐃᓗᐊᓂ, ᐃᓚᐅᖃᑕᐅᓇᒍ 
ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᐊᖑᓇᓱᖕᓂᐅᕙᒃᑐᖅ COH.  ᑎᑎᕋᖅᓯᒪᔪᑦ ᐸᐸᑕᐅᔪᓐᓇᖏᑎᓪᓗᒋᑦ ᑐᒃᓯᕋᐅᑎᒃᑯᑦ 
ᑕᑕᑎᖅᓯᒪᔪᒃᑯᑦ ᖃᐃᑕᐅᓯᒪᔪᒃᑯᑦ, ᑐᒃᓯᕋᐅᑏᑦ ᐋᒃᑳᖅᑕᐅᓯᒪᔪᑦ ᐅᕝᕙᓘᓐᓃᑦ ᓱᓇᓂᒃ ᐱᔾᔪᑎᖃᖅᖢᑎᒃ 
ᐋᒃᑳᖅᑕᐅᔪᕕᓃᑦ, ᐅᖃᕈᓐᓇᖏᑦᑐᒍᑦ  ᖃᓄᖅ ᐊᖏᑎᒋᔪᒥᒃ ᑮᓇᐅᔭᓂᒃ ᐃᒃᑲᓐᓂᕆᐊᖃᕐᒪᖔᑕ ᐱᔭᐅᒃᑲᓐᓂᕆᐊᓖᑦ 
ᐃᓱᒪᒋᑉᓗᒋᑦ ᐊᑖᒍᑦ ᑖᑉᑯᐊ ᐃᑲᔫᑎᑦ.  ᑭᓯᐊᓂᓕ, ᐅᖃᐅᓯᐅᓯᒪᔪᑦ ᐅᖃᖃᑎᒌᖕᓂᒃᑯᑦ ᐃᒪᓐᓇ ᐃᓱᒪᓯᒪᔪᑦ: 

• ᐃᓚᔭᐅᒋᐊᒃᑲᓐᓂᕆᐊᓖᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᑦ CHAP-ᑯᑦ, ᐱᖃᑕᐅᓪᓗᒋᑦ 
ᐃᓚᒋᐊᕈᑕᐅᓯᒪᔪᑦ ᐱᔭᐅᔪᒪᔪᑦ ᓄᓇᓕᕋᓛᓄᑦ; 

• ᐃᓚᔭᐅᒋᐊᒃᑲᓐᓂᕆᐊᖃᓪᓚᕆᒃᑐᑦᑕᐅᖅ ᐊᑐᖅᑕᐅᔪᓐᓇᖅᑐᑦ ᓄᓇᓕᖕᓂ ᐊᖑᓇᓱᒃᑎᓄᑦ ᑲᑐᔾᔨᖃᑎᒌᒃᑯᓐᓄᑦ 
ᑲᒪᔨᐅᑎᓪᓗᒋᑦ ᐊᖑᓇᓱᒃᑎᓄᑦ ᐃᑲᔫᑎᓂᒃ ᐊᒻᒪᓗ ᐊᓯᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓄᑦ 
ᐃᓚᓯᒋᐊᕈᑎᓄᑦ; 

• ᔭᒐᐃᓂᕐᒧᑦ ᓇᓪᓕᐅᒃᑯᒫᖅᑖᕈᑏᑦ ᐃᓚᒋᐊᕆᐊᓖᑦ ᐊᖏᓂᖅᐹᒃᑯᑦ ᓇᓪᓕᐅᒃᑯᒫᒃᑯᑦ ᐊᑭᓕᐅᑕᐅᔪᓐᓇᖅᑐᒧᑦ 
ᑐᒃᓯᕋᖅᑐᓄᑦ, ᐃᓱᒪᒋᓗᒋᑦ ᐊᑭᑐᔫᖕᒪᑕ ᐱᖁᑎᑦ ᐊᓯᔾᔨᕐᓂᐊᕐᓗᒋᑦ. 

• ᐊᑐᖅᑕᐅᔪᓐᓇᖅᑐᑦ ᐊᖑᓇᓱᒃᑎᓄᑦ ᐃᑲᔫᑎᒃᑯᑦ ᐃᓚᒋᐊᖅᑕᐅᔭᕆᐊᖃᓪᓚᕆᖕᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ 
ᐃᓱᒪᓕᐅᖅᐸᑕ ᐃᓗᐃᑦᑐᒃᑯᑦ ᐱᖁᑎᓄᑦ ᐊᓯᔾᔩᔾᔪᑎᒃᓴᐅᓇᔭᖅᑐᓂᒃ ᐃᑲᔫᑎᓂᒃ. 

ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑕᖅᑎᑦᑎᔨᒃᑯᑦ ᐊᑭᑐᔫᑎᓄᑦ ᐊᖏᔪᓄᑦ ᐱᖁᑎᑖᕈᑏᑦ ᑮᓇᐅᔭᑦ 
ᐊᑐᖅᑕᐅᓗᒃᑖᖏᓐᓇᕋᔭᒃᑐᑦ, ᐊᑐᖏᓐᓂᖅ ᐱᔾᔪᑎᖃᕐᓂᖅᓴᐅᓪᓗᓂ ᐊᐅᓚᔾᔪᑎᓄᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᓐᓂᒃ ᐊᒥᒐᖅᓯᓂᖅ ᐱᔾᔪᑕᐅᖏᓐᓂᖅᓴᐅᓪᓗᓂ.  ᑎᑎᖃᖅᑕᐅᓯᒪᖃᑦᑕᖏᒃᑲᓗᐊᖅᑎᓪᓗᒋᑦ 
ᑲᒪᒋᔭᐅᓯᒪᖏᑦᑐᑦ ᐱᔭᐅᔪᒪᔪᑦ, ᓇᓚᐅᑦᑖᖅᑕᐅᓚᐅᖅᑐᖅ ᕿᒥᕐᕈᓂᒃᑯᑦ ᐊᖏᔪᓄᑦ ᐱᖁᑎᑖᕈᑎᑦ ᐱᖓᓲᓕᖓᔪᒃᑯᑦ 
ᑐᒃᓯᕋᐅᑕᐅᓯᒪᖃᑦᑕᕐᒪᑕ ᒫᓐᓇᐅᔪᖅ ᑮᓇᐅᔭᑦ ᐊᑐᖅᑕᐅᕙᒃᑐᑦ ᐃᓱᒪᒋᑉᓗᒋᑦ.  

ᑕᒪᕐᒥᒃ ᐊᐱᖅᓱᖅᑕᐅᔪᑦ ᐊᖏᖃᑎᒌᓚᐅᖅᑐᑦ ᐊᖏᔪᓄᑦ ᐱᖁᑎᑖᕈᑎᑦ ᐃᑲᔫᑎᑦᑎᐊᕙᐅᖃᑦᑕᕐᒪᑕ ᓄᓇᕗᒥ 
ᐊᖑᓇᓱᒃᑎᓄᑦ ᐊᒻᒪᓗ ᓄᖅᑲᖅᑎᑕᐅᔭᕆᐊᖃᖏᒻᒪᕆᒃᑐᖅ.  ᒥᑭᔪᓄᓪᓕ ᐱᖁᑎᑖᕈᑎᑦ ᐱᔭᐅᔪᒪᓪᓚᕆᖃᑦᑕᖅᑐᑦᑕᐅᖅ. 

ᑕᒪᕐᒥᒃ ᐊᕐᓇᑦ ᑲᒪᒋᖃᑦᑕᖅᑕᖏᑦ ᐊᖑᓇᓱᖕᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓂᒃ 
ᖁᒡᕙᖅᑎᕆᒋᐊᖃᕐᓂᕐᒧᓪᓗ ᐃᑲᔫᑎᑦ ᓄᑖᖑᔪᑦ ᐊᒻᒪᓗ ᐊᑐᖅᓯᒪᑐᐃᓐᓇᖅᑐᑦ 21%-ᒥᒃ ᐊᒻᒪᓗ 17%-ᒥᒃ 
ᑮᓇᐅᔭᖁᑎᖏᓐᓂᒃ ᐅᑭᐅᖑᔪᒥ.  ᑐᑭᓯᓇᖏᑦᑐᖅ ᒫᓐᓇᐅᔪᖅ, ᑕᒪᓐᓇ ᒪᓕᖕᒪᖔᑦ ᐱᔭᐅᔪᒪᕙᒃᑐᓄᑦ, ᐅᕝᕙᓘᓐᓃᑦ 
ᓇᓗᓇᐃᔭᐅᑕᐅᖕᒪᖔᑦ ᑐᓴᐅᒪᖃᑦᑕᐅᑎᓕᕆᓂᖅ ᐱᕙᓪᓕᐊᑎᑕᐅᔭᕆᐊᖃᕐᓂᖓᓄᑦ ᐊᒻᒪᓗ ᖁᒡᕙᖅᑎᕆᓂᖅ ᓄᑖᓂᒃ 
ᐃᑲᔫᑎᓂᒃ.  

ᓈᓴᐅᑎᑦ ᐊᑐᐃᓐᓇᐅᓚᐅᖏᑦᑐᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᓄᑦ; ᑭᓯᐊᓂ ᐅᔾᔨᕐᓇᖅᑐᑦ ᐱᔭᐅᔪᒪᔪᑦ 
ᐊᒃᓱᕉᑕᐅᖕᒪᑦ ᐅᒥᐊᕐᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᐅᓪᓛᖅᑎᑦᑎᓂᕐᒧᓪᓗ ᑕᒡᕙᓐᖓᑦ ᐃᑲᔫᑎᒃᑯᑦ, ᓄᓇᓕᖕᓂ 
ᐅᒥᐊᕆᔭᐅᔪᑦ ᐃᒃᐱᐊᕐᔪᖕᒦᒃᑲᓗᐊᖅᑎᓪᓗᒋᑦ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᕐᒥ, ᐃᖃᓗᖕᓂ, ᓴᓂᑭᓗᐊᕐᒥ, 
ᐃᒡᓗᓕᒑᕐᔪᖕᒥ, ᐊᒻᒪᓗ ᐅᖅᓱᖅᑑᕐᒥ ᐊᒻᒪᓗ ᐅᔾᔨᖅᑐᕐᓂᖅ ᐅᕝᕙᓘᓐᓃᑦ ᐱᓐᖏᑦᑐᑦ ᐱᔾᔪᑕᐅᑐᐃᓐᓇᕆᐊᖃᖅᖢᑎᒃ 
ᑐᒃᓯᕋᐅᑎᓂᒃ ᖃᐃᑦᑎᖃᑦᑕᖏᓐᓂᖏᓐᓄᑦ ᓄᓇᓖᑦ ᐊᒻᒪᓗ ᑕᒪᒃᑯᐊ ᐅᒥᐊᑦ ᐊᑐᖅᑕᐅᖏᓗᐊᖃᑦᑕᕐᒪᑕ 
ᐱᔪᓐᓇᕐᓕᓗᒃᑖᒃᑯᑦ. 

ᒫᓐᓇᐅᔪᖅ ᐃᑲᔫᑎᓄᑦ ᐊᑭᓕᖅᑑᑕᐅᕙᒃᑐᑦ, ᓄᓇᕗᒥ ᐊᖑᓇᓱᒃᑎᓄᑦ ᑮᓇᐅᔭᓕᐅᕈᑏᑦ ᐃᑲᔫᑎᑦ ᑮᓇᐅᔭᒥᓂᒃ 
ᐱᐊᓂᒃᓯᓂᐊᖅᑐᑦ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᐅᑭᐅᒥ 2010-11-ᒥ.  ᐅᖃᖃᑎᒋᔭᐅᓯᒪᔪᑦ ᒪᓕᒃᖢᒋᑦ ᑕᒪᑐᒧᖓ 
ᖃᐅᔨᓴᕈᑎᒧᑦ ᐊᒻᒪᓗ ᐅᖃᖃᑎᖃᕐᓂᐅᓚᐅᖅᑐᑦ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ 
ᖃᐅᔨᓴᐃᓂᖃᖅᑎᓪᓗᒋᑦ 1998-ᒥ, ᑕᒪᓐᓇ ᓈᒻᒪᒍᓐᓃᖅᑎᑦᑎᓇᔭᖅᑐᖅ ᐊᑑᑎᖃᑦᑎᐊᖅᑐᒧᑦ ᐊᖑᓇᓱᒃᑎᓄᑦ 
ᐃᑲᔫᑎᓄᑦ ᓄᓇᕗᒥ.  ᓂᕆᐅᒋᔭᐅᔪᖅ ᑮᓇᐅᔭᐃᔭᕈᑏᑦ ᒥᑭᓪᓕᒋᐊᖅᓯᒪᒐᓗᐊᖅᑎᓪᓗᒋᑦ ᐊᓯᖏᓐᓄᑦ ᓄᓇᕗᒥ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐃᑲᔫᓯᐊᖅᑖᖅᑎᑦᑎᔾᔪᑎᖏᑦᑎᒍᑦ, ᑮᓇᐅᔭᐃᔭᕈᑏᑦ ᐊᑭᑐᔫᑎᓄᑦ 
ᐱᖁᑎᑖᕈᑎᓄᑦ ᐊᒥᒐᖃᑦᑕᕐᒪᑕ. ᑕᐃᒪᐃᒻᒪᑦ ᑐᑭᓯᓇᑦᑎᐊᖅᑐᓂᒃ ᐃᒪᓐᓈᖅᑐᕈᑎᓂᒃ ᐱᑕᖃᕆᐊᓕᒃ ᓯᕗᓕᖅᑎᓂᒃ 
ᑕᒪᓐᓇ ᑲᔪᓯᑎᑕᐅᔪᒪᒃᐸᑦ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᒃᓴᖅ ᐊᒻᒪᓗ ᖃᓄᐃᑦᑐᒃᑯᑦ ᐃᓚᐅᖃᑕᐅᔪᒪᓂᒃᑯᑦ 
ᑎᒥᐅᔪᓄᑦ ᐊᒻᒪᓗ ᒐᕙᒪᒃᑯᑎᒍᑦ. 

ᐊᑐᓕᖁᔭᐅᓯᒪᔪᖅ:   

32. ᒐᕙᒪᒃᑯᑦ ᑭᒃᑯᑦ ᓱᓇᓕᕆᖃᑦᑕᕐᓂᐊᕐᒪᖔᑕ ᐋᖅᑭᒃᓱᐃᓇᓱᒃᑎᓪᓗᒋᑦ, ᐊᕙᑎᓕᕆᔨᒃᑯᑦ ᓴᖅᑭᑎᑦᑎᓗᑎᒃ 
ᓯᕗᓂᒃᓴᒧᑦ ᐊᑯᓂᐅᔪᒧᑦ ᒪᓕᒐᓕᕆᔨᒃᑯᑦ ᐃᑲᔪᐃᓐᓇᕐᓂᐊᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ ᑲᔪᓰᓐᓇᖅᑐᒃᑯᑦ  
ᐃᓚᒋᐊᖅᓯᒪᔪᒃᑯᓪᓗ ᑮᓇᐅᔭᖅᑖᖃᑦᑕᖁᑉᓗᒋᑦ ᐊᖑᓇᓱᒃᑏᑦ ᐃᑲᔫᓯᐊᒃᑯᑦ.  

33. ᓄᓇᕗᑦ ᒐᕙᒪᒃᑯᖏᑦ ᐃᓚᒋᐊᖅᓯᖁᑉᓗᒋᑦ ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ ᓴᓂᕐᕙᖅᑕᐅᔪᓂᒃ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖑᕙᒃᑐᒃᑯᑦ CHAP-ᑯᑦ, ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 
ᔭᒐᐃᓪᓗᓂ ᓇᓪᓕᐅᒃᑯᒫᖅᑖᕈᑎᒃᑯᑦ ᐃᒪᓐᓇ: 

• ᐃᓚᒋᐊᕐᓗᒋᑦ ᐃᓗᐃᑦᑐᒃᑯᑦ ᑮᓇᐅᔭᖅᑖᖑᕙᒃᑐᑦ ᐊᖑᓇᓱᒃᑎᓄᑦ ᒫᓐᓇᑲᐅᑎᒋ ᑲᒪᒋᔭᐅᔪᓐᓇᖁᑉᓗᒋᑦ 
ᐃᓚᒋᐊᖅᓯᒪᔪᑦ ᐊᑭᒋᔭᐅᕙᒃᑐᓄᑦ ᐊᖑᓇᓱᖕᓂᒃᑯᑦ ᐊᒻᒪᓗᑦᑕᐅᖅ ᐊᖑᒻᒪᑎᒍᓐᓃᕈᑕᐅᓯᒪᔪᑦ 
ᐃᑲᔫᑎᒃᑯᑦ;  

• ᓴᓂᕐᕙᐃᒃᑲᓐᓂᕐᓂᖅ ᐅᖃᖃᑎᖃᕐᓗᑎᒃ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓂ 

ᐃᓚᖏᓐᓄᑦ ᑮᓇᐅᔭᖅᑖᖑᓂᐊᖅᑐᓄᑦ ᐆᒪᔪᓕᕆᔨᒃᑯᑦ ᑎᒥᖏᓐᓂ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᓐᓄᑦ; 

• ᐃᓕᓯᓂᖅ ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᑐᖅᑕᐅᖏᓯᒪᔪᓂᒃ ᐊᐅᓚᔾᔪᑎᒃᑯᑦ 
ᐅᔾᔨᕆᔭᐅᓯᒪᔪᑦ ᓴᖅᑭᑎᑦᑎᓂᕐᒧᑦ ᐊᑕᐅᓯᕐᒥᒃ ᐅᐸᒃᑕᐅᖃᑦᑕᓕᕋᔭᖅᑐᒥᒃ ᐊᒻᒪᓗ 
ᓴᖅᑭᑎᑦᑎᖃᑦᑕᕐᓂᕐᒧᑦ ᐋᖅᑭᐅᒪᓂᕆᓇᔭᖅᑕᖓᓄᑦ ᐊᖑᓇᓱᒃᑏᑦ ᐃᑲᔫᑎᖏᑦᑎᒍᑦ. 

34. ᖃᓂᑦᑐᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᐱᖁᑉᓗᒋᑦ ᓇᓗᓇᐃᔭᑦᑎᐊᖅᓯᒪᔪᒥᒃ ᐅᑉᓗᒥᒧᓪᓗ ᐋᖅᑭᒃᓯᒪᔪᒥᒃ 
ᓂᕆᐅᒋᔭᐅᔪᓂᒃ ᓴᖅᑭᔮᖏᓐᓇᕐᓂᐊᕐᓂᖏᓐᓄᑦ ᒫᓐᓇᐅᔪᖅ ᐊᖑᓇᓱᒃᑏᑦ ᑮᓇᐅᔭᓕᐅᕈᑎᒃᓴᖏᓐᓄᑦ ᐃᑲᔫᑎᑦ 
ᐊᑭᑐᔫᑎᓄᑦ ᑮᓇᐅᔭᑦ, ᐊᒻᒪᓗ ᐋᖅᑭᒋᐊᖅᓯᓂᖅ ᐃᑲᔫᑎᓄᑦ ᑮᓇᐅᔭᓂᒃ ᑕᒪᑐᒪ ᓂᕆᐅᒋᔭᐅᔫᑉ 
ᑲᔪᓰᓐᓇᕐᓂᐊᖅᑐᓄᓪᓗ ᐊᒃᓱᕉᑕᐅᔪᓄᑦ ᐊᖑᓇᓱᒃᑎᓄᑦ.  

35. ᐅᖓᓯᒃᑐᒃᑲᓐᓂᕐᒧᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑎᓪᓗᑎᒃ 
ᐊᖏᖃᑎᒌᒐᓱᐊᕐᓂᐊᕐᓗᑎᒃ ᐊᖏᖃᑎᖃᕋᓱᒡᓗᑎᒃ ᒐᕙᒪᑐᖃᒃᑯᓐᓂᒃ ᓄᑖᓂᒃ ᐃᓕᓯᓇᔭᕐᓂᖏᓐᓄᑦ 
ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᓄᓇᕗᒥ ᐊᖑᓇᓱᒃᑏᑦ ᑮᓇᐅᔭᓕᐊᖏᓐᓄᑦ ᐃᑲᔫᑎᒃᓴᓄᑦ ᐸᐸᑕᐅᔪᒧᑦ. 

6. ᐱᐊᓂᒃᐸᓪᓕᐊᓂᖅ 

ᓴᖅᑭᑦᑐᑦ ᐃᓱᒪᒋᔭᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ ᒫᓐᓇᐅᔪᖅ ᕿᒥᕐᕈᓂᒃᑯᑦ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ 
ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᖏᓐᓂᒃ ᓇᐃᓪᓕᒋᐊᖅᑕᐅᔪᓐᓇᖅᑐᑦ ᐃᒪᓐᓇ:  

1. ᐱᓕᕆᔪᒪᓂᖅ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓂᒃ ᓴᖅᑭᑎᑦᑎᔪᒪᓂᕐᒧᑦ: 
ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐱᓕᕆᔪᒪᓂᕐᒥᓂᒃ ᓴᓐᖏᒃᑎᑦᑎᒋᐊᖅᓯᒪᓇᔭᕐᒪᑕ 
ᐱᕙᓪᓕᐊᑎᑦᑎᓯᒪᓗᑎᒡᓗ ᓄᓇᒥ ᑮᓇᐅᔾᔭᒃᓴᕈᑎᒃᓴᓂᒃ ᓄᓇᕗᒥ ᐃᑲᔪᖅᑐᐃᖏᓐᓇᕐᓗᑎᒃ ᐊᒻᒪᓗ 
ᓴᓂᕐᕙᐃᓂᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐊᖑᓇᓱᒃᑏᑦ ᐃᑲᔫᑎᖏᑦᑎᒍᑦ ᒫᓐᓇᐅᔪᖅ ᐊᐅᓚᑕᐅᔪᓄᑦ 
ᓴᖅᑭᑎᑕᐅᕙᒃᑐᒃᑯᓪᓗ ᓄᓇᕗᑦ ᑐᓐᖓᕕᒃᑯᓐᓄᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦᑎᒍᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᓐᓂ ᐊᕙᑎᓕᕆᔨᒃᑯᓐᓂᒃ. 

2. ᐃᑲᔫᑎᓂᒃ ᐋᖅᑭᒃᓱᐃᓂᖅ, ᐊᐅᓚᑦᑎᓂᖅ ᐊᒻᒪᓗ ᓴᖅᑭᑎᑦᑎᓂᖅ:        
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓇᓱᒐᔭᕐᒪᑕ ᑲᑎᓯᒪᔪᒥᒃ, ᒪᕐᕉᓕᖓᔪᒃᑯᑦ 
ᓄᓇᓕᖕᓂ, ᐊᑕᐅᓯᕐᒥᓗ ᐅᐸᒃᑕᐅᖃᑦᑕᓕᕋᔭᖅᑐᒥᒃ ᐊᐅᓚᑦᑎᔨᓂᒃ ᓴᖅᑭᑎᑦᑎᔨᓂᒡᓗ ᐊᖑᓇᓱᒃᑏᑦ 
ᐃᑲᔫᑎᒃᓴᖏᓐᓄᑦ ᓄᓇᕗᒥ ᒫᓐᓇᐅᔪᖅ ᐊᑖᒍᑦ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦᑎᒍᑦ ᐊᒻᒪᓗ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑎᒍᑦ, ᐱᖃᑕᐅᓪᓗᒋᑦ ᐅᑯᐊ: 

a) ᐊᑕᐅᓯᐅᓕᖓᔪᒃᑯᑦ, ᐅᕝᕙᓘᓐᓃᑦ ᐊᕕᒃᑐᖅᓯᒪᔪᒃᑯᑦ, ᐃᓚᐅᖃᑕᐅᑎᓪᓗᒋᑦ ᐊᑕᐅᓯᖅ ᑎᒥᐅᔪᖅ 
ᐃᑲᔫᑎᓂᒃ ᐊᐅᓚᑦᑎᔨᐅᔪᓄᑦ - ᐃᒻᒪᖄ ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦ ᓄᓇᕗᑦ 
ᑐᓐᖓᕕᒃᑯᓐᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᓵᓚᐅᖅᑐᖅ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ 
ᑎᑎᕋᕐᕕᖓ (NIWS); 

b) ᑐᒡᓕᖓ, ᐅᕝᕙᓘᓐᓃᑦ ᐊᕕᒃᑐᖅᓯᒪᔪᒃᑯᑦ, ᐃᓚᐅᖃᑕᐅᔪᖃᕐᓗᓂ ᑎᒥᐅᔪᒥᒃ ᐃᑲᔫᑎᓂᒃ 
ᑲᒪᔨᐅᓇᔭᖅᑐᓂᒃ ᓄᓇᓕᖕᓂ, ᓲᕐᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒋᒃᑯᖏᑦ, 
ᐃᑲᔫᖅᑎᖃᖃᑦᑕᕐᓗᑎᒃ ᐆᒪᔪᓕᕆᔨᒃᑯᓐᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨᒃᑯᓐᓂᒃ; 

c) ᓴᖅᑭᑎᑦᑎᓂᖅ ᐱᓕᕆᖃᑎᒌᖕᓂᒃᑯᑦ ᖃᐅᔨᒋᐊᖅᑎᓂᒃ ᑲᑎᒪᔨᕋᓛᓂᒃ ᐊᑕᐅᓯᐅᔪᒥᒃ 
ᐅᐸᒃᑕᐅᕝᕕᖃᖅᑐᒃᑯᑦ ᐊᐅᓚᑦᑎᔨᓂᒃ ᐱᖃᑕᐅᓗᑎᒃ  ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐃᓚᐅᖃᑕᐅᖏᓐᓇᖁᑉᓗᒋᑦ ᑕᒪᕐᒥᒃ ᓇᖕᒥᓂᖃᖃᑕᐅᔪᑦ 
ᑲᒪᔨᐅᖃᑕᐅᓗᑎᒃ ᐸᕐᓇᐃᓂᕐᒧᑦ, ᑐᕌᒐᓂᒃ ᐋᖅᑭᒃᓱᐃᓂᕐᒧᑦ, ᖃᐅᔨᓴᐃᓂᕐᒧᑦ ᐊᒻᒪᓗ 
ᑭᐅᓯᖃᑦᑕᕐᓂᕐᒧᑦ ᐊᖑᓇᓱᒃᑏᑦ ᐃᑲᔫᓯᐊᒃᓴᖏᑦᑕ ᒥᒃᓵᓄᑦ; 

d) ᓴᐃᒪᓂᖅᓴᒃᑯᑦ ᑲᑎᓐᖓᑦᑎᐊᖅᑐᒃᑯᓪᓗ ᒫᓐᓇᐅᔪᖅ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖑᕙᒃᑐᑦ 
ᐋᖅᑭᒃᓱᖅᑕᐅᓯᒪᖁᓕᖅᖢᒋᑦ ᐊᑕᐅᓯᐅᔪᒧᑦ ᑲᒪᔨᐅᓇᔭᖅᑐᓄᑦ ᐊᒻᒪᓗ ᓴᖅᑭᑎᑦᑎᔨᐅᓇᔭᖅᑐᓄᑦ 
ᑲᒪᒋᔭᐅᔪᓐᓇᖁᑉᓗᒍ ᖃᓕᕇᓕᕐᓂᒃᑯᑦ ᐱᔾᔪᑕᐅᕙᒃᑐᖅ ᐃᑲᔫᑎᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᓐᓄᑦ, ᒪᓕᒡᓗᒍ ᐃᑲᔫᑎᓄᑦ ᐋᖅᑭᒃᓱᐃᓂᖅ ᐱᓕᕆᐊᖑᓯᒪᔪᖅ ᐊᕙᑎᓕᕆᔨᒃᑯᓐᓄᑦ. 

3. ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦᑕ ᐊᑐᕈᓐᓇᖅᑕᖏᓐᓂᒃ ᐱᕙᓪᓕᐊᑎᑦᑎᓂᖅ: 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, ᑲᑎᖃᑎᖃᕐᓗᑎᒃ ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ 
ᑲᑎᒪᔨᖏᓐᓂᒃ, ᓄᓇᕗᒥ ᐃᓕᓐᓂᐊᕈᑎᓂᒃ ᐊᑐᓕᖅᑎᕆᔨᒃᑯᓐᓂᒃ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ ᐊᒻᒪᓗ 
ᓯᓚᑦᑐᖅᓴᕐᕕᖕᒥ, ᐊᑐᓕᖅᑎᕆᓗᑎᒃ ᐸᕐᓇᐅᑎᓂᒃ ᑲᒪᒋᔭᐅᔪᓐᓇᖁᑉᓗᒋᑦ ᓄᓇᓕᖕᓂ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦᑕ ᐃᓕᓐᓂᐊᕈᑎᒋᔭᕆᐊᖃᖅᑕᖏᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑲᑎᓐᖓᔪᒥᒃ, ᓯᕗᓂᒃᓴᒧᑦ 

ᐅᖓᓯᒃᑐᒧᑦ ᐊᑐᕐᓂᐊᖅᑐᓂᒃ ᐃᑲᔫᑎᓂᒃ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ 
ᐊᑐᖅᑕᐅᔭᕆᐊᓕᖕᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐱᑕᖃᑦᑎᐊᕈᓐᓇᖁᑉᓗᒋᑦ ᑲᒪᔨᐅᓂᕐᒧᑦ 
ᐊᑕᐅᓯᐅᓕᖓᔪᒥᒃ ᐅᐸᒃᑕᐅᕝᕕᐅᖃᑦᑕᕋᔭᖅᑐᒥᒃ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑐᓕᕆᔨᐅᓂᕐᒧᑦ. 

4. ᐊᖑᓇᓱᒃᑎᓄᑦ ᐃᑲᔫᑎᒃᓴᑦ ᓯᕗᓪᓕᖅᐸᐅᑎᑕᐅᔪᒪᔪᑦ: 
ᑐᓐᖓᕕᒋᑉᓗᒋᑦ ᖃᐅᔨᓴᕈᑕᐅᓯᒪᔪᑦ ᐊᖑᓇᓱᒃᑎᓄᑦ ᐊᒃᓱᕉᑕᐅᔪᑦ ᒫᓐᓇᐅᔪᒧᑦ ᑲᒪᒋᔭᐅᕙᒃᑐᒃᑯᑦ, ᐅᑯᐊ 
ᓯᕗᓪᓕᖅᐸᐅᑎᑕᐅᔪᒪᒧᑦ ᓇᓗᓇᐃᔭᖅᑕᐅᓚᐅᖅᑐᑦ ᐊᖑᓇᓱᒃᑎᓄᑦ ᐃᑲᔫᓯᐊᒃᓴᓄᑦ, 
ᖃᐅᔨᓴᐃᓂᖃᒃᑲᓐᓂᖅᖢᑎᒃ ᖃᓄᖅ ᐊᑑᑎᖃᖅᑎᒋᖕᒪᖔᑕ ᐊᒻᒪᓗ ᐊᒃᑐᖅᓯᓂᖃᖅᓯᒪᖕᒪᖔᑕ ᐃᑲᔫᑎᑦ 
ᑐᕌᕐᓂᖅᓴᐅᔪᓐᓇᖁᑉᓗᒋᑦ ᐊᖑᓇᓱᒃᑎᓄᑦ ᐊᒃᓱᕉᑕᐅᔪᓄᑦ: 

a) ᑮᓇᐅᔭᑎᒍᑦ ᐃᑲᔪᖅᑐᖅᑕᐅᔪᒪᓂᖅ ᓂᐅᕕᕈᒪᓂᕐᒧᑦ ᐊᑭᑐᔫᑎᓂᒃ ᐊᖑᓇᓱᒃᑎᓄᑦ 
ᐃᒡᓗᒥᐅᖃᑎᒌᖕᓄᑦ ᐊᑐᖅᑕᐅᓇᔭᖅᑐᓂᒃ ᓯᕗᓪᓕᖅᐸᐅᑎᑕᐅᔪᓂᒃ ᓯᕗᓪᓕᖅᐹᒻᒪᕆᒃ ᓄᓇᕗᒥᐅᓄᑦ 
ᐊᖑᓇᓱᒃᑎᓄᑦ; 

b) ᓄᓇᕗᑦ ᑐᓐᖓᕕᒃᑯᑦ ᐊᑭᑐᔫᑎᓄᑦ ᐃᑲᔫᑎᒃᓴᖓ ᐊᒻᒪᓗ ᒥᑭᔪᓄᑦ ᐃᑲᔫᑎᒃᓴᖓ, ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑎᖓ ᑲᔪᓰᓐᓇᕆᐊᓖᑦ ᐊᒻᒪᓗ ᐋᖅᑭᒋᐊᕐᓗᒋᑦ, ᓄᓇᕗᑦ 
ᒐᕙᒪᒃᑯᖏᑦᑕ ᐃᑲᔫᑎᖓ ᓄᓇᓕᖕᓂ ᐊᖑᓇᓱᒃᑎᓄᑦ CHAP ᐃᓗᓕᖃᕐᓗᒍ ᐃᑲᔫᑎᓂᒃ 
ᐊᖑᓇᓱᒃᑎᓄᑦ ᐃᒡᓗᒥᐅᖃᑎᒌᖕᓄᑦ ᐊᒻᒪᓗ ᐊᔾᔨᖓᒍᑦ ᑐᓂᕐᕈᑎᖃᕈᓐᓇᖁᑉᓗᒋᑦ ᐊᖏᖅᑕᐅᓯᒪᔪᑦ; 

c) ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓗᑎᒃ ᑮᓇᐅᔭᓂᒃ ᓄᓇᓕᕋᓛᓄᑦ ᑐᕌᖓᓇᔭᖅᑐᓂᒃ ᐊᒻᒪᓗ 
ᐱᕙᓪᓕᐊᑎᑦᑎᓗᑎᒃ ᒪᓕᒐᓂᒃ ᐊᑐᐊᒐᓂᒃ; 

d) ᓄᓇᕗᑦ ᒐᕙᒪᒃᑯᖏᑦ ᑲᔪᓰᓐᓇᖅᑐᒃᑯᑦ ᑮᓇᐅᔭᖅᑖᖅᑎᑦᑎᖃᑦᑕᕐᓗᑎᒃ ᐊᐅᓚᑦᑎᔾᔪᑎᓄᑦ ᓄᓇᓕᖕᓂ 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪᓗ ᐆᒪᔪᓕᕆᔨᒃᑯᑦ ᑎᒥᖏᓐᓂᒃ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ; 

e) ᑐᑭᓯᐅᒪᖃᑎᒌᒍᑎ ᐃᖅᑲᓇᐃᔭᖅᑏᑦ ᐋᓐᓂᖅᑐᖃᖅᑎᓪᓗᒋᑦ ᓇᓪᓕᐅᒃᑯᒫᖅᑖᖅᑎᑦᑎᔨᖏᓐᓄᑦ 
ᑲᔪᓰᓐᓇᕐᓗᓂ;  

f) ᓄᓇᕗᑦ ᒐᕙᒪᒃᑯᖏᑦᑕ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᖅᑎᑦᑎᔾᔪᑎᖏᑦ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖅᑎᑦᑎᔨᒃᑯᑦ ᐆᒃᑑᑎᖓ ᔭᒐᐃᔪᓄᑦ ᓇᓪᓕᐅᒃᑯᒫᖅᑖᖅᑎᑦᑎᔾᔪᑎᒧᑦ 
ᑲᔪᓰᓐᓇᕐᓗᓂ ᐊᒻᒪᓗ ᐋᖅᑭᒋᐊᖅᓯᒪᓗᓂ ᑐᕌᖓᔪᓐᓇᖁᑉᓗᒍ ᑕᒪᐃᓐᓄᑦ ᖃᓄᐃᓕᐅᕈᑕᐅᔪᓄᑦ 
ᐃᓕᑕᕆᔭᐅᓯᒪᔪᓄᑦ ᐱᔮᕆᓂᐅᖏᑦᑐᒃᑯᑦ ᓱᕋᓪᓚᖃᑦᑕᕐᓂᕐᒧᑦ, ᐃᓚᒋᐊᕐᓗᒋᑦ ᖁᑦᑎᖕᓂᖅᐹᒃᑯᑦ 
ᐋᖅᑭᒃᓱᖅᑕᐅᓯᒪᔪᑦ ᓇᓪᓕᒃᑯᒫᖅᑖᕈᑎᒃᓴᓄᑦ ᐊᒻᒪᓗ ᐊᔾᔨᒌᒃᑐᒃᑯᑦ ᑮᓇᐅᔭᓂᒃ ᐃᓕᓯᔭᕆᐊᖃᕐᓂᖅ 
ᐱᑕᖃᕈᓐᓃᕐᓗᒍ. 

g) ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᖃᐅᔨᓴᐃᓂᖃᕋᔭᕐᒪᑕ ᓴᖅᑭᑎᑦᑎᓇᔭᕐᒪᖔᕐᒦᒃ 
ᐃᑲᔫᑎᒥᒃ ᐊᖑᓇᓱᒃᑎᓄᑦ ᐃᓱᒪᒋᓗᒍ ᐊᖏᓂᖅᓴᒃᑯᑦ ᐱᔭᐅᔭᕆᐊᓕᖕᓂᒃ ᐱᖁᑎᑖᖑᕙᒃᑐᓂᒃ 
ᓱᕈᖅᑐᖃᖅᑎᓪᓗᒍ ᓄᑖᖑᖅᑎᑦᑎᓂᕐᒧᑦ ᐱᓂᕐᓗᐊᕿᓂᒃᑯᑦ, ᑕᒻᒪᕐᓂᒃᑯᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ. 

h) ᓄᓇᕗᑦ ᑐᓐᖓᕕᒃᑯᑦ ᕿᒥᕐᕈᓂᖃᕋᔭᕐᒪᑕ ᐊᕐᓇᑦ ᑲᒪᒋᖃᑦᑕᖅᑕᖏᓐᓂᒃ ᐊᖑᓇᓱᖕᓂᒃᑯᑦ ᐊᒻᒪᓗ 
ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓂᒃ ᖁᒡᕙᖅᑎᕆᔪᒪᓂᕐᒥᒃ ᓇᓗᓇᐃᔭᐃᓗᑎᒃ ᖃᑉᓰᓐᓇᑦ 
ᑕᒪᑐᒥᖓ ᐆᒃᑐᖃᑦᑕᖅᑎᓪᓗᒋᑦ ᖁᒡᕙᖅᑎᖅᑕᐅᖏᓗᐊᕐᓂᖓ ᐱᔾᔪᑕᐅᓯᒪᖕᒪᖔᑦ 
ᐋᖅᑭᒋᐊᖅᑕᐅᔭᕆᐊᖃᕐᒪᖔᑕ ᒪᓕᒐᑦ ᐊᑐᐊᒐᓪᓗ; 

i) ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᖕᓄᑦ ᑲᑐᔾᔨᓪᓗᑎᒃ ᐊᖑᓇᓱᒃᑎᑦᑎᓂᕆᕙᒃᑕᖓ COH ᐊᒻᒪᓗ 
ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᒃᑯᖏᑦᑕ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᓯᐊᒃᓴᖏᑦ 
CHP ᕿᒥᕐᕈᔭᐅᓇᔭᕐᒪᑦ ᓴᖅᑭᑎᑦᑎᔪᓐᓇᖁᑉᓗᒋᑦ ᖃᓄᖅᑑᕈᑎᒃᓴᒃᑲᓐᓂᕐᓂᒃ 
ᐋᖅᑭᐅᒪᓂᖅᓴᐅᓕᕈᓐᓇᖁᑉᓗᒋᑦ ᓴᓂᕐᕙᐃᒃᑲᓐᓂᕈᒪᓂᕐᒧᑦ ᑮᓇᐅᔭᓂᒃ ᐊᓯᖏᓐᓄᑦ 
ᓯᕗᓪᓕᖅᐸᐅᑎᑕᐅᔪᒪᔪᓄᑦ;  



ᕿᒥᕐᕈᔭᐅᓂᖏᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᕆᕙᒃᑕᖏᑦ 85 

 

Aarluk Consulting Inc. 

j) ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑎᓪᓗᑎᒃ ᖃᓄᖅᑑᕈᑎᖃᕋᓱᒐᔭᕐᒪᑕ 
ᓇᓗᓇᐃᔭᐃᓂᕐᒧᑦ ᑮᓇᐅᔭᓂᒃ, ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᐃᓕᓐᓂᐊᕈᑎᒃᓴᓂᒃ ᓴᖅᑭᑎᑦᑎᖃᑦᑕᕐᓂᐊᕐᓂᕐᒧᑦ ᑕᒪᐃᓐᓄᑦ ᒪᒃᑯᒃᑐᓄᑦ ᐊᖑᓇᓱᒃᑎᓪᓚᑦᑖᕐᓄᓪᓗ 
ᐊᑖᒍᑦ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔾᔪᑎᖏᓐᓄᑦ, ᐱᓕᕆᐊᑎᖃᕐᓗᑎᒃ ᓯᓚᑦᑐᖅᓴᕐᕕᖕᒥ ᐊᒻᒪᓗ 
ᓄᓇᕗᒥ ᐃᓕᓐᓂᐊᕈᑎᓂᒃ ᐊᑐᓕᖅᑎᑦᑎᔨᓂᒃ.   

k) ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖁᑉᓗᒋᑦ ᐱᔭᐅᔭᕆᐊᓕᖕᓂᒃ 
ᐊᖑᓇᓱᒃᑎᓄᑦ ᑮᓇᐅᔭᑎᒍᑦ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᑎᑦᑎᓂᕐᒧᓪᓗ ᐱᖁᑎᕐᔪᐊᓂᒃ. 

5. ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ: 
ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓴᖅᑭᑎᑦᑎᓇᔭᕐᒪᑕ, ᑲᑎᑎᑦᑎᔪᒪᓂᒃᑯᑦ ᐊᖑᓇᓱᒃᑏᑦ 
ᐃᑲᔫᓯᐊᒃᓴᖏᓐᓂᒃ ᐊᑕᐅᓯᐅᓕᖓᔪᒃᑯᑦ ᐅᐸᒃᑕᐅᕝᕕᒃᓴᒃᑯᑦ, ᓯᕕᑐᔪᒥᒃ ᖁᒡᕙᖅᑎᕆᔾᔪᑎᒃᓴᓂᒃ ᐊᒻᒪᓗ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᖃᓄᖅᑑᕈᑎᒃᓴᓂᒃ ᐊᑐᓕᖅᑎᕆᓗᑎᒃ ᑎᑎᕋᖅᓯᒪᔪᓂᒃ ᐅᖃᓕᒫᒐᒃᓴᓂᒃ, 
ᓄᓇᓕᖕᓂ ᑐᓴᒐᒃᓴᓂᒃ, ᑲᑎᒪᔾᔪᑎᓂᒃ ᐊᒻᒪᓗ ᐅᐸᒍᑎᓪᓚᑦᑖᕐᓗᓂ ᐅᓂᒃᑳᒐᒃᓴᓂᒃ, ᑲᒪᔪᒪᓯᒪᓗᑎᒃ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᓄᓇᓕᖕᓂ ᒥᑭᔪᓂᒃ. 

6. ᐃᑲᔫᑎᓂᒃ ᖃᐅᔨᓴᐃᓂᖅ ᕿᒥᕐᕈᓂᕐᓗ: 
ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒪᒃᑯᓪᓗ ᓴᖅᑭᑎᑦᑎᓇᔭᕐᒪᑕ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᑲᔪᓰᓐᓇᖅᑐᒃᑯᑦ , 
ᖃᑯᑎᒃᑯᓪᓗ ᕿᒥᕐᕈᔾᔪᑎᒃᓴᓂᒃ ᐃᑲᔫᑎᓄᑦ ᓯᕗᓪᓕᖅᐸᐅᑎᑕᐅᔪᒪᔪᓄᑦ, ᐊᑐᐊᒐᓄᑦ ᐊᒻᒪᓗ ᒪᓕᒐᓄᑦ, 
ᐱᖃᑕᐅᓗᒍ ᓴᖅᑭᓯᒪᔪᓂᒃ ᖃᐅᔨᓴᐅᔾᔪᑎᓄᑦ ᐊᒻᒪᓗ ᑭᐅᓯᔨᐅᓂᐊᖅᑐᓂᒃ ᐋᖅᑭᒋᐊᖅᓯᔾᔪᑎᓂᒃ 
ᐊᑐᖅᑕᐅᖃᑦᑕᓕᕐᓂᐊᖅᑐᒥᒃ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓄᑦ ᑐᑭᓯᐅᒪᓂᖅᓴᐅᓕᕈᓐᓇᖁᑉᓗᒋᑦ 
ᐊᑑᑎᖃᖅᑐᓂᒃ ᐊᒃᑐᖅᓯᓂᖃᖃᑦᑕᖅᑐᓂᒡᓗ ᐊᖑᓇᓱᒃᑏᑦ ᐃᑲᔫᑎᖏᑦᑎᒍᑦ ᐊᖑᓇᓱᒃᑎᓄᑦ ᓄᓇᓕᖕᓂ.  
ᕿᒥᕐᕈᓂᖅ ᐊᒻᒪᓗ ᑭᐅᓯᖃᑦᑕᕐᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓚᐅᖃᑕᐅᓗᒍ ᐸᕐᓇᐅᑎᑦ 
ᑲᔪᓰᓐᓇᖅᑐᒃᑯᑦ ᑲᑎᑦᑎᕙᓪᓕᐊᓂᕐᒧᑦ ᐃᑲᔫᓯᐊᖅᑖᖅᓯᒪᔪᑦ ᑲᒪᒋᔭᐅᖃᑦᑕᖅᑐᓪᓘᓐᓃᑦ ᐃᓱᒪᒋᔭᖏᓐᓂᒃ 
ᓈᒻᒪᒃᓴᖅᓯᑐᓂᒃ ᐃᑲᔫᑎᑦ ᐋᖅᑭᐅᒪᓂᖏᓐᓂᒃ ᑲᒪᒋᔭᐅᕙᒃᑐᓂᒡᓗ. 

7. ᐃᑲᔫᑎᒃᑯᑦ ᐊᑐᖅᑕᐅᔪᓐᓇᖅᑐᑦ ᓴᖅᑭᔮᖅᑎᑦᑏᓐᓇᕈᒪᓂᕐᓗ: 
ᓄᓇᕗᑦ ᒐᕙᒪᒃᑯᖏᑦ ᐃᓚᓯᒋᐊᕋᔭᕐᒪᑕ ᐊᑐᖅᑕᐅᔪᓐᓇᖅᑐᓂᒃ ᓴᓂᕐᕙᖅᑕᐅᕙᒃᑐᓂᒃ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔫᓯᐊᖅᑖᖑᕙᒃᑐᓄᑦ CHAP-ᒧᑦ, ᐊᖑᓇᓱᒃᑏᑦ ᓄᓇᓕᖕᓂ ᑲᑐᔾᔨᖃᑎᒌᒃᑯᖏᓐᓄᑦ 
ᐃᑲᔫᑎᓄᑦ, ᐊᒻᒪᓗ ᔭᒐᐃᔪᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᓄᑦ ᓴᓂᕐᕙᐃᒃᑲᓐᓂᕐᓗᑎᒃ ᐊᓯᖏᓐᓂᒃ ᐃᑲᔫᑎᓄᑦ 
ᑮᓇᐅᔭᓂᒃ ᐊᒻᒪᓗ ᐃᓚᓯᒋᐊᕐᓂᒃᑯᑦ ᓴᓂᕐᕙᖅᑕᐅᕙᒃᑐᓂᒃ ᑮᓇᐅᔭᑎᒍᑦ ᐃᓗᐃᑦᑐᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᓄᓇᕗᑦ ᑐᓐᖓᕕᒃᑯᑦ ᖃᓂᑦᑐᒧᑦ ᐱᓇᔭᕐᒪᑕ ᐅᑉᓗᒥᒧᑦ ᓂᕆᐅᒋᔭᐅᔪᓂᒃ ᓴᖅᑭᔮᕐᓂᕆᓂᐊᖅᑕᖓᓄᑦ 
ᓄᓇᕗᒥ ᐊᖑᓇᓱᒃᑏᑦ ᑮᓇᐅᔭᓕᐊᒃᓴᖏᓐᓄᑦ ᐃᑲᔫᑎᒧᑦ ᐊᑭᑐᔫᑎᓄᑦ ᑮᓇᐅᔭᓂᒃ ᐊᒻᒪᓗ 
ᑕᑯᒋᐊᒃᑲᓐᓂᕐᓗᒋᑦ ᐃᑲᔫᑎᓄᑦ ᑮᓇᐅᔭᑦ ᑕᒪᓐᓇ ᓂᕆᐅᒋᔭᖅ ᐃᓱᒪᒋᓗᒍ ᐊᒻᒪᓗ ᐱᔭᐅᔭᕆᐊᓖᑦ 
ᐊᖑᓇᓱᒃᑎᓄᑦ, ᐊᒻᒪᓗᑦᑕᐅᖅ ᓯᕗᓂᒃᓴᒧᑦ ᐅᖓᓯᒃᑐᒧᑦ ᑲᑎᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᖏᖃᑎᒌᒃᑎᑦᑎᓇᓱᒡᓗᑎᒃ  ᓄᑖᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᓄᓇᕗᒥ ᐊᖑᓇᓱᒃᑏᑦ 
ᑮᓇᐅᔭᓕᐊᒃᓴᖏᓐᓄᑦ. 

ᑎᑎᖃᐃᑦ ᐃᓚᒃᑲᓐᓂᖏᑦ 1: ᑎᑎᖃᐃᑦ (ᐸᐃᐹᑦ) ᕿᒥᕐᕈᐊᖅᑕᐅᓯᒪᓂᖏᑦ 

ᐊᑕᒻᔅ, ᑕᓇ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓴᑉᑕᒻᐸᕆ 21, 2005, ᓄᓇᕗᒥ ᐊᖑᓇᓱᒃᑏᑦ 
ᐃᑲᔫᓯᐊᖅᑖᖅᑎᑦᑎᔨᖏᓐᓂᒃ ᐱᓕᕆᐊᓄᑦ ᑮᓇᐅᔭᑦ, ᖃᕆᑕᐅᔭᒃᑯᑦ ᑎᑎᕋᕐᓗᑎᑦ daboult@rogers.com 

ᑲᑎᒪᔨᕐᔪᐊᑦ ᑲᓇᑕᒥ 2001. ᓄᓇᕗᒥ ᐱᕙᓪᓕᐊᔪᓕᕆᓂᕐᒥᒃ ᑕᑯᒋᐊᕐᓂᖅ: ᖃᐅᔨᓴᐃᓂᖅ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒥᒃ 

ᐊᓪᓚᖓᔪᑦ (Cree) ᐊᖑᓇᓱᒃᑎᖏᑦᑕ ᑮᓇᐅᔭᓕᐊᖏᓐᓄᑦ ᓴᐳᓐᓂᐊᖅᑏᑦ ᑲᑎᒪᔨᖏᑦ. ᐊᕐᕋᒍᑕᒫᑦ ᐅᓂᒃᑳᓕᐊᖅ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. 2005. CHAP-ᑯᓐᓂᒃ ᑮᓇᐅᔭᖅ 2001-2006 (ᖃᕆᑕᐅᔭᒃᑯᑦ ᐋᖅᑭᒃᓱᖅᑕᐅᓯᒪᔪᖅ) 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. 2005. ᓄᓇᓕᖕᓂ ᐊᖑᓇᓱᖕᓂᕐᒧᑦ ᑮᓇᐅᔭᖅ 2001 – 2006 (ᖃᕆᑕᐅᔭᒃᑯᑦ 
ᐋᖅᑭᒃᓱᖅᑕᐅᓯᒪᔪᖅ) 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᑐᓂᕐᕈᓯᐊᑦ ᐃᑲᔫᑎᒃᓴᑦ ᐊᖑᓇᓱᖕᓂᕐᒧᑦ ᒪᓕᒐᓂᒃ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᐃᐳᕆ 2005. ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑎᓄᑦ ᑎᑎᕋᖅᓯᒪᔪᑦ 
ᓇᐃᓪᓕᒋᐊᖅᓯᒪᔪᒃᑯᑦ; ᐊᖑᓇᓱᒃᑏᑦ ᐱᕋᓪᓚᒃᑐᖃᖅᑎᓪᓗᒋᑦ ᓇᓪᓕᐅᒃᑯᒫᒃᓴᖏᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, 
ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᓯᐊᖅᑖᕈᑏᑦ, ᓄᓇᓕᖕᓂ ᐸᕐᓇᒃᑕᐅᓯᒪᔪᑦ ᐊᖑᓇᓱᒍᑏᑦ, ᐊᖑᓇᓱᒃᑏᑦ 
ᐃᑲᔫᓯᐊᖅᑖᕈᑎᖏᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᒃᓴᖏᓐᓄᑦ ᑲᒪᔩᑦ ᑲᑎᒪᔨᖏᑦᑎᒍᑦ, ᓄᓇᓕᖕᓂ ᖁᐊᖅᓯᐅᕝᕕᕐᔪᐊᑦ 
ᒥᒃᓵᓄᑦ ᖃᓄᐃᓕᐅᕈᑎᒃᓴᖅ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ.  2005, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᑮᓇᐅᔭᑦ 2001-2006 (ᖃᕆᑕᐅᔭᒃᑯᑦ 
ᐋᖅᑭᒃᓱᖅᑕᐅᓯᒪᔪᖅ) 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐱᕋᓪᓚᖕᓂᖃᖅᑎᓪᓗᒋᑦ ᓇᓪᓕᐅᒃᑯᒫᓕᕆᔨᖏᑦ, 
ᑐᒃᓯᕋᐅᑏᑦ ᕿᒥᕐᕈᔭᐅᓪᓗᑎᒃ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᓪᓗᑎᒃ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᒪᐃ 26, 1999. ᓄᓇᓕᕋᓛᓄᑦ ᒪᓕᒐᑦ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. 2005. ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᑮᓇᐅᔭᑦ 
2001-2006 (ᖃᕆᑕᐅᔭᒃᑯᑦ ᐋᖅᑭᒃᓱᖅᑕᐅᓯᒪᔪᖅ) 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ.  ᐃᐳᕆ 2005. ᑲᑎᒪᔪᓄᑦ ᑐᑭᓯᒋᐊᖅᑎᑦᑎᔾᔪᑎ: ᐊᖑᓇᓱᒃᑏᑦ ᐃᑲᔫᓯᐊᖅᑖᕈᑎᖏᓐᓄᑦ 
ᒪᓕᒐᖅ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ, ᒐᕙᒪᒃᑯᑦ ᓄᓇᕗᒥ, ᐃᑲᔪᖅᑐᐃᓂᖅ ᒥᖅᑯᓕᕆᓂᕐᒧᑦ ᑮᓇᐅᔭᓕᐅᕈᑕᐅᓇᓱᒃᑐᓄᑦ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᐋᔩᖃᑎᒌᖕᓂᖅ: ᐱᒻᒪᕆᐊᓗᒃᑯᑦ ᕿᒥᕐᕈᓂᖃᕐᓂᖅ 
ᐱᔭᐅᔭᕆᐊᓕᖕᓂᒡᓗ ᖃᐅᔨᓴᐃᓂᖅ ᐃᑯᐱᒡᕕᓕᕆᔨᒃᑯᓐᓄᑦ ᖃᓄᐃᓕᐅᕈᑕᐅᕙᒃᑐᓄᑦ ᐋᖅᑭᒃᓱᖅᑕᐅᓯᒪᔪᓄᑦ 
ᐊᖑᓇᓱᒃᑎᓄᑦ ᓄᓇᕗᒥ: ᖃᓄᐃᓕᐅᕈᑕᐅᔪᒪᔪᓄᑦ ᓇᓗᓇᐃᔭᐅᑦ ᓇᐃᓪᓕᒋᐊᖅᓯᒪᔪᖅ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᐋᔩᖃᑎᒌᖕᓂᖅ: ᖃᐅᔨᔭᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖓ 
ᖃᐅᔨᓴᕐᓂᖃᓚᐅᖅᑎᓪᓗᒍ. 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᒫᑦᓯ 2001. ᐋᔩᖃᑎᒌᖕᓂᖅ: ᐸᐸᑐᑦᑎᐊᕐᓂᖅ ᐆᒪᔪᓂᒃ ᐊᖑᓇᓱᖕᓂᒃᑯᑦ -
ᐃᓱᒪᓕᐅᕈᑏᑦ ᐊᑐᖅᑕᐅᔪᓐᓇᖅᑐᑦ ᓄᓇᕗᒥᐅᓄᑦ     

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᑕᑕᑎᕈᑏᑦ ᐃᑲᔫᓯᐊᖅᑖᕈᑎᒃᓴᓄᑦ - ᓄᓇᓕᕋᓛᓄᑦ            

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᖃᐅᔨᓴᕈᑎ ᓄᓇᕗᒥ ᐃᓄᐃᑦ ᐱᕈᖅᑐᓂᒃ ᓂᕆᖃᑦᑕᕐᓂᖏᓐᓄᑦ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐃᑯᐱᒡᕕᓕᕆᔨᒃᑯᑦ ᐱᓕᕆᐊᖏᑦ ᐱᔾᔪᑎᓖᑦ ᐊᖑᓇᓱᒃᑎᓄᑦ: ᐱᓕᕆᐊᑦ 
ᕿᒥᕐᕈᔭᐅᓂᖏᓐᓄᑦ ᖃᓄᐃᓕᖓᓕᕐᒪᖔᑕ ᐅᑉᓗᒥᒧᑦ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᐊᖑᓇᓱᖕᓂᖅ ᐃᓕᖅᑯᓯᑐᖃᕆᓗᒍ ᐱᓇᓱᐊᕈᑎᒋᓗᒍ ᓄᓇᕗᒥ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᓄᓇᕗᒥ ᑮᓇᐅᔭᓕᐅᕋᓱᖕᓂᕐᒧᑦ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᕈᑎᒃᓴᖅ ᒪᓕᒐᖅ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᓴᑉᑕᒻᐸᕆ 2005. ᕿᒥᕐᕈᓂᖅ ᐱᓕᕆᐊᓂᒃ ᐋᖅᑭᒃᓱᖅᑕᐅᓯᒪᔪᓂᒃ ᐊᖑᓇᓱᒃᑎᓄᑦ 
ᑐᕌᖓᔪᓂᒃ 

ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᐃᓱᒫᓘᑕᐅᔪᑦ ᐅᖃᐅᓯᐅᔪᑦ ᐊᖑᓇᓱᒃᑎᓄᑦ 

ᒋᔅᓯᖕ, ᑐᕆᑲᔅ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᓴᑉᑕᒻᐸᕆ 23, 2005, ᑐᑭᓯᒋᐊᕈᑎᒃᓴᑦ ᓄᓇᓕᕋᓛᓄᑦ 
ᖃᓄᐃᓕᐅᕈᑕᐅᔪᓄᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒍᔾᔨᖃᑦᑕᕐᓂᕐᒧᑦ ᐱᓕᕆᐊᑦ, ᖃᕆᑕᐅᔭᒃᑯᑦ ᖃᐅᔨᒋᐊᕐᕕᒃᓴᖅ 
daboult@rogers.com 

ᓄᓇᕗᑦ ᒐᕙᒪᒃᑯᖏᑦ. ᕕᑉᔪᐊᕆ 2005. ᑮᓇᐅᔭᑦ ᐅᖃᐅᓯᐅᓂᖏᑦ 2005-ᒥ (ᑐᒡᓕᐊᓂ ᓄᓇᕗᒥ ᒪᓕᒐᓕᐅᖅᑏᑦ 
ᑲᑎᒪᓂᖃᖅᑎᓪᓗᒋᑦ) 

ᓄᓇᕗᑦ ᒐᕙᒪᒃᑯᖏᑦ. ᐱᓇᓱᐊᖅᑕᕗᑦ, 2004-2009: ᐱᓇᓱᐊᖅᑕᖅᐳᑦ ᐱᓕᕆᔪᒪᓂᕆᔭᖅᐳᑦ ᐱᕙᓪᓕᐊᔪᓐᓇᖁᑉᓗᒍ 
ᓄᓇᕗᑦ ᓯᕗᓂᒃᓴᖓ 

ᒪᐃᔪᔅ, ᕼᐃᑐᕐ, ᐳᕐᒃᔅ, ᕙᔅ, ᑭᔅᓚᓕᐊᒡᓗ-ᐳᕐᒃᔅ. ᒪᐃ 2005. ᓂᑭᒃᓴᖅᓯᐅᕐᓂᖅ ᖃᑕᓐᖑᑎᒧᑦ ᐃᓅᓯᖅ 
ᐊᓯᔾᔨᖅᐸᓪᓕᐊᑎᓪᓗᒍ: ᐅᓗᕆᐊᓇᖅᑐᑦ ᐊᒻᒪᓗ ᐱᕙᓪᓕᐊᔾᔪᑎᒃᓴᑦ (ᐅᑭᐅᖅᑕᖅᑐᒥ ᖃᐅᔨᓴᐃᓂᕐᒧᑦ ᐱᓕᕆᐊᖅ, ᐆᓗ) 

ᒪᐃᔪᔅ, ᕼᐃᑐᕐ. ᒫᑦᓯ 2003. ᐃᓕᖅᑯᓯᑐᖃᑎᒍᑦ ᑮᓇᐅᔾᔭᒃᓴᕐᓂᖅ ᐊᒻᒪᓗ ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᖅ 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᐃᐳᕆ 2002. ᓄᓇᕗᑦ ᒐᕙᒪᒃᑯᖏᑦ ᐃᑲᔪᕆᐊᖃᖅᑑᔭᖅᐸᑦ ᓄᓇᕗᒥ ᐊᖑᓇᓱᒃᑎᓄᑦ 
ᐃᑲᔫᓯᐊᖅᑖᕈᑕᐅᕙᒃᑐᖅ ᐊᑯᓂᒃᑲᓐᓂᖅ ᓴᖅᑭᔮᖅᑎᓐᑐᓐᓇᕈᒪᓗᒍ? 

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ. ᐅᑉᓗᖃᖏᑦᑐᖅ. ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ ᐃᓚᖓᓄᑦ “ᐱᕙᓪᓕᐊᔾᔪᑎᒃᓴᕐᔪᐊᒃᑯᑦ” 

ᓄᓇᕗᑦ ᑐᓐᖓᕕᒃᑯᑦ. ᕕᑉᔪᐊᕆ 1999. ᐊᑐᓕᖅᑎᕆᓂᖅ ᐊᑐᓕᖁᔭᐅᓯᒪᔪᓂᒃ ᓄᓇᕗᒥ ᐊᖑᓇᓱᒃᑏᑦ 
ᐃᑲᔫᓯᐊᖅᑖᖅᑎᑦᑎᔨᖏᑦ ᕿᒥᕐᕈᔭᐅᓂᖃᓚᐅᖅᑎᓪᓗᒋᑦ 

ᓄᓇᕗᑦ ᑐᓐᖓᕕᒃᑯᑦ. 2005. ᐊᖏᔪᓄᑦ ᐱᖁᑎᓄᑦ ᐅᓂᒃᑳᓕᐊᖅ ᐊᒃᑐᐸᕆ 2005. (ᖃᕆᑕᐅᔭᒃᑯᑦ 
ᐋᖅᑭᒃᓱᖅᑕᐅᓯᒪᔪᖅ) 

ᓄᓇᕗᑦ ᑐᓐᖓᕕᒃᑯᑦ. 2005. ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑎᑦᑎᔨᖏᑦᑕ ᐊᑐᐊᒐᖏᑦ 

ᓄᓇᕗᑦ ᑐᓐᖓᕕᒃᑯᑦ. 2005. ᒥᑭᔪᓄᑦ ᐱᖁᑎᓄᑦ ᐅᓂᒃᑳᓕᐊᖅ ᐊᒃᑐᐸᕆ 2005 (ᖃᕆᑕᐅᔭᒃᑯᑦ 
ᐋᖅᑭᒃᓱᖅᑕᐅᓯᒪᔪᖅ) 

ᓄᓇᕗᑦ ᑐᓐᖓᕕᒃᑯᑦ. 2005 ᐊᕐᓇᑦ ᐊᖑᓇᓱᖕᓂᒃᑯᑦ ᑲᒪᒋᖃᑦᑕᖅᑕᖏᑦ / ᐃᓕᖅᑯᓯᑐᖃᑎᒍᑦ ᖃᐅᒪᔨᔭᐅᓂᖅ 
ᐱᕙᓪᓕᐊᔪᓐᓇᖁᑉᓗᒍ ᑮᓇᐅᔭᐃᔭᕈᑎ ᐊᒻᒪᓗ ᑮᓇᐅᔭᖅ 2004 2005. ᑎᑎᖅᑲᖅ (ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᖅ) 

ᓄᓇᕗᑦ ᑐᓐᖓᕕᒃᑯᑦ.. ᑎᓴᒻᐸᕆ 2004. ᐅᑉᓗᒥᒧᑦ ᖃᓄᐃᓕᖓᓕᕐᒪᖔᑕ ᓄᓇᕗᑦ ᑐᓐᖓᕕᒃᑯᓐᓂᒃ ᐱᓕᕆᐊᑦ 
ᑐᑭᓯᒋᐊᕈᑎᒃᓴᑦ 

ᓄᓇᕗᑦ ᑐᓐᖓᕕᒃᑯᑦ. ᕕᑉᔪᐊᕆ 2005. ᐅᑉᓗᒥᒧᑦ ᖃᓄᐃᓕᖓᓕᕐᒪᖔᑕ ᓄᓇᕗᑦ ᑐᓐᖓᕕᒃᑯᓐᓂᒃ ᐱᓕᕆᐊᑦ 
ᑐᑭᓯᒋᐊᕈᑎᒃᓴᑦ 

ᓄᓇᕗᑦ ᑐᓐᖓᕕᒃᑯᑦ. ᒪᐃ 2005. ᐅᑉᓗᒥᒧᑦ ᖃᓄᐃᓕᖓᓕᕐᒪᖔᑕ ᓄᓴᕗᑦ ᑐᓐᖓᕕᒃᑯᓐᓂᒃ ᐱᓕᕆᐊᑦ 
ᑐᑭᓯᒋᐊᕈᑎᒃᓴᑦ 

ᓄᓇᕗᑦ ᑐᓐᖓᕕᒃᑯᑦ. ᐊᖑᓇᓱᖕᓂᒃᑯᑦ ᑲᒪᒋᖃᑦᑕᖅᑕᖏᑦ, ᐃᓕᖅᑯᓯᑐᖃᑎᒍᑦ ᖃᐅᒪᔨᔭᐅᓂᖅ ᐱᕙᓪᓕᐊᔪᓐᓇᖁᑉᓗᒍ 
ᑮᓇᐅᔭᐃᔭᕈᑎ ᐊᒻᒪᓗ ᑮᓇᐅᔭᖅ 2004-2005 

ᕿᑭᖅᑖᓗᒃ ᑯᐊᐸᕇᓴ ᐊᒻᒪᓗ ᖃᐅᔨᒋᐊᖅᑏᑦ 1998. ᖃᐅᔨᓴᐃᓂᖅ ᓄᓇᕗᒥ ᐊᖑᓇᓱᒃᑏᑦ 
ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓂᒃ. 

ᕿᑭᖅᑖᓗᒃ ᑯᐊᐸᕇᓴ ᐊᒻᒪᓗ ᖃᐅᔨᒋᐊᖅᑏᑦ 1998. ᐊᑐᓕᖁᔭᐅᓯᒪᔪᑦ ᑲᑎᒪᔨᓄᑦ ᓄᓇᕗᑦ ᑐᓐᖓᕕᒃᑯᖏᓐᓂᒃ 
ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᑦ ᐱᔾᔪᑎᒋᑉᓗᒋᑦ. 

ᕋᐳᑦ ᑐᕈᑐ ᐊᒻᒪᓗ ᐱᓕᕆᐊᑎᖏᑦ, ᐃᐳᕆ 2001, ᐱᔭᐅᔭᕆᐊᓕᖕᓂᒃ ᖃᐅᔨᓴᐃᓂᖅ ᐊᒻᒪᓗ ᐱᒻᒪᕆᐅᔪᒃᑯᑦ 
ᕿᒥᕐᕈᓂᖃᕐᓂᖅ ᒐᕙᒪᒃᑯᑦ ᐃᕕᐱᒡᕕᓕᕆᔨᒃᑯᖏᓐᓂᒃ ᐊᖑᓇᓱᖕᓂᕐᒧᑦ, ᓄᓇᓕᖕᓂᓗ ᐅᖃᖃᑎᖃᕐᓂᕐᒧᑦ 
ᑎᑎᕋᖅᑕᐅᓯᒪᔪᑦ 

ᕋᐳᑦ ᑐᕈᑐ ᐊᒻᒪᓗ ᐱᓕᕆᐊᑎᖏᑦ, ᔪᓚᐃ 2000. 2000. ᐱᔭᐅᔭᕆᐊᓕᖕᓂᒃ ᖃᐅᔨᓴᐃᓂᖅ ᐊᒻᒪᓗ ᐱᒻᒪᕆᐅᔪᒃᑯᑦ 
ᕿᒥᕐᕈᓂᖃᕐᓂᖅ ᒐᕙᒪᒃᑯᑦ ᐃᕕᐱᒡᕕᓕᕆᔨᒃᑯᖏᓐᓂᒃ ᐊᖑᓇᓱᖕᓂᕐᒧᑦ: ᓯᕗᓪᓕᖅᐹᖅ ᐅᓂᒃᑳᓕᐊᖅ 

ᕋᐳᑦ ᑐᕈᑐ ᐊᒻᒪᓗ ᐱᓕᕆᐊᑎᖏᑦ, ᐊᒃᑐᐸᕆ 2000, ᐱᔭᐅᔭᕆᐊᓕᖕᓂᒃ ᖃᐅᔨᓴᐃᓂᖅ ᐊᒻᒪᓗ ᐱᒻᒪᕆᐅᔪᒃᑯᑦ 
ᕿᒥᕐᕈᓂᖃᕐᓂᖅ ᒐᕙᒪᒃᑯᑦ ᐃᕕᐱᒡᕕᓕᕆᔨᒃᑯᖏᓐᓂᒃ ᐊᖑᓇᓱᖕᓂᕐᒧᑦ: ᐋᖅᑭᒋᐊᖅᑕᐅᓯᒪᔪᖅ ᑐᒡᓕᖓ ᐅᓂᒃᑳᓕᐊᖅ 

ᓯᕗᒻᒧᑦ ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑕᐅᔪᒧᑦ ᑲᒪᔩᑦ, ᔫᓐ 2003. ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ 
ᖃᓄᖅᑑᕈᑎᓕᐅᖅᑐᑦ: ᐱᕈᖅᑎᑦᑎᓂᖅ ᑐᓐᖓᕕᒃᓴᒥᒃ ᓯᕗᓂᒃᓴᒧᑦ. 

ᕕᑉᓯᑕ, ᒪᐃᒃ. ᐅᑉᓗᖃᖏᑦᑐᖅ. ᐅᖃᐅᓯᒃᓴᑦ ᓄᓇᕗᒥ ᓂᖃᐃᑐᕐᓂᖅ ᕿᒥᕐᕈᔭᐅᓂᖃᖅᑎᓪᓗᒍ (ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᑦ) 

7. ᑎᑎᖃᐃᑦ ᐃᓚᒃᑲᓐᓂᖏᑦ 2: ᑕᑯᓇᒃᑎᐅᓯᒪᔪᑦ ᑎᒥᐅᔪᑦ ᐊᒻᒪᓗ ᐊᐱᖅᓱᖅᑕᐅᓯᒪᔪᑦ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᑯᓐᓇᒃᑎᐅᓯᒪᔪᑦ 

• ᐃᖃᓗᒃᑑᑦᑎᐊᖅ  

• ᐃᒡᓗᓕᒑᕐᔪᒃ          

• ᐅᖅᓱᖅᑑᖅ      

• ᐊᐅᔪᐃᑦᑐᖅ  

• ᐃᖃᓗᐃᑦ   

• ᑲᖏᖅᖠᓂᖅ         

 

ᐅᖃᖃᑎᒋᔭᐅᓚᐅᖅᑐᑦ: 

ᓰᒡᓘᒃ ᐊᕿᐊᕈᖅ, ᐊᖓᔪᖅᑳᖑᑲᐃᓐᓇᖅᑐᖅ,ᕿᑭᖅᑖᓗᖕᒥ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ                   

ᒨᓂᑲ ᐊᖑᕼᐃᑦᑐᖅ, ᐊᖓᔪᖅᑳᖅ, ᕿᑎᕐᒥᐅᓂ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ 

ᑕᓇ ᐊᑕᒻᔅ, ᐊᖓᔪᖅᑳᖅ, ᓄᓇᕗᒥ ᐊᖑᓇᓱᒃᑏᑦ ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ 

ᔭᓐ ᑯᓪᕗᑦ, ᐊᖓᔪᖅᑳᖅ ᐃᓕᖅᑯᓯᑐᖃᑎᒍᑦ ᑮᓇᐅᔾᔭᒃᓴᕈᑎᓄᑦ, ᒐᕙᒪᒃᑯᑦ ᓄᓇᑦᑎᐊᕐᒥ 

ᐳᕐᑦ ᑏᓐ, ᐊᖓᔪᖅᑳᖅ ᒪᓕᒐᑦ ᒥᒃᓵᓄᑦ ᐅᖃᐅᔾᔨᒋᐊᖅᑎᐅᓂᕐᒧᑦ, ᐆᒪᔪᓕᕆᔨᒃᑯᓐᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ 

ᑐᕆᑲᔅ ᒋᔅᓯᖕ, ᐊᖓᔪᖅᑳᑉ ᑐᖏᓕᖓ ᐆᒪᔪᓕᕆᔨᒃᑯᓐᓂᒃ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ 

ᓴᓐᑎ ᒍᐊᑕᓐ, ᐊᖓᔪᖅᑳᖅ, ᐊᖑᓇᓱᖕᓂᕐᒧᑦ ᐃᖃᓗᖕᓂᐊᕐᓂᕐᒧᑦ ᒥᑭᒋᐊᕐᓂᕐᒧᓪᓗ, ᒐᕙᒪᒃᑯᑦ 
ᓄᓇᒥᐅᑕᓕᕆᔨᒃᑯᖏᓐᓂᒃ, ᑲᑎᕕᒃ ᒐᕙᒪᒃᑯᖏᓐᓂᒃ 

ᑐᕆᕗ ᔨᐅᕆᑦ, ᑯᐊᐸᕇᓴᓕᕆᔨᓄᑦ ᐊᖓᔪᖅᑳᖅ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ 

ᐄᑐᐊᖅ ᒪᑭᓇ, ᐊᖓᔪᖅᑳᖅ ᒪᓕᒐᓕᕆᓂᕐᒧᑦ, ᐸᕐᓇᐃᓂᕐᒧᑦ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ, ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐃᖏᕐᕋᔭᒃᑐᓕᕆᔨᒃᑯᖏᓐᓂᒡᓗ, ᓄᓇᕗᑦ ᒐᕙᒪᒃᑯᖏᓐᓂᒃ 

ᕋᐃᒪᓐ ᓂᖏᐅᑦᓯᐊᖅ, ᐊᖓᔪᖅᑳᑉ ᑐᖏᓕᒃᑲᓐᓂᖓ, ᓄᓇᕗᑦ ᑐᓐᖓᕕᒃᑯᓐᓂᒃ 

ᒋᐳᕆᐅ ᓂᕐᓗᖓᔪᖅ, ᐊᖓᔪᖅᑳᖅ, ᐆᒪᔪᓕᕆᓂᕐᒧᑦ, ᓄᓇᕗᑦ ᑐᓐᖓᕕᒃᑯᓐᓂᒃ 

ᓯᑎᕝ ᐱᖕᒃᓯᑎᓐ, ᐊᖓᔪᖅᑳᖅ ᒪᓕᒐᓕᕆᓂᕐᒧᑦ, ᐸᕐᓇᐃᕐᓂᒧᑦ ᒪᓕᒐᕐᓂᐊᖅᑐᓕᕆᓂᕐᒧᓪᓗ, ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᓐᓂᒃ 

ᑕᓐ ᓱᕈᓯᑕᒃ, ᐊᖓᔪᖅᑳᖅ, ᑭᕙᓪᓕᕐᒥ, ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ 

ᑕᓐᔭ ᓯᑐᕋᖕ, ᐊᐅᓚᑦᑎᔨᐅᑉ ᐃᑲᔪᖅᑎᖓ, ᐊᓪᓚᖓᔪᑦ ᑯᕆ (Cree) ᐊᖑᓇᓱᒃᑏᑦ ᒥᑭᒋᐊᖅᑏᓪᓗ 
ᐃᑲᔫᓯᐊᖅᑖᖅᑐᓕᕆᔨᒃᑯᖏᓐᓄᑦ

ᑎᑎᖃᐃᑦ ᐃᓚᒃᑲᓐᓂᖏᑦ 3: ᑎᑎᕋᐅᔭᖅᑕᐅᓯᒪᔪᑦ ᓇᓗᓇᐃᕈᑏᑦ 

ᑎᑎᕋᖅᓯᒪᔪᖅ A-1 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑮᓇᐅᔭᖏᑦ ᑮᓇᐅᔭᖅᑖᖏᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ 

ᐊᒻᒪᓗ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ 

2005-06 

 
ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᓐᓂᒃ 
ᒐᕙᒪᒃᑯᑦ 

ᐊᕙᑎᓕᕆᔨᒃᑯᓐᓂᒃ ᑲᑎᖦᓗᒍ 
  ᑮᓇᐅᔭᖅᑖᖑᕙᒃᑐᖅ ᑮᓇᐅᔭᖅᑖᖑᕙᒃᑐᖅ ᑮᓇᐅᔭᖅᑖᖑᕙᒃᑐᖅ

ᕿᑭᖅᑖᓗᒃ 351,030.00 73,000.00 424,030.00 

ᕿᑎᕐᒥᐅᑦ 184,257.00 57,600.00 241,857.00 

ᑭᕙᓪᓕᖅ 179,148.00 92,500.00 271,648.00 

ᑲᑎᖦᖢᒋᑦ: 714,435.00 223,100.00 937,535.00 

ᓇᑭᓐᖔᕐᓂᖓ: ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 

ᑎᑎᕋᖅᓯᒪᔪᖅ A-2 
ᐊᖑᓇᓱᒃᑏᑦ ᑲᑐᔾᔨᖃᑎᒌᒃᑯᖏᑦᑕ ᑮᓇᐅᔭᖅᑖᕆᕙᒃᑕᖏᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᒐᕙᒪᒃᑯᑦ 

ᐊᕙᑎᓕᕆᒃᔨᑯᖏᓐᓂᒃ 

2005-06 

 
ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᓐᓂᒃ 
ᒐᕙᒪᒃᑯᑦ 

ᐊᕙᑎᓕᕆᔨᒃᑯᓐᓂᒃ ᑲᑎᖦᓗᒍ 

  ᑮᓇᐅᔭᖅᑖᖑᕙᒃᑐᖅ ᑮᓇᐅᔭᖅᑖᖑᕙᒃᑐᖅ ᑮᓇᐅᔭᖅᑖᖑᕙᒃᑐᖅ

ᕿᑭᖅᑖᓗᖕᒥ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ     
ᐃᒃᐱᐊᕐᔪᒃ    67,302.00 10,000.00 77,302.00 
ᑭᓐᖓᐃᑦ 67,302.00 10,800.00 78,102.00 
ᑲᖏᖅᑐᒑᐱᒃ 67,302.00 11,000.00 78,302.00 
ᐊᐅᔪᐃᑦᑐᖅ 67,302.00 10,000.00 77,302.00 
ᓴᓂᕋᔭᒃ      67,302.00 10,000.00 77,302.00 
ᐃᒡᓗᓕᒃ    67,302.00 11,000.00 78,302.00 
ᐃᖃᓗᐃᑦ    67,302.00 11,000.00 78,302.00 
ᑭᒻᒥᕈᑦ 67,302.00 9,000.00 76,302.00 
ᐸᖕᓂᖅᑑᖅ 67,302.00 11,000.00 78,302.00 
ᒥᑦᑎᒪᑕᓕᒃ 67,302.00 11,000.00 78,302.00 
ᕿᑭᖅᑕᕐᔪᐊᖅ 67,302.00 11,000.00 78,302.00 
ᖃᐅᓱᐃᑦᑐᖅ 67,302.00 10,000.00 77,302.00 
ᓴᓂᑭᓗᐊᖅ 67,302.00 10,000.00 77,302.00 

ᑲᑎᖦᖢᒋᑦ 874,926.00 135,800.00 1,010,726.00 

ᑭᕙᓪᓕᕐᒥ ᐊᖑᓇᓱᒃᑏᑦ  

ᑲᑐᔾᔨᖃᑎᒌᖏᑦ     
ᐊᕐᕕᐊᑦ 67,302.00 12,500.00 79,802.00 
ᖃᒪᓂ’ᑐᐊᖅ 67,302.00 12,500.00 79,802.00 
ᐃᒡᓗᓕᒑᕐᔪᒃ 67,302.00 12,500.00 79,802.00 
ᓴᓪᓕᖅ 67,302.00 12,500.00 79,802.00 
ᑲᖏᖅᖠᓂᖅ 67,302.00 12,500.00 79,802.00 
ᓇᐅᔮᑦ 67,302.00 12,500.00 79,802.00 
ᑎᑭᕋᕐᔪᐊᖅ 67,302.00 12,500.00 79,802.00 

ᑲᑎᖦᖢᒋᑦ 471,114.00 87,500.00 558,614.00 

ᕿᑎᕐᒥᐅᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ     
ᕿᖓᐅᑦ 20,000.00 10,800.00 30,800.00 
ᐅᒥᖕᒪᒃᑑᖅ 20,000.00 10,800.00 30,800.00 

ᐃᖃᓗᒃᑑᑦᑎᐊᖅ 90,933.52 13,500.00 104,433.52 
ᐅᖅᓱᖅᑑᖅ 86,222.40 14,400.00 100,622.40 
ᖁᕐᓗᖅᑑᖅ 100,355.76 15,300.00 115,655.76 
ᑯᒑᕐᔪᒃ 72,089.04 13,500.00 85,589.04 
ᑕᓗᕐᔪᐊᖅ 81,511.28 15,300.00 96,811.28 

ᑲᑎᖦᖢᒋᑦ  471,112.00 93,600.00 564,712.00 

ᑲᑎᓗᒃᑖᖅᖢᒋᑦ 1,817,152.00 316,900.00 2,134,052.00 
ᓇᑭᓐᖔᕐᓂᖓ: ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 


